
ಅ॒ಗ್ನಿಮೀ॑ಳೇ ಪುರೋಹಿ॑ತಂ ಯ॒ಜ್ಞಸ್ಯ॑ ದೇವಮೃ॒ತ್ವಿಜಂ .

ಹೋತಾರಂ ರತ್ನಧಾತ॑ಮಂ .. 1.001.01

ಅ॒ಗ್ನಿಃ ಪೂರ್ವೇ॑ಭ॒ಿರೃಷಿಭ॒ಿರೀಡ್ಯೋ ನೂತನೈರುತ .

ಸ ದೇವಾಁ ಏಹ ವ॑ಕ್ಷತಿ .. 1.001.02

ಅ॒ಗ್ನಿನಾ ರ॒ಯಿಮ॑ಶ್ನವತ್ಪೋಷಮೇ॒ವ ದಿ॒ವೇದಿ॑ವೇ .
ಯ॒ಶಸಂ॑ ವೀರವತ್ತಮಂ .. 1.001.03

ಅಗ್ನೇ ಯಂ ಯ॒ಜ್ಞಮಧ್ವ॒ರಂ ವಿ॒ಶ್ವತಃ॑ ಪರಿ॒ಭೂರಸಿ .

ಸ ಇದ್ದೇವೇಷು॑ ಗಚ್ಛತಿ .. 1.001.04

ಅ॒ಗ್ನಿರ್ಹೋತಾ॑ ಕ॒ವಿಕ್ರ॑ತುಃ ಸ॒ತ್ಯಶ್ಚಿ॒ತ್ರಶ್ರವಸ್ತಮಃ .
ದೇವೋ ದೇ॒ವೇಭಿರಾ ಗ॑ಮತ್ .. 1.001.05

ಯದಂಗ ದಾಶುಷೇ॒ ತ್ವಮಗ್ನೇ ಭ॒ದ್ರಂ ಕ॑ರ॒ಿಷ್ಯಸಿ॑ .
ತವೇತ್ತತ್ಸತ್ಯಮಂಗಿರಃ .. 1.001.06
ಉಪ ತ್ವಾಗ್ನೇ ದಿ॒ವೇದಿ॑ವೇ॒ ದೋಷಾ॑ವಸ್ತರ್ಧಿಯಾ ವ॒ಯಂ .

ನಮೋ॒ ಭರಂತ॒ ಏಮಸಿ .. 1.001.07

ರಾಜಂತಮಧ್ವರಾಣಾಂ॑ ಗೋ॒ಪಾಮೃತಸ್ಯ ದೀದಿವಿಂ .

ವರ್ಧ॑ಮಾನಂ ಸ್ವೇ ದಮೇ॑ .. 1.001.08
ಸ ನಃ ಪ॒ಿತೇವ ಸೂ॒ನವೇಽಗ್ನೇ ಸೂಪಾಯನೋ ಭ॑ವ .

ಸಚ॑ಸ್ವಾ ನಃ ಸ್ವಸ್ತಯೇ॑ .. 1.001.09
ವಾಯವಾಯಾ॑ಹಿ ದರ್ಶತೇಮೇ ಸೋಮಾ ಅರಂಕೃತಾಃ .
ತೇಷಾಂ ಪಾಹಿ ಶ್ರು॒ಧೀ ಹವಂ .. 1.002.01

ವಾಯ ಉ॒ಕ್ಥೇಭಿರ್ಜರಂತೇ ತ್ವಾಮಚ್ಛಾ ಜರಿತಾರಃ .
ಸು॒ತಸೋಮಾ ಅಹರ್ವಿದಃ॑ .. 1.002.02
ವಾಯೋ॒ ತವ॑ ಪ್ರಪೃಂಚತೀ ಧೇನಾ ಜಿಗಾತಿ ದಾ॒ಶುಷೇ .
ಉ॒ರೂ॒ಚೀ ಸೋಮಪೀತಯೇ .. 1.002.03
ಇಂದ್ರ॑ವಾಯೂ ಇ॒ಮೇ ಸು॒ತಾ ಉಪ ಪ್ರಯೋಭ॒ಿರಾ ಗ॑ತಂ .

ಇಂದವೋ ವಾಮು॒ಶಂತಿ ಹಿ .. 1.002.04

ವಾಯವಿಂದ್ರ॑ಶ್ಚ ಚೇತಥಃ ಸು॒ತಾನಾಂ॑ ವಾಜಿನೀವಸೂ .

ತಾವಾ ಯಾ॑ತ॒ಮುಪ॑ ದ್ರ॒ವತ್ .. 1.002.05

ವಾಯವಿಂದ್ರ॑ಶ್ಚ ಸುನ್ವ॒ತ ಆಯಾ॑ತ॒ಮುಪ॑ ನಿಷ್ಕೃ॒ತಂ .

ಮ॒ಕ್ಷ್ವಿ1॒॑ತ್ಥಾ ಧಿ॒ಯಾ ನ॑ರಾ .. 1.002.06
ಮಿ॒ತ್ರಂ ಹು॑ವೇ ಪೂ॒ತದಕ್ಷಂ ವರುಣಂ ಚ ರಿ॒ಶಾದಸಂ .

ಧಿಯಂ ಘೃ॒ತಾಚೀಂ ಸಾಧಂ॑ತಾ .. 1.002.07
ಋ॒ತೇನ॑ ಮಿತ್ರಾವರುಣಾವೃತಾವೃಧಾವೃತಸ್ಪೃಶಾ .
ಕ್ರತುಂ ಬೃ॒ಹಂತಮಾಶಾಥೇ .. 1.002.08
ಕ॒ವೀ ನೋ ಮ॒ಿತ್ರಾವರು॑ಣಾ ತುವಿಜಾತಾ ಉ॑ರುಕ್ಷಯಾ॑ .
ದಕ್ಷಂ॑ ದಧಾತೇ ಅ॒ಪಸಂ .. 1.002.09

ಅಶ್ವಿ॑ನಾ॒ ಯಜ್ವ॑ರೀರಿಷೋ ದ್ರವ॑ತ್ಪಾಣೀ ಶುಭ॑ಸ್ಪತೀ .
ಪುರುಭುಜಾ ಚನ॒ಸ್ಯತಂ .. 1.003.01

ಅಶ್ವಿ॑ನಾ॒ ಪುರುದಂಸಸಾ॒ ನರಾ ಶವೀ॑ರಯಾ ಧಿ॒ಯಾ .
ಧಿಷ್ಣ್ಯಾ॒ ವನತಂ॒ ಗಿರಃ .. 1.003.02
ದಸ್ರಾ॑ ಯುವಾಕ॑ವಃ ಸು॒ತಾ ನಾಸ॑ತ್ಯಾ ವೃ॒ಕ್ತಬ॑ರ್ಹಿಷಃ .
ಆಯಾ॑ತಂ ರುದ್ರವರ್ತನೀ .. 1.003.03
ಇಂದ್ರಾ ಯಾ॑ಹಿ ಚಿತ್ರಭಾನೋ ಸು॒ತಾ ಇ॒ಮೇ ತ್ವಾ॒ಯವಃ॑ .
ಅಣ್ವೀಭ॒ಿಸ್ತನಾ ಪೂ॒ತಾಸಃ .. 1.003.04
ಇಂದ್ರಾ ಯಾ॑ಹಿ ಧಿ॒ಯೇಷಿ॒ತೋ ವಿಪ್ರ॑ಜೂತಃ ಸು॒ತಾವತಃ .
ಉಪ ಬ್ರಹ್ಮಾ॑ಣಿ ವಾಘತಃ॑ .. 1.003.05
ಇಂದ್ರಾ ಯಾ॑ಹಿ॒ ತೂತುಜಾನ॒ ಉಪ॒ ಬ್ರಹ್ಮಾಣಿ ಹರಿವಃ .
ಸು॒ತೇ ದ॑ಧಿಷ್ವ ನ॒ಶ್ಚನಃ॑ .. 1.003.06
ಓಮಾ॑ಸಶ್ಚರ್ಷಣೀಧೃತೋ॒ ವಿಶ್ವೇ ದೇವಾಸ॒ ಆ ಗ॑ತ .

ದಾ॒ಶ್ವಾಂಸೋ ದಾಶುಷಃ॑ ಸು॒ತಂ .. 1.003.07

ವಿಶ್ವೇ ದೇ॒ವಾಸೋ ಅ॒ಪ್ತುರಃ ಸು॒ತಮಾ ಗಂತ॒ ತೂರ್ಣ॑ಯಃ .
ಉ॒ಸ್ರಾ ಇ॑ವ॒ ಸ್ವಸ॑ರಾಣಿ .. 1.003.08

ವಿಶ್ವೇ ದೇ॒ವಾಸೋ ಅ॒ಸ್ರಿಧ ಏಹಿ॑ಮಾಯಾಸೋ ಅ॒ದ್ರುಹಃ .
ಮೇಧಂ ಜುಷಂತ ವಹ್ನ॑ಯಃ .. 1.003.09
ಪಾವ॒ಕಾ ನಃ ಸರ॑ಸ್ವತೀ ವಾಜೇಭಿರ್ವಾಜಿನೀ॑ವತೀ .
ಯ॒ಜ್ಞಂ ವ॑ಷ್ಟು ಧಿ॒ಯಾವ॑ಸುಃ .. 1.003.10
ಚೋದ॒ಯ॒ಿತ್ರೀ ಸೂ॒ನೃತಾ॑ನಾಂ ಚೇತಂ॑ತೀ ಸುಮತೀನಾಂ .

ಯ॒ಜ್ಞಂ ದ॑ಧೇ ಸರ॑ಸ್ವತೀ .. 1.003.11

ಮ॒ಹೋ ಅರ್ಣಃ ಸರ॑ಸ್ವತೀ ಪ್ರ ಚೇ॑ತಯತಿ ಕೇತುನಾ॑ .
ಧಿಯೋ ವಿಶ್ವಾ ವಿ ರಾಜತಿ .. 1.003.12

ಸು॒ರೂ॒ಪ॒ಕೃತ್ನುಮೂತಯೇ॑ ಸು॒ದುಘಾಮಿವ ಗೋ॒ದುಹೇ .
ಜುಹೂ॒ಮಸಿ ದ್ಯವಿದ್ಯವಿ .. 1.004.01

ಉಪ ನಃ॒ ಸವನಾ ಗ॑ಹಿ॒ ಸೋಮಸ್ಯ ಸೋಮಪಾಃ ಪಿಬ .

ಗೋ॒ದಾ ಇದ್ರೇವತೋ ಮದಃ .. 1.004.02
ಅಥಾ ತೇ ಅಂತ॑ಮಾನಾಂ ವಿ॒ದ್ಯಾಮ॑ ಸುಮತೀ॒ನಾಂ .

ಮಾ ನೋ ಅತಿ ಖ್ಯ॒ ಆ ಗ॑ಹಿ .. 1.004.03

ಪರೇ॑ಹ॒ಿ ವಿಗ್ರ॒ಮಸ್ತೃತ॒ಮಿಂದ್ರಂ ಪೃಚ್ಛಾ ವಿಪಶ್ಚಿತಂ॑ .
ಯಸ್ತೇ ಸಖಿಭ್ಯ ಆ ವರಂ .. 1.004.04

ಉ॒ತ ಬ್ರುವಂತು ನೋ ನಿದೋ ನಿರನ್ಯತ॑ಶ್ಚಿದಾರತ .

ದಧಾ॑ನಾ ಇಂದ್ರ ಇದ್ದುವಃ॑ .. 1.004.05
ಉ॒ತ ನಃ॑ ಸುಭಗಾ॑ಁ ಅ॒ರಿರ್ವೋಚೇಯುರ್ದಸ್ಮ ಕೃಷ್ಟಯಃ .
ಸ್ಯಾಮೇದಿಂದ್ರಸ್ಯ ಶರ್ಮಣಿ .. 1.004.06

ಏಮಾಶುಮಾ॒ಶವೇ ಭರಯಜ್ಞ॒ಶ್ರಿಯಂ ನೃ॒ಮಾದನಂ .

ಪ॒ತ॒ಯನ್ಮಂದ॒ಯತ್ಸಖಂ .. 1.004.07

ಅ॒ಸ್ಯ ಪೀ॒ತ್ವಾ ಶ॑ತಕ್ರತೋ ಘ॒ನೋ ವೃತ್ರಾಣಾ॑ಮಭವಃ .
ಪ್ರಾವೋ॒ ವಾಜೇಷು ವಾ॒ಜಿನಂ .. 1.004.08

ತಂ ತ್ವಾ॒ ವಾಜೇಷು ವಾ॒ಜಿನಂ ವಾಜಯಾ॑ಮಃ ಶತಕ್ರತೋ .
ಧನಾ॑ನಾಮಿಂದ್ರ ಸಾ॒ತಯೇ॑ .. 1.004.09
ಯೋ ರಾ॒ಯೋ3 ॒॑ಽವನಿರ್ಮ॒ಹಾನ್ಸುಪಾರಃ ಸು॑ನ್ವತಃ ಸಖಾ॑ .
ತಸ್ಮಾ ಇಂದ್ರಾಯ ಗಾಯತ .. 1.004.10

ಆ ತ್ವೇತಾ॒ ನಿ ಷೀದ॒ತೇಂದ್ರಮ॒ಭಿ ಪ್ರ ಗಾಯತ .

ಸಖಾ॑ಯಃ ಸ್ತೋಮವಾಹಸಃ .. 1.005.01
ಪುರೂ॒ತಮಂ॑ ಪುರೂಣಾಮೀಶಾನಂ ವಾರ್ಯಾಣಾಂ .

ಇಂದ್ರಂ ಸೋಮೇ ಸಚಾ ಸು॒ತೇ .. 1.005.02
ಸ ಘಾ ನೋಯೋಗ ಆ ಭುವ॒ತ್ಸ ರಾಯೇ ಸ ಪುರಂಧ್ಯಾಂ .

ಗಮದ್ವಾಜೇ॑ಭ॒ಿರಾ ಸ ನಃ॑ .. 1.005.03
ಯಸ್ಯ ಸಂಸ್ಥೇ ನ ವೃ॒ಣ್ವತೇ॒ ಹರೀ ಸ॒ಮತ್ಸು ಶತ್ರವಃ .
ತಸ್ಮಾ ಇಂದ್ರಾಯ ಗಾಯತ .. 1.005.04

ಸು॒ತ॒ಪಾವ್ನೇ ಸು॒ತಾ ಇ॒ಮೇ ಶುಚಯೋಯಂತಿ ವೀತಯೇ॑ .
ಸೋಮಾಸೋ ದಧ್ಯಾ॑ಶಿರಃ .. 1.005.05

ತ್ವಂ ಸು॒ತಸ್ಯ ಪೀ॒ತಯೇ ಸ॒ದ್ಯೋ ವೃದ್ಧೋ ಅ॑ಜಾಯಥಾಃ .
ಇಂದ್ರ॒ ಜ್ಯೈಷ್ಠ್ಯಾ॑ಯ ಸುಕ್ರತೋ .. 1.005.06
ಆ ತ್ವಾ॑ ವಿಶಂತ್ವಾಶವಃ॒ ಸೋಮಾಸ ಇಂದ್ರ ಗಿರ್ವಣಃ .
ಶಂ ತೇ ಸಂತು ಪ್ರಚೇ॑ತಸೇ .. 1.005.07
ತ್ವಾಂ ಸ್ತೋಮಾ ಅವೀವೃಧಂತ್ವಾಮುಕ್ಥಾ ಶ॑ತಕ್ರತೋ .
ತ್ವಾಂ ವ॑ರ್ಧಂತು ನೋ॒ ಗಿರಃ .. 1.005.08
ಅಕ್ಷಿ॑ತೋತಿಃ ಸನೇದಿಮಂ ವಾಜ॒ಮಿಂದ್ರಃ ಸಹ॒ಸ್ರಿಣಂ .

ಯಸ್ಮಿ॒ನ್ವಿಶ್ವಾನಿ॒ ಪೌಂಸ್ಯಾ .. 1.005.09
ಮಾ ನೋ ಮರ್ತಾ ಅ॒ಭಿ ದ್ರು॑ಹಂತನೂನಾಮಿಂದ್ರ ಗಿರ್ವಣಃ .
ಈಶಾನೋ ಯವಯಾ ವ॒ಧಂ .. 1.005.10

ಯುಂಜಂತಿ॑ ಬ್ರಧ್ನಮರು॒ಷಂ ಚರಂತಂ॒ ಪರಿ॑ ತ॒ಸ್ಥುಷಃ .
ರೋಚಂತೇ ರೋಚ॒ನಾ ದಿ॒ವಿ .. 1.006.01

ಯುಂಜಂತ್ಯ॑ಸ್ಯ ಕಾಮ್ಯಾ॒ ಹರೀ ವಿಪಕ್ಷಸಾ ರಥೇ .
ಶೋಣಾ ಧೃ॒ಷ್ಣೂ ನೃ॒ವಾಹಸಾ .. 1.006.02
ಕೇ॒ತುಂ ಕೃಣ್ವನ್ನಕೇ॒ತವೇ ಪೇಶೋ॑ ಮರ್ಯಾ ಅಪೇಶಸೇ॑ .
ಸಮುಷದ್ಭಿ॑ರಜಾಯಥಾಃ .. 1.006.03
ಆದಹ ಸ್ವ॒ಧಾಮನು ಪುನರ್ಗರ್ಭತ್ವಮೇರ॒ಿರೇ .
ದಧಾ॑ನಾ ನಾಮ ಯ॒ಜ್ಞಿಯಂ .. 1.006.04

ವೀಳು ಚ॑ಿದಾರುಜ॒ತ್ನುಭಿರ್ಗುಹಾ ಚಿದಿಂದ್ರ ವಹ್ನಿಭಿಃ .
ಅವಿಂದ ಉ॒ಸ್ರಿಯಾ ಅನು .. 1.006.05
ದೇವ॒ಯಂತೋ ಯಥಾ॑ ಮ॒ತಿಮಚ್ಛಾ ವ॒ಿದದ್ವಸುಂ ಗಿರಃ॑ .
ಮ॒ಹಾಮನೂಷತ ಶ್ರು॒ತಂ .. 1.006.06

ಇಂದ್ರೇಣ॒ ಸಂ ಹಿ ದೃಕ್ಷಸೇ ಸಂಜಗ್ಮಾ॒ನೋ ಅಬಿಭ್ಯುಷಾ .
ಮಂ॒ದೂ ಸ॑ಮಾನವ॑ರ್ಚಸಾ .. 1.006.07
ಅ॒ನ॒ವ॒ದ್ಯೈರಭಿದ್ಯುಭಿರ್ಮ॒ಖಃ ಸಹ॑ಸ್ವದರ್ಚತಿ .

ಗ॒ಣೈರಿಂದ್ರಸ್ಯ॒ ಕಾಮ್ಯೈಃ॑ .. 1.006.08
ಅತಃ ಪರಿಜ್ಮನ್ನಾ ಗ॑ಹಿ ದಿ॒ವೋ ವಾ ರೋಚನಾದಧಿ॑ .
ಸಮಸ್ಮಿನ್ನೃಂಜತೇ॒ ಗಿರಃ .. 1.006.09
ಇ॒ತೋ ವಾ ಸಾ॒ತಿಮೀಮಹೇ ದಿ॒ವೋ ವಾ ಪಾರ್ಥಿವಾ॒ದಧಿ॑ .
ಇಂದ್ರಂ ಮ॒ಹೋ ವಾ ರಜಸಃ .. 1.006.10
ಇಂದ್ರ॒ಮಿದ್ಗಾಥಿನೋ ಬೃ॒ಹದಿಂದ್ರಮ॒ರ್ಕೇಭಿ॑ರ॒ರ್ಕಿಣಃ॑ .
ಇಂದ್ರಂ ವಾಣೀರನೂಷತ .. 1.007.01

4 sanskritdocuments.org



ಋಗ್ವೇದಃ ಮಂಡಲಂ 1

ಇಂದ್ರ॒ ಇದ್ಧರ್ಯೋಃ ಸಚಾ ಸಮ್ಮಿ॑ಶ್ಲ ಆ ವ॑ಚೋಯುಜಾ .
ಇಂದ್ರೋ ವ॒ಜ್ರೀ ಹಿ॑ರ॒ಣ್ಯಯಃ .. 1.007.02
ಇಂದ್ರೋ ದೀ॒ರ್ಘಾಯ ಚಕ್ಷಸ॒ ಆ ಸೂರ್ಯಂ ರೋಹಯದ್ದಿ॒ವಿ .

ವಿ ಗೋಭಿರದ್ರಿಮೈರಯತ್ .. 1.007.03

ಇಂದ್ರ॒ ವಾಜೇಷು ನೋಽವ ಸ॒ಹಸ್ರಪ್ರಧನೇಷು ಚ .

ಉ॒ಗ್ರ ಉ॒ಗ್ರಾಭಿರೂ॒ತಿಭಿಃ॑ .. 1.007.04
ಇಂದ್ರಂ ವ॒ಯಂ ಮ॑ಹಾಧನ ಇಂದ್ರ॒ಮರ್ಭೇ ಹವಾಮಹೇ .
ಯುಜಂ ವೃತ್ರೇಷು ವ॒ಜ್ರಿಣಂ .. 1.007.05

ಸ ನೋ ವೃಷನ್ನಮುಂ ಚ॒ರುಂ ಸತ್ರಾದಾವನ್ನಪಾ॑ ವೃಧಿ .

ಅ॒ಸ್ಮಭ್ಯಮಪ್ರ॑ತಿಷ್ಕುತಃ .. 1.007.06
ತುಂಜೇತುಂಜೇ॒ ಯಉತ್ತ॑ರೇ ಸ್ತೋಮಾ ಇಂದ್ರ॑ಸ್ಯ ವ॒ಜ್ರಿಣಃ .
ನ ವಿಂಧೇ ಅಸ್ಯ ಸುಷ್ಟುತಿಂ .. 1.007.07

ವೃಷಾ॑ ಯೂಥೇವ॒ ವಂಸಗಃ ಕೃ॒ಷ್ಟೀರಿಯ॒ರ್ತ್ಯೋಜಸಾ .
ಈಶಾನೋ॒ ಅಪ್ರ॑ತಿಷ್ಕುತಃ .. 1.007.08
ಯಏಕ॑ಶ್ಚರ್ಷಣೀ॒ನಾಂ ವಸೂ॑ನಾಮಿರಜ್ಯತಿ .

ಇಂದ್ರಃ ಪಂಚ ಕ್ಷಿತೀ॒ನಾಂ .. 1.007.09

ಇಂದ್ರಂ ವೋ ವ॒ಿಶ್ವತ॒ಸ್ಪರಿ ಹವಾಮಹೇ॒ ಜನೇ॑ಭ್ಯಃ .
ಅ॒ಸ್ಮಾಕ॑ಮಸ್ತು॒ ಕೇವಲಃ .. 1.007.10
ಏಂದ್ರ॑ ಸಾನ॒ಸಿಂ ರ॒ಯಿಂ ಸ॒ಜಿತ್ವಾನಂ ಸದಾಸಹಂ .

ವರ್ಷಿಷ್ಠಮೂ॒ತಯೇ॑ ಭರ .. 1.008.01

ನಿಯೇನ ಮುಷ್ಟಿಹತ್ಯಯಾ॒ ನಿ ವೃತ್ರಾ ರು॒ಣಧಾಮಹೈ .
ತ್ವೋತಾಸೋ ನ್ಯರ್ವತಾ .. 1.008.02
ಇಂದ್ರ॒ ತ್ವೋತಾಸ॒ ಆ ವ॒ಯಂ ವಜ್ರಂ ಘ॒ನಾ ದ॑ದೀಮಹಿ .

ಜಯೇಮ॒ ಸಂ ಯು॒ಧಿ ಸ್ಪೃಧಃ॑ .. 1.008.03
ವ॒ಯಂ ಶೂರೇಭಿ॒ರಸ್ತೃಭ॒ಿರಿಂದ್ರ ತ್ವಯಾಯುಜಾ ವ॒ಯಂ .

ಸಾ॒ಸ॒ಹ್ಯಾಮ॑ ಪೃತನ್ಯ॒ತಃ .. 1.008.04
ಮ॒ಹಾಁ ಇಂದ್ರಃ ಪ॒ರಶ್ಚ॒ ನು ಮ॑ಹಿ॒ತ್ವಮಸ್ತು ವ॒ಜ್ರಿಣೇ .
ದ್ಯೌರ್ನ ಪ್ರ॑ಥಿ॒ನಾ ಶವಃ॑ .. 1.008.05
ಸ॒ಮೋ॒ಹೇ ವಾ ಯ ಆಶ॑ತ॒ ನರಸ್ತೋಕಸ್ಯ ಸನಿ॑ತೌ .
ವಿಪ್ರಾಸೋ ವಾ ಧಿಯಾ॒ಯವಃ॑ .. 1.008.06
ಯಃ ಕುಕ್ಷಿಃ ಸೋ॑ಮ॒ಪಾತಮಃ ಸಮುದ್ರ ಇ॑ವ॒ ಪಿನ್ವತೇ .
ಉ॒ರ್ವೀರಾಪೋ ನ ಕಾಕುದಃ .. 1.008.07

ಏ॒ವಾ ಹ್ಯಸ್ಯ ಸೂ॒ನೃತಾ॑ ವಿರ॒ಪ್ಶೀ ಗೋಮತೀ ಮ॒ಹೀ .
ಪ॒ಕ್ವಾ ಶಾಖಾ ನ ದಾಶುಷೇ॑ .. 1.008.08
ಏ॒ವಾ ಹಿ ತೇ ವಿಭೂತಯಊ॒ತಯ ಇಂದ್ರ ಮಾವ॑ತೇ .
ಸ॒ದ್ಯಶ್ಚಿತ್ಸಂತಿ॑ ದಾಶುಷೇ॑ .. 1.008.09
ಏ॒ವಾ ಹ್ಯಸ್ಯ॒ ಕಾಮ್ಯಾ॒ ಸ್ತೋಮ ಉ॒ಕ್ಥಂ ಚ॒ ಶಂಸ್ಯಾ .
ಇಂದ್ರಾಯ॒ ಸೋಮ॑ಪೀತಯೇ .. 1.008.10
ಇಂದ್ರೇಹಿ ಮತ್ಸ್ಯಂಧಸೋ॒ ವಿಶ್ವೇಭಿಃ ಸೋಮ॒ಪರ್ವಭಿಃ .
ಮ॒ಹಾಁ ಅ॑ಭ॒ಿಷ್ಟಿರೋಜ॑ಸಾ .. 1.009.01
ಏಮೇನಂ ಸೃಜತಾ ಸು॒ತೇ ಮಂದಿಮಿಂದ್ರಾ॑ಯ ಮಂ॒ದಿನೇ .
ಚಕ್ರಿಂ ವಿಶ್ವಾನಿ॒ ಚಕ್ರಯೇ .. 1.009.02
ಮತ್ಸ್ವಾ ಸುಶಿಪ್ರ ಮಂ॒ದಿಭಿಃ॒ ಸ್ತೋಮೇಭಿರ್ವಿಶ್ವಚರ್ಷಣೇ .
ಸಚೈ॒ಷು ಸವ॑ನೇಷ್ವಾ .. 1.009.03
ಅಸೃಗ್ರಮಿಂದ್ರ ತೇ ಗಿರಃ ಪ್ರತಿ॒ ತ್ವಾಮುದ॑ಹಾಸತ .

ಅಜೋಷಾ ವೃಷಭಂ ಪತಿಂ .. 1.009.04

ಸಂ ಚೋದಯ ಚಿ॒ತ್ರಮ॒ರ್ವಾಗ್ರಾಧ ಇಂದ್ರ॒ ವರೇ॑ಣ್ಯಂ .

ಅಸದಿತ್ತೇ ವಿ॒ಭು ಪ್ರ॒ಭು .. 1.009.05
ಅ॒ಸ್ಮಾನ್ಸು ತತ್ರ॑ ಚೋದಯೇಂದ್ರ॑ ರಾ॒ಯೇ ರಭ॑ಸ್ವತಃ .
ತುವಿದ್ಯುಮ್ನ ಯಶ॑ಸ್ವತಃ .. 1.009.06
ಸಂ ಗೋಮದಿಂದ್ರ॒ ವಾಜ॑ವದ॒ಸ್ಮೇ ಪೃಥು ಶ್ರವೋ ಬೃ॒ಹತ್ .

ವಿ॒ಶ್ವಾಯುರ್ಧೇ॒ಹ್ಯಕ್ಷಿತಂ .. 1.009.07

ಅ॒ಸ್ಮೇ ಧೇಹಿ॒ ಶ್ರವೋ ಬೃಹದ್ದ್ಯುಮ್ನಂ ಸ॑ಹಸ್ರ॒ಸಾತಮಂ .

ಇಂದ್ರ॒ ತಾ ರ॒ಥಿನೀರಿಷಃ .. 1.009.08
ವಸೋ॒ರಿಂದ್ರಂ ವಸುಪತಿಂ ಗೀರ್ಭಿರ್ಗೃ॒ಣಂತ॑ ಋ॒ಗ್ಮಿಯಂ॑ .
ಹೋಮ॒ ಗಂತಾ॑ರಮೂತಯೇ॑ .. 1.009.09
ಸು॒ತೇಸುತೇ॒ ನ್ಯೋಕಸೇ ಬೃ॒ಹದ್ಬೃ॑ಹ॒ತ ಏದರಿಃ .
ಇಂದ್ರಾಯ ಶೂ॒ಷಮರ್ಚತಿ .. 1.009.10

ಗಾಯಂ॑ತಿ ತ್ವಾ ಗಾಯತ್ರಿಣೋಽರ್ಚಂತ್ಯರ್ಕಮರ್ಕಿಣಃ॑ .
ಬ್ರಹ್ಮಾಣ॑ಸ್ತ್ವಾ ಶತಕ್ರತ॒ ಉದ್ವಂಶಮಿವಯೇಮಿರೇ .. 1.010.01
ಯತ್ಸಾನೋಃ॒ ಸಾನು॒ಮಾರು॑ಹ॒ದ್ಭೂರ್ಯಸ್ಪಷ್ಟ ಕರ್ತ್ವಂ .

ತದಿಂದ್ರೋ ಅರ್ಥಂ ಚೇತತಿಯೂಥೇನ॑ ವೃಷ್ಣಿರೇಜತಿ .. 1.010.02

ಯುಕ್ಷ್ವಾ ಹಿ ಕೇ॒ಶಿನಾ ಹರೀ ವೃಷ॑ಣಾ ಕಕ್ಷ್ಯ॒ಪ್ರಾ .

ಅಥಾ ನ ಇಂದ್ರ ಸೋಮಪಾ ಗಿ॒ರಾಮುಪಶ್ರುತಿಂ ಚರ .. 1.010.03

ಏಹಿ॒ ಸ್ತೋಮಾಁ ಅ॒ಭಿ ಸ್ವ॑ರಾಭಿ ಗೃಣೀ॒ಹ್ಯಾ ರುವ .

ಬ್ರಹ್ಮ॑ ಚ ನೋ ವಸೋ॒ ಸಚೇಂದ್ರ ಯ॒ಜ್ಞಂ ಚ॑ ವರ್ಧಯ .. 1.010.04

ಉ॒ಕ್ಥಮಿಂದ್ರಾ॑ಯ॒ ಶಂಸ್ಯಂ ವರ್ಧನಂ ಪುರುನಿ॒ಷ್ಷಿಧೇ॑ .
ಶ॒ಕ್ರೋ ಯಥಾ॑ ಸು॒ತೇಷು ಣೋ ರಾರಣತ್ಸ॒ಖ್ಯೇಷು ಚ .. 1.010.05

ತಮಿತ್ಸ॑ಖ॒ಿತ್ವ ಈ॑ಮಹೇ॒ ತಂ ರಾಯೇ ತಂ ಸು॒ವೀರ್ಯೇ .

ಸ ಶ॒ಕ್ರ ಉ॒ತ ನಃ॑ ಶಕದಿಂದ್ರೋ ವಸು ದಯಮಾನಃ .. 1.010.06
ಸು॒ವಿ॒ವೃತಂ ಸುನಿ॒ರಜಮಿಂದ್ರ ತ್ವಾದಾತ॒ಮಿದ್ಯಶಃ .
ಗವಾ॒ಮಪ॑ ವ್ರ॒ಜಂ ವೃಧಿ ಕೃಣು॒ಷ್ವ ರಾಧೋ॑ ಅದ್ರಿವಃ .. 1.010.07
ನ॒ಹಿ ತ್ವಾ॒ ರೋದಸೀ ಉ॒ಭೇ ಋ॑ಘಾಯಮಾಣ॒ಮಿನ್ವ॑ತಃ .
ಜೇಷಃ॒ ಸ್ವ॑ರ್ವತೀರ॒ಪಃ ಸಂ ಗಾ ಅ॒ಸ್ಮಭ್ಯಂ ಧೂನುಹಿ .. 1.010.08

ಆಶ್ರುತ್ಕರ್ಣ ಶ್ರು॒ಧೀ ಹವಂ॒ ನೂ ಚಿ॑ದ್ದಧಿಷ್ವ ಮೇ॒ ಗಿರಃ .
ಇಂದ್ರ॒ ಸ್ತೋಮಮಿ॒ಮಂ ಮಮ॑ ಕೃಷ್ವಾ ಯು॒ಜಶ್ಚಿದಂತ॑ರಂ .. 1.010.09

ವಿ॒ದ್ಮಾ ಹಿ ತ್ವಾ॒ ವೃಷಂತಮಂ॒ ವಾಜೇಷು ಹವನಶ್ರುತಂ .

ವೃಷಂತಮಸ್ಯ ಹೂಮಹಊ॒ತಿಂ ಸ॑ಹಸ್ರಸಾತ॑ಮಾಂ .. 1.010.10

ಆ ತೂ ನ॑ ಇಂದ್ರ ಕೌಶಿಕ ಮಂದಸಾನಃ ಸು॒ತಂ ಪಿ॑ಬ .

ನವ್ಯ॒ಮಾಯುಃ ಪ್ರ ಸೂ ತಿ॑ರ ಕೃಧೀ ಸ॑ಹಸ್ರ॒ಸಾಮೃಷಿಂ .. 1.010.11

ಪರಿ ತ್ವಾ ಗಿರ್ವಣೋ ಗಿರ ಇ॒ಮಾ ಭ॑ವಂತು ವಿ॒ಶ್ವತಃ॑ .
ವೃದ್ಧಾಯು॒ಮನು ವೃದ್ಧ॑ಯೋ ಜುಷ್ಟಾ ಭವಂತು ಜುಷ್ಟ॑ಯಃ .. 1.010.12
ಇಂದ್ರಂ ವಿಶ್ವಾ ಅವೀವೃಧನ್ಸಮುದ್ರವ್ಯಚಸಂ॒ ಗಿರಃ .
ರ॒ಥೀತಮಂ ರ॒ಥೀನಾಂ ವಾಜಾ॑ನಾಂ ಸತ್ಪ॑ತಿಂ॒ ಪತಿಂ .. 1.011.01

ಸ॒ಖ್ಯೇ ತ॑ ಇಂದ್ರ ವಾ॒ಜಿನೋ॒ ಮಾ ಭೇ॑ಮ ಶವಸಸ್ಪತೇ .
ತ್ವಾಮಭಿ ಪ್ರ ಣೋನುಮೋ॒ ಜೇತಾ॑ರ॒ಮಪ॑ರಾಜಿತಂ .. 1.011.02

ಪೂ॒ರ್ವೀರಿಂದ್ರಸ್ಯ ರಾ॒ತಯೋ ನ ವಿ ದ॑ಸ್ಯಂತ್ಯೂತಯಃ .
ಯದೀ॒ ವಾಜ॑ಸ್ಯ ಗೋಮತಃ ಸ್ತೋತೃಭ್ಯೋ ಮಂಹ॑ತೇ ಮ॒ಘಂ .. 1.011.03

ಪುರಾಂ ಭಿಂದುರ್ಯುವಾ ಕ॒ವಿರಮಿತೌಜಾ ಅಜಾಯತ .

ಇಂದ್ರೋ ವಿಶ್ವ॑ಸ್ಯ ಕರ್ಮಣೋ ಧ॒ರ್ತಾ ವ॒ಜ್ರೀ ಪು॑ರುಷ್ಟುತಃ .. 1.011.04
ತ್ವಂ ವ॒ಲಸ್ಯ ಗೋಮ॒ತೋಽಪಾವರದ್ರಿವೋ ಬಿಲಂ॑ .
ತ್ವಾಂ ದೇವಾ ಅಬಿ॑ಭ್ಯುಷಸ್ತುಜ್ಯಮಾ॑ನಾಸ ಆವಿಷುಃ .. 1.011.05
ತವಾಹಂ ಶೂ॑ರ ರಾ॒ತಿಭಿಃ ಪ್ರತ್ಯಾ॑ಯಂ ಸಿಂಧು॑ಮಾವದನ್ .

ಉಪಾತಿಷ್ಠಂತ ಗಿರ್ವಣೋ ವಿ॒ದುಷ್ಟೇ ತಸ್ಯ ಕಾರವಃ .. 1.011.06
ಮಾಯಾಭಿರಿಂದ್ರ ಮಾಯಿನಂ॒ ತ್ವಂ ಶುಷ್ಣಮವಾ॑ತಿರಃ .

ವಿ॒ದುಷ್ಟೇ ತಸ್ಯ ಮೇಧಿ॑ರಾಸ್ತೇಷಾಂ ಶ್ರವಾಂಸ್ಯುತ್ತಿ॑ರ .. 1.011.07

ಇಂದ್ರ॒ಮೀಶಾನ॒ಮೋಜಸಾ॒ಭಿ ಸ್ತೋಮಾ ಅನೂಷತ .

ಸ॒ಹಸ್ರಂ ಯಸ್ಯ ರಾ॒ತಯ ಉ॒ತ ವಾ ಸಂತಿ॒ ಭೂಯ॑ಸೀಃ .. 1.011.08
ಅ॒ಗ್ನಿಂ ದೂ॒ತಂ ವೃಣೀಮಹೇ ಹೋತಾರಂ ವಿ॒ಶ್ವವೇದಸಂ .

ಅ॒ಸ್ಯ ಯ॒ಜ್ಞಸ್ಯ ಸು॒ಕ್ರತುಂ .. 1.012.01

ಅ॒ಗ್ನಿಮ॑ಗ್ನಿಂ॒ ಹವೀ॑ಮಭಿಃ ಸದಾ ಹವಂತ ವ॒ಿಶ್ಪತಿಂ॑ .
ಹ॒ವ್ಯ॒ವಾಹಂ ಪುರುಪ್ರಿಯಂ .. 1.012.02

ಅಗ್ನೇ ದೇ॒ವಾಁ ಇ॒ಹಾ ವ॑ಹ ಜಜ್ಞಾ॒ನೋ ವೃ॒ಕ್ತಬ॑ರ್ಹಿಷೇ .
ಅಸಿ ಹೋತಾ ನ॒ ಈಡ್ಯಃ॑ .. 1.012.03
ತಾಁ ಉ॑ಶ॒ತೋ ವಿ ಬೋ॑ಧಯಯದಗ್ನೇ ಯಾಸಿ॑ ದೂ॒ತ್ಯಂ .

ದೇವೈರಾ ಸ॑ತ್ಸಿ ಬ॒ರ್ಹಿಷಿ॑ .. 1.012.04
ಘೃತಾಹವನ ದೀದಿವಃ॒ ಪ್ರತಿ ಷ್ಮ॒ ರಿಷತೋ ದಹ .

ಅಗ್ನೇ ತ್ವಂ ರ॑ಕ್ಷ॒ಸ್ವಿನಃ .. 1.012.05
ಅ॒ಗ್ನಿನಾಗ್ನಿಃ ಸಮಿ॑ಧ್ಯತೇ ಕ॒ವಿರ್ಗೃಹಪತಿ॒ರ್ಯುವಾ॑ .
ಹ॒ವ್ಯ॒ವಾಡ್ಜು॒ಹ್ವಾಸ್ಯಃ .. 1.012.06
ಕ॒ವಿಮ॒ಗ್ನಿಮುಪ ಸ್ತುಹಿ ಸ॒ತ್ಯಧರ್ಮಾಣಮಧ್ವ॒ರೇ .
ದೇವಮಮೀವ॒ಚಾತನಂ .. 1.012.07

ಯಸ್ತ್ವಾಮಗ್ನೇ ಹ॒ವಿಷ್ಪ॑ತಿರ್ದೂತಂ ದೇ॑ವ ಸಪ॒ರ್ಯತಿ .

ತಸ್ಯ ಸ್ಮ ಪ್ರಾವಿ॒ತಾ ಭ॑ವ .. 1.012.08

ಯೋಅ॒ಗ್ನಿಂ ದೇವವೀ॑ತಯೇ ಹ॒ವಿಷ್ಮಾಁ ಆ॒ವಿವಾ॑ಸತಿ .

ತಸ್ಮೈ ಪಾವಕ ಮೃಳಯ .. 1.012.09

ಸ ನಃ ಪಾವಕ ದೀದಿ॒ವೋಽಗ್ನೇ ದೇ॒ವಾಁ ಇ॒ಹಾ ವ॑ಹ .

ಉಪಯ॒ಜ್ಞಂ ಹ॒ವಿಶ್ಚ॑ ನಃ .. 1.012.10
ಸ ನಃ ಸ್ತವಾ॑ನ॒ ಆ ಭ॑ರ ಗಾಯ॒ತ್ರೇಣ॒ ನವೀ॑ಯಸಾ .
ರ॒ಯಿಂ ವೀರವ॑ತೀಮಿಷಂ॑ .. 1.012.11
ಅಗ್ನೇ ಶು॒ಕ್ರೇಣ ಶೋ॒ಚಿಷಾ ವಿಶ್ವಾ॑ಭಿರ್ದೇವಹೂ॑ತಿಭಿಃ .
ಇ॒ಮಂ ಸ್ತೋಮಂ ಜುಷಸ್ವ ನಃ .. 1.012.12
ಸುಸ॑ಮಿದ್ಧೋ ನ॒ ಆ ವ॑ಹ ದೇವಾಁ ಅ॑ಗ್ನೇ ಹ॒ವಿಷ್ಮ॑ತೇ .
ಹೋತಃ ಪಾವಕಯಕ್ಷಿ॑ ಚ .. 1.013.01

ಮಧುಮಂತಂ ತನೂನಪಾದ್ಯಜ್ಞಂ ದೇವೇಷು॑ ನಃ ಕವೇ .
ಅ॒ದ್ಯಾ ಕೃಣುಹಿ ವೀತಯೇ॑ .. 1.013.02

ನರಾಶಂಸ॑ಮಿ॒ಹ ಪ್ರಿ॒ಯಮ॒ಸ್ಮಿನ್ಯಜ್ಞ ಉಪ ಹ್ವಯೇ .
ಮಧುಜಿಹ್ವಂ ಹವಿ॒ಷ್ಕೃತಂ॑ .. 1.013.03
ಅಗ್ನೇ ಸು॒ಖತ॑ಮೇ॒ ರಥೇ ದೇ॒ವಾಁ ಈ॑ಳಿ॒ತ ಆ ವ॑ಹ .

ಅಸಿ ಹೋತಾ ಮನುರ್ಹಿತಃ .. 1.013.04
ಸ್ತೃ॒ಣೀ॒ತ ಬ॒ರ್ಹಿರಾ॑ನುಷಗ್ಘೃತಪೃಷ್ಠಂ ಮನೀಷಿಣಃ .
ಯತ್ರಾಮೃತ॑ಸ್ಯ ಚಕ್ಷಣಂ .. 1.013.05

ವಿ ಶ್ರ॑ಯಂತಾಮೃತಾವೃಧೋ ದ್ವಾರೋ॑ ದೇವೀರಸ॒ಶ್ಚತಃ॑ .
ಅ॒ದ್ಯಾ ನೂ॒ನಂ ಚ॒ ಯಷ್ಟ॑ವೇ .. 1.013.06
ನಕ್ತೋಷಾಸಾ ಸು॒ಪೇಶಸಾ॒ಸ್ಮಿನ್ಯಜ್ಞ ಉಪ ಹ್ವಯೇ .
ಇ॒ದಂ ನೋ ಬ॒ರ್ಹಿರಾಸದೇ .. 1.013.07
ತಾ ಸುಜಿ॒ಹ್ವಾ ಉಪ॑ ಹ್ವಯೇ ಹೋತಾರಾ ದೈವ್ಯಾ॑ ಕ॒ವೀ .
ಯ॒ಜ್ಞಂ ನೋ ಯಕ್ಷತಾಮಿಮಂ .. 1.013.08

ಇಳಾ ಸರಸ್ವತೀ ಮ॒ಹೀ ತ॒ಿಸ್ರೋ ದೇ॒ವೀರ್ಮಯೋ॒ಭುವಃ .
ಬ॒ರ್ಹಿಃ ಸೀದಂತ್ವಸ್ರಿಧಃ॑ .. 1.013.09
ಇ॒ಹ ತ್ವಷ್ಟಾರಮಗ್ರಿಯಂ ವಿ॒ಶ್ವರೂಪ॒ಮುಪ॑ ಹ್ವಯೇ .
ಅ॒ಸ್ಮಾಕ॑ಮಸ್ತು॒ ಕೇವಲಃ .. 1.013.10
ಅವ॑ ಸೃಜಾ ವನಸ್ಪತೇ॒ ದೇವ॑ ದೇ॒ವೇಭ್ಯೋ ಹ॒ವಿಃ .
ಪ್ರ ದಾತುರ॑ಸ್ತು ಚೇತನಂ .. 1.013.11

ಸ್ವಾಹಾ ಯ॒ಜ್ಞಂ ಕೃಣೋತನೇಂದ್ರಾ॑ಯ॒ ಯಜ್ವ॑ನೋ ಗೃಹೇ .
ತತ್ರ॑ ದೇ॒ವಾಁ ಉಪ ಹ್ವಯೇ .. 1.013.12
ಐಭಿರಗ್ನೇ ದುವೋ ಗಿರೋ॒ ವಿಶ್ವೇಭಿಃ॒ ಸೋಮಪೀತಯೇ .
ದೇವೇಭಿರ್ಯಾಹಿ॒ ಯಕ್ಷಿ॑ ಚ .. 1.014.01

ಆ ತ್ವಾ॒ ಕಣ್ವಾ ಅಹೂಷತ ಗೃ॒ಣಂತಿ ವಿಪ್ರ ತೇ॒ ಧಿಯಃ .
ದೇವೇಭಿರಗ್ನ ಆ ಗ॑ಹಿ .. 1.014.02

ಇಂದ್ರ॒ವಾಯೂ ಬೃಹಸ್ಪತಿಂ॑ ಮ॒ಿತ್ರಾಗ್ನಿಂ ಪೂಷಣಂ॒ ಭಗಂ॑ .
ಆ॒ದಿ॒ತ್ಯಾನ್ಮಾರುತಂ ಗ॒ಣಂ .. 1.014.03

ಪ್ರ ವೋ ಭ್ರಿಯಂತ ಇಂದವೋ ಮತ್ಸರಾ ಮಾದಯಿಷ್ಣವಃ॑ .
ದ್ರಪ್ಸಾ ಮಧ್ವ॑ಶ್ಚಮೂಷದಃ॑ .. 1.014.04
ಈಳತೇ॒ ತ್ವಾಮವ॒ಸ್ಯವಃ॒ ಕಣ್ವಾ॑ಸೋ ವೃಕ್ತಬ॑ರ್ಹಿಷಃ .
ಹ॒ವಿಷ್ಮಂತೋ ಅರಂ॒ಕೃತಃ .. 1.014.05
ಘೃತಪೃ॑ಷ್ಠಾ ಮನೋ॒ಯುಜೋ ಯೇ ತ್ವಾ॒ ವಹಂ॑ತಿ॒ ವಹ್ನ॑ಯಃ .

ಆ ದೇವಾನ್ಸೋಮಪೀತಯೇ .. 1.014.06
ತಾನ್ಯಜ॑ತ್ರಾಁ  ಋತಾ॒ವೃಧೋಽಗ್ನೇ ಪತ್ನೀವತಸ್ಕೃಧಿ .

ಮಧ್ವಃ॑ ಸುಜಿಹ್ವ ಪಾಯಯ .. 1.014.07

ಯೇಯಜ॑ತ್ರಾ ಯ ಈಡ್ಯಾ॒ಸ್ತೇ ತೇ ಪಿಬಂತು ಜಿ॒ಹ್ವಯಾ॑ .
ಮಧೋ॑ರಗ್ನೇ ವಷ॑ಟ್ಕೃತಿ .. 1.014.08

ಆಕೀಂ ಸೂರ್ಯಸ್ಯ ರೋಚ॒ನಾದ್ವಿಶ್ವಾಂ॑ದೇವಾಁ ಉ॑ಷ॒ರ್ಬುಧಃ॑ .
ವಿಪ್ರೋ ಹೋತೇ॒ಹ ವ॑ಕ್ಷತಿ .. 1.014.09

ವಿಶ್ವೇಭಿಃ ಸೋಮ್ಯಂ ಮಧ್ವಗ್ನ॒ ಇಂದ್ರೇಣ ವಾಯುನಾ॑ .
ಪಿಬಾ ಮಿ॒ತ್ರಸ್ಯ ಧಾಮಭಿಃ .. 1.014.10
ತ್ವಂ ಹೋತಾ ಮನುರ್ಹಿ॒ತೋಽಗ್ನೇ ಯ॒ಜ್ಞೇಷು॑ ಸೀದಸಿ .

ಸೇಮಂ ನೋ ಅಧ್ವ॒ರಂ ಯ॑ಜ .. 1.014.11

ಯುಕ್ಷ್ವಾ ಹ್ಯರು॑ಷೀ ರಥೇ ಹ॒ರಿತೋ ದೇವ ರೋ॒ಹಿತಃ .
ತಾಭಿ॑ರ್ದೇವಾಁ ಇ॒ಹಾ ವ॑ಹ .. 1.014.12

ಇಂದ್ರ॒ ಸೋಮಂ॒ ಪಿಬ ಋ॒ತುನಾ ತ್ವಾ ವಿಶಂ॒ತ್ವಿಂದವಃ .
ಮ॒ತ್ಸ॒ರಾಸಸ್ತದೋ॑ಕಸಃ .. 1.015.01
ಮರುತಃ॒ ಪಿಬತ ಋ॒ತುನಾ॑ ಪೋತ್ರಾದ್ಯಜ್ಞಂ ಪುನೀತನ .

ಯೂಯಂ ಹಿ ಷ್ಠಾ ಸುದಾನವಃ .. 1.015.02
ಅ॒ಭಿಯ॒ಜ್ಞಂ ಗೃಣೀಹಿ ನೋ ಗ್ನಾವೋ ನೇಷ್ಟಃ ಪಿಬ ಋ॒ತುನಾ॑ .
ತ್ವಂ ಹಿ ರ॑ತ್ನ॒ಧಾ ಅಸಿ .. 1.015.03

ಅಗ್ನೇ ದೇ॒ವಾಁ ಇ॒ಹಾ ವ॑ಹ ಸಾ॒ದಯಾ॒ಯೋನಿಷು ತ್ರಿಷು .
ಪರಿ ಭೂಷ ಪಿಬ ಋ॒ತುನಾ॑ .. 1.015.04
ಬ್ರಾಹ್ಮ॑ಣಾದಿಂದ್ರ॒ ರಾಧ॑ಸಃ ಪಿಬಾ ಸೋಮ॑ಮೃತೂಁರನು  .
ತವೇದ್ಧಿ ಸ॒ಖ್ಯಮಸ್ತೃತಂ .. 1.015.05

ಯುವಂ ದಕ್ಷಂ ಧೃತವ್ರತ॒ ಮಿತ್ರಾ॑ವರುಣ ದೂ॒ಳಭಂ .

ಋ॒ತುನಾ॑ ಯ॒ಜ್ಞಮಾ॑ಶಾಥೇ .. 1.015.06
ದ್ರವಿ॒ಣೋದಾ ದ್ರವಿಣಸೋ ಗ್ರಾವಹಸ್ತಾಸೋ ಅಧ್ವರೇ .
ಯ॒ಜ್ಞೇಷು॑ ದೇವಮೀ॑ಳತೇ .. 1.015.07
ದ್ರವಿ॒ಣೋದಾ ದ॑ದಾತು ನೋ ವಸೂ॑ನ॒ಿ ಯಾನಿ॑ ಶೃಣ್ವಿರೇ .
ದೇವೇಷು॒ ತಾ ವ॑ನಾಮಹೇ .. 1.015.08
ದ್ರವಿ॒ಣೋದಾಃ ಪಿ॑ಪೀಷತಿ ಜುಹೋತ ಪ್ರ ಚ॑ ತಿಷ್ಠತ .

ನೇಷ್ಟ್ರಾದೃತುಭಿ॑ರಿಷ್ಯತ .. 1.015.09

ಯತ್ತ್ವಾ ತುರೀಯಮೃತುಭಿ॒ರ್ದ್ರವಿಣೋದೋ ಯಜಾಮಹೇ .
ಅಧ ಸ್ಮಾ ನೋ ದ॒ದಿರ್ಭವ .. 1.015.10

ಅಶ್ವಿ॑ನಾ॒ ಪಿಬತಂ॒ ಮಧು ದೀದ್ಯಗ್ನೀ ಶುಚಿವ್ರತಾ .
ಋ॒ತುನಾ॑ ಯಜ್ಞವಾಹಸಾ .. 1.015.11
ಗಾರ್ಹಪತ್ಯೇನ ಸಂತ್ಯ ಋ॒ತುನಾ॑ ಯಜ್ಞ॒ನೀರ॑ಸಿ .

ದೇವಾಂದೇ॑ವಯ॒ತೇ ಯ॑ಜ .. 1.015.12

ಆ ತ್ವಾ॑ ವಹಂತು ಹರ॑ಯೋ ವೃಷಣಂ॒ ಸೋಮಪೀತಯೇ .
ಇಂದ್ರ॑ ತ್ವಾ॒ ಸೂರಚಕ್ಷಸಃ .. 1.016.01
ಇ॒ಮಾ ಧಾನಾ ಘೃತ॒ಸ್ನುವೋ ಹರೀ ಇ॒ಹೋಪ॑ ವಕ್ಷತಃ .
ಇಂದ್ರಂ ಸು॒ಖತ॑ಮೇ॒ ರಥೇ .. 1.016.02
ಇಂದ್ರಂ ಪ್ರಾ॒ತರ್ಹವಾಮಹ॒ ಇಂದ್ರಂ ಪ್ರಯತ್ಯಧ್ವ॒ರೇ .
ಇಂದ್ರಂ ಸೋಮ॑ಸ್ಯ ಪೀ॒ತಯೇ .. 1.016.03
ಉಪ ನಃ ಸು॒ತಮಾ ಗ॑ಹಿ॒ ಹರಿಭಿರಿಂದ್ರ ಕೇ॒ಶಿಭಿಃ॑ .
ಸು॒ತೇ ಹಿ ತ್ವಾ ಹವಾಮಹೇ .. 1.016.04
ಸೇಮಂ ನಃ ಸ್ತೋಮಮಾ ಗ॒ಹ್ಯುಪೇದಂ ಸವ॑ನಂ ಸು॒ತಂ .

ಗೌರೋ ನ ತೃ॑ಷ॒ಿತಃ ಪ॑ಿಬ .. 1.016.05

ಇ॒ಮೇ ಸೋಮಾಸ॒ ಇಂದವಃ ಸು॒ತಾಸೋ ಅಧಿ॑ ಬ॒ರ್ಹಿಷಿ॑ .
ತಾಁ ಇಂದ್ರ ಸಹ॑ಸೇ ಪಿಬ .. 1.016.06

ಅ॒ಯಂ ತೇ ಸ್ತೋಮೋ ಅಗ್ರಿಯೋ ಹೃ॑ದಿ॒ಸ್ಪೃಗಸ್ತು॒ ಶಂತ॑ಮಃ .
ಅಥಾ ಸೋಮಂ॑ ಸು॒ತಂ ಪ॑ಿಬ .. 1.016.07

ವಿಶ್ವಮಿತ್ಸವನಂ ಸು॒ತಮಿಂದ್ರೋ ಮದಾಯ ಗಚ್ಛತಿ .

ವೃತ್ರ॒ಹಾ ಸೋಮ॑ಪೀತಯೇ .. 1.016.08
ಸೇಮಂ ನಃ ಕಾಮ॒ಮಾ ಪೃಣ॒ ಗೋಭಿರಶ್ವೈಃ॑ ಶತಕ್ರತೋ .
ಸ್ತವಾ॑ಮ ತ್ವಾ ಸ್ವಾ॒ಧ್ಯಃ .. 1.016.09
ಇಂದ್ರಾವರುಣಯೋರ॒ಹಂ ಸ॒ಮ್ರಾಜೋರವ ಆ ವೃಣೇ .
ತಾ ನೋ ಮೃಳಾತ ಈ॒ದೃಶೇ॑ .. 1.017.01
ಗಂತಾರಾ॒ ಹಿ ಸ್ಥೋಽವಸೇ॒ ಹವಂ॒ ವಿಪ್ರ॑ಸ್ಯ ಮಾವತಃ .
ಧ॒ರ್ತಾರಾ ಚರ್ಷಣೀ॒ನಾಂ .. 1.017.02

ಅ॒ನುಕಾಮಂ ತ॑ರ್ಪಯೇಥಾ॒ಮಿಂದ್ರಾ॑ವರುಣ ರಾಯ ಆ .

ತಾ ವಾಂ ನೇದಿಷ್ಠಮೀಮಹೇ .. 1.017.03
ಯುವಾಕು॒ ಹಿ ಶಚೀ॑ನಾಂ ಯು॒ವಾಕು ಸುಮತೀ॒ನಾಂ .

ಭೂಯಾಮ ವಾಜ॒ದಾವ್ನಾಂ॑ .. 1.017.04

ಇಂದ್ರಃ ಸಹಸ್ರದಾವ್ನಾಂ॒ ವರುಣಃ ಶಂಸ್ಯಾನಾಂ .

ಕ್ರತುರ್ಭವತ್ಯುಕ್ಥ್ಯಃ .. 1.017.05
ತಯೋ॒ರಿದವಸಾ ವ॒ಯಂ ಸ॒ನೇಮ॒ ನಿ ಚ॑ ಧೀಮಹಿ .

ಸ್ಯಾದು॒ತ ಪ್ರರೇಚ॑ನಂ .. 1.017.06

ಇಂದ್ರಾವರುಣ ವಾಮಹಂ ಹು॒ವೇ ಚ॒ಿತ್ರಾಯ॒ ರಾಧಸೇ .
ಅ॒ಸ್ಮಾನ್ಸು ಜ॒ಿಗ್ಯುಷ॑ಸ್ಕೃತಂ .. 1.017.07

ಇಂದ್ರಾವರುಣ॒ ನೂ ನು ವಾಂ ಸಿಷಾಸಂತೀಷು ಧೀ॒ಷ್ವಾ .
ಅ॒ಸ್ಮಭ್ಯಂ ಶರ್ಮಯಚ್ಛತಂ .. 1.017.08

ಪ್ರ ವಾಮಶ್ನೋತು ಸುಷ್ಟು॒ತಿರಿಂದ್ರಾವರುಣ॒ ಯಾಂ ಹು॒ವೇ .
ಯಾಮೃಧಾಥೇ ಸ॒ಧಸ್ತುತಿಂ .. 1.017.09

ಸೋಮಾನಂ ಸ್ವರ॑ಣಂ ಕೃಣು॒ಹಿ ಬ್ರ॑ಹ್ಮಣಸ್ಪತೇ .
ಕ॒ಕ್ಷೀವಂ॑ತಂ ಯ ಔ॑ಶಿ॒ಜಃ .. 1.018.01
ಯೋ ರೇವಾನ್ಯೋ ಅ॑ಮೀವ॒ಹಾ ವ॑ಸು॒ವಿತ್ಪು॑ಷ್ಟಿವರ್ಧ॑ನಃ .
ಸ ನಃ ಸಿಷಕ್ತು॒ ಯಸ್ತುರಃ .. 1.018.02
ಮಾ ನಃ॒ ಶಂಸೋ ಅರರುಷೋ ಧೂ॒ರ್ತಿಃ ಪ್ರಣಙ್ಮರ್ತ್ಯ॑ಸ್ಯ .
ರಕ್ಷಾ॑ ಣೋ ಬ್ರಹ್ಮಣಸ್ಪತೇ .. 1.018.03
ಸ ಘಾ ವೀರೋ ನ ರಿ॑ಷ್ಯತಿ ಯಮಿಂದ್ರೋ ಬ್ರಹ್ಮಣ॒ಸ್ಪತಿಃ .
ಸೋಮೋ ಹಿ॒ನೋತಿ ಮರ್ತ್ಯಂ .. 1.018.04

ತ್ವಂ ತಂ ಬ್ರಹ್ಮಣಸ್ಪತೇ॒ ಸೋಮ॒ ಇಂದ್ರಶ್ಚ ಮರ್ತ್ಯಂ .

ದಕ್ಷಿಣಾ ಪಾತ್ವಂಹಸಃ .. 1.018.05
ಸದ॑ಸ॒ಸ್ಪತಿಮದ್ಭುತಂ ಪ್ರಿ॒ಯಮಿಂದ್ರಸ್ಯ ಕಾಮ್ಯಂ .

ಸ॒ನಿಂ ಮೇಧಾಮಯಾಸಿಷಂ .. 1.018.06

ಯಸ್ಮಾ॑ದೃತೇ ನ ಸಿಧ್ಯ॑ತಿ ಯ॒ಜ್ಞೋ ವಿ॑ಪ॒ಶ್ಚಿತಶ್ಚನ .

ಸ ಧೀನಾಂಯೋಗಮಿನ್ವತಿ .. 1.018.07

ಆದೃ॑ಧ್ನೋತಿ ಹ॒ವಿಷ್ಕೃತಿಂ ಪ್ರಾಂಚಂ ಕೃಣೋತ್ಯಧ್ವರಂ .

ಹೋತ್ರಾ ದೇ॒ವೇಷು ಗಚ್ಛತಿ .. 1.018.08

ನರಾಶಂಸಂ॑ ಸು॒ಧೃಷ್ಟ॑ಮ॒ಮಪ॑ಶ್ಯಂ ಸ॒ಪ್ರಥಸ್ತಮಂ .

ದಿ॒ವೋ ನ ಸದ್ಮಮಖಸಂ .. 1.018.09

ಪ್ರತಿ॒ ತ್ಯಂ ಚಾರು॑ಮಧ್ವ॒ರಂ ಗೋ॑ಪೀ॒ಥಾಯ॒ ಪ್ರ ಹೂ॑ಯಸೇ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.01

ನ॒ಹಿ ದೇ॒ವೋ ನ ಮರ್ತ್ಯೋ॑ ಮ॒ಹಸ್ತವ ಕ್ರತುಂ॑ ಪ॒ರಃ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.02

ಯೇಮ॒ಹೋ ರಜಸೋ ವಿ॒ದುರ್ವಿಶ್ವೇ ದೇ॒ವಾಸೋ ಅ॒ದ್ರುಹಃ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.03

ಯಉ॒ಗ್ರಾ ಅ॒ರ್ಕಮಾನೃ॒ಚುರನಾಧೃಷ್ಟಾಸ॒ ಓಜಸಾ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.04

ಯೇ ಶು॒ಭ್ರಾ ಘೋರವರ್ಪಸಃ ಸುಕ್ಷ॒ತ್ರಾಸೋ ರ॒ಿಶಾದಸಃ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.05

ಯೇ ನಾಕ॒ಸ್ಯಾಧಿ ರೋಚ॒ನೇ ದಿ॒ವಿ ದೇವಾಸ ಆಸತೇ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.06

ಯಈಂ॒ಖಯಂತಿ॒ ಪರ್ವತಾಂತಿ॒ರಃ ಸ॑ಮು॒ದ್ರಮರ್ಣ॒ವಂ .

ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.07

ಆಯೇ ತ॒ನ್ವಂತಿ ರ॒ಶ್ಮಿಭಿಸ್ತಿ॒ರಃ ಸ॑ಮುದ್ರಮೋಜ॑ಸಾ .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.08

ಅ॒ಭಿ ತ್ವಾ॑ ಪೂ॒ರ್ವಪೀತಯೇ ಸೃ॒ಜಾಮಿ॑ ಸೋಮ್ಯಂ ಮಧು .
ಮ॒ರುದ್ಭಿ॑ರಗ್ನ ಆ ಗ॑ಹಿ .. 1.019.09

ಅ॒ಯಂ ದೇವಾಯ ಜನ್ಮನೇ॒ ಸ್ತೋಮೋ ವಿಪ್ರೇಭಿರಾಸ॒ಯಾ .
ಅಕಾರಿ ರತ್ನ॒ಧಾತಮಃ .. 1.020.01
ಯಇಂದ್ರಾಯ ವಚೋ॒ಯುಜಾ ತತಕ್ಷುರ್ಮನಸಾ॒ ಹರೀ .
ಶಮೀ॑ಭಿರ್ಯಜ್ಞಮಾ॑ಶತ .. 1.020.02

ತಕ್ಷ॒ನ್ನಾಸತ್ಯಾಭ್ಯಾಂ ಪರಿಜ್ಮಾನಂ ಸು॒ಖಂ ರಥಂ॑ .
ತಕ್ಷಂ॑ಧೇನುಂ ಸ॑ಬ॒ರ್ದುಘಾಂ॑ .. 1.020.03
ಯುವಾನಾ ಪ॒ಿತರಾ॒ ಪುನಃ ಸ॒ತ್ಯಮಂತ್ರಾ ಋಜೂ॒ಯವಃ .
ಋ॒ಭವೋ॑ ವ॒ಿಷ್ಟ್ಯಕ್ರತ .. 1.020.04

ಸಂ ವೋ ಮದಾಸೋ ಅಗ್ಮ॒ತೇಂದ್ರೇಣ ಚ ಮ॒ರುತ್ವತಾ .
ಆ॒ದಿ॒ತ್ಯೇಭಿಶ್ಚ ರಾಜ॑ಭಿಃ .. 1.020.05
ಉ॒ತ ತ್ಯಂ ಚ॑ಮ॒ಸಂ ನವಂ॒ ತ್ವಷ್ಟುರ್ದೇ॒ವಸ್ಯ ನಿಷ್ಕೃ॑ತಂ .

ಅಕ॑ರ್ತ ಚ॒ತುರಃ ಪುನಃ .. 1.020.06
ತೇ ನೋ॒ ರತ್ನಾ॑ನಿ ಧತ್ತನ॒ ತ್ರಿರಾ ಸಾಪ್ತಾನಿ ಸುನ್ವ॒ತೇ .
ಏಕ॑ಮೇಕಂ ಸುಶಸ್ತಿಭಿಃ .. 1.020.07
ಅಧಾರಯಂತ ವಹ್ನಯೋಽಭಜಂತ ಸುಕೃತ್ಯಯಾ .
ಭಾ॒ಗಂ ದೇ॒ವೇಷು॑ ಯ॒ಜ್ಞಿಯಂ .. 1.020.08

ಇ॒ಹೇಂದ್ರಾಗ್ನೀ ಉಪ ಹ್ವಯೇ ತಯೋ॒ರಿತ್ಸ್ತೋಮಮುಶ್ಮಸಿ .

ತಾ ಸೋಮಂ ಸೋಮ॒ಪಾತಮಾ .. 1.021.01

ತಾ ಯ॒ಜ್ಞೇಷು॒ ಪ್ರ ಶಂ॑ಸತೇಂದ್ರಾಗ್ನೀ ಶುಂ॑ಭತಾ ನರಃ .
ತಾ ಗಾಯ॒ತ್ರೇಷು ಗಾಯತ .. 1.021.02

ತಾ ಮ॒ಿತ್ರಸ್ಯ॒ ಪ್ರಶಸ್ತಯ ಇಂದ್ರಾಗ್ನೀ ತಾ ಹ॑ವಾಮಹೇ .
ಸೋಮ॒ಪಾ ಸೋಮಪೀತಯೇ .. 1.021.03
ಉ॒ಗ್ರಾ ಸಂತಾ॑ ಹವಾಮಹ॒ ಉಪೇ॒ದಂ ಸವ॑ನಂ ಸುತಂ .

ಇಂದ್ರಾ॒ಗ್ನೀ ಏಹ ಗ॑ಚ್ಛತಾಂ .. 1.021.04

ತಾ ಮ॒ಹಾಂತಾ ಸದ॒ಸ್ಪತೀ॒ ಇಂದ್ರಾಗ್ನೀ ರಕ್ಷ ಉಬ್ಜತಂ .

ಅಪ್ರಜಾಃ ಸಂತ್ವತ್ರಿಣಃ .. 1.021.05
ತೇನ॑ ಸ॒ತ್ಯೇನ ಜಾಗೃತ॒ಮಧಿ ಪ್ರಚೇ॒ತುನೇ॑ ಪ॒ದೇ .
ಇಂದ್ರಾಗ್ನೀ ಶರ್ಮಯಚ್ಛತಂ .. 1.021.06

ಪ್ರಾತ॒ರ್ಯುಜಾ ವಿ ಬೋಧಯಾ॒ಶ್ವಿನಾವೇಹ ಗ॑ಚ್ಛತಾಂ .

ಅ॒ಸ್ಯ ಸೋಮ॑ಸ್ಯ ಪೀತಯೇ॑ .. 1.022.01
ಯಾ ಸು॒ರಥಾ ರ॒ಥೀತ॑ಮೋ॒ಭಾ ದೇ॒ವಾ ದಿ॑ವಿ॒ಸ್ಪೃಶಾ .
ಅ॒ಶ್ವಿನಾ॒ ತಾ ಹ॑ವಾಮಹೇ .. 1.022.02
ಯಾ ವಾಂ ಕಶಾ ಮಧು॑ಮ॒ತ್ಯಶ್ವಿನಾ ಸೂ॒ನೃತಾ॑ವತೀ .
ತಯಾ ಯ॒ಜ್ಞಂ ಮ॑ಿಮಿಕ್ಷತಂ .. 1.022.03

ನ॒ಹಿ ವಾ॒ಮಸ್ತಿ ದೂರ॒ಕೇ ಯತ್ರಾ॒ ರಥೇನ॒ ಗಚ್ಛಥಃ .
ಅಶ್ವಿ॑ನಾ ಸೋ॒ಮಿನೋ ಗೃ॒ಹಂ .. 1.022.04

ಹಿರಣ್ಯಪಾಣಿಮೂ॒ತಯೇ॑ ಸವಿ॒ತಾರ॒ಮುಪ॑ ಹ್ವಯೇ .
ಸ ಚೇತ್ತಾ ದೇವತಾ॑ ಪ॒ದಂ .. 1.022.05

ಅ॒ಪಾಂ ನಪಾತ॒ಮವಸೇ ಸವಿತಾರ॒ಮುಪ॑ ಸ್ತುಹಿ .

ತಸ್ಯ ವ್ರ॒ತಾನ್ಯುಶ್ಮಸಿ .. 1.022.06

ವಿ॒ಭ॒ಕ್ತಾರಂ॑ ಹವಾಮಹೇ ವಸೋ॑ಶ್ಚಿತ್ರಸ್ಯ॒ ರಾಧ॑ಸಃ .
ಸ॒ವಿ॒ತಾರಂ ನೃ॒ಚಕ್ಷಸಂ .. 1.022.07

ಸಖಾ॑ಯ॒ ಆ ನಿ ಷೀದತ ಸವಿ॒ತಾ ಸ್ತೋಮ್ಯೋ ನು ನಃ॑ .
ದಾತಾ ರಾಧಾಂಸಿ ಶುಂಭತಿ .. 1.022.08

ಅಗ್ನೇ ಪತ್ನೀರಿ॒ಹಾ ವ॑ಹ ದೇವಾನಾ॑ಮುಶತೀರುಪ .

ತ್ವಷ್ಟಾರಂ॒ ಸೋಮಪೀತಯೇ .. 1.022.09
ಆ ಗ್ನಾ ಅ॑ಗ್ನ ಇ॒ಹಾವಸೇ॒ ಹೋತ್ರಾಂ ಯವಿಷ್ಠ ಭಾರತೀಂ .

ವರೂತ್ರೀಂ ಧಿ॒ಷಣಾಂ॑ ವಹ .. 1.022.10

ಅ॒ಭಿ ನೋ॑ ದೇ॒ವೀರವಸಾ ಮ॒ಹಃ ಶರ್ಮ॑ಣಾ ನೃಪತ್ನೀಃ .
ಅಚ್ಛಿ॑ನ್ನಪತ್ರಾಃ ಸಚಂತಾಂ .. 1.022.11

ಇ॒ಹೇಂದ್ರಾಣೀಮುಪ॑ ಹ್ವಯೇ ವರುಣಾ॒ನೀಂ ಸ್ವ॒ಸ್ತಯೇ .
ಅ॒ಗ್ನಾಯೀಂ॒ ಸೋಮ॑ಪೀತಯೇ .. 1.022.12
ಮ॒ಹೀ ದ್ಯೌಃ ಪೃ॑ಥಿ॒ವೀ ಚ॑ ನ ಇ॒ಮಂಯ॒ಜ್ಞಂ ಮಿ॑ಮಿಕ್ಷತಾಂ .

ಪ॒ಿಪೃತಾಂ ನೋ ಭರೀಮಭಿಃ .. 1.022.13
ತಯೋ॒ರಿದ್ಘೃತವ॒ತ್ಪಯೋ ವಿಪ್ರಾ ರಿಹಂತಿ ಧೀ॒ತಿಭಿಃ .
ಗಂ॒ಧ॒ರ್ವಸ್ಯ॑ ಧ್ರು॒ವೇ ಪ॒ದೇ .. 1.022.14
ಸ್ಯೋನಾ ಪೃ॑ಥಿವಿ ಭವಾನೃಕ್ಷ॒ರಾ ನಿ॒ವೇಶನೀ .
ಯಚ್ಛಾ ನಃ॒ ಶರ್ಮ ಸ॒ಪ್ರಥಃ॑ .. 1.022.15
ಅತೋ॑ ದೇವಾ ಅ॑ವಂತು ನೋ ಯತೋ॒ ವಿಷ್ಣುರ್ವಿಚಕ್ರಮೇ .
ಪೃಥಿ॒ವ್ಯಾಃ ಸ॒ಪ್ತ ಧಾಮಭಿಃ .. 1.022.16
ಇ॒ದಂ ವಿಷ್ಣುರ್ವಿ ಚ॑ಕ್ರಮೇ ತ್ರೇಧಾ ನಿ ದ॑ಧೇ ಪ॒ದಂ .

ಸಮೂಳ್ಹಮಸ್ಯ ಪಾಂಸುರೇ .. 1.022.17
ತ್ರೀಣಿ ಪ॒ದಾ ವಿ ಚ॑ಕ್ರಮೇ ವಿಷ್ಣುರ್ಗೋಪಾ ಅದಾಭ್ಯಃ .
ಅತೋ॒ ಧರ್ಮಾಣಿ ಧಾ॒ರಯನ್ .. 1.022.18

ವಿಷ್ಣೋಃ ಕರ್ಮಾ॑ಣಿ ಪಶ್ಯತ॒ ಯತೋ ವ್ರ॒ತಾನಿ ಪಸ್ಪ॒ಶೇ .
ಇಂದ್ರ॑ಸ್ಯ ಯುಜ್ಯಃ॒ ಸಖಾ॑ .. 1.022.19
ತದ್ವಿಷ್ಣೋಃ ಪರಮಂ ಪ॒ದಂ ಸದಾ ಪಶ್ಯಂತಿ ಸೂ॒ರಯಃ .
ದಿ॒ವೀವ॒ ಚಕ್ಷುರಾತತಂ .. 1.022.20

ತದ್ವಿಪ್ರಾ॑ಸೋ ವಿಪನ್ಯವೋ ಜಾಗೃ॒ವಾಂಸಃ ಸಮಿಂ॑ಧತೇ .
ವಿಷ್ಣೋರ್ಯತ್ಪರ॒ಮಂ ಪ॒ದಂ .. 1.022.21

ತೀವ್ರಾಃ ಸೋಮಾ॑ಸ॒ ಆ ಗ॑ಹ್ಯಾ॒ಶೀರ್ವಂತಃ ಸು॒ತಾ ಇ॒ಮೇ .
ವಾಯೋ॒ ತಾನ್ಪ್ರಸ್ಥಿ॑ತಾನ್ಪಿಬ .. 1.023.01

ಉ॒ಭಾ ದೇವಾ ದಿ॑ವಿ॒ಸ್ಪೃಶೇಂ॑ದ್ರವಾಯೂ ಹ॑ವಾಮಹೇ .
ಅ॒ಸ್ಯ ಸೋಮ॑ಸ್ಯ ಪೀತಯೇ॑ .. 1.023.02
ಇಂದ್ರ॒ವಾಯೂ ಮ॑ನೋಜುವಾ॒ ವಿಪ್ರಾ ಹವಂತ ಊ॒ತಯೇ॑ .
ಸ॒ಹ॒ಸ್ರಾ॒ಕ್ಷಾ ಧಿ॒ಯಸ್ಪತೀ .. 1.023.03
ಮಿ॒ತ್ರಂ ವ॒ಯಂ ಹ॑ವಾಮಹೇ ವರುಣಂ ಸೋಮ॑ಪೀತಯೇ .
ಜ॒ಜ್ಞಾನಾ ಪೂ॒ತದಕ್ಷಸಾ .. 1.023.04
ಋ॒ತೇನ॒ ಯಾವೃತಾ॒ವೃಧಾ॑ವೃತಸ್ಯ ಜ್ಯೋತಿಷ॒ಸ್ಪತೀ॑ .
ತಾ ಮ॒ಿತ್ರಾವರು॑ಣಾ ಹುವೇ .. 1.023.05
ವರುಣಃ ಪ್ರಾವಿತಾ ಭುವನ್ಮಿತ್ರೋ ವಿಶ್ವಾಭಿರೂ॒ತಿಭಿಃ॑ .
ಕರತಾಂ ನಃ ಸು॒ರಾಧ॑ಸಃ .. 1.023.06

ಮ॒ರುತ್ವಂತಂ ಹವಾಮಹ ಇಂದ್ರಮಾ ಸೋಮ॑ಪೀತಯೇ .
ಸ॒ಜೂರ್ಗಣೇನ ತೃಂಪತು .. 1.023.07
ಇಂದ್ರ॑ಜ್ಯೇಷ್ಠಾ ಮರುದ್ಗಣಾ ದೇವಾ॑ಸಃ ಪೂಷ॑ರಾತಯಃ .
ವಿಶ್ವೇ ಮಮ॑ ಶ್ರುತಾ॒ ಹವಂ॑ .. 1.023.08
ಹ॒ತ ವೃತ್ರಂ ಸುದಾನವ॒ ಇಂದ್ರೇಣ॒ ಸಹ॑ಸಾ ಯು॒ಜಾ .
ಮಾ ನೋ ದುಃ॒ಶಂಸ ಈಶತ .. 1.023.09

ವಿಶ್ವಾಂದೇವಾನ್ಹ॑ವಾಮಹೇ ಮ॒ರುತಃ ಸೋಮ॑ಪೀತಯೇ .
ಉ॒ಗ್ರಾ ಹಿ ಪೃಶ್ನಿಮಾತರಃ .. 1.023.10
ಜಯ॑ತಾಮಿವ ತನ್ಯತುರ್ಮ॒ರುತಾಮೇತಿ ಧೃಷ್ಣು॒ಯಾ .
ಯಚ್ಛುಭಂ ಯಾ॒ಥನಾ ನರಃ .. 1.023.11
ಹ॒ಸ್ಕಾರಾದ್ವಿದ್ಯುತ॒ಸ್ಪರ್ಯತೋ ಜಾತಾ ಅ॑ವಂತು ನಃ .
ಮ॒ರುತೋ॑ ಮೃಳಯಂತು ನಃ .. 1.023.12
ಆ ಪೂ॑ಷಂಚಿ॒ತ್ರಬರ್ಹಿಷ॒ಮಾಘೃಣೇ ಧ॒ರುಣಂ ದಿ॒ವಃ .
ಆಜಾ ನ॒ಷ್ಟಂ ಯಥಾ॑ ಪ॒ಶುಂ .. 1.023.13

ಪೂ॒ಷಾ ರಾಜಾ॑ನ॒ಮಾಘೃಣಿ॒ರಪಗೂಳ್ಹಂ ಗುಹಾ ಹಿ॒ತಂ .

ಅವಿಂದಚ್ಚಿ॒ತ್ರಬರ್ಹಿಷಂ .. 1.023.14

ಉ॒ತೋ ಸ ಮಹ್ಯ॒ಮಿಂದುಭಿಃ॒ ಷಡ್ಯುಕ್ತಾಁ  ಅ॑ನುಸೇಷಿಧತ್ .

ಗೋಭಿರ್ಯವಂ ನ ಚ॑ರ್ಕೃಷತ್ .. 1.023.15

ಅಂ॒ಬಯೋಯಂತ್ಯಧ್ವಭಿರ್ಜಾ॒ಮಯೋ ಅಧ್ವರೀಯ॒ತಾಂ .

ಪೃಂಚ॒ತೀರ್ಮಧು॑ನಾ ಪಯಃ॑ .. 1.023.16
ಅ॒ಮೂರ್ಯಾ ಉಪ ಸೂರ್ಯೇಯಾಭಿರ್ವಾ॒ ಸೂರ್ಯಃ ಸ॒ಹ .

ತಾ ನೋ ಹಿನ್ವಂತ್ವಧ್ವ॒ರಂ .. 1.023.17

ಅ॒ಪೋ ದೇ॒ವೀರುಪ ಹ್ವಯೇ॒ ಯತ್ರ॒ ಗಾವಃ ಪಿಬಂತಿ ನಃ .
ಸಿಂಧು॑ಭ್ಯಃ ಕರ್ತ್ವಂ ಹ॒ವಿಃ .. 1.023.18
ಅ॒ಪ್ಸ್ವ1॒॑ನ್ತರ॒ಮೃತಮ॒ಪ್ಸು ಭೇಷ॒ಜಮಪಾಮು॒ತ ಪ್ರಶ॑ಸ್ತಯೇ .
ದೇವಾ॒ ಭವ॑ತ ವಾಜಿನಃ .. 1.023.19
ಅ॒ಪ್ಸು ಮೇ ಸೋಮೋ ಅಬ್ರವೀದಂತರ್ವಿಶ್ವಾನಿ ಭೇಷಜಾ .
ಅ॒ಗ್ನಿಂ ಚ॑ ವಿ॒ಶ್ವಶಂಭುವ॒ಮಾಪ॑ಶ್ಚ ವಿ॒ಶ್ವಭೇಷಜೀಃ .. 1.023.20
ಆಪಃ ಪೃಣೀತ ಭೇ॑ಷ॒ಜಂ ವರೂಥಂ ತ॒ನ್ವೇ3 ॒॑ ಮಮ .

ಜ್ಯೋಕ್ಚ ಸೂರ್ಯಂ ದೃ॒ಶೇ .. 1.023.21
ಇ॒ದಮಾಪಃ ಪ್ರ ವ॑ಹತಯತ್ಕಿಂ ಚ॑ ದುರಿ॒ತಂ ಮಯಿ॑ .
ಯದ್ವಾಹಮಭಿದುದ್ರೋಹಯದ್ವಾ ಶೇ॒ಪ ಉ॒ತಾನೃ॑ತಂ .. 1.023.22

ಆಪೋ ಅ॒ದ್ಯಾನ್ವ॑ಚಾರಿಷಂ ರಸೇನ॒ ಸಮಗಸ್ಮಹಿ .

ಪಯ॑ಸ್ವಾನಗ್ನ॒ ಆ ಗ॑ಹಿ॒ ತಂ ಮಾ॒ ಸಂ ಸೃ॑ಜ॒ ವರ್ಚ॑ಸಾ .. 1.023.23
ಸಂ ಮಾಗ್ನೇ ವರ್ಚಸಾ ಸೃಜ ಸಂ ಪ್ರಜಯಾ॒ ಸಮಾಯುಷಾ .
ವಿ॒ದ್ಯುರ್ಮೇ ಅಸ್ಯ ದೇವಾ ಇಂದ್ರೋ ವಿದ್ಯಾತ್ಸಹ ಋಷಿಭಿಃ .. 1.023.24
ಕಸ್ಯ॑ ನೂ॒ನಂ ಕ॑ತ॒ಮಸ್ಯಾಮೃತಾನಾಂ॒ ಮನಾಮಹೇ॒ ಚಾರು॑ ದೇವಸ್ಯ॒ ನಾಮ .

ಕೋ ನೋ ಮ॒ಹ್ಯಾ ಅದಿತಯೇ॒ ಪುನ॑ರ್ದಾತ್ಪಿತರಂ ಚ ದೃ॒ಶೇಯಂ ಮಾತರಂ ಚ ..

1.024.01

ಅ॒ಗ್ನೇರ್ವಯಂ ಪ್ರಥ॒ಮಸ್ಯಾ॒ಮೃತಾನಾಂ॒ ಮನಾಮಹೇ॒ ಚಾರು॑ ದೇ॒ವಸ್ಯ ನಾಮ .

ಸ ನೋ ಮ॒ಹ್ಯಾ ಅದಿ॑ತಯೇ ಪುನರ್ದಾತ್ಪಿತರಂ ಚ ದೃ॒ಶೇಯಂ ಮಾತರಂ ಚ ..

1.024.02

ಅ॒ಭಿ ತ್ವಾ॑ ದೇವ ಸವಿತರೀಶಾನಂ ವಾರ್ಯಾ॑ಣಾಂ .

ಸದಾ॑ವನ್ಭಾಗಮೀ॑ಮಹೇ .. 1.024.03
ಯಶ್ಚಿದ್ಧಿ ತ॑ ಇ॒ತ್ಥಾ ಭಗಃ ಶಶಮಾನಃ ಪು॒ರಾ ನಿ॒ದಃ .
ಅ॒ದ್ವೇಷೋ ಹಸ್ತ॑ಯೋರ್ದಧೇ .. 1.024.04
ಭಗ॑ಭಕ್ತಸ್ಯ ತೇ ವ॒ಯಮುದಶೇಮ॒ ತವಾವಸಾ .
ಮೂರ್ಧಾನಂ ರಾಯ ಆ॒ರಭೇ .. 1.024.05
ನ॒ಹಿ ತೇ॑ ಕ್॒ಷತ್ರಂ ನ ಸಹೋ॒ ನ ಮ॒ನ್ಯುಂ ವಯ॑ಶ್ಚನಾಮೀ ಪ॒ತಯಂತ ಆ॒ಪುಃ .
ನೇಮಾ ಆಪೋ ಅನಿಮಿಷಂ ಚರಂ॑ತೀರ್ನ ಯೇ ವಾತ॑ಸ್ಯ ಪ್ರಮಿ॒ನಂತ್ಯಭ್ವಂ ..

1.024.06

ಅ॒ಬು॒ಧ್ನೇ ರಾಜಾ ವರುಣೋ ವನ॑ಸ್ಯೋರ್ಧ್ವಂ ಸ್ತೂಪಂ ದದತೇ ಪೂ॒ತದಕ್ಷಃ .
ನೀಚೀನಾಃ॑ ಸ್ಥುರುಪರಿ॑ ಬುಧ್ನ ಏ॑ಷಾಮಸ್ಮೇ ಅಂತರ್ನಿಹಿ॑ತಾಃ ಕೇ॒ತವಃ ಸ್ಯುಃ .. 1.024.07
ಉ॒ರುಂ ಹಿ ರಾಜಾ॒ ವರು॑ಣಶ್ಚಕಾರ॒ ಸೂರ್ಯಾ॑ಯ॒ ಪಂಥಾಮನ್ವೇತ॒ವಾ ಉ॑ .
ಅ॒ಪದೇ॒ ಪಾದಾ॒ ಪ್ರತಿ॑ಧಾತವೇಽಕರುತಾಪ॑ವ॒ಕ್ತಾ ಹೃದಯಾ॒ವಿಧ॑ಶ್ಚಿತ್ .. 1.024.08

ಶ॒ತಂ ತೇ ರಾಜನ್ಭಿಷಜಃ ಸ॒ಹಸ್ರಮು॒ರ್ವೀ ಗ॑ಭೀ॒ರಾ ಸು॑ಮ॒ತಿಷ್ಟೇ ಅಸ್ತು .
ಬಾಧ॑ಸ್ವ ದೂ॒ರೇ ನಿರೃತಿಂ ಪರಾ॒ಚೈಃ ಕೃ॒ತಂ ಚಿ॒ದೇನಃ ಪ್ರ ಮುಮುಗ್ಧ್ಯ॒ಸ್ಮತ್ ..

1.024.09

ಅ॒ಮೀಯಋಕ್ಷಾ॒ ನಿಹಿತಾಸ ಉ॒ಚ್ಚಾ ನಕ್ತಂ ದದೃ॑ಶ್ರೇ॒ ಕುಹ॑ ಚ॒ಿದ್ದಿವೇ॑ಯುಃ .
ಅದಬ್ಧಾನಿ ವರುಣಸ್ಯ ವ್ರ॒ತಾನಿ ವಿ॒ಚಾಕಶಚ್ಚಂ॒ದ್ರಮಾ॒ ನಕ್ತಮೇತಿ .. 1.024.10

ತತ್ತ್ವಾ॑ ಯಾಮಿ ಬ್ರಹ್ಮ॑ಣಾ ವಂದ॑ಮಾನಸ್ತದಾ ಶಾಸ್ತೇ ಯಜ॑ಮಾನೋ ಹ॒ವಿರ್ಭಿಃ .
ಅಹೇ॑ಳಮಾನೋ ವರುಣೇಹ ಬೋಧ್ಯುರು॑ಶಂಸ॒ ಮಾ ನ॒ ಆಯುಃ ಪ್ರ ಮೋ॑ಷೀಃ ..
1.024.11

ತದಿನ್ನಕ್ತಂ ತದ್ದಿವಾ॒ ಮಹ್ಯ॑ಮಾಹುಸ್ತದಯಂ ಕೇತೋ ಹೃ॒ದ ಆ ವಿ ಚ॑ಷ್ಟೇ .

ಶುನಃಶೇಪೋ ಯಮಹ್ವ॑ದ್ಗೃಭೀ॒ತಃ ಸೋ ಅ॒ಸ್ಮಾನ್ರಾಜಾ॒ ವರುಣೋ ಮುಮೋಕ್ತು ..
1.024.12

ಶುನಃಶೇಪೋ ಹ್ಯಹ್ವದ್ಗೃಭೀ॒ತಸ್ತ್ರಿಷ್ವಾ॑ದಿ॒ತ್ಯಂ ದ್ರುಪ॒ದೇಷು ಬ॒ದ್ಧಃ .
ಅವೈನಂ ರಾಜಾ ವರು॑ಣಃ ಸಸೃಜ್ಯಾದ್ವಿದ್ವಾಁ  ಅದ॑ಬ್ಧೋ ವಿ ಮುಮೋಕ್ತು॒ ಪಾಶಾನ್ ..

1.024.13

ಅವ॑ ತೇ ಹೇಳೋ॑ ವರುಣ॒ ನಮೋ॑ಭ॒ಿರವ ಯ॒ಜ್ಞೇಭಿರೀಮಹೇ ಹ॒ವಿರ್ಭಿಃ .
ಕ್ಷಯ॑ನ್ನ॒ಸ್ಮಭ್ಯಮಸುರ ಪ್ರಚೇತಾ॒ ರಾಜ॒ನ್ನೇನಾಂಸಿ ಶಿಶ್ರಥಃ ಕೃತಾನಿ .. 1.024.14

ಉದುತ್ತ॒ಮಂ ವ॑ರುಣ ಪಾಶಮ॒ಸ್ಮದವಾಧ॒ಮಂ ವಿ ಮ॑ಧ್ಯಮಂ ಶ್ರ॑ಥಾಯ .

ಅಥಾ ವ॒ಯಮಾ॑ದಿತ್ಯ ವ್ರ॒ತೇ ತವಾನಾಗಸೋ॒ ಅದಿತಯೇ ಸ್ಯಾಮ .. 1.024.15

ಯಚ್ಚಿದ್ಧಿ ತೇ ವಿಶೋ॑ ಯಥಾ ಪ್ರ ದೇವ ವರುಣ ವ್ರ॒ತಂ .

ಮಿ॒ನೀಮಸಿ ದ್ಯವಿದ್ಯವಿ .. 1.025.01

ಮಾ ನೋ ವ॒ಧಾಯ ಹ॒ತ್ನವೇ॑ ಜಿಹೀಳಾನಸ್ಯ॑ ರೀರಧಃ .
ಮಾ ಹೃ॑ಣಾನಸ್ಯ ಮ॒ನ್ಯವೇ .. 1.025.02
ವಿಮೃಳೀ॒ಕಾಯ ತೇ ಮನೋ॑ ರ॒ಥೀರಶ್ವಂ ನ ಸಂದಿತಂ .

ಗೀ॒ರ್ಭಿರ್ವ॑ರುಣ ಸೀಮಹಿ .. 1.025.03

ಪರಾ॒ ಹಿ ಮೇ॒ ವಿಮನ್ಯವಃ॒ ಪತಂ॑ತಿ॒ ವಸ್ಯಇಷ್ಟಯೇ .
ವಯೋ ನ ವ॑ಸ॒ತೀರುಪ .. 1.025.04

ಕ॒ದಾ ಕ್॑ಷತ್ರ॒ಶ್ರಿಯಂ ನರ॒ಮಾ ವರುಣಂ ಕರಾಮಹೇ .
ಮೃಳೀ॒ಕಾಯೋ॑ರುಚಕ್ಷ॑ಸಂ .. 1.025.05

ತದಿತ್ಸ॑ಮಾನಮಾಶಾತೇ ವೇನಂತಾ॒ ನ ಪ್ರ ಯು॑ಚ್ಛತಃ .
ಧೃ॒ತವ್ರತಾಯ ದಾ॒ಶುಷೇ॑ .. 1.025.06
ವೇದಾ॒ಯೋ ವೀನಾಂ ಪ॒ದಮಂ॒ತರಿಕ್ಷೇಣ॒ ಪತ॑ತಾಂ .

ವೇದ॑ ನಾವಃ ಸ॑ಮು॒ದ್ರಿಯಃ .. 1.025.07
ವೇದ॑ ಮಾಸೋ ಧೃ॒ತವ್ರತೋ॒ ದ್ವಾದಶ ಪ್ರಜಾವ॑ತಃ .
ವೇದಾ॒ ಯ ಉ॑ಪ॒ಜಾಯತೇ .. 1.025.08
ವೇದ॒ ವಾತಸ್ಯ ವರ್ತ॒ನಿಮುರೋರೃಷ್ವಸ್ಯ ಬೃಹ॒ತಃ .
ವೇದಾ॒ ಯೇ ಅ॒ಧ್ಯಾಸ॑ತೇ .. 1.025.09
ನಿ ಷ॑ಸಾದ ಧೃ॒ತವ್ರತೋ॒ ವರುಣಃ ಪ॒ಸ್ತ್ಯಾ3 ॒॑ಸ್ವಾ .
ಸಾಮ್ರಾಜ್ಯಾಯ ಸು॒ಕ್ರತುಃ॑ .. 1.025.10
ಅತೋ॒ ವಿಶ್ವಾನ್ಯದ್ಭು॑ತಾ ಚಿಕಿತ್ವಾಁ  ಅ॒ಭಿ ಪ॑ಶ್ಯತಿ .

ಕೃತಾನಿ॒ ಯಾ ಚ॒ ಕರ್ತ್ವಾ .. 1.025.11

ಸ ನೋ ವಿ॒ಶ್ವಾಹಾ ಸು॒ಕ್ರತು॑ರಾದಿತ್ಯಃ ಸು॒ಪಥಾ ಕರತ್ .

ಪ್ರ ಣ॒ ಆಯೂಂಷಿ ತಾರಿಷತ್ .. 1.025.12

ಬಿಭ್ರ॑ದ್ದ್ರಾಪಿಂ ಹಿ॑ರ॒ಣ್ಯಯಂ ವರುಣೋ ವಸ್ತ ನಿ॒ರ್ಣಿಜಂ .

ಪರಿ ಸ್ಪಶೋ ನಿ ಷೇದಿರೇ .. 1.025.13
ನಯಂ ದಿಪ್ಸಂತಿ ದಿ॒ಪ್ಸವೋ ನ ದ್ರುಹ್ವಾ॑ಣೋ ಜನಾ॑ನಾಂ .

ನ ದೇವಮಭಿಮಾತಯಃ .. 1.025.14
ಉ॒ತಯೋಮಾನುಷೇ॒ಷ್ವಾ ಯಶ॑ಶ್ಚಕ್ರೇ ಅಸಾ॒ಮ್ಯಾ .
ಅ॒ಸ್ಮಾಕ॑ಮುದರೇ॒ಷ್ವಾ .. 1.025.15
ಪರಾ॑ ಮೇ ಯಂತಿ ಧೀ॒ತಯೋ ಗಾವೋ ನ ಗವ್ಯೂ॑ತೀರನು॑ .
ಇ॒ಚ್ಛಂತೀ॑ರುರುಚಕ್ಷಸಂ .. 1.025.16

ಸಂ ನು ವೋಚಾವಹೈ॒ ಪುನ॒ರ್ಯತೋ॑ ಮೇ॒ ಮಧ್ವಾಭೃತಂ .

ಹೋತೇ॑ವ॒ ಕ್ಷದ॑ಸೇ ಪ್ರಿಯಂ .. 1.025.17

ದರ್ಶಂ ನು ವಿ॒ಶ್ವದ॑ರ್ಶತಂ ದರ್ಶಂ ರಥಮಧಿ॒ ಕ್ಷಮಿ .

ಏ॒ತಾ ಜುಷತ ಮೇ॒ ಗಿರಃ .. 1.025.18
ಇ॒ಮಂ ಮೇ॑ ವರುಣ ಶ್ರುಧೀ॒ ಹವ॑ಮ॒ದ್ಯಾ ಚ॑ ಮೃಳಯ .

ತ್ವಾಮವ॒ಸ್ಯುರಾ ಚ॑ಕೇ .. 1.025.19
ತ್ವಂ ವಿಶ್ವ॑ಸ್ಯ ಮೇಧಿರ ದಿ॒ವಶ್ಚ ಗ್ಮಶ್ಚ ರಾಜಸಿ .

ಸಯಾಮನಿ॒ ಪ್ರತಿ ಶ್ರುಧಿ .. 1.025.20

ಉದುತ್ತ॒ಮಂ ಮುಮುಗ್ಧಿ ನೋ ವಿ ಪಾಶಂ॑ ಮಧ್ಯ॒ಮಂ ಚೃ॑ತ .

ಅವಾ॑ಧ॒ಮಾನಿ ಜೀ॒ವಸೇ॑ .. 1.025.21
ವಸಿಷ್ವಾ॒ ಹಿ ಮಿ॑ಯೇಧ್ಯ ವಸ್ತ್ರಾಣ್ಯೂರ್ಜಾಂ ಪತೇ .
ಸೇಮಂ ನೋ ಅಧ್ವ॒ರಂ ಯ॑ಜ .. 1.026.01

ನಿ ನೋ ಹೋತಾ ವರೇ॑ಣ್ಯಃ ಸದಾ॑ ಯವಿಷ್ಠ ಮನ್ಮಭಿಃ .
ಅಗ್ನೇ ದಿ॒ವಿತ್ಮ॑ತಾ॒ ವಚಃ .. 1.026.02
ಆ ಹಿ ಷ್ಮಾ॑ ಸೂನವೇ ಪ॒ಿತಾಪಿರ್ಯಜತ್ಯಾಪಯೇ .
ಸಖಾ॒ ಸಖ್ಯೇ ವರೇಣ್ಯಃ .. 1.026.03
ಆ ನೋ ಬ॒ರ್ಹೀ ರಿ॒ಶಾದಸೋ ವರುಣೋ ಮ॒ಿತ್ರೋ ಅ॑ರ್ಯಮಾ .
ಸೀದಂತು ಮನು॑ಷೋ ಯಥಾ .. 1.026.04
ಪೂರ್ವ್ಯ॑ ಹೋತರಸ್ಯ ನೋ ಮಂದಸ್ವ ಸ॒ಖ್ಯಸ್ಯ ಚ .

ಇ॒ಮಾ ಉ॒ ಷು ಶ್ರು॑ಧೀ॒ ಗಿರಃ .. 1.026.05
ಯಚ್ಚಿದ್ಧಿ ಶಶ್ವತಾ॒ ತನಾ॑ ದೇವಂದೇವಂ॒ ಯಜಾಮಹೇ .
ತ್ವೇ ಇದ್ಧೂಯತೇ ಹ॒ವಿಃ .. 1.026.06

ಪ್ರಿ॒ಯೋ ನೋ ಅಸ್ತು ವಿ॒ಶ್ಪತಿ॒ರ್ಹೋತಾ ಮಂ॒ದ್ರೋ ವರೇಣ್ಯಃ .
ಪ್ರಿ॒ಯಾಃ ಸ್ವ॒ಗ್ನಯೋ॑ ವ॒ಯಂ .. 1.026.07

ಸ್ವ॒ಗ್ನಯೋ॒ ಹಿ ವಾರ್ಯಂ॑ ದೇ॒ವಾಸೋ ದಧಿ॒ರೇ ಚ॑ ನಃ .
ಸ್ವ॒ಗ್ನಯೋ॑ ಮನಾಮಹೇ .. 1.026.08
ಅಥಾ ನ ಉ॒ಭಯೇಷಾ॒ಮಮೃ॑ತ॒ ಮರ್ತ್ಯಾನಾಂ .

ಮಿ॒ಥಃ ಸಂತು ಪ್ರಶ॑ಸ್ತಯಃ .. 1.026.09
ವಿಶ್ವೇಭಿರಗ್ನೇ ಅ॒ಗ್ನಿಭಿರಿ॒ಮಂ ಯ॒ಜ್ಞಮಿ॒ದಂ ವಚಃ .
ಚನೋ ಧಾಃ ಸಹಸೋ ಯಹೋ .. 1.026.10
ಅಶ್ವಂ ನ ತ್ವಾ ವಾರ॑ವಂತಂ ವಂ॒ದಧ್ಯಾ॑ ಅ॒ಗ್ನಿಂ ನಮೋ॑ಭಿಃ .
ಸ॒ಮ್ರಾಜಂತಮಧ್ವರಾಣಾಂ॑ .. 1.027.01
ಸ ಘಾ ನಃ ಸೂ॒ನುಃ ಶವಸಾ ಪೃಥುಪ್ರ॑ಗಾಮಾ ಸು॒ಶೇವಃ .
ಮೀಢ್ವಾಁ  ಅ॒ಸ್ಮಾಕಂ॑ ಬಭೂಯಾತ್ .. 1.027.02

ಸ ನೋ ದೂ॒ರಾಚ್ಚಾಸಾಚ್ಚ ನಿ ಮರ್ತ್ಯಾದಘಾಯೋಃ .
ಪಾಹಿ ಸದಮಿದ್ವಿ॒ಶ್ವಾಯುಃ .. 1.027.03
ಇ॒ಮಮೂ॒ ಷು ತ್ವಮ॒ಸ್ಮಾಕಂ॑ ಸ॒ನಿಂ ಗಾಯ॒ತ್ರಂ ನವ್ಯಾಂಸಂ .

ಅಗ್ನೇ ದೇ॒ವೇಷು॒ ಪ್ರ ವೋಚಃ .. 1.027.04
ಆ ನೋ ಭಜ ಪರಮೇಷ್ವಾ ವಾಜೇಷು ಮಧ್ಯಮೇಷು॑ .
ಶಿಕ್ಷಾ॒ ವಸ್ವೋ ಅಂತಮಸ್ಯ .. 1.027.05
ವಿ॒ಭ॒ಕ್ತಾಸಿ ಚಿತ್ರಭಾನೋ॒ ಸಿಂಧೋರೂ॒ರ್ಮಾ ಉ॑ಪಾಕ ಆ .

ಸ॒ದ್ಯೋ ದಾಶುಷೇ॑ ಕ್ಷರಸಿ .. 1.027.06

ಯಮ॑ಗ್ನೇ ಪೃತ್ಸು ಮರ್ತ್ಯಮವಾ॒ ವಾಜೇಷು॒ ಯಂ ಜುನಾಃ .
ಸಯಂತಾ ಶಶ್ವತೀರಿಷಃ .. 1.027.07
ನಕಿ॑ರಸ್ಯ ಸಹಂತ್ಯ ಪರ್ಯೇ॒ತಾ ಕಯ॑ಸ್ಯ ಚಿತ್ .

ವಾಜೋ ಅಸ್ತಿ ಶ್ರ॒ವಾಯ್ಯಃ॑ .. 1.027.08
ಸ ವಾಜಂ॑ ವಿ॒ಶ್ವಚ॑ರ್ಷಣಿರರ್ವದ್ಭಿರಸ್ತು॒ ತರು॑ತಾ .
ವಿಪ್ರೇಭಿರಸ್ತು ಸನಿತಾ .. 1.027.09
ಜರಾ॑ಬೋಧ ತದ್ವಿವಿಡ್ಢಿ ವಿ॒ಶೇವಿ॑ಶೇ ಯ॒ಜ್ಞಿಯಾಯ .

ಸ್ತೋಮಂ ರುದ್ರಾಯ॒ ದೃಶೀ॑ಕಂ .. 1.027.10

ಸ ನೋ ಮ॒ಹಾಁ ಅ॑ನಿಮಾ॒ನೋ ಧೂ॒ಮಕೇತುಃ ಪುರುಶ್ಚಂದ್ರಃ .
ಧಿ॒ಯೇ ವಾಜಾ॑ಯ ಹಿನ್ವತು .. 1.027.11
ಸ ರೇವಾಁ ಇ॑ವ ವಿ॒ಶ್ಪತಿ॒ರ್ದೈವ್ಯಃ॑ ಕೇ॒ತುಃ ಶೃಣೋತು ನಃ .

ಉ॒ಕ್ಥೈರ॒ಗ್ನಿರ್ಬೃಹದ್ಭಾನುಃ .. 1.027.12
ನಮೋ॑ ಮ॒ಹದ್ಭ್ಯೋ ನಮೋ॑ ಅರ್ಭ॒ಕೇಭ್ಯೋ ನಮೋ॒ ಯುವ॑ಭ್ಯೋ ನಮ॑
ಆಶಿ॒ನೇಭ್ಯಃ .
ಯಜಾಮ ದೇ॒ವಾನ್ಯದಿ ಶ॒ಕ್ನವಾ॑ಮ॒ ಮಾ ಜ್ಯಾಯ॑ಸಃ ಶಂಸ॒ಮಾ ವೃಕ್ಷಿ ದೇವಾಃ ..

1.027.13

ಯತ್ರ॒ ಗ್ರಾವಾ ಪೃಥುಬು॑ಧ್ನ ಊ॒ರ್ಧ್ವೋ ಭವ॑ತಿ॒ ಸೋತ॑ವೇ .
ಉ॒ಲೂಖಲಸುತಾನಾಮವೇದ್ವಿಂ॑ದ್ರ ಜಲ್ಗುಲಃ .. 1.028.01
ಯತ್ರ॒ ದ್ವಾವಿವ ಜ॒ಘನಾಧಿಷವ॒ಣ್ಯಾ ಕೃತಾ .
ಉ॒ಲೂಖಲಸುತಾನಾಮವೇದ್ವಿಂ॑ದ್ರ ಜಲ್ಗುಲಃ .. 1.028.02
ಯತ್ರ॒ ನಾರ್ಯಪಚ್ಯವಮುಪಚ್ಯವಂ ಚ॒ ಶಿಕ್ಷತೇ .
ಉ॒ಲೂಖಲಸುತಾನಾಮವೇದ್ವಿಂ॑ದ್ರ ಜಲ್ಗುಲಃ .. 1.028.03
ಯತ್ರ॒ ಮಂಥಾಂ ವಿಬ॒ಧ್ನತೇ ರ॒ಶ್ಮೀನ್ಯಮಿತ॒ವಾ ಇ॑ವ .

ಉ॒ಲೂಖಲಸುತಾನಾಮವೇದ್ವಿಂ॑ದ್ರ ಜಲ್ಗುಲಃ .. 1.028.04
ಯಚ್ಚಿದ್ಧಿ ತ್ವಂ ಗೃಹೇಗೃ॑ಹ॒ ಉಲೂ॑ಖಲಕಯುಜ್ಯಸೇ .
ಇ॒ಹ ದ್ಯುಮತ್ತಮಂ ವದ॒ ಜಯ॑ತಾಮಿವ ದುಂದು॒ಭಿಃ .. 1.028.05
ಉ॒ತ ಸ್ಮ॑ ತೇ ವನಸ್ಪತೇ ವಾತೋ॒ ವಿ ವಾತ್ಯಗ್ರ॒ಮಿತ್ .

ಅಥೋ॒ ಇಂದ್ರಾ॑ಯ॒ ಪಾತವೇ ಸುನು ಸೋಮ॑ಮುಲೂಖಲ .. 1.028.06

ಆ॒ಯ॒ಜೀ ವಾಜ॒ಸಾತ॑ಮಾ ತಾ ಹ್ಯು1 ॒॑ಚ್ಚಾ ವಿ॑ಜರ್ಭೃತಃ .
ಹರೀ ಇ॒ವಾಂಧಾಂಸಿ॒ ಬಪ್ಸ॑ತಾ .. 1.028.07
ತಾ ನೋ ಅ॒ದ್ಯ ವ॑ನಸ್ಪತೀ ಋ॒ಷ್ವಾವೃ॒ಷ್ವೇಭಿಃ ಸೋತೃಭಿಃ॑ .
ಇಂದ್ರಾಯ॒ ಮಧು॑ಮತ್ಸುತಂ .. 1.028.08

ಉಚ್ಛಿಷ್ಟಂ ಚ॒ಮ್ವೋರ್ಭರ ಸೋಮಂ ಪ॒ವಿತ್ರ ಆ ಸೃಜ .

ನಿ ಧೇಹಿ॒ ಗೋರಧಿ॑ ತ್ವಚಿ .. 1.028.09

ಯಚ್ಚಿದ್ಧಿ ಸ॑ತ್ಯ ಸೋಮಪಾ ಅನಾಶ॒ಸ್ತಾ ಇ॑ವ॒ ಸ್ಮಸಿ .

ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.01

ಶಿಪ್ರಿನ್ವಾಜಾನಾಂ ಪತೇ ಶಚೀ॑ವ॒ಸ್ತವ ದಂಸನಾ॑ .
ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.02

ನಿ ಷ್ವಾಪಯಾ ಮಿಥೂ॒ದೃಶಾ॑ ಸ॒ಸ್ತಾಮಬು॑ಧ್ಯಮಾನೇ .
ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.03

ಸ॒ಸಂತು ತ್ಯಾ ಅರಾತಯೋ॒ ಬೋಧಂತು ಶೂರ ರಾ॒ತಯಃ .
ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.04

ಸಮಿಂ॑ದ್ರ ಗರ್ದ॒ಭಂ ಮೃಣ ನುವಂತಂ ಪಾಪಯಾಮು॒ಯಾ .
ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.05

ಪತಾತಿ ಕುಂಡೃಣಾಚ್ಯಾ॑ ದೂ॒ರಂ ವಾತೋ॒ ವನಾದಧಿ॑ .
ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.06

ಸರ್ವಂ ಪರಿಕ್ರೋಶಂ ಜ॑ಹಿ ಜಂಭಯಾ॑ ಕೃಕದಾ॒ಶ್ವಂ .

ಆ ತೂ ನ॑ ಇಂದ್ರ ಶಂಸಯ ಗೋಷ್ವಶ್ವೇಷು ಶುಭ್ರಿಷು ಸ॒ಹಸ್ರೇಷು ತುವೀಮಘ ..

1.029.07

ಆ ವ॒ ಇಂದ್ರಂ ಕ್ರಿವಿಂ॑ ಯಥಾ ವಾಜ॒ಯಂತಃ ಶ॒ತಕ್ರತುಂ .

ಮಂಹಿಷ್ಠಂ ಸಿಂಚ॒ ಇಂದುಭಿಃ .. 1.030.01
ಶ॒ತಂ ವಾ ಯಃ ಶುಚೀ॑ನಾಂ ಸ॒ಹಸ್ರಂ ವಾ ಸಮಾಶಿರಾಂ .

ಏದು ನಿ॒ಮ್ನಂ ನ ರೀಯತೇ .. 1.030.02
ಸಂಯನ್ಮದಾಯ ಶುಷ್ಮಿಣ॑ ಏ॒ನಾ ಹ್ಯ॑ಸ್ಯೋದರೇ .
ಸ॒ಮುದ್ರೋ ನ ವ್ಯಚೋ॑ ದ॒ಧೇ .. 1.030.03
ಅ॒ಯಮು॑ ತೇ ಸಮತಸಿ ಕ॒ಪೋತ ಇವ ಗರ್ಭ॒ಧಿಂ .

ವಚಸ್ತಚ್ಚಿ॑ನ್ನ ಓಹಸೇ .. 1.030.04
ಸ್ತೋತ್ರಂ ರಾಧಾನಾಂ ಪತೇ ಗಿರ್ವಾ॑ಹೋ ವೀರಯಸ್ಯ ತೇ .
ವಿಭೂತಿರಸ್ತು ಸೂ॒ನೃತಾ .. 1.030.05
ಊ॒ರ್ಧ್ವಸ್ತಿ॑ಷ್ಠಾ ನಊ॒ತಯೇಽಸ್ಮಿನ್ವಾಜೇ॑ ಶತಕ್ರತೋ .
ಸಮನ್ಯೇಷು ಬ್ರವಾವಹೈ .. 1.030.06
ಯೋಗೇಯೋಗೇ ತ॒ವಸ್ತರಂ॒ ವಾಜೇ॑ವಾಜೇ ಹವಾಮಹೇ .
ಸಖಾ॑ಯ॒ ಇಂದ್ರಮೂ॒ತಯೇ .. 1.030.07
ಆ ಘಾ ಗಮದ್ಯದಿ ಶ್ರವ॑ತ್ಸಹಸ್ರಿಣೀ॑ಭಿರೂ॒ತಿಭಿಃ .
ವಾಜೇಭ॒ಿರುಪ ನೋ ಹವಂ॑ .. 1.030.08
ಅನು ಪ್ರ॒ತ್ನಸ್ಯೌಕ॑ಸೋ ಹು॒ವೇ ತು॑ವಿಪ್ರತಿಂ ನರಂ॑ .
ಯಂ ತೇ॒ ಪೂರ್ವಂ ಪ॒ಿತಾ ಹು॒ವೇ .. 1.030.09
ತಂ ತ್ವಾ॑ ವ॒ಯಂ ವಿ॑ಶ್ವವಾ॒ರಾ ಶಾಸ್ಮಹೇ ಪುರುಹೂತ .

ಸಖೇ॑ ವಸೋ ಜರಿತೃಭ್ಯಃ .. 1.030.10

ಅ॒ಸ್ಮಾಕಂ ಶಿ॒ಪ್ರಿಣೀನಾಂ॒ ಸೋಮಪಾಃ ಸೋಮಪಾವ್ನಾಂ॑ .
ಸಖೇ॑ ವಜ್ರಿ॒ನ್ಸಖೀನಾಂ .. 1.030.11

ತಥಾ॒ ತದಸ್ತು ಸೋಮಪಾಃ ಸಖೇ॑ ವಜ್ರಿಂತಥಾ॑ ಕೃಣು .
ಯಥಾ॑ ತ ಉ॒ಶ್ಮಸೀಷ್ಟಯೇ .. 1.030.12
ರೇವತೀ॑ರ್ನಃ ಸಧ॒ಮಾದ ಇಂದ್ರೇ ಸಂತು ತುವಿವಾಜಾಃ .
ಕ್ಷುಮಂತೋ ಯಾಭಿರ್ಮದೇ॑ಮ .. 1.030.13

ಆ ಘ॒ ತ್ವಾವಾಂ॒ತ್ಮನಾಪ್ತಃ ಸ್ತೋತೃಭ್ಯೋ ಧೃಷ್ಣವಿಯಾ॒ನಃ .
ಋ॒ಣೋರಕ್ಷಂ॒ ನ ಚ॒ಕ್ರ್ಯೋಃ .. 1.030.14
ಆಯದ್ದುವಃ ಶತಕ್ರತವಾ ಕಾಮಂ॑ ಜರಿತೄಣಾಂ .

ಋ॒ಣೋರಕ್ಷಂ॒ ನ ಶಚೀ॑ಭಿಃ .. 1.030.15
ಶಶ್ವದಿಂದ್ರಃ ಪೋಪ್ರು॑ಥದ್ಭಿರ್ಜಿಗಾಯ॒ ನಾನ॑ದದ್ಭಿಃ ಶಾಶ್ವಸದ್ಭಿರ್ಧನಾ॑ನಿ .

ಸ ನೋ ಹಿರಣ್ಯರ॒ಥಂ ದಂಸನಾವಾನ್ಸ ನಃ॑ ಸನಿ॒ತಾ ಸ॒ನಯೇ॒ ಸ ನೋಽದಾತ್ ..

1.030.16

ಆಶ್ವಿ॑ನಾವಶ್ವಾವತ್ಯೇ॒ಷಾ ಯಾ॑ತಂ ಶವೀ॑ರಯಾ .
ಗೋಮದ್ದಸ್ರಾ॒ ಹಿರ॑ಣ್ಯವತ್ .. 1.030.17

ಸ॒ಮಾನಯೋಜನೋ॒ ಹಿ ವಾಂ ರಥೋ ದಸ್ರಾ॒ವಮರ್ತ್ಯಃ .
ಸ॒ಮುದ್ರೇ ಅ॑ಶ್ವಿನೇಯ॑ತೇ .. 1.030.18
ನ್ಯ1 ॒॑ಘ್ನ್ಯಸ್ಯ॑ ಮೂರ್ಧನಿ॑ ಚ॒ಕ್ರಂ ರಥ॑ಸ್ಯ ಯೇಮಥುಃ .
ಪರಿ ದ್ಯಾಮನ್ಯದೀ॑ಯತೇ .. 1.030.19
ಕಸ್ತ ಉಷಃ ಕಧಪ್ರಿಯೇ ಭುಜೇ ಮರ್ತೋ ಅಮರ್ತ್ಯೇ .

ಕಂ ನ॑ಕ್ಷಸೇ ವಿಭಾವರಿ .. 1.030.20

ವ॒ಯಂ ಹಿ ತೇ॒ ಅಮನ್ಮ॒ಹ್ಯಾಂತಾದಾ ಪ॑ರಾಕಾತ್ .

ಅಶ್ವೇ ನ ಚ॑ಿತ್ರೇ ಅರುಷಿ .. 1.030.21

ತ್ವಂ ತ್ಯೇಭಿರಾ ಗ॑ಹಿ॒ ವಾಜೇಭಿರ್ದುಹಿತರ್ದಿವಃ .
ಅ॒ಸ್ಮೇ ರ॒ಯಿಂ ನಿ ಧಾ॑ರಯ .. 1.030.22

ತ್ವಮ॑ಗ್ನೇ ಪ್ರಥಮೋ ಅಂಗಿರಾ॒ ಋಷಿರ್ದೇ॒ವೋ ದೇವಾನಾ॑ಮಭವಃ ಶ॒ಿವಃ ಸಖಾ॑ .
ತವ॑ ವ್ರ॒ತೇ ಕ॒ವಯೋ ವಿದ್ಮ॒ನಾಪಸೋಽಜಾ॑ಯಂತ ಮ॒ರುತೋ ಭ್ರಾಜ॑ದೃಷ್ಟಯಃ ..
1.031.01

ತ್ವಮ॑ಗ್ನೇ ಪ್ರಥಮೋ ಅಂಗಿರಸ್ತಮಃ ಕ॒ವಿರ್ದೇವಾನಾಂ ಪರಿ ಭೂಷಸಿ ವ್ರ॒ತಂ .

ವಿ॒ಭುರ್ವಿಶ್ವ॑ಸ್ಮೈ ಭುವ॑ನಾಯಮೇಧಿ॑ರೋ ದ್ವಿಮಾತಾ ಶ॒ಯುಃ ಕ॑ತಿ॒ಧಾ ಚಿ॑ದಾಯವೇ॑
.. 1.031.02

ತ್ವಮ॑ಗ್ನೇ ಪ್ರಥಮೋ ಮಾತ॒ರಿಶ್ವ॑ನ ಆ॒ವಿರ್ಭವ ಸುಕ್ರತೂ॒ಯಾ ವ॒ಿವಸ್ವ॑ತೇ .

ಅರೇಜೇತಾಂ॒ ರೋದಸೀಹೋತೃವೂರ್ಯೇಽಸಘ್ನೋರ್ಭಾರಮಯ॑ಜೋ ಮ॒ಹೋ
ವ॑ಸೋ .. 1.031.03
ತ್ವಮ॑ಗ್ನೇ ಮನವೇ॒ ದ್ಯಾಮವಾಶಯಃ ಪುರೂ॒ರವಸೇ ಸು॒ಕೃತೇ॑ ಸು॒ಕೃತ್ತ॑ರಃ .
ಶ್ವಾತ್ರೇಣ ಯತ್ಪಿತ್ರೋರ್ಮುಚ್ಯಸೇ॒ ಪರ್ಯಾ ತ್ವಾ॒ ಪೂರ್ವಮನಯ॒ನ್ನಾಪ॑ರಂ॒ ಪುನಃ
.. 1.031.04

ತ್ವಮ॑ಗ್ನೇ ವೃಷಭಃ ಪುಷ್ಟಿವರ್ಧ॑ನ॒ ಉದ್ಯ॑ತಸ್ರುಚೇ ಭವಸಿ ಶ್ರ॒ವಾಯ್ಯಃ॑ .
ಯಆಹುತಿಂ ಪರಿವೇದಾ ವಷಟ್ಕೃತಿ॒ಮೇಕಾಯುರಗ್ರೇ ವಿಶ ಆ॒ವಿವಾಸಸಿ .. 1.031.05

ತ್ವಮ॑ಗ್ನೇ ವೃಜಿನವ॑ರ್ತನಿಂ ನರಂ॒ ಸಕ್ಮನ್ಪಿಪರ್ಷಿ ವಿ॒ದಥೇ ವಿಚರ್ಷಣೇ .
ಯಃ ಶೂರಸಾತಾ ಪರಿತಕ್ಮ್ಯೇ ಧನೇ ದ॒ಭ್ರೇಭಿಶ್ಚಿತ್ಸಮೃ॑ತಾ॒ ಹಂಸಿ॒ ಭೂಯ॑ಸಃ ..

1.031.06

ತ್ವಂ ತಮ॑ಗ್ನೇ ಅಮೃತತ್ವ ಉ॑ತ್ತ॒ಮೇ ಮರ್ತಂ ದಧಾಸಿ ಶ್ರವ॑ಸೇ ದಿ॒ವೇದಿ॑ವೇ .
ಯಸ್ತಾತೃಷಾ॒ಣ ಉ॒ಭಯಾಯ॒ ಜನ್ಮನೇ ಮಯಃ ಕೃ॒ಣೋಷಿ ಪ್ರಯ ಆ ಚ॑
ಸೂ॒ರಯೇ .. 1.031.07
ತ್ವಂ ನೋ ಅಗ್ನೇ ಸ॒ನಯೇ ಧನಾ॑ನಾಂ ಯ॒ಶಸಂ ಕಾರುಂ ಕೃಣುಹಿ ಸ್ತವಾನಃ .
ಋ॒ಧ್ಯಾಮ॒ ಕರ್ಮಾ॒ಪಸಾ ನವೇನ ದೇವೈರ್ದ್ಯಾ॑ವಾಪೃಥಿವೀ॒ ಪ್ರಾವತಂ ನಃ .. 1.031.08
ತ್ವಂ ನೋ ಅಗ್ನೇ ಪ॒ಿತ್ರೋರುಪಸ್ಥ॒ ಆ ದೇ॒ವೋ ದೇವೇಷ್ವ॑ನವದ್ಯ॒ ಜಾಗೃವಿಃ .
ತ॒ನೂ॒ಕೃದ್ಬೋಧಿ॒ ಪ್ರಮ॑ತಿಶ್ಚ ಕಾರವೇ॒ ತ್ವಂ ಕ॑ಲ್ಯಾಣ ವಸು ವಿಶ್ವಮೋಪಿಷೇ .. 1.031.09
ತ್ವಮ॑ಗ್ನೇ ಪ್ರಮತಿ॒ಸ್ತ್ವಂ ಪ॒ಿತಾಸಿ ನ॒ಸ್ತ್ವಂ ವ॑ಯ॒ಸ್ಕೃತ್ತವ ಜಾಮಯೋ ವ॒ಯಂ .

ಸಂ ತ್ವಾ॒ ರಾಯಃ॑ ಶ॒ತಿನಃ॒ ಸಂ ಸ॑ಹ॒ಸ್ರಿಣಃ ಸು॒ವೀರಂ ಯಂತಿ ವ್ರತಪಾಮದಾಭ್ಯ ..
1.031.10

ತ್ವಾಮಗ್ನೇ ಪ್ರಥ॒ಮಮಾ॒ಯುಮಾಯವೇ ದೇವಾ ಅ॑ಕೃಣ್ವನ್ನಹು॑ಷಸ್ಯ ವಿ॒ಶ್ಪತಿಂ .

ಇಳಾಮಕೃಣ್ವನ್ಮನು॑ಷಸ್ಯ ಶಾಸನೀಂ ಪ॒ಿತುರ್ಯತ್ಪು॒ತ್ರೋ ಮಮ॑ಕಸ್ಯ॒ ಜಾಯತೇ ..

1.031.11

ತ್ವಂ ನೋ ಅಗ್ನೇ ತವ ದೇವ ಪಾಯುಭಿರ್ಮ॒ಘೋನೋ ರಕ್ಷ ತ॒ನ್ವಶ್ಚ ವಂದ್ಯ .
ತ್ರಾತಾ ತೋಕಸ್ಯ॒ ತನಯೇ ಗವಾ॑ಮ॒ಸ್ಯನಿ॑ಮೇಷಂ ರಕ್ಷಮಾಣ॒ಸ್ತವ ವ್ರ॒ತೇ .. 1.031.12
ತ್ವಮ॑ಗ್ನೇ ಯಜ್ಯವೇ ಪಾ॒ಯುರಂತರೋಽನಿಷಂಗಾಯ॑ ಚತುರ॒ಕ್ಷ ಇ॑ಧ್ಯಸೇ .
ಯೋರಾ॒ತಹವ್ಯೋಽವೃಕಾಯ ಧಾಯ॑ಸೇ ಕೀರೇಶ್ಚಿ॒ನ್ಮಂತ್ರಂ ಮನ॑ಸಾ ವ॒ನೋಷಿ ತಂ
.. 1.031.13

ತ್ವಮ॑ಗ್ನ ಉರು॒ಶಂಸಾಯ ವಾಘತೇ ಸ್ಪಾರ್ಹಂ ಯದ್ರೇಕ್ಣಃ ಪರಮಂ ವ॒ನೋಷಿ ತತ್
.

ಆ॒ಧ್ರಸ್ಯ॑ ಚಿ॒ತ್ಪ್ರಮತಿರುಚ್ಯಸೇ ಪ॒ಿತಾ ಪ್ರ ಪಾಕಂ॒ ಶಾಸ್ಸಿ ಪ್ರ ದಿಶೋ॑ ವಿ॒ದುಷ್ಟರಃ ..

1.031.14

ತ್ವಮ॑ಗ್ನೇ ಪ್ರಯತದಕ್ಷಿಣಂ ನರಂ॒ ವರ್ಮೇ॑ವ ಸ್ಯೂತಂ ಪರಿ॑ ಪಾಸಿ ವಿ॒ಶ್ವತಃ .
ಸ್ವಾ॒ದುಕ್ಷದ್ಮಾ॒ ಯೋ ವ॑ಸ॒ತೌ ಸ್ಯೋನ॒ಕೃಜ್ಜೀವಯಾ॒ಜಂ ಯಜತೇ॒ ಸೋಪ॒ಮಾ ದಿ॒ವಃ
.. 1.031.15

ಇ॒ಮಾಮಗ್ನೇ ಶ॒ರಣಿಂ॑ ಮೀಮೃಷೋ ನ ಇ॒ಮಮಧ್ವಾ॑ನಂಯಮಗಾಮ ದೂ॒ರಾತ್ .

ಆ॒ಪಿಃ ಪ॒ಿತಾ ಪ್ರಮತಿಃ ಸೋಮ್ಯಾನಾಂ ಭೃಮಿ॑ರಸ್ಯೃಷಿಕೃನ್ಮರ್ತ್ಯಾನಾಂ .. 1.031.16

ಮ॒ನುಷ್ವದ॑ಗ್ನೇ ಅಂಗಿರ॒ಸ್ವದಂಗಿರೋ ಯಯಾತಿವತ್ಸದನೇ ಪೂರ್ವ॒ವಚ್ಛುಚೇ .
ಅಚ್ಛ॑ ಯಾ॒ಹ್ಯಾ ವ॑ಹಾ ದೈವ್ಯಂ ಜನಮಾ ಸಾದಯ ಬ॒ರ್ಹಿಷಿ ಯಕ್ಷಿ ಚ ಪ್ರಿಯಂ ..

1.031.17

ಏ॒ತೇನಾಗ್ನೇ ಬ್ರಹ್ಮ॑ಣಾ ವಾವೃಧಸ್ವ॒ ಶಕ್ತೀ ವಾ ಯತ್ತೇ ಚಕೃಮಾ ವ॒ಿದಾ ವಾ .
ಉ॒ತ ಪ್ರ ಣೇ॑ಷ್ಯಭಿ ವಸ್ಯೋ ಅ॒ಸ್ಮಾನ್ಸಂ ನಃ॑ ಸೃಜ ಸುಮತ್ಯಾ ವಾಜ॑ವತ್ಯಾ .. 1.031.18
ಇಂದ್ರ॑ಸ್ಯ ನು ವೀರ್ಯಾ॑ಣ॒ಿ ಪ್ರ ವೋ॑ಚಂ॒ ಯಾನಿ॑ ಚ॒ಕಾರ॑ ಪ್ರಥ॒ಮಾನಿ॑ ವ॒ಜ್ರೀ .
ಅಹನ್ನಹಿ॒ಮನ್ವಪಸ್ತ॑ತರ್ದ ಪ್ರ ವ॒ಕ್ಷಣಾ॑ ಅಭಿನತ್ಪರ್ವ॑ತಾನಾಂ .. 1.032.01

ಅಹನ್ನಹಿಂ॒ ಪರ್ವತೇ ಶಿಶ್ರಿಯಾ॒ಣಂ ತ್ವಷ್ಟಾಸ್ಮೈ ವಜ್ರಂ॑ ಸ್ವ॒ರ್ಯಂ ತತಕ್ಷ .

ವಾಶ್ರಾ ಇ॑ವ ಧೇನವಃ ಸ್ಯಂದಮಾನಾ॒ ಅಂಜಃ॑ ಸಮು॒ದ್ರಮವಜಗ್ಮು॒ರಾಪಃ .. 1.032.02
ವೃಷಾ॒ಯಮಾಣೋಽವೃಣೀತ॒ ಸೋಮಂ॒ ತ್ರಿಕ॑ದ್ರುಕೇಷ್ವಪಿಬತ್ಸುತಸ್ಯ .
ಆ ಸಾಯ॑ಕಂ ಮ॒ಘವಾದತ್ತ॒ ವಜ್ರಮಹ॑ನ್ನೇನಂ ಪ್ರಥಮ॒ಜಾಮಹೀನಾಂ .. 1.032.03

ಯದಿಂದ್ರಾಹ॑ನ್ಪ್ರಥಮಜಾಮಹೀ॑ನಾ॒ಮಾನ್ಮಾಯಿನಾಮಮಿನಾಃ॒ ಪ್ರೋತಮಾಯಾಃ .
ಆತ್ಸೂರ್ಯಂ ಜ॒ನಯಂ॒ದ್ಯಾಮುಷಾಸಂ॑ ತಾ॒ದೀತ್ನಾ॒ ಶತ್ರುಂ ನ ಕಿಲಾ॑ ವಿವಿತ್ಸೇ ..

1.032.04

ಅಹನ್ವೃತ್ರಂ ವೃತ್ರತರಂ ವ್ಯಂಸ॒ಮಿಂದ್ರೋ ವಜ್ರೇಣ ಮಹತಾ ವ॒ಧೇನ .

ಸ್ಕಂಧಾಂಸೀವ॒ ಕುಲಿಶೇನಾ ವಿವೃಕ್ಣಾಹಿಃ॑ ಶಯತಉಪಪೃಕ್ಪೃ॑ಥಿ॒ವ್ಯಾಃ .. 1.032.05
ಅ॒ಯೋ॒ದ್ಧೇವ ದು॒ರ್ಮದ ಆ ಹಿ ಜು॒ಹ್ವೇ ಮ॑ಹಾವೀ॒ರಂ ತುವಿಬಾ॒ಧಮೃಜೀ॒ಷಂ .

ನಾತಾರೀದಸ್ಯ॒ ಸಮೃತಿಂ ವ॒ಧಾನಾಂ॒ ಸಂ ರುಜಾನಾಃ॑ ಪಿಪಿಷ॒ ಇಂದ್ರ॑ಶತ್ರುಃ .. 1.032.06
ಅ॒ಪಾದಹ॒ಸ್ತೋ ಅ॑ಪೃತನ್ಯದಿಂದ್ರ॒ಮಾಸ್ಯ ವಜ್ರಮಧಿ॒ ಸಾನೌ ಜಘಾನ .

ವೃಷ್ಣೋ ವಧ್ರಿಃ॑ ಪ್ರತಿಮಾನಂ॒ ಬುಭೂಷನ್ಪುರು॒ತ್ರಾ ವೃತ್ರೋ ಅ॑ಶಯದ್ವ್ಯ॑ಸ್ತಃ ..

1.032.07

ನ॒ದಂ ನ ಭ॒ಿನ್ನಮಮುಯಾ ಶಯಾ॑ನಂ ಮನೋ ರುಹಾಣಾ॒ ಅತಿಯಂ॒ತ್ಯಾಪಃ .
ಯಾಶ್ಚಿದ್ವೃ॒ತ್ರೋ ಮ॑ಹಿ॒ನಾ ಪ॒ರ್ಯತಿಷ್ಠತ್ತಾಸಾ॒ಮಹಿಃ॑ ಪತ್ಸುತಃಶೀರ್ಬ॑ಭೂವ ..

1.032.08

ನೀಚಾವ॑ಯಾ ಅಭವದ್ವೃ॒ತ್ರಪುತ್ರೇಂದ್ರೋ ಅಸ್ಯಾ ಅವ॒ ವಧರ್ಜಭಾರ .

ಉತ್ತ॑ರಾ ಸೂರಧರಃ ಪುತ್ರ ಆ॑ಸೀದ್ದಾನುಃ॑ ಶಯೇ ಸ॒ಹವತ್ಸಾ॒ ನ ಧೇ॒ನುಃ .. 1.032.09

ಅತಿಷ್ಠಂತೀನಾಮನಿವೇಶನಾನಾಂ ಕಾಷ್ಠಾನಾಂ॒ ಮಧ್ಯೇ ನಿಹಿ॑ತಂ ಶರೀರಂ .

ವೃತ್ರಸ್ಯ॑ ನ॒ಿಣ್ಯಂ ವಿ ಚ॑ರಂ॒ತ್ಯಾಪೋ ದೀ॒ರ್ಘಂ ತಮ॒ ಆಶ॑ಯ॒ದಿಂದ್ರ॑ಶತ್ರುಃ .. 1.032.10
ದಾ॒ಸಪತ್ನೀರಹಿ॑ಗೋಪಾ ಅತಿಷ್ಠನ್ನಿರುದ್ಧಾ ಆಪಃ ಪ॒ಣಿನೇವ॒ ಗಾವಃ .
ಅ॒ಪಾಂ ಬಿಲ॒ಮಪಿ॑ಹಿತಂ ಯದಾಸೀದ್ವೃತ್ರಂ ಜ॑ಘ॒ನ್ವಾಁ  ಅಪ॒ ತದ್ವವಾರ .. 1.032.11

ಅಶ್ವ್ಯೋ ವಾರೋ ಅಭವಸ್ತದಿಂ॑ದ್ರ ಸೃಕೇ ಯತ್ತ್ವಾ ಪ್ರ॒ತ್ಯಹಂದೇ॒ವ ಏಕಃ .
ಅಜ॑ಯೋ ಗಾ ಅಜ॑ಯಃ ಶೂರ ಸೋಮ॒ಮವಾಸೃಜಃ॒ ಸರ್ತವೇ ಸ॒ಪ್ತ ಸಿಂಧೂ॑ನ್ ..

1.032.12

ನಾಸ್ಮೈ॑ ವ॒ಿದ್ಯುನ್ನ ತ॑ನ್ಯ॒ತುಃ ಸಿ॑ಷೇಧ ನಯಾಂ ಮಿಹಮಕಿ॑ರದ್ಧ್ರಾ ॒ದುನಿಂ॑ ಚ .

ಇಂದ್ರ॑ಶ್ಚ ಯದ್ಯುಯು॒ಧಾತೇ ಅಹಿಶ್ಚೋತಾಪರೀಭ್ಯೋ ಮ॒ಘವಾ॒ ವಿ ಜಿ॑ಗ್ಯೇ ..

1.032.13

ಅಹೇ॑ರ್ಯಾತಾರಂ ಕಮ॑ಪಶ್ಯ ಇಂದ್ರ ಹೃ॒ದಿ ಯತ್ತೇ ಜ॒ಘ್ನುಷೋ ಭೀರಗ॑ಚ್ಛತ್ .

ನವ॑ ಚ॒ ಯನ್ನವ॒ತಿಂ ಚ॒ ಸ್ರವಂತೀಃ ಶ್ಯೇನೋ ನ ಭೀತೋ ಅತರೋ॒ ರಜಾಂಸಿ ..

1.032.14

ಇಂದ್ರೋ ಯಾ॒ತೋಽವ॑ಸಿತಸ್ಯ ರಾಜಾ॒ ಶಮಸ್ಯ ಚ ಶೃಂ॒ಗಿಣೋ ವಜ್ರಬಾಹುಃ .
ಸೇದು ರಾಜಾ॑ ಕ್ಷಯತಿ ಚರ್ಷಣೀನಾಮರಾನ್ನ ನೇ॒ಮಿಃ ಪರಿ ತಾ ಬ॑ಭೂವ .. 1.032.15

ಏತಾಯಾ॒ಮೋಪ ಗ॒ವ್ಯಂತ ಇಂದ್ರ॑ಮ॒ಸ್ಮಾಕಂ॒ ಸು ಪ್ರಮತಿಂ ವಾವೃಧಾತಿ .

ಅ॒ನಾ॒ಮೃಣಃ ಕುವಿದಾದಸ್ಯ ರಾಯೋ ಗವಾಂ॒ ಕೇತಂ॒ ಪರಮಾವರ್ಜತೇ ನಃ ..

1.033.01

ಉಪೇದ॒ಹಂ ಧ॑ನ॒ದಾಮಪ್ರ॑ತೀತಂ ಜುಷ್ಟಾಂ ನ ಶ್ಯೇನೋ ವ॑ಸ॒ತಿಂ ಪ॑ತಾಮಿ .

ಇಂದ್ರಂ ನಮಸ್ಯನ್ನು॑ಪ॒ಮೇಭಿ॑ರ॒ರ್ಕೈರ್ಯಃ ಸ್ತೋತೃಭ್ಯೋ ಹವ್ಯೋ ಅಸ್ತಿ ಯಾಮನ್
.. 1.033.02

ನಿ ಸರ್ವಸೇನ ಇಷು॒ಧೀಁರ ಸಕ್ತ॒ ಸಮರ್ಯೋ ಗಾ ಅ॑ಜತಿಯಸ್ಯ ವಷ್ಟಿ॑ .
ಚೋಷ್ಕೂ॒ಯಮಾಣ ಇಂದ್ರ ಭೂರಿ॑ ವಾ॒ಮಂ ಮಾ ಪ॒ಣಿರ್ಭೂ॑ರ॒ಸ್ಮದಧಿ॑ ಪ್ರವೃದ್ಧ ..
1.033.03

ವಧೀ॒ರ್ಹಿ ದಸ್ಯುಂ ಧ॒ನಿನಂ॑ ಘ॒ನೇನಁ ಏಕಶ್ಚರ॑ನ್ನುಪಶಾಕೇಭಿರಿಂದ್ರ .
ಧನೋರಧಿ॑ ವಿಷು॒ಣಕ್ತೇ ವ್ಯಾಯ॒ನ್ನಯಜ್ವಾನಃ ಸನ॒ಕಾಃ ಪ್ರೇತಿಮೀಯುಃ .. 1.033.04
ಪರಾ॑ ಚಿಚ್ಛೀರ್ಷಾ ವ॑ವೃಜುಸ್ತ ಇಂದ್ರಾಯಜ್ವಾನೋ॒ ಯಜ್ವ॑ಭಿಃ॒ ಸ್ಪರ್ಧಮಾನಾಃ .
ಪ್ರ ಯದ್ದಿವೋ ಹ॑ರಿವಃ ಸ್ಥಾತರುಗ್ರ॒ ನಿರವ್ರ॒ತಾಁ ಅ॑ಧಮೋ॒ ರೋದಸ್ಯೋಃ .. 1.033.05
ಅಯು॑ಯುತ್ಸನ್ನನವದ್ಯಸ್ಯ ಸೇನಾ॒ಮಯಾತಯಂತ ಕ್॒ಷಿತಯೋ॒ ನವಗ್ವಾಃ .
ವೃಷಾ॒ಯುಧೋ ನ ವಧ್ರ॑ಯೋ ನಿರಷ್ಟಾಃ ಪ್ರ॒ವದ್ಭಿರಿಂದ್ರಾ॑ಚ್ಚಿತಯಂ॑ತ ಆಯನ್ ..

1.033.06

ತ್ವಮೇತಾನ್ರುದ॒ತೋ ಜಕ್ಷತ॒ಶ್ಚಾಯೋಧಯೋ॒ ರಜಸ ಇಂದ್ರ ಪಾರೇ .
ಅವಾ॑ದಹೋ ದಿ॒ವ ಆ ದಸ್ಯುಮುಚ್ಚಾ ಪ್ರ ಸು॑ನ್ವತಃ ಸ್ತು॑ವ॒ತಃ ಶಂಸ॑ಮಾವಃ .. 1.033.07
ಚ॒ಕ್ರಾಣಾಸಃ ಪರೀಣಹಂ॑ ಪೃಥಿವ್ಯಾ ಹಿರ॑ಣ್ಯೇನ ಮ॒ಣಿನಾ ಶುಂಭಮಾನಾಃ .
ನ ಹ॑ಿನ್ವಾ॒ನಾಸ॑ಸ್ತಿತಿರುಸ್ತ ಇಂದ್ರಂ ಪರಿ ಸ್ಪಶೋ ಅದಧಾತ್ಸೂರ್ಯೇ॑ಣ .. 1.033.08

ಪರಿಯದಿಂದ್ರ॒ ರೋದಸೀ ಉ॒ಭೇ ಅಬುಭೋಜೀರ್ಮಹಿ॒ನಾ ವಿ॒ಶ್ವತಃ ಸೀಂ .

ಅಮ॑ನ್ಯಮಾನಾಁ ಅ॒ಭಿ ಮನ್ಯ॑ಮಾನೈರ್ನಿರ್ಬ್ರಹ್ಮಭಿ॑ರಧಮೋ ದಸ್ಯು॑ಮಿಂದ್ರ ..

1.033.09

ನಯೇದಿ॒ವಃ ಪೃಥಿ॒ವ್ಯಾ ಅಂತ॑ಮಾಪುರ್ನಮಾಯಾಭಿರ್ಧನದಾಂ ಪ॒ರ್ಯಭೂ॑ವನ್
.

ಯುಜಂ ವಜ್ರಂ ವೃಷಭಶ್ಚಕ್ರ॒ ಇಂದ್ರೋ ನಿರ್ಜ್ಯೋತಿಷಾ॒ ತಮ॑ಸೋ ಗಾ ಅ॑ದುಕ್ಷತ್ ..

1.033.10

ಅನು ಸ್ವ॒ಧಾಮಕ್ಷರನ್ನಾಪೋ॑ ಅ॒ಸ್ಯಾವರ್ಧತ॒ ಮಧ್ಯ॒ ಆ ನಾವ್ಯಾ॑ನಾಂ .

ಸ॒ಧ್ರೀಚೀನೇ॑ನ॒ ಮನ॑ಸಾ ತಮಿಂದ್ರ॒ ಓಜಿಷ್ಠೇನ ಹನ್ಮ॑ನಾಹನ್ನಭಿ ದ್ಯೂನ್ .. 1.033.11

ನ್ಯಾ॑ವಿಧ್ಯದಿಲೀಬಿಶ॑ಸ್ಯ ದೃಳ್ಹಾ ವಿ ಶೃಂಗಿಣಮಭಿನ॒ಚ್ಛುಷ್ಣಮಿಂದ್ರಃ .
ಯಾವತ್ತರೋ॑ ಮಘವನ್ಯಾವ॒ದೋಜೋ ವಜ್ರೇಣ॒ ಶತ್ರು॑ಮವಧೀಃ ಪೃತನ್ಯುಂ ..

1.033.12

ಅ॒ಭಿ ಸಿ॒ಧ್ಮೋ ಅ॑ಜಿಗಾದಸ್ಯ ಶತ್ರೂನ್ವಿ ತಿ॒ಗ್ಮೇನ ವೃಷಭೇಣಾ॒ ಪುರೋಽಭೇತ್ .

ಸಂ ವಜ್ರೇಣಾಸೃಜದ್ವೃ॒ತ್ರಮಿಂದ್ರಃ ಪ್ರ ಸ್ವಾಂ ಮ॒ತಿಮ॑ತಿರಚ್ಛಾಶ॑ದಾನಃ .. 1.033.13
ಆವಃ ಕುತ್ಸಮಿಂದ್ರ॒ ಯಸ್ಮಿಂಚಾಕನ್ಪ್ರಾವೋ ಯುಧ್ಯಂತಂ ವೃಷಭಂ ದಶದ್ಯುಂ .

ಶ॒ಫಚ್ಯುತೋ ರೇಣುರ್ನ॑ಕ್ಷತ ದ್ಯಾಮುಚ್ಛ್ವೈತ್ರೇಯೋ ನೃ॒ಷಾಹ್ಯಾಯ ತಸ್ಥೌ .. 1.033.14
ಆವಃ ಶಮಂ ವೃಷಭಂ ತುಗ್ರ್ಯಾಸು ಕ್ಷೇತ್ರಜೇಷೇ ಮ॑ಘವಂಛ್ವಿತ್ರ್ಯಂ ಗಾಂ .

ಜ್ಯೋಕ್ಚಿದತ್ರ ತಸ್ಥಿವಾಂಸೋ॑ ಅಕ್ರಂಛತ್ರೂಯತಾಮಧರಾ ವೇದ॑ನಾಕಃ .. 1.033.15
ತ್ರಿಶ್ಚಿನ್ನೋ ಅ॒ದ್ಯಾ ಭ॑ವತಂ ನವೇದಸಾ ವಿ॒ಭುರ್ವಾಂ ಯಾಮ ಉ॒ತ ರಾತಿರ॑ಶ್ವಿನಾ .
ಯುವೋರ್ಹಿ ಯಂ॒ತ್ರಂ ಹಿ॒ಮ್ಯೇವ ವಾಸಸೋಽಭ್ಯಾಯಂಸೇನ್ಯಾ॑ ಭವತಂ
ಮನೀ॒ಷಿಭಿಃ .. 1.034.01
ತ್ರಯಃ॑ ಪ॒ವಯೋಮಧುವಾಹನೇ॒ ರಥೇ ಸೋಮ॑ಸ್ಯ ವೇ॒ನಾಮನು ವಿಶ್ವ ಇದ್ವಿದುಃ .
ತ್ರಯಃ॑ ಸ್ಕಂಭಾಸಃ ಸ್ಕಭಿ॒ತಾಸ॑ ಆ॒ರಭೇ ತ್ರಿರ್ನಕ್ತಂ ಯಾ॒ಥಸ್ತ್ರಿರ್ವ॑ಶ್ವಿನಾ ದಿವಾ ..

1.034.02

ಸ॒ಮಾನೇ ಅಹಂ॒ತ್ರಿರವದ್ಯಗೋಹನಾ॒ ತ್ರಿರದ್ಯ ಯ॒ಜ್ಞಂ ಮಧು॑ನಾ ಮಿಮಿಕ್ಷತಂ .

ತ್ರಿರ್ವಾಜವತೀ॒ರಿಷೋ ಅಶ್ವಿನಾ ಯುವಂ ದೋಷಾ ಅ॒ಸ್ಮಭ್ಯಮು॒ಷಸ॑ಶ್ಚ ಪಿನ್ವತಂ ..

1.034.03

ತ್ರಿರ್ವ॒ರ್ತಿರ್ಯಾತಂ ತ್ರಿರನು॑ವ್ರತೇ ಜ॒ನೇ ತ್ರಿಃ ಸು॑ಪ್ರಾ॒ವ್ಯೇ ತ್ರೇಧೇವ॑ ಶಿಕ್ಷತಂ .

ತ್ರಿರ್ನಾಂದ್ಯಂ ವಹತಮಶ್ವಿನಾ ಯುವಂ ತ್ರಿಃ ಪೃಕ್ಷೋ ಅ॒ಸ್ಮೇ ಅ॒ಕ್ಷರೇ॑ವ ಪಿನ್ವತಂ ..

1.034.04

ತ್ರಿರ್ನೋ॑ ರ॒ಯಿಂ ವ॑ಹತಮಶ್ವಿನಾಯುವಂ ತ್ರಿರ್ದೇ॒ವತಾತಾ॒ ತ್ರಿರು॒ತಾವತಂ॒ ಧಿಯಃ .
ತ್ರಿಃ ಸೌ॑ಭಗತ್ವಂ ತ್ರಿರು॒ತ ಶ್ರವಾಂ॑ಸಿ ನಸ್ತ್ರಿ॒ಷ್ಠಂ ವಾಂ॒ ಸೂರೇ॑ ದುಹಿ॒ತಾ ರುಹ॒ದ್ರಥಂ॑ ..
1.034.05

ತ್ರಿರ್ನೋ॑ ಅಶ್ವಿನಾ ದಿ॒ವ್ಯಾನಿ ಭೇಷಜಾ ತ್ರಿಃ ಪಾರ್ಥಿವಾನಿ॒ ತ್ರಿರು ದತ್ತಮದ್ಭ್ಯಃ .
ಓ॒ಮಾನಂ ಶಂಯೋರ್ಮಮ॑ಕಾಯ ಸೂ॒ನವೇ ತ್ರಿಧಾತು॒ ಶರ್ಮ ವಹತಂ ಶುಭಸ್ಪತೀ
.. 1.034.06

ತ್ರಿರ್ನೋ॑ ಅಶ್ವಿನಾ ಯಜ॒ತಾ ದಿ॒ವೇದಿ॑ವೇ॒ ಪರಿ ತ್ರಿಧಾತು॑ ಪೃಥಿವೀಮ॑ಶಾಯತಂ .

ತಿ॒ಸ್ರೋ ನಾಸತ್ಯಾ ರಥ್ಯಾ ಪರಾ॒ವತ॑ ಆ॒ತ್ಮೇವ ವಾತಃ ಸ್ವಸ॑ರಾಣಿ ಗಚ್ಛತಂ .. 1.034.07

ತ್ರಿರ॑ಶ್ವಿನಾ ಸಿಂಧು॑ಭಿಃ ಸ॒ಪ್ತಮಾತೃಭಿಸ್ತ್ರಯ॑ ಆಹಾವಾಸ್ತ್ರೇಧಾ ಹ॒ವಿಷ್ಕೃ॒ತಂ .

ತಿ॒ಸ್ರಃ ಪೃಥಿ॒ವೀರುಪರಿ॑ ಪ್ರ॒ವಾ ದ॒ಿವೋ ನಾಕಂ॑ ರಕ್ಷೇಥೇ ದ್ಯುಭಿ॑ರ॒ಕ್ತುಭಿ॑ರ್ಹಿತಂ ..

1.034.08

ಕ್ವ1॒॑ ತ್ರೀ ಚ॒ಕ್ರಾ ತ್ರಿವೃತೋ॒ ರಥ॑ಸ್ಯ ಕ್ವ1॒॑ ತ್ರಯೋ ವಂಧುರೋ ಯೇ ಸನೀಳಾಃ .
ಕ॒ದಾ ಯೋಗೋ॑ ವಾಜಿನೋ॒ ರಾಸಭಸ್ಯ ಯೇನ॑ ಯ॒ಜ್ಞಂ ನಾಸತ್ಯೋಪಯಾಥಃ ..
1.034.09

ಆ ನಾ॑ಸತ್ಯಾ॒ ಗಚ್ಛ॑ತಂ ಹೂ॒ಯತೇ॑ ಹ॒ವಿರ್ಮಧ್ವಃ॑ ಪಿಬತಂ ಮಧು॒ಪೇಭಿರಾಸಭಿಃ॑ .
ಯುವೋರ್ಹಿಪೂರ್ವಂಸವಿ॒ತೋಷಸೋ ರಥಮೃ॒ತಾಯಚಿ॒ತ್ರಂಘೃತವಂ॑ತ॒ಮಿಷ್ಯತಿ
.. 1.034.10

ಆ ನಾ॑ಸತ್ಯಾ ತ್ರಿಭಿರೇ॑ಕಾದಶೈರಿಹ ದೇವೇಭಿರ್ಯಾತಂ ಮಧು॒ಪೇಯಮಶ್ವಿನಾ .
ಪ್ರಾಯು॒ಸ್ತಾರಿ॑ಷ್ಟಂ ನೀ ರಪಾಂಸಿಮೃಕ್ಷತಂ ಸೇಧತಂ॒ ದ್ವೇಷೋ ಭವತಂ ಸಚಾಭುವಾ॑
.. 1.034.11

ಆ ನೋ ಅಶ್ವಿನಾ ತ್ರಿ॒ವೃತಾ ರಥೇ॑ನಾರ್ವಾಂಚಂ ರ॒ಯಿಂ ವ॑ಹತಂ ಸು॒ವೀರಂ .

ಶೃಣ್ವಂತಾ॑ ವಾಮವಸೇ ಜೋಹವೀಮಿ ವೃಧೇ ಚ॑ ನೋ ಭವತಂ ವಾಜಸಾತೌ ..

1.034.12

ಹ್ವಯಾ॑ಮ್ಯ॒ಗ್ನಿಂ ಪ್ರ॑ಥ॒ಮಂ ಸ್ವ॒ಸ್ತಯೇ ಹ್ವಯಾ॑ಮಿಮಿ॒ತ್ರಾವರುಣಾವಿ॒ಹಾವಸೇ .
ಹ್ವಯಾ॑ಮಿ॒ ರಾತ್ರೀಂ ಜಗತೋನಿ॒ವೇಶ॑ನೀಂಹ್ವಯಾ॑ಮಿದೇವಂಸ॑ವಿ॒ತಾರಮೂ॒ತಯೇ॑
.. 1.035.01

ಆ ಕೃಷ್ಣೇನ ರಜಸಾ॒ ವರ್ತಮಾನೋ ನಿವೇಶಯ॑ನ್ನ॒ಮೃತಂ ಮರ್ತ್ಯಂ ಚ .

ಹಿ॒ರ॒ಣ್ಯಯೇ॑ನ ಸವಿತಾ ರಥೇನಾ ದೇ॒ವೋ ಯಾ॑ತಿ॒ ಭುವ॑ನಾನಿ ಪಶ್ಯನ್ .. 1.035.02

ಯಾತಿ॑ ದೇ॒ವಃ ಪ್ರ॒ವತಾ ಯಾತ್ಯುದ್ವತಾ॒ ಯಾತಿ॑ ಶುಭ್ರಾಭ್ಯಾಂ ಯಜ॒ತೋ ಹರಿಭ್ಯಾಂ
.

ಆ ದೇವೋ ಯಾ॑ತಿ ಸವಿ॒ತಾ ಪ॑ರಾ॒ವತೋಽಪ ವಿಶ್ವಾ ದುರಿ॒ತಾ ಬಾಧಮಾನಃ ..

1.035.03

ಅ॒ಭೀವೃ॑ತಂ ಕೃಶ॑ನೈರ್ವಿಶ್ವರೂಪಂ॒ ಹಿರಣ್ಯಶಮ್ಯಂ ಯಜ॒ತೋ ಬೃ॒ಹಂತಂ .

ಆಸ್ಥಾದ್ರಥಂ॑ ಸವಿ॒ತಾ ಚ॒ಿತ್ರಭಾ॑ನುಃ ಕೃಷ್ಣಾ ರಜಾಂಸಿ॒ ತವಿಷೀಂ ದಧಾನಃ .. 1.035.04
ವಿ ಜನಾಂಛ್ಯಾವಾಃ ಶ॑ಿತಿ॒ಪಾದೋ॑ ಅಖ್ಯ॒ನ್ರಥಂ ಹಿರಣ್ಯಪ್ರಉಗಂ॒ ವಹಂ॑ತಃ .
ಶಶ್ವದ್ವಿಶಃ ಸವಿ॒ತುರ್ದೈವ್ಯಸ್ಯೋಪಸ್ಥೇ ವಿಶ್ವಾ॒ ಭುವ॑ನಾನಿ ತಸ್ಥುಃ .. 1.035.05
ತಿ॒ಸ್ರೋ ದ್ಯಾವಃ ಸವಿತುರ್ದ್ವಾ ಉ॒ಪಸ್ಥಾ॒ಁ ಏಕಾ ಯ॒ಮಸ್ಯ ಭುವ॑ನೇ ವಿರಾಷಾಟ್ .

ಆ॒ಣಿಂ ನ ರಥ್ಯಮ॒ಮೃತಾಧಿ॑ ತಸ್ಥುರಿ॒ಹ ಬ್ರ॑ವೀತು ಯ ಉ॒ ತಚ್ಚಿಕೇತತ್ .. 1.035.06

ವಿ ಸು॑ಪ॒ರ್ಣೋ ಅಂತರಿ॑ಕ್ಷಾಣ್ಯಖ್ಯದ್ಗಭೀರವೇ॑ಪಾ ಅಸುರಃ ಸುನೀಥಃ .
ಕ್ವೇ3 ॒॑ದಾನೀಂ॒ ಸೂರ್ಯಃ ಕಶ್ಚಿಕೇತ ಕತ॒ಮಾಂ ದ್ಯಾಂ ರ॒ಶ್ಮಿರಸ್ಯಾ ತ॑ತಾನ .. 1.035.07

ಅ॒ಷ್ಟೌ ವ್ಯ॑ಖ್ಯತ್ಕಕುಭಃ॑ ಪೃಥಿ॒ವ್ಯಾಸ್ತ್ರೀ ಧನ್ವಯೋಜನಾ ಸ॒ಪ್ತ ಸಿಂಧೂನ್ .

ಹಿ॒ರ॒ಣ್ಯಾ॒ಕ್ಷಃ ಸ॑ವಿ॒ತಾ ದೇ॒ವ ಆಗಾದ್ದಧ॒ದ್ರತ್ನಾ॑ ದಾ॒ಶುಷೇ॒ ವಾರ್ಯಾಣಿ .. 1.035.08

ಹಿರಣ್ಯಪಾಣಿಃ ಸವಿ॒ತಾ ವಿಚ॑ರ್ಷಣಿರುಭೇ ದ್ಯಾವಾಪೃಥಿವೀ ಅಂತರೀ॑ಯತೇ .
ಅಪಾಮೀ॑ವಾಂ ಬಾಧ॑ತೇ॒ ವೇತಿ॒ ಸೂರ್ಯಮ॒ಭಿ ಕೃಷ್ಣೇನ ರಜಸಾ॒ ದ್ಯಾಮೃಣೋತಿ ..

1.035.09

ಹಿರಣ್ಯಹಸ್ತೋ ಅಸುರಃ ಸುನೀಥಃ ಸು॑ಮೃಳೀಕಃ ಸ್ವವಾಁ ಯಾತ್ವರ್ವಾಙ್ .

ಅ॒ಪ॒ಸೇಧನ್ರಕ್ಷಸೋ॑ ಯಾತುಧಾನಾನಸ್ಥಾದ್ದೇವಃ ಪ್ರತಿದೋ॒ಷಂ ಗೃ॑ಣಾನಃ .. 1.035.10
ಯೇ ತೇ॒ ಪಂಥಾಃ ಸವಿತಃ ಪೂ॒ರ್ವ್ಯಾಸೋ॑ಽರೇಣವಃ॒ ಸುಕೃತಾ ಅಂ॒ತರಿ॑ಕ್ಷೇ .
ತೇಭಿ॑ರ್ನೋ ಅ॒ದ್ಯ ಪ॒ಥಿಭಿಃ ಸು॒ಗೇಭೀ ರಕ್ಷಾ॑ ಚ ನೋ ಅಧಿ ಚ ಬ್ರೂಹಿ ದೇವ ..

1.035.11

ಪ್ರ ವೋ ಯ॒ಹ್ವಂ ಪುರೂ॒ಣಾಂ ವಿ॒ಶಾಂ ದೇವಯ॒ತೀನಾಂ .

ಅ॒ಗ್ನಿಂ ಸೂಕ್ತೇಭಿರ್ವಚೋಭಿರೀಮಹೇಯಂ ಸೀಮಿದ॒ನ್ಯ ಈಳ॑ತೇ .. 1.036.01
ಜನಾಸೋ ಅ॒ಗ್ನಿಂ ದ॑ಧಿರೇ ಸಹೋವೃಧಂ ಹ॒ವಿಷ್ಮಂತೋ ವಿಧೇಮ ತೇ .
ಸ ತ್ವಂ ನೋ ಅ॒ದ್ಯ ಸು॒ಮನಾ ಇ॒ಹಾವಿತಾ ಭವಾ ವಾಜೇಷು ಸಂತ್ಯ .. 1.036.02
ಪ್ರ ತ್ವಾ ದೂ॒ತಂ ವೃಣೀಮಹೇ॒ ಹೋತಾರಂ ವ॒ಿಶ್ವವೇ॑ದಸಂ .

ಮ॒ಹಸ್ತೇ ಸ॒ತೋ ವಿ ಚ॑ರಂತ್ಯರ್ಚಯೋ॑ ದಿ॒ವಿ ಸ್ಪೃ॑ಶಂತಿ ಭಾ॒ನವಃ .. 1.036.03
ದೇವಾಸಸ್ತ್ವಾ॒ ವರುಣೋ ಮ॒ಿತ್ರೋ ಅ॑ರ್ಯಮಾ ಸಂ ದೂ॒ತಂ ಪ್ರ॒ತ್ನಮಿಂ॑ಧತೇ .
ವಿಶ್ವಂ॒ ಸೋ ಅ॑ಗ್ನೇ ಜಯತಿ ತ್ವಯಾ ಧನಂಯಸ್ತೇ ದ॒ದಾಶ ಮರ್ತ್ಯಃ .. 1.036.04
ಮಂ॒ದ್ರೋ ಹೋತಾ ಗೃ॒ಹಪತಿ॒ರಗ್ನೇ ದೂ॒ತೋ ವಿ॒ಶಾಮಸಿ .

ತ್ವೇ ವಿಶ್ವಾ॒ ಸಂಗತಾನಿ ವ್ರ॒ತಾ ಧ್ರುವಾ ಯಾನಿ॑ ದೇವಾ ಅಕೃ॑ಣ್ವತ .. 1.036.05

ತ್ವೇ ಇದಗ್ನೇ ಸು॒ಭಗೇ ಯವಿಷ್ಠ್ಯ॒ ವಿಶ್ವಮಾ ಹೂ॑ಯತೇ ಹ॒ವಿಃ .
ಸ ತ್ವಂ ನೋ ಅ॒ದ್ಯ ಸು॒ಮನಾ ಉ॒ತಾಪರಂಯಕ್ಷಿ॑ ದೇವಾನ್ಸು॒ವೀರ್ಯಾ .. 1.036.06

ತಂ ಘೇಮಿ॒ತ್ಥಾ ನ॑ಮ॒ಸ್ವಿನ॒ ಉಪ ಸ್ವ॒ರಾಜ॑ಮಾಸತೇ .
ಹೋತ್ರಾಭಿರ॒ಗ್ನಿಂ ಮನು॑ಷಃ॒ ಸಮಿಂ॑ಧತೇ ತಿತಿ॒ರ್ವಾಂಸೋ ಅತಿ ಸ್ರಿಧಃ॑ .. 1.036.07
ಘ್ನಂತೋ ವೃತ್ರಮ॑ತರ॒ನ್ರೋದಸೀ ಅ॒ಪ ಉ॒ರು ಕ್ಷಯಾಯ ಚಕ್ರಿರೇ .
ಭುವ॒ತ್ಕಣ್ವೇ ವೃಷಾ॑ ದ್ಯುಮ್ನ್ಯಾಹು॑ತಃ॒ ಕ್ರಂದದಶ್ವೋ ಗವಿಷ್ಟಿಷು .. 1.036.08
ಸಂ ಸೀದಸ್ವ ಮ॒ಹಾಁ ಅ॑ಸ॒ಿ ಶೋಚ॑ಸ್ವ ದೇವವೀತ॑ಮಃ .
ವಿ ಧೂ॒ಮಮಗ್ನೇ ಅರುಷಂ ಮಿ॑ಯೇಧ್ಯ ಸೃ॒ಜ ಪ್ರ॑ಶಸ್ತ ದರ್ಶ॒ತಂ .. 1.036.09

ಯಂ ತ್ವಾ॑ ದೇವಾಸೋ॒ ಮನ॑ವೇ ದ॒ಧುರಿಹಯಜಿ॑ಷ್ಠಂ ಹವ್ಯವಾಹನ .

ಯಂ ಕಣ್ವೋ ಮೇಧ್ಯಾ॑ತಿಥಿರ್ಧನ॒ಸ್ಪೃತಂ॒ ಯಂ ವೃಷಾ॒ ಯಮು॑ಪಸ್ತು॒ತಃ .. 1.036.10
ಯಮ॒ಗ್ನಿಂ ಮೇಧ್ಯಾ॑ತಿಥಿಃ ಕಣ್ವ॑ ಈ॒ಧ ಋ॒ತಾದಧಿ॑ .
ತಸ್ಯ ಪ್ರೇಷೋ ದೀದಿಯು॒ಸ್ತಮಿಮಾ ಋಚಸ್ತಮ॒ಗ್ನಿಂ ವ॑ರ್ಧಯಾಮಸಿ .. 1.036.11

ರಾಯಸ್ಪೂ॑ರ್ಧಿ ಸ್ವಧಾವೋಽಸ್ತಿ ಹಿ ತೇಽಗ್ನೇ ದೇವೇಷ್ವಾಪ್ಯಂ .

ತ್ವಂ ವಾಜ॑ಸ್ಯ ಶ್ರುತ್ಯಸ್ಯ ರಾಜಸಿ॒ ಸ ನೋ ಮೃಳ ಮ॒ಹಾಁ ಅ॑ಸಿ .. 1.036.12

ಊ॒ರ್ಧ್ವಊ॒ ಷು ಣ॑ ಊ॒ತಯೇ॒ ತಿಷ್ಠಾ ದೇ॒ವೋ ನ ಸ॑ವಿ॒ತಾ .
ಊ॒ರ್ಧ್ವೋ ವಾಜ॑ಸ್ಯ ಸನಿ॑ತಾ ಯದಂ॒ಜಿಭಿರ್ವಾ॒ಘದ್ಭಿರ್ವಿ॒ಹ್ವಯಾ॑ಮಹೇ .. 1.036.13
ಊ॒ರ್ಧ್ವೋ ನಃ॑ ಪಾಹ್ಯಂಹಸೋ ನಿ ಕೇ॒ತುನಾ ವಿಶ್ವಂ॒ ಸಮತ್ರಿಣಂ॑ ದಹ .

ಕೃಧೀ ನ॑ ಊ॒ರ್ಧ್ವಾಂಚರಥಾಯಜೀ॒ವಸೇ॑ ವಿ॒ದಾ ದೇವೇಷು॑ ನೋ ದುವಃ .. 1.036.14
ಪಾಹಿ ನೋ ಅಗ್ನೇ ರ॒ಕ್ಷಸಃ ಪಾಹಿ ಧೂ॒ರ್ತೇರರಾ॑ವ್ಣಃ .
ಪಾಹಿ ರೀಷತ ಉ॒ತ ವಾ॒ ಜಿಘಾಂಸತೋ ಬೃಹದ್ಭಾನೋ॒ ಯವಿಷ್ಠ್ಯ .. 1.036.15
ಘ॒ನೇವ ವಿಷ್ವ॒ಗ್ವಿ ಜ॒ಹ್ಯರಾ॑ವ್ಣಸ್ತಪು॑ರ್ಜಂಭಯೋ ಅ॑ಸ್ಮ॒ಧ್ರುಕ್ .

ಯೋಮರ್ತ್ಯಃ ಶಿಶೀ॑ತೇ ಅತ್ಯ॒ಕ್ತುಭಿರ್ಮಾ ನಃ॒ ಸ ರಿ॒ಪುರೀಶತ .. 1.036.16

ಅ॒ಗ್ನಿರ್ವವ್ನೇ ಸು॒ವೀರ್ಯ॑ಮ॒ಗ್ನಿಃ ಕಣ್ವಾ॑ಯ॒ ಸೌಭ॑ಗಂ .

ಅ॒ಗ್ನಿಃ ಪ್ರಾವನ್ಮಿ॒ತ್ರೋತ ಮೇಧ್ಯಾ॑ತಿಥಿಮಗ್ನಿಃ ಸಾತಾ ಉ॑ಪಸ್ತು॒ತಂ .. 1.036.17

ಅ॒ಗ್ನಿನಾ ತುರ್ವಶಂ॒ ಯದುಂ॑ ಪರಾವತ॑ ಉ॒ಗ್ರಾದೇ॑ವಂ ಹವಾಮಹೇ .
ಅ॒ಗ್ನಿರ್ನ॑ಯ॒ನ್ನವವಾಸ್ತ್ವಂ ಬೃಹದ್ರ॑ಥಂ ತು॒ರ್ವೀತಿಂ ದಸ್ಯವೇ॒ ಸಹಃ .. 1.036.18
ನಿ ತ್ವಾಮಗ್ನೇ ಮನುರ್ದಧೇ॒ ಜ್ಯೋತಿರ್ಜನಾಯ॒ ಶಶ್ವತೇ .
ದೀದೇಥ॒ ಕಣ್ವ॑ ಋ॒ತಜಾತ ಉಕ್ಷಿತೋ ಯಂ ನ॑ಮ॒ಸ್ಯಂತಿ ಕೃಷ್ಟಯಃ॑ .. 1.036.19
ತ್ವೇಷಾಸೋ॑ ಅ॒ಗ್ನೇರಮವಂತೋ ಅ॒ರ್ಚಯೋ ಭೀಮಾಸೋ॒ ನ ಪ್ರತೀತಯೇ .
ರ॒ಕ್॒ಷಸ್ವಿನಃ॒ ಸದ॒ಮಿದ್ಯಾ॑ತುಮಾವ॑ತೋ ವಿಶ್ವಂ ಸಮ॒ತ್ರಿಣಂ ದಹ .. 1.036.20

ಕ್ರೀಳಂ ವಃ ಶರ್ಧೋ ಮಾರುತಮನ॒ರ್ವಾಣಂ॑ ರಥೇಶುಭಂ .

ಕಣ್ವಾ॑ ಅ॒ಭಿ ಪ್ರ ಗಾ॑ಯತ .. 1.037.01

ಯೇ ಪೃಷ॑ತೀಭಿರೃಷ್ಟಿಭಿಃ ಸಾ॒ಕಂ ವಾಶೀಭಿರಂಜಿಭಿಃ॑ .
ಅಜಾಯಂತ॒ ಸ್ವಭಾ॑ನವಃ .. 1.037.02
ಇ॒ಹೇವ॑ ಶೃಣ್ವ ಏಷಾಂ ಕಶಾ ಹಸ್ತೇಷು॒ ಯದ್ವದಾನ್ .

ನಿಯಾಮಂಚಿ॒ತ್ರಮೃಂ॑ಜತೇ .. 1.037.03
ಪ್ರ ವಃ ಶರ್ಧಾಯ॒ ಘೃಷ್ವಯೇ ತ್ವೇಷದ್ಯುಮ್ನಾಯ ಶು॒ಷ್ಮಿಣೇ .
ದೇವತ್ತಂ॒ ಬ್ರಹ್ಮ ಗಾಯತ .. 1.037.04

ಪ್ರ ಶಂಸಾ॒ ಗೋಷ್ವಘ್ನ್ಯಂ ಕ್ರೀ॒ಳಂ ಯಚ್ಛರ್ಧೋ ಮಾರು॑ತಂ .

ಜಂಭೇ ರಸ॑ಸ್ಯ ವಾವೃಧೇ .. 1.037.05
ಕೋ ವೋ ವರ್ಷಿಷ್ಠ ಆ ನ॑ರೋ ದಿ॒ವಶ್ಚ ಗ್ಮಶ್ಚ॑ ಧೂತಯಃ .
ಯತ್ಸೀಮಂತಂ ನ ಧೂ॑ನುಥ .. 1.037.06

ನಿ ವೋ ಯಾಮಾಯ॒ ಮಾನುಷೋ ದ॒ಧ್ರ ಉ॒ಗ್ರಾಯ॑ ಮ॒ನ್ಯವೇ .
ಜಿಹೀ॑ತ॒ ಪರ್ವ॑ತೋ ಗ॒ಿರಿಃ .. 1.037.07
ಯೇಷಾಮಜ್ಮೇಷು ಪೃಥಿವೀ ಜುಜು॒ರ್ವಾಁ  ಇ॑ವ ವಿ॒ಶ್ಪತಿಃ॑ .
ಭ॒ಿಯಾಯಾಮೇ॑ಷು ರೇಜ॑ತೇ .. 1.037.08
ಸ್ಥಿರಂ ಹಿ ಜಾನಮೇಷಾಂ॒ ವಯೋಮಾತುರ್ನಿರೇತವೇ .
ಯತ್ಸೀಮನು ದ್ವಿತಾ ಶವಃ॑ .. 1.037.09
ಉದು ತ್ಯೇ ಸೂ॒ನವೋ ಗಿರಃ ಕಾಷ್ಠಾ ಅಜ್ಮೇಷ್ವತ್ನತ .

ವಾಶ್ರಾ ಅ॑ಭ॒ಿಜ್ಞು ಯಾತವೇ .. 1.037.10
ತ್ಯಂ ಚಿ॑ದ್ಘಾ ದೀರ್ಘಂ ಪೃಥುಂ ಮಿ॒ಹೋ ನಪಾತ॒ಮಮೃ॑ಧ್ರಂ .

ಪ್ರ ಚ್ಯಾವಯಂತಿ॒ ಯಾಮಭಿಃ .. 1.037.11
ಮರುತೋ॒ ಯದ್ಧ॑ ವೋ ಬಲಂ॒ ಜನಾ॑ಁ ಅಚುಚ್ಯವೀತನ .

ಗಿ॒ರೀಁರಚುಚ್ಯವೀತನ .. 1.037.12

ಯದ್ಧ॒ ಯಾಂತಿ ಮ॒ರುತಃ ಸಂ ಹ॑ ಬ್ರುವತೇಽಧ್ವ॒ನ್ನಾ .
ಶೃಣೋತಿ॒ ಕಶ್ಚಿದೇಷಾಂ .. 1.037.13

ಪ್ರ ಯಾ॑ತ॒ ಶೀಭ॑ಮಾಶುಭಿಃ ಸಂತಿ॒ ಕಣ್ವೇಷು ವೋ॒ ದುವಃ॑ .
ತತ್ರೋ ಷು ಮಾದಯಾಧ್ವೈ .. 1.037.14

ಅಸ್ತಿ॒ ಹಿ ಷ್ಮಾ ಮದಾಯ ವಃ ಸ್ಮಸಿ ಷ್ಮಾ ವ॒ಯಮೇಷಾಂ .

ವಿಶ್ವಂ॑ ಚಿ॒ದಾಯು॑ರ್ಜೀವಸೇ॑ .. 1.037.15
ಕದ್ಧ॑ ನೂ॒ನಂ ಕ॑ಧಪ್ರಿಯಃ ಪಿ॒ತಾ ಪುತ್ರಂ ನ ಹಸ್ತಯೋಃ .
ದ॒ಧಿ॒ಧ್ವೇ ವೃ॑ಕ್ತಬರ್ಹಿಷಃ .. 1.038.01

ಕ್ವ॑ ನೂ॒ನಂ ಕದ್ವೋ ಅರ್ಥಂ ಗಂತಾ ದಿ॒ವೋ ನ ಪೃಥಿ॒ವ್ಯಾಃ .
ಕ್ವ॑ ವೋ॒ ಗಾವೋ॒ ನ ರ॑ಣ್ಯಂತಿ .. 1.038.02

ಕ್ವ॑ ವಃ ಸು॒ಮ್ನಾ ನವ್ಯಾಂಸಿ॒ ಮರುತಃ॒ ಕ್ವ ಸುವಿ॒ತಾ .
ಕ್ವೋ3 ॒॑ ವಿಶ್ವಾ॑ನ॒ಿ ಸೌಭ॑ಗಾ .. 1.038.03
ಯದ್ಯೂಯಂ ಪೃಶ್ನಿಮಾತರೋ ಮರ್ತಾ॑ಸಃ ಸ್ಯಾತ॑ನ .

ಸ್ತೋತಾ ವೋ ಅ॒ಮೃತಃ ಸ್ಯಾತ್ .. 1.038.04

ಮಾ ವೋ ಮೃಗೋ ನಯವಸೇ ಜರಿತಾ ಭೂದಜೋ॑ಷ್ಯಃ .
ಪ॒ಥಾ ಯ॒ಮಸ್ಯ॑ ಗಾದುಪ .. 1.038.05

ಮೋ ಷು ಣಃ॒ ಪರಾ॑ಪರಾ॒ ನಿರೃತಿರ್ದು॒ರ್ಹಣಾ ವಧೀತ್ .

ಪ॒ದೀ॒ಷ್ಟ ತೃಷ್ಣಯಾ ಸ॒ಹ .. 1.038.06

ಸ॒ತ್ಯಂ ತ್ವೇಷಾ ಅಮವಂತೋ॒ ಧನ್ವಂ॑ಚ॒ಿದಾ ರುದ್ರಿಯಾ॑ಸಃ .
ಮಿಹಂ॑ ಕೃಣ್ವಂತ್ಯವಾತಾಂ .. 1.038.07

ವಾಶ್ರೇವ ವಿ॒ದ್ಯುನ್ಮಿ॑ಮಾತಿ ವ॒ತ್ಸಂ ನ ಮಾತಾ ಸಿ॑ಷಕ್ತಿ .
ಯದೇ॑ಷಾಂ ವೃ॒ಷ್ಟಿರಸರ್ಜಿ .. 1.038.08

ದಿವಾ ಚಿ॒ತ್ತಮಃ॑ ಕೃಣ್ವಂತಿ ಪ॒ರ್ಜನ್ಯೇನೋದವಾ॒ಹೇನ .

ಯತ್ಪೃಥಿ॒ವೀಂ ವ್ಯುಂದಂತಿ॑ .. 1.038.09
ಅಧ ಸ್ವ॒ನಾನ್ಮರುತಾಂ॒ ವಿಶ್ವಮಾ ಸದ್ಮ॒ ಪಾರ್ಥಿವಂ .

ಅರೇಜಂತ॒ ಪ್ರ ಮಾನುಷಾಃ .. 1.038.10
ಮರುತೋ ವೀಳುಪಾ॒ಣಿಭಿ॑ಶ್ಚಿತ್ರಾ ರೋಧಸ್ವತೀರನು .
ಯಾ॒ತೇಮಖಿದ್ರಯಾಮಭಿಃ .. 1.038.11
ಸ್ಥಿರಾ ವಃ॑ ಸಂತು ನೇ॒ಮಯೋ ರಥಾ॒ ಅಶ್ವಾಸ ಏಷಾಂ .

ಸುಸಂಸ್ಕೃತಾ ಅ॒ಭೀಶವಃ .. 1.038.12
ಅಚ್ಛಾ ವದಾ ತನಾ॑ ಗಿ॒ರಾ ಜ॒ರಾಯೈ ಬ್ರಹ್ಮ॑ಣ॒ಸ್ಪತಿಂ॑ .
ಅ॒ಗ್ನಿಂ ಮ॒ಿತ್ರಂ ನ ದ॑ರ್ಶತಂ .. 1.038.13

ಮಿ॒ಮೀಹಿ ಶ್ಲೋಕಮಾಸ್ಯೇ ಪ॒ರ್ಜನ್ಯ॑ ಇವ ತತನಃ .
ಗಾಯ ಗಾಯ॒ತ್ರಮು॒ಕ್ಥ್ಯಂ .. 1.038.14

ವಂದ॑ಸ್ವ॒ ಮಾರು॑ತಂ ಗ॒ಣಂ ತ್ವೇಷಂ ಪ॑ನ॒ಸ್ಯುಮರ್ಕಿಣಂ .

ಅ॒ಸ್ಮೇ ವೃದ್ಧಾ ಅ॑ಸನ್ನಿ॒ಹ .. 1.038.15

ಪ್ರ ಯದಿತ್ಥಾ ಪ॑ರಾ॒ವತಃ ಶೋ॒ಚಿರ್ನ ಮಾನಮಸ್ಯ॑ಥ .

ಕಸ್ಯ॒ ಕ್ರತ್ವಾ॑ ಮರುತಃ ಕಸ್ಯ ವರ್ಪಸಾ॒ ಕಂ ಯಾ॑ಥ॒ ಕಂ ಹ॑ ಧೂತಯಃ .. 1.039.01
ಸ್ಥಿರಾ ವಃ॑ ಸಂತ್ವಾಯುಧಾ ಪರಾ॒ಣುದೇ ವೀಳೂ ಉ॒ತ ಪ್ರ॑ತಿ॒ಷ್ಕಭೇ .
ಯುಷ್ಮಾಕ॑ಮಸ್ತು॒ ತವಿಷೀ ಪನೀಯಸೀ॒ ಮಾ ಮರ್ತ್ಯಸ್ಯ ಮಾಯಿನಃ .. 1.039.02

ಪರಾ॑ ಹ॒ ಯತ್ಸ್ಥಿ॒ರಂ ಹ॒ಥ ನರೋ ವ॒ರ್ತಯಥಾ ಗು॒ರು .
ವಿಯಾ॑ಥನ ವ॒ನಿನಃ ಪೃಥಿವ್ಯಾ ವ್ಯಾಶಾಃ ಪರ್ವತಾನಾಂ .. 1.039.03

ನ॒ಹಿ ವಃ॒ ಶತ್ರುರ್ವಿವಿದೇ ಅಧಿ ದ್ಯವಿ ನ ಭೂಮ್ಯಾಂ ರಿಶಾದಸಃ .
ಯುಷ್ಮಾಕ॑ಮಸ್ತು॒ ತವಿಷೀ ತನಾ ಯುಜಾ ರುದ್ರಾ॑ಸೋ ನೂ ಚ॑ಿದಾ॒ಧೃಷೇ॑ .. 1.039.04
ಪ್ರ ವೇ॑ಪಯಂತಿ ಪರ್ವತಾ॒ನ್ವಿ ವಿಂ॑ಚಂತಿ ವನ॒ಸ್ಪತೀನ್ .

ಪ್ರೋ ಆ॑ರತ ಮರುತೋ ದು॒ರ್ಮದಾ ಇವ ದೇವಾ॑ಸಃ ಸರ್ವ॑ಯಾ ವ॒ಿಶಾ .. 1.039.05
ಉಪೋ ರಥೇಷು॒ ಪೃಷತೀರಯುಗ್ಧ್ವಂ ಪ್ರಷ್ಟಿರ್ವಹತಿ ರೋಹಿ॑ತಃ .
ಆ ವೋ ಯಾಮಾಯ ಪೃಥಿವೀ ಚಿ॑ದಶ್ರೋದಬೀಭಯಂತ॒ ಮಾನುಷಾಃ .. 1.039.06
ಆ ವೋ ಮ॒ಕ್ಷೂ ತನಾಯ॒ ಕಂ ರುದ್ರಾ॒ ಅವೋ॑ ವೃಣೀಮಹೇ .
ಗಂತಾ ನೂ॒ನಂ ನೋಽವ॑ಸಾ ಯಥಾ॑ ಪುರೇತ್ಥಾ ಕಣ್ವಾ॑ಯ ಬ॒ಿಭ್ಯುಷೇ॑ .. 1.039.07
ಯುಷ್ಮೇಷಿತೋ ಮರುತೋ ಮರ್ತ್ಯೇಷಿತ॒ ಆಯೋ ನೋ ಅಭ್ವ॒ ಈಷ॑ತೇ .
ವಿ ತಂಯುಯೋತ॒ ಶವ॑ಸಾ ವ್ಯೋಜ॑ಸಾ ವಿಯುಷ್ಮಾಕಾಭಿರೂ॒ತಿಭಿಃ॑ .. 1.039.08
ಅಸಾ॑ಮಿ॒ ಹಿ ಪ್ರ॑ಯಜ್ಯವಃ ಕಣ್ವಂ ದ॒ದ ಪ್ರ॑ಚೇತಸಃ .
ಅಸಾ॑ಮಿಭಿರ್ಮರುತ ಆ ನ॑ ಊ॒ತಿಭಿ॒ರ್ಗಂತಾ ವೃ॒ಷ್ಟಿಂ ನ ವಿ॒ದ್ಯುತಃ .. 1.039.09
ಅಸಾ॒ಮ್ಯೋಜೋ ಬಿಭೃಥಾ ಸುದಾನವೋಽಸಾಮಿ ಧೂತಯಃ ಶವಃ॑ .
ಋ॒ಷಿ॒ದ್ವಿಷೇ ಮರುತಃ ಪರಿಮ॒ನ್ಯವ ಇಷುಂ ನ ಸೃ॑ಜತ ದ್ವಿಷಂ .. 1.039.10

ಉತ್ತಿಷ್ಠ ಬ್ರಹ್ಮಣಸ್ಪತೇ ದೇವಯಂತ॑ಸ್ತ್ವೇಮಹೇ .
ಉಪ ಪ್ರ ಯಂತು ಮ॒ರುತಃ ಸು॒ದಾನವ॒ ಇಂದ್ರ ಪ್ರಾ॒ಶೂರ್ಭವಾ॒ ಸಚಾ .. 1.040.01
ತ್ವಾಮಿದ್ಧಿ ಸ॑ಹಸಸ್ಪುತ್ರ ಮರ್ತ್ಯ॑ ಉಪಬ್ರೂ॒ತೇ ಧನೇ ಹಿ॒ತೇ .
ಸು॒ವೀರ್ಯಂ ಮರುತ ಆ ಸ್ವಶ್ವ್ಯಂ ದಧೀತ॒ಯೋ ವ॑ ಆಚ॒ಕೇ .. 1.040.02
ಪ್ರೈತು॒ ಬ್ರಹ್ಮಣ॒ಸ್ಪತಿಃ ಪ್ರ ದೇ॒ವ್ಯೇತು ಸೂ॒ನೃತಾ॑ .
ಅಚ್ಛಾ ವೀರಂ ನರ್ಯಂ ಪಂ॒ಕ್ತಿರಾಧಸಂ ದೇವಾ ಯ॒ಜ್ಞಂ ನ॑ಯಂತು ನಃ .. 1.040.03
ಯೋ ವಾಘತೇ॒ ದದಾ॑ತಿ ಸೂನರಂ॒ ವಸು॒ ಸ ಧ॑ತ್ತೇ ಅಕ್ಷಿ॑ತಿ॒ ಶ್ರವಃ .
ತಸ್ಮಾ ಇಳಾಂ ಸು॒ವೀರಾ॒ಮಾ ಯ॑ಜಾಮಹೇ ಸು॒ಪ್ರತೂ॑ರ್ತಿಮನೇ॒ಹಸಂ .. 1.040.04

ಪ್ರ ನೂ॒ನಂ ಬ್ರಹ್ಮಣ॒ಸ್ಪತಿರ್ಮಂತ್ರಂ ವದತ್ಯು॒ಕ್ಥ್ಯಂ .

ಯಸ್ಮಿ॒ನ್ನಿಂದ್ರೋ॒ ವರುಣೋ ಮ॒ಿತ್ರೋ ಅ॑ರ್ಯ॒ಮಾ ದೇ॒ವಾ ಓಕಾಂ॑ಸಿ ಚಕ್ರಿ॒ರೇ ..

1.040.05

ತಮಿದ್ವೋಚೇಮಾ ವಿ॒ದಥೇಷು ಶಂಭುವಂ॒ ಮಂತ್ರಂ ದೇವಾ ಅನೇ॒ಹಸಂ .

ಇ॒ಮಾಂ ಚ॒ ವಾಚಂ ಪ್ರತಿ॒ಹರ್ಯಥಾ ನರೋ ವಿಶ್ವೇದ್ವಾಮಾ ವೋ॑ ಅಶ್ನವತ್ ..

1.040.06

ಕೋ ದೇವ॒ಯಂತಮಶ್ನವಜ್ಜನಂ॒ ಕೋ ವೃಕ್ತಬ॑ರ್ಹಿಷಂ .

ಪ್ರಪ್ರ॑ ದಾ॒ಶ್ವಾನ್ಪಸ್ತ್ಯಾಭಿರಸ್ಥಿತಾಂತರ್ವಾವ॒ತ್ಕ್ಷಯಂ॑ ದಧೇ .. 1.040.07
ಉಪ ಕ್ಷ॒ತ್ರಂ ಪೃಂ॑ಚೀತ ಹಂತಿ ರಾಜ॑ಭಿರ್ಭ॒ಯೇ ಚಿ॑ತ್ಸುಕ್ಷಿತಿಂ ದ॑ಧೇ .
ನಾಸ್ಯ॑ ವ॒ರ್ತಾ ನ ತ॑ರುತಾ ಮ॑ಹಾಧ॒ನೇ ನಾರ್ಭೇ ಅಸ್ತಿ ವ॒ಜ್ರಿಣಃ .. 1.040.08
ಯಂ ರಕ್ಷಂ॑ತ॒ಿ ಪ್ರಚೇ॑ತಸೋ ವರು॑ಣೋ ಮಿ॒ತ್ರೋ ಅ॑ರ್ಯಮಾ .
ನೂ ಚ॒ಿತ್ಸ ದ॑ಭ್ಯತೇ ಜನಃ .. 1.041.01
ಯಂ ಬಾ॒ಹುತೇವ॒ ಪಿಪ್ರತಿ॒ ಪಾಂತಿ ಮರ್ತ್ಯಂ ರಿ॒ಷಃ .
ಅರಿಷ್ಟಃ ಸರ್ವ॑ ಏಧತೇ .. 1.041.02
ವಿ ದು॒ರ್ಗಾ ವಿ ದ್ವಿಷಃ॑ ಪುರೋ ಘ್ನಂತಿ ರಾಜಾ॑ನ ಏಷಾಂ .

ನಯಂತಿ ದುರಿ॒ತಾ ತಿ॒ರಃ .. 1.041.03
ಸು॒ಗಃ ಪಂಥಾ ಅನೃಕ್ಷ॒ರ ಆದಿತ್ಯಾಸ ಋ॒ತಂ ಯ॒ತೇ .
ನಾತ್ರಾ॑ವಖಾದೋ ಅ॑ಸ್ತಿ ವಃ .. 1.041.04
ಯಂಯ॒ಜ್ಞಂ ನಯಥಾ ನರ ಆದಿತ್ಯಾ ಋ॒ಜುನಾ ಪ॒ಥಾ .
ಪ್ರ ವಃ ಸ ಧೀ॒ತಯೇ॑ ನಶತ್ .. 1.041.05

ಸ ರತ್ನಂ ಮರ್ತ್ಯೋ ವಸು ವಿಶ್ವಂ॑ ತೋಕಮು॒ತ ತ್ಮನಾ .
ಅಚ್ಛಾ ಗಚ್ಛ॒ತ್ಯಸ್ತೃತಃ .. 1.041.06
ಕ॒ಥಾ ರಾಧಾಮ ಸಖಾಯಃ॒ ಸ್ತೋಮಂ ಮಿ॒ತ್ರಸ್ಯಾರ್ಯ॒ಮ್ಣಃ .
ಮಹಿ ಪ್ಸರೋ ವರುಣಸ್ಯ .. 1.041.07
ಮಾ ವೋ ಘ್ನಂತಂ॒ ಮಾ ಶಪಂ॑ತಂ ಪ್ರತಿ ವೋಚೇ ದೇವ॒ಯಂತಂ॑ .
ಸು॒ಮ್ನೈರಿದ್ವ॒ ಆ ವಿ॑ವಾಸೇ .. 1.041.08
ಚ॒ತುರ॑ಶ್ಚಿದ್ದದಮಾನಾದ್ಬಿಭೀ॒ಯಾದಾ ನಿಧಾತೋಃ .
ನ ದು॑ರುಕ್ತಾಯ ಸ್ಪೃಹಯೇತ್ .. 1.041.09

ಸಂ ಪೂ॑ಷ॒ನ್ನಧ್ವ॑ನಸ್ತಿರ ವ್ಯಂಹೋ ವಿಮುಚೋ ನಪಾತ್ .

ಸಕ್ಷ್ವಾ ದೇವ॒ ಪ್ರ ಣ॑ಸ್ಪುರಃ .. 1.042.01
ಯೋ ನಃ॑ ಪೂಷನ್ನಘೋ ವೃಕೋ ದುಃ॒ಶೇವ ಆ॒ದಿದೇಶತಿ .

ಅಪ॑ ಸ್ಮ ತಂ ಪ॒ಥೋ ಜ॑ಹಿ .. 1.042.02

ಅಪ॒ ತ್ಯಂ ಪ॑ರಿಪಂ॒ಥಿನಂ ಮುಷೀವಾಣಂ॑ ಹುರಶ್ಚಿತಂ॑ .
ದೂ॒ರಮಧಿ ಸ್ರುತೇರಜ .. 1.042.03

ತ್ವಂ ತಸ್ಯ ದ್ವಯಾವಿನೋಽಘಶಂ॑ಸಸ್ಯ ಕಸ್ಯ॑ ಚಿತ್ .

ಪ॒ದಾಭಿ ತಿ॑ಷ್ಠ ತಪುಷಿಂ .. 1.042.04

ಆ ತತ್ತೇ॑ ದಸ್ರ ಮಂತುಮಃ ಪೂಷ॒ನ್ನವೋ ವೃಣೀಮಹೇ .
ಯೇನ॑ ಪಿ॒ತೄನಚೋದಯಃ .. 1.042.05
ಅಧಾ ನೋ ವಿಶ್ವಸೌಭಗ॒ ಹಿರ॑ಣ್ಯವಾಶೀಮತ್ತಮ .

ಧನಾ॑ನಿ ಸು॒ಷಣಾ ಕೃಧಿ .. 1.042.06

ಅತಿ ನಃ ಸ॒ಶ್ಚತೋ॑ ನಯ ಸು॒ಗಾ ನಃ ಸು॒ಪಥಾ ಕೃಣು .
ಪೂಷ॑ನ್ನಿಹ ಕ್ರತುಂ ವಿದಃ .. 1.042.07
ಅ॒ಭಿ ಸೂ॒ಯವ॑ಸಂ ನಯ ನ ನ॑ವಜ್ವಾರೋ ಅಧ್ವನೇ .
ಪೂಷ॑ನ್ನಿಹ ಕ್ರತುಂ ವಿದಃ .. 1.042.08
ಶ॒ಗ್ಧಿ ಪೂ॒ರ್ಧಿ ಪ್ರ ಯಂಸಿ ಚ ಶಿಶೀ॒ಹಿ ಪ್ರಾಸ್ಯು॒ದರಂ॑ .
ಪೂಷ॑ನ್ನಿಹ ಕ್ರತುಂ ವಿದಃ .. 1.042.09
ನ ಪೂ॒ಷಣಂ ಮೇಥಾಮಸಿ ಸೂ॒ಕ್ತೈರ॒ಭಿ ಗೃಣೀಮಸಿ .

ವಸೂನಿ ದ॒ಸ್ಮಮೀ॑ಮಹೇ .. 1.042.10
ಕದ್ರು॒ದ್ರಾಯ ಪ್ರಚೇ॑ತಸೇ ಮೀಳ್ಹುಷ್ಟ॑ಮಾಯ ತವ್ಯಸೇ .
ವೋಚೇಮ॒ ಶಂತಮಂ ಹೃ॒ದೇ .. 1.043.01
ಯಥಾ॑ ನೋ ಅದಿತಿಃ॒ ಕರ॒ತ್ಪಶ್ವೇ ನೃಭ್ಯೋ ಯಥಾ॒ ಗವೇ॑ .
ಯಥಾ॑ ತೋಕಾಯ॑ ರು॒ದ್ರಿಯಂ॑ .. 1.043.02
ಯಥಾ॑ ನೋ ಮಿ॒ತ್ರೋ ವರುಣೋ ಯಥಾ॑ ರು॒ದ್ರಶ್ಚಿಕೇತತಿ .

ಯಥಾ॒ ವಿಶ್ವೇ ಸ॒ಜೋಷ॑ಸಃ .. 1.043.03
ಗಾಥಪ॑ತಿಂ ಮೇ॒ಧಪ॑ತಿಂ ರು॒ದ್ರಂ ಜಲಾ॑ಷಭೇಷಜಂ .

ತಚ್ಛಂ॒ಯೋಃ ಸುಮ್ನಮೀ॑ಮಹೇ .. 1.043.04
ಯಃ ಶುಕ್ರ ಇ॑ವ॒ ಸೂರ್ಯೋ॒ ಹಿರಣ್ಯಮಿವ ರೋಚತೇ .
ಶ್ರೇಷ್ಠೋ ದೇ॒ವಾನಾಂ ವಸುಃ .. 1.043.05
ಶಂ ನಃ ಕರತ್ಯರ್ವತೇ ಸು॒ಗಂ ಮೇ॒ಷಾಯ॑ ಮೇಷ್ಯೇ .
ನೃಭ್ಯೋ ನಾರಿಭ್ಯೋ ಗವೇ॑ .. 1.043.06
ಅ॒ಸ್ಮೇ ಸೋಮ॒ ಶ್ರಿಯಮಧಿ॒ ನಿ ಧೇಹಿ ಶ॒ತಸ್ಯ॑ ನೃಣಾಂ .

ಮಹಿ ಶ್ರವಸ್ತುವಿನೃಮ್ಣಂ .. 1.043.07

ಮಾ ನಃ॑ ಸೋಮಪರಿ॒ಬಾಧೋ ಮಾರಾತಯೋ ಜುಹುರಂತ .

ಆ ನ॑ ಇಂದೋ ವಾಜೇ ಭಜ .. 1.043.08

ಯಾಸ್ತೇ ಪ್ರ॒ಜಾ ಅ॒ಮೃತ॑ಸ್ಯ ಪರಸ್ಮಿಂಧಾಮನ್ನೃ॒ತಸ್ಯ .
ಮೂರ್ಧಾ ನಾಭಾ ಸೋಮ ವೇನ ಆ॒ಭೂಷಂ॑ತೀಃ ಸೋಮ ವೇದಃ .. 1.043.09
ಅಗ್ನೇ ವಿವ॑ಸ್ವದು॒ಷಸ॑ಶ್ಚಿತ್ರಂ ರಾಧೋ॑ ಅಮರ್ತ್ಯ .

ಆ ದಾ॒ಶುಷೇ ಜಾತವೇದೋ ವಹಾ ತ್ವಮ॒ದ್ಯಾ ದೇವಾಁ ಉ॑ಷ॒ರ್ಬುಧಃ॑ .. 1.044.01
ಜುಷ್ಟೋ ಹಿ ದೂ॒ತೋ ಅಸಿ ಹವ್ಯ॒ವಾಹನೋಽಗ್ನೇ ರ॒ಥೀರ॑ಧ್ವ॒ರಾಣಾಂ॑ .
ಸ॒ಜೂರಶ್ವಿಭ್ಯಾ॑ಮುಷಸಾ॑ ಸು॒ವೀರ್ಯ॑ಮ॒ಸ್ಮೇ ಧೇಹಿ॒ ಶ್ರವೋ॑ ಬೃ॒ಹತ್ .. 1.044.02

ಅ॒ದ್ಯಾ ದೂ॒ತಂ ವೃಣೀಮಹೇ॒ ವಸುಮ॒ಗ್ನಿಂ ಪುರುಪ್ರಿಯಂ .

ಧೂ॒ಮಕೇತುಂ ಭಾಋಜೀಕಂ॒ ವ್ಯು॑ಷ್ಟಿಷು ಯ॒ಜ್ಞಾನಾಮಧ್ವರ॒ಶ್ರಿಯಂ॑ .. 1.044.03
ಶ್ರೇಷ್ಠಂ ಯವಿಷ್ಠಮತಿ॑ಥಿಂ ಸ್ವಾಹುತಂ ಜುಷ್ಟಂ ಜನಾಯ ದಾ॒ಶುಷೇ॑ .
ದೇವಾಁ ಅಚ್ಛಾ ಯಾತವೇ ಜಾತವೇದಸಮ॒ಗ್ನಿಮೀಳೇ ವ್ಯು॑ಷ್ಟಿಷು .. 1.044.04
ಸ್ತವಿ॒ಷ್ಯಾಮಿ॒ ತ್ವಾಮಹಂ ವಿಶ್ವಸ್ಯಾಮೃತ ಭೋಜನ .

ಅಗ್ನೇ ತ್ರಾ॒ತಾರಮ॒ಮೃತಂ॑ ಮಿಯೇಧ್ಯ ಯಜಿ॑ಷ್ಠಂ ಹವ್ಯವಾಹನ .. 1.044.05

ಸು॒ಶಂಸೋ ಬೋಧಿ ಗೃಣ॒ತೇ ಯ॑ವಿಷ್ಠ್ಯ॒ ಮಧುಜಿಹ್ವಃ ಸ್ವಾ॑ಹುತಃ .
ಪ್ರಸ್ಕಣ್ವಸ್ಯ ಪ್ರತಿರನ್ನಾಯು॑ರ್ಜೀವಸೇ॑ ನಮ॒ಸ್ಯಾ ದೈವ್ಯಂ ಜನಂ॑ .. 1.044.06
ಹೋತಾರಂ ವಿ॒ಶ್ವವೇದಸಂ ಸಂ ಹಿ ತ್ವಾ॒ ವಿಶ ಇಂಧತೇ॑ .
ಸ ಆ ವ॑ಹ ಪುರುಹೂತ ಪ್ರಚೇ॑ತ॒ಸೋಽಗ್ನೇ ದೇವಾಁ ಇ॒ಹ ದ್ರವತ್ .. 1.044.07

ಸ॒ವಿ॒ತಾರಮು॒ಷಸಮ॒ಶ್ವಿನಾ ಭಗ॑ಮ॒ಗ್ನಿಂ ವ್ಯು॑ಷ್ಟಿಷು ಕ್ಷಪಃ॑ .
ಕಣ್ವಾ॑ಸಸ್ತ್ವಾ ಸು॒ತಸೋಮಾಸ ಇಂಧತೇ ಹವ್ಯ॒ವಾಹಂ ಸ್ವಧ್ವರ .. 1.044.08

ಪತಿರ್ಹ್ಯ॑ಧ್ವ॒ರಾಣಾ॒ಮಗ್ನೇ॑ ದೂ॒ತೋ ವ॒ಿಶಾಮಸಿ .

ಉ॒ಷ॒ರ್ಬುಧ ಆ ವ॑ಹ॒ ಸೋಮ॑ಪೀತಯೇ ದೇವಾಁ ಅ॒ದ್ಯ ಸ್ವ॒ರ್ದೃಶಃ॑ .. 1.044.09
ಅಗ್ನೇ ಪೂರ್ವಾ॒ ಅನೂ॒ಷಸೋ ವಿಭಾವಸೋ ದೀದೇಥ ವಿ॒ಶ್ವದ॑ರ್ಶತಃ .
ಅಸಿ ಗ್ರಾಮೇಷ್ವವಿ॒ತಾ ಪುರೋಹಿ॒ತೋಽಸಿ ಯ॒ಜ್ಞೇಷು॒ ಮಾನುಷಃ .. 1.044.10
ನಿ ತ್ವಾ ಯ॒ಜ್ಞಸ್ಯ॒ ಸಾಧನ॒ಮಗ್ನೇ ಹೋತಾರಮೃ॒ತ್ವಿಜಂ .

ಮ॒ನುಷ್ವದ್ದೇವ ಧೀಮಹಿ॒ ಪ್ರಚೇ॑ತಸಂ ಜೀ॒ರಂ ದೂ॒ತಮಮರ್ತ್ಯಂ .. 1.044.11

ಯದ್ದೇವಾನಾಂ ಮಿತ್ರಮಹಃ ಪುರೋಹಿ॒ತೋಽನ್ತರೋ ಯಾಸಿ ದೂ॒ತ್ಯಂ .

ಸಿಂಧೋರಿವ ಪ್ರಸ್ವ॑ನಿತಾಸಊ॒ರ್ಮಯೋಽಗ್ನೇರ್ಭ್ರಾಜಂತೇ ಅ॒ರ್ಚಯಃ॑ .. 1.044.12
ಶ್ರು॒ಧಿ ಶ್ರು॑ತ್ಕರ್ಣ ವಹ್ನಿಭಿರ್ದೇವೈರಗ್ನೇ ಸ॒ಯಾವ॑ಭಿಃ .
ಆ ಸೀದಂತು ಬ॒ರ್ಹಿಷಿ॑ ಮಿ॒ತ್ರೋ ಅ॑ರ್ಯ॒ಮಾ ಪ್ರಾ॑ತ॒ರ್ಯಾವಾಣೋ ಅಧ್ವ॒ರಂ ..

1.044.13

ಶೃಣ್ವಂತು॒ ಸ್ತೋಮಂ ಮ॒ರುತಃ॑ ಸು॒ದಾನ॑ವೋಽಗ್ನಿಜಿಹ್ವಾ ಋ॑ತಾ॒ವೃಧಃ .
ಪಿಬತು ಸೋಮಂ॒ ವರುಣೋ ಧೃ॒ತವ್ರತೋ॒ಽಶ್ವಿಭ್ಯಾಮುಷಸಾ॑ ಸ॒ಜೂಃ .. 1.044.14
ತ್ವಮ॑ಗ್ನೇ ವಸೂಁರಿ॒ಹ ರು॒ದ್ರಾಁ  ಆ॑ದಿ॒ತ್ಯಾಁ  ಉ॒ತ .

ಯಜಾ ಸ್ವಧ್ವ॒ರಂ ಜನಂ ಮನುಜಾತಂ ಘೃತಪ್ರುಷಂ॑ .. 1.045.01
ಶ್ರು॒ಷ್ಟೀವಾನೋ॒ ಹಿ ದಾಶುಷೇ॑ ದೇವಾ ಅ॑ಗ್ನೇ ವಿಚೇತಸಃ .
ತಾನ್ರೋಹಿದಶ್ವ ಗಿರ್ವಣ॒ಸ್ತ್ರಯಸ್ತ್ರಿಂಶತಮಾ ವ॑ಹ .. 1.045.02

ಪ್ರಿ॒ಯ॒ಮೇ॒ಧ॒ವದತ್ರಿವಜ್ಜಾತ॑ವೇದೋ ವಿರೂಪವತ್ .

ಅಂ॒ಗ॒ಿರ॒ಸ್ವನ್ಮಹಿವ್ರತ॒ ಪ್ರಸ್ಕಣ್ವಸ್ಯ ಶ್ರುಧೀ ಹವಂ .. 1.045.03

ಮಹಿಕೇರವಊ॒ತಯೇ ಪ್ರಿ॒ಯಮೇಧಾ ಅಹೂಷತ .

ರಾಜಂತಮಧ್ವರಾಣಾ॑ಮ॒ಗ್ನಿಂ ಶುಕ್ರೇಣ ಶೋ॒ಚಿಷಾ .. 1.045.04
ಘೃತಾಹವನ ಸಂತ್ಯೇಮಾ ಉ॒ ಷು ಶ್ರು॑ಧೀ॒ ಗಿರಃ .
ಯಾಭಿಃ॒ ಕಣ್ವಸ್ಯ ಸೂ॒ನವೋ॒ ಹವಂ॒ತೇಽವ॑ಸೇ ತ್ವಾ .. 1.045.05
ತ್ವಾಂ ಚ॑ಿತ್ರಶ್ರವಸ್ತಮ॒ ಹವಂ॑ತೇ ವಿ॒ಕ್ಷು ಜಂ॒ತವಃ .
ಶೋ॒ಚಿಷ್ಕೇಶಂ ಪುರುಪ್ರಿಯಾಗ್ನೇ ಹ॒ವ್ಯಾಯ॒ ವೋಳ್ಹವೇ .. 1.045.06
ನಿ ತ್ವಾ ಹೋತಾರಮೃ॒ತ್ವಿಜಂ ದಧಿ॒ರೇ ವ॑ಸು॒ವಿತ್ತಮಂ .

ಶ್ರುತ್ಕ॑ರ್ಣಂ ಸ॒ಪ್ರಥ॑ಸ್ತಮಂ ವಿಪ್ರಾ॑ ಅಗ್ನೇ ದಿವಿ॑ಷ್ಟಿಷು .. 1.045.07
ಆ ತ್ವಾ॒ ವಿಪ್ರಾ ಅಚುಚ್ಯವುಃ ಸುತಸೋ॑ಮಾ ಅ॒ಭಿ ಪ್ರಯಃ॑ .
ಬೃ॒ಹದ್ಭಾ ಬಿಭ್ರತೋ ಹ॒ವಿರಗ್ನೇ ಮರ್ತಾಯ ದಾ॒ಶುಷೇ॑ .. 1.045.08
ಪ್ರಾತ॒ರ್ಯಾವ್ಣಃ ಸಹಸ್ಕೃತ ಸೋಮಪೇಯಾ॑ಯ ಸಂತ್ಯ .
ಇ॒ಹಾದ್ಯ ದೈವ್ಯಂ ಜನಂ॑ ಬ॒ರ್ಹಿರಾ ಸಾದಯಾ ವಸೋ .. 1.045.09
ಅ॒ರ್ವಾಂಚಂ ದೈವ್ಯಂ ಜನ॒ಮಗ್ನೇ ಯಕ್ಷ್ವ॒ ಸಹೂ॑ತಿಭಿಃ .
ಅ॒ಯಂ ಸೋಮಃ ಸುದಾನವಸ್ತಂ ಪಾತ ತಿ॒ರೋಅಹ್ನ್ಯಂ .. 1.045.10

ಏ॒ಷೋ ಉ॒ಷಾ ಅಪೂರ್ವ್ಯಾ ವ್ಯು॑ಚ್ಛತಿ ಪ್ರಿಯಾ ದಿ॒ವಃ .
ಸ್ತುಷೇ ವಾಮಶ್ವಿನಾ ಬೃ॒ಹತ್ .. 1.046.01

ಯಾ ದ॒ಸ್ರಾ ಸಿಂಧು॑ಮಾತರಾ ಮನೋ॒ತರಾ॑ ರಯೀ॒ಣಾಂ .

ಧಿ॒ಯಾ ದೇವಾ ವ॑ಸುವಿದಾ॑ .. 1.046.02
ವ॒ಚ್ಯಂತೇ ವಾಂ ಕಕುಹಾಸೋ॑ ಜೂರ್ಣಾಯಾಮಧಿ॑ ವ॒ಿಷ್ಟಪಿ॑ .
ಯದ್ವಾಂ ರಥೋ ವಿಭಿಷ್ಪತಾತ್ .. 1.046.03

ಹ॒ವಿಷಾ ಜಾರೋ ಅ॒ಪಾಂ ಪಿಪರ್ತಿ॒ ಪಪು॑ರಿರ್ನರಾ .
ಪ॒ಿತಾ ಕುಟಸ್ಯ ಚರ್ಷ॒ಣಿಃ .. 1.046.04
ಆ॒ದಾ॒ರೋ ವಾಂ ಮತೀನಾಂ ನಾಸತ್ಯಾ ಮತವಚಸಾ .
ಪಾತಂ ಸೋಮ॑ಸ್ಯ ಧೃಷ್ಣು॒ಯಾ .. 1.046.05
ಯಾ ನಃ ಪೀಪರದಶ್ವಿನಾ ಜ್ಯೋತಿಷ್ಮತೀ॒ ತಮ॑ಸ್ತಿರಃ .
ತಾಮಸ್ಮೇ ರಾಸಾಥಾಮಿಷಂ॑ .. 1.046.06
ಆ ನೋ ನಾ॒ವಾ ಮ॑ತೀನಾಂ ಯಾ॒ತಂ ಪಾರಾಯ॒ ಗಂತ॑ವೇ .
ಯುಂಜಾಥಾ॑ಮಶ್ವಿನಾ॒ ರಥಂ .. 1.046.07

ಅ॒ರಿತ್ರಂ ವಾಂ ದಿ॒ವಸ್ಪೃ॒ಥು ತೀರ್ಥೇ ಸಿಂಧೂ॑ನಾಂ॒ ರಥಃ॑ .
ಧಿ॒ಯಾಯುಯುಜ್ರ ಇಂದವಃ .. 1.046.08
ದಿ॒ವಸ್ಕಣ್ವಾಸ ಇಂದವೋ ವಸು॒ ಸಿಂಧೂನಾಂ ಪ॒ದೇ .
ಸ್ವಂ ವ॒ವ್ರಿಂ ಕುಹ ಧಿತ್ಸಥಃ .. 1.046.09
ಅಭೂದು॒ ಭಾ ಉ॑ ಅಂಶವೇ॒ ಹಿರ॑ಣ್ಯಂ॒ ಪ್ರತಿ॒ ಸೂರ್ಯಃ .

ವ್ಯ॑ಖ್ಯಜ್ಜಿ॒ಹ್ವಯಾಸಿತಃ .. 1.046.10
ಅಭೂದು ಪಾರಮೇತ॑ವೇ॒ ಪಂಥಾ ಋ॒ತಸ್ಯ ಸಾಧು॒ಯಾ .
ಅದರ್ಶಿ॒ ವಿ ಸ್ರು॒ತಿರ್ದಿ॒ವಃ .. 1.046.11
ತತ್ತ॒ದಿದ॒ಶ್ವಿನೋ॒ರವೋ ಜರಿ॒ತಾ ಪ್ರತಿ॑ ಭೂಷತಿ .

ಮದೇ॒ ಸೋಮಸ್ಯ ಪಿಪ್ರತೋಃ .. 1.046.12
ವಾವ॒ಸಾನಾ ವಿ॒ವಸ್ವತಿ॒ ಸೋಮಸ್ಯ ಪೀ॒ತ್ಯಾ ಗ॒ಿರಾ .
ಮ॒ನುಷ್ವಚ್ಛಂ॑ಭೂ ಆ ಗ॑ತಂ .. 1.046.13

ಯುವೋರುಷಾ ಅನು ಶ್ರಿಯಂ ಪರಿಜ್ಮನೋರುಪಾಚ॑ರತ್ .

ಋ॒ತಾ ವ॑ನಥೋ ಅ॒ಕ್ತುಭಿಃ॑ .. 1.046.14
ಉ॒ಭಾ ಪ॑ಿಬತಮಶ್ವಿನೋಭಾ ನಃ॒ ಶರ್ಮಯಚ್ಛತಂ .

ಅ॒ವಿ॒ದ್ರಿ॒ಯಾಭಿರೂತಿಭಿಃ॑ .. 1.046.15
ಅ॒ಯಂ ವಾಂ ಮಧುಮತ್ತಮಃ ಸು॒ತಃ ಸೋಮಋತಾವೃಧಾ .
ತಮ॑ಶ್ವಿನಾ ಪಿಬತಂ ತಿ॒ರೋಅಹ್ನ್ಯಂ ಧ॒ತ್ತಂ ರತ್ನಾನಿ ದಾಶುಷೇ॑ .. 1.047.01
ತ್ರಿವಂ॒ಧು॒ರೇಣ ತ್ರಿವೃತಾ ಸು॒ಪೇಶಸಾ॒ ರಥೇನಾ ಯಾ॑ತಮಶ್ವಿನಾ .
ಕಣ್ವಾ॑ಸೋ ವಾಂ ಬ್ರಹ್ಮ॑ ಕೃಣ್ವಂತ್ಯಧ್ವ॒ರೇ ತೇಷಾಂ॒ ಸು ಶೃ॑ಣುತಂ ಹವಂ॑ .. 1.047.02
ಅಶ್ವಿ॑ನಾ॒ ಮಧು॑ಮತ್ತಮಂ ಪಾತಂ ಸೋಮ॑ಮೃತಾವೃಧಾ .
ಅಥಾದ್ಯ ದ॑ಸ್ರಾ॒ ವಸು ಬಿಭ್ರತಾ॒ ರಥೇ ದಾಶ್ವಾಂಸಮುಪ ಗಚ್ಛತಂ .. 1.047.03

ತ್ರಿಷ॒ಧ॒ಸ್ಥೇ ಬ॒ರ್ಹಿಷಿ॑ ವಿಶ್ವವೇದಸಾ ಮಧ್ವಾ ಯ॒ಜ್ಞಂ ಮ॑ಿಮಿಕ್ಷತಂ .

ಕಣ್ವಾ॑ಸೋ ವಾಂ ಸು॒ತಸೋಮಾ ಅ॒ಭಿದ್ಯವೋ ಯುವಾಂ ಹ॑ವಂತೇ ಅಶ್ವಿನಾ ..

1.047.04

ಯಾಭಿಃ॒ ಕಣ್ವಮ॒ಭಿಷ್ಟಿಭಿಃ॒ ಪ್ರಾವತಂ ಯುವಮಶ್ವಿನಾ .
ತಾಭಿಃ॒ ಷ್ವ1 ॒॑ಸ್ಮಾಁ  ಅ॑ವತಂ ಶುಭಸ್ಪತೀ ಪಾತಂ ಸೋಮ॑ಮೃತಾವೃಧಾ .. 1.047.05
ಸು॒ದಾಸೇ॑ ದಸ್ರಾ ವಸು॒ ಬಿಭ್ರ॑ತಾ॒ ರಥೇ ಪೃಕ್ಷೋ ವಹತಮಶ್ವಿನಾ .
ರ॒ಯಿಂ ಸ॑ಮುದ್ರಾದು॒ತ ವಾ ದಿ॒ವಸ್ಪರ್ಯಸ್ಮೇ ಧ॑ತ್ತಂ ಪುರುಸ್ಪೃಹಂ॑ .. 1.047.06
ಯನ್ನಾ॑ಸತ್ಯಾ ಪರಾ॒ವತಿ॒ ಯದ್ವಾ ಸ್ಥೋ ಅಧಿ ತುರ್ವಶೇ॑ .
ಅತೋ॒ ರಥೇನ ಸು॒ವೃತಾ ನ॒ ಆ ಗ॑ತಂ ಸಾಕಂ ಸೂರ್ಯಸ್ಯ ರ॒ಶ್ಮಿಭಿಃ॑ .. 1.047.07
ಅ॒ರ್ವಾಂಚಾ ವಾಂ ಸಪ್ತ॑ಯೋಽಧ್ವರ॒ಶ್ರಿಯೋ ವಹಂ॑ತು ಸವನೇದುಪ॑ .
ಇಷಂ ಪೃಂಚಂತಾ॑ ಸು॒ಕೃತೇ ಸು॒ದಾನ॑ವ॒ ಆ ಬ॒ರ್ಹಿಃ ಸೀದತಂ ನರಾ .. 1.047.08
ತೇನ॑ ನಾಸ॒ತ್ಯಾ ಗ॑ತಂ॒ ರಥೇನ॒ ಸೂರ್ಯತ್ವಚಾ .
ಯೇನ॒ ಶಶ್ವ॑ದೂ॒ಹಥುರ್ದಾ॒ಶುಷೇ॒ ವಸು ಮಧ್ವಃ॒ ಸೋಮಸ್ಯ ಪೀ॒ತಯೇ॑ .. 1.047.09
ಉ॒ಕ್ಥೇಭಿರ॒ರ್ವಾಗವಸೇ ಪುರೂವಸೂ॑ ಅ॒ರ್ಕೈಶ್ಚ ನಿ ಹ್ವ॑ಯಾಮಹೇ .
ಶಶ್ವತ್ಕಣ್ವಾನಾಂ॒ ಸದ॑ಸಿ ಪ್ರಿ॒ಯೇ ಹಿ ಕಂ ಸೋಮಂ॑ ಪ॒ಪಥು॑ರಶ್ವಿನಾ .. 1.047.10

ಸ॒ಹ ವಾಮೇನ॑ ನ ಉಷೋ॒ ವ್ಯು॑ಚ್ಛಾ ದುಹಿತರ್ದಿವಃ .
ಸ॒ಹ ದ್ಯುಮ್ನೇನ ಬೃಹತಾ ವಿ॑ಭಾವರಿ ರಾಯಾ ದೇವಿ॒ ದಾಸ್ವತೀ .. 1.048.01
ಅಶ್ವಾವತೀ॒ರ್ಗೋಮತೀರ್ವಿಶ್ವಸು॒ವಿದೋ ಭೂರಿ॑ ಚ್ಯವಂತ॒ ವಸ್ತವೇ .
ಉದೀರಯಪ್ರತಿಮಾ ಸೂನೃತಾ॑ ಉಷಶ್ಚೋದ ರಾಧೋ॑ ಮ॒ಘೋನಾಂ॑ .. 1.048.02
ಉ॒ವಾಸೋಷಾ ಉ॒ಚ್ಛಾಚ್ಚ ನು ದೇ॒ವೀ ಜೀ॒ರಾ ರಥಾನಾಂ .

ಯೇ ಅ॑ಸ್ಯಾ ಆ॒ಚರಣೇಷು ದಧ್ರಿರೇ ಸ॑ಮುದ್ರೇ ನ ಶ್ರ॑ವ॒ಸ್ಯವಃ .. 1.048.03
ಉಷೋಯೇ ತೇ ಪ್ರ ಯಾಮೇ॑ಷು ಯುಂಜತೇ ಮನೋ॑ ದಾನಾಯ॑ ಸೂ॒ರಯಃ॑ .
ಅತ್ರಾಹ ತತ್ಕಣ್ವ ಏಷಾಂ ಕಣ್ವ॑ತಮೋ ನಾಮ ಗೃಣಾತಿ ನೃ॒ಣಾಂ .. 1.048.04

ಆ ಘಾಯೋಷೇ॑ವ ಸೂ॒ನರ್ಯು॒ಷಾ ಯಾ॑ತಿ ಪ್ರಭುಂಜ॒ತೀ .
ಜ॒ರಯಂತೀ ವೃಜ॑ನಂ ಪ॒ದ್ವದೀಯತ॒ ಉತ್ಪಾ॑ತಯತಿ ಪ॒ಕ್ಷಿಣಃ॑ .. 1.048.05
ವಿಯಾ ಸೃ॒ಜತಿ ಸಮನಂ॒ ವ್ಯ1 ॒॑ರ್ಥಿನಃ॑ ಪ॒ದಂ ನ ವೇ॒ತ್ಯೋದತೀ .
ವಯೋ ನಕಿಷ್ಟೇ ಪಪ್ತಿ॒ವಾಂಸ ಆಸತೇ ವ್ಯು॑ಷ್ಟೌ ವಾಜಿನೀವತಿ .. 1.048.06

ಏ॒ಷಾಯು॑ಕ್ತ ಪರಾ॒ವತಃ ಸೂರ್ಯಸ್ಯೋದಯನಾ॒ದಧಿ॑ .
ಶ॒ತಂ ರಥೇಭಿಃ ಸು॒ಭಗೋಷಾ ಇ॒ಯಂ ವಿಯಾ॑ತ್ಯಭಿ ಮಾನುಷಾನ್ .. 1.048.07

ವಿಶ್ವಮಸ್ಯಾ ನಾನಾಮ॒ ಚಕ್ಷಸೇ ಜಗಜ್ಜ್ಯೋತಿಷ್ಕೃಣೋತಿ ಸೂ॒ನರೀ .
ಅಪ॒ ದ್ವೇಷೋ ಮ॒ಘೋನೀ ದುಹಿತಾ ದಿ॒ವ ಉ॒ಷಾ ಉ॑ಚ್ಛದಪ॒ ಸ್ರಿಧಃ॑ .. 1.048.08
ಉಷ ಆ ಭಾ॑ಹಿ ಭಾ॒ನುನಾ ಚಂ॒ದ್ರೇಣ ದುಹಿತರ್ದಿವಃ .
ಆ॒ವಹಂ॑ತೀ ಭೂರ್ಯಸ್ಮಭ್ಯಂ ಸೌಭ॑ಗಂ ವ್ಯು॒ಚ್ಛಂತೀ॒ ದಿವಿಷ್ಟಿಷು .. 1.048.09
ವಿಶ್ವಸ್ಯ॒ ಹಿ ಪ್ರಾಣ॑ನಂ ಜೀವನಂ ತ್ವೇ ವಿಯದುಚ್ಛಸಿ ಸೂನರಿ .

ಸಾ ನೋ॒ ರಥೇ॑ನ ಬೃಹ॒ತಾ ವಿ॑ಭಾವರಿ ಶ್ರು॒ಧಿ ಚಿ॑ತ್ರಾಮಘೇ ಹವಂ॑ .. 1.048.10
ಉಷೋ ವಾಜಂ॒ ಹಿ ವಂಸ್ವ॒ ಯಶ್ಚಿತ್ರೋ ಮಾನುಷೇ॒ ಜನೇ॑ .
ತೇನಾ ವ॑ಹ ಸು॒ಕೃತೋ॑ ಅಧ್ವ॒ರಾಁ ಉಪಯೇ ತ್ವಾ ಗೃಣಂತಿ॒ ವಹ್ನಯಃ .. 1.048.11
ವಿಶ್ವಾಂದೇವಾಁ ಆ ವ॑ಹ॒ ಸೋಮಪೀತಯೇ॒ಽನ್ತರಿಕ್ಷಾದುಷಸ್ತ್ವಂ .

ಸಾಸ್ಮಾಸು॑ ಧಾ ಗೋಮದಶ್ವಾವದು॒ಕ್ಥ್ಯ1॒॑ಮುಷೋ॒ ವಾಜಂ ಸು॒ವೀರ್ಯಂ .. 1.048.12

ಯಸ್ಯಾ ರುಶಂತೋ ಅ॒ರ್ಚಯಃ॒ ಪ್ರತಿ ಭ॒ದ್ರಾ ಅದೃಕ್ಷತ .

ಸಾ ನೋ॑ ರ॒ಯಿಂ ವಿ॒ಶ್ವವಾ॑ರಂ ಸು॒ಪೇಶಸಮುಷಾ ದ॑ದಾತು ಸುಗ್ಮ್ಯಂ .. 1.048.13

ಯೇ ಚಿ॒ದ್ಧಿ ತ್ವಾಮೃಷಯಃ ಪೂರ್ವ॑ಊ॒ತಯೇ॑ ಜುಹೂರೇಽವಸೇ ಮಹಿ .

ಸಾ ನಃ॒ ಸ್ತೋಮಾಁ ಅ॒ಭಿ ಗೃಣೀಹಿ॒ ರಾಧಸೋಷಃ॑ ಶುಕ್ರೇಣ ಶೋ॒ಚಿಷಾ .. 1.048.14
ಉಷೋಯದದ್ಯ ಭಾ॒ನುನಾ॒ ವಿ ದ್ವಾರಾವೃ॒ಣವೋ ದಿ॒ವಃ .
ಪ್ರ ನೋ ಯಚ್ಛತಾದವೃಕಂ ಪೃಥು ಚ್ಛರ್ದಿಃ ಪ್ರ ದೇವಿ॒ ಗೋಮತೀರಿಷಃ॑ .. 1.048.15
ಸಂ ನೋ ರಾಯಾ ಬೃ॑ಹ॒ತಾ ವಿ॒ಶ್ವಪೇಶಸಾ ಮಿಮಿ॒ಕ್ಷ್ವಾ ಸಮಿಳಾಭಿ॒ರಾ .

ಸಂ ದ್ಯುಮ್ನೇನ ವಿಶ್ವತುರೋ॑ಷೋ ಮಹಿ ಸಂ ವಾಜೈ॑ರ್ವಾಜಿನೀವತಿ .. 1.048.16

ಉಷೋ ಭ॒ದ್ರೇಭಿರಾ ಗ॑ಹಿ ದಿ॒ವಶ್ಚಿದ್ರೋಚನಾದಧಿ॑ .
ವಹಂ॑ತ್ವರು॒ಣಪ್ಸವ॒ ಉಪ॑ ತ್ವಾ ಸೋಮಿನೋ ಗೃ॒ಹಂ .. 1.049.01

ಸು॒ಪೇಶಸಂ ಸು॒ಖಂ ರಥಂಯಮ॒ಧ್ಯಸ್ಥಾ ಉಷಸ್ತ್ವಂ .

ತೇನಾ ಸು॒ಶ್ರವಸಂ ಜನಂ॒ ಪ್ರಾವಾದ್ಯ ದು॑ಹಿತರ್ದಿವಃ .. 1.049.02
ವಯ॑ಶ್ಚಿತ್ತೇ ಪತ॒ತ್ರಿಣೋ ದ್ವಿಪಚ್ಚತು॑ಷ್ಪದರ್ಜುನಿ .

ಉಷಃ॒ ಪ್ರಾರನ್ನೃ॒ತೂಁರನು ॑ ದಿ॒ವೋ ಅಂತೇಭ್ಯಸ್ಪರಿ॑ .. 1.049.03
ವ್ಯು॒ಚ್ಛಂತೀ ಹಿ ರ॒ಶ್ಮಿಭಿ॒ರ್ವಿಶ್ವಮಾಭಾಸಿ॑ ರೋಚನಂ .

ತಾಂ ತ್ವಾಮುಷರ್ವಸೂಯವೋ॑ ಗೀ॒ರ್ಭಿಃ ಕಣ್ವಾ॑ ಅಹೂಷತ .. 1.049.04

ಉದು ತ್ಯಂ ಜಾತವೇದಸಂ ದೇವಂ ವ॑ಹಂತಿ ಕೇ॒ತವಃ॑ .
ದೃ॒ಶೇ ವಿಶ್ವಾಯ॒ ಸೂರ್ಯಂ .. 1.050.01

ಅಪ॒ ತ್ಯೇ ತಾ॒ಯವೋ ಯಥಾ॒ ನಕ್ಷತ್ರಾ ಯಂತ್ಯ॒ಕ್ತುಭಿಃ॑ .
ಸೂರಾಯ ವಿ॒ಶ್ವಚಕ್ಷಸೇ .. 1.050.02
ಅದೃಶ್ರಮಸ್ಯ ಕೇ॒ತವೋ॒ ವಿ ರ॒ಶ್ಮಯೋ॒ ಜನಾ॒ಁ ಅನು .
ಭ್ರಾಜಂ॑ತೋ ಅ॒ಗ್ನಯೋ॑ ಯಥಾ .. 1.050.03
ತ॒ರಣಿರ್ವಿಶ್ವದ॑ರ್ಶತೋ ಜ್ಯೋತಿಷ್ಕೃದಸಿ ಸೂರ್ಯ .

ವಿಶ್ವಮಾ ಭಾ॑ಸಿ ರೋಚನಂ .. 1.050.04

ಪ್ರ॒ತ್ಯಙ್ದೇವಾನಾಂ ವಿಶಃ ಪ್ರ॒ತ್ಯಙ್ಙುದೇಷಿ॒ ಮಾನುಷಾನ್ .

ಪ್ರ॒ತ್ಯಙ್ವಿಶ್ವಂ ಸ್ವ॑ರ್ದೃ॒ಶೇ .. 1.050.05
ಯೇನಾ ಪಾವಕ ಚಕ್ಷಸಾ ಭುರಣ್ಯಂತಂ ಜನಾಁ ಅನು .
ತ್ವಂ ವ॑ರುಣ ಪಶ್ಯಸಿ .. 1.050.06

ವಿ ದ್ಯಾಮೇಷಿ॒ ರಜಸ್ಪೃ॒ಥ್ವಹಾ॒ ಮಿಮಾ॑ನೋ ಅ॒ಕ್ತುಭಿಃ॑ .
ಪಶ್ಯಂಜನ್ಮಾ॑ನಿ ಸೂರ್ಯ .. 1.050.07

ಸ॒ಪ್ತ ತ್ವಾ ಹ॒ರಿತೋ ರಥೇ ವಹಂ॑ತಿ ದೇವ ಸೂರ್ಯ .

ಶೋ॒ಚಿಷ್ಕೇಶಂ ವಿಚಕ್ಷಣ .. 1.050.08

ಅಯು॑ಕ್ತ ಸ॒ಪ್ತ ಶುಂ॒ಧ್ಯುವಃ ಸೂರೋ॒ ರಥ॑ಸ್ಯ ನ॒ಪ್ತ್ಯಃ .
ತಾಭಿ॑ರ್ಯಾತಿ॒ ಸ್ವಯು॑ಕ್ತಿಭಿಃ .. 1.050.09
ಉದ್ವಯಂ ತಮ॑ಸ॒ಸ್ಪರಿ ಜ್ಯೋತಿಷ್ಪಶ್ಯಂತ॒ ಉತ್ತರಂ .

ದೇವಂ ದೇವ॒ತ್ರಾ ಸೂರ್ಯಮಗನ್ಮ॒ ಜ್ಯೋತಿರುತ್ತಮಂ .. 1.050.10

ಉ॒ದ್ಯನ್ನದ್ಯ ಮಿ॑ತ್ರಮಹ ಆ॒ರೋಹನ್ನುತ್ತರಾಂ॒ ದಿವಂ॑ .
ಹೃ॒ದ್ರೋಗಂ ಮಮ॑ ಸೂರ್ಯ ಹರಿ॒ಮಾಣಂ ಚ ನಾಶಯ .. 1.050.11

ಶುಕೇಷು ಮೇ ಹರಿಮಾಣಂ॑ ರೋಪಣಾಕಾ॑ಸು ದಧ್ಮಸಿ .

ಅಥೋ॑ ಹಾರಿದ್ರ॒ವೇಷು॑ ಮೇ ಹರಿ॒ಮಾಣಂ॒ ನಿ ದ॑ಧ್ಮಸಿ .. 1.050.12

ಉದಗಾದಯಮಾ॑ದ॒ಿತ್ಯೋ ವಿಶ್ವೇನ॒ ಸಹ॑ಸಾ ಸ॒ಹ .

ದ್ವಿಷಂತಂ ಮಹ್ಯಂ ರಂ॒ಧಯನ್ಮೋ ಅ॒ಹಂ ದ್ವಿಷ॒ತೇ ರ॑ಧಂ .. 1.050.13

ಅ॒ಭಿ ತ್ಯಂ ಮೇ॒ಷಂ ಪುರುಹೂ॒ತಮೃಗ್ಮಿಯ॒ಮಿಂದ್ರಂ ಗೀ॒ರ್ಭಿರ್ಮ॑ದತಾ ವಸ್ವೋ
ಅರ್ಣ॒ವಂ .

ಯಸ್ಯ ದ್ಯಾವೋ ನ ವಿ॒ಚರಂ॑ತಿ॒ ಮಾನುಷಾ ಭುಜೇ ಮಂಹಿಷ್ಠಮ॒ಭಿ ವಿಪ್ರ॑ಮರ್ಚತ ..

1.051.01

ಅ॒ಭೀಮ॑ವನ್ವನ್ಸ್ವಭಿಷ್ಟಿಮೂ॒ತಯೋಽನ್ತರಿಕ್ಷಪ್ರಾಂ ತವಿಷೀಭಿರಾವೃ॑ತಂ .

ಇಂದ್ರಂ ದಕ್ಷಾಸ ಋ॒ಭವೋ॑ ಮದ॒ಚ್ಯುತಂ ಶ॒ತಕ್ರತುಂ॒ ಜವನೀ ಸೂ॒ನೃತಾರುಹತ್ ..

1.051.02

ತ್ವಂ ಗೋ॒ತ್ರಮಂಗಿ॑ರೋಭ್ಯೋಽವೃಣೋರಪೋ॒ತಾತ್ರಯೇ ಶ॒ತದುರೇಷು ಗಾತುವಿತ್
.

ಸ॒ಸೇನ ಚಿದ್ವಿಮದಾಯಾ॑ವಹೋ॒ ವಸ್ವಾಜಾವದ್ರಿಂ ವಾವಸಾನಸ್ಯ ನ॒ರ್ತಯ॑ನ್ ..

1.051.03

ತ್ವಮ॒ಪಾಮಪ॒ಿಧಾನಾವೃಣೋ॒ರಪಾಧಾರಯಃ॒ ಪರ್ವತೇ ದಾನು॑ಮ॒ದ್ವಸು॑ .
ವೃತ್ರಂ ಯದಿಂದ್ರ ಶವಸಾವಧೀ॒ರಹಿಮಾದಿತ್ಸೂರ್ಯಂ ದಿ॒ವ್ಯಾರೋಹಯೋ ದೃಶೇ ..
1.051.04

ತ್ವಂ ಮಾ॒ಯಾಭಿರಪಮಾಯಿನೋ॑ಽಧಮಃ ಸ್ವ॒ಧಾಭಿ॒ರ್ಯೇ ಅಧಿ ಶುಪ್ತಾ॒ವಜುಹ್ವತ .

ತ್ವಂ ಪಿಪ್ರೋರ್ನೃಮಣಃ ಪ್ರಾರುಜಃ ಪುರಃ॒ ಪ್ರ ಋ॒ಜಿಶ್ವಾನಂ ದಸ್ಯುಹತ್ಯೇಷ್ವಾವಿಥ ..

1.051.05

ತ್ವಂ ಕುತ್ಸಂ ಶುಷ್ಣ॒ಹತ್ಯೇಷ್ವಾವಿ॒ಥಾರಂಧಯೋಽತಿಥಿ॒ಗ್ವಾಯ ಶಂಬ॑ರಂ .

ಮ॒ಹಾಂತಂ ಚಿದರ್ಬು॒ದಂ ನಿ ಕ್ರಮೀಃ ಪ॒ದಾ ಸ॒ನಾದೇವ ದ॑ಸ್ಯುಹತ್ಯಾಯ ಜಜ್ಞಿಷೇ ..
1.051.06

ತ್ವೇ ವಿಶ್ವಾ॒ ತವಿಷೀ ಸ॒ಧ್ರ್ಯಗ್ಘಿತಾ ತವ ರಾಧಃ ಸೋಮಪೀಥಾಯ॑ ಹರ್ಷತೇ .
ತವ॒ ವಜ್ರ॑ಶ್ಚಿಕಿತೇ ಬಾ॒ಹ್ವೋರ್ಹಿತೋ ವೃ॒ಶ್ಚಾ ಶತ್ರೋರವ॒ ವಿಶ್ವಾನಿ॒ ವೃಷ್ಣ್ಯಾ .. 1.051.07
ವಿ ಜಾನೀಹ್ಯಾರ್ಯಾನ್ಯೇ ಚ॒ ದಸ್ಯ॑ವೋ ಬ॒ರ್ಹಿಷ್ಮ॑ತೇ ರಂಧಯಾ॒ ಶಾಸ॑ದವ್ರ॒ತಾನ್ .

ಶಾಕೀ॑ ಭವ ಯಜ॑ಮಾನಸ್ಯ ಚೋದಿತಾ ವಿಶ್ವೇತ್ತಾ ತೇ॑ ಸಧಮಾದೇ॑ಷು ಚಾಕನ ..

1.051.08

ಅನುವ್ರತಾಯ ರಂ॒ಧಯನ್ನಪವ್ರತಾನಾ॒ಭೂಭಿರಿಂದ್ರಃ ಶ್ನಥಯನ್ನನಾ॑ಭುವಃ .
ವೃದ್ಧಸ್ಯ॑ ಚಿ॒ದ್ವರ್ಧತೋ ದ್ಯಾಮಿನ॑ಕ್ಷತಃ ಸ್ತವಾನೋ ವ॒ಮ್ರೋ ವಿ ಜ॑ಘಾನ ಸಂದಿಹಃ॑ ..
1.051.09

ತಕ್ಷ॒ದ್ಯತ್ತ॑ ಉ॒ಶನಾ॒ ಸಹ॑ಸಾ॒ ಸಹೋ ವಿ ರೋದಸೀ ಮ॒ಜ್ಮನಾ॑ ಬಾಧತೇ ಶವಃ॑ .
ಆ ತ್ವಾ ವಾತಸ್ಯ ನೃಮಣೋಮನೋ॒ಯುಜ॒ ಆ ಪೂರ್ಯಮಾಣಮವಹನ್ನಭಿ ಶ್ರವಃ॑
.. 1.051.10

ಮಂದಿ॑ಷ್ಟ ಯದುಶನೇ ಕಾವ್ಯೇ ಸಚಾ॒ಁ ಇಂದ್ರೋ ವಂ॒ಕೂ ವಂ॑ಕುತರಾಧಿ॑ ತಿಷ್ಠತಿ .

ಉ॒ಗ್ರೋ ಯ॒ಯಿಂ ನಿರಪಃ ಸ್ರೋತಸಾಸೃಜದ್ವಿ ಶುಷ್ಣ॑ಸ್ಯ ದೃಂಹಿ॒ತಾ ಐ॑ರಯತ್ಪುರಃ ..
1.051.11

ಆ ಸ್ಮಾ ರಥಂ॑ ವೃಷಪಾಣೇಷು ತಿಷ್ಠಸಿ ಶಾರ್ಯಾತಸ್ಯ॒ ಪ್ರಭೃ॑ತಾ॒ ಯೇಷು ಮಂದ॑ಸೇ .
ಇಂದ್ರ॒ ಯಥಾ॑ ಸು॒ತಸೋಮೇಷು ಚಾಕನೋ॑ಽನರ್ವಾಣಂ॒ ಶ್ಲೋಕಮಾ ರೋಹಸೇ
ದಿ॒ವಿ .. 1.051.12

ಅದದಾ॒ ಅರ್ಭಾಂ ಮಹತೇ ವ॑ಚ॒ಸ್ಯವೇ ಕ॒ಕ್ಷೀವತೇ ವೃಚಯಾಮಿಂ॑ದ್ರ ಸುನ್ವ॒ತೇ .
ಮೇನಾಭವೋ ವೃಷಣ॒ಶ್ವಸ್ಯ॑ ಸುಕ್ರತೋ ವಿಶ್ವೇತ್ತಾ ತೇ॒ ಸವ॑ನೇಷು ಪ್ರ॒ವಾಚ್ಯಾ॑ ..
1.051.13

ಇಂದ್ರೋ ಅಶ್ರಾಯಿ ಸು॒ಧ್ಯೋ ನಿರೇ॒ಕೇ ಪ॒ಜ್ರೇಷು॒ ಸ್ತೋಮೋ ದುರ್ಯೋ ನ
ಯೂಪಃ .
ಅ॒ಶ್ವ॒ಯುರ್ಗವ್ಯೂ ರ॑ಥ॒ಯುರ್ವಸೂ॒ಯುರಿಂದ್ರ ಇದ್ರಾಯಃ ಕ್ಷ॑ಯತಿ ಪ್ರಯಂತಾ ..

1.051.14

ಇ॒ದಂ ನಮೋ॑ ವೃಷಭಾಯ ಸ್ವ॒ರಾಜೇ ಸ॒ತ್ಯಶು॑ಷ್ಮಾಯ ತ॒ವಸೇ॑ಽವಾಚಿ .

ಅ॒ಸ್ಮಿನ್ನಿಂದ್ರ ವೃಜನೇ॒ ಸರ್ವವೀರಾಃ ಸ್ಮತ್ಸೂರಿಭಿ॒ಸ್ತವ ಶರ್ಮನ್ಸ್ಯಾಮ .. 1.051.15

ತ್ಯಂ ಸು ಮೇ॒ಷಂ ಮ॑ಹಯಾ ಸ್ವ॒ರ್ವಿದಂ ಶ॒ತಂ ಯಸ್ಯ॑ ಸು॒ಭ್ವಃ॑ ಸಾ॒ಕಮೀರತೇ .
ಅತ್ಯಂ ನ ವಾಜಂ॑ ಹವನಸ್ಯದಂ ರಥ॒ಮೇಂದ್ರಂ ವವೃತ್ಯಾ॒ಮವಸೇ ಸುವೃ॒ಕ್ತಿಭಿಃ ..

1.052.01

ಸ ಪರ್ವತೋ ನ ಧ॒ರುಣೇ॒ಷ್ವಚ್ಯುತಃ ಸ॒ಹಸ್ರಮೂತಿಸ್ತವಿ॑ಷೀಷು ವಾವೃಧೇ .
ಇಂದ್ರೋ ಯದ್ವೃತ್ರಮವ॑ಧೀನ್ನದೀವೃತ॑ಮುಬ್ಜನ್ನರ್ಣಾಂಸಿ॒ ಜರ್ಹೃಷಾಣೋ॒
ಅಂಧಸಾ .. 1.052.02
ಸ ಹಿ ದ್ವರೋ ದ್ವರಿಷು॑ ವ॒ವ್ರಊಧ॑ನಿ ಚಂ॒ದ್ರಬುಧ್ನೋ ಮದವೃದ್ಧೋ ಮನೀ॒ಷಿಭಿಃ .
ಇಂದ್ರಂ ತಮಹ್ವೇ ಸ್ವಪ॒ಸ್ಯಯಾ ಧಿ॒ಯಾ ಮಂಹಿಷ್ಠರಾತಿಂ॒ ಸ ಹಿ ಪಪ್ರಿರಂಧಸಃ ..

1.052.03

ಆಯಂ ಪೃಣಂತಿ॑ ದಿ॒ವಿ ಸದ್ಮ॑ಬರ್ಹಿಷಃ ಸಮುದ್ರಂ ನ ಸು॒ಭ್ವ1 ॒ಃ ಸ್ವಾ ಅ॒ಭಿಷ್ಟಯಃ .
ತಂ ವೃತ್ರ॒ಹತ್ಯೇ ಅನು ತಸ್ಥುರೂತಯಃ ಶುಷ್ಮಾ॒ ಇಂದ್ರಮವಾ॒ತಾ ಅಹ್ರು॑ತಪ್ಸವಃ ..

1.052.04

ಅ॒ಭಿ ಸ್ವವೃಷ್ಟಿಂ॒ ಮದೇ ಅಸ್ಯ॒ ಯುಧ್ಯ॑ತೋ ರ॒ಘ್ವೀರಿವ ಪ್ರವಣೇ ಸ॑ಸ್ರುರೂತಯಃ॑ .

42 sanskritdocuments.org



ಋಗ್ವೇದಃ ಮಂಡಲಂ 1

ಇಂದ್ರೋ ಯದ್ವಜ್ರೀ ಧೃ॒ಷಮಾಣೋ ಅಂಧ॑ಸಾ ಭ॒ಿನದ್ವಲಸ್ಯ॑ ಪರಿ॒ಧೀಁರಿ ॑ವ ತ್ರಿತಃ ..
1.052.05

ಪರೀಂ॑ ಘೃಣಾ ಚ॑ರತಿ ತಿತ್ವಿ॒ಷೇ ಶವೋ॒ಽಪೋ ವೃತ್ವೀ ರಜಸೋ ಬು॒ಧ್ನಮಾಶಯತ್ .

ವೃತ್ರಸ್ಯ॒ ಯತ್ಪ್ರವ॒ಣೇ ದು॒ರ್ಗೃಭಿ॑ಶ್ವನೋ ನಿಜಘಂಥ॒ ಹನ್ವೋರಿಂದ್ರ ತನ್ಯತುಂ ..

1.052.06

ಹ್ರದಂ ನ ಹಿ ತ್ವಾ ನ್ಯೃ॒ಷಂತ್ಯೂರ್ಮಯೋ ಬ್ರಹ್ಮಾ॑ಣೀಂದ್ರ ತವಯಾನಿ॒ ವರ್ಧನಾ .
ತ್ವಷ್ಟಾ ಚಿತ್ತೇ ಯುಜ್ಯಂ ವಾವೃಧೇ॒ ಶವಸ್ತತಕ್ಷ॒ ವಜ್ರಮ॒ಭಿಭೂತ್ಯೋಜಸಂ .. 1.052.07

ಜ॒ಘ॒ನ್ವಾಁ  ಉ॒ ಹರಿ॑ಭಿಃ ಸಂಭೃತಕ್ರತವಿಂದ್ರ ವೃತ್ರಂ ಮನುಷೇ ಗಾತು॒ಯನ್ನಪಃ .
ಅಯ॑ಚ್ಛಥಾ ಬಾ॒ಹ್ವೋರ್ವಜ್ರಮಾಯಸಮಧಾರಯೋ ದಿ॒ವ್ಯಾ ಸೂರ್ಯಂ ದೃಶೇ ..
1.052.08

ಬೃ॒ಹತ್ಸ್ವಶ್ಚಂ॑ದ್ರಮಮ॑ವ॒ದ್ಯದುಕ್ಥ್ಯ1॒॑ಮಕೃ॑ಣ್ವತ ಭ॒ಿಯಸಾ॒ ರೋಹಣಂ ದಿ॒ವಃ .
ಯನ್ಮಾನು॑ಷಪ್ರಧನಾ ಇಂದ್ರಮೂತಯಃ॒ ಸ್ವ॑ರ್ನೃ॒ಷಾಚೋ॑ ಮ॒ರುತೋಽಮದ॒ನ್ನನು ..
1.052.09

ದ್ಯೌಶ್ಚಿದ॒ಸ್ಯಾಮವಾಁ ಅಹೇಃ ಸ್ವ॒ನಾದಯೋಯವೀದ್ಭಿಯಸಾ॒ ವಜ್ರ॑ ಇಂದ್ರ ತೇ .
ವೃತ್ರಸ್ಯ॒ ಯದ್ಬ॑ದ್ಬಧಾನಸ್ಯ ರೋದಸೀ ಮದೇ ಸು॒ತಸ್ಯ ಶವಸಾಭಿ॑ನ॒ಚ್ಛಿರಃ॑ .. 1.052.10
ಯದಿನ್ನ್ವಿಂದ್ರ ಪೃಥಿವೀ ದಶಭುಜಿ॒ರಹಾನಿ॒ ವಿಶ್ವಾ॑ ತ॒ತನಂತ ಕೃಷ್ಟಯಃ .
ಅತ್ರಾಹ ತೇ ಮಘವ॒ನ್ವಿಶ್ರು॑ತಂ ಸಹೋ ದ್ಯಾಮನು॒ ಶವಸಾ ಬ॒ರ್ಹಣಾ॑ ಭುವತ್ ..

1.052.11

ತ್ವಮ॒ಸ್ಯ ಪಾರೇ ರಜಸೋ ವ್ಯೋಮನಃ ಸ್ವಭೂತ್ಯೋಜಾ ಅವ॑ಸೇ ಧೃಷನ್ಮನಃ .
ಚ॒ಕೃಷೇ ಭೂಮಿಂ ಪ್ರತಿಮಾನಮೋಜ॑ಸೋಽಪಃ ಸ್ವಃ॑ ಪರಿಭೂರೇಷ್ಯಾ ದಿವಂ ..

1.052.12

ತ್ವಂ ಭುವಃ ಪ್ರತಿ॒ಮಾನಂ ಪೃಥಿವ್ಯಾ ಋ॒ಷ್ವವೀರಸ್ಯ ಬೃಹತಃ ಪತಿರ್ಭೂಃ .
ವಿಶ್ವಮಾಪ್ರಾ॑ ಅಂತರಿ॑ಕ್ಷಂ ಮಹಿತ್ವಾ ಸ॒ತ್ಯಮ॒ದ್ಧಾ ನಕಿರ॒ನ್ಯಸ್ತ್ವಾವಾನ್ .. 1.052.13

ನಯಸ್ಯ॒ ದ್ಯಾವಾಪೃಥಿವೀ ಅನು॒ ವ್ಯಚೋ॒ ನ ಸಿಂಧ॑ವೋ ರಜಸೋ ಅಂತಮಾನಶುಃ
.

ನೋತ ಸ್ವವೃಷ್ಟಿಂ ಮದೇ॑ ಅಸ್ಯ॒ ಯುಧ್ಯ॑ತ॒ ಏಕೋ ಅ॒ನ್ಯಚ್ಚಕೃಷೇ॒ ವಿಶ್ವಮಾನುಷಕ್ ..

1.052.14

ಆರ್ಚನ್ನತ್ರ ಮ॒ರುತಃ॒ ಸಸ್ಮಿನ್ನಾಜೌ ವಿಶ್ವೇ ದೇ॒ವಾಸೋ ಅಮದ॒ನ್ನನು॑ ತ್ವಾ .
ವೃತ್ರಸ್ಯ॒ ಯದ್ಭೃ॑ಷ್ಟಿಮತಾ ವ॒ಧೇನ ನಿ ತ್ವಮಿಂದ್ರ॒ ಪ್ರತ್ಯಾನಂ ಜ॒ಘಂಥ॑ .. 1.052.15
ನ್ಯೂ3 ॒॑ ಷು ವಾಚಂ ಪ್ರ ಮ॒ಹೇ ಭ॑ರಾಮಹೇ ಗಿರ॒ ಇಂದ್ರಾಯ॒ ಸದನೇ ವಿ॒ವಸ್ವತಃ .

ನೂ ಚಿ॒ದ್ಧಿ ರತ್ನಂ॑ ಸಸ॒ತಾಮಿವಾವಿದ॒ನ್ನ ದು॑ಷ್ಟುತಿರ್ದ್ರ॑ವಿಣೋದೇಷು॑ ಶಸ್ಯತೇ ..

1.053.01

ದು॒ರೋ ಅಶ್ವ॑ಸ್ಯ ದು॒ರ ಇಂದ್ರ॒ ಗೋರ॑ಸಿ ದು॒ರೋ ಯವ॑ಸ್ಯ ವಸುನ ಇ॒ನಸ್ಪತಿಃ .
ಶಿ॒ಕ್ಷಾನ॒ರಃ ಪ್ರ॒ದಿವೋ ಅಕಾಮಕರ್ಶನಃ॒ ಸಖಾ ಸಖಿಭ್ಯ॒ಸ್ತಮಿದಂ ಗೃಣೀಮಸಿ ..

1.053.02

ಶಚೀ॑ವ ಇಂದ್ರ ಪುರುಕೃದ್ದ್ಯುಮತ್ತಮ ತವೇದಿದಮ॒ಭಿತಶ್ಚೇಕಿತೇ ವಸು .
ಅತಃ ಸಂಗೃಭ್ಯಾಭಿಭೂತ ಆ ಭ॑ರ॒ ಮಾ ತ್ವಾಯ॒ತೋ ಜ॑ರಿ॒ತುಃ ಕಾಮ॑ಮೂನಯೀಃ ..
1.053.03

ಏ॒ಭಿರ್ದ್ಯುಭಿಃ ಸು॒ಮನಾ ಏ॒ಭಿರಿಂದುಭಿರ್ನಿರುಂಧಾನೋ ಅಮತಿಂ॒ ಗೋಭಿರ॒ಶ್ವಿನಾ .
ಇಂದ್ರೇಣ॒ ದಸ್ಯುಂ ದ॒ರಯಂತ॒ ಇಂದುಭಿರ್ಯು॒ತದ್ವೇಷಸಃ॒ ಸಮಿಷಾ ರ॑ಭೇಮಹಿ ..

1.053.04

ಸಮಿಂ॑ದ್ರ ರಾಯಾ ಸಮಿ॒ಷಾ ರ॑ಭೇಮಹಿ ಸಂ ವಾಜೇಭಿಃ ಪುರುಶ್ಚಂದ್ರೈರ॒ಭಿದ್ಯುಭಿಃ .
ಸಂ ದೇವ್ಯಾ ಪ್ರಮತ್ಯಾ ವೀರಶುಷ್ಮಯಾ॒ ಗೋಅ॑ಗ್ರ॒ಯಾಶ್ವಾವತ್ಯಾ ರಭೇಮಹಿ ..

1.053.05

ತೇ ತ್ವಾ ಮದಾ॑ ಅಮದಂತಾನಿ ವೃಷ್ಣ್ಯಾ ತೇ ಸೋಮಾಸೋ ವೃತ್ರಹತ್ಯೇಷು ಸತ್ಪತೇ .
ಯತ್ಕಾ॒ರವೇ ದಶ॑ ವೃ॒ತ್ರಾಣ್ಯ॑ಪ್ರತಿ ಬ॒ರ್ಹಿಷ್ಮತೇ॒ ನಿ ಸ॒ಹಸ್ರಾ॑ಣಿ ಬ॒ರ್ಹಯಃ .. 1.053.06
ಯುಧಾ ಯುಧ॒ಮುಪ ಘೇದೇಷಿ ಧೃಷ್ಣು॒ಯಾ ಪುರಾ ಪುರಂ ಸಮಿದಂ
ಹಂಸ್ಯೋಜಸಾ .
ನಮ್ಯಾ ಯದಿಂದ್ರ ಸಖ್ಯಾ ಪರಾ॒ವತಿ ನಿಬರ್ಹಯೋ॒ ನಮುಚಿಂ॒ ನಾಮಮಾಯಿನಂ॑
.. 1.053.07

ತ್ವಂ ಕರಂಜಮು॒ತ ಪ॒ರ್ಣಯಂ ವಧೀಸ್ತೇಜಿಷ್ಠಯಾತಿಥಿಗ್ವಸ್ಯ॑ ವರ್ತ॒ನೀ .
ತ್ವಂ ಶ॒ತಾ ವಂಗೃದಸ್ಯಾಭಿನತ್ಪುರೋ॑ಽನಾನುದಃ ಪರಿ॑ಷೂತಾ ಋ॒ಜಿಶ್ವನಾ .. 1.053.08
ತ್ವಮೇತಾಂಜನ॒ರಾಜ್ಞೋ॒ ದ್ವಿರ್ದಶಾಬಂ॒ಧುನಾ ಸು॒ಶ್ರವಸೋಪಜಗ್ಮುಷಃ॑ .
ಷ॒ಷ್ಟಿಂ ಸ॒ಹಸ್ರಾ॑ ನವತಿಂ ನವ ಶ್ರು॒ತೋ ನಿ ಚ॒ಕ್ರೇಣ ರಥ್ಯಾ ದು॒ಷ್ಪದಾವೃಣಕ್ ..

1.053.09

ತ್ವಮಾವಿಥ ಸು॒ಶ್ರವಸಂ ತವೋತಿಭಿ॒ಸ್ತವ ತ್ರಾಮ॑ಭಿರಿಂದ್ರ ತೂರ್ವ॑ಯಾಣಂ .

ತ್ವಮ॑ಸ್ಮೈ ಕುತ್ಸಮತಿಥಿ॒ಗ್ವಮಾಯುಂ ಮ॒ಹೇ ರಾಜ್ಞೇ ಯೂನೇ॑ ಅರಂಧನಾಯಃ ..

1.053.10

ಯಉ॒ದೃಚೀಂದ್ರ ದೇ॒ವಗೋಪಾಃ॒ ಸಖಾಯಸ್ತೇ ಶ॒ಿವತ॑ಮಾ ಅಸಾ॑ಮ .

ತ್ವಾಂ ಸ್ತೋಷಾಮ ತ್ವಯಾ ಸುವೀರಾ॒ ದ್ರಾಘೀ॑ಯ॒ ಆಯುಃ ಪ್ರತರಂ ದಧಾನಾಃ ..
1.053.11

ಮಾ ನೋ ಅ॒ಸ್ಮಿನ್ಮಘವನ್ಪೃತ್ಸ್ವಂಹಸಿ ನ॒ಹಿ ತೇ॒ ಅಂತಃ॒ ಶವಸಃ ಪರೀ॒ಣಶೇ .

ಅಕ್ರಂದಯೋ ನ॒ದ್ಯೋ3 ॒॑ ರೋರು॑ವ॒ದ್ವನಾ॑ ಕ॒ಥಾ ನ ಕ್ಷೋ॒ಣೀರ್ಭಿಯಸಾ ಸಮಾರತ
.. 1.054.01

ಅರ್ಚಾ॑ ಶ॒ಕ್ರಾಯ॑ ಶಾಕಿನೇ ಶಚೀ॑ವತೇ ಶೃಣ್ವಂತ॒ಮಿಂದ್ರಂ ಮ॒ಹಯ॑ನ್ನಭಿ ಷ್ಟು॑ಹಿ .

ಯೋಧೃ॒ಷ್ಣುನಾ॒ ಶವಸಾ ರೋದಸೀ ಉ॒ಭೇ ವೃಷಾ॑ ವೃಷತ್ವಾ ವೃ॑ಷ॒ಭೋ ನ್ಯೃಂಜತೇ
.. 1.054.02

ಅರ್ಚಾ॑ ದಿ॒ವೇ ಬೃ॑ಹ॒ತೇ ಶೂ॒ಷ್ಯಂ1॒॑ ವಚಃ ಸ್ವಕ್ಷತ್ರಂ ಯಸ್ಯ ಧೃಷತೋ ಧೃ॒ಷನ್ಮನಃ॑ .
ಬೃ॒ಹಚ್ಛ್ರ॑ವಾ ಅಸುರೋ ಬ॒ರ್ಹಣಾ ಕೃತಃ ಪು॒ರೋ ಹರಿ॑ಭ್ಯಾಂ ವೃಷಭೋ ರಥೋ ಹಿ
ಷಃ .. 1.054.03
ತ್ವಂ ದಿ॒ವೋ ಬೃ॑ಹ॒ತಃ ಸಾನು॑ ಕೋಪಯೋಽವ ತ್ಮನಾ॑ ಧೃಷ॒ತಾ ಶಂಬರಂ ಭಿನತ್ .

ಯನ್ಮಾ॒ಯಿನೋ ವ್ರಂದಿನೋ ಮಂ॒ದಿನಾ ಧೃ॒ಷಚ್ಛಿತಾಂ ಗಭಸ್ತಿಮ॒ಶನಿಂ ಪೃತನ್ಯಸಿ ..

1.054.04

ನಿಯದ್ವೃ॒ಣಕ್ಷಿ॑ ಶ್ವಸ॒ನಸ್ಯ ಮೂರ್ಧನಿ॒ ಶುಷ್ಣಸ್ಯ ಚಿದ್ವ್ರಂದಿನೋ ರೋರು॑ವ॒ದ್ವನಾ॑ .
ಪ್ರಾಚೀನೇ॑ನ॒ ಮನ॑ಸಾ ಬ॒ರ್ಹಣಾ॑ವತಾ ಯದದ್ಯಾ ಚ॑ಿತ್ಕೃ॒ಣವಃ ಕಸ್ತ್ವಾ॒ ಪರಿ ..

1.054.05

ತ್ವಮಾವಿಥ॒ ನರ್ಯಂ ತುರ್ವಶಂಯದುಂ॒ ತ್ವಂ ತುರ್ವೀತಿಂ ವ॒ಯ್ಯಂ ಶತಕ್ರತೋ .
ತ್ವಂ ರಥ॒ಮೇತಶಂ ಕೃತ್ವ್ಯೇ ಧನೇ ತ್ವಂ ಪುರೋ ನವ॒ತಿಂ ದಂಭಯೋ ನವ॑ .. 1.054.06
ಸ ಘಾ ರಾಜಾ ಸತ್ಪ॑ತಿಃ ಶೂಶುವ॒ಜ್ಜನೋ ರಾತಹವ್ಯಃ॒ ಪ್ರತಿ ಯಃ ಶಾಸ॒ಮಿನ್ವತಿ .

ಉ॒ಕ್ಥಾ ವಾ ಯೋ ಅ॑ಭಿಗೃಣಾತಿ ರಾಧ॑ಸಾ ದಾನು॑ರಸ್ಮಾ॒ ಉಪ॑ರಾ ಪಿನ್ವತೇ ದಿ॒ವಃ ..
1.054.07

ಅಸಮಂ ಕ್॒ಷತ್ರಮಸ॑ಮಾ ಮನೀಷಾ ಪ್ರ ಸೋಮ॒ಪಾ ಅಪ॑ಸಾ ಸಂತು ನೇಮೇ .
ಯೇತ॑ ಇಂದ್ರ ದ॒ದುಷೋ ವ॒ರ್ಧಯಂ॑ತಿ॒ ಮಹಿ ಕ್ಷ॒ತ್ರಂ ಸ್ಥವಿರಂ॒ ವೃಷ್ಣ್ಯಂ ಚ .. 1.054.08

ತುಭ್ಯೇದೇತೇ ಬ॑ಹು॒ಲಾ ಅದ್ರಿದುಗ್ಧಾಶ್ಚಮೂಷದ॑ಶ್ಚಮ॒ಸಾ ಇಂದ್ರಪಾನಾಃ॑ .
ವ್ಯ॑ಶ್ನುಹಿ ತ॒ರ್ಪಯಾ ಕಾಮ॑ಮೇಷಾಮಥಾ ಮನೋ ವಸು॒ದೇಯಾಯ ಕೃಷ್ವ ..
1.054.09

ಅ॒ಪಾಮ॑ತಿಷ್ಠದ್ಧರುಣಹ್ವರಂ॒ ತಮೋಽನ್ತರ್ವೃತ್ರಸ್ಯ॑ ಜ॒ಠರೇ॑ಷು॒ ಪರ್ವತಃ .
ಅ॒ಭೀಮಿಂದ್ರೋ ನ॒ದ್ಯೋ ವ॒ವ್ರಿಣಾ॑ ಹಿ॒ತಾ ವಿಶ್ವಾ ಅನು॒ಷ್ಠಾಃ ಪ್ರ॑ವ॒ಣೇಷು ಜಿಘ್ನತೇ ..
1.054.10

ಸ ಶೇವೃಧ॒ಮಧಿ ಧಾ ದ್ಯುಮ್ನಮಸ್ಮೇ ಮಹಿ ಕ್॒ಷತ್ರಂ ಜ॑ನಾ॒ಷಾಳಿಂದ್ರ ತವ್ಯಂ .

ರಕ್ಷಾ॑ ಚ ನೋ ಮ॒ಘೋನಃ॑ ಪಾಹಿ ಸೂರೀನ್ರಾಯೇ ಚ॑ ನಃ ಸ್ವಪ॒ತ್ಯಾ ಇ॒ಷೇ ಧಾಃ॑ ..
1.054.11

ದಿ॒ವಶ್ಚಿ॑ದಸ್ಯ ವರಿ॒ಮಾ ವಿ ಪ॑ಪ್ರಥ॒ ಇಂದ್ರಂ ನ ಮ॒ಹ್ನಾ ಪೃಥಿ॒ವೀ ಚ॒ನ ಪ್ರತಿ .

ಭೀಮಸ್ತುವಿ॑ಷ್ಮಾಂಚರ್ಷಣಿಭ್ಯ॑ ಆತಪಃ ಶಿಶೀತೇ॒ ವಜ್ರಂ ತೇಜಸೇ ನ ವಂಸ॑ಗಃ ..

1.055.01

ಸೋ ಅ॑ರ್ಣ॒ವೋ ನ ನ॒ದ್ಯಃ ಸಮುದ್ರಿಯಃ ಪ್ರತಿ॑ ಗೃಭ್ಣಾತಿ ವಿಶ್ರಿ॑ತಾ॒ ವರೀಮಭಿಃ .
ಇಂದ್ರಃ ಸೋಮ॑ಸ್ಯ ಪೀ॒ತಯೇ॑ ವೃಷಾಯತೇ ಸ॒ನಾತ್ಸ ಯುಧ್ಮ ಓಜಸಾ ಪನಸ್ಯತೇ ..
1.055.02

ತ್ವಂ ತಮಿಂದ್ರ ಪರ್ವತಂ॒ ನ ಭೋಜಸೇ ಮ॒ಹೋ ನೃ॒ಮ್ಣಸ್ಯ ಧರ್ಮ॑ಣಾಮಿರಜ್ಯಸಿ .

ಪ್ರ ವೀರ್ಯೇ॑ಣ ದೇ॒ವತಾತಿ ಚೇಕಿತೇ ವಿಶ್ವಸ್ಮಾ ಉ॒ಗ್ರಃ ಕರ್ಮಣೇ ಪು॒ರೋಹಿತಃ ..
1.055.03

ಸ ಇದ್ವನೇ ನಮಸ್ಯುಭಿ॑ರ್ವಚಸ್ಯತೇ ಚಾರು॒ ಜನೇ॑ಷು ಪ್ರಬ್ರುವಾಣ ಇಂದ್ರಿ॒ಯಂ .

ವೃಷಾ॒ ಛಂದುರ್ಭವತಿಹರ್ಯತೋ ವೃಷಾ॒ ಕ್ಷೇಮೇಣ॒ ಧೇನಾಂಮ॒ಘವಾಯದಿನ್ವ॑ತಿ
.. 1.055.04

ಸ ಇನ್ಮಹಾನಿ॑ ಸಮಿಥಾನಿ ಮ॒ಜ್ಮನಾ॑ ಕೃ॒ಣೋತಿ ಯುಧ್ಮ ಓಜಸಾ ಜನೇ॑ಭ್ಯಃ .
ಅಧಾ ಚ॒ನ ಶ್ರದ್ದಧತಿ॒ ತ್ವಿಷೀ॑ಮತ ಇಂದ್ರಾಯ॒ ವಜ್ರಂ ನಿ॒ಘನಿಘ್ನತೇ ವ॒ಧಂ .. 1.055.05

ಸ ಹಿ ಶ್ರ॑ವ॒ಸ್ಯುಃ ಸದ॑ನಾನಿ ಕೃ॒ತ್ರಿಮಾ ಕ್ಷ್ಮ॒ಯಾ ವೃಧಾ॒ನ ಓಜಸಾ ವಿನಾಶಯ॑ನ್ .

ಜ್ಯೋತೀಂಷಿ ಕೃಣ್ವನ್ನವೃ॒ಕಾಣಿ ಯಜ್ಯವೇಽವ ಸು॒ಕ್ರತುಃ॒ ಸರ್ತವಾ ಅ॒ಪಃ ಸೃಜತ್ ..

1.055.06

ದಾ॒ನಾಯಮನಃ ಸೋಮಪಾವನ್ನಸ್ತು ತೇಽರ್ವಾಂಚಾ ಹರೀ ವಂದನಶ್ರುದಾ ಕೃಧಿ .

ಯಮಿಷ್ಠಾಸಃ॒ ಸಾರಥಯೋ॒ ಯ ಇಂದ್ರ ತೇ॒ ನ ತ್ವಾ ಕೇತಾ ಆ ದ॑ಭ್ನುವಂತಿ॒
ಭೂರ್ಣ॑ಯಃ .. 1.055.07
ಅಪ್ರಕ್ಷಿತಂ॒ ವಸು ಬಿಭರ್ಷಿ ಹಸ್ತಯೋ॒ರಷಾಳ್ಹಂ ಸಹ॑ಸ್ತನ್ವಿ॑ ಶ್ರು॒ತೋ ದ॑ಧೇ .
ಆವೃತಾಸೋಽವತಾಸೋ ನ ಕ॒ರ್ತೃಭಿಸ್ತ॒ನೂಷು॑ ತೇ ಕ್ರತವ ಇಂದ್ರ॒ ಭೂರ॑ಯಃ ..

1.055.08

ಏ॒ಷ ಪ್ರ ಪೂ॒ರ್ವೀರವ ತಸ್ಯ॑ ಚ॒ಮ್ರಿಷೋಽತ್ಯೋ ನ ಯೋಷಾಮುದ॑ಯಂಸ್ತ
ಭುರ್ವಣಿಃ॑ .
ದಕ್ಷಂ॑ ಮ॒ಹೇ ಪಾಯಯತೇ ಹಿರ॒ಣ್ಯಯಂ ರಥ॑ಮಾವೃತ್ಯಾ ಹರಿ॑ಯೋಗಮೃಭ್ವಸಂ ..

1.056.01

ತಂ ಗೂ॒ರ್ತಯೋ ನೇಮ॒ನ್ನಿಷಃ ಪರೀಣಸಃ ಸಮು॒ದ್ರಂ ನ ಸಂಚರಣೇ ಸನಿ॒ಷ್ಯವಃ .
ಪತಿಂ ದಕ್ಷಸ್ಯ ವಿ॒ದಥ॑ಸ್ಯ ನೂ ಸಹೋ ಗ॒ಿರಿಂ ನ ವೇ॒ನಾ ಅಧಿ ರೋಹ ತೇಜಸಾ ..

1.056.02

ಸ ತುರ್ವಣಿರ್ಮಹಾಁ ಅ॑ರೇಣು ಪೌಂಸ್ಯೇ ಗಿ॒ರೇರ್ಭೃಷ್ಟಿರ್ನ ಭ್ರಾಜತೇ ತುಜಾ ಶವಃ॑ .
ಯೇನ॒ ಶುಷ್ಣಂ॑ ಮಾಯಿನಮಾಯಸೋ ಮದೇ ದು॒ಧ್ರ ಆ॒ಭೂಷು ರಾಮಯ॒ನ್ನಿ
ದಾಮನಿ .. 1.056.03

ದೇವೀ ಯದಿ॒ ತವಿಷೀ॒ ತ್ವಾವೃಧೋ॒ತಯ ಇಂದ್ರಂ ಸಿಷ॑ಕ್ತ್ಯುಷಸಂ ನ ಸೂರ್ಯಃ .
ಯೋ ಧೃ॒ಷ್ಣುನಾ॒ ಶವ॑ಸಾ ಬಾಧ॑ತೇ॒ ತಮ॒ ಇಯರ್ತಿ ರೇಣುಂ ಬೃ॒ಹದ॑ರ್ಹರಿ॒ಷ್ವಣಿಃ ..
1.056.04

ವಿಯತ್ತಿರೋ ಧ॒ರುಣಮಚ್ಯು॑ತಂ ರಜೋಽತಿಷ್ಠಿಪೋ ದಿ॒ವ ಆತಾ॑ಸು ಬ॒ರ್ಹಣಾ॑ .
ಸ್ವ॑ರ್ಮೀಳ್ಹೇ ಯನ್ಮದ ಇಂದ್ರ ಹರ್ಷ್ಯಾಹ॑ನ್ವೃತ್ರಂ ನಿರಪಾಮೌಬ್ಜೋ ಅರ್ಣ॒ವಂ ..

1.056.05

ತ್ವಂ ದಿ॒ವೋ ಧ॒ರುಣಂ ಧಿಷ॒ ಓಜಸಾ ಪೃಥಿವ್ಯಾ ಇಂದ್ರ ಸದ॑ನೇಷು ಮಾಹಿ॑ನಃ .
ತ್ವಂ ಸು॒ತಸ್ಯ ಮದೇ॑ ಅರಿಣಾ ಅ॒ಪೋ ವಿ ವೃ॒ತ್ರಸ್ಯ ಸ॒ಮಯಾ ಪಾಷ್ಯಾ॑ರುಜಃ ..

1.056.06

ಪ್ರ ಮಂಹಿಷ್ಠಾಯ ಬೃಹತೇ ಬೃಹದ್ರ॑ಯೇ ಸ॒ತ್ಯಶು॑ಷ್ಮಾಯ ತ॒ವಸೇ॑ ಮ॒ತಿಂ ಭ॑ರೇ .
ಅ॒ಪಾಮಿ॑ವ ಪ್ರವಣೇ ಯಸ್ಯ॑ ದುರ್ಧರಂ ರಾಧೋ॑ ವಿ॒ಶ್ವಾಯು ಶವಸೇ॒ ಅಪಾವೃತಂ
.. 1.057.01

ಅಧ ತೇ॒ ವಿಶ್ವ॒ಮನು ಹಾಸದಿ॒ಷ್ಟಯ ಆಪೋ ನಿ॒ಮ್ನೇವ ಸವ॑ನಾ ಹ॒ವಿಷ್ಮ॑ತಃ .
ಯತ್ಪರ್ವ॑ತೇ ನ ಸ॒ಮಶೀತ ಹರ್ಯತ ಇಂದ್ರ॑ಸ್ಯ ವಜ್ರಃ ಶ್ನಥಿ॑ತಾ ಹಿರ॒ಣ್ಯಯಃ ..

1.057.02

ಅ॒ಸ್ಮೈ ಭೀ॒ಮಾಯ ನಮಸಾ॒ ಸಮಧ್ವ॒ರ ಉಷೋ ನ ಶುಭ್ರ॒ ಆ ಭ॑ರಾ ಪನೀಯಸೇ .
ಯಸ್ಯ ಧಾಮ ಶ್ರವಸೇ ನಾಮೇಂ॑ದ್ರಿಯಂ ಜ್ಯೋತಿರಕಾ॑ರಿ ಹ॒ರಿತೋ ನಾಯಸೇ ..

1.057.03

ಇ॒ಮೇ ತ॑ ಇಂದ್ರ ತೇ ವ॒ಯಂ ಪುರುಷ್ಟುತ ಯೇ ತ್ವಾ॒ರಭ್ಯ ಚರಾಮಸಿ ಪ್ರಭೂವಸೋ
.

ನ॒ಹಿ ತ್ವದನ್ಯೋ ಗ॑ಿರ್ವಣೋ॒ ಗಿರಃ ಸಘತ್ಕ್ಷೋಣೀರಿ॑ವ॒ ಪ್ರತಿ॑ ನೋ ಹರ್ಯ ತದ್ವಚಃ॑
.. 1.057.04

ಭೂರಿ॑ ತ ಇಂದ್ರ ವೀರ್ಯಂ1 ॒॑ ತವ ಸ್ಮಸ್ಯ॒ಸ್ಯ ಸ್ತೋತುರ್ಮ॑ಘವನ್ಕಾಮ॒ಮಾ ಪೃಣ .

ಅನು ತೇ॒ ದ್ಯೌರ್ಬೃಹ॒ತೀ ವೀ॒ರ್ಯಂ ಮಮ ಇ॒ಯಂ ಚ॑ ತೇ ಪೃಥಿವೀ ನೇ॑ಮ॒ ಓಜಸೇ
.. 1.057.05

ತ್ವಂ ತಮಿಂದ್ರ ಪರ್ವತಂ ಮ॒ಹಾಮುರುಂ ವಜ್ರೇಣ ವಜ್ರಿನ್ಪರ್ವ॒ಶಶ್ಚಕರ್ತಿಥ .

ಅವಾ॑ಸೃಜೋ ನಿವೃತಾಃ॒ ಸರ್ತ॒ವಾ ಅ॒ಪಃ ಸ॒ತ್ರಾ ವಿಶ್ವಂ ದಧಿಷೇ ಕೇವ॑ಲಂ॒ ಸಹಃ॑ ..
1.057.06

ನೂ ಚಿ॑ತ್ಸಹೋಜಾ ಅ॒ಮೃತೋ ನಿ ತುಂ॑ದತೇ ಹೋತಾ ಯದ್ದೂ॒ತೋ
ಅಭ॑ವದ್ವಿವಸ್ವ॑ತಃ .
ವಿ ಸಾಧಿ॑ಷ್ಠೇಭಿಃ ಪ॒ಥಿಭೀ॒ ರಜೋ॑ ಮಮ॒ ಆ ದೇ॒ವತಾತಾ ಹ॒ವಿಷಾ ವಿವಾಸತಿ ..

1.058.01

ಆ ಸ್ವಮದ್ಮ ಯುವಮಾ॑ನೋ ಅ॒ಜರಸ್ತೃ॒ಷ್ವ॑ವಿ॒ಷ್ಯನ್ನತ॒ಸೇಷು ತಿಷ್ಠತಿ .

ಅತ್ಯೋ ನ ಪೃಷ್ಠಂ ಪ್ರುಷಿ॒ತಸ್ಯ ರೋಚತೇ ದಿ॒ವೋ ನ ಸಾನು॑ ಸ್ತನಯನ್ನಚಿಕ್ರದತ್ ..

1.058.02

ಕ್ರಾಣಾ ರುದ್ರೇಭಿರ್ವಸುಭಿಃ ಪುರೋಹಿ॑ತೋ ಹೋತಾ ನಿಷ॑ತ್ತೋ ರಯಿಷಾಳಮರ್ತ್ಯಃ
.

ರಥೋ ನ ವಿ॒ಕ್ಷ್ವೃಂ॑ಜಸಾನ ಆ॒ಯುಷು॒ ವ್ಯಾ॑ನುಷಗ್ವಾರ್ಯಾ ದೇ॒ವ ಋ॑ಣ್ವತಿ ..

1.058.03

ವಿ ವಾತಜೂತೋ ಅತಸೇಷು ತಿಷ್ಠತೇ॒ ವೃಥಾ॑ ಜು॒ಹೂಭಿಃ ಸೃಣ್ಯಾ ತುವಿಷ್ವಣಿಃ .
ತೃ॒ಷು ಯದಗ್ನೇ ವ॒ನಿನೋ ವೃಷಾ॒ಯಸೇ॑ ಕೃಷ್ಣಂ ತ॒ ಏಮ ರುಶದೂರ್ಮೇ ಅಜರ ..

1.058.04

ತಪುರ್ಜಂಭೋ ವನ॒ ಆ ವಾತಚೋದಿತೋ ಯೂ॒ಥೇ ನ ಸಾ॒ಹ್ವಾಁ  ಅವ॑ ವಾತಿ
ವಂಸ॑ಗಃ .
ಅ॒ಭ॒ಿವ್ರಜ॒ನ್ನಕ್ಷಿತಂ ಪಾಜ॑ಸಾ ರಜಃ ಸ್ಥಾತುಶ್ಚರಥಂ॑ ಭಯತೇ ಪತ॒ತ್ರಿಣಃ .. 1.058.05
ದ॒ಧುಷ್ಟ್ವಾ ಭೃಗವೋ॒ ಮಾನುಷೇಷ್ವಾ ರ॒ಯಿಂ ನ ಚಾರುಂ ಸು॒ಹವಂ ಜನೇ॑ಭ್ಯಃ .
ಹೋತಾರಮಗ್ನೇ ಅತಿಥಿಂ ವರೇ॑ಣ್ಯಂ ಮಿ॒ತ್ರಂ ನ ಶೇವಂ॑ ದಿ॒ವ್ಯಾಯ ಜನ್ಮ॑ನೇ ..

1.058.06

ಹೋತಾರಂ ಸ॒ಪ್ತ ಜು॒ಹ್ವೋ॒3॒॑ ಯಜಿ॑ಷ್ಠಂ ಯಂ ವಾಘತೋ॑ ವೃ॒ಣತೇ॑ ಅಧ್ವರೇಷು .
ಅ॒ಗ್ನಿಂ ವಿಶ್ವೇಷಾಮರತಿಂ ವಸೂನಾಂ ಸಪ॒ರ್ಯಾಮಿ ಪ್ರಯಸಾ ಯಾಮಿ॒ ರತ್ನಂ॑ ..
1.058.07

ಅಚ್ಛಿ॑ದ್ರಾ ಸೂನೋ ಸಹಸೋ ನೋಅ॒ದ್ಯ ಸ್ತೋತೃಭ್ಯೋಮಿತ್ರಮಹಃ॒ ಶರ್ಮಯಚ್ಛ
.

ಅಗ್ನೇ ಗೃಣಂತ॒ಮಂಹಸಉರು॒ಷ್ಯೋರ್ಜೋ ನಪಾತ್ಪೂ॒ರ್ಭಿರಾಯ॑ಸೀಭಿಃ .. 1.058.08
ಭವಾ ವರೂಥಂ ಗೃಣ॒ತೇ ವಿ॑ಭಾವೋ ಭವಾ ಮಘವನ್ಮ॒ಘವದ್ಭ್ಯಃ ಶರ್ಮ .

ಉ॒ರು॒ಷ್ಯಾಗ್ನೇ ಅಂಹ॑ಸೋ ಗೃ॒ಣಂತಂ ಪ್ರಾತರ್ಮ॒ಕ್ಷೂ ಧಿ॒ಯಾವಸುರ್ಜಗಮ್ಯಾತ್ ..

1.058.09

ವ॒ಯಾ ಇದಗ್ನೇ ಅ॒ಗ್ನಯಸ್ತೇ ಅ॒ನ್ಯೇ ತ್ವೇ ವಿಶ್ವೇ ಅ॒ಮೃತಾ ಮಾದಯಂತೇ .
ವೈಶ್ವಾನರ ನಾಭಿ॑ರಸಿ ಕ್ಷಿತೀ॒ನಾಂ ಸ್ಥೂಣೇ॑ವ॒ ಜನಾಁ ಉಪಮಿದ್ಯಯಂಥ .. 1.059.01

ಮೂರ್ಧಾ ದಿ॒ವೋ ನಾಭಿ॑ರ॒ಗ್ನಿಃ ಪೃಥಿ॒ವ್ಯಾ ಅಥಾಭವದರತೀ ರೋದಸ್ಯೋಃ .
ತಂ ತ್ವಾ॑ ದೇವಾಸೋ॑ಽಜನಯಂತ ದೇವಂ ವೈಶ್ವಾನರ॒ ಜ್ಯೋತಿರಿದಾರ್ಯಾಯ ..

1.059.02

ಆ ಸೂರ್ಯೇ॒ ನ ರ॒ಶ್ಮಯೋ॑ ಧ್ರು॒ವಾಸೋ ವೈಶ್ವಾನರೇ ದ॑ಧಿರೇಽಗ್ನಾ ವಸೂನಿ .

ಯಾ ಪರ್ವತೇಷ್ವೋಷಧೀಷ್ವಪ್ಸು ಯಾ ಮಾನುಷೇ॒ಷ್ವಸಿ ತಸ್ಯ॒ ರಾಜಾ॑ .. 1.059.03

ಬೃ॒ಹ॒ತೀ ಇ॑ವ ಸೂ॒ನವೇ ರೋದಸೀ ಗಿರೋ॒ ಹೋತಾ ಮನುಷ್ಯೋ3 ॒॑ ನ ದಕ್ಷಃ .
ಸ್ವ॑ರ್ವತೇ ಸ॒ತ್ಯಶು॑ಷ್ಮಾಯ ಪೂ॒ರ್ವೀರ್ವೈಶ್ವಾನರಾಯ ನೃತ॑ಮಾಯ ಯ॒ಹ್ವೀಃ ..

1.059.04

ದಿ॒ವಶ್ಚಿ॑ತ್ತೇ ಬೃಹ॒ತೋ ಜಾತವೇದೋ ವೈಶ್ವಾನರ ಪ್ರ ರಿ॑ರಿಚೇ ಮಹಿತ್ವಂ .

ರಾಜಾ॑ ಕೃಷ್ಟೀನಾಮಸಿ॒ ಮಾನುಷೀಣಾಂ ಯುಧಾ ದೇವೇಭ್ಯೋ ವರಿವಶ್ಚಕರ್ಥ ..

1.059.05

ಪ್ರ ನೂ ಮ॑ಹ॒ಿತ್ವಂ ವೃಷ॒ಭಸ್ಯ ವೋಚಂಯಂ ಪೂ॒ರವೋ ವೃತ್ರಹಣಂ॒ ಸಚಂ॑ತೇ .
ವೈ॒ಶ್ವಾನ॒ರೋ ದಸ್ಯುಮ॒ಗ್ನಿರ್ಜಘ॒ನ್ವಾಁ  ಅಧೂ॑ನೋತ್ಕಾಷ್ಠಾ ಅವ॒ ಶಂಬರಂ ಭೇತ್ ..

1.059.06

ವೈ॒ಶ್ವಾನ॒ರೋ ಮ॑ಹಿ॒ಮ್ನಾ ವಿ॒ಶ್ವಕೃ॑ಷ್ಟಿರ್ಭರದ್ವಾ॑ಜೇಷು ಯಜ॒ತೋ ವಿ॒ಭಾವಾ .
ಶಾತ॒ವ॒ನೇಯೇ ಶ॒ತಿನೀ॑ಭಿರ॒ಗ್ನಿಃ ಪುರುಣೀಥೇ ಜ॑ರತೇ ಸೂ॒ನೃತಾವಾನ್ .. 1.059.07

ವಹ್ನಿಂ ಯ॒ಶಸಂ॑ ವಿ॒ದಥ॑ಸ್ಯ ಕೇ॒ತುಂ ಸು॑ಪ್ರಾ॒ವ್ಯಂ॑ ದೂ॒ತಂ ಸ॒ದ್ಯೋಅರ್ಥಂ .

ದ್ವಿಜನ್ಮಾ॑ನಂ ರ॒ಯಿಮಿವ ಪ್ರಶಸ್ತಂ ರಾತಿಂ ಭ॑ರ॒ದ್ಭೃಗ॑ವೇ ಮಾತರಿಶ್ವಾ .. 1.060.01
ಅ॒ಸ್ಯ ಶಾಸುರು॒ಭಯಾಸಃ ಸಚಂತೇ ಹ॒ವಿಷ್ಮಂತ ಉ॒ಶಿಜೋ ಯೇ ಚ॒ ಮರ್ತಾಃ .
ದಿ॒ವಶ್ಚಿ॒ತ್ಪೂರ್ವೋ ನ್ಯ॑ಸಾದಿ ಹೋತಾಪೃಚ್ಛ್ಯೋ ವಿ॒ಶ್ಪತಿ॑ರ್ವಿಕ್ಷು ವೇ॒ಧಾಃ .. 1.060.02
ತಂ ನವ್ಯ॑ಸೀ ಹೃದ ಆ ಜಾಯ॑ಮಾನಮಸ್ಮತ್ಸುಕೀ॒ರ್ತಿರ್ಮಧು॑ಜಿಹ್ವಮಶ್ಯಾಃ .
ಯಮೃತ್ವಿಜೋ॑ ವೃ॒ಜನೇ ಮಾನುಷಾಸಃ ಪ್ರಯಸ್ವಂತ ಆ॒ಯವೋ ಜೀಜ॑ನಂತ ..

1.060.03

ಉ॒ಶಿಕ್ಪಾವ॒ಕೋ ವಸು॒ರ್ಮಾನುಷೇಷು ವರೇ॑ಣ್ಯೋ॒ ಹೋತಾಧಾಯಿ ವಿ॒ಕ್ಷು .
ದಮೂನಾ ಗೃಹಪತಿ॒ರ್ದಮ॒ ಆಁ ಅ॒ಗ್ನಿರ್ಭುವದ್ರಯಿ॒ಪತೀ ರಯೀಣಾಂ .. 1.060.04

ತಂ ತ್ವಾ॑ ವ॒ಯಂ ಪತಿ॑ಮಗ್ನೇ ರಯೀ॒ಣಾಂ ಪ್ರ ಶಂ॑ಸಾಮೋ ಮ॒ತಿಭಿ॒ರ್ಗೋತಮಾಸಃ .
ಆ॒ಶುಂ ನ ವಾಜಂಭ॒ರಂ ಮ॒ರ್ಜಯಂತಃ ಪ್ರಾತರ್ಮ॒ಕ್ಷೂ ಧ॒ಿಯಾವ॑ಸುರ್ಜಗಮ್ಯಾತ್
.. 1.060.05

ಅ॒ಸ್ಮಾ ಇದು ಪ್ರ ತ॒ವಸೇ॑ ತುರಾಯ ಪ್ರಯೋ ನ ಹ॑ರ್ಮಿ॒ ಸ್ತೋಮಂ ಮಾಹಿ॑ನಾಯ .

ಋಚೀಷಮಾಯಾಧ್ರಿ॑ಗವ ಓಹಮಿಂದ್ರಾ॑ಯ॒ ಬ್ರಹ್ಮಾ॑ಣಿ ರಾತತಮಾ .. 1.061.01
ಅ॒ಸ್ಮಾ ಇದು ಪ್ರಯ ಇವ॒ ಪ್ರ ಯಂಸಿ॒ ಭರಾಮ್ಯಾಂಗೂಷಂ ಬಾಧೇ ಸುವೃಕ್ತಿ .
ಇಂದ್ರಾಯ ಹೃ॒ದಾ ಮನಸಾ ಮನೀಷಾ ಪ್ರತ್ನಾಯ॒ ಪತ್ಯೇ ಧಿಯೋ॑ ಮರ್ಜಯಂತ ..

1.061.02

ಅ॒ಸ್ಮಾ ಇದು ತ್ಯಮು॑ಪ॒ಮಂ ಸ್ವ॒ರ್ಷಾಂ ಭರಾ॑ಮ್ಯಾಂಗೂಷಮಾಸ್ಯೇನ .

ಮಂಹಿಷ್ಠಮಚ್ಛೋಕ್ತಿಭಿರ್ಮತೀನಾಂ ಸುವೃ॒ಕ್ತಿಭಿಃ॑ ಸೂ॒ರಿಂ ವಾವೃಧಧ್ಯೈ॑ .. 1.061.03
ಅ॒ಸ್ಮಾ ಇದು ಸ್ತೋಮಂ ಸಂ ಹ॑ಿನೋಮಿ ರಥಂ॒ ನ ತಷ್ಟೇವ॒ ತತ್ಸಿನಾಯ .

ಗಿರಶ್ಚ ಗಿರ್ವಾ॑ಹಸೇ ಸುವೃಕ್ತೀಂದ್ರಾಯ ವಿಶ್ವಮಿ॒ನ್ವಂ ಮೇಧಿರಾಯ .. 1.061.04

ಅ॒ಸ್ಮಾ ಇದು ಸಪ್ತಿ॑ಮಿವ ಶ್ರವಸ್ಯೇಂದ್ರಾಯಾ॒ರ್ಕಂ ಜುಹ್ವಾ॒3॒॑ ಸಮಂ॑ಜೇ .
ವೀರಂ ದಾ॒ನೌಕಸಂ ವಂದಧ್ಯೈ॑ ಪು॒ರಾಂ ಗೂ॒ರ್ತಶ್ರವಸಂ ದ॒ರ್ಮಾಣಂ॑ .. 1.061.05
ಅ॒ಸ್ಮಾ ಇದು ತ್ವಷ್ಟಾ ತಕ್ಷ॒ದ್ವಜ್ರಂ ಸ್ವಪ॑ಸ್ತಮಂ ಸ್ವ॒ರ್ಯಂ1॒॑ ರಣಾಯ .

ವೃತ್ರಸ್ಯ॑ ಚಿದ್ವಿದದ್ಯೇನ ಮರ್ಮ ತುಜನ್ನೀಶಾನಸ್ತುಜತಾ ಕ॑ಿಯೇ॒ಧಾಃ .. 1.061.06
ಅ॒ಸ್ಯೇದು ಮಾತುಃ ಸವನೇಷು ಸ॒ದ್ಯೋ ಮ॒ಹಃ ಪ॒ಿತುಂ ಪ॑ಪ॒ಿವಾಂಚಾರ್ವನ್ನಾ॑ .
ಮುಷಾ॒ಯದ್ವಿಷ್ಣುಃ ಪಚತಂ ಸಹೀಯಾ॒ನ್ವಿಧ್ಯದ್ವರಾಹಂ ತಿ॒ರೋ ಅದ್ರಿ॒ಮಸ್ತಾ ..

1.061.07

ಅ॒ಸ್ಮಾ ಇದು ಗ್ನಾಶ್ಚಿದ್ದೇವಪ॑ತ್ನೀರಿಂದ್ರಾ॑ಯಾ॒ರ್ಕಮಹ॒ಿಹತ್ಯ॑ ಊವುಃ .
ಪರಿ ದ್ಯಾವಾಪೃಥಿವೀ ಜ॑ಭ್ರ ಉ॒ರ್ವೀ ನಾಸ್ಯ॒ ತೇ ಮ॑ಹ॒ಿಮಾನಂ॒ ಪರಿ॑ ಷ್ಟಃ .. 1.061.08
ಅ॒ಸ್ಯೇದೇವ ಪ್ರ ರ॑ಿರಿಚೇ ಮಹಿತ್ವಂ ದಿ॒ವಸ್ಪೃ॑ಥಿ॒ವ್ಯಾಃ ಪರ್ಯಂತರಿ॑ಕ್ಷಾತ್ .

ಸ್ವ॒ರಾಳಿಂದ್ರೋ ದಮ ಆ ವಿ॒ಶ್ವಗೂರ್ತಃ ಸ್ವ॒ರಿರಮ॑ತ್ರೋ ವವಕ್ಷೇ ರಣಾಯ .. 1.061.09

ಅ॒ಸ್ಯೇದೇವ ಶವಸಾ ಶುಷಂತಂ॒ ವಿ ವೃಶ್ಚದ್ವಜ್ರೇಣ ವೃ॒ತ್ರಮಿಂದ್ರಃ .
ಗಾ ನ ವ್ರಾಣಾ ಅ॒ವನೀರಮುಂಚದಭಿ ಶ್ರವೋ ದಾ॒ವನೇ॒ ಸಚೇತಾಃ .. 1.061.10
ಅ॒ಸ್ಯೇದು ತ್ವೇಷಸಾ॑ ರಂತ ಸಿಂಧ॑ವಃ॒ ಪರಿ ಯದ್ವಜ್ರೇಣ ಸೀಮಯಚ್ಛತ್ .

ಈ॒ಶಾನ॒ಕೃದ್ದಾ॒ಶುಷೇ॑ ದಶ॒ಸ್ಯಂತುರ್ವೀತ॑ಯೇ ಗಾಧಂ ತುರ್ವಣಿಃ॑ ಕಃ .. 1.061.11
ಅ॒ಸ್ಮಾ ಇದು ಪ್ರ ಭ॑ರಾ ತೂತುಜಾನೋ ವೃ॒ತ್ರಾಯ ವಜ್ರಮೀಶಾನಃ ಕಿಯೇಧಾಃ .
ಗೋರ್ನ ಪರ್ವ ವಿ ರ॑ದಾ ತಿರ॒ಶ್ಚೇಷ್ಯನ್ನರ್ಣಾಂಸ್ಯಪಾಂ ಚ॒ರಧ್ಯೈ .. 1.061.12

ಅ॒ಸ್ಯೇದು ಪ್ರ ಬ್ರೂಹಿ ಪೂ॒ರ್ವ್ಯಾಣಿ ತುರಸ್ಯ॒ ಕರ್ಮಾಣಿ॒ ನವ್ಯ ಉ॒ಕ್ಥೈಃ .
ಯುಧೇ ಯದಿ॑ಷ್ಣಾನ ಆಯು॑ಧಾನ್ಯೃಘಾಯಮಾಣೋ ನಿರಿಣಾತಿ ಶತ್ರೂನ್ ..

1.061.13

ಅ॒ಸ್ಯೇದು ಭ॒ಿಯಾ ಗಿ॒ರಯಶ್ಚ ದೃ॒ಳ್ಹಾ ದ್ಯಾವಾ ಚ॒ ಭೂಮಾ ಜ॒ನುಷ॑ಸ್ತುಜೇತೇ .
ಉಪೋ ವೇ॒ನಸ್ಯ ಜೋಗುವಾನ ಓ॒ಣಿಂ ಸ॒ದ್ಯೋ ಭುವದ್ವೀರ್ಯಾಯ ನೋಧಾಃ ..
1.061.14

ಅ॒ಸ್ಮಾ ಇದು ತ್ಯದನು ದಾಯ್ಯೇಷಾಮೇಕೋ॒ ಯದ್ವ॒ವ್ನೇ ಭೂರೇರೀಶಾನಃ .
ಪ್ರೈತ॑ಶಂ॒ ಸೂರ್ಯೇ॑ ಪಸ್ಪೃಧಾ॒ನಂ ಸೌವಶ್ವ್ಯೇ॒ ಸುಷ್ವಿ॑ಮಾವ॒ದಿಂದ್ರಃ .. 1.061.15
ಏ॒ವಾ ತೇ॑ ಹಾರಿಯೋಜನಾ ಸುವೃಕ್ತೀಂದ್ರ ಬ್ರಹ್ಮಾಣಿ॒ ಗೋತಮಾಸೋ ಅಕ್ರನ್ .

ಐಷು ವಿ॒ಶ್ವಪೇ॑ಶಸಂ ಧಿಯಂ ಧಾಃ ಪ್ರಾತರ್ಮ॒ಕ್ಷೂ ಧಿ॒ಯಾವಸುರ್ಜಗಮ್ಯಾತ್ ..

1.061.16

ಪ್ರ ಮ॑ನ್ಮಹೇ ಶವಸಾ॒ನಾಯ ಶೂ॒ಷಮಾಂಗೂಷಂ ಗಿರ್ವ॑ಣಸೇ ಅಂಗಿರ॒ಸ್ವತ್ .

ಸು॒ವೃಕ್ತಿಭಿಃ॑ ಸ್ತುವತ ಋ॑ಗ್ಮಿಯಾಯಾರ್ಚಾ॑ಮಾರ್ಕಂ ನರೇ ವಿಶ್ರು॑ತಾಯ .. 1.062.01

ಪ್ರ ವೋ ಮ॒ಹೇ ಮಹಿ ನಮೋ॑ ಭರಧ್ವಮಾಂಗೂ॒ಷ್ಯಂ ಶವಸಾ॒ನಾಯ ಸಾಮ .

ಯೇನಾ ನಃ॒ ಪೂರ್ವೇ॑ ಪಿ॒ತರಃ ಪದಜ್ಞಾ ಅರ್ಚಂತೋ ಅಂಗಿರಸೋ॒ ಗಾ ಅವಿಂದನ್
.. 1.062.02

ಇಂದ್ರ॒ಸ್ಯಾಂಗಿರಸಾಂ ಚೇಷ್ಟೌ ವಿ॒ದತ್ಸರಮಾ॒ ತನಯಾಯ ಧಾ॒ಸಿಂ .

ಬೃಹ॒ಸ್ಪತಿರ್ಭಿನದದ್ರಿಂ ವಿ॒ದದ್ಗಾಃ ಸಮು॒ಸ್ರಿಯಾಭಿರ್ವಾವಶಂತ ನರಃ॑ .. 1.062.03
ಸ ಸು॒ಷ್ಟುಭಾ ಸ ಸ್ತು॒ಭಾ ಸ॒ಪ್ತ ವಿಪ್ರೈಃ ಸ್ವ॒ರೇಣಾದ್ರಿಂ॑ ಸ್ವ॒ರ್ಯೋ3 ॒॑ ನವ॑ಗ್ವೈಃ .
ಸ॒ರ॒ಣ್ಯುಭಿಃ ಫಲಿಗಮಿಂದ್ರ ಶಕ್ರ ವ॒ಲಂ ರವೇ॑ಣ ದರಯೋ ದಶಗ್ವೈಃ .. 1.062.04
ಗೃಣಾ॒ನೋ ಅಂಗಿರೋಭಿರ್ದಸ್ಮ॒ ವಿ ವ॑ರುಷಸಾ॒ ಸೂರ್ಯೇಣ॒ ಗೋಭಿರಂಧಃ॑ .
ವಿ ಭೂಮ್ಯಾ ಅಪ್ರಥಯ ಇಂದ್ರ ಸಾನು ದಿ॒ವೋ ರಜ ಉಪರಮಸ್ತಭಾಯಃ ..

1.062.05

ತದು ಪ್ರಯಕ್ಷತಮಮಸ್ಯ॒ ಕರ್ಮ ದ॒ಸ್ಮಸ್ಯ॒ ಚಾರು॑ತಮಮಸ್ತಿ ದಂಸಃ .
ಉ॒ಪ॒ಹ್ವರೇ ಯದುಪ॑ರಾ ಅಪಿ॑ನ್ವನ್ಮಧ್ವ॑ರ್ಣಸೋ ನ॒ದ್ಯ1॒॑ಶ್ಚತ॑ಸ್ರಃ .. 1.062.06
ದ್ವಿತಾ ವಿ ವ॑ವ್ರೇ ಸ॒ನಜಾ॒ ಸನೀಳೇ ಅ॒ಯಾಸ್ಯಃ॒ ಸ್ತವಮಾನೇಭಿರ॒ರ್ಕೈಃ .
ಭಗೋ ನಮೇನೇ ಪರ॒ಮೇ ವ್ಯೋಮ॒ನ್ನಧಾರಯದ್ರೋದಸೀ ಸು॒ದಂಸಾಃ .. 1.062.07
ಸ॒ನಾದ್ದಿವಂ॒ ಪರಿ ಭೂಮಾ॒ ವಿರೂ॑ಪೇ ಪುನರ್ಭುವಾ ಯುವ॒ತೀ ಸ್ವೇಭಿರೇವೈಃ .
ಕೃಷ್ಣೇಭಿರ॒ಕ್ತೋಷಾ ರುಶ॑ದ್ಭಿರ್ವಪುರ್ಭಿರಾ ಚ॑ರತೋ ಅ॒ನ್ಯಾನ್ಯಾ .. 1.062.08
ಸನೇಮಿ ಸ॒ಖ್ಯಂ ಸ್ವ॑ಪ॒ಸ್ಯಮಾನಃ ಸೂನುರ್ದಾ॑ಧಾರ ಶವಸಾ ಸು॒ದಂಸಾಃ .
ಆ॒ಮಾಸು ಚಿದ್ದಧಿಷೇ ಪ॒ಕ್ವಮಂತಃ ಪಯಃ॑ ಕೃಷ್ಣಾಸು॒ ರುಶದ್ರೋಹಿಣೀಷು .. 1.062.09
ಸ॒ನಾತ್ಸನೀಳಾ ಅ॒ವನೀ॑ರವಾ॒ತಾ ವ್ರ॒ತಾ ರ॑ಕ್ಷಂತೇ ಅ॒ಮೃತಾಃ॒ ಸಹೋಭಿಃ .
ಪುರೂ ಸ॒ಹಸ್ರಾ॒ ಜನ॑ಯೋ ನ ಪತ್ನೀರ್ದುವಸ್ಯಂತಿ ಸ್ವಸಾರೋ ಅಹ್ರಯಾಣಂ ..

1.062.10

ಸ॒ನಾ॒ಯುವೋ ನಮ॑ಸಾ ನವ್ಯೋ ಅ॒ರ್ಕೈರ್ವಸೂ॒ಯವೋ॑ ಮ॒ತಯೋ॑ ದಸ್ಮ ದದ್ರುಃ
.

ಪತಿಂ ನ ಪತ್ನೀರುಶತೀರು॒ಶಂತಂ ಸ್ಪೃ॒ಶಂತಿ ತ್ವಾ ಶವಸಾವನ್ಮನೀಷಾಃ .. 1.062.11
ಸ॒ನಾದೇವ ತವ॒ ರಾಯೋ॒ ಗಭ॑ಸ್ತೌ ನ ಕ್ಷೀಯಂ॑ತೇ ನೋಪ॑ ದಸ್ಯಂತಿ ದಸ್ಮ .
ದ್ಯುಮಾಁ ಅ॑ಸಿ॒ ಕ್ರತು॑ಮಾಁ ಇಂದ್ರ ಧೀರಃ॒ ಶಿಕ್ಷಾ ಶಚೀವಸ್ತವ ನಃ॒ ಶಚೀಭಿಃ .. 1.062.12
ಸ॒ನಾ॒ಯ॒ತೇ ಗೋತಮ ಇಂದ್ರ॒ ನವ್ಯಮತ॑ಕ್॒ಷದ್ಬ್ರಹ್ಮ॑ ಹರಿ॒ಯೋಜನಾಯ .

ಸು॒ನೀಥಾಯ॑ ನಃ ಶವಸಾನ ನೋಧಾಃ ಪ್ರಾ॒ತರ್ಮಕ್ಷೂ ಧಿ॒ಯಾವಸುರ್ಜಗಮ್ಯಾತ್ ..

1.062.13

ತ್ವಂ ಮ॒ಹಾಁ ಇಂದ್ರಯೋ ಹ॒ ಶುಷ್ಮೈ॒ರ್ದ್ಯಾವಾ ಜಜ್ಞಾ॒ನಃ ಪೃಥಿ॒ವೀ ಅಮೇ ಧಾಃ .
ಯದ್ಧ॑ ತೇ ವಿಶ್ವಾ॑ ಗ॒ಿರಯಶ್ಚಿದಭ್ವಾ॑ ಭ॒ಿಯಾ ದೃಳ್ಹಾಸಃ ಕ॒ಿರಣಾ ನೈಜನ್ .. 1.063.01

ಆಯದ್ಧರೀ॑ ಇಂದ್ರ ವಿವ್ರ॑ತಾ ವೇರಾ ತೇ॒ ವಜ್ರಂ ಜರಿತಾ ಬಾ॒ಹ್ವೋರ್ಧಾತ್ .

ಯೇನಾವಿಹರ್ಯತಕ್ರತೋ ಅ॒ಮಿತ್ರಾ॒ನ್ಪುರ ಇ॒ಷ್ಣಾಸಿ॑ ಪುರುಹೂತ ಪೂ॒ರ್ವೀಃ ..

1.063.02

ತ್ವಂ ಸ॒ತ್ಯ ಇಂದ್ರ ಧೃ॒ಷ್ಣುರೇತಾಂತ್ವಮೃ॑ಭುಕ್ಷಾ ನರ್ಯಸ್ತ್ವಂ ಷಾಟ್ .

ತ್ವಂ ಶುಷ್ಣಂ॑ ವೃಜನೇ॑ ಪೃಕ್ಷ ಆ॒ಣೌ ಯೂನೇ॒ ಕುತ್ಸಾ॑ಯ ದ್ಯುಮತೇ ಸಚಾಹನ್ ..

1.063.03

ತ್ವಂ ಹ॒ ತ್ಯದಿಂದ್ರ ಚೋದೀಃ ಸಖಾ॑ ವೃತ್ರಂ ಯದ್ವಜ್ರಿನ್ವೃಷಕರ್ಮನ್ನುಭ್ನಾಃ .
ಯದ್ಧ॑ ಶೂರ ವೃಷಮಣಃ ಪರಾ॒ಚೈರ್ವಿ ದಸ್ಯೂಁರ್ಯೋನಾವಕೃತೋ ವೃಥಾ॒ಷಾಟ್
.. 1.063.04

ತ್ವಂ ಹ॒ ತ್ಯದಿಂದ್ರಾರಿ॑ಷಣ್ಯಂದೃಳ್ಹಸ್ಯ॑ ಚಿ॒ನ್ಮರ್ತಾ॑ನಾಮಜು॑ಷ್ಟೌ .
ವ್ಯ1॒॑ಸ್ಮದಾ ಕಾಷ್ಠಾ ಅರ್ವತೇ ವರ್ಘ॒ನೇವ ವಜ್ರಿಂಛ್ನಥಿಹ್ಯಮಿತ್ರಾ॑ನ್ .. 1.063.05

ತ್ವಾಂ ಹ॒ ತ್ಯದಿಂದ್ರಾರ್ಣಸಾತೌ॒ ಸ್ವರ್ಮೀಳ್ಹೇ ನರ॑ ಆ॒ಜಾ ಹ॑ವಂತೇ .
ತವ॑ ಸ್ವಧಾವ ಇ॒ಯಮಾಸ॑ಮ॒ರ್ಯಊ॒ತಿರ್ವಾಜೇಷ್ವತ॒ಸಾಯ್ಯಾ ಭೂತ್ .. 1.063.06

ತ್ವಂ ಹ॒ ತ್ಯದಿಂದ್ರ ಸ॒ಪ್ತ ಯುಧ್ಯ॒ನ್ಪುರೋ ವಜ್ರಿನ್ಪುರು॒ಕುತ್ಸಾ॑ಯ ದರ್ದಃ .
ಬ॒ರ್ಹಿರ್ನಯತ್ಸುದಾಸೇ॒ ವೃಥಾ॒ ವರ್ಗಂಹೋ ರಾ॑ಜ॒ನ್ವರಿ॑ವಃ ಪೂ॒ರವೇ॑ ಕಃ .. 1.063.07
ತ್ವಂ ತ್ಯಾಂ ನ॑ ಇಂದ್ರ ದೇವ ಚಿ॒ತ್ರಾಮಿಷಮಾಪೋ॒ ನ ಪೀ॑ಪಯಃ ಪರಿಜ್ಮನ್ .

ಯಯಾ ಶೂರ ಪ್ರತ್ಯಸ್ಮಭ್ಯಂಯಂಸಿ ತ್ಮನ॒ಮೂರ್ಜಂ ನ ವ॒ಿಶ್ವಧ॒ ಕ್ಷರಧ್ಯೈ .. 1.063.08
ಅಕಾರಿ ತ ಇಂದ್ರ ಗೋತಮೇಭಿ॒ರ್ಬ್ರಹ್ಮಾ॒ಣ್ಯೋಕ್ತಾ ನಮಸಾ॒ ಹರಿಭ್ಯಾಂ .

ಸು॒ಪೇಶಸಂ ವಾಜಮಾ ಭ॑ರಾ ನಃ ಪ್ರಾ॒ತರ್ಮಕ್ಷೂ ಧಿ॒ಯಾವಸುರ್ಜಗಮ್ಯಾತ್ ..

1.063.09

ವೃಷ್ಣೇ ಶರ್ಧಾ॑ಯ॒ ಸುಮಖಾಯ ವೇಧಸೇ॒ ನೋಧಃ ಸುವೃಕ್ತಿಂ ಪ್ರ ಭ॑ರಾ ಮ॒ರುದ್ಭ್ಯಃ
.

ಅ॒ಪೋ ನ ಧೀರೋ ಮನಸಾ ಸು॒ಹಸ್ತ್ಯೋ ಗಿರಃ ಸಮಂ॑ಜೇ ವಿ॒ದಥೇಷ್ವಾ॒ಭುವಃ॑ ..
1.064.01

ತೇ ಜ॑ಜ್ಞಿರೇ ದಿ॒ವ ಋ॒ಷ್ವಾಸ ಉ॒ಕ್ಷಣೋ॑ ರುದ್ರಸ್ಯ॒ ಮರ್ಯಾ॒ ಅಸುರಾ ಅರೇ॒ಪಸಃ .
ಪಾವ॒ಕಾಸಃ ಶುಚಯಃ ಸೂರ್ಯಾ ಇವ॒ ಸತ್ವಾ॑ನೋ ನ ದ್ರ॒ಪ್ಸಿನೋ ಘೋರವರ್ಪಸಃ
.. 1.064.02

ಯುವಾನೋ ರುದ್ರಾ ಅ॒ಜರಾ॑ ಅಭೋ॒ಗ್ಘನೋ ವವಕ್ಷುರಧ್ರಿ॑ಗಾವಃ ಪರ್ವತಾ ಇವ .

ದೃ॒ಳ್ಹಾ ಚಿ॒ದ್ವಿಶ್ವಾ ಭುವ॑ನಾನಿ ಪಾರ್ಥಿವಾ ಪ್ರ ಚ್ಯಾ॑ವಯಂತಿ ದಿ॒ವ್ಯಾನಿ ಮ॒ಜ್ಮನಾ॑ ..
1.064.03

ಚಿ॒ತ್ರೈರಂಜಿಭಿ॒ರ್ವಪುಷೇ ವ್ಯಂ॑ಜತೇ ವಕ್ಷಸ್ಸು ರುಕ್ಮಾಁ  ಅಧಿಯೇತಿರೇ ಶು॒ಭೇ .

ಅಂಸೇ॑ಷ್ವೇಷಾಂ ನಿ ಮಿ॑ಮೃಕ್ಷುರೃಷ್ಟಯಃ ಸಾಕಂ ಜ॑ಜ್ಞಿರೇ ಸ್ವ॒ಧಯಾ॑ ದಿ॒ವೋ ನರಃ॑
.. 1.064.04

ಈ॒ಶಾನ॒ಕೃತೋ॒ ಧುನಯೋ ರಿ॒ಶಾದಸೋ ವಾತಾನ್ವಿದ್ಯುತ॒ಸ್ತವಿಷೀಭಿರಕ್ರತ .

ದು॒ಹಂತ್ಯೂಧರ್ದಿವ್ಯಾನಿ॒ ಧೂತಯೋ ಭೂಮಿಂ ಪಿನ್ವಂತಿ॒ ಪಯಸಾ॒ ಪರಿಜ್ರಯಃ ..
1.064.05

ಪಿನ್ವಂತ್ಯ॒ಪೋ ಮ॒ರುತಃ॑ ಸು॒ದಾನ॑ವಃ ಪಯೋ ಘೃತವ॑ದ್ವಿ॒ದಥೇಷ್ವಾ॒ಭುವಃ .
ಅತ್ಯಂ ನ ಮಿ॒ಹೇ ವಿ ನ॑ಯಂತಿ ವಾಜಿನಮುತ್ಸಂ ದುಹಂತಿ ಸ್ತ॒ನಯಂತ॒ಮಕ್ಷಿ॑ತಂ ..

1.064.06

ಮ॒ಹಿ॒ಷಾಸೋ॑ ಮಾಯಿನಶ್ಚಿತ್ರಭಾನವೋ ಗಿ॒ರಯೋ ನ ಸ್ವತವಸೋ ರಘು॒ಷ್ಯದಃ॑ .
ಮೃಗಾ ಇ॑ವ ಹ॒ಸ್ತಿನಃ ಖಾದಥಾ ವನಾ॒ ಯದಾರುಣೀಷು॒ ತವಿಷೀರಯುಗ್ಧ್ವಂ ..

1.064.07

ಸಿಂ॒ಹಾ ಇ॑ವ ನಾನದತಿ ಪ್ರಚೇ॑ತಸಃ ಪ॒ಿಶಾ ಇ॑ವ ಸುಪಿಶೋ॑ ವಿ॒ಶ್ವವೇ॑ದಸಃ .
ಕ್ಷಪೋ॒ ಜಿನ್ವಂ॑ತಃ॒ ಪೃಷತೀಭಿರೃ॒ಷ್ಟಿಭಿಃ ಸಮಿತ್ಸಬಾಧಃ ಶವಸಾಹಿಮನ್ಯವಃ .. 1.064.08
ರೋದಸೀ ಆ ವ॑ದತಾ ಗಣಶ್ರಿಯೋ ನೃಷಾಚಃ ಶೂರಾಃ ಶವಸಾಹಿಮನ್ಯವಃ .
ಆ ವಂಧುರೇಷ್ವ॒ಮತಿ॒ರ್ನ ದ॑ರ್ಶ॒ತಾ ವಿ॒ದ್ಯುನ್ನ ತ॑ಸ್ಥೌ ಮರುತೋ ರಥೇಷು ವಃ ..

1.064.09

ವಿ॒ಶ್ವವೇದಸೋ ರ॒ಯಿಭಿಃ ಸಮೋ॑ಕಸಃ ಸಮ್ಮಿಶ್ಲಾಸಸ್ತವಿ॑ಷೀಭಿರ್ವಿರಪ್ಶಿನಃ .
ಅಸ್ತಾರ॒ ಇಷುಂ ದಧಿರೇ ಗಭ॑ಸ್ತ್ಯೋರನಂತಶು॑ಷ್ಮಾ ವೃಷಖಾದಯೋ ನರಃ .. 1.064.10
ಹಿ॒ರ॒ಣ್ಯಯೇ॑ಭಿಃ ಪ॒ವಿಭಿಃ॑ ಪಯೋವೃಧ॒ ಉಜ್ಜಿಘ್ನಂತ ಆಪಥ್ಯೋ3॒॑ ನ ಪರ್ವತಾನ್ .

ಮ॒ಖಾ ಅ॒ಯಾಸಃ॑ ಸ್ವ॒ಸೃತೋ ಧ್ರುವ॒ಚ್ಯುತೋ ದುಧ್ರಕೃತೋ॑ ಮ॒ರುತೋ॒
ಭ್ರಾಜ॑ದೃಷ್ಟಯಃ .. 1.064.11
ಘೃಷುಂ ಪಾವ॒ಕಂ ವ॒ನಿನಂ॒ ವಿಚರ್ಷಣಿಂ ರುದ್ರಸ್ಯ॑ ಸೂನುಂ ಹ॒ವಸಾ ಗೃಣೀಮಸಿ .

ರ॒ಜ॒ಸ್ತುರಂ॑ ತ॒ವಸಂ ಮಾರುತಂ ಗ॒ಣಮೃ॑ಜೀ॒ಷಿಣಂ ವೃಷಣಂ ಸಶ್ಚತ ಶ್ರಿ॒ಯೇ ..

1.064.12

ಪ್ರ ನೂ ಸ ಮರ್ತಃ ಶವಸಾ ಜನಾ॒ಁ ಅತಿ ತ॒ಸ್ಥೌ ವ॑ ಊ॒ತೀ ಮ॑ರುತೋಯಮಾವತ
.

ಅರ್ವದ್ಭಿ॒ರ್ವಾಜಂ ಭರತೇ ಧನಾ॒ ನೃಭಿರಾ॒ಪೃಚ್ಛ್ಯಂ ಕ್ರತು॒ಮಾ ಕ್ಷೇ॑ತಿ॒ ಪುಷ್ಯತಿ .. 1.064.13

ಚ॒ರ್ಕೃತ್ಯಂ॑ ಮರುತಃ ಪೃತ್ಸು ದು॒ಷ್ಟರಂ ದ್ಯುಮಂತಂ॒ ಶುಷ್ಮಂ॑ ಮ॒ಘವತ್ಸು ಧತ್ತನ .

ಧ॒ನ॒ಸ್ಪೃತ॑ಮುಕ್ಥ್ಯಂ ವಿ॒ಶ್ವಚ॑ರ್ಷಣಿಂ ತೋ॒ಕಂ ಪು॑ಷ್ಯೇಮ ತನಯಂ ಶ॒ತಂ ಹಿಮಾಃ ..
1.064.14

ನೂ ಷ್ಠಿರಂ ಮ॑ರುತೋ ವೀರವಂತಮೃತೀ॒ಷಾಹಂ॑ ರ॒ಯಿಮ॒ಸ್ಮಾಸು ಧತ್ತ .

ಸ॒ಹ॒ಸ್ರಿಣಂ ಶ॒ತಿನಂ ಶೂಶುವಾಂಸಂ ಪ್ರಾತರ್ಮ॒ಕ್ಷೂ ಧಿ॒ಯಾವಸುರ್ಜಗಮ್ಯಾತ್ ..

1.064.15

ಪ॒ಶ್ವಾ ನ ತಾಯುಂ ಗುಹಾ ಚತಂತಂ ನಮೋ॑ ಯುಜಾ॒ನಂ ನಮೋ॒ ವಹಂ॑ತಂ ..

1.065.01

ಸ॒ಜೋಷಾ ಧೀರಾಃ॑ ಪ॒ದೈರನು ಗ್ಮ॒ನ್ನುಪ ತ್ವಾ ಸೀದನ್ವಿಶ್ವೇ ಯಜ॑ತ್ರಾಃ .. 1.065.02
ಋ॒ತಸ್ಯ॑ ದೇ॒ವಾ ಅನು ವ್ರ॒ತಾ ಗು॒ರ್ಭುವ॒ತ್ಪರಿಷ್ಟಿರ್ದ್ಯೌರ್ನ ಭೂಮ .. 1.065.03

ವರ್ಧಂತೀಮಾಪಃ ಪ॒ನ್ವಾ ಸುಶಿಶ್ವಿಮೃ॒ತಸ್ಯಯೋನಾ ಗರ್ಭೇ ಸುಜಾತಂ .. 1.065.04

ಪುಷ್ಟಿರ್ನ ರ॒ಣ್ವಾ ಕ್ಷಿ॒ತಿರ್ನ ಪೃ॒ಥ್ವೀ ಗಿ॒ರಿರ್ನ ಭುಜ್ಮ॒ ಕ್ಷೋದೋ ನ ಶಂ॒ಭು .. 1.065.05
ಅತ್ಯೋ ನಾಜ್ಮ॒ನ್ಸರ್ಗ॑ಪ್ರತಕ್ತಃ ಸಿಂಧು॒ರ್ನ ಕ್ಷೋದಃ ಕ ಈಂ॑ ವರಾತೇ .. 1.065.06
ಜಾಮಿಃ ಸಿಂಧೂ॑ನಾಂ॒ ಭ್ರಾತೇವ॒ ಸ್ವಸ್ರಾ॒ಮಿಭ್ಯಾನ್ನ ರಾಜಾ ವನಾನ್ಯತ್ತಿ .. 1.065.07
ಯದ್ವಾತಜೂತೋ॒ ವನಾ ವ್ಯಸ್ಥಾ॑ದ॒ಗ್ನಿರ್ಹ॑ ದಾತಿ ರೋಮಾ ಪೃಥಿವ್ಯಾಃ .. 1.065.08
ಶ್ವಸಿತ್ಯ॒ಪ್ಸು ಹಂಸೋ ನ ಸೀದನ್ಕ್ರತ್ವಾ ಚೇತಿ॑ಷ್ಠೋ ವಿ॒ಶಾಮುಷ॒ರ್ಭುತ್ .. 1.065.09

ಸೋಮೋ ನ ವೇ॒ಧಾ ಋ॒ತಪ್ರ॑ಜಾತಃ ಪ॒ಶುರ್ನ ಶಿಶ್ವಾ ವಿ॒ಭುರ್ದೂರೇಭಾಃ॑ .. 1.065.10
ರ॒ಯಿರ್ನ ಚಿ॒ತ್ರಾ ಸೂರೋ॒ ನ ಸಂ॒ದೃಗಾಯುರ್ನ ಪ್ರಾ॒ಣೋ ನಿತ್ಯೋ ನ ಸೂ॒ನುಃ ..
1.066.01

ತಕ್ವಾ ನ ಭೂರ್ಣಿರ್ವನಾ॑ ಸಿಷಕ್ತಿ ಪಯೋ ನ ಧೇನುಃ ಶುಚಿ॑ರ್ವಿಭಾವಾ .. 1.066.02
ದಾ॒ಧಾರ ಕ್ಷೇಮಮೋಕೋ॒ ನ ರ॒ಣ್ವೋ ಯವೋ ನ ಪ॒ಕ್ವೋ ಜೇತಾ॒ ಜನಾ॑ನಾಂ ..

1.066.03

ಋಷಿರ್ನ ಸ್ತುಭ್ವಾ ವಿ॒ಕ್ಷು ಪ್ರ॑ಶ॒ಸ್ತೋ ವಾಜೀ ನ ಪ್ರೀತೋ ವಯೋ ದಧಾತಿ .. 1.066.04

ದು॒ರೋಕಶೋಚಿಃ॒ ಕ್ರತುರ್ನ ನಿತ್ಯೋ ಜಾಯೇವಯೋನಾವರಂ॒ ವಿಶ್ವಸ್ಮೈ .. 1.066.05

ಚಿ॒ತ್ರೋ ಯದಭ್ರಾಟ್ ಛ್ವೇತೋ ನ ವಿ॒ಕ್ಷು ರಥೋ ನ ರು॒ಕ್ಮೀ ತ್ವೇಷಃ ಸ॒ಮತ್ಸು ..
1.066.06

ಸೇನೇ॑ವ ಸೃ॒ಷ್ಟಾಮಂ ದಧಾ॒ತ್ಯಸ್ತುರ್ನ ದಿ॒ದ್ಯುತ್ತ್ವೇಷಪ್ರ॑ತೀಕಾ .. 1.066.07
ಯ॒ಮೋ ಹ॑ ಜಾ॒ತೋ ಯ॒ಮೋ ಜನಿ॑ತ್ವಂ ಜಾರಃ ಕ॒ನೀನಾಂ॒ ಪತಿರ್ಜನೀ॑ನಾಂ ..

1.066.08

ತಂ ವ॑ಶ್ಚರಾಥಾ ವ॒ಯಂ ವ॑ಸ॒ತ್ಯಾಸ್ತಂ ನ ಗಾವೋ ನಕ್ಷಂ॑ತ ಇ॒ದ್ಧಂ .. 1.066.09

ಸಿಂಧು॒ರ್ನ ಕ್ಷೋದಃ ಪ್ರ ನೀಚೀರೈನೋನ್ನವಂತ॒ ಗಾವಃ॒ ಸ್ವ1॒॑ರ್ದೃಶೀ॑ಕೇ .. 1.066.10
ವನೇಷು ಜಾಯುರ್ಮರ್ತೇಷು ಮಿ॒ತ್ರೋ ವೃಣೀ॒ತೇ ಶ್ರು॒ಷ್ಟಿಂ ರಾಜೇವಾಜು॒ರ್ಯಂ ..

1.067.01

ಕ್ಷೇಮೋ॒ ನ ಸಾಧುಃ ಕ್ರತು॒ರ್ನ ಭ॒ದ್ರೋ ಭುವ॑ತ್ಸ್ವಾ॒ಧೀರ್ಹೋತಾ ಹವ್ಯ॒ವಾಟ್ ..

1.067.02

ಹಸ್ತೇ ದಧಾ॑ನೋ ನೃ॒ಮ್ಣಾ ವಿಶ್ವಾ॒ನ್ಯಮೇ ದೇ॒ವಾಂಧಾದ್ಗುಹಾ ನಿ॒ಷೀದನ್ .. 1.067.03

ವಿ॒ದಂತೀಮತ್ರ॒ ನರೋ ಧಿಯಂ॒ಧಾ ಹೃ॒ದಾಯತ್ತಷ್ಟಾನ್ಮಂತ್ರಾಁ ಅಶಂ॑ಸನ್ .. 1.067.04

ಅ॒ಜೋ ನ ಕ್ಷಾಂ ದಾಧಾರ॑ ಪೃಥಿವೀಂ ತ॒ಸ್ತಂಭ॒ ದ್ಯಾಂ ಮಂತ್ರೇಭಿಃ ಸ॒ತ್ಯೈಃ .. 1.067.05
ಪ್ರಿ॒ಯಾ ಪ॒ದಾನಿ ಪ॒ಶ್ವೋ ನಿ ಪಾಹಿ ವ॒ಿಶ್ವಾಯುರಗ್ನೇ ಗುಹಾ ಗುಹಂ॑ ಗಾಃ .. 1.067.06
ಯಈಂ॑ ಚಿ॒ಕೇತ ಗುಹಾ ಭವಂ॑ತ॒ಮಾಯಃ ಸ॒ಸಾದ ಧಾರಾ॑ಮೃತಸ್ಯ .. 1.067.07
ವಿಯೇ ಚೃ॒ತಂತ್ಯೃತಾ ಸಪಂ॑ತ॒ ಆದಿದ್ವಸೂನಿ॒ ಪ್ರ ವ॑ವಾಚಾಸ್ಮೈ .. 1.067.08

ವಿಯೋ ವೀರುತ್ಸು॒ ರೋಧನ್ಮಹಿ॒ತ್ವೋತ ಪ್ರ॒ಜಾ ಉ॒ತ ಪ್ರ॒ಸೂಷ್ವಂತಃ .. 1.067.09
ಚಿತ್ತಿರ॒ಪಾಂ ದಮೇ॑ ವಿ॒ಶ್ವಾಯುಃ ಸದ್ಮೇವ॒ ಧೀರಾಃ ಸ॒ಮ್ಮಾಯ ಚಕ್ರುಃ .. 1.067.10
ಶ್ರೀಣನ್ನುಪ ಸ್ಥಾದ್ದಿವಂ ಭುರ॒ಣ್ಯುಃ ಸ್ಥಾತುಶ್ಚರಥ॑ಮ॒ಕ್ತೂನ್ವ್ಯೂ॑ರ್ಣೋತ್ .. 1.068.01

ಪರಿ ಯದೇ॑ಷಾ॒ಮೇಕೋ ವಿಶ್ವೇಷಾಂ॒ ಭುವ॑ದ್ದೇವೋ ದೇ॒ವಾನಾಂ ಮಹಿತ್ವಾ ..

1.068.02

ಆದಿತ್ತೇ ವಿಶ್ವೇ ಕ್ರತುಂ ಜುಷಂತ ಶುಷ್ಕಾ॒ದ್ಯದ್ದೇ॑ವ ಜೀ॒ವೋ ಜನಿಷ್ಠಾಃ .. 1.068.03
ಭಜಂ॑ತ॒ ವಿಶ್ವೇ ದೇವ॒ತ್ವಂ ನಾಮ ಋ॒ತಂ ಸಪಂ॑ತೋ ಅ॒ಮೃತ॒ಮೇವೈಃ .. 1.068.04
ಋ॒ತಸ್ಯ॒ ಪ್ರೇಷಾ ಋ॒ತಸ್ಯ ಧೀತಿರ್ವಿ॒ಶ್ವಾಯುರ್ವಿಶ್ವೇ ಅಪಾಂಸಿ ಚಕ್ರುಃ .. 1.068.05
ಯಸ್ತುಭ್ಯಂ ದಾಶಾದ್ಯೋ ವಾ ತೇ ಶಿಕ್ಷಾ॒ತ್ತಸ್ಮೈ ಚಿಕಿತ್ವಾನ್ರಯಿಂ ದ॑ಯಸ್ವ .. 1.068.06
ಹೋತಾ ನಿಷತ್ತೋ ಮನೋ॒ರಪತ್ಯೇ ಸ ಚ॒ಿನ್ನ್ವಾ॑ಸಾಂ॒ ಪತೀ ರಯೀಣಾಂ .. 1.068.07

ಇ॒ಚ್ಛಂತ॒ ರೇತೋ॑ ಮ॒ಿಥಸ್ತ॒ನೂಷು॒ ಸಂ ಜಾ॑ನತ ಸ್ವೈರ್ದಕ್ಷೈ॒ರಮೂರಾಃ .. 1.068.08
ಪ॒ಿತುರ್ನ ಪುತ್ರಾಃ ಕ್ರತುಂ ಜುಷಂತ॒ ಶ್ರೋಷನ್ಯೇ ಅ॑ಸ್ಯ ಶಾಸಂ ತು॒ರಾಸಃ .. 1.068.09
ವಿ ರಾಯ ಔರ್ಣೋ॒ದ್ದುರಃ॑ ಪುರುಕ್ಷುಃ ಪ॒ಿಪೇಶ ನಾಕಂ ಸ್ತೃಭಿ॒ರ್ದಮೂ॑ನಾಃ .. 1.068.10
ಶು॒ಕ್ರಃ ಶು॑ಶುಕ್ವಾಁ  ಉ॒ಷೋ ನ ಜಾರಃ ಪ॒ಪ್ರಾ ಸ॑ಮೀಚೀ ದ॒ಿವೋ ನ ಜ್ಯೋತಿಃ .. 1.069.01
ಪರಿ ಪ್ರಜಾತಃ॒ ಕ್ರತ್ವಾ ಬಭೂಥ ಭುವೋ ದೇವಾನಾಂ ಪ॒ಿತಾ ಪುತ್ರಃ ಸನ್ .. 1.069.02

ವೇ॒ಧಾ ಅದೃಪ್ತೋ ಅ॒ಗ್ನಿರ್ವಿ॑ಜಾನನ್ನೂಧರ್ನ ಗೋನಾಂ॒ ಸ್ವಾದ್ಮಾ॑ ಪಿತೂನಾಂ ..

1.069.03

ಜನೇ॒ ನ ಶೇವ ಆ॒ಹೂರ್ಯಃ ಸನ್ಮಧ್ಯೇ ನಿಷ॑ತ್ತೋ ರ॒ಣ್ವೋ ದು॑ರೋಣೇ .. 1.069.04
ಪುತ್ರೋ ನ ಜಾತೋ ರ॒ಣ್ವೋ ದು॑ರೋಣೇ ವಾಜೀ ನ ಪ್ರೀತೋ ವಿಶೋ॒ ವಿ ತಾ॑ರೀತ್
.. 1.069.05

ವಿಶೋ॒ ಯದಹ್ವೇ ನೃಭಿಃ ಸನೀಳಾ ಅ॒ಗ್ನಿರ್ದೇ॑ವ॒ತ್ವಾ ವಿಶ್ವಾ॑ನ್ಯಶ್ಯಾಃ .. 1.069.06
ನಕಿ॑ಷ್ಟ ಏ॒ತಾ ವ್ರ॒ತಾ ಮಿ॑ನಂತಿ ನೃಭ್ಯೋ ಯದೇ॒ಭ್ಯಃ ಶ್ರು॒ಷ್ಟಿಂ ಚ॒ಕರ್ಥ .. 1.069.07

ತತ್ತು ತೇ ದಂಸೋ ಯದಹ॑ನ್ಸಮಾನೈರ್ನೃಭಿರ್ಯದ್ಯು॒ಕ್ತೋ ವಿ॒ವೇ ರಪಾಂಸಿ ..

1.069.08

ಉ॒ಷೋ ನ ಜಾರೋ ವಿ॒ಭಾವೋಸ್ರಃ ಸಂಜ್ಞಾತರೂಪಶ್ಚಿಕೇ॑ತದಸ್ಮೈ .. 1.069.09

ತ್ಮನಾ ವಹಂ॑ತೋ ದುರೋ ವ್ಯೃಣ್ವ॒ನ್ನವಂತ॒ ವಿಶ್ವೇ ಸ್ವ1 ॒॑ರ್ದೃಶೀ॑ಕೇ .. 1.069.10

ವ॒ನೇಮ ಪೂ॒ರ್ವೀರರ್ಯೋ ಮ॑ನೀಷಾ ಅ॒ಗ್ನಿಃ ಸು॒ಶೋಕೋ ವಿಶ್ವಾನ್ಯಶ್ಯಾಃ ..

1.070.01

ಆ ದೈವ್ಯಾನಿ ವ್ರ॒ತಾ ಚಿ॑ಕಿ॒ತ್ವಾನಾ ಮಾನುಷಸ್ಯ ಜನಸ್ಯ ಜನ್ಮ .. 1.070.02
ಗರ್ಭೋ ಯೋ ಅ॒ಪಾಂ ಗರ್ಭೋ ವನಾನಾಂ॒ ಗರ್ಭಶ್ಚ ಸ್ಥಾತಾಂ ಗರ್ಭ॑ಶ್ಚರಥಾಂ ..

1.070.03

ಅದ್ರೌ ಚಿದಸ್ಮಾ ಅಂತರ್ದುರೋಣೇ ವಿ॒ಶಾಂ ನ ವಿಶ್ವೋ ಅ॒ಮೃತಃ ಸ್ವಾ॒ಧೀಃ .. 1.070.04
ಸ ಹಿ ಕ್ಷ॒ಪಾವಾಁ ಅ॒ಗ್ನೀ ರ॑ಯೀಣಾಂ ದಾಶದ್ಯೋ ಅ॑ಸ್ಮಾ ಅರಂ ಸೂ॒ಕ್ತೈಃ .. 1.070.05
ಏ॒ತಾ ಚಿ॑ಕಿತ್ವೋ ಭೂಮಾ ನಿ ಪಾಹಿ ದೇವಾನಾಂ ಜನ್ಮ ಮರ್ತಾಁಶ್ಚ ವಿ॒ದ್ವಾನ್ ..

1.070.06

ವರ್ಧಾನ್ಯಂ ಪೂ॒ರ್ವೀಃ ಕ್॒ಷಪೋ ವಿರೂ॑ಪಾಃ ಸ್ಥಾತುಶ್ಚ ರಥ॑ಮೃತಪ್ರ॑ವೀತಂ .. 1.070.07

ಅರಾ॑ಧಿ॒ ಹೋತಾ ಸ್ವ1 ॒॑ರ್ನಿಷತ್ತಃ ಕೃಣ್ವನ್ವಿಶ್ವಾನ್ಯಪಾಂ॑ಸಿ ಸ॒ತ್ಯಾ .. 1.070.08
ಗೋಷು॒ ಪ್ರಶಸ್ತಿಂ ವನೇಷು ಧಿಷೇ ಭರಂತ॒ ವಿಶ್ವೇ ಬ॒ಲಿಂ ಸ್ವ॑ರ್ಣಃ .. 1.070.09
ವಿ ತ್ವಾ ನರಃ॑ ಪುರುತ್ರಾ ಸ॑ಪರ್ಯನ್ಪಿತುರ್ನ ಜಿವ್ರೇರ್ವಿ ವೇದೋ ಭರಂತ .. 1.070.10

ಸಾ॒ಧುರ್ನ ಗೃ॒ಧ್ನುರಸ್ತೇ॑ವ॒ ಶೂರೋ ಯಾತೇ॑ವ ಭೀಮಸ್ತ್ವೇಷಃ ಸ॒ಮತ್ಸು .. 1.070.11
ಉಪ ಪ್ರ ಜ॑ಿನ್ವನ್ನುಶ॒ತೀರು॒ಶಂತಂ ಪತಿಂ॒ ನ ನಿತ್ಯಂ ಜನ॑ಯಃ ಸನೀಳಾಃ .
ಸ್ವಸಾರಃ॒ ಶ್ಯಾವೀಮರುಷೀಮಜುಷ್ರಂಚಿತ್ರಮು॒ಚ್ಛಂತೀಮು॒ಷಸಂ ನ ಗಾವಃ॑ ..

1.071.01

ವೀಳು ಚ॑ಿದ್ದೃ॒ಳ್ಹಾ ಪ॒ಿತರೋ ನ ಉ॒ಕ್ಥೈರದ್ರಿಂ ರುಜ॒ನ್ನಂಗಿರಸೋ ರವೇಣ .

ಚ॒ಕ್ರುರ್ದಿ॒ವೋ ಬೃ॑ಹ॒ತೋ ಗಾತುಮ॒ಸ್ಮೇ ಅಹಃ ಸ್ವರ್ವಿವಿದುಃ ಕೇ॒ತುಮುಸ್ರಾಃ ..

1.071.02

ದಧ॑ನ್ನೃ॒ತಂ ಧ॒ನಯನ್ನಸ್ಯ ಧೀತಿಮಾದಿದ॒ರ್ಯೋ ದಿ॑ಧಿ॒ಷ್ವೋ3 ॒॑ ವಿಭೃ॑ತ್ರಾಃ .
ಅತೃಷ್ಯಂತೀರಪಸೋ॑ ಯಂ॒ತ್ಯಚ್ಛಾ ದೇ॒ವಾಂಜನ್ಮ ಪ್ರಯಸಾ ವ॒ರ್ಧಯಂ॑ತೀಃ ..

1.071.03

ಮಥೀ॒ದ್ಯದೀಂ॒ ವಿಭೃ॑ತೋ ಮಾತ॒ರಿಶ್ವಾ ಗೃಹೇಗೃ॑ಹೇ ಶ್ಯೇತೋ ಜೇನ್ಯೋ ಭೂತ್ .

ಆದೀಂ॒ ರಾಜ್ಞೇ ನ ಸಹೀಯಸೇ॒ ಸಚಾ॒ ಸನ್ನಾ ದೂ॒ತ್ಯಂ1 ॒॑ ಭೃಗ॑ವಾಣೋ ವಿವಾಯ ..

1.071.04

ಮ॒ಹೇ ಯತ್ಪಿತ್ರ ಈಂ॒ ರಸಂ॑ ದಿ॒ವೇ ಕರವ॑ ತ್ಸರತ್ಪೃಶ॒ನ್ಯಶ್ಚಿಕಿತ್ವಾನ್ .

ಸೃ॒ಜದಸ್ತಾ ಧೃಷ॒ತಾ ದಿ॒ದ್ಯುಮಸ್ಮೈ॒ ಸ್ವಾಯಾಂ ದೇವೋ ದು॑ಹಿ॒ತರಿ॒ ತ್ವಿಷಿಂ॑ ಧಾತ್ ..

1.071.05

ಸ್ವ ಆಯಸ್ತುಭ್ಯಂ ದಮ॒ ಆ ವಿ॒ಭಾತಿ ನಮೋ॑ ವಾ॒ ದಾಶಾದುಶ॒ತೋ ಅನು ದ್ಯೂನ್ .

ವರ್ಧೋ ಅಗ್ನೇ ವಯೋ ಅಸ್ಯ ದ್ವಿಬರ್ಹಾ॒ ಯಾಸ॑ದ್ರಾ॒ಯಾ ಸ॒ರಥಂ॒ ಯಂ ಜುನಾಸಿ॑
.. 1.071.06

ಅ॒ಗ್ನಿಂ ವಿಶ್ವಾ॑ ಅ॒ಭಿ ಪೃಕ್ಷಃ ಸಚಂತೇ ಸಮುದ್ರಂ ನ ಸ್ರವತಃ॑ ಸ॒ಪ್ತ ಯ॒ಹ್ವೀಃ .
ನ ಜಾ॒ಮಿಭಿರ್ವಿ ಚ॑ಿಕಿತೇ ವಯೋ ನೋ ವಿ॒ದಾ ದೇವೇಷು॒ ಪ್ರಮತಿಂ ಚಿಕಿತ್ವಾನ್ ..

1.071.07

ಆಯದಿಷೇ ನೃ॒ಪತಿಂ॒ ತೇಜ ಆನಟ್ ಛುಚಿ ರೇತೋ ನಿಷಿಕ್ತಂ॒ ದ್ಯೌರಭೀಕೇ .
ಅ॒ಗ್ನಿಃ ಶರ್ಧ॑ಮನವದ್ಯಂ ಯುವಾನಂ ಸ್ವಾ॒ಧ್ಯಂ ಜನಯತ್ಸೂದಯ॑ಚ್ಚ .. 1.071.08
ಮನೋ॒ ನಯೋಽಧ್ವ॑ನಃ ಸ॒ದ್ಯ ಏತ್ಯೇಕಃ ಸ॒ತ್ರಾ ಸೂರೋ॒ ವಸ್ವ॑ ಈಶೇ .
ರಾಜಾ॑ನಾ ಮಿ॒ತ್ರಾವರುಣಾ ಸುಪಾಣೀ ಗೋಷು॑ ಪ್ರಿಯಮ॒ಮೃತಂ ರಕ್ಷಮಾಣಾ ..

1.071.09

ಮಾ ನೋ ಅಗ್ನೇ ಸ॒ಖ್ಯಾ ಪಿತ್ರ್ಯಾಣ॒ಿ ಪ್ರ ಮ॑ರ್ಷಿಷ್ಠಾ ಅ॒ಭಿ ವಿ॒ದುಷ್ಕ॒ವಿಃ ಸನ್ .

ನಭೋ ನ ರೂ॒ಪಂ ಜ॑ರ॒ಿಮಾ ಮಿ॑ನಾತಿ ಪುರಾ ತಸ್ಯಾ॑ ಅ॒ಭಿಶಸ್ತೇರಧೀಹಿ .. 1.071.10

ನಿ ಕಾವ್ಯಾ ವೇ॒ಧಸಃ ಶಶ್ವತಸ್ಕ॒ರ್ಹಸ್ತೇ ದಧಾ॑ನೋ ನರ್ಯಾ ಪುರೂಣಿ .

ಅ॒ಗ್ನಿರ್ಭು॑ವದ್ರಯಿಪತೀ॑ ರಯೀಣಾಂ ಸ॒ತ್ರಾ ಚ॑ಕ್ರಾ॒ಣೋ ಅ॒ಮೃತಾನ॒ಿ ವಿಶ್ವಾ ..

1.072.01

ಅ॒ಸ್ಮೇ ವ॒ತ್ಸಂ ಪರಿ ಷಂತಂ ನ ವಿಂದನ್ನಿಚ್ಛಂತೋ ವಿಶ್ವೇ ಅ॒ಮೃತಾ ಅಮೂ॑ರಾಃ .
ಶ್ರ॒ಮ॒ಯುವಃ॑ ಪದವ್ಯೋ ಧಿಯಂಧಾಸ್ತ॒ಸ್ಥುಃ ಪ॒ದೇ ಪ॑ರ॒ಮೇ ಚಾರ್ವ॒ಗ್ನೇಃ .. 1.072.02
ತಿ॒ಸ್ರೋ ಯದಗ್ನೇ ಶ॒ರದಸ್ತ್ವಾಮಿಚ್ಛುಚಿಂ॑ ಘೃ॒ತೇನ ಶುಚಯಃ ಸಪ॒ರ್ಯಾನ್ .

ನಾಮಾ॑ನಿ ಚಿದ್ದಧಿರೇ ಯ॒ಜ್ಞಿಯಾನ್ಯಸೂದಯಂತ ತ॒ನ್ವ1॒ಃ॑ ಸುಜಾತಾಃ .. 1.072.03
ಆ ರೋದಸೀ ಬೃಹತೀ ವೇವಿ॑ದಾನಾಃ ಪ್ರ ರುದ್ರಿಯಾ ಜಭ್ರಿರೇ ಯ॒ಜ್ಞಿಯಾ॑ಸಃ .
ವಿ॒ದನ್ಮರ್ತೋ ನೇಮಧಿ॑ತಾ ಚಿಕಿತ್ವಾನ॒ಗ್ನಿಂ ಪ॒ದೇ ಪ॑ರ॒ಮೇ ತ॑ಸ್ಥಿವಾಂಸಂ॑ .. 1.072.04
ಸಂಜಾನಾ॒ನಾ ಉಪ॑ ಸೀದನ್ನಭಿಜ್ಞು ಪತ್ನೀವಂತೋ ನಮಸ್ಯಂ ನಮಸ್ಯನ್ .

ರಿ॒ರ॒ಿಕ್ವಾಂಸ॑ಸ್ತನ್ವಃ॑ ಕೃಣ್ವತ ಸ್ವಾಃ ಸಖಾ॒ ಸಖ್ಯುರ್ನಿ॒ಮಿಷಿ॒ ರಕ್ಷಮಾಣಾಃ .. 1.072.05
ತ್ರಿಃ ಸ॒ಪ್ತ ಯದ್ಗುಹ್ಯಾ॑ನ॒ಿ ತ್ವೇ ಇತ್ಪ॒ದಾವಿದ॒ನ್ನಿಹಿತಾ ಯ॒ಜ್ಞಿಯಾ॑ಸಃ .
ತೇಭೀ ರಕ್ಷಂತೇ ಅ॒ಮೃತಂ॑ ಸ॒ಜೋಷಾಃ ಪ॒ಶೂಂಚ॑ ಸ್ಥಾ॒ತೄಂಚರಥಂ॑ ಚ ಪಾಹಿ ..

1.072.06

ವಿ॒ದ್ವಾಁ  ಅ॑ಗ್ನೇ ವ॒ಯುನಾನಿ ಕ್ಷಿತೀನಾಂ ವ್ಯಾನುಷಕ್ಛುರುಧೋ ಜೀ॒ವಸೇ॑ ಧಾಃ .
ಅಂ॒ತ॒ರ್ವಿದ್ವಾಁ  ಅಧ್ವ॑ನೋ ದೇವ॒ಯಾನಾ॒ನತಂದ್ರೋ ದೂ॒ತೋ ಅ॑ಭವೋ
ಹವಿ॒ರ್ವಾಟ್ .. 1.072.07

ಸ್ವಾ॒ಧ್ಯೋ ದಿ॒ವ ಆ ಸ॒ಪ್ತ ಯ॒ಹ್ವೀ ರಾ॒ಯೋ ದುರೋ ವ್ಯೃತ॒ಜ್ಞಾ ಅ॑ಜಾನನ್ .

ವಿ॒ದದ್ಗವ್ಯಂ ಸ॒ರಮಾ ದೃ॒ಳ್ಹಮೂರ್ವಂಯೇನಾ ನು ಕಂಮಾನುಷೀ॒ ಭೋಜತೇ॒ ವಿಟ್
.. 1.072.08

ಆಯೇ ವಿಶ್ವಾ ಸ್ವಪತ್ಯಾನಿ॑ ತ॒ಸ್ಥುಃ ಕೃಣ್ವಾ॒ನಾಸೋ ಅಮೃತ॒ತ್ವಾಯ ಗಾತುಂ .

ಮ॒ಹ್ನಾ ಮ॒ಹದ್ಭಿಃ॑ ಪೃಥಿವೀ ವಿ ತ॑ಸ್ಥೇಮಾತಾ ಪು॒ತ್ರೈರದಿತ॒ಿರ್ಧಾಯಸೇ॒ ವೇಃ .. 1.072.09
ಅಧಿ ಶ್ರಿಯಂ॒ ನಿ ದ॑ಧು॒ಶ್ಚಾರುಮಸ್ಮಿಂದಿವೋ ಯದ॒ಕ್ಷೀ ಅ॒ಮೃತಾ ಅಕೃ॑ಣ್ವನ್ .

ಅಧ ಕ್ಷರಂತಿ ಸಿಂಧ॑ವೋ ನ ಸೃಷ್ಟಾಃ ಪ್ರ ನೀಚೀರಗ್ನೇ ಅರುಷೀರಜಾನನ್ .. 1.072.10

ರ॒ಯಿರ್ನಯಃ ಪ॑ಿತೃವಿ॒ತ್ತೋ ವ॑ಯೋಧಾಃ ಸು॒ಪ್ರಣೀ॑ತಿಶ್ಚಿಕಿತುಷೋ ನ ಶಾಸುಃ॑ .
ಸ್ಯೋನ॒ಶೀರತಿ॑ಥ॒ಿರ್ನ ಪ್ರೀಣಾನೋ ಹೋತೇ॑ವ॒ ಸದ್ಮ ವಿಧ॒ತೋ ವಿ ತಾ॑ರೀತ್ ..

1.073.01

ದೇವೋ ನಯಃ ಸ॑ವಿ॒ತಾ ಸ॒ತ್ಯಮ॑ನ್ಮಾ ಕ್ರತ್ವಾ॑ ನ॒ಿಪಾತಿ॑ ವೃಜನಾ॑ನ॒ಿ ವಿಶ್ವಾ .
ಪುರು॒ಪ್ರ॒ಶ॒ಸ್ತೋ ಅ॒ಮತಿರ್ನ ಸ॒ತ್ಯ ಆ॒ತ್ಮೇವ ಶೇವೋ ದಿಧಿ॒ಷಾಯ್ಯೋ ಭೂತ್ ..

1.073.02

ದೇವೋ ನಯಃ ಪೃಥಿ॒ವೀಂ ವಿ॒ಶ್ವಧಾ॑ಯಾ ಉಪ॒ಕ್ಷೇತಿ ಹಿ॒ತಮಿ॑ತ್ರೋ ನ ರಾಜಾ .
ಪುರಃ॒ಸದಃ ಶರ್ಮಸದೋ ನ ವೀರಾ ಅ॑ನವದ್ಯಾ ಪತಿಜುಷ್ಟೇವ ನಾರೀ॑ .. 1.073.03
ತಂ ತ್ವಾ॒ ನರೋ ದಮ ಆ ನಿತ್ಯಮ॒ಿದ್ಧಮಗ್ನೇ ಸಚಂ॑ತ ಕ್ಷಿ॒ತಿಷು ಧ್ರುವಾಸು .
ಅಧಿ ದ್ಯುಮ್ನಂ ನಿ ದ॑ಧು॒ರ್ಭೂರ್ಯಸ್ಮಿ॒ನ್ಭವಾ ವಿ॒ಶ್ವಾಯುರ್ಧರುಣೋ॑ ರಯೀಣಾಂ ..

1.073.04

ವಿ ಪೃಕ್ಷೋ ಅಗ್ನೇ ಮ॒ಘವಾ॑ನೋ ಅಶ್ಯು॒ರ್ವಿ ಸೂ॒ರಯೋ ದದ॑ತೋ॒ ವಿಶ್ವ॒ಮಾಯುಃ
.

ಸ॒ನೇಮ॒ ವಾಜಂ॑ ಸಮಿ॒ಥೇಷ್ವರ್ಯೋ ಭಾ॒ಗಂ ದೇ॒ವೇಷು॒ ಶ್ರವಸೇ ದಧಾ॑ನಾಃ ..

1.073.05

ಋ॒ತಸ್ಯ॒ ಹಿ ಧೇನವೋ॑ ವಾವಶಾನಾಃ ಸ್ಮದೂ॑ಧ್ನೀಃ ಪೀ॒ಪಯಂತ॒ ದ್ಯುಭ॑ಕ್ತಾಃ .
ಪ॒ರಾ॒ವತಃ ಸುಮತಿಂ ಭಿಕ್ಷ॑ಮಾಣಾ ವಿ ಸಿಂಧ॑ವಃ ಸ॒ಮಯಾ॑ ಸಸ್ರು॒ರದ್ರಿಂ .. 1.073.06

ತ್ವೇ ಅ॑ಗ್ನೇ ಸುಮ॒ತಿಂ ಭಿಕ್ಷ॑ಮಾಣಾ ದಿ॒ವಿ ಶ್ರವೋ ದಧಿರೇ ಯ॒ಜ್ಞಿಯಾಸಃ .
ನಕ್ತಾ॑ ಚ ಚ॒ಕ್ರುರು॒ಷಸಾ ವಿರೂ॑ಪೇ ಕೃ॒ಷ್ಣಂ ಚ॒ ವರ್ಣಮರುಣಂ ಚ॒ ಸಂ ಧುಃ॑ .. 1.073.07
ಯಾನ್ರಾಯೇ ಮರ್ತಾನ್ಸುಷೂದೋ ಅಗ್ನೇ ತೇ ಸ್ಯಾ॑ಮ ಮ॒ಘವಾನೋ ವ॒ಯಂ ಚ॑
.

ಛಾ॒ಯೇವ ವಿಶ್ವಂ॒ ಭುವ॑ನಂ ಸಿಸಕ್ಷ್ಯಾಪಪ್ರಿವಾನ್ರೋದಸೀ ಅಂ॒ತರಿ॑ಕ್ಷಂ .. 1.073.08

ಅರ್ವದ್ಭಿರಗ್ನೇ ಅರ್ವತೋ॒ ನೃಭಿರ್ನೄನ್ವೀರೈರ್ವೀ॒ರಾನ್ವನುಯಾಮಾ ತ್ವೋತಾಃ .
ಈ॒ಶಾನಾಸಃ॑ ಪಿತೃವಿತ್ತಸ್ಯ॑ ರಾ॒ಯೋ ವಿ ಸೂ॒ರಯಃ॑ ಶ॒ತಹಿಮಾ ನೋ ಅಶ್ಯುಃ ..

1.073.09

ಏ॒ತಾ ತೇ ಅಗ್ನ ಉ॒ಚಥಾನಿ ವೇಧೋ॒ ಜುಷ್ಟಾ॑ನಿ ಸಂತು॒ ಮನ॑ಸೇ ಹೃ॒ದೇ ಚ॑ .

ಶ॒ಕೇಮ ರಾ॒ಯಃ ಸು॒ಧುರೋ ಯಮಂ॒ ತೇಽಧಿ ಶ್ರವೋ ದೇ॒ವಭಕ್ತಂ ದಧಾನಾಃ ..
1.073.10

ಉ॒ಪ॒ಪ್ರ॒ಯಂತೋ ಅಧ್ವರಂ ಮಂತ್ರಂ ವೋಚೇಮಾಗ್ನಯೇ .

ಆ॒ರೇ ಅ॒ಸ್ಮೇ ಚ॑ ಶೃಣ್ವ॒ತೇ .. 1.074.01
ಯಃ ಸ್ನೀಹಿತೀಷು ಪೂ॒ರ್ವ್ಯಃ ಸಂ॑ಜಗ್ಮಾನಾಸು ಕೃ॒ಷ್ಟಿಷು .
ಅರಕ್ಷದ್ದಾ॒ಶುಷೇ ಗಯಂ .. 1.074.02

ಉ॒ತ ಬ್ರುವಂತು ಜಂ॒ತವ ಉದಗ್ನಿರ್ವೃ॑ತ್ರಹಾಜನಿ .

ಧ॒ನಂಜ॒ಯೋ ರಣೇ॑ರಣೇ .. 1.074.03
ಯಸ್ಯ ದೂ॒ತೋ ಅಸಿ ಕ್ಷಯೇ ವೇಷಿ॑ ಹ॒ವ್ಯಾನಿ ವೀತಯೇ॑ .
ದ॒ಸ್ಮತ್ಕೃ॒ಣೋಷ್ಯಧ್ವ॒ರಂ .. 1.074.04

ತಮಿತ್ಸು॑ಹ॒ವ್ಯಮಂ॑ಗಿರಃ ಸುದೇವಂ ಸ॑ಹಸೋ ಯಹೋ .
ಜನಾ ಆಹುಃ ಸುಬರ್ಹಿಷಂ॑ .. 1.074.05
ಆ ಚ॒ ವಹಾ॑ಸ॒ಿ ತಾಁ ಇ॒ಹ ದೇ॒ವಾಁ ಉಪ ಪ್ರಶಸ್ತಯೇ .
ಹ॒ವ್ಯಾ ಸು॑ಶ್ಚಂದ್ರ ವೀ॒ತಯೇ .. 1.074.06
ನಯೋರುಪ॒ಬ್ದಿರಶ್ವ್ಯಃ ಶೃಣ್ವೇ ರಥ॑ಸ್ಯ ಕಚ್ಚ॒ನ .

ಯದಗ್ನೇ ಯಾಸಿ॑ ದೂ॒ತ್ಯಂ .. 1.074.07

ತ್ವೋತೋ ವಾಜ್ಯಹ್ರ॑ಯೋಽಭಿ ಪೂರ್ವ॑ಸ್ಮಾದಪ॑ರಃ .
ಪ್ರ ದಾಶ್ವಾಁ  ಅ॑ಗ್ನೇ ಅಸ್ಥಾತ್ .. 1.074.08

ಉ॒ತ ದ್ಯುಮತ್ಸುವೀರ್ಯಂ ಬೃಹದ॑ಗ್ನೇ ವಿವಾಸಸಿ .

ದೇವೇಭ್ಯೋ ದೇವ ದಾ॒ಶುಷೇ॑ .. 1.074.09
ಜುಷಸ್ವ॑ ಸ॒ಪ್ರಥ॑ಸ್ತಮಂ ವಚೋ ದೇವಪ್ಸ॑ರಸ್ತಮಂ .

ಹ॒ವ್ಯಾ ಜುಹ್ವಾನ ಆ॒ಸನಿ॑ .. 1.075.01
ಅಥಾ ತೇ ಅಂಗಿರಸ್ತಮಾಗ್ನೇ ವೇಧಸ್ತಮ ಪ್ರಿ॒ಯಂ .

ವೋಚೇಮ॒ ಬ್ರಹ್ಮ॑ ಸಾನ॒ಸಿ .. 1.075.02

ಕಸ್ತೇ ಜಾಮಿರ್ಜನಾನಾ॒ಮಗ್ನೇ ಕೋ ದಾಶ್ವ॑ಧ್ವರಃ .
ಕೋ ಹ॒ ಕಸ್ಮಿ॑ನ್ನಸಿ ಶ್ರಿ॒ತಃ .. 1.075.03
ತ್ವಂ ಜಾಮಿರ್ಜನಾನಾ॒ಮಗ್ನೇ॑ ಮಿ॒ತ್ರೋ ಅ॑ಸಿ ಪ್ರಿ॒ಯಃ .
ಸಖಾ॒ ಸಖಿ॑ಭ್ಯ ಈಡ್ಯಃ॑ .. 1.075.04
ಯಜಾ ನೋ ಮಿ॒ತ್ರಾವರುಣಾ॒ ಯಜಾ ದೇವಾಁ ಋ॒ತಂ ಬೃಹತ್ .

ಅಗ್ನೇ ಯಕ್ಷಿ॒ ಸ್ವಂ ದಮಂ .. 1.075.05

ಕಾ ತ॒ ಉಪೇ॑ತಿ॒ರ್ಮನಸೋ ವರಾ॑ಯ॒ ಭುವ॑ದಗ್ನೇ ಶಂತ॑ಮಾ ಕಾ ಮ॑ನೀಷಾ .
ಕೋ ವಾ ಯ॒ಜ್ಞೈಃ ಪರಿ ದಕ್ಷಂ ತ ಆಪ॒ ಕೇನ॑ ವಾ ತೇ॒ ಮನ॑ಸಾ ದಾಶೇಮ .. 1.076.01

ಏಹ್ಯಗ್ನ ಇ॒ಹ ಹೋತಾ ನಿ ಷೀದಾದಬ್ಧಃ ಸು ಪುರಏ॒ತಾ ಭ॑ವಾ ನಃ .

ಅವ॑ತಾಂ ತ್ವಾ ರೋದಸೀ ವಿಶ್ವಮಿನ್ವೇ ಯಜಾ॑ ಮ॒ಹೇ ಸೌ॑ಮನಸಾಯ॑ ದೇವಾನ್ ..

1.076.02

ಪ್ರ ಸು ವಿಶ್ವಾನ್ರ॒ಕ್ಷಸೋ ಧಕ್ಷ್ಯ॑ಗ್ನೇ ಭವಾ ಯ॒ಜ್ಞಾನಾ॑ಮಭಿಶಸ್ತಿಪಾವಾ॑ .
ಅಥಾ ವ॑ಹ॒ ಸೋಮಪತಿಂ॒ ಹರಿ॑ಭ್ಯಾಮಾತಿಥ್ಯಮಸ್ಮೈಚಕೃಮಾ ಸು॒ದಾವ್ನೇ॑ .. 1.076.03
ಪ್ರ॒ಜಾವ॑ತಾ ವಚಸಾ॒ ವಹ್ನಿರಾಸಾ ಚ॑ ಹು॒ವೇ ನಿ ಚ॑ ಸತ್ಸೀಹ ದೇವೈಃ .
ವೇಷಿ॑ ಹೋತ್ರಮು॒ತ ಪೋತ್ರಂ ಯ॑ಜತ್ರ ಬೋಧಿ ಪ್ರಯಂತರ್ಜನಿತರ್ವಸೂ॑ನಾಂ ..

1.076.04

ಯಥಾ॒ ವಿಪ್ರಸ್ಯ॒ ಮನು॑ಷೋ ಹ॒ವಿರ್ಭಿರ್ದೇವಾಁ ಅಯ॑ಜಃ ಕ॒ವಿಭಿಃ॑ ಕ॒ವಿಃ ಸನ್ .

ಏ॒ವಾ ಹೋತಃ ಸತ್ಯತರ ತ್ವಮ॒ದ್ಯಾಗ್ನೇ ಮಂದ್ರಯಾ ಜು॒ಹ್ವಾ ಯಜಸ್ವ .. 1.076.05
ಕ॒ಥಾ ದಾಶೇಮಾ॒ಗ್ನಯೇ ಕಾಸ್ಮೈ॑ ದೇ॒ವಜುಷ್ಟೋಚ್ಯತೇ ಭಾ॒ಮಿನೇ ಗೀಃ .
ಯೋ ಮರ್ತ್ಯೇ॑ಷ್ವ॒ಮೃತ ಋ॒ತಾವಾ ಹೋತಾ ಯಜಿ॑ಷ್ಠ ಇತ್ಕೃ॒ಣೋತಿ ದೇವಾನ್ ..

1.077.01

ಯೋಅ॑ಧ್ವ॒ರೇಷು ಶಂತ॑ಮ ಋ॒ತಾವಾ ಹೋತಾ ತಮೂ॒ ನಮೋ॑ಭ॒ಿರಾ ಕೃ॑ಣುಧ್ವಂ .

ಅ॒ಗ್ನಿರ್ಯದ್ವೇರ್ಮರ್ತಾಯದೇವಾನ್ಸ ಚಾ ಬೋಧಾತಿ॒ ಮನಸಾಯಜಾತಿ .. 1.077.02

ಸ ಹಿ ಕ್ರತುಃ॒ ಸ ಮರ್ಯಃ ಸ ಸಾಧುರ್ಮಿ॒ತ್ರೋ ನ ಭೂದದ್ಭು॑ತಸ್ಯ ರ॒ಥೀಃ .
ತಂ ಮೇಧೇಷು ಪ್ರಥಮಂ ದೇ॑ವ॒ಯಂತೀ॒ರ್ವಿಶ॒ ಉಪ॑ ಬ್ರುವತೇ ದ॒ಸ್ಮಮಾರೀಃ॑ ..
1.077.03

ಸ ನೋ ನೃ॒ಣಾಂ ನೃತ॑ಮೋ ರಿ॒ಶಾದಾ ಅ॒ಗ್ನಿರ್ಗಿರೋಽವಸಾ ವೇತು ಧೀತಿಂ .

ತನಾ॑ ಚ॒ ಯೇ ಮ॒ಘವಾ॑ನಃ॒ ಶವಿಷ್ಠಾ॒ ವಾಜ॑ಪ್ರಸೂತಾ ಇ॒ಷಯಂತ॒ ಮನ್ಮ .. 1.077.04
ಏ॒ವಾಗ್ನಿರ್ಗೋತ॑ಮೇಭಿರೃತಾವಾ ವಿಪ್ರೇ॑ಭಿರಸ್ತೋಷ್ಟ ಜಾತವೇದಾಃ .
ಸ ಏ॑ಷು ದ್ಯುಮ್ನಂ ಪೀಪಯ॒ತ್ಸ ವಾಜಂ॒ ಸ ಪು॒ಷ್ಟಿಂ ಯಾ॑ತಿ॒ ಜೋಷ॒ಮಾ ಚಿ॑ಕಿ॒ತ್ವಾನ್
.. 1.077.05

ಅ॒ಭಿ ತ್ವಾ॒ ಗೋತಮಾ ಗ॒ಿರಾ ಜಾತ॑ವೇದೋ ವಿಚರ್ಷಣೇ .
ದ್ಯುಮ್ನೈರ॒ಭಿ ಪ್ರ ಣೋನುಮಃ .. 1.078.01
ತಮು॑ ತ್ವಾ॒ ಗೋತಮೋ ಗ॒ಿರಾ ರಾ॒ಯಸ್ಕಾಮೋ ದುವಸ್ಯತಿ .

ದ್ಯುಮ್ನೈರ॒ಭಿ ಪ್ರ ಣೋನುಮಃ .. 1.078.02
ತಮು॑ ತ್ವಾ ವಾಜ॒ಸಾತಮಮಂಗಿರ॒ಸ್ವದ್ಧವಾಮಹೇ .
ದ್ಯುಮ್ನೈರ॒ಭಿ ಪ್ರ ಣೋನುಮಃ .. 1.078.03
ತಮು॑ ತ್ವಾ ವೃತ್ರ॒ಹಂತಮಂ॒ಯೋ ದಸ್ಯೂಁರವಧೂನುಷೇ .
ದ್ಯುಮ್ನೈರ॒ಭಿ ಪ್ರ ಣೋನುಮಃ .. 1.078.04
ಅವೋ॑ಚಾಮ ರಹೂ॑ಗಣಾ ಅ॒ಗ್ನಯೇ ಮಧು॑ಮ॒ದ್ವಚಃ॑ .

ದ್ಯುಮ್ನೈರ॒ಭಿ ಪ್ರ ಣೋನುಮಃ .. 1.078.05
ಹಿರಣ್ಯಕೇಶೋ॒ ರಜಸೋ ವಿಸಾರೇಽಹಿರ್ಧುನಿ॒ರ್ವಾತ॑ ಇವ॒ ಧ್ರಜೀಮಾನ್ .

ಶುಚಿಭ್ರಾಜಾ ಉ॒ಷಸೋ॒ ನವೇದಾ॒ ಯಶ॑ಸ್ವತೀರಪಸ್ಯುವೋ ನ ಸ॒ತ್ಯಾಃ .. 1.079.01
ಆ ತೇ॑ ಸುಪರ್ಣಾ ಅ॑ಮಿನಂತಁ ಏವೈಃ ಕೃ॒ಷ್ಣೋ ನೋನಾವ ವೃಷಭೋಯದೀ॒ದಂ .

ಶಿ॒ವಾಭಿರ್ನ ಸ್ಮಯ॑ಮಾನಾಭಿರಾಗಾ॒ತ್ಪತಂತಿ॒ ಮಿಹಃ ಸ್ತನಯಂ॑ತ್ಯಭ್ರಾ .. 1.079.02
ಯದೀ॑ಮೃತಸ್ಯ ಪಯ॑ಸಾ ಪಿಯಾನೋ ನಯನ್ನೃ॒ತಸ್ಯ॑ ಪ॒ಥಿಭೀ ರಜಿಷ್ಠೈಃ .
ಅ॒ರ್ಯ॒ಮಾ ಮ॒ಿತ್ರೋ ವರುಣಃ ಪರಿಜ್ಮಾ॒ ತ್ವಚಂ ಪೃಂಚಂತ್ಯುಪ॑ರಸ್ಯ॒ ಯೋನೌ ..

1.079.03

ಅಗ್ನೇ ವಾಜ॑ಸ್ಯ ಗೋಮತ॒ ಈಶಾನಃ ಸಹಸೋ ಯಹೋ .
ಅ॒ಸ್ಮೇ ಧೇಹಿ ಜಾತವೇದೋ ಮಹಿ ಶ್ರವಃ .. 1.079.04
ಸ ಇ॑ಧಾನೋ ವಸು॑ಷ್ಕವಿರ॒ಗ್ನಿರೀಳೇನ್ಯೋ ಗ॒ಿರಾ .
ರೇವದ॒ಸ್ಮಭ್ಯಂ ಪುರ್ವಣೀಕ ದೀದಿಹಿ .. 1.079.05

ಕ್॒ಷಪೋ ರಾ॑ಜನ್ನುತ ತ್ಮನಾಗ್ನೇ ವಸ್ತೋರು॒ತೋಷಸಃ .
ಸ ತ॑ಿಗ್ಮಜಂಭ ರ॒ಕ್ಷಸೋ॑ ದಹ॒ ಪ್ರತಿ॑ .. 1.079.06
ಅವಾ॑ ನೋ ಅಗ್ನಊ॒ತಿಭಿರ್ಗಾಯ॒ತ್ರಸ್ಯ॒ ಪ್ರಭರ್ಮಣಿ .

ವಿಶ್ವಾಸು ಧೀಷು ವಂದ್ಯ .. 1.079.07
ಆ ನೋ ಅಗ್ನೇ ರ॒ಯಿಂ ಭ॑ರ ಸತ್ರಾಸಾಹಂ॒ ವರೇಣ್ಯಂ .

ವಿಶ್ವಾಸು ಪೃತ್ಸು ದು॒ಷ್ಟರಂ .. 1.079.08

ಆ ನೋ ಅಗ್ನೇ ಸುಚೇತುನಾ॑ ರ॒ಯಿಂ ವಿ॒ಶ್ವಾಯುಪೋಷಸಂ .

ಮಾರ್ಡೀ॒ಕಂ ಧೇ॑ಹಿ ಜೀ॒ವಸೇ॑ .. 1.079.09
ಪ್ರ ಪೂತಾಸ್ತಿಗ್ಮಶೋ॑ಚಿಷೇ ವಾಚೋ॑ ಗೋತಮಾಗ್ನಯೇ .
ಭರ॑ಸ್ವ ಸುಮ್ನಯುರ್ಗಿರಃ .. 1.079.10
ಯೋ ನೋ॑ ಅಗ್ನೇಽಭಿದಾಸತ್ಯಂತಿ ದೂ॒ರೇ ಪ॑ದೀ॒ಷ್ಟ ಸಃ .
ಅ॒ಸ್ಮಾಕ॒ಮಿದ್ವೃ॒ಧೇ ಭ॑ವ .. 1.079.11

ಸ॒ಹ॒ಸ್ರಾ॒ಕ್ಷೋ ವಿಚ॑ರ್ಷಣಿರಗ್ನೀ ರಕ್ಷಾಂಸಿ ಸೇಧತಿ .

ಹೋತಾ ಗೃಣೀತ ಉ॒ಕ್ಥ್ಯಃ॑ .. 1.079.12
ಇ॒ತ್ಥಾ ಹಿ ಸೋಮ॒ ಇನ್ಮದೇ ಬ್ರಹ್ಮಾ ಚ॒ಕಾರ॒ ವರ್ಧನಂ .

ಶವಿಷ್ಠ ವಜ್ರಿನ್ನೋಜಸಾ ಪೃಥಿವ್ಯಾ ನಿಃ ಶ॑ಶಾ ಅಹಿಮರ್ಚನ್ನನು॑ ಸ್ವರಾಜ್ಯಂ .. 1.080.01

ಸ ತ್ವಾಮದ॒ದ್ವೃಷಾ॒ ಮದಃ ಸೋಮಃ ಶ್ಯೇನಾಭೃ॑ತಃ ಸು॒ತಃ .
ಯೇನಾ ವೃತ್ರಂ ನಿರದ್ಭ್ಯೋ ಜ॒ಘಂಥ॑ ವಜ್ರಿನ್ನೋಜಸಾರ್ಚ॒ನ್ನನು ಸ್ವ॒ರಾಜ್ಯಂ ..

1.080.02

ಪ್ರೇಹ್ಯಭೀಹಿ ಧೃಷ್ಣು॒ಹಿ ನ ತೇ ವಜ್ರೋ ನಿ ಯಂಸತೇ .
ಇಂದ್ರ॑ ನೃ॒ಮ್ಣಂ ಹಿ ತೇ॒ ಶವೋ ಹನೋ ವೃತ್ರಂ ಜಯಾ॑ ಅ॒ಪೋಽರ್ಚನ್ನನು॑ ಸ್ವ॒ರಾಜ್ಯಂ
.. 1.080.03

ನಿರಿಂ॑ದ್ರ ಭೂಮ್ಯಾ ಅಧಿ ವೃತ್ರಂ ಜ॑ಘಂಥ॒ ನಿರ್ದಿ॒ವಃ .
ಸೃ॒ಜಾ ಮ॒ರುತ್ವ॑ತೀರವ ಜೀ॒ವಧ॑ನ್ಯಾ ಇ॒ಮಾ ಅ॒ಪೋಽರ್ಚನ್ನನು॑ ಸ್ವರಾಜ್ಯಂ .. 1.080.04

ಇಂದ್ರೋ ವೃ॒ತ್ರಸ್ಯ ದೋಧತಃ॒ ಸಾನುಂ॒ ವಜ್ರೇಣ ಹೀಳಿತಃ .
ಅ॒ಭ॒ಿಕ್ರಮ್ಯಾವ॑ ಜಿಘ್ನತೇ॒ಽಪಃ ಸರ್ಮಾಯ ಚೋದಯ॒ನ್ನರ್ಚನ್ನನು॑ ಸ್ವ॒ರಾಜ್ಯಂ ..

1.080.05

ಅಧಿ ಸಾನೌ ನಿ ಜ॑ಿಘ್ನತೇ॒ ವಜ್ರೇಣ ಶ॒ತಪ॑ರ್ವಣಾ .
ಮಂ॒ದಾನ ಇಂದ್ರೋ ಅಂಧ॑ಸಃ॒ ಸಖಿಭ್ಯೋ ಗಾತುಮಿ॑ಚ್ಛತ್ಯರ್ಚನ್ನನು॑ ಸ್ವರಾಜ್ಯಂ ..

1.080.06

ಇಂದ್ರ॒ ತುಭ್ಯ॒ಮಿದ॑ದ್ರಿವೋಽನು॑ತ್ತಂ ವಜ್ರಿನ್ವೀರ್ಯಂ .

ಯದ್ಧ॒ ತ್ಯಂ ಮಾಯಿನಂ॑ ಮೃಗಂ ತಮು॒ ತ್ವಂ ಮಾಯಯಾವಧೀ॒ರರ್ಚ॒ನ್ನನು॑
ಸ್ವ॒ರಾಜ್ಯಂ .. 1.080.07

ವಿ ತೇ ವಜ್ರಾಸೋ ಅಸ್ಥಿರನ್ನವ॒ತಿಂ ನಾ॒ವ್ಯಾ3 ॒॑ ಅನು .
ಮ॒ಹತ್ತ॑ ಇಂದ್ರ ವೀರ್ಯಂ ಬಾ॒ಹ್ವೋಸ್ತೇ ಬಲಂ ಹ॒ಿತಮರ್ಚ॒ನ್ನನು ಸ್ವ॒ರಾಜ್ಯಂ ..

1.080.08

ಸ॒ಹಸ್ರಂ ಸಾ॒ಕಮರ್ಚತ ಪರಿ ಷ್ಟೋಭತ ವಿಂಶತಿಃ .
ಶ॒ತೈನಮನ್ವನೋನವು॒ರಿಂದ್ರಾ॑ಯ॒ ಬ್ರಹ್ಮೋದ್ಯತ॒ಮರ್ಚನ್ನನು॑ ಸ್ವ॒ರಾಜ್ಯಂ .. 1.080.09

ಇಂದ್ರೋ ವೃ॒ತ್ರಸ್ಯ ತವಿಷೀಂ ನಿರಹ॒ನ್ಸಹ॑ಸಾ ಸಹಃ॑ .
ಮ॒ಹತ್ತದ॑ಸ್ಯ ಪೌಂಸ್ಯಂ ವೃತ್ರಂ ಜ॑ಘ॒ನ್ವಾಁ  ಅ॑ಸೃಜ॒ದರ್ಚನ್ನನು॑ ಸ್ವ॒ರಾಜ್ಯಂ .. 1.080.10

ಇ॒ಮೇ ಚ॒ಿತ್ತವ॑ ಮ॒ನ್ಯವೇ ವೇಪೇ॑ತೇ ಭ॒ಿಯಸಾ॑ ಮ॒ಹೀ .
ಯದಿಂದ್ರ ವಜ್ರಿ॒ನ್ನೋಜಸಾ ವೃತ್ರಂ ಮ॒ರುತ್ವಾ॒ಁ ಅವ॑ಧೀರರ್ಚ॒ನ್ನನು ಸ್ವ॒ರಾಜ್ಯಂ ..

1.080.11

ನ ವೇಪಸಾ॒ ನ ತ॑ನ್ಯ॒ತೇಂದ್ರಂ ವೃತ್ರೋ ವಿ ಬೀಭಯತ್ .

ಅ॒ಭ್ಯೇನಂ ವಜ್ರ ಆಯಸಃ ಸ॒ಹಸ್ರಭೃಷ್ಟಿರಾಯ॒ತಾರ್ಚನ್ನನು॑ ಸ್ವ॒ರಾಜ್ಯಂ .. 1.080.12

ಯದ್ವೃತ್ರಂ ತವ ಚಾಶನಿಂ॒ ವಜ್ರೇಣ ಸ॒ಮಯೋಧಯಃ .
ಅಹಿಮಿಂದ್ರ ಜಿಘಾಂಸತೋ ದಿ॒ವಿ ತೇ ಬದ್ಬಧೇ॒ ಶವೋಽರ್ಚನ್ನನು॑ ಸ್ವ॒ರಾಜ್ಯಂ ..

1.080.13

ಅ॒ಭ॒ಿಷ್ಟ॒ನೇ ತೇ॑ ಅದ್ರಿವೋ ಯತ್ಸ್ಥಾ ಜಗಚ್ಚ ರೇಜತೇ .
ತ್ವಷ್ಟಾ ಚಿ॒ತ್ತವ ಮ॒ನ್ಯವ॒ ಇಂದ್ರ ವೇವಿ॒ಜ್ಯತೇ ಭ॒ಿಯಾರ್ಚ॒ನ್ನನು॑ ಸ್ವ॒ರಾಜ್ಯಂ .. 1.080.14

ನ॒ಹಿ ನು ಯಾದ॑ಧೀ॒ಮಸೀಂದ್ರಂ ಕೋ ವೀರ್ಯಾ ಪ॒ರಃ .
ತಸ್ಮಿ॑ನ್ನೃ॒ಮ್ಣಮುತ ಕ್ರತುಂ ದೇವಾ ಓಜಾಂ॑ಸ॒ಿ ಸಂ ದ॑ಧುರರ್ಚ॒ನ್ನನು॑ ಸ್ವ॒ರಾಜ್ಯಂ ..

1.080.15

ಯಾಮಥರ್ವಾ॒ ಮನು॑ಷ್ಪಿತಾ ದ॒ಧ್ಯಙ್ ಧಿಯ॒ಮತ್ನತ .

ತಸ್ಮಿ॒ನ್ಬ್ರಹ್ಮಾ॑ಣಿ ಪೂರ್ವಥೇಂದ್ರ॑ ಉ॒ಕ್ಥಾ ಸಮಗ್ಮ॒ತಾರ್ಚನ್ನನು॑ ಸ್ವ॒ರಾಜ್ಯಂ .. 1.080.16

ಇಂದ್ರೋ ಮದಾಯ ವಾವೃಧೇ॒ ಶವಸೇ ವೃತ್ರ॒ಹಾ ನೃಭಿಃ॑ .
ತಮಿನ್ಮ॒ಹತ್ಸ್ವಾ॒ಜಿಷೂ॒ತೇಮರ್ಭೇ ಹವಾಮಹೇ ಸ ವಾಜೇಷು॒ ಪ್ರ ನೋಽವಿಷತ್ ..

1.081.01

ಅಸಿ ಹಿ ವೀ॑ರ॒ ಸೇನ್ಯೋಽಸಿ ಭೂರಿ॑ ಪರಾದ॒ದಿಃ .
ಅಸಿ ದ॒ಭ್ರಸ್ಯ॑ ಚಿದ್ವೃ॒ಧೋ ಯಜ॑ಮಾನಾಯ ಶಿಕ್ಷಸಿ ಸುನ್ವ॒ತೇ ಭೂರಿ॑ ತೇ॒ ವಸು॑ ..
1.081.02

ಯದುದೀರತ ಆ॒ಜಯೋ ಧೃ॒ಷ್ಣವೇ ಧೀಯತೇ ಧನಾ .
ಯುಕ್ಷ್ವಾ ಮ॑ದ॒ಚ್ಯುತಾ ಹರೀ ಕಂ ಹನಃ॒ ಕಂ ವಸೌ ದಧೋಽಸ್ಮಾಁ  ಇಂದ್ರ ವಸೌ ದಧಃ
.. 1.081.03

ಕ್ರತ್ವಾ॑ ಮ॒ಹಾಁ ಅ॑ನುಷ್ವಧಂ ಭೀ॒ಮ ಆ ವಾವೃಧೇ॒ ಶವಃ॑ .
ಶ್ರಿ॒ಯಋ॒ಷ್ವ ಉ॑ಪಾಕಯೋರ್ನಿಶಿ॒ಪ್ರೀ ಹರಿವಾಂದಧೇ॒ ಹಸ್ತಯೋರ್ವಜ್ರ॑ಮಾಯಸಂ
.. 1.081.04

ಆ ಪ॑ಪ್ರೌ ಪಾರ್ಥಿವಂ॒ ರಜೋ॑ ಬದ್ಬ॒ಧೇ ರೋಚ॒ನಾ ದಿ॒ವಿ .

ನ ತ್ವಾವಾಁ ಇಂದ್ರ॒ ಕಶ್ಚನ ನ ಜಾತೋ ನ ಜ॑ನಿಷ್ಯ॒ತೇಽತಿ॒ ವಿಶ್ವಂ॑ ವವಕ್ಷಿಥ .. 1.081.05

ಯೋಅ॒ರ್ಯೋ ಮ॑ರ್ತ॒ಭೋಜನಂ ಪರಾದದಾ॑ತಿ ದಾಶುಷೇ॑ .
ಇಂದ್ರೋ ಅ॒ಸ್ಮಭ್ಯಂ ಶಿಕ್ಷತು ವಿ ಭ॑ಜಾ ಭೂರಿ ತೇ ವಸು ಭಕ್ಷೀಯ ತವ ರಾಧಸಃ ..
1.081.06

ಮದೇ॑ಮದೇ॒ ಹಿ ನೋ ದ॒ದಿರ್ಯೂಥಾ ಗವಾಮೃಜು॒ಕ್ರತುಃ॑ .
ಸಂ ಗೃ॑ಭಾಯಪು॒ರೂ ಶ॒ತೋಭ॑ಯಾಹ॒ಸ್ತ್ಯಾ ವಸು॑ ಶಿಶೀ॒ಹಿ ರಾಯಆ ಭ॑ರ .. 1.081.07

ಮಾದಯಸ್ವ ಸು॒ತೇ ಸಚಾ ಶವಸೇ ಶೂರ॒ ರಾಧ॑ಸೇ .
ವಿ॒ದ್ಮಾ ಹಿ ತ್ವಾ॑ ಪುರೂವಸುಮುಪ॒ ಕಾಮಾ॑ನ್ಸಸೃಜ್ಮಹೇಽಥಾ ನೋಽವಿತಾ ಭ॑ವ ..

1.081.08

ಏ॒ತೇ ತ॑ ಇಂದ್ರ ಜಂತವೋ॒ ವಿಶ್ವಂ ಪುಷ್ಯಂತಿ ವಾರ್ಯಂ .

ಅಂ॒ತರ್ಹಿ ಖ್ಯೋ ಜನಾ॑ನಾಮರ್ಯೋ ವೇದೋ ಅದಾಶುಷಾಂ ತೇಷಾಂ ನೋ ವೇದ॒
ಆ ಭ॑ರ .. 1.081.09

ಉಪೋ ಷು ಶೃಣುಹೀ ಗಿರೋ॒ ಮಘವ॒ನ್ಮಾತ॑ಥಾ ಇವ .

ಯ॒ದಾ ನಃ॑ ಸೂ॒ನೃತಾವತಃ॒ ಕರ ಆದರ್ಥಯಾಸ॒ ಇದ್ಯೋಜಾ ನ್ವಿಂ॑ದ್ರ ತೇ॒ ಹರೀ ..

1.082.01

ಅಕ್ಷ॒ನ್ನಮೀ॑ಮದಂತ ಹ್ಯವ॑ ಪ್ರಿಯಾ ಅ॑ಧೂಷತ .

ಅಸ್ತೋಷತ ಸ್ವಭಾ॑ನವೋ ವಿಪ್ರಾ ನವಿ॑ಷ್ಠಯಾ ಮ॒ತೀಯೋಜಾ॒ ನ್ವಿಂ॑ದ್ರ ತೇ॒ ಹರೀ ..
1.082.02

ಸು॒ಸಂದೃಶಂ ತ್ವಾ ವ॒ಯಂ ಮಘವನ್ವಂದಿಷೀಮಹಿ॑ .
ಪ್ರ ನೂ॒ನಂ ಪೂ॒ರ್ಣವಂಧುರಃ ಸ್ತು॒ತೋಯಾ॑ಹ॒ಿ ವಶಾಁ ಅನುಯೋಜಾ॒ ನ್ವಿಂ॑ದ್ರ ತೇ॒
ಹರೀ .. 1.082.03
ಸ ಘಾ ತಂ ವೃಷಣಂ॒ ರಥಮಧಿ॑ ತಿಷ್ಠಾತಿ ಗೋ॒ವಿದಂ .

ಯಃ ಪಾತ್ರಂ ಹಾರಿಯೋಜನಂ ಪೂ॒ರ್ಣಮಿಂ॑ದ್ರ ಚಿಕೇ॑ತತಿ॒ ಯೋಜಾ॒ ನ್ವಿಂ॑ದ್ರ ತೇ॒
ಹರೀ .. 1.082.04
ಯುಕ್ತಸ್ತೇ ಅಸ್ತು ದಕ್ಷಿ॑ಣ ಉ॒ತ ಸ॒ವ್ಯಃ ಶ॑ತಕ್ರತೋ .
ತೇನ॑ ಜಾಯಾಮುಪ॑ ಪ್ರಿ॒ಯಾಂ ಮಂ॑ದಾ॒ನೋ ಯಾ॒ಹ್ಯಂಧಸೋ ಯೋಜಾ॒ ನ್ವಿಂ॑ದ್ರ
ತೇ॒ ಹರೀ .. 1.082.05
ಯುನಜ್ಮಿ॑ ತೇ॒ ಬ್ರಹ್ಮ॑ಣಾ ಕೇ॒ಶಿನಾ ಹರೀ॒ ಉಪ॒ ಪ್ರ ಯಾ॑ಹಿ ದಧಿ॒ಷೇ ಗಭಸ್ತ್ಯೋಃ .
ಉತ್ತ್ವಾ॑ ಸುತಾಸೋ ರಭ॒ಸಾ ಅ॑ಮಂದಿಷುಃ ಪೂಷ॒ಣ್ವಾನ್ವಜ್ರಿ॒ನ್ಸಮು ಪತ್ನ್ಯಾ॑ಮದಃ ..
1.082.06

ಅಶ್ವಾವತಿ ಪ್ರಥ॒ಮೋ ಗೋಷು॑ ಗಚ್ಛತಿ ಸುಪ್ರಾವೀರಿಂದ್ರ॒ ಮರ್ತ್ಯಸ್ತವೋ॒ತಿಭಿಃ॑ .
ತಮಿತ್ಪೃ॑ಣಕ್ಷಿ॒ ವಸು॑ನಾ ಭವೀ॑ಯಸಾ ಸಿಂಧು॒ಮಾಪೋ ಯಥಾ॒ಭಿತೋ ವಿಚೇತಸಃ ..
1.083.01

ಆಪೋ ನ ದೇ॒ವೀರುಪಯಂತಿ ಹೋತ್ರಿಯ॑ಮ॒ವಃ ಪ॑ಶ್ಯಂತಿ ವಿತತಂಯಥಾ॒ ರಜಃ .
ಪ್ರಾಚೈರ್ದೇ॒ವಾಸಃ ಪ್ರ ಣ॑ಯಂತಿ ದೇವ॒ಯುಂ ಬ್ರಹ್ಮ॒ಪ್ರಿಯಂ ಜೋಷಯಂತೇ ವ॒ರಾ
ಇ॑ವ .. 1.083.02

ಅಧಿದ್ವಯೋರದಧಾ ಉ॒ಕ್ಥ್ಯಂ1 ॒॑ ವಚೋ ಯ॒ತಸ್ರುಚಾಮಿಥು॒ನಾಯಾ ಸ॑ಪ॒ರ್ಯತಃ॑
.

ಅಸಂಯತ್ತೋ ವ್ರ॒ತೇ ತೇ॑ ಕ್ಷೇತಿ॒ ಪುಷ್ಯತಿ ಭ॒ದ್ರಾ ಶ॒ಕ್ತಿರ್ಯಜಮಾನಾಯ ಸುನ್ವ॒ತೇ ..
1.083.03

ಆದಂಗಿ॑ರಾಃ ಪ್ರಥಮಂ ದ॑ಧಿರೇ ವಯ॑ ಇ॒ದ್ಧಾಗ್ನ॑ಯಃ ಶಮ್ಯಾ ಯೇ ಸು॑ಕೃತ್ಯಯಾ .
ಸರ್ವಂ ಪ॒ಣೇಃ ಸಮವಿಂದಂತ ಭೋಜನ॒ಮಶ್ವಾವಂತಂ ಗೋಮಂ॑ತ॒ಮಾ ಪ॒ಶುಂ
ನರಃ .. 1.083.04
ಯ॒ಜ್ಞೈರಥರ್ವಾ ಪ್ರಥ॒ಮಃ ಪ॒ಥಸ್ತ॑ತೇ ತತಃ ಸೂರ್ಯೋ ವ್ರತಪಾ ವೇ॒ನ ಆಜ॑ನಿ .

ಆ ಗಾ ಆ॑ಜದು॒ಶನಾ ಕಾವ್ಯಃ ಸಚಾ ಯ॒ಮಸ್ಯ ಜಾತಮಮೃತಂ॑ ಯಜಾಮಹೇ ..

1.083.05

ಬ॒ರ್ಹಿರ್ವಾ ಯತ್ಸ್ವ॑ಪ॒ತ್ಯಾಯ ವೃಜ್ಯತೇ॒ಽರ್ಕೋ ವಾ ಶ್ಲೋಕಮಾಘೋಷ॑ತೇ ದಿ॒ವಿ .

ಗ್ರಾವಾ॒ ಯತ್ರ॒ ವದ॑ತಿ ಕಾರುರುಕ್ಥ್ಯ1 ॒॑ಸ್ತಸ್ಯೇದಿಂದ್ರೋ ಅಭಿಪಿ॒ತ್ವೇಷು ರಣ್ಯತಿ .. 1.083.06

ಅಸಾ॑ವಿ॒ ಸೋಮ ಇಂದ್ರ ತೇ॒ ಶವಿಷ್ಠ ಧೃಷ್ಣ॒ವಾ ಗ॑ಹಿ .

ಆ ತ್ವಾ॑ ಪೃಣಕ್ತ್ವಿಂದ್ರಿಯಂ ರಜಃ ಸೂರ್ಯೋ॒ ನ ರ॒ಶ್ಮಿಭಿಃ .. 1.084.01
ಇಂದ್ರ॒ಮಿದ್ಧರೀ ವಹತೋಽಪ್ರ॑ತಿಧೃಷ್ಟಶವಸಂ .

ಋಷೀಣಾಂ ಚ ಸ್ತು॒ತೀರುಪ ಯ॒ಜ್ಞಂ ಚ॒ ಮಾನುಷಾಣಾಂ .. 1.084.02

ಆ ತಿ॑ಷ್ಠ ವೃತ್ರಹನ್ರಥಂ॑ ಯುಕ್ತಾ ತೇ ಬ್ರಹ್ಮ॑ಣಾ ಹರೀ .
ಅ॒ರ್ವಾ॒ಚೀನಂ ಸು ತೇ॒ ಮನೋ ಗ್ರಾವಾ॑ ಕೃಣೋತು ವ॒ಗ್ನುನಾ॑ .. 1.084.03
ಇ॒ಮಮಿಂದ್ರ ಸು॒ತಂ ಪಿ॑ಬ॒ ಜ್ಯೇಷ್ಠಮಮ॑ರ್ತ್ಯಂ ಮದಂ॑ .
ಶು॒ಕ್ರಸ್ಯ ತ್ವಾ॒ಭ್ಯ॑ಕ್ಷರಂಧಾರಾ ಋ॒ತಸ್ಯ ಸಾದ॑ನೇ .. 1.084.04
ಇಂದ್ರಾಯ ನೂ॒ನಮ॑ರ್ಚತೋಕ್ಥಾನಿ ಚ ಬ್ರವೀತನ .

ಸು॒ತಾ ಅ॑ಮತ್ಸುರಿಂದ॑ವೋ ಜ್ಯೇಷ್ಠಂ ನಮಸ್ಯತಾ ಸಹಃ .. 1.084.05
ನಕಿ॒ಷ್ಟ್ವದ್ರ॒ಥೀತ॑ರೋ ಹರೀ ಯದಿಂದ್ರ ಯಚ್ಛ॑ಸೇ .
ನಕಿ॒ಷ್ಟ್ವಾನು॑ ಮ॒ಜ್ಮನಾ॒ ನಕಿಃ ಸ್ವಶ್ವ ಆನಶೇ .. 1.084.06
ಯಏಕ॒ ಇದ್ವಿದಯತೇ ವಸು॒ ಮರ್ತಾ॑ಯ ದಾಶುಷೇ॑ .
ಈಶಾನೋ॒ ಅಪ್ರ॑ತಿಷ್ಕುತ ಇಂದ್ರೋ ಅಂ॒ಗ .. 1.084.07

ಕ॒ದಾ ಮರ್ತ॑ಮರಾಧಸಂ ಪ॒ದಾ ಕ್ಷುಂಪಮಿವ ಸ್ಫುರತ್ .

ಕ॒ದಾ ನಃ॑ ಶುಶ್ರವದ್ಗಿರ॒ ಇಂದ್ರೋ ಅಂ॒ಗ .. 1.084.08

ಯಶ್ಚಿದ್ಧಿ ತ್ವಾ ಬ॒ಹುಭ್ಯ ಆ ಸು॒ತಾವಾಁ ಆ॒ವಿವಾಸತಿ .

ಉ॒ಗ್ರಂ ತತ್ಪ॑ತ್ಯತೇ॒ ಶವ॒ ಇಂದ್ರೋ ಅಂಗ .. 1.084.09

ಸ್ವಾ॒ದೋರಿತ್ಥಾ ವ॑ಿಷೂ॒ವತೋ ಮಧ್ವಃ॑ ಪಿಬಂತಿ ಗೌರ್ಯಃ .
ಯಾ ಇಂದ್ರೇಣ ಸ॒ಯಾವರೀರ್ವೃಷ್ಣಾ ಮದಂತಿ ಶೋ॒ಭಸೇ॒ ವಸ್ವೀರನು॑ ಸ್ವರಾಜ್ಯಂ ..

1.084.10

ತಾ ಅ॑ಸ್ಯ ಪೃಶನಾಯುವಃ॒ ಸೋಮಂ ಶ್ರೀಣಂತಿ ಪೃಶ್ನ॑ಯಃ .
ಪ್ರಿ॒ಯಾ ಇಂದ್ರ॑ಸ್ಯ ಧೇ॒ನವೋ ವಜ್ರಂ ಹಿನ್ವಂತಿ ಸಾಯ॑ಕಂ ವಸ್ವೀರನು॑ ಸ್ವ॒ರಾಜ್ಯಂ ..

1.084.11

ತಾ ಅ॑ಸ್ಯ ನಮಸಾ॒ ಸಹಃ ಸಪರ್ಯಂತಿ ಪ್ರಚೇ॑ತಸಃ .
ವ್ರ॒ತಾನ್ಯಸ್ಯ ಸಶ್ಚಿರೇ ಪುರೂಣಿ ಪೂ॒ರ್ವಚಿತ್ತಯೇ ವಸ್ವೀರನು॑ ಸ್ವ॒ರಾಜ್ಯಂ .. 1.084.12

ಇಂದ್ರೋ ದಧೀ॒ಚೋ ಅ॒ಸ್ಥಭಿರ್ವೃ॒ತ್ರಾಣ್ಯಪ್ರತಿಷ್ಕುತಃ .

ಜ॒ಘಾನ ನವತೀರ್ನವ॑ .. 1.084.13
ಇ॒ಚ್ಛನ್ನಶ್ವ॑ಸ್ಯ ಯಚ್ಛಿರಃ ಪರ್ವ॑ತೇಷ್ವಪ॑ಶ್ರಿತಂ .

ತದ್ವಿದಚ್ಛರ್ಯ॒ಣಾವ॑ತಿ .. 1.084.14

ಅತ್ರಾಹ ಗೋರ॑ಮನ್ವತ ನಾಮ ತ್ವಷ್ಟು॑ರಪೀಚ್ಯಂ .

ಇ॒ತ್ಥಾ ಚಂ॒ದ್ರಮ॑ಸೋ ಗೃಹೇ .. 1.084.15
ಕೋ ಅ॒ದ್ಯ ಯುಂಕ್ತೇ ಧು॒ರಿ ಗಾ ಋ॒ತಸ್ಯ ಶಿಮೀ॑ವತೋ ಭಾ॒ಮಿನೋ
ದುರ್ಹೃಣಾಯೂನ್ .

ಆ॒ಸನ್ನಿ॑ಷೂನ್ಹೃ॒ತ್ಸ್ವಸೋ॑ ಮಯೋಭೂನ್ಯ ಏ॑ಷಾಂ ಭೃ॒ತ್ಯಾಮೃಣಧತ್ಸ ಜೀ॑ವಾತ್ ..

1.084.16

ಕ ಈ॑ಷತೇ ತುಜ್ಯತೇ ಕೋ ಬ॑ಿಭಾಯ ಕೋ ಮಂ॑ಸತೇ ಸಂತಮಿಂದ್ರಂ ಕೋ ಅಂತಿ .

ಕಸ್ತೋಕಾಯ ಕ ಇಭಾ॑ಯೋ॒ತ ರಾಯೇಽಧಿ ಬ್ರವತ್ತನ್ವೇ3 ॒॑ ಕೋ ಜನಾಯ .. 1.084.17

ಕೋ ಅ॒ಗ್ನಿಮೀಟ್ಟೇ ಹ॒ವಿಷಾ॑ ಘೃ॒ತೇನ ಸ್ರುಚಾ ಯ॑ಜಾತಾ ಋ॒ತುಭಿರ್ಧ್ರುವೇಭಿಃ॑ .
ಕಸ್ಮೈ॑ ದೇವಾ ಆ ವ॑ಹಾನಾಶು ಹೋಮ॒ ಕೋ ಮಂ॑ಸತೇ ವೀ॒ತಿಹೋತ್ರಃ ಸುದೇವಃ ..
1.084.18

ತ್ವಮಂ॒ಗ ಪ್ರ ಶಂಸಿಷೋ ದೇ॒ವಃ ಶ॑ವಿಷ್ಠ ಮರ್ತ್ಯಂ .

ನ ತ್ವದನ್ಯೋ ಮ॑ಘವನ್ನಸ್ತಿ ಮರ್ಡಿ॒ತೇಂದ್ರ ಬ್ರವೀಮಿ ತೇ ವಚಃ .. 1.084.19
ಮಾ ತೇ ರಾಧಾಂಸಿ॒ ಮಾ ತ॑ ಊ॒ತಯೋ॑ ವಸೋಽಸ್ಮಾನ್ಕದಾ ಚ॒ನಾ ದ॑ಭನ್ .

ವಿಶ್ವಾ ಚ ನ ಉಪಮಿಮೀಹಿಮಾನುಷ॒ ವಸೂನಿ ಚರ್ಷ॒ಣಿಭ್ಯ॒ ಆ .. 1.084.20

ಪ್ರ ಯೇ ಶುಂಭಂತೇ ಜನಯೋ॒ ನ ಸಪ್ತ॑ಯೋ ಯಾಮನ್ರುದ್ರಸ್ಯ॑ ಸೂ॒ನವಃ॑
ಸು॒ದಂಸಸಃ .
ರೋದಸೀ ಹಿ ಮ॒ರುತ॑ಶ್ಚಕ್ರಿ॒ರೇ ವೃಧೇ ಮದಂ॑ತಿ ವೀರಾ ವಿ॒ದಥೇ॑ಷು ಘೃಷ್ವಯಃ ..
1.085.01

ತ ಉ॑ಕ್॒ಷಿತಾಸೋ ಮಹಿಮಾನಮಾಶತ ದಿ॒ವಿ ರುದ್ರಾಸೋ ಅಧಿ॑ ಚಕ್ರಿರೇ॒ ಸದಃ .
ಅರ್ಚಂತೋ ಅ॒ರ್ಕಂ ಜ॒ನಯಂ॑ತ ಇಂದ್ರಿಯಮಧಿ॒ ಶ್ರಿಯೋ॑ ದಧಿರೇ ಪೃಶ್ನಿಮಾತರಃ ..
1.085.02

ಗೋಮಾತರೋಯಚ್ಛು॒ಭಯಂತೇ ಅಂ॒ಜಿಭಿಸ್ತ॒ನೂಷು॑ ಶುಭ್ರಾ ದ॑ಧಿರೇ ವಿ॒ರುಕ್ಮ॑ತಃ .
ಬಾಧಂತೇ ವಿಶ್ವಮಭಿಮಾ॒ತಿನ॒ಮಪ॒ ವರ್ತ್ಮಾನ್ಯೇಷಾಮನು ರೀಯತೇ ಘೃತಂ ..

1.085.03

ವಿ ಯೇ ಭ್ರಾಜಂ॑ತೇ॒ ಸುಮ॑ಖಾಸ ಋ॒ಷ್ಟಿಭಿಃ ಪ್ರಚ್ಯಾ॒ವಯಂತೋ ಅಚ್ಯುತಾ
ಚಿ॒ದೋಜ॑ಸಾ .
ಮ॒ನೋ॒ಜುವೋ ಯನ್ಮರುತೋ ರಥೇಷ್ವಾ ವೃಷ॑ವ್ರಾತಾಸಃ ಪೃಷತೀರಯುಗ್ಧ್ವಂ ..

1.085.04

66 sanskritdocuments.org



ಋಗ್ವೇದಃ ಮಂಡಲಂ 1

ಪ್ರ ಯದ್ರಥೇಷು ಪೃಷತೀ॒ರಯುಗ್ಧ್ವಂ ವಾಜೇ ಅದ್ರಿಂ ಮರುತೋ ರಂ॒ಹಯಂತಃ .
ಉ॒ತಾರುಷಸ್ಯ॒ ವಿ ಷ್ಯಂತಿ॒ ಧಾರಾಶ್ಚರ್ಮೇವೋದಭಿರ್ವ್ಯುಂದಂತಿ॒ ಭೂಮ .. 1.085.05

ಆ ವೋ॑ ವಹಂತು॒ ಸಪ್ತ॑ಯೋ ರಘು॒ಷ್ಯದೋ॑ ರಘು॒ಪತ್ವಾನಃ॒ ಪ್ರ ಜಿ॑ಗಾತ ಬಾ॒ಹುಭಿಃ॑
.

ಸೀದತಾ ಬ॒ರ್ಹಿರು॒ರು ವಃ॒ ಸದ॑ಸ್ಕೃತಂ ಮಾದಯಧ್ವಂ ಮರುತೋ॒ ಮಧ್ವೋ
ಅಂಧಸಃ .. 1.085.06
ತೇ॑ಽವರ್ಧಂತ ಸ್ವತ॑ವಸೋ ಮಹಿತ್ವನಾ ನಾಕಂ ತ॒ಸ್ಥುರುರು ಚ॑ಕ್ರಿರೇ॒ ಸದಃ॑ .
ವಿಷ್ಣುರ್ಯದ್ಧಾವದ್ವೃಷ॑ಣಂ ಮದ॒ಚ್ಯುತಂ ವಯೋ॒ ನ ಸೀದ॒ನ್ನಧಿ॑ ಬ॒ರ್ಹಿಷಿ॑ ಪ್ರಿ॒ಯೇ
.. 1.085.07

ಶೂರಾ॑ ಇ॒ವೇದ್ಯುಯುಧಯೋ॒ ನ ಜಗ್ಮ॑ಯಃ ಶ್ರವಸ್ಯವೋ॒ ನ ಪೃತನಾಸು ಯೇತಿರೇ
.

ಭಯಂ॑ತೇ ವಿಶ್ವಾ॒ ಭುವ॑ನಾ ಮ॒ರುದ್ಭ್ಯೋ ರಾಜಾನ ಇವ ತ್ವೇಷಸಂದೃಶೋ॒ ನರಃ॑ ..
1.085.08

ತ್ವಷ್ಟಾ ಯದ್ವಜ್ರಂ ಸುಕೃತಂ ಹಿರ॒ಣ್ಯಯಂ ಸ॒ಹಸ್ರ॑ಭೃಷ್ಟಿಂ ಸ್ವಪಾ ಅವ॑ರ್ತಯತ್ .

ಧ॒ತ್ತ ಇಂದ್ರೋ ನರ್ಯಪಾಂ॑ಸಿ॒ ಕರ್ತ॒ವೇಽಹನ್ವೃತ್ರಂ ನಿರ॒ಪಾಮೌಬ್ಜದರ್ಣ॒ವಂ ..

1.085.09

ಊ॒ರ್ಧ್ವಂ ನುನುದ್ರೇಽವತಂ ತ ಓಜಸಾ ದಾದೃಹಾಣಂ ಚಿ॑ದ್ಬಿಭಿದುರ್ವಿ ಪರ್ವತಂ .

ಧಮಂ॑ತೋ ವಾಣಂ ಮ॒ರುತಃ॑ ಸು॒ದಾನ॑ವೋ ಮದೇ ಸೋಮ॑ಸ್ಯ ರಣ್ಯಾ॑ನಿ ಚಕ್ರಿರೇ
.. 1.085.10

ಜಿ॒ಹ್ಮಂ ನುನುದ್ರೇಽವತಂ ತಯಾ ದಿ॒ಶಾಸಿಂ॑ಚ॒ನ್ನುತ್ಸಂ॒ ಗೋತಮಾಯ ತೃ॒ಷ್ಣಜೇ .
ಆ ಗ॑ಚ್ಛಂತೀ॒ಮವಸಾ ಚಿ॒ತ್ರಭಾನವಃ॒ ಕಾಮಂ ವಿಪ್ರಸ್ಯ ತರ್ಪಯಂತ ಧಾಮಭಿಃ ..

1.085.11

ಯಾ ವಃ ಶರ್ಮ ಶಶಮಾನಾಯ ಸಂತಿ ತ್ರಿಧಾತೂ॑ನಿ ದಾಶುಷೇ॑ ಯಚ್ಛತಾಧಿ॑ .
ಅ॒ಸ್ಮಭ್ಯಂ ತಾನಿ ಮರುತೋ॒ ವಿ ಯಂತ ರ॒ಯಿಂ ನೋ॑ ಧತ್ತ ವೃಷಣಃ ಸು॒ವೀರಂ ..

1.085.12

ಮರುತೋ॒ ಯಸ್ಯ॒ ಹಿ ಕ್ಷಯೇ ಪಾಥಾ ದ॒ಿವೋ ವ॑ಿಮಹಸಃ .
ಸ ಸು॑ಗೋಪಾತ॑ಮೋ॒ ಜನಃ॑ .. 1.086.01
ಯ॒ಜ್ಞೈರ್ವಾ ಯಜ್ಞವಾಹಸೋ ವಿಪ್ರಸ್ಯ ವಾ ಮತೀ॒ನಾಂ .

ಮರುತಃ ಶೃಣುತಾ ಹವಂ॑ .. 1.086.02
ಉ॒ತ ವಾ ಯಸ್ಯ ವಾಜಿನೋಽನು॒ ವಿಪ್ರ॒ಮತ॑ಕ್ಷತ .

ಸ ಗಂತಾ ಗೋಮತಿ ವ್ರ॒ಜೇ .. 1.086.03
ಅ॒ಸ್ಯ ವೀ॒ರಸ್ಯ ಬ॒ರ್ಹಿಷಿ॑ ಸು॒ತಃ ಸೋಮೋ ದಿವಿ॑ಷ್ಟಿಷು .

ಉ॒ಕ್ಥಂ ಮದಶ್ಚ ಶಸ್ಯತೇ .. 1.086.04
ಅ॒ಸ್ಯ ಶ್ರೋಷಂತ್ವಾ ಭುವೋ ವಿಶ್ವಾ ಯಶ್ಚರ್ಷಣೀರ॒ಭಿ .

ಸೂರಂ॑ ಚಿತ್ಸಸ್ರುಷೀರಿಷಃ॑ .. 1.086.05
ಪೂ॒ರ್ವೀಭಿರ್ಹಿ ದ॑ದಾಶಿಮ ಶ॒ರದ್ಭಿರ್ಮರುತೋ ವ॒ಯಂ .

ಅವೋ॑ಭಿಶ್ಚರ್ಷಣೀನಾಂ .. 1.086.06

ಸು॒ಭಗಃ ಸ ಪ್ರ॑ಯಜ್ಯವೋ ಮರುತೋ ಅಸ್ತು॒ ಮರ್ತ್ಯಃ .
ಯಸ್ಯ ಪ್ರಯಾಂಸಿ॒ ಪರ್ಷಥ .. 1.086.07

ಶ॒ಶ॒ಮಾನಸ್ಯ ವಾ ನರಃ॒ ಸ್ವೇದಸ್ಯ ಸತ್ಯಶವಸಃ .
ವಿ॒ದಾ ಕಾಮ॑ಸ್ಯ ವೇನತಃ .. 1.086.08
ಯೂಯಂ ತತ್ಸ॑ತ್ಯಶವಸ ಆ॒ವಿಷ್ಕರ್ತ ಮಹಿತ್ವನಾ .
ವಿಧ್ಯತಾ ವಿ॒ದ್ಯುತಾ ರಕ್ಷಃ॑ .. 1.086.09
ಗೂಹತಾ॒ ಗುಹ್ಯಂ ತಮೋ ವಿಯಾ॑ತ॒ ವಿಶ್ವಮ॒ತ್ರಿಣಂ .

ಜ್ಯೋತಿಷ್ಕರ್ತಾ॒ ಯದುಶ್ಮಸಿ .. 1.086.10

ಪ್ರತ್ವಕ್ಷಸಃ ಪ್ರತ॑ವಸೋ ವಿರ॒ಪ್ಶಿನೋಽನಾ॑ನತಾ ಅವಿಥುರಾ ಋಜೀಷಿಣಃ॑ .
ಜುಷ್ಟ॑ತಮಾಸೋ ನೃತ॑ಮಾಸೋ ಅಂಜಿಭಿ॒ರ್ವ್ಯಾನಜ್ರೇ ಕೇ ಚಿ॑ದು॒ಸ್ರಾ ಇ॑ವ॒ ಸ್ತೃಭಿಃ ..
1.087.01

ಉ॒ಪ॒ಹ್ವರೇಷು ಯದಚಿಧ್ವಂ ಯ॒ಯಿಂ ವಯ॑ ಇವ ಮರುತಃ ಕೇನ॑ ಚಿತ್ಪಥಾ .
ಶ್ಚೋತಂತಿ॒ ಕೋಶಾ ಉಪ॑ ವೋ॒ ರಥೇಷ್ವಾ ಘೃ॒ತಮುಕ್ಷತಾ॒ ಮಧು॑ವರ್ಣಮರ್ಚತೇ ..
1.087.02

ಪ್ರೈಷಾಮಜ್ಮೇಷು ವಿಥು॒ರೇವ ರೇಜತೇ॒ ಭೂಮಿರ್ಯಾಮೇ॑ಷು॒ ಯದ್ಧ॑ ಯುಂ॒ಜತೇ
ಶು॒ಭೇ .
ತೇ ಕ್ರೀಳಯೋ॒ ಧುನಯೋ ಭ್ರಾಜದೃಷ್ಟಯಃ ಸ್ವ॒ಯಂ ಮ॑ಹಿ॒ತ್ವಂ ಪ॑ನಯಂತ॒
ಧೂತಯಃ .. 1.087.03
ಸ ಹಿ ಸ್ವ॒ಸೃತ್ಪೃಷ॑ದಶ್ವೋ ಯುವಾ ಗ॒ಣೋ3॒॑ಽಯಾ ಈ॑ಶಾನಸ್ತವಿಷೀಭಿರಾವೃ॑ತಃ .
ಅಸಿ ಸ॒ತ್ಯ ಋ॑ಣ॒ಯಾವಾನೇ॑ದ್ಯೋಽಸ್ಯಾ ಧಿ॒ಯಃ ಪ್ರಾವಿ॒ತಾಥಾ ವೃಷಾ॑ ಗ॒ಣಃ ..

1.087.04

ಪ॒ಿತುಃ ಪ್ರ॒ತ್ನಸ್ಯ ಜನ್ಮ॑ನಾ ವದಾಮಸಿ ಸೋಮ॑ಸ್ಯ ಜ॒ಿಹ್ವಾ ಪ್ರ ಜಿ॑ಗಾತಿ ಚಕ್ಷಸಾ .
ಯದೀ॒ಮಿಂದ್ರಂ ಶಮ್ಯೃಕ್ವಾಣ॒ ಆಶತಾದಿನ್ನಾಮಾ॑ನಿ ಯ॒ಜ್ಞಿಯಾನಿದಧಿರೇ .. 1.087.05
ಶ್ರಿ॒ಯಸೇ ಕಂ ಭಾ॒ನುಭಿಃ ಸಂ ಮಿ॑ಮಿಕ್ಷಿರೇ ತೇ ರ॒ಶ್ಮಿಭಿಸ್ತ ಋಕ್ವಭಿಃ ಸುಖಾ॒ದಯಃ .
ತೇ ವಾಶೀಮಂತ ಇ॒ಷ್ಮಿಣೋ ಅಭೀ॑ರವೋ ವಿ॒ದ್ರೇ ಪ್ರಿ॒ಯಸ್ಯ ಮಾರು॑ತಸ್ಯ ಧಾಮ್ನಃ॑ ..
1.087.06

ಆ ವಿ॒ದ್ಯುನ್ಮದ್ಭಿರ್ಮರುತಃ ಸ್ವ॒ರ್ಕೈ ರಥೇಭಿರ್ಯಾತ ಋಷ್ಟಿಮದ್ಭಿರಶ್ವಪರ್ಣೈಃ .

ಆ ವರ್ಷಿಷ್ಠಯಾ ನ ಇ॒ಷಾ ವಯೋ॒ ನ ಪ॑ಪ್ತತಾ ಸುಮಾಯಾಃ .. 1.088.01
ತೇ॑ಽರುಣೇಭಿರ್ವರಮಾ ಪ॒ಿಶಂಗೈಃ ಶು॒ಭೇ ಕಂ ಯಾಂ॑ತಿ ರಥ॒ತೂರ್ಭಿರಶ್ವೈಃ॑ .
ರು॒ಕ್ಮೋ ನ ಚಿ॒ತ್ರಃ ಸ್ವಧಿ॑ತೀವಾನ್ಪವ್ಯಾ ರಥ॑ಸ್ಯ ಜಂಘನಂತ॒ ಭೂಮ॑ .. 1.088.02
ಶ್ರಿ॒ಯೇ ಕಂ ವೋ ಅಧಿ ತ॒ನೂಷು॒ ವಾಶೀರ್ಮೇ॒ಧಾ ವನಾ ನ ಕೃಣವಂತಊ॒ರ್ಧ್ವಾ .

ಯುಷ್ಮಭ್ಯಂ ಕಂ ಮ॑ರುತಃ ಸುಜಾತಾಸ್ತುವಿದ್ಯುಮ್ನಾಸೋ ಧನಯಂತೇ ಅದ್ರಿಂ ..

1.088.03

ಅಹಾನಿ॒ ಗೃಧ್ರಾಃ ಪರ್ಯಾ ವ॒ ಆಗು॑ರ॒ಿಮಾಂ ಧಿಯಂ॑ ವಾರ್ಕಾರ್ಯಾಂ ಚ॑ ದೇ॒ವೀಂ .

ಬ್ರಹ್ಮ॑ ಕೃ॒ಣ್ವಂತೋ ಗೋತಮಾಸೋ ಅ॒ರ್ಕೈರೂರ್ಧ್ವಂ ನು॑ನುದ್ರ ಉತ್ಸ॒ಧಿಂ ಪಿಬಧ್ಯೈ
.. 1.088.04

ಏ॒ತತ್ತ್ಯನ್ನಯೋಜನಮಚೇತಿ ಸ॒ಸ್ವರ್ಹ ಯನ್ಮರುತೋ ಗೋತಮೋ ವಃ .
ಪಶ್ಯನ್ಹಿರ॑ಣ್ಯಚಕ್ರಾನಯೋ॑ದಂಷ್ಟ್ರಾನ್ವಿಧಾವತೋ ವ॒ರಾಹೂನ್ .. 1.088.05

ಏ॒ಷಾ ಸ್ಯಾ ವೋ ಮರುತೋಽನುಭರ್ತ್ರೀ ಪ್ರತಿ॑ ಷ್ಟೋಭತಿ ವಾಘತೋ ನ ವಾಣೀ .
ಅಸ್ತೋಭಯದ್ವೃಥಾ॑ಸಾಮನು॑ ಸ್ವ॒ಧಾಂ ಗಭ॑ಸ್ತ್ಯೋಃ .. 1.088.06
ಆ ನೋ ಭ॒ದ್ರಾಃ ಕ್ರತವೋ ಯಂತು ವಿ॒ಶ್ವತೋಽದಬ್ಧಾಸೋ॒ ಅಪ॑ರೀತಾಸ ಉ॒ದ್ಭಿದಃ॑
.

ದೇವಾ ನೋಯಥಾ॒ ಸದ॒ಮಿದ್ವೃ॒ಧೇ ಅಸ॒ನ್ನಪ್ರಾಯುವೋ ರಕ್ಷಿತಾರೋ॑ ದಿ॒ವೇದಿ॑ವೇ
.. 1.089.01

ದೇವಾನಾಂ ಭ॒ದ್ರಾ ಸು॑ಮ॒ತಿರೃಜೂಯ॒ತಾಂ ದೇವಾನಾಂ ರಾ॒ತಿರಭಿ ನೋ॒ ನಿ
ವ॑ರ್ತತಾಂ .

ದೇವಾನಾಂ ಸ॒ಖ್ಯಮುಪ॑ ಸೇದಿಮಾ ವ॒ಯಂ ದೇ॒ವಾ ನ॒ ಆಯುಃ ಪ್ರ ತಿ॑ರಂತು
ಜೀ॒ವಸೇ॑ .. 1.089.02
ತಾನ್ಪೂರ್ವಯಾ ನಿ॒ವಿದಾ ಹೂಮಹೇ ವ॒ಯಂ ಭಗಂ॑ ಮಿ॒ತ್ರಮದಿ॑ತಿಂ॒ ದಕ್ಷ॑ಮ॒ಸ್ರಿಧಂ .

ಅ॒ರ್ಯ॒ಮಣಂ ವರುಣಂ॒ ಸೋಮಮ॒ಶ್ವಿನಾ ಸರಸ್ವತೀ ನಃ ಸು॒ಭಗಾ ಮಯ॑ಸ್ಕರತ್
.. 1.089.03

ತನ್ನೋ ವಾತೋ ಮಯೋಭು ವಾತು ಭೇಷಜಂ ತನ್ಮಾತಾ ಪೃಥಿ॒ವೀ ತತ್ಪಿ॒ತಾ ದ್ಯೌಃ .
ತದ್ಗ್ರಾವಾಣಃ ಸೋಮ॒ಸುತೋಮಯೋಭುವಸ್ತದ॑ಶ್ವಿನಾ ಶೃಣುತಂ ಧಿಷ್ಣ್ಯಾಯುವಂ
.. 1.089.04

ತಮೀಶಾನಂ ಜಗತಸ್ತ॒ಸ್ಥುಷಸ್ಪತಿಂ॑ ಧಿಯಂಜಿನ್ವಮವಸೇ ಹೂಮಹೇ ವ॒ಯಂ .

ಪೂ॒ಷಾ ನೋ ಯಥಾ॒ ವೇದ॑ಸಾ॒ಮಸದ್ವೃ॒ಧೇ ರ॑ಕ್ಷಿ॒ತಾ ಪಾಯುರದಬ್ಧಃ ಸ್ವ॒ಸ್ತಯೇ ..

1.089.05

ಸ್ವ॒ಸ್ತಿ ನ॒ ಇಂದ್ರೋ ವೃದ್ಧಶ್ರ॑ವಾಃ ಸ್ವ॒ಸ್ತಿ ನಃ॑ ಪೂ॒ಷಾ ವಿ॒ಶ್ವವೇದಾಃ .
ಸ್ವ॒ಸ್ತಿ ನ॒ಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ ಸ್ವ॒ಸ್ತಿ ನೋ॒ ಬೃಹ॒ಸ್ಪತಿರ್ದಧಾತು .. 1.089.06

ಪೃಷದಶ್ವಾ ಮ॒ರುತಃ॒ ಪೃಶ್ನಿಮಾತರಃ ಶುಭಂಯಾವಾ॑ನೋ ವಿ॒ದಥೇಷು॒ ಜಗ್ಮಯಃ .
ಅ॒ಗ್ನಿ॒ಜ॒ಿಹ್ವಾ ಮನ॑ವಃ ಸೂರಚಕ್ಷಸೋ॒ ವಿಶ್ವೇ ನೋ ದೇವಾ ಅವ॒ಸಾ ಗ॑ಮನ್ನಿ॒ಹ ..

1.089.07

ಭ॒ದ್ರಂ ಕರ್ಣೇ॑ಭಿಃ ಶೃಣುಯಾಮ ದೇವಾ ಭ॒ದ್ರಂ ಪ॑ಶ್ಯೇಮಾ॒ಕ್ಷಭಿರ್ಯಜತ್ರಾಃ .
ಸ್ಥಿರೈರಂಗೈಸ್ತುಷ್ಟು॒ವಾಂಸಸ್ತ॒ನೂಭಿರ್ವ್ಯ॑ಶೇಮ ದೇವಹಿ॑ತಂ ಯದಾಯುಃ .. 1.089.08
ಶ॒ತಮಿನ್ನು ಶ॒ರದೋ ಅಂತಿ॑ ದೇವಾ॒ ಯತ್ರಾ ನಶ್ಚಕ್ರಾ ಜ॒ರಸಂ॑ ತ॒ನೂನಾಂ .

ಪುತ್ರಾಸೋ॒ಯತ್ರ॑ ಪ॒ಿತರೋ ಭವಂತಿ॒ಮಾ ನೋಮ॒ಧ್ಯಾ ರೀರಿಷ॒ತಾಯುರ್ಗಂತೋಃ॑
.. 1.089.09

ಅದಿತಿ॒ರ್ದ್ಯೌರದಿತಿರಂ॒ತರಿ॑ಕ್॒ಷಮದಿ॑ತಿರ್ಮಾತಾ ಸ ಪ॒ಿತಾ ಸ ಪು॒ತ್ರಃ .
ವಿಶ್ವೇ ದೇ॒ವಾ ಅದಿತಿಃ ಪಂಚ॒ ಜನಾ॒ ಅದಿ॑ತಿರ್ಜಾತಮದಿತಿ॒ರ್ಜನಿತ್ವಂ .. 1.089.10

ಋ॒ಜು॒ನೀತೀ ನೋ ವರುಣೋ ಮಿ॒ತ್ರೋ ನ॑ಯತು ವಿ॒ದ್ವಾನ್ .

ಅ॒ರ್ಯ॒ಮಾ ದೇವೈಃ ಸ॒ಜೋಷಾಃ .. 1.090.01
ತೇ ಹಿ ವಸ್ವೋ ವಸವಾನಾ॒ಸ್ತೇ ಅಪ್ರ॑ಮೂರಾ ಮಹೋ॑ಭಿಃ .
ವ್ರ॒ತಾ ರ॑ಕ್ಷಂತೇ ವಿ॒ಶ್ವಾಹಾ .. 1.090.02
ತೇ ಅ॒ಸ್ಮಭ್ಯಂ ಶರ್ಮಯಂಸನ್ನ॒ಮೃತಾ॒ ಮರ್ತ್ಯೇಭ್ಯಃ .
ಬಾಧ॑ಮಾನಾ ಅಪ॒ ದ್ವಿಷಃ॑ .. 1.090.03
ವಿ ನಃ ಪ॒ಥಃ ಸು॑ವಿ॒ತಾಯ ಚ॒ಿಯಂತ್ವಿಂದ್ರೋ ಮ॒ರುತಃ॑ .
ಪೂ॒ಷಾ ಭಗೋ ವಂದ್ಯಾ॑ಸಃ .. 1.090.04
ಉ॒ತ ನೋ ಧಿಯೋ॒ ಗೋಅ॑ಗ್ರಾಃ ಪೂಷನ್ವಿಷ್ಣ॒ವೇವ॑ಯಾವಃ .
ಕರ್ತಾ ನಃ ಸ್ವಸ್ತಿಮತಃ .. 1.090.05
ಮಧು ವಾತಾ ಋತಾಯತೇ ಮಧು ಕ್ಷರಂತಿ ಸಿಂಧ॑ವಃ .
ಮಾಧ್ವೀರ್ನಃ ಸಂತ್ವೋಷಧೀಃ .. 1.090.06
ಮಧು ನಕ್ತಮು॒ತೋಷಸೋ ಮಧುಮ॒ತ್ಪಾರ್ಥಿವಂ॒ ರಜಃ॑ .
ಮಧು ದ್ಯೌರಸ್ತು ನಃ ಪ॒ಿತಾ .. 1.090.07
ಮಧುಮಾನ್ನೋ ವನಸ್ಪತಿ॒ರ್ಮಧುಮಾಁ ಅಸ್ತು॒ ಸೂರ್ಯಃ .
ಮಾಧ್ವೀರ್ಗಾವೋ ಭವಂತು ನಃ .. 1.090.08
ಶಂ ನೋ ಮ॒ಿತ್ರಃ ಶಂ ವರುಣಃ ಶಂ ನೋ ಭವತ್ವರ್ಯಮಾ .
ಶಂ ನ॒ ಇಂದ್ರೋ ಬೃಹಸ್ಪತಿಃ ಶಂ ನೋ॒ ವಿಷ್ಣುರುರುಕ್ರಮಃ .. 1.090.09
ತ್ವಂ ಸೋಮ॒ ಪ್ರ ಚಿ॑ಕಿತೋ ಮನೀಷಾ ತ್ವಂ ರಜಿಷ್ಠಮನು ನೇಷಿ ಪಂಥಾಂ॑ .
ತವ॒ ಪ್ರಣೀ॑ತೀ ಪ॒ಿತರೋ ನ ಇಂದೋ ದೇ॒ವೇಷು॒ ರತ್ನಮಭಜಂತ॒ ಧೀರಾಃ॑ .. 1.091.01
ತ್ವಂ ಸೋಮ॒ ಕ್ರತುಭಿಃ ಸು॒ಕ್ರತು॑ರ್ಭೂಸ್ತ್ವಂ ದಕ್ಷೈಃ ಸು॒ದಕ್ಷೋ॑ ವ॒ಿಶ್ವವೇ॑ದಾಃ .

ತ್ವಂ ವೃಷಾ॑ ವೃಷತ್ವೇಭಿರ್ಮಹಿತ್ವಾ ದ್ಯುಮ್ನೇಭಿರ್ದ್ಯುಮ್ನ್ಯ॑ಭವೋ ನೃಚಕ್ಷಾಃ॑ .. 1.091.02
ರಾಜ್ಞೋ ನು ತೇ ವರುಣಸ್ಯ ವ್ರ॒ತಾನಿ ಬೃಹದ್ಗ॑ಭೀರಂ ತವ ಸೋಮ॒ ಧಾಮ .

ಶುಚಿಷ್ಟ್ವಮಸಿ ಪ್ರಿ॒ಯೋ ನ ಮಿ॒ತ್ರೋ ದ॒ಕ್ಷಾಯ್ಯೋ ಅರ್ಯ॒ಮೇವಾಸಿ ಸೋಮ ..

1.091.03

ಯಾ ತೇ ಧಾಮಾ॑ನಿ ದಿ॒ವಿ ಯಾ ಪೃಥಿ॒ವ್ಯಾಂ ಯಾ ಪರ್ವತೇಷ್ವೋಷಧೀಷ್ವ॒ಪ್ಸು .
ತೇಭಿ॑ರ್ನೋ ವಿಶ್ವೈಃ॑ ಸು॒ಮನಾ ಅಹೇ॑ಳ॒ನ್ರಾಜನ್ಸೋಮ ಪ್ರತಿ॑ ಹ॒ವ್ಯಾ ಗೃಭಾಯ ..

1.091.04

ತ್ವಂ ಸೋಮಾಸಿ॒ ಸತ್ಪತಿ॒ಸ್ತ್ವಂ ರಾಜೋತ ವೃ॑ತ್ರಹಾ .
ತ್ವಂ ಭ॒ದ್ರೋ ಅ॑ಸ॒ಿ ಕ್ರತುಃ॑ .. 1.091.05
ತ್ವಂ ಚ॑ ಸೋಮ ನೋ ವಶೋ॑ ಜೀ॒ವಾತುಂ॒ ನ ಮ॑ರಾಮಹೇ .
ಪ್ರಿ॒ಯಸ್ತೋತ್ರೋ ವನ॒ಸ್ಪತಿಃ .. 1.091.06
ತ್ವಂ ಸೋಮ ಮ॒ಹೇ ಭಗಂ॒ ತ್ವಂ ಯೂನಋತಾಯತೇ .
ದಕ್ಷಂ॑ ದಧಾಸಿ ಜೀ॒ವಸೇ॑ .. 1.091.07
ತ್ವಂ ನಃ॑ ಸೋಮ ವಿ॒ಶ್ವತೋ ರಕ್ಷಾ॑ ರಾಜನ್ನಘಾಯತಃ .
ನ ರಿ॑ಷ್ಯೇತ್ತ್ವಾವ॑ತಃ॒ ಸಖಾ .. 1.091.08
ಸೋಮ॒ ಯಾಸ್ತೇ ಮಯೋಭುವ॑ಊ॒ತಯಃ ಸಂತಿ ದಾ॒ಶುಷೇ॑ .
ತಾಭಿ॑ರ್ನೋಽವಿ॒ತಾ ಭ॑ವ .. 1.091.09

ಇ॒ಮಂಯ॒ಜ್ಞಮಿದಂ ವಚೋ ಜುಜುಷಾ॒ಣ ಉ॒ಪಾಗ॑ಹಿ .

ಸೋಮ॒ ತ್ವಂ ನೋ ವೃಧೇ ಭ॑ವ .. 1.091.10

ಸೋಮ॑ ಗೀ॒ರ್ಭಿಷ್ಟ್ವಾ॑ ವ॒ಯಂ ವ॒ರ್ಧಯಾಮೋ ವಚೋವಿದಃ॑ .
ಸು॒ಮೃಳೀ॒ಕೋ ನ॒ ಆ ವಿ॑ಶ .. 1.091.11

ಗ॒ಯ॒ಸ್ಫಾನೋ ಅಮೀವಹಾ ವ॑ಸು॒ವಿತ್ಪುಷ್ಟಿ॒ವರ್ಧನಃ .
ಸು॒ಮಿ॒ತ್ರಃ ಸೋಮ ನೋ ಭವ .. 1.091.12

ಸೋಮ॑ ರಾರಂ॒ಧಿ ನೋ॑ ಹೃದಿ ಗಾವೋ ನಯವ॑ಸೇಷ್ವಾ .
ಮರ್ಯ॑ ಇವ ಸ್ವ ಓ॒ಕ್ಯೇ .. 1.091.13
ಯಃ ಸೋಮ ಸ॒ಖ್ಯೇ ತವ ರಾರಣದ್ದೇವ ಮರ್ತ್ಯಃ .
ತಂ ದಕ್ಷಃ ಸಚತೇ ಕ॒ವಿಃ .. 1.091.14
ಉ॒ರು॒ಷ್ಯಾ ಣೋ ಅ॒ಭಿಶಸ್ತೇಃ ಸೋಮ॒ ನಿ ಪಾಹ್ಯಂಹಸಃ .
ಸಖಾ॑ ಸು॒ಶೇವ॑ ಏಧಿ ನಃ .. 1.091.15
ಆ ಪ್ಯಾಯಸ್ವ॒ ಸಮೇ॑ತು ತೇ ವಿ॒ಶ್ವತಃ॑ ಸೋಮ॒ ವೃಷ್ಣ್ಯಂ .

ಭವಾ ವಾಜ॑ಸ್ಯ ಸಂಗಥೇ .. 1.091.16

ಆ ಪ್ಯಾಯಸ್ವ ಮದಿಂತಮ ಸೋಮ॒ ವಿಶ್ವೇಭಿರಂಶುಭಿಃ .
ಭವಾ ನಃ ಸು॒ಶ್ರವಸ್ತಮಃ॒ ಸಖಾ॑ ವೃಧೇ .. 1.091.17
ಸಂ ತೇ ಪಯಾಂ॑ಸ॒ಿ ಸಮು॑ ಯಂತು॒ ವಾಜಾಃ ಸಂ ವೃಷ್ಣ್ಯಾ॑ನ್ಯಭಿಮಾತಿಷಾಹಃ .
ಆ॒ಪ್ಯಾಯ॑ಮಾನೋ ಅ॒ಮೃತಾಯ ಸೋಮ ದಿ॒ವಿ ಶ್ರವಾಂ॑ಸ್ಯುತ್ತಮಾನಿ॑ ಧಿಷ್ವ ..
1.091.18

ಯಾ ತೇ ಧಾಮಾ॑ನಿ ಹ॒ವಿಷಾ॒ ಯಜಂತಿ॒ ತಾ ತೇ ವಿಶ್ವಾ॑ ಪರಿಭೂರ॑ಸ್ತು ಯ॒ಜ್ಞಂ .

ಗ॒ಯ॒ಸ್ಫಾನಃ॑ ಪ್ರ॒ತರಣಃ ಸು॒ವೀರೋಽವೀರಹಾ ಪ್ರ ಚ॑ರಾ ಸೋಮ॒ ದುರ್ಯಾನ್ ..

1.091.19

ಸೋಮೋ ಧೇನುಂ ಸೋಮೋ ಅರ್ವಂತಮಾಶುಂ ಸೋಮೋ ವೀರಂ ಕ॑ರ್ಮ॒ಣ್ಯಂ॑
ದದಾತಿ .

ಸಾ॒ದ॒ನ್ಯಂ ವಿದಥ್ಯಂ ಸ॒ಭೇಯಂ ಪಿತೃಶ್ರವ॑ಣಂಯೋ ದದಾ॑ಶದಸ್ಮೈ .. 1.091.20

ಅಷಾಳ್ಹಂ ಯುತ್ಸು ಪೃತನಾಸು ಪಪ್ರಿಂ ಸ್ವ॒ರ್ಷಾಮಪ್ಸಾಂ ವೃಜನ॑ಸ್ಯ ಗೋಪಾಂ .

ಭ॒ರೇಷು॒ಜಾಂ ಸುಕ್ಷಿ॒ತಿಂ ಸು॒ಶ್ರವಸಂ ಜಯಂತಂ॒ ತ್ವಾಮನು ಮದೇಮ ಸೋಮ ..

1.091.21

ತ್ವಮಿ॒ಮಾ ಓಷಧೀಃ ಸೋಮ॒ ವಿಶ್ವಾಸ್ತ್ವಮ॒ಪೋ ಅ॑ಜನಯ॒ಸ್ತ್ವಂ ಗಾಃ .
ತ್ವಮಾ ತ॑ತಂಥೋ॒ರ್ವ1 ॒॑ನ್ತರಿಕ್ಷಂ॒ ತ್ವಂ ಜ್ಯೋತಿಷಾ॒ ವಿ ತಮೋ ವವರ್ಥ .. 1.091.22

ದೇವೇನ ನೋ ಮನಸಾ ದೇವ ಸೋಮ ರಾ॒ಯೋ ಭಾ॒ಗಂ ಸ॑ಹಸಾವನ್ನಭಿ ಯುಧ್ಯ
.

ಮಾ ತ್ವಾ ತ॑ನ॒ದೀಶಿಷೇ ವೀರ್ಯಸ್ಯೋಭಯೇ॑ಭ್ಯಃ ಪ್ರ ಚ॑ಿಕಿತ್ಸಾ॒ ಗವಿ॑ಷ್ಟೌ .. 1.091.23
ಏ॒ತಾ ಉ॒ ತ್ಯಾ ಉ॒ಷಸಃ॑ ಕೇ॒ತುಮ॑ಕ್ರತ॒ ಪೂರ್ವೇ॒ ಅರ್ಧೇ॒ ರಜ॑ಸೋ ಭಾ॒ನುಮಂ॑ಜತೇ
.

ನಿ॒ಷ್ಕೃ॒ಣ್ವಾನಾ ಆಯು॑ಧಾನೀವ ಧೃ॒ಷ್ಣವಃ॒ ಪ್ರತಿ॒ ಗಾವೋಽರು॑ಷೀರ್ಯಂತಿ ಮಾತರಃ ..
1.092.01

ಉದಪಪ್ತನ್ನರುಣಾ ಭಾ॒ನವೋ ವೃಥಾ॑ ಸ್ವಾಯುಜೋ ಅರುಷೀರ್ಗಾ ಅ॑ಯುಕ್ಷತ .

ಅಕ್ರನ್ನು॒ಷಾಸೋ॑ ವ॒ಯುನಾನಿ ಪೂ॒ರ್ವಥಾ ರುಶಂ॑ತಂ ಭಾ॒ನುಮರುಷೀರಶಿಶ್ರಯುಃ
.. 1.092.02

ಅರ್ಚಂತಿ॒ ನಾರೀರ॒ಪಸೋ॒ ನ ವಿ॒ಷ್ಟಿಭಿಃ ಸಮಾನೇನಯೋಜನೇ॒ನಾ ಪ॑ರಾ॒ವತಃ .
ಇಷಂ ವಹಂತೀಃ ಸು॒ಕೃತೇ॑ ಸು॒ದಾನ॑ವೇ॒ ವಿಶ್ವೇದಹ ಯಜಮಾನಾಯ ಸುನ್ವ॒ತೇ ..

1.092.03

ಅಧಿ ಪೇಶಾಂಸಿ ವಪತೇ ನೃ॒ತೂರಿವಾಪೋ॑ರ್ಣುತೇ ವಕ್ಷ ಉ॒ಸ್ರೇವ ಬರ್ಜ॑ಹಂ .

ಜ್ಯೋತಿರ್ವಿಶ್ವ॑ಸ್ಮೈ ಭುವನಾಯ ಕೃಣ್ವ॒ತೀ ಗಾವೋ॒ ನ ವ್ರ॒ಜಂ ವ್ಯು1॒॑ಷಾ ಆ॑ವ॒ರ್ತಮಃ॑
.. 1.092.04

ಪ್ರತ್ಯರ್ಚೀ ರುಶದಸ್ಯಾ ಅದರ್ಶಿ ವಿ ತಿ॑ಷ್ಠತೇ॒ ಬಾಧ॑ತೇ ಕೃಷ್ಣಮಭ್ವಂ .

ಸ್ವರುಂ॒ ನ ಪೇಶೋ॑ ವ॒ಿದಥೇ॑ಷ್ವಂಜಂಚಿತ್ರಂ ದಿ॒ವೋ ದು॑ಹಿ॒ತಾ ಭಾ॒ನುಮಶ್ರೇತ್ ..

1.092.05

ಅತಾರಿಷ್ಮ ತಮ॑ಸಸ್ಪಾರಮಸ್ಯೋಷಾ ಉ॒ಚ್ಛಂತೀ॑ ವ॒ಯುನಾ ಕೃಣೋತಿ .

ಶ್ರಿ॒ಯೇ ಛಂದೋ॒ ನ ಸ್ಮ॑ಯತೇ ವಿಭಾ॒ತೀ ಸು॒ಪ್ರತೀಕಾ ಸೌಮನಸಾಯಾ॑ಜೀಗಃ ..

1.092.06

ಭಾಸ್ವ॑ತೀ ನೇತ್ರೀ ಸೂ॒ನೃತಾನಾಂ ದಿ॒ವಃ ಸ್ತವೇ ದುಹಿ॒ತಾ ಗೋತಮೇಭಿಃ .
ಪ್ರ॒ಜಾವ॑ತೋ ನೃ॒ವತೋ ಅಶ್ವ॑ಬುಧ್ಯಾನುಷೋ ಗೋಅಗ್ರಾ॒ಁ ಉಪ ಮಾಸಿ॒
ವಾಜಾನ್ .. 1.092.07

ಉಷಸ್ತಮ॑ಶ್ಯಾಂ ಯ॒ಶಸಂ॑ ಸು॒ವೀರಂ ದಾಸಪ್ರ॑ವರ್ಗಂ ರ॒ಯಿಮಶ್ವಬುಧ್ಯಂ .

ಸು॒ದಂಸಸಾ ಶ್ರವ॑ಸಾ ಯಾ ವಿ॒ಭಾಸಿ॒ ವಾಜ॑ಪ್ರಸೂತಾ ಸುಭಗೇ ಬೃ॒ಹಂತಂ .. 1.092.08

ವಿಶ್ವಾನಿ ದೇ॒ವೀ ಭುವನಾಭಿ॒ಚಕ್ಷ್ಯಾ ಪ್ರತೀಚೀ ಚಕ್ಷುರುರ್ವಿ॒ಯಾ ವಿ ಭಾ॑ತಿ .

ವಿಶ್ವಂ॑ ಜೀ॒ವಂ ಚ॒ರಸೇ ಬೋಧಯಂ॑ತೀ ವಿಶ್ವ॑ಸ್ಯ ವಾಚ॑ಮವಿದನ್ಮನಾ॒ಯೋಃ ..

1.092.09

ಪುನಃಪುನರ್ಜಾಯ॑ಮಾನಾ ಪುರಾ॒ಣೀ ಸ॑ಮಾ॒ನಂ ವರ್ಣ॑ಮ॒ಭಿ ಶುಂಭ॑ಮಾನಾ .
ಶ್ವ॒ಘ್ನೀವ ಕೃತ್ನುರ್ವಿಜ ಆಮಿನಾನಾ ಮರ್ತ॑ಸ್ಯ ದೇವೀ ಜ॒ರಯಂತ್ಯಾಯುಃ .. 1.092.10
ವ್ಯೂರ್ಣ್ವ॒ತೀ ದಿ॒ವೋ ಅಂತಾಁ ಅಬೋಧ್ಯಪ॒ ಸ್ವಸಾರಂ ಸನು॒ತರ್ಯುಯೋತಿ .

ಪ್ರ॒ಮಿ॒ನ॒ತೀ ಮ॑ನುಷ್ಯಾ॑ ಯುಗಾನಿ॒ಯೋಷಾ ಜಾ॒ರಸ್ಯ ಚಕ್ಷಸಾ॒ ವಿ ಭಾ॑ತಿ .. 1.092.11

ಪ॒ಶೂನ್ನ ಚ॒ಿತ್ರಾ ಸು॒ಭಗಾ ಪ್ರಥಾ॒ನಾ ಸಿಂಧು॒ರ್ನ ಕ್ಷೋದ ಉರ್ವಿಯಾ ವ್ಯ॑ಶ್ವೈತ್ .

ಅಮಿನತೀ ದೈವ್ಯಾ॑ನಿ ವ್ರ॒ತಾನಿ ಸೂರ್ಯಸ್ಯ ಚೇತಿ ರ॒ಶ್ಮಿಭಿರ್ದೃಶಾನಾ .. 1.092.12
ಉಷಸ್ತಚ್ಚಿ॒ತ್ರಮಾ ಭ॑ರಾಸ್ಮಭ್ಯಂ ವಾಜಿನೀವತಿ .

ಯೇನ॑ ತೋ॒ಕಂ ಚ॒ ತನಯಂ ಚ॒ ಧಾಮಹೇ .. 1.092.13
ಉಷೋ ಅ॒ದ್ಯೇಹ ಗೋ॑ಮ॒ತ್ಯಶ್ವಾವತಿ ವಿಭಾವರಿ .

ರೇವದ॒ಸ್ಮೇ ವ್ಯು॑ಚ್ಛ ಸೂನೃತಾವತಿ .. 1.092.14

ಯುಕ್ಷ್ವಾ ಹಿ ವಾಜಿನೀವತ್ಯಶ್ವಾಁ ಅ॒ದ್ಯಾರು॒ಣಾಁ ಉ॑ಷಃ .
ಅಥಾ ನೋ ವಿಶ್ವಾ॒ ಸೌಭಗಾನ್ಯಾ ವ॑ಹ .. 1.092.15

ಅಶ್ವಿ॑ನಾ ವ॒ರ್ತಿರ॒ಸ್ಮದಾ ಗೋಮದ್ದಸ್ರಾ ಹಿರಣ್ಯವತ್ .

ಅ॒ರ್ವಾಗ್ರಥಂ॒ ಸಮ॑ನಸಾ ನಿ ಯ॑ಚ್ಛತಂ .. 1.092.16

ಯಾವಿ॒ತ್ಥಾ ಶ್ಲೋಕಮಾ ದಿ॒ವೋ ಜ್ಯೋತಿರ್ಜನಾಯ ಚ॒ಕ್ರಥುಃ .
ಆ ನ॒ಊರ್ಜಂ ವಹತಮಶ್ವಿನಾ ಯುವಂ .. 1.092.17

ಏಹ ದೇವಾ ಮ॑ಯೋಭುವಾ ದ॒ಸ್ರಾ ಹಿರಣ್ಯವರ್ತನೀ .

ಉ॒ಷ॒ರ್ಬುಧೋ ವಹಂತು॒ ಸೋಮಪೀತಯೇ .. 1.092.18
ಅಗ್ನೀಷೋಮಾವಿಮಂ ಸು ಮೇ॑ ಶೃಣು॒ತಂ ವೃ॑ಷಣಾ ಹವಂ .

ಪ್ರತಿ॑ ಸೂ॒ಕ್ತಾನಿ॑ ಹರ್ಯತಂ॒ ಭವ॑ತಂ ದಾಶುಷೇ॒ ಮಯಃ .. 1.093.01
ಅಗ್ನೀಷೋಮಾಯೋ ಅ॒ದ್ಯ ವಾ॑ಮ॒ಿದಂ ವಚಃ ಸಪರ್ಯತಿ॑ .
ತಸ್ಮೈ ಧತ್ತಂ ಸು॒ವೀರ್ಯಂ ಗವಾಂ ಪೋಷಂ ಸ್ವಶ್ವ್ಯಂ .. 1.093.02

ಅಗ್ನೀಷೋಮಾಯ ಆಹುತಿಂಯೋ ವಾಂ ದಾಶಾದ್ಧವಿಷ್ಕೃತಿಂ .

ಸ ಪ್ರ॒ಜಯಾ ಸು॒ವೀರ್ಯಂ ವಿಶ್ವಮಾಯು॒ರ್ವ್ಯ॑ಶ್ನವತ್ .. 1.093.03

ಅಗ್ನೀಷೋಮಾ ಚೇತಿ॒ ತದ್ವೀರ್ಯಂ ವಾಂ ಯದಮುಷ್ಣೀತಮವಸಂ ಪ॒ಣಿಂ ಗಾಃ .
ಅವಾ॑ತಿರತಂ ಬೃಸ॑ಯಸ್ಯ ಶೇಷೋಽವಿಂ॑ದತಂ ಜ್ಯೋತಿರೇಕಂ॑ ಬ॒ಹುಭ್ಯಃ .. 1.093.04
ಯುವಮೇ॒ತಾನಿ ದಿ॒ವಿ ರೋಚ॒ನಾನ್ಯ॒ಗ್ನಿಶ್ಚ॑ ಸೋಮ॒ ಸಕ್ರ॑ತೂ ಅಧತ್ತಂ .

ಯುವಂ ಸಿಂಧೂ॑ಁರಭಿಶ॑ಸ್ತೇರವದ್ಯಾದಗ್ನೀಷೋಮಾ॒ವಮುಂಚತಂ ಗೃಭೀತಾನ್ ..

1.093.05

ಆನ್ಯಂ ದಿ॒ವೋ ಮಾತ॒ರಿಶ್ವಾ ಜಭಾರಾಮ॑ಥ್ನಾದನ್ಯಂ ಪರಿ ಶ್ಯೇನೋ ಅದ್ರೇಃ .
ಅಗ್ನೀಷೋಮಾ ಬ್ರಹ್ಮ॑ಣಾ ವಾವೃಧಾನೋರುಂ ಯ॒ಜ್ಞಾಯ ಚಕ್ರಥುರು ಲೋಕಂ ..

1.093.06

ಅಗ್ನೀಷೋಮಾ ಹ॒ವಿಷಃ ಪ್ರಸ್ಥಿ॑ತಸ್ಯ ವೀತಂ ಹರ್ಯ॑ತಂ ವೃಷಣಾ ಜು॒ಷೇಥಾಂ .

ಸು॒ಶರ್ಮಾ॑ಣಾ ಸ್ವವ॑ಸಾ ಹಿ ಭೂತಮಥಾ॑ ಧತ್ತಂ॒ ಯಜಮಾನಾಯ ಶಂ ಯೋಃ ..
1.093.07

ಯೋ ಅ॒ಗ್ನೀಷೋಮಾ ಹ॒ವಿಷಾ॑ ಸಪರ್ಯಾದ್ದೇವ॒ದ್ರೀಚಾ ಮನ॑ಸಾಯೋ ಘೃತೇನ॑
.

ತಸ್ಯ ವ್ರ॒ತಂ ರ॑ಕ್ಷತಂ ಪಾತಮಂಹ॑ಸೋ ವಿ॒ಶೇ ಜನಾಯ॒ ಮಹಿ ಶರ್ಮ ಯಚ್ಛತಂ ..

1.093.08

ಅಗ್ನೀಷೋಮಾ ಸವೇ॑ದಸಾ ಸಹೂ॑ತೀ ವನತಂ ಗಿರಃ .
ಸಂ ದೇವ॒ತ್ರಾ ಬ॑ಭೂವಥುಃ .. 1.093.09
ಅಗ್ನೀಷೋಮಾವನೇನ ವಾಂಯೋ ವಾಂ॑ ಘೃ॒ತೇನ ದಾಶತಿ .

ತಸ್ಮೈ ದೀದಯತಂ ಬೃಹತ್ .. 1.093.10

ಅಗ್ನೀಷೋಮಾವಿಮಾನಿ॑ ನೋ ಯು॒ವಂ ಹ॒ವ್ಯಾ ಜು॑ಜೋಷತಂ .

ಆಯಾ॑ತ॒ಮುಪ॑ ನಃ ಸಚಾ .. 1.093.11
ಅಗ್ನೀಷೋಮಾ ಪಿಪೃತಮರ್ವತೋ ನ॒ ಆ ಪ್ಯಾ॑ಯಂತಾಮುಸ್ರಿಯಾ ಹವ್ಯ॒ಸೂದಃ .
ಅ॒ಸ್ಮೇ ಬಲಾ॑ನಿ ಮ॒ಘವತ್ಸು ಧತ್ತಂ ಕೃಣುತಂ ನೋ॑ ಅಧ್ವರಂ ಶ್ರು॑ಷ್ಟಿಮಂತಂ॑ ..
1.093.12

ಇ॒ಮಂ ಸ್ತೋಮ॒ಮರ್ಹತೇ ಜಾತವೇದಸೇ ರಥಮಿವ॒ ಸಂಮ॑ಹೇಮಾಮನೀ॒ಷಯಾ॑
.

ಭ॒ದ್ರಾ ಹಿ ನಃ ಪ್ರಮತಿರಸ್ಯ ಸಂಸದ್ಯಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ ..

1.094.01

ಯಸ್ಮೈ ತ್ವಮಾಯಜ॑ಸೇ॒ ಸ ಸಾ॑ಧತ್ಯನರ್ವಾ ಕ್ಷೇ॑ತಿ॒ ದಧ॑ತೇ ಸು॒ವೀರ್ಯಂ .

ಸ ತೂತಾವ ನೈನಮಶ್ನೋತ್ಯಂಹತಿರಗ್ನೇ ಸ॒ಖ್ಯೇ ಮಾ ರ॑ಿಷಾಮಾ ವ॒ಯಂ ತವ॑ ..
1.094.02

ಶ॒ಕೇಮ ತ್ವಾ ಸ॒ಮಿಧಂ॑ ಸಾಧಯಾ॒ ಧಿಯಸ್ತ್ವೇ ದೇವಾ ಹ॒ವಿರ॑ದಂತ್ಯಾಹು॑ತಂ .

ತ್ವಮಾದಿ॒ತ್ಯಾಁ  ಆ ವ॑ಹ॒ ತಾನ್ಹ್ಯು1॒॑ಶ್ಮಸ್ಯಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ॑ ..
1.094.03

ಭರಾ॑ಮೇಧ್ಮಂ ಕೃ॒ಣವಾಮಾಹ॒ವೀಂಷಿ ತೇ ಚಿ॒ತಯಂ॑ತಃ॒ ಪರ್ವಣಾಪರ್ವಣಾ ವ॒ಯಂ
.

ಜೀ॒ವಾತವೇ ಪ್ರತ॒ರಂ ಸಾಧಯಾ॒ ಧಿಯೋಽಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ॑
.. 1.094.04

ವಿ॒ಶಾಂ ಗೋ॒ಪಾ ಅ॑ಸ್ಯ ಚರಂತಿ ಜಂ॒ತವೋ ದ್ವಿಪಚ್ಚ॒ ಯದು॒ತ ಚತುಷ್ಪದ॒ಕ್ತುಭಿಃ॑ .
ಚಿ॒ತ್ರಃ ಪ್ರ॑ಕೇತ ಉ॒ಷಸೋ ಮ॒ಹಾಁ ಅ॒ಸ್ಯಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ ..

1.094.05

ತ್ವಮ॑ಧ್ವ॒ರ್ಯುರುತಹೋತಾಸಿಪೂ॒ರ್ವ್ಯಃ ಪ್ರ॑ಶಾಸ್ತಾ ಪೋತಾ ಜ॒ನುಷಾಪುರೋಹಿ॑ತಃ
.

ವಿಶ್ವಾ ವಿ॒ದ್ವಾಁ  ಆರ್ತ್ವಿಜ್ಯಾ ಧೀರ ಪುಷ್ಯಸ್ಯಗ್ನೇ ಸ॒ಖ್ಯೇ ಮಾ ರ॑ಿಷಾಮಾ ವ॒ಯಂ ತವ॑ ..
1.094.06

ಯೋ ವಿ॒ಶ್ವತಃ॑ ಸು॒ಪ್ರತೀಕಃ ಸ॒ದೃಙ್ಙಸಿ॑ ದೂ॒ರೇ ಚಿ॒ತ್ಸಂತಳಿದಿವಾತಿ ರೋಚಸೇ .
ರಾತ್ರ್ಯಾಶ್ಚಿದಂಧೋ ಅತಿ ದೇವ ಪಶ್ಯಸ್ಯಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ॑ ..
1.094.07

ಪೂರ್ವೋ ದೇವಾ ಭವತು ಸುನ್ವ॒ತೋ ರಥೋಽಸ್ಮಾಕಂ ಶಂಸೋ ಅ॒ಭ್ಯ॑ಸ್ತು ದೂಢ್ಯಃ॑
.

ತದಾ ಜಾನೀತೋ॒ತ ಪುಷ್ಯತಾ ವಚೋಽಗ್ನೇ ಸ॒ಖ್ಯೇ ಮಾ ರ॑ಿಷಾಮಾ ವ॒ಯಂ ತವ॑ ..
1.094.08

ವ॒ಧೈರ್ದುಃಶಂಸಾಁ ಅಪ॑ ದೂ॒ಢ್ಯೋ ಜಹಿದೂ॒ರೇ ವಾಯೇಅಂತಿವಾ ಕೇ ಚ॑ಿದ॒ತ್ರಿಣಃ॑
.

ಅಥಾ ಯ॒ಜ್ಞಾಯ ಗೃಣತೇ ಸು॒ಗಂ ಕೃಧ್ಯಗ್ನೇ ಸ॒ಖ್ಯೇ ಮಾ ರ॑ಿಷಾಮಾ ವ॒ಯಂ ತವ॑ ..
1.094.09

ಯದಯು॑ಕ್ಥಾ ಅರುಷಾ ರೋಹಿ॑ತಾ॒ ರಥೇ ವಾತ॑ಜೂತಾ ವೃಷಭಸ್ಯೇವ ತೇ ರವಃ .
ಆದಿನ್ವಸಿ ವ॒ನಿನೋ ಧೂ॒ಮಕೇ॑ತುನಾಗ್ನೇ॑ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ॑ ..
1.094.10

ಅಧ ಸ್ವ॒ನಾದು॒ತ ಬ॑ಿಭ್ಯುಃ ಪತತ್ರಿಣೋ ದ್ರಪ್ಸಾ ಯತ್ತೇ ಯವಸಾದೋ॒ ವ್ಯಸ್ಥಿರನ್ .

ಸು॒ಗಂ ತತ್ತೇ ತಾವ॒ಕೇಭ್ಯೋ ರಥೇಭ್ಯೋಽಗ್ನೇ ಸ॒ಖ್ಯೇ ಮಾ ರ॑ಿಷಾಮಾ ವ॒ಯಂ ತವ॑ ..
1.094.11

ಅ॒ಯಂ ಮ॒ಿತ್ರಸ್ಯ॒ ವರುಣಸ್ಯ ಧಾಯ॑ಸೇಽವಯಾತಾಂ ಮ॒ರುತಾಂ॒ ಹೇಳೋ ಅದ್ಭು॑ತಃ
.

ಮೃಳಾ ಸು ನೋ ಭೂತ್ವೇಷಾಂ॒ ಮನಃ॒ ಪುನ॒ರಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ
ತವ॑ .. 1.094.12
ದೇವೋ ದೇವಾನಾ॑ಮಸಿ ಮಿ॒ತ್ರೋ ಅದ್ಭು॑ತೋ॒ ವಸುರ್ವಸೂ॑ನಾಮಸಿ॒
ಚಾರು॑ರಧ್ವ॒ರೇ .
ಶರ್ಮನ್ಸ್ಯಾಮ॒ ತವ॑ ಸ॒ಪ್ರಥಸ್ತ॒ಮೇಽಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ॑ ..
1.094.13

ತತ್ತೇ ಭ॒ದ್ರಂ ಯತ್ಸಮಿ॑ದ್ಧಃ ಸ್ವೇ ದಮೇ॒ ಸೋಮಾಹುತೋ॒ ಜರ॑ಸೇ ಮೃಳಯತ್ತಮಃ .
ದಧಾ॑ಸ॒ಿ ರತ್ನಂ ದ್ರವಿಣಂ ಚ ದಾಶುಷೇಽಗ್ನೇ ಸ॒ಖ್ಯೇ ಮಾ ರಿ॑ಷಾಮಾ ವ॒ಯಂ ತವ॑ ..
1.094.14

ಯಸ್ಮೈ ತ್ವಂ ಸು॑ದ್ರವಿಣೋ ದದಾ॑ಶೋಽನಾಗಾಸ್ತ್ವಮ॑ದಿತೇ ಸ॒ರ್ವತಾ॑ತಾ .
ಯಂ ಭ॒ದ್ರೇಣ ಶವಸಾ ಚೋದಯಾ॑ಸಿ ಪ್ರ॒ಜಾವ॑ತಾ॒ ರಾಧಸಾ॒ ತೇ ಸ್ಯಾ॑ಮ .. 1.094.15

ಸ ತ್ವಮಗ್ನೇ ಸೌಭಗ॒ತ್ವಸ್ಯ ವಿ॒ದ್ವಾನಸ್ಮಾಕ॒ಮಾಯುಃ ಪ್ರ ತಿ॑ರೇಹ ದೇವ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.094.16

ದ್ವೇ ವಿರೂಪೇ ಚರತಃ ಸ್ವರ್ಥೇ ಅ॒ನ್ಯಾನ್ಯಾ ವ॒ತ್ಸಮುಪ ಧಾಪಯೇತೇ .
ಹರಿ॑ರ॒ನ್ಯಸ್ಯಾಂ ಭವ॑ತಿ ಸ್ವ॒ಧಾವಾಂಛುಕ್ರೋ ಅ॒ನ್ಯಸ್ಯಾಂ ದದೃಶೇ ಸು॒ವರ್ಚಾಃ ..

1.095.01

ದಶೇ॒ಮಂ ತ್ವಷ್ಟು॑ರ್ಜನಯಂತ ಗರ್ಭ॒ಮತಂದ್ರಾಸೋ ಯುವ॒ತಯೋ॒ ವಿಭೃತ್ರಂ .

ತಿ॒ಗ್ಮಾನೀಕಂ ಸ್ವಯ॑ಶಸಂಜನೇ॑ಷು ವಿ॒ರೋಚ॑ಮಾನಂಪರಿಷೀಂ ನಯಂತಿ .. 1.095.02

ತ್ರೀಣಿ ಜಾನಾ॒ ಪರಿ ಭೂಷಂತ್ಯಸ್ಯ ಸಮು॒ದ್ರ ಏಕಂ॑ ದಿ॒ವ್ಯೇಕಮ॒ಪ್ಸು .
ಪೂರ್ವಾಮನು ಪ್ರ ದಿಶಂ॒ ಪಾರ್ಥಿ॑ವಾನಾಮೃತೂನ್ಪ್ರಶಾಸದ್ವಿ ದ॑ಧಾವನುಷ್ಠು ..

1.095.03

ಕ ಇ॒ಮಂ ವೋ ನ॒ಿಣ್ಯಮಾ ಚಿ॑ಕೇತ ವ॒ತ್ಸೋ ಮಾ॒ತೄರ್ಜನಯತ ಸ್ವ॒ಧಾಭಿಃ .
ಬ॒ಹ್ವೀ॒ನಾಂ ಗರ್ಭೋ ಅ॒ಪಸಾಮುಪಸ್ಥಾ॑ನ್ಮ॒ಹಾನ್ಕವಿರ್ನಿಶ್ಚ॑ರತಿ ಸ್ವ॒ಧಾವಾನ್ ..

1.095.04

ಆ॒ವಿಷ್ಟ್ಯೋ ವರ್ಧತೇ॒ ಚಾರು॑ರಾಸು ಜಿ॒ಹ್ಮಾನಾಮೂರ್ಧ್ವಃ ಸ್ವಯಶಾ ಉ॒ಪಸ್ಥೇ॑ .
ಉ॒ಭೇ ತ್ವಷ್ಟು॑ರ್ಬಿಭ್ಯತುರ್ಜಾಯ॑ಮಾನಾತ್ಪ್ರತೀ॒ಚೀ ಸಿಂ॒ಹಂ ಪ್ರತಿ॑ ಜೋಷಯೇತೇ ..

1.095.05

ಉ॒ಭೇ ಭ॒ದ್ರೇ ಜೋಷಯೇತೇ॒ ನ ಮೇನೇ ಗಾವೋ॒ ನ ವಾಶ್ರಾ ಉಪ ತಸ್ಥುರೇವೈಃ॑ .
ಸ ದಕ್ಷಾಣಾಂ ದಕ್ಷ॑ಪತಿರ್ಬಭೂವಾಂಜಂತಿ॒ ಯಂ ದ॑ಕ್ಷಿಣ॒ತೋ ಹ॒ವಿರ್ಭಿಃ .. 1.095.06
ಉದ್ಯಂಯಮೀತಿ ಸವಿ॒ತೇವ ಬಾ॒ಹೂ ಉ॒ಭೇ ಸಿಚೌ॑ ಯತತೇ ಭೀಮಋಂ॒ಜನ್ .

ಉಚ್ಛುಕ್ರಮತ್ಕಮಜತೇ ಸ॒ಿಮಸ್ಮಾ॒ನ್ನವಾ ಮಾತೃಭ್ಯೋ ವಸನಾ ಜಹಾತಿ .. 1.095.07

ತ್ವೇಷಂ ರೂ॒ಪಂ ಕೃಣುತ॒ ಉತ್ತರಂ॒ ಯತ್ಸಂಪೃಂಚಾ॒ನಃ ಸದ॑ನೇ॒ ಗೋಭಿರ॒ದ್ಭಿಃ .
ಕ॒ವಿರ್ಬು॒ಧ್ನಂ ಪರಿಮರ್ಮೃಜ್ಯತೇ ಧೀಃ ಸಾ ದೇವತಾತಾ॒ ಸಮಿತಿರ್ಬಭೂವ .. 1.095.08

ಉ॒ರು ತೇ ಜ್ರಯಃ॒ ಪರ್ಯೇತಿ ಬು॒ಧ್ನಂ ವಿ॒ರೋಚ॑ಮಾನಂ ಮಹಿಷಸ್ಯ ಧಾಮ .

ವಿಶ್ವೇಭಿರಗ್ನೇ ಸ್ವಯಶೋಭಿರಿ॒ದ್ಧೋಽದಬ್ಧೇಭಿಃ ಪಾಯುಭಿಃ ಪಾಹ್ಯ॒ಸ್ಮಾನ್ .. 1.095.09

ಧನ್ವನ್ಸ್ರೋತಃ ಕೃಣುತೇ ಗಾತುಮೂರ್ಮಿಂ ಶುಕ್ರೈರೂ॒ರ್ಮಿಭಿರ॒ಭಿ ನ॑ಕ್ಷತಿ ಕ್ಷಾಂ .

ವಿಶ್ವಾ ಸನಾನಿ ಜ॒ಠರೇ॑ಷು ಧತ್ತೇಽನ್ತರ್ನವಾ॑ಸು ಚರತಿ ಪ್ರ॒ಸೂಷು॑ .. 1.095.10
ಏ॒ವಾ ನೋ ಅಗ್ನೇ ಸ॒ಮಿಧಾ ವೃಧಾ॒ನೋ ರೇವತ್ಪಾ॑ವಕ ಶ್ರವಸೇ ವಿ ಭಾ॑ಹಿ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.095.11

ಸ ಪ್ರ॒ತ್ನಥಾ ಸಹ॑ಸಾ ಜಾಯಮಾನಃ ಸ॒ದ್ಯಃ ಕಾವ್ಯಾನಿ॒ ಬಳ॑ಧತ್ತ ವಿಶ್ವಾ .
ಆಪ॑ಶ್ಚ ಮಿ॒ತ್ರಂ ಧಿ॒ಷಣಾ ಚ ಸಾಧಂದೇವಾ ಅ॒ಗ್ನಿಂ ಧಾರಯಂದ್ರವಿಣೋ॒ದಾಂ ..

1.096.01

ಸ ಪೂರ್ವಯಾ ನಿ॒ವಿದಾ ಕ॒ವ್ಯತಾ॒ಯೋರಿಮಾಃ ಪ್ರ॒ಜಾ ಅ॑ಜನಯ॒ನ್ಮನೂನಾಂ .

ವಿ॒ವಸ್ವತಾ॒ ಚಕ್ಷಸಾ॒ ದ್ಯಾಮಪಶ್ಚ॑ ದೇವಾ ಅ॒ಗ್ನಿಂ ಧಾ॑ರಯಂದ್ರವಿಣೋದಾಂ .. 1.096.02

ತಮೀಳತ ಪ್ರಥ॒ಮಂಯ॑ಜ್॒ಞಸಾಧಂ॒ ವಿಶ ಆರೀರಾಹುತಮೃಂಜಸಾ॒ನಂ .

ಊ॒ರ್ಜಃ ಪುತ್ರಂ ಭ॑ರ॒ತಂ ಸೃ॒ಪ್ರದಾ॑ನುಂ ದೇವಾ ಅ॒ಗ್ನಿಂ ಧಾ॑ರಯಂದ್ರವಿಣೋದಾಂ ..

1.096.03

ಸ ಮಾತ॒ರಿಶ್ವಾ॑ ಪುರುವಾರ॑ಪುಷ್ಟಿರ್ವಿ॒ದದ್ಗಾತುಂ ತನ॑ಯಾಯ ಸ್ವರ್ವಿತ್ .

ವಿ॒ಶಾಂ ಗೋ॒ಪಾ ಜ॑ನ॒ಿತಾ ರೋದಸ್ಯೋರ್ದೇವಾ ಅ॒ಗ್ನಿಂ ಧಾರಯಂದ್ರವಿಣೋ॒ದಾಂ
.. 1.096.04

ನಕ್ತೋಷಾಸಾ ವರ್ಣಮಾಮೇಮ್ಯಾನೇ ಧಾ॒ಪಯೇತೇ॒ ಶಿಶುಮೇಕಂ॑ ಸಮೀಚೀ .

ದ್ಯಾವಾಕ್ಷಾಮಾ ರುಕ್ಮೋ ಅಂ॒ತರ್ವಿ ಭಾ॑ತಿ ದೇ॒ವಾ ಅ॒ಗ್ನಿಂ ಧಾರಯಂದ್ರವಿಣೋ॒ದಾಂ
.. 1.096.05

ರಾಯೋಬು॒ಧ್ನಃ ಸಂಗಮನೋ॒ ವಸೂನಾಂ ಯ॒ಜ್ಞಸ್ಯ॑ ಕೇ॒ತುರ್ಮನ್ಮ॒ಸಾಧ॑ನೋ ವೇಃ
.

ಅ॒ಮೃ॒ತ॒ತ್ವಂ ರಕ್ಷ॑ಮಾಣಾಸ ಏನಂ ದೇ॒ವಾ ಅ॒ಗ್ನಿಂ ಧಾರಯಂದ್ರವಿಣೋ॒ದಾಂ ..

1.096.06

ನೂ ಚ॑ ಪು॒ರಾ ಚ॒ ಸದ॑ನಂ ರಯೀಣಾಂ ಜಾತಸ್ಯ ಚ॒ ಜಾಯ॑ಮಾನಸ್ಯ ಚ॒ ಕ್ಷಾಂ .

ಸ॒ತಶ್ಚ ಗೋ॒ಪಾಂ ಭವ॑ತಶ್ಚ ಭೂರೇ॑ರ್ದೇವಾ ಅ॒ಗ್ನಿಂ ಧಾ॑ರಯಂದ್ರವಿಣೋದಾಂ ..

1.096.07

ದ್ರವಿ॒ಣೋದಾ ದ್ರವಿಣಸಸ್ತು॒ರಸ್ಯ ದ್ರವಿಣೋದಾಃ ಸನರಸ್ಯ॒ ಪ್ರ ಯಂಸತ್ .

ದ್ರವಿ॒ಣೋದಾ ವೀ॒ರವತೀಮಿಷಂ॑ ನೋ ದ್ರವಿಣೋದಾ ರಾಸತೇ ದೀ॒ರ್ಘಮಾಯುಃ॑
.. 1.096.08

ಏ॒ವಾ ನೋ ಅಗ್ನೇ ಸ॒ಮಿಧಾ ವೃಧಾ॒ನೋ ರೇವತ್ಪಾ॑ವಕ ಶ್ರವಸೇ ವಿ ಭಾ॑ಹಿ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.096.09

ಅಪ॑ ನಃ ಶೋಶು॑ಚದಘಮಗ್ನೇ ಶುಶುಗ್ಧ್ಯಾ ರ॒ಯಿಂ .

ಅಪ॑ ನಃ ಶೋಶು॑ಚದಘಂ .. 1.097.01

ಸು॒ಕ್ಷೇ॒ತ್ರಿಯಾ ಸುಗಾತು॒ಯಾ ವ॑ಸೂ॒ಯಾ ಚ॑ ಯಜಾಮಹೇ .
ಅಪ॑ ನಃ ಶೋಶು॑ಚದಘಂ .. 1.097.02

ಪ್ರ ಯದ್ಭಂದಿಷ್ಠ ಏಷಾಂ ಪ್ರಾಸ್ಮಾಕಾ॑ಸಶ್ಚ ಸೂ॒ರಯಃ .
ಅಪ॑ ನಃ ಶೋಶು॑ಚದಘಂ .. 1.097.03

ಪ್ರ ಯತ್ತೇ ಅಗ್ನೇ ಸೂ॒ರಯೋ ಜಾಯೇಮಹಿ॒ ಪ್ರ ತೇ ವ॒ಯಂ .

ಅಪ॑ ನಃ ಶೋಶು॑ಚದಘಂ .. 1.097.04

ಪ್ರ ಯದಗ್ನೇಃ ಸಹ॑ಸ್ವತೋ ವಿ॒ಶ್ವತೋ ಯಂತಿ॑ ಭಾ॒ನವಃ॑ .
ಅಪ॑ ನಃ ಶೋಶು॑ಚದಘಂ .. 1.097.05

ತ್ವಂ ಹಿ ವ॑ಿಶ್ವತೋಮುಖ ವಿ॒ಶ್ವತಃ॑ ಪರಿ॒ಭೂರಸಿ .

ಅಪ॑ ನಃ ಶೋಶು॑ಚದಘಂ .. 1.097.06

ದ್ವಿಷೋ ನೋ ವಿಶ್ವತೋಮುಖಾತಿ॑ ನಾವೇವ॑ ಪಾರಯ .

ಅಪ॑ ನಃ ಶೋಶು॑ಚದಘಂ .. 1.097.07

ಸ ನಃ ಸಿಂಧು॑ಮಿವ ನಾ॒ವಯಾತಿ ಪರ್ಷಾ ಸ್ವ॒ಸ್ತಯೇ .
ಅಪ॑ ನಃ ಶೋಶು॑ಚದಘಂ .. 1.097.08

ವೈ॒ಶ್ವಾನ॒ರಸ್ಯ ಸುಮ॒ತೌ ಸ್ಯಾ॑ಮ॒ ರಾಜಾ॒ ಹಿ ಕಂ॒ ಭುವ॑ನಾನಾಮಭಿ॒ಶ್ರೀಃ .

ಇ॒ತೋ ಜಾ॒ತೋ ವಿಶ್ವ॑ಮ॒ಿದಂ ವಿ ಚ॑ಷ್ಟೇ ವೈಶ್ವಾನರೋ ಯ॑ತತೇ॒ ಸೂರ್ಯೇ॑ಣ ..

1.098.01

ಪೃಷ್ಟೋ ದಿ॒ವಿ ಪೃಷ್ಟೋ ಅ॒ಗ್ನಿಃ ಪೃ॑ಥ॒ಿವ್ಯಾಂ ಪೃಷ್ಟೋ ವಿಶ್ವಾ ಓಷಧೀ॒ರಾ ವಿ॑ವೇಶ .

ವೈ॒ಶ್ವಾನ॒ರಃ ಸಹ॑ಸಾ ಪೃ॒ಷ್ಟೋ ಅ॒ಗ್ನಿಃ ಸ ನೋ ದಿವಾ ಸ ರಿ॒ಷಃ ಪಾತು ನಕ್ತಂ .. 1.098.02

ವೈಶ್ವಾನರ ತವ॒ ತತ್ಸತ್ಯಮ॑ಸ್ತ್ವ॒ಸ್ಮಾನ್ರಾಯೋ॑ ಮ॒ಘವಾ॑ನಃ ಸಚಂತಾಂ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.098.03

ಜಾತವೇದಸೇ ಸುನವಾಮ॒ ಸೋಮಮರಾತೀಯತೋ ನಿ ದ॑ಹಾತಿ ವೇದಃ॑ .
ಸ ನಃ ಪರ್ಷ॒ದತಿ ದು॒ರ್ಗಾಣಿ॒ ವಿಶ್ವಾ॑ ನಾ॒ವೇವ॒ ಸಿಂಧುಂ ದುರಿ॒ತಾತ್ಯಗ್ನಿಃ .. 1.099.01
ಸಯೋ ವೃಷಾ॒ ವೃಷ್ಣ್ಯೇಭಿಃ॒ ಸಮೋಕಾ ಮ॒ಹೋ ದಿ॒ವಃ ಪೃಥಿ॒ವ್ಯಾಶ್ಚ ಸ॒ಮ್ರಾಟ್ .

ಸ॒ತೀನಸ॑ತ್ವಾ॒ ಹವ್ಯೋ ಭರೇ॑ಷು ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ .. 1.100.01
ಯಸ್ಯಾನಾ॑ಪ್ತಃ ಸೂರ್ಯ॑ಸ್ಯೇವಯಾಮೋ॒ ಭರೇಭರೇ ವೃತ್ರ॒ಹಾ ಶುಷ್ಮೋ ಅಸ್ತಿ॑ .
ವೃಷಂತಮಃ॒ ಸಖಿ॑ಭಿಃ॒ ಸ್ವೇಭಿರೇವೈ॑ರ್ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ .. 1.100.02
ದಿ॒ವೋ ನಯಸ್ಯ ರೇತಸೋ॒ ದುಘಾನಾಃ ಪಂಥಾಸೋ ಯಂತಿ ಶವಸಾಪರೀತಾಃ .
ತ॒ರದ್ದ್ವೇಷಾಃ ಸಾಸಹಿಃ ಪೌಂಸ್ಯೇಭಿರ್ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ .. 1.100.03
ಸೋ ಅಂಗಿರೋಭಿರಂಗಿ॑ರಸ್ತಮೋ ಭೂ॒ದ್ವೃಷಾ॒ ವೃಷಭಿಃ॒ ಸಖಿಭಿಃ॒ ಸಖಾ ಸನ್ .

ಋ॒ಗ್ಮಿಭಿ॑ರೃಗ್ಮೀ ಗಾ॒ತುಭಿರ್ಜ್ಯೇಷ್ಠೋ ಮ॒ರುತ್ವಾನ್ನೋ ಭವ॒ತ್ವಿಂದ್ರ ಊ॒ತೀ ..

1.100.04

ಸ ಸೂ॒ನುಭಿರ್ನ ರುದ್ರೇಭಿರೃಭ್ವಾ ನೃಷಾಹ್ಯೇ ಸಾಸಹ್ವಾಁ  ಅ॒ಮಿತ್ರಾ॑ನ್ .

ಸನೀಳೇಭಿಃ ಶ್ರವಸ್ಯಾ॑ನಿ॒ ತೂರ್ವನ್ಮ॒ರುತ್ವಾ॑ನ್ನೋ ಭವ॒ತ್ವಿಂದ್ರಊ॒ತೀ .. 1.100.05
ಸ ಮ॑ನ್ಯುಮೀಃ ಸ॒ಮದನಸ್ಯ ಕ॒ರ್ತಾಸ್ಮಾಕೇಭ॒ಿರ್ನೃಭಿಃ॒ ಸೂರ್ಯಂ ಸನತ್ .

ಅ॒ಸ್ಮಿನ್ನಹನ್ಸತ್ಪ॑ತಿಃ ಪುರುಹೂ॒ತೋ ಮ॒ರುತ್ವಾನ್ನೋ ಭವ॒ತ್ವಿಂದ್ರ॑ ಊ॒ತೀ .. 1.100.06
ತಮೂತಯೋ॑ ರಣಯಂಛೂರ॑ಸಾತೌ॒ ತಂ ಕ್ಷೇಮ॑ಸ್ಯ ಕ್॒ಷಿತಯಃ ಕೃಣ್ವತ॒ ತ್ರಾಂ .

ಸ ವಿಶ್ವಸ್ಯ ಕ॒ರುಣಸ್ಯೇಶ ಏಕೋ ಮ॒ರುತ್ವಾ॑ನ್ನೋ ಭವ॒ತ್ವಿಂದ್ರಊ॒ತೀ .. 1.100.07
ತಮ॑ಪ್ಸಂತ ಶವಸಉತ್ಸ॒ವೇಷು॒ ನರೋ ನರಮವಸೇ॒ ತಂ ಧನಾಯ .

ಸೋಅಂ॒ಧೇ ಚಿ॒ತ್ತಮಸಿ॒ ಜ್ಯೋತಿರ್ವಿದನ್ಮರುತ್ವಾ॑ನ್ನೋ ಭವತ್ವಿಂದ್ರ॑ ಊ॒ತೀ .. 1.100.08
ಸ ಸ॒ವ್ಯೇನ ಯಮತಿ॒ ವ್ರಾಧತಶ್ಚಿತ್ಸ ದ॑ಕ್॒ಷಿಣೇ ಸಂಗೃಭೀತಾ ಕೃ॒ತಾನಿ .

ಸ ಕೀ॒ರಿಣಾ ಚಿ॒ತ್ಸನಿ॑ತಾ ಧನಾ॑ನಿ ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ .. 1.100.09
ಸ ಗ್ರಾಮೇಭಿಃ॒ ಸನಿತಾ॒ ಸ ರಥೇಭಿರ್ವಿದೇ ವಿಶ್ವಾ॑ಭಿಃ ಕೃ॒ಷ್ಟಿಭಿರ್ನ್ವ1॒॑ದ್ಯ .
ಸ ಪೌಂಸ್ಯೇಭಿರಭಿ॒ಭೂರಶ॑ಸ್ತೀರ್ಮ॒ರುತ್ವಾನ್ನೋ ಭವ॒ತ್ವಿಂದ್ರಊ॒ತೀ .. 1.100.10
ಸ ಜಾಮಿಭಿ॒ರ್ಯತ್ಸಮಜಾತಿ ಮೀಳ್ಹೇಽಜಾಮಿಭಿರ್ವಾ ಪುರುಹೂ॒ತ ಏವೈಃ॑ .
ಅ॒ಪಾಂ ತೋಕಸ್ಯ॒ ತನಯಸ್ಯ ಜೇ॒ಷೇ ಮ॒ರುತ್ವಾ॑ನ್ನೋ ಭವತ್ವಿಂದ್ರ॑ಊ॒ತೀ .. 1.100.11

r01.pdf 79



ಋಗ್ವೇದಃ ಮಂಡಲಂ 1

ಸ ವ॑ಜ್ರ॒ಭೃದ್ದಸ್ಯು॒ಹಾ ಭೀಮ ಉ॒ಗ್ರಃ ಸ॒ಹಸ್ರಚೇತಾಃ ಶ॒ತನೀಥ॒ ಋಭ್ವಾ .
ಚ॒ಮ್ರೀಷೋ ನ ಶವಸಾ ಪಾಂಚಜನ್ಯೋ ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ ..

1.100.12

ತಸ್ಯ ವಜ್ರಃ ಕ್ರಂದತಿ ಸ್ಮತ್ಸ್ವ॒ರ್ಷಾ ದಿ॒ವೋ ನ ತ್ವೇಷೋ ರ॒ವಥಃ ಶಿಮೀವಾನ್ .

ತಂ ಸ॑ಚಂತೇ ಸ॒ನಯಸ್ತಂ ಧನಾನಿ ಮ॒ರುತ್ವಾ॑ನ್ನೋ ಭವ॒ತ್ವಿಂದ್ರಊ॒ತೀ .. 1.100.13
ಯಸ್ಯಾಜ॑ಸ್ರಂ ಶವಸಾ ಮಾನಮು॒ಕ್ಥಂ ಪ॑ರಿಭು॒ಜದ್ರೋದ॑ಸೀ ವಿ॒ಶ್ವತಃ॑ ಸೀಂ .

ಸ ಪಾರಿಷತ್ಕ್ರತು॑ಭಿರ್ಮಂದಸಾನೋ ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ .. 1.100.14
ನಯಸ್ಯ ದೇವಾ ದೇ॒ವತಾ ನ ಮರ್ತಾ ಆಪಶ್ಚನ ಶವಸೋ॒ ಅಂತ॑ಮಾಪುಃ .
ಸ ಪ್ರ॒ರಿಕ್ವಾ ತ್ವಕ್ಷ॑ಸಾ ಕ್ಷ್ಮೋ ದಿ॒ವಶ್ಚ ಮ॒ರುತ್ವಾನ್ನೋ ಭವತ್ವಿಂದ್ರ॑ ಊ॒ತೀ .. 1.100.15
ರೋಹಿಚ್ಛ್ಯಾ॒ವಾ ಸು॒ಮದಂಶುರ್ಲಲಾಮೀರ್ದ್ಯು॒ಕ್ಷಾ ರಾಯ ಋ॒ಜ್ರಾಶ್ವಸ್ಯ .
ವೃಷಣ್ವಂತಂ॒ ಬಿಭ್ರತೀ ಧೂ॒ರ್ಷು ರಥಂ॑ ಮಂ॒ದ್ರಾ ಚ॑ಿಕೇತ ನಾಹುಷೀಷು ವಿ॒ಕ್ಷು ..

1.100.16

ಏ॒ತತ್ತ್ಯತ್ತ॑ ಇಂದ್ರ॒ ವೃಷ್ಣ ಉ॒ಕ್ಥಂ ವಾರ್ಷಾಗಿರಾ ಅ॒ಭಿ ಗೃಣಂತಿ ರಾಧಃ .
ಋ॒ಜ್ರಾಶ್ವಃ॒ ಪ್ರಷ್ಟಿ॑ಭಿರಂಬ॒ರೀಷಃ॑ ಸ॒ಹದೇ॑ವೋ ಭಯಮಾನಃ ಸು॒ರಾಧಾಃ .. 1.100.17
ದಸ್ಯೂಂಛಿಮ್ಯೂ॑ಁಶ್ಚ ಪುರುಹೂತ ಏವೈ॑ರ್ಹತ್ವಾ ಪೃಥಿ॒ವ್ಯಾಂ ಶರ್ವಾ॒ ನಿ ಬ॑ರ್ಹೀತ್ .

ಸನ॒ತ್ಕ್ಷೇತ್ರಂ ಸಖಿ॑ಭಿಃ ಶ್ವಿ॒ತ್ನ್ಯೇಭಿಃ ಸನ॒ತ್ಸೂರ್ಯಂ ಸನ॑ದ॒ಪಃ ಸು॒ವಜ್ರಃ .. 1.100.18
ವಿ॒ಶ್ವಾಹೇಂದ್ರೋ॑ ಅಧಿವ॒ಕ್ತಾ ನೋ ಅ॒ಸ್ತ್ವಪರಿಹ್ವೃತಾಃ ಸನುಯಾಮ॒ ವಾಜಂ॑ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.100.19

ಪ್ರ ಮಂದಿನೇ॑ ಪಿತು॒ಮದರ್ಚತಾ॒ ವಚೋ॒ ಯಃ ಕೃಷ್ಣಗ॑ರ್ಭಾ ನಿ॒ರಹ॑ನ್ನೃ॒ಜಿಶ್ವ॑ನಾ .
ಅ॒ವ॒ಸ್ಯವೋ ವೃಷಣಂ ವಜ್ರದಕ್ಷಿಣಂ ಮ॒ರುತ್ವಂತಂ ಸ॒ಖ್ಯಾಯ॑ ಹವಾಮಹೇ ..

1.101.01

ಯೋವ್ಯಂಸಂಜಾಹೃಷಾಣೇನ ಮ॒ನ್ಯುನಾ॒ಯಃ ಶಂಬ॑ರಂಯೋಅಹನ್ಪಿಪ್ರುಮವ್ರತಂ
.

ಇಂದ್ರೋ ಯಃ ಶುಷ್ಣಮ॒ಶುಷಂ ನ್ಯಾವೃಣಙ್ಮರುತ್ವಂತಂ ಸ॒ಖ್ಯಾಯ ಹವಾಮಹೇ ..

1.101.02

ಯಸ್ಯ ದ್ಯಾವಾಪೃಥಿವೀ ಪೌಂಸ್ಯಂ ಮ॒ಹದ್ಯಸ್ಯ॑ ವ್ರ॒ತೇ ವರುಣೋಯಸ್ಯ॒ ಸೂರ್ಯಃ
.

ಯಸ್ಯೇಂದ್ರಸ್ಯ ಸಿಂಧವಃ॒ ಸಶ್ಚ॑ತಿ ವ್ರ॒ತಂ ಮ॒ರುತ್ವಂತಂ ಸ॒ಖ್ಯಾಯ ಹವಾಮಹೇ ..

1.101.03

ಯೋ ಅಶ್ವಾನಾಂ॒ ಯೋ ಗವಾಂ ಗೋಪತಿರ್ವ॒ಶೀ ಯ ಆ॑ರಿ॒ತಃ ಕರ್ಮಣಿಕರ್ಮಣಿ
ಸ್ಥಿರಃ .
ವೀಳೋಶ್ಚಿ॒ದಿಂದ್ರೋ ಯೋ ಅಸು॑ನ್ವತೋ ವ॒ಧೋ ಮ॒ರುತ್ವಂತಂ ಸ॒ಖ್ಯಾಯ॑
ಹವಾಮಹೇ .. 1.101.04
ಯೋ ವಿಶ್ವ॑ಸ್ಯ ಜಗತಃ ಪ್ರಾಣ॒ತಸ್ಪತಿ॒ರ್ಯೋ ಬ್ರಹ್ಮಣೇ॑ ಪ್ರಥ॒ಮೋ ಗಾ ಅವಿಂ॑ದತ್ .

ಇಂದ್ರೋಯೋ ದಸ್ಯೂಁರಧರಾಁ ಅ॒ವಾತಿರನ್ಮ॒ರುತ್ವಂತಂ ಸ॒ಖ್ಯಾಯ ಹವಾಮಹೇ ..
1.101.05

ಯಃ ಶೂರೇ॑ಭ॒ಿರ್ಹವ್ಯೋ ಯಶ್ಚ॑ ಭೀರುಭಿ॒ರ್ಯೋ ಧಾವದ್ಭಿರ್ಹೂಯತೇ॒ ಯಶ್ಚ॑
ಜಿ॒ಗ್ಯುಭಿಃ .
ಇಂದ್ರಂ ಯಂ ವಿಶ್ವಾ ಭುವ॑ನಾಭಿ ಸಂದ॒ಧುರ್ಮರುತ್ವಂತಂ ಸ॒ಖ್ಯಾಯ॑ ಹವಾಮಹೇ
.. 1.101.06

ರು॒ದ್ರಾಣಾಮೇತಿ ಪ್ರ॒ದಿಶಾ ವಿಚಕ್ಷಣೋ ರು॒ದ್ರೇಭಿರ್ಯೋಷಾ ತನುತೇ ಪೃಥು ಜ್ರಯಃ॑
.

ಇಂದ್ರಂ ಮನೀ॒ಷಾ ಅ॒ಭ್ಯ॑ರ್ಚತಿ ಶ್ರು॒ತಂ ಮ॒ರುತ್ವಂತಂ ಸ॒ಖ್ಯಾಯ ಹವಾಮಹೇ ..

1.101.07

ಯದ್ವಾ ಮರುತ್ವಃ ಪರಮೇ ಸ॒ಧಸ್ಥೇ ಯದ್ವಾವ॒ಮೇ ವೃ॒ಜನೇ॑ ಮಾದಯಾ॑ಸೇ .
ಅತ ಆಯಾ॑ಹ್ಯಧ್ವ॒ರಂ ನೋ ಅಚ್ಛಾ ತ್ವಾ॒ಯಾ ಹ॒ವಿಶ್ಚ॑ಕೃಮಾ ಸತ್ಯರಾಧಃ .. 1.101.08
ತ್ವಾ॒ಯೇಂದ್ರ ಸೋಮಂ॑ ಸುಷುಮಾ ಸುದಕ್ಷ ತ್ವಾ॒ಯಾ ಹ॒ವಿಶ್ಚಕೃಮಾ ಬ್ರಹ್ಮವಾಹಃ .
ಅಧಾ ನಿಯುತ್ವಃ॒ ಸಗ॑ಣೋ ಮ॒ರುದ್ಭಿರ॒ಸ್ಮಿನ್ಯ॒ಜ್ಞೇ ಬ॒ರ್ಹಿಷಿ॑ ಮಾದಯಸ್ವ .. 1.101.09
ಮಾದಯಸ್ವ॒ ಹರಿ॑ಭ॒ಿರ್ಯೇ ತ॑ ಇಂದ್ರ॒ ವಿ ಷ್ಯಸ್ವ॒ ಶಿಪ್ರೇ ವಿ ಸೃ॑ಜಸ್ವ ಧೇನೇ॑ .
ಆ ತ್ವಾ॑ ಸುಶಿಪ್ರ ಹರಯೋ ವಹಂತೂ॒ಶನ್ಹ॒ವ್ಯಾನಿ ಪ್ರತಿ ನೋ ಜುಷಸ್ವ .. 1.101.10
ಮ॒ರುತ್ಸ್ತೋತ್ರಸ್ಯ ವೃ॒ಜನಸ್ಯ ಗೋ॒ಪಾ ವ॒ಯಮಿಂದ್ರೇಣ ಸನುಯಾಮ ವಾಜಂ॑ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.101.11

ಇ॒ಮಾಂ ತೇ ಧಿಯಂ ಪ್ರ ಭ॑ರೇ ಮ॒ಹೋ ಮ॒ಹೀಮಸ್ಯ ಸ್ತೋತ್ರೇ ಧಿ॒ಷಣಾ ಯತ್ತ
ಆನಜೇ .
ತಮು॑ತ್ಸವೇ ಚ॑ ಪ್ರಸವೇ ಚ॑ ಸಾಸಹಿಮಿಂದ್ರಂ ದೇ॒ವಾಸಃ ಶವ॑ಸಾಮದನ್ನನು॑ ..
1.102.01

ಅ॒ಸ್ಯ ಶ್ರವೋ ನ॒ದ್ಯಃ ಸ॒ಪ್ತ ಬ॑ಿಭ್ರತಿ ದ್ಯಾವಾಕ್ಷಾಮಾ ಪೃಥಿವೀ ದ॑ರ್ಶ॒ತಂ ವಪುಃ॑ .
ಅ॒ಸ್ಮೇ ಸೂ॑ರ್ಯಾಚಂದ್ರಮಸಾಭ॒ಿಚಕ್ಷೇ॑ ಶ್ರ॒ದ್ಧೇ ಕಮಿಂ॑ದ್ರ ಚರತೋ ವಿತರ್ತುರಂ ..

1.102.02

ತಂ ಸ್ಮಾ ರಥಂ॑ ಮಘವ॒ನ್ಪ್ರಾವ॑ ಸಾ॒ತಯೇ ಜೈತ್ರಂ ಯಂ ತೇ॑ ಅನುಮದಾಮ
ಸಂಗ॒ಮೇ .
ಆ॒ಜಾ ನ॑ ಇಂದ್ರ॒ ಮನ॑ಸಾ ಪುರುಷ್ಟುತ ತ್ವಾಯದ್ಭ್ಯೋ ಮಘವಂಛರ್ಮ॑ ಯಚ್ಛ ನಃ
.. 1.102.03

ವ॒ಯಂ ಜ॑ಯೇಮ ತ್ವಯಾಯುಜಾ ವೃತ॑ಮ॒ಸ್ಮಾಕ॒ಮಂಶಮುದವಾ॒ ಭರೇ॑ಭರೇ .
ಅ॒ಸ್ಮಭ್ಯಮಿಂದ್ರ॒ ವರಿ॑ವಃ ಸು॒ಗಂ ಕೃಧಿ॒ ಪ್ರ ಶತ್ರೂಣಾಂ ಮಘವ॒ನ್ವೃಷ್ಣ್ಯಾ॑ ರುಜ ..

1.102.04

ನಾನಾ ಹಿ ತ್ವಾ ಹವ॑ಮಾನಾ ಜನಾ ಇ॒ಮೇ ಧನಾನಾಂ ಧರ್ತರವಸಾ ವಿಪನ್ಯವಃ॑ .
ಅ॒ಸ್ಮಾಕಂ ಸ್ಮಾ ರಥ॒ಮಾ ತಿ॑ಷ್ಠ ಸಾ॒ತಯೇ॒ ಜೈತ್ರಂ ಹೀಂದ್ರ ನಿಭೃತಂ॒ ಮನ॒ಸ್ತವ ..

1.102.05

ಗೋ॒ಜಿತಾ ಬಾ॒ಹೂ ಅಮಿ॑ತಕ್ರತುಃ ಸಿ॒ಮಃ ಕರ್ಮನ್ಕರ್ಮಂಛತಮೂ॑ತಿಃ ಖಜಂಕ॒ರಃ .
ಅ॒ಕ॒ಲ್ಪ ಇಂದ್ರಃ ಪ್ರತಿಮಾನಮೋಜ॒ಸಾಥಾ ಜನಾ ವಿ ಹ್ವ॑ಯಂತೇ ಸಿಷಾಸವಃ ..

1.102.06

ಉತ್ತೇ ಶ॒ತಾನ್ಮ॑ಘವನ್ನುಚ್ಚ॒ ಭೂಯ॑ಸ॒ ಉತ್ಸಹಸ್ರಾ॑ದ್ರಿರಿಚೇ ಕೃಷ್ಟಿಷು ಶ್ರವಃ .
ಅ॒ಮಾತ್ರಂ ತ್ವಾ॑ ಧಿ॒ಷಣಾ ತಿತ್ವಿಷೇಮ॒ಹ್ಯಧಾ॑ ವೃತ್ರಾಣಿ॑ ಜಿಘ್ನಸೇ ಪುರಂದರ .. 1.102.07

ತ್ರಿವಿ॒ಷ್ಟಿಧಾತು॑ ಪ್ರತಿಮಾನಮೋಜ॑ಸಸ್ತಿಸ್ರೋ ಭೂಮೀರ್ನೃಪತೇ॒ ತ್ರೀಣಿ ರೋಚ॒ನಾ .
ಅತೀ॒ದಂ ವಿಶ್ವಂ॒ ಭುವ॑ನಂ ವವಕ್ಷಿಥಾಶತ್ರುರಿಂ॑ದ್ರ ಜ॒ನುಷಾ॑ ಸ॒ನಾದಸಿ .. 1.102.08

ತ್ವಾಂ ದೇವೇಷು॑ ಪ್ರಥ॒ಮಂ ಹ॑ವಾಮಹೇ ತ್ವಂ ಬ॑ಭೂಥ ಪೃತ॑ನಾಸು ಸಾಸ॒ಹಿಃ .
ಸೇಮಂ ನಃ ಕಾರುಮುಪಮ॒ನ್ಯುಮು॒ದ್ಭಿದಮಿಂದ್ರಃ ಕೃಣೋತು ಪ್ರಸ॒ವೇ ರಥಂ॑ ಪುರಃ
.. 1.102.09

ತ್ವಂ ಜಿ॑ಗೇಥ॒ ನ ಧನಾ॑ ರುರೋಧಿಥಾರ್ಭೇಷ್ವಾ॒ಜಾ ಮ॑ಘವನ್ಮಹತ್ಸು॑ ಚ .

ತ್ವಾಮುಗ್ರಮವ॑ಸೇ ಸಂ ಶ॑ಿಶೀಮ॒ಸ್ಯಥಾ ನ ಇಂದ್ರ ಹವ॑ನೇಷು ಚೋದಯ .. 1.102.10

ವಿ॒ಶ್ವಾಹೇಂದ್ರೋ॑ ಅಧಿವ॒ಕ್ತಾ ನೋ ಅ॒ಸ್ತ್ವಪರಿಹ್ವೃತಾಃ ಸನುಯಾಮ॒ ವಾಜಂ॑ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.102.11

ತತ್ತ॑ ಇಂದ್ರಿಯಂ ಪ॑ರ॒ಮಂ ಪ॑ರಾ॒ಚೈರಧಾರಯಂತ ಕ॒ವಯಃ॑ ಪುರೇದಂ .

ಕ್॒ಷಮೇದಮ॒ನ್ಯದ್ದಿವ್ಯ1 ॒॑ನ್ಯದಸ್ಯ ಸಮೀ ಪೃಚ್ಯತೇ ಸಮನೇವ॑ ಕೇ॒ತುಃ .. 1.103.01
ಸ ಧಾರಯತ್ಪೃಥಿವೀಂ ಪ॒ಪ್ರಥ॑ಚ್ಚ ವಜ್ರೇಣ ಹ॒ತ್ವಾ ನಿರಪಃ ಸ॑ಸರ್ಜ .

ಅಹನ್ನಹಿ॒ಮಭಿನದ್ರೌಹಿಣಂ ವ್ಯಹ॒ನ್ವ್ಯಂಸಂ ಮ॒ಘವಾ॒ ಶಚೀಭಿಃ .. 1.103.02
ಸ ಜಾತೂಭರ್ಮಾ ಶ್ರ॒ದ್ದಧಾನ॒ ಓಜಃ॒ ಪುರೋ॑ ವಿಭಿಂ॒ದನ್ನಚರ॒ದ್ವಿ ದಾಸೀಃ .
ವಿ॒ದ್ವಾನ್ವ॑ಜ್ರಿಂದಸ್ಯವೇ ಹೇತಿಮಸ್ಯಾರ್ಯಂ ಸಹೋ ವರ್ಧಯಾ ದ್ಯುಮ್ನಮಿಂದ್ರ ..
1.103.03

ತದೂಚುಷೇ ಮಾನುಷೇಮಾಯುಗಾನಿ॑ ಕೀ॒ರ್ತೇನ್ಯಂ ಮ॒ಘವಾ॒ ನಾಮ ಬಿಭ್ರತ್ .

ಉ॒ಪ॒ಪ್ರ॒ಯಂದ॑ಸ್ಯುಹತ್ಯಾಯ ವ॒ಜ್ರೀ ಯದ್ಧ॑ ಸೂ॒ನುಃ ಶ್ರವ॑ಸೇ ನಾಮ ದ॒ಧೇ ..

1.103.04

ತದಸ್ಯೇದಂ ಪ॑ಶ್ಯತಾ ಭೂರಿ॑ ಪುಷ್ಟಂ ಶ್ರದಿಂದ್ರ॑ಸ್ಯ ಧತ್ತನ ವೀರ್ಯಾಯ .

ಸ ಗಾ ಅ॑ವಿಂದತ್ಸೋ ಅ॑ವಿಂದದಶ್ವಾನ್ಸ ಓಷ॑ಧೀಃ ಸೋ ಅ॒ಪಃ ಸ ವನಾನಿ .. 1.103.05

ಭೂರಿ॑ಕರ್ಮಣೇ ವೃಷಭಾಯ ವೃಷ್ಣೇ ಸ॒ತ್ಯಶು॑ಷ್ಮಾಯ ಸುನವಾಮ॒ ಸೋಮಂ .

ಯ ಆ॒ದೃತ್ಯಾ॑ ಪರಿಪಂ॒ಥೀವ ಶೂರೋಽಯ॑ಜ್ವನೋ ವಿ॒ಭಜ॒ನ್ನೇತಿ ವೇದಃ॑ .. 1.103.06
ತದಿಂದ್ರ॒ ಪ್ರೇವ ವೀರ್ಯಂ ಚಕರ್ಥಯತ್ಸಸಂತಂ ವಜ್ರೇಣಾಬೋಧ॒ಯೋಽಹಿಂ॑ .
ಅನು ತ್ವಾ॒ ಪತ್ನೀರ್ಹೃಷಿತಂ ವಯಶ್ಚ ವಿಶ್ವೇ ದೇವಾಸೋ ಅಮದ॒ನ್ನನು॑ ತ್ವಾ .. 1.103.07
ಶುಷ್ಣಂ॒ ಪಿಪ್ರುಂ ಕುಯ॑ವಂ ವೃತ್ರಮಿಂದ್ರ ಯ॒ದಾವಧೀರ್ವಿ ಪುರಃ॒ ಶಂಬರಸ್ಯ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.103.08

ಯೋನಿಷ್ಟ ಇಂದ್ರ ನ॒ಿಷದೇ॑ ಅಕಾರಿ॒ ತಮಾ ನಿ ಷೀದ ಸ್ವಾನೋ ನಾರ್ವಾ .

ವಿ॒ಮುಚ್ಯಾ॒ ವಯೋಽವಸಾಯಾಶ್ವಾಂದೋಷಾ ವಸ್ತೋರ್ವಹೀ॑ಯಸಃ ಪ್ರಪಿತ್ವೇ ..

1.104.01

ಓ ತ್ಯೇ ನರ॒ ಇಂದ್ರಮೂ॒ತಯೇ॑ ಗು॒ರ್ನೂ ಚಿ॒ತ್ತಾನ್ಸದ್ಯೋ ಅಧ್ವನೋ ಜಗಮ್ಯಾತ್ .

ದೇವಾಸೋ॑ಮ॒ನ್ಯುಂ ದಾಸ॑ಸ್ಯ ಶ್ಚಮ್ನಂ॒ತೇ ನ॒ ಆವ॑ಕ್ಷನ್ಸುವಿತಾಯವರ್ಣಂ .. 1.104.02
ಅವ॒ ತ್ಮನಾ ಭರತೇ ಕೇತವೇದಾ॒ ಅವ ತ್ಮನಾ॑ ಭರತೇ॒ ಫೇನ॑ಮುದನ್ .

ಕ್ಷೀ॒ರೇಣ ಸ್ನಾತಃ ಕುಯ॑ವಸ್ಯ ಯೋಷೇ ಹ॒ತೇ ತೇ ಸ್ಯಾ॑ತಾಂ ಪ್ರವಣೇ ಶಿಫಾಯಾಃ ..
1.104.03

ಯುಯೋಪ ನಾಭಿ॒ರುಪರಸ್ಯಾಯೋಃ ಪ್ರ ಪೂರ್ವಾಭಿಸ್ತಿರತೇ॒ ರಾಷ್ಟಿ॒ ಶೂರಃ .
ಅಂ॒ಜ॒ಸೀ ಕುಲಿ॒ಶೀ ವೀರಪತ್ನೀ ಪಯೋ ಹಿನ್ವಾ॒ನಾ ಉ॒ದಭಿರ್ಭರಂತೇ .. 1.104.04
ಪ್ರತಿ॒ ಯತ್ಸ್ಯಾ ನೀಥಾದರ್ಶಿ॒ ದಸ್ಯೋರೋಕೋ॒ ನಾಚ್ಛಾ ಸದ॑ನಂ ಜಾನತೀ ಗಾತ್ .

ಅಧ ಸ್ಮಾ ನೋ ಮಘವಂಚರ್ಕೃತಾದಿನ್ಮಾ ನೋ ಮ॒ಘೇವ ನಿಷ್ಷಪೀ ಪರಾ॑ ದಾಃ ..
1.104.05

ಸ ತ್ವಂ ನ॑ ಇಂದ್ರ ಸೂರ್ಯೇ॒ ಸೋ ಅ॒ಪ್ಸ್ವ॑ನಾಗಾ॒ಸ್ತ್ವ ಆ ಭ॑ಜ ಜೀವಶಂಸೇ .
ಮಾಂತರಾಂ॒ ಭುಜ॒ಮಾ ರೀರಿಷೋ ನಃ ಶ್ರದ್ಧಿತಂ ತೇ ಮಹ॒ತ ಇಂದ್ರಿ॒ಯಾಯ ..

1.104.06

ಅಧಾ ಮನ್ಯೇ ಶ್ರತ್ತೇ ಅಸ್ಮಾ ಅಧಾಯಿ ವೃಷಾ॑ ಚೋದಸ್ವ ಮಹ॒ತೇ ಧನಾ॑ಯ .

ಮಾ ನೋ ಅಕೃ॑ತೇ ಪುರುಹೂತಯೋನಾವಿಂದ್ರ ಕ್ಷುಧ್ಯದ್ಭ್ಯೋ ವಯ॑ ಆಸುತಿಂ ದಾಃ॑
.. 1.104.07

ಮಾನೋವಧೀರಿಂದ್ರ॒ಮಾಪರಾ॑ ದಾಮಾ ನಃ॑ ಪ್ರಿ॒ಯಾಭೋಜನಾನಿಪ್ರಮೋ॑ಷೀಃ
.

ಆಂಡಾ ಮಾ ನೋ ಮಘವಂಛಕ್ರ ನಿರ್ಭೇನ್ಮಾ ನಃ॒ ಪಾತ್ರಾ ಭೇತ್ಸ॒ಹಜಾನುಷಾಣಿ ..

1.104.08

ಅ॒ರ್ವಾಙೇಹಿ ಸೋಮ॑ಕಾಮಂ ತ್ವಾಹುರ॒ಯಂ ಸು॒ತಸ್ತಸ್ಯ ಪಿಬಾ ಮದಾಯ .

ಉ॒ರು॒ವ್ಯಚಾ ಜ॒ಠರ ಆ ವೃ॑ಷಸ್ವ ಪ॒ಿತೇವ ನಃ ಶೃಣುಹಿ ಹೂ॒ಯಮಾನಃ .. 1.104.09
ಚಂ॒ದ್ರಮಾ ಅ॒ಪ್ಸ್ವ1 ॒॑ನ್ತರಾ ಸು॑ಪ॒ರ್ಣೋ ಧಾ॑ವತೇ ದಿ॒ವಿ .

ನ ವೋ ಹಿರಣ್ಯನೇಮಯಃ ಪ॒ದಂ ವಿಂದಂತಿ ವಿದ್ಯುತೋ ವಿ॒ತ್ತಂ ಮೇ॑ ಅ॒ಸ್ಯ
ರೋದಸೀ .. 1.105.01
ಅರ್ಥಮಿದ್ವಾ ಉ॑ ಅ॒ರ್ಥಿನ ಆ ಜಾಯಾಯು॑ವತೇ ಪತಿಂ .

ತುಂಜಾತೇ॒ ವೃಷ್ಣ್ಯಂ ಪಯಃ॑ ಪರಿದಾಯ॒ ರಸಂ॑ ದುಹೇ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ
.. 1.105.02

ಮೋ ಷು ದೇ॑ವಾ ಅ॒ದಃ ಸ್ವ1 ॒॑ರವ ಪಾದಿ ದಿ॒ವಸ್ಪರಿ॑ .
ಮಾ ಸೋಮ್ಯಸ್ಯ॑ ಶಂ॒ಭುವಃ ಶೂನೇ ಭೂಮ ಕದಾ ಚ॒ನ ವಿ॒ತ್ತಂ ಮೇ॑ ಅ॒ಸ್ಯ
ರೋದಸೀ .. 1.105.03
ಯ॒ಜ್ಞಂ ಪೃಚ್ಛಾಮ್ಯವಮಂ ಸ ತದ್ದೂ॒ತೋ ವಿ ವೋ॑ಚತಿ .

ಕ್ವ॑ ಋ॒ತಂ ಪೂ॒ರ್ವ್ಯಂ ಗ॒ತಂ ಕಸ್ತದ್ಬಿಭರ್ತಿ ನೂತನೋ ವಿ॒ತ್ತಂ ಮೇ ಅ॒ಸ್ಯ ರೋದಸೀ ..
1.105.04

ಅ॒ಮೀಯೇ ದೇವಾಃ॒ ಸ್ಥನ ತ್ರಿಷ್ವಾ ರೋಚ॒ನೇ ದಿ॒ವಃ .
ಕದ್ವಋ॒ತಂ ಕದನೃತಂ॒ ಕ್ವ ಪ್ರ॒ತ್ನಾ ವ॒ ಆಹುತಿರ್ವಿ॒ತ್ತಂಮೇ॑ ಅ॒ಸ್ಯ ರೋದಸೀ .. 1.105.05
ಕದ್ವ ಋ॒ತಸ್ಯ ಧರ್ಣಸಿ ಕದ್ವರುಣಸ್ಯ ಚಕ್ಷಣಂ .

ಕದರ್ಯ॒ಮ್ಣೋ ಮ॒ಹಸ್ಪ॒ಥಾತಿ ಕ್ರಾಮೇಮ ದೂ॒ಢ್ಯೋ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ
.. 1.105.06

ಅ॒ಹಂ ಸೋ ಅ॑ಸ್ಮಿ ಯಃ ಪುರಾ ಸು॒ತೇ ವದಾಮಿ॒ ಕಾನಿ॑ ಚಿತ್ .

ತಂ ಮಾ ವ್ಯಂತ್ಯಾಧ್ಯೋ3॒॑ ವೃಕೋ ನ ತೃ॒ಷ್ಣಜಂ॑ ಮೃಗಂ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ
.. 1.105.07

ಸಂ ಮಾ ತಪಂತ್ಯಭಿತಃ ಸ॒ಪತ್ನೀರಿವ॒ ಪರ್ಶವಃ .
ಮೂಷೋ॒ ನ ಶಿ॒ಶ್ನಾ ವ್ಯದಂತಿಮಾಧ್ಯಃ ಸ್ತೋತಾರಂ॑ ತೇ ಶತಕ್ರತೋ ವಿ॒ತ್ತಂಮೇ॑ ಅ॒ಸ್ಯ
ರೋದಸೀ .. 1.105.08
ಅ॒ಮೀಯೇ ಸ॒ಪ್ತ ರ॒ಶ್ಮಯ॒ಸ್ತತ್ರಾ ಮೇ॒ ನಾಭಿರಾತ॑ತಾ .
ತ್ರಿತಸ್ತದ್ವೇದಾಪ್ತ್ಯಃ ಸ ಜಾಮಿ॒ತ್ವಾಯ ರೇಭತಿ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ .. 1.105.09
ಅ॒ಮೀಯೇ ಪಂಚೋಕ್ಷಣೋ॒ ಮಧ್ಯೇ ತ॒ಸ್ಥುರ್ಮ॒ಹೋ ದಿ॒ವಃ .

ದೇವ॒ತ್ರಾ ನು ಪ್ರ॒ವಾಚ್ಯಂ ಸಧ್ರೀಚೀನಾ ನಿ ವಾವೃತುರ್ವಿತ್ತಂ ಮೇ॑ ಅ॒ಸ್ಯ ರೋದಸೀ ..
1.105.10

ಸು॒ಪ॒ರ್ಣಾ ಏ॒ತ ಆ॑ಸತೇ ಮಧ್ಯ॑ ಆ॒ರೋಧನೇ ದಿ॒ವಃ .
ತೇ ಸೇ॑ಧಂತಿ ಪ॒ಥೋ ವೃಕಂ ತರಂತಂ ಯ॒ಹ್ವತೀರ॒ಪೋ ವಿ॒ತ್ತಂಮೇ ಅ॒ಸ್ಯ ರೋದಸೀ
.. 1.105.11

ನವ್ಯಂ ತದುಕ್ಥ್ಯಂ ಹ॒ಿತಂ ದೇವಾಸಃ ಸುಪ್ರವಾಚನಂ .

ಋ॒ತಮ॑ರ್ಷಂತಿ॒ ಸಿಂಧ॑ವಃ ಸ॒ತ್ಯಂ ತಾ॑ತಾನ॒ ಸೂರ್ಯೋ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ
.. 1.105.12

ಅಗ್ನೇ ತವ॒ ತ್ಯದುಕ್ಥ್ಯಂ ದೇ॒ವೇಷ್ವ॒ಸ್ತ್ಯಾಪ್ಯಂ .

ಸ ನಃ॑ ಸ॒ತ್ತೋ ಮ॑ನುಷ್ವದಾ ದೇ॒ವಾನ್ಯಕ್ಷಿ ವಿ॒ದುಷ್ಟರೋ ವ॒ಿತ್ತಂ ಮೇ ಅ॒ಸ್ಯ ರೋದಸೀ
.. 1.105.13

ಸ॒ತ್ತೋ ಹೋತಾ ಮನು॒ಷ್ವದಾ ದೇವಾಁ ಅಚ್ಛಾ ವಿ॒ದುಷ್ಟರಃ .
ಅ॒ಗ್ನಿರ್ಹ॒ವ್ಯಾ ಸುಷೂದತಿ ದೇವೋ ದೇವೇಷು॒ ಮೇಧಿ॑ರೋ ವ॒ಿತ್ತಂ ಮೇ॑ ಅ॒ಸ್ಯ
ರೋದಸೀ .. 1.105.14
ಬ್ರಹ್ಮಾ॑ ಕೃಣೋತಿ ವರುಣೋ ಗಾತುವಿದಂ ತಮೀ॑ಮಹೇ .
ವ್ಯೂರ್ಣೋತಿ ಹೃ॒ದಾ ಮ॒ತಿಂ ನವ್ಯೋ ಜಾಯತಾಮೃ॒ತಂ ವಿ॒ತ್ತಂ ಮೇ॑ ಅ॒ಸ್ಯ
ರೋದಸೀ .. 1.105.15
ಅ॒ಸೌ ಯಃ ಪಂಥಾ॑ ಆದಿ॒ತ್ಯೋ ದಿ॒ವಿ ಪ್ರ॒ವಾಚ್ಯಂ ಕೃತಃ .
ನ ಸ ದೇವಾ ಅತಿಕ್ರಮೇ॒ ತಂ ಮ॑ರ್ತಾಸೋ॒ ನ ಪ॑ಶ್ಯಥ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ
.. 1.105.16

ತ್ರಿತಃ ಕೂಪೇಽವಹಿತೋ ದೇವಾನ್ಹವತಊ॒ತಯೇ .
ತಚ್ಛುಶ್ರಾವ ಬೃಹ॒ಸ್ಪತಿಃ ಕೃಣ್ವನ್ನಂಹೂರ॒ಣಾದುರು ವ॒ಿತ್ತಂ ಮೇ॑ ಅ॒ಸ್ಯ ರೋದಸೀ ..

1.105.17

ಅ॒ರು॒ಣೋ ಮಾ ಸ॒ಕೃದ್ವೃಕಃ॑ ಪ॒ಥಾ ಯಂತಂ ದ॒ದರ್ಶ॒ ಹಿ .

ಉಜ್ಜಿಹೀತೇ ನಿ॒ಚಾಯ್ಯಾ ತಷ್ಟೇವ ಪೃಷ್ಟ್ಯಾಮ॒ಯೀ ವಿ॒ತ್ತಂ ಮೇ॑ ಅ॒ಸ್ಯ ರೋದಸೀ ..
1.105.18

ಏ॒ನಾಂಗೂಷೇಣ॑ ವ॒ಯಮಿಂದ್ರವಂತೋಽಭಿ ಷ್ಯಾಮ ವೃಜನೇ॒ ಸರ್ವವೀರಾಃ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.105.19

ಇಂದ್ರಂ ಮಿ॒ತ್ರಂ ವರುಣಮ॒ಗ್ನಿಮೂತಯೇ॒ ಮಾರುತಂ॒ ಶರ್ಧೋ ಅದಿ॑ತಿಂ
ಹವಾಮಹೇ .

ರಥಂ॒ ನ ದು॒ರ್ಗಾದ್ವಸವಃ ಸುದಾನವೋ॒ ವಿಶ್ವಸ್ಮಾನ್ನೋ ಅಂಹ॑ಸೋ ನಿಷ್ಪಿಪರ್ತನ ..

1.106.01

ತ ಆ॑ದಿತ್ಯಾ ಆ ಗ॑ತಾ ಸ॒ರ್ವತಾ॑ತಯೇ ಭೂತ ದೇವಾ ವೃತ್ರ॒ತೂರ್ಯೇ॑ಷು ಶಂಭುವಃ॑ .
ರಥಂ॒ ನ ದು॒ರ್ಗಾದ್ವಸವಃ ಸುದಾನವೋ॒ ವಿಶ್ವಸ್ಮಾನ್ನೋ ಅಂಹ॑ಸೋ ನಿಷ್ಪಿಪರ್ತನ ..

1.106.02

ಅವಂತು ನಃ ಪ॒ಿತರಃ ಸುಪ್ರವಾಚ॒ನಾ ಉ॒ತ ದೇವೀ ದೇ॒ವಪು॑ತ್ರೇ ಋತಾವೃಧಾ॑ .
ರಥಂ॒ ನ ದು॒ರ್ಗಾದ್ವಸವಃ ಸುದಾನವೋ॒ ವಿಶ್ವಸ್ಮಾನ್ನೋ ಅಂಹ॑ಸೋ ನಿಷ್ಪಿಪರ್ತನ ..

1.106.03

ನರಾಶಂಸಂ॑ ವಾಜಿನಂ॑ ವಾಜಯ॑ನ್ನಿಹ ಕ್॒ಷಯದ್ವೀರಂ ಪೂ॒ಷಣಂ॑ ಸು॒ಮ್ನೈರೀ॑ಮಹೇ .
ರಥಂ॒ ನ ದು॒ರ್ಗಾದ್ವಸವಃ ಸುದಾನವೋ॒ ವಿಶ್ವಸ್ಮಾನ್ನೋ ಅಂಹ॑ಸೋ ನಿಷ್ಪಿಪರ್ತನ ..

1.106.04

ಬೃಹ॑ಸ್ಪತೇ ಸದ॒ಮಿನ್ನಃ ಸು॒ಗಂ ಕೃಧಿ॒ ಶಂಯೋರ್ಯತ್ತೇ ಮನುರ್ಹಿತಂ ತದೀಮಹೇ .
ರಥಂ॒ ನ ದು॒ರ್ಗಾದ್ವಸವಃ ಸುದಾನವೋ॒ ವಿಶ್ವಸ್ಮಾನ್ನೋ ಅಂಹ॑ಸೋ ನಿಷ್ಪಿಪರ್ತನ ..

1.106.05

ಇಂದ್ರಂ ಕುತ್ಸೋ ವೃತ್ರ॒ಹಣಂ॒ ಶಚೀ॒ಪತಿಂ ಕಾಟೇ ನಿಬಾ॑ಳ್ಹ॒ ಋಷಿ॑ರಹ್ವದೂತಯೇ॑ .
ರಥಂ॒ ನ ದು॒ರ್ಗಾದ್ವಸವಃ ಸುದಾನವೋ॒ ವಿಶ್ವಸ್ಮಾನ್ನೋ ಅಂಹ॑ಸೋ ನಿಷ್ಪಿಪರ್ತನ ..

1.106.06

ದೇವೈರ್ನೋ ದೇ॒ವ್ಯದಿತಿ॒ರ್ನಿ ಪಾತು ದೇವಸ್ತ್ರಾ॒ತಾ ತ್ರಾಯತಾಮಪ್ರಯುಚ್ಛನ್ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.106.07

ಯ॒ಜ್ಞೋ ದೇವಾನಾಂ ಪ್ರತ್ಯೇತಿ ಸು॒ಮ್ನಮಾದಿತ್ಯಾಸೋ ಭವ॑ತಾ ಮೃಳಯಂತಃ॑ .
ಆ ವೋ॒ಽರ್ವಾಚೀ ಸುಮತಿರ್ವವೃತ್ಯಾದಂ॒ಹೋಶ್ಚಿದ್ಯಾ ವ॑ರಿವೋವಿತ್ತರಾಸ॑ತ್ ..

1.107.01

ಉಪ ನೋ ದೇ॒ವಾ ಅವ॒ಸಾ ಗ॑ಮಂತ್ವಂಗಿ॑ರಸಾಂ ಸಾಮಭಿಃ ಸ್ತೂಯಮಾ॑ನಾಃ .
ಇಂದ್ರ॑ ಇಂದ್ರಿಯೈರ್ಮ॒ರುತೋ ಮ॒ರುದ್ಭಿರಾದಿ॒ತ್ಯೈರ್ನೋ ಅದಿ॑ತಿಃ ಶರ್ಮ॑ ಯಂಸತ್
.. 1.107.02

ತನ್ನ॒ ಇಂದ್ರಸ್ತದ್ವರುಣ॒ಸ್ತದಗ್ನಿಸ್ತದ॑ರ್ಯಮಾ ತತ್ಸ॑ವಿ॒ತಾ ಚನೋ ಧಾತ್ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.107.03

ಯಇಂದ್ರಾಗ್ನೀ ಚಿ॒ತ್ರತ॑ಮೋ॒ ರಥೋ ವಾಮ॒ಭಿ ವಿಶ್ವಾನಿ॒ ಭುವ॑ನಾನಿ ಚಷ್ಟೇ .
ತೇನಾ ಯಾ॑ತಂ ಸ॒ರಥಂ॑ ತಸ್ಥಿವಾಂಸಾಥಾ ಸೋಮ॑ಸ್ಯ ಪಿಬತಂ ಸು॒ತಸ್ಯ .. 1.108.01
ಯಾವದಿ॒ದಂ ಭುವ॑ನಂ ವಿಶ್ವ॒ಮಸ್ತ್ಯುರು॒ವ್ಯಚಾ ವರಿಮತಾ ಗಭೀರಂ .

ತಾವಾಁ ಅ॒ಯಂ ಪಾತವೇ॒ ಸೋಮೋ ಅ॒ಸ್ತ್ವರ॑ಮಿಂದ್ರಾಗ್ನೀ ಮನ॑ಸೇ ಯುವಭ್ಯಾಂ॑
.. 1.108.02

ಚ॒ಕ್ರಾಥೇ॒ ಹಿ ಸ॒ಧ್ರ್ಯ1 ॒॑ಙ್ನಾಮ ಭ॒ದ್ರಂ ಸ॑ಧ್ರೀಚೀನಾ ವೃ॑ತ್ರಹಣಾ ಉ॒ತ ಸ್ಥಃ .
ತಾವಿಂ॑ದ್ರಾಗ್ನೀ ಸ॒ಧ್ರ್ಯಂಚಾ ನಿ॒ಷದ್ಯಾ॒ ವೃಷ್ಣಃ ಸೋಮ॑ಸ್ಯ ವೃಷಣಾ ವೃಷೇಥಾಂ ..

1.108.03

ಸಮಿ॑ದ್ಧೇಷ್ವಗ್ನಿಷ್ವಾ॑ನಜಾನಾ ಯ॒ತಸ್ರುಚಾ ಬ॒ರ್ಹಿರು ತಿಸ್ತಿರಾ॒ಣಾ .
ತೀವ್ರೈಃ ಸೋಮೈಃ ಪರಿಷಿಕ್ತೇಭಿರರ್ವಾಗೇಂದ್ರಾ॑ಗ್ನೀ ಸೌಮನಸಾಯ॑ ಯಾತಂ ..

1.108.04

ಯಾನೀಂದ್ರಾಗ್ನೀ ಚ॒ಕ್ರಥು॑ರ್ವೀರ್ಯಾಣಿ॒ ಯಾನಿ॑ ರೂಪಾಣ್ಯು॒ತ ವೃಷ್ಣ್ಯಾನಿ .

ಯಾ ವಾಂ ಪ್ರ॒ತ್ನಾನಿ ಸ॒ಖ್ಯಾ ಶ॒ಿವಾನಿ॒ ತೇಭಿಃ ಸೋಮ॑ಸ್ಯ ಪಿಬತಂ ಸು॒ತಸ್ಯ .. 1.108.05
ಯದಬ್ರ॑ವಂ ಪ್ರಥ॒ಮಂ ವಾಂ ವೃಣಾ॒ನೋ3 ॒॑ಽಯಂ ಸೋಮೋ ಅಸುರೈರ್ನೋ
ವಿ॒ಹವ್ಯಃ .
ತಾಂ ಸ॒ತ್ಯಾಂ ಶ್ರ॒ದ್ಧಾಮ॒ಭ್ಯಾ ಹಿ ಯಾ॒ತಮಥಾ ಸೋಮಸ್ಯ ಪಿಬತಂ ಸು॒ತಸ್ಯ ..

1.108.06

ಯದಿಂದ್ರಾಗ್ನೀ ಮದ॑ಥಃ॒ ಸ್ವೇ ದು॑ರೋಣೇ ಯದ್ಬ್ರ॒ಹ್ಮಣಿ ರಾಜನಿ ವಾಯಜತ್ರಾ .
ಅತಃ ಪರಿ ವೃಷಣಾ॒ವಾ ಹಿಯಾ॒ತಮಥಾ ಸೋಮ॑ಸ್ಯ ಪಿಬತಂ ಸುತಸ್ಯ॑ .. 1.108.07
ಯದಿಂದ್ರಾಗ್ನೀ ಯದು॑ಷು ತು॒ರ್ವಶೇಷು॒ ಯದ್ದ್ರುಹ್ಯುಷ್ವನುಷು ಪೂ॒ರುಷು ಸ್ಥಃ .
ಅತಃ ಪರಿ ವೃಷಣಾ॒ವಾ ಹಿಯಾ॒ತಮಥಾ ಸೋಮ॑ಸ್ಯ ಪಿಬತಂ ಸುತಸ್ಯ॑ .. 1.108.08
ಯದಿಂದ್ರಾಗ್ನೀ ಅವ॒ಮಸ್ಯಾಂ ಪೃಥಿ॒ವ್ಯಾಂ ಮ॑ಧ್ಯ॒ಮಸ್ಯಾಂ ಪರಮಸ್ಯಾಮುತ ಸ್ಥಃ .
ಅತಃ ಪರಿ ವೃಷಣಾ॒ವಾ ಹಿಯಾ॒ತಮಥಾ ಸೋಮ॑ಸ್ಯ ಪಿಬತಂ ಸುತಸ್ಯ॑ .. 1.108.09
ಯದಿಂದ್ರಾಗ್ನೀ ಪರ॒ಮಸ್ಯಾಂ ಪೃಥಿವ್ಯಾಂ ಮ॑ಧ್ಯಮಸ್ಯಾಮವಮಸ್ಯಾಮು॒ತ ಸ್ಥಃ .
ಅತಃ ಪರಿ ವೃಷಣಾ॒ವಾ ಹಿಯಾ॒ತಮಥಾ ಸೋಮ॑ಸ್ಯ ಪಿಬತಂ ಸುತಸ್ಯ॑ .. 1.108.10
ಯದಿಂದ್ರಾಗ್ನೀ ದಿ॒ವಿ ಷ್ಠೋ ಯತ್ಪೃ॑ಥಿ॒ವ್ಯಾಂ ಯತ್ಪರ್ವ॑ತೇಷ್ವೋಷಧೀಷ್ವಪ್ಸು .
ಅತಃ ಪರಿ ವೃಷಣಾ॒ವಾ ಹಿಯಾ॒ತಮಥಾ ಸೋಮ॑ಸ್ಯ ಪಿಬತಂ ಸುತಸ್ಯ॑ .. 1.108.11
ಯದಿಂದ್ರಾಗ್ನೀ ಉದಿತಾ॒ ಸೂರ್ಯಸ್ಯ ಮಧ್ಯೇ ದಿ॒ವಃ ಸ್ವ॒ಧಯಾ॑ ಮಾದಯೇ॑ಥೇ .
ಅತಃ ಪರಿ ವೃಷಣಾ॒ವಾ ಹಿಯಾ॒ತಮಥಾ ಸೋಮ॑ಸ್ಯ ಪಿಬತಂ ಸುತಸ್ಯ॑ .. 1.108.12
ಏ॒ವೇಂದ್ರಾಗ್ನೀ ಪಪಿ॒ವಾಂಸಾ ಸು॒ತಸ್ಯ ವಿಶ್ವಾಸ್ಮಭ್ಯಂ ಸಂ ಜ॑ಯತಂ ಧನಾ॑ನಿ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.108.13

ವಿ ಹ್ಯಖ್ಯಂ ಮನಸಾ॒ ವಸ್ಯ॑ ಇ॒ಚ್ಛನ್ನಿಂದ್ರಾಗ್ನೀ ಜ್ಞಾಸ ಉ॒ತ ವಾ ಸಜಾತಾನ್ .

ನಾನ್ಯಾ ಯುವತ್ಪ್ರಮ॑ತಿರಸ್ತಿ॒ ಮಹ್ಯಂ ಸ ವಾಂ ಧಿಯಂ ವಾಜ॒ಯಂತೀಮತಕ್ಷಂ ..

1.109.01

ಅಶ್ರವಂ॒ ಹಿ ಭೂರಿ॒ದಾವತ್ತರಾ ವಾಂ ವಿಜಾಮಾತುರು॒ತ ವಾ ಘಾ ಸ್ಯಾ॒ಲಾತ್ .

ಅಥಾ ಸೋಮಸ್ಯ ಪ್ರಯತೀ ಯುವಭ್ಯಾ॒ಮಿಂದ್ರಾ॑ಗ್ನೀ ಸ್ತೋಮಂ ಜನಯಾಮಿ॒
ನವ್ಯಂ .. 1.109.02

ಮಾ ಚ್ಛೇದ್ಮ ರ॒ಶ್ಮೀಁರಿತಿ ನಾಧಮಾನಾಃ ಪಿತೄಣಾಂ ಶ॒ಕ್ತೀರ॑ನುಯಚ್ಛಮಾನಾಃ .
ಇಂದ್ರಾ॒ಗ್ನಿಭ್ಯಾಂ ಕಂ ವೃಷ॑ಣೋ ಮದಂತಿ ತಾ ಹ್ಯದ್ರೀ ಧಿ॒ಷಣಾಯಾ ಉ॒ಪಸ್ಥೇ ..

1.109.03

ಯುವಾಭ್ಯಾಂ ದೇವೀ ಧಿ॒ಷಣಾ ಮದಾಯೇಂದ್ರಾ॑ಗ್ನೀ ಸೋಮಮುಶತೀ ಸುನೋತಿ
.

ತಾವಶ್ವಿನಾ ಭದ್ರಹಸ್ತಾ ಸುಪಾಣೀ ಆ ಧಾ॑ವತಂ॒ ಮಧು॑ನಾ ಪೃಂ॒ಕ್ತಮಪ್ಸು .. 1.109.04
ಯುವಾಮಿಂದ್ರಾಗ್ನೀ ವಸು॑ನೋ ವಿಭಾ॒ಗೇ ತ॒ವಸ್ತಮಾ ಶುಶ್ರವ ವೃತ್ರ॒ಹತ್ಯೇ .
ತಾವಾಸದ್ಯಾ॑ ಬ॒ರ್ಹಿಷಿ ಯ॒ಜ್ಞೇ ಅ॒ಸ್ಮಿನ್ಪ್ರ ಚ॑ರ್ಷಣೀ ಮಾದಯೇಥಾಂ ಸು॒ತಸ್ಯ ..

1.109.05

ಪ್ರ ಚ॑ರ್ಷಣಿಭ್ಯಃ॑ ಪೃತನಾಹವೇ॑ಷು ಪ್ರ ಪೃಥಿ॒ವ್ಯಾ ರಿ॑ರಿಚಾಥೇ ದಿ॒ವಶ್ಚ॑ .
ಪ್ರ ಸಿಂಧು॑ಭ್ಯಃ ಪ್ರ ಗ॒ಿರಿಭ್ಯೋ ಮಹಿತ್ವಾ ಪ್ರೇಂದ್ರಾಗ್ನೀ ವಿಶ್ವಾ ಭುವ॒ನಾತ್ಯನ್ಯಾ ..

1.109.06

ಆ ಭ॑ರತಂ ಶಿಕ್ಷತಂ ವಜ್ರಬಾಹೂ ಅ॒ಸ್ಮಾಁ  ಇಂ॑ದ್ರಾಗ್ನೀ ಅವತಂ ಶಚೀಭಿಃ .
ಇ॒ಮೇ ನು ತೇ ರ॒ಶ್ಮಯಃ ಸೂರ್ಯಸ್ಯ ಯೇಭಿಃ॑ ಸಪಿತ್ವಂ ಪ॒ಿತರೋ ನ॒ ಆಸನ್ ..

1.109.07

ಪುರಂದರಾ ಶಿಕ್ಷತಂ ವಜ್ರಹಸ್ತಾ॒ಸ್ಮಾಁ  ಇಂದ್ರಾಗ್ನೀ ಅವತಂ ಭರೇಷು .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.109.08

ತ॒ತಂ ಮೇ॒ ಅಪ॒ಸ್ತದು ತಾಯತೇ ಪುನಃ ಸ್ವಾದಿ॑ಷ್ಠಾ ಧೀ॒ತಿರುಚಥಾಯ ಶಸ್ಯತೇ .
ಅ॒ಯಂ ಸ॑ಮುದ್ರ ಇ॒ಹ ವಿ॒ಶ್ವದೇವ್ಯಃ॒ ಸ್ವಾಹಾಕೃತಸ್ಯ॒ ಸಮು ತೃಪ್ಣುತ ಋಭವಃ ..

1.110.01

ಆ॒ಭೋ॒ಗಯಂ ಪ್ರಯದಿಚ್ಛಂತ॒ ಐತನಾಪಾ॑ಕಾಃ॒ ಪ್ರಾಂಚೋಮಮ॒ ಕೇ ಚ॑ಿದಾ॒ಪಯಃ॑
.

ಸೌಧನ್ವನಾಸಶ್ಚರಿ॒ತಸ್ಯ ಭೂಮನಾಗ॑ಚ್ಛತ ಸವಿ॒ತುರ್ದಾಶುಷೋ॑ ಗೃಹಂ .. 1.110.02

ತತ್ಸ॑ವಿ॒ತಾ ವೋ॑ಽಮೃತತ್ವಮಾಸುವ॒ದಗೋ॑ಹ್ಯಂ ಯಚ್ಛ್ರ॒ವಯಂತ॒ ಐತ॑ನ .

ತ್ಯಂ ಚಿ॑ಚ್ಚಮಸಮಸು॑ರಸ್ಯ ಭಕ್ಷ॑ಣ॒ಮೇಕಂ ಸಂತಮಕೃಣುತಾ॒ ಚತುರ್ವಯಂ ..

1.110.03

ವಿ॒ಷ್ಟ್ವೀ ಶಮೀ॑ ತರಣಿತ್ವೇನ ವಾ॒ಘತೋ ಮರ್ತಾಸಃ॒ ಸಂತೋ ಅಮೃತತ್ವಮಾನಶುಃ .
ಸೌಧ॒ನ್ವನಾ ಋ॒ಭವಃ॒ ಸೂರಚಕ್ಷಸಃ ಸಂವತ್ಸರೇ ಸಮಪೃಚ್ಯಂತ ಧೀ॒ತಿಭಿಃ .. 1.110.04
ಕ್ಷೇತ್ರಮಿವ॒ ವಿ ಮ॑ಮುಸ್ತೇಜ॑ನೇನಁ ಏಕಂ॒ ಪಾತ್ರ॑ಮೃಭವೋ॒ ಜೇಹ॑ಮಾನಂ .

ಉಪಸ್ತುತಾಉಪ॒ಮಂ ನಾಧಮಾನಾ॒ ಅಮ॑ರ್ತ್ಯೇಷು ಶ್ರವ ಇ॒ಚ್ಛಮಾನಾಃ .. 1.110.05
ಆ ಮ॑ನೀಷಾಮಂ॒ತರಿಕ್ಷಸ್ಯ॒ ನೃಭ್ಯಃ॑ ಸ್ರುಚೇವ॑ ಘೃ॒ತಂ ಜುಹವಾಮ ವಿ॒ದ್ಮನಾ .
ತ॒ರ॒ಣ॒ಿತ್ವಾ ಯೇ ಪ॒ಿತುರ॑ಸ್ಯ ಸಶ್ಚಿ॒ರ ಋ॒ಭವೋ॒ ವಾಜಮರುಹಂದಿ॒ವೋ ರಜಃ ..

1.110.06

ಋ॒ಭುರ್ನ॒ ಇಂದ್ರಃ॒ ಶವ॑ಸಾ ನವೀಯಾನೃ॒ಭುರ್ವಾಜೇಭ॒ಿರ್ವಸು॑ಭ॒ಿರ್ವಸುರ್ದ॒ದಿಃ .
ಯುಷ್ಮಾಕಂ ದೇವಾ ಅವ॒ಸಾಹನಿ ಪ್ರಿಯೇ॒3॒॑ಽಭಿ ತಿ॑ಷ್ಠೇಮ ಪೃತ್ಸು॒ತೀರಸು॑ನ್ವತಾಂ ..

1.110.07

ನಿಶ್ಚರ್ಮಣಋಭವೋ॒ ಗಾಮ॑ಪಿಂಶತ ಸಂ ವ॒ತ್ಸೇನಾಸೃಜತಾ ಮಾತರಂ ಪುನಃ .
ಸೌಧನ್ವನಾಸಃ ಸ್ವಪ॒ಸ್ಯಯಾ ನರೋ ಜಿವ್ರೀ ಯುವಾನಾ ಪಿ॒ತರಾಕೃಣೋತನ ..

1.110.08

ವಾಜೇಭಿರ್ನೋ॒ ವಾಜ॑ಸಾತಾವವಿಡ್ಢ್ಯೃಭು॒ಮಾಁ ಇಂದ್ರ ಚಿ॒ತ್ರಮಾ ದ॑ರ್ಷಿ॒ ರಾಧಃ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.110.09

ತಕ್ಷ॒ನ್ರಥಂ ಸು॒ವೃತಂ ವಿದ್ಮ॒ನಾಪಸ॒ಸ್ತಕ್ಷ॒ನ್ಹರೀ ಇಂದ್ರವಾಹಾ॒ ವೃಷಣ್ವಸೂ .

ತಕ್ಷ॑ನ್ಪಿತೃಭ್ಯಾಮೃಭವೋ ಯುವದ್ವಯ॒ಸ್ತಕ್ಷ॑ನ್ವತ್ಸಾಯ ಮಾತರಂ ಸಚಾಭುವಂ॑ ..
1.111.01

ಆ ನೋ॑ ಯ॒ಜ್ಞಾಯ ತಕ್ಷತಋಭು॒ಮದ್ವಯಃ ಕ್ರತ್ವೇ ದಕ್ಷಾಯ ಸುಪ್ರ॒ಜಾವ॑ತೀಮಿಷಂ॑
.

ಯಥಾ॒ ಕ್ಷಯಾ॑ಮ॒ ಸರ್ವ॑ವೀರಯಾ ವಿ॒ಶಾ ತನ್ನಃ ಶರ್ಧಾ॑ಯ ಧಾಸಥಾ॒ ಸ್ವಿಂ॑ದ್ರಿಯಂ
.. 1.111.02

ಆ ತ॑ಕ್ಷತ ಸಾ॒ತಿಮಸ್ಮಭ್ಯಮೃಭವಃ ಸಾತಿಂ ರಥಾಯ ಸಾ॒ತಿಮರ್ವ॑ತೇ ನರಃ .
ಸಾ॒ತಿಂ ನೋ॒ ಜೈತ್ರೀಂ ಸಂ ಮ॑ಹೇತ ವಿ॒ಶ್ವಹಾ ಜಾಮಿಮಜಾಮಿಂ॒ ಪೃತನಾಸು ಸ॒ಕ್ಷಣಿಂ
.. 1.111.03

ಋ॒ಭುಕ್ಷಣ॒ಮಿಂದ್ರ॒ಮಾಹು॑ವಊ॒ತಯಋ॒ಭೂನ್ವಾಜಾ॑ನ್ಮ॒ರುತಃ ಸೋಮಪೀತಯೇ
.

ಉ॒ಭಾ ಮಿ॒ತ್ರಾವರುಣಾ ನೂನಮ॒ಶ್ವಿನಾ ತೇ ನೋ ಹಿನ್ವಂತು ಸಾ॒ತಯೇ॑ ಧಿ॒ಯೇ
ಜಿ॒ಷೇ .. 1.111.04
ಋ॒ಭುರ್ಭರಾ॑ಯ॒ ಸಂ ಶಿ॑ಶಾತು ಸಾ॒ತಿಂ ಸ॑ಮರ್ಯ॒ಜಿದ್ವಾಜೋ ಅ॒ಸ್ಮಾಁ  ಅ॑ವಿಷ್ಟು .

r01.pdf 89



ಋಗ್ವೇದಃ ಮಂಡಲಂ 1

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.111.05

ಈಳೇ॒ ದ್ಯಾವಾಪೃಥಿ॒ವೀ ಪೂ॒ರ್ವಚಿತ್ತಯೇ॒ಽಗ್ನಿಂಘ॒ರ್ಮಂಸು॒ರುಚಂಯಾಮನ್ನಿ॒ಷ್ಟಯೇ
.

ಯಾಭಿರ್ಭರೇ ಕಾರಮಂಶಾಯ॒ ಜಿನ್ವ॑ಥ॒ಸ್ತಾಭಿರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.01

ಯುವೋರ್ದಾನಾಯಸು॒ಭರಾ॑ ಅಸಶ್ಚತೋ॒ ರಥಮಾ ತ॑ಸ್ಥುರ್ವಚಸಂ ನಮಂತ॑ವೇ
.

ಯಾಭಿರ್ಧಿಯೋಽವ॑ಥಃ ಕರ್ಮನ್ನಿ॒ಷ್ಟಯೇ ತಾಭಿ॑ರೂ ಷು ಊ॒ತಿಭಿರಶ್ವಿ॒ನಾ ಗ॑ತಂ ..

1.112.02

ಯುವಂ ತಾಸಾಂ ದಿ॒ವ್ಯಸ್ಯ ಪ್ರ॒ಶಾಸನೇ ವಿ॒ಶಾಂ ಕ್॑ಷಯಥೋ ಅ॒ಮೃತಸ್ಯ ಮ॒ಜ್ಮನಾ॑ .
ಯಾಭಿರ್ಧೇನುಮ॒ಸ್ವಂ1॒॑ ಪಿನ್ವಥೋ ನರಾ ತಾಭಿ॑ರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.03

ಯಾಭಿಃ॒ ಪರಿಜ್ಮಾ॒ ತನ॑ಯಸ್ಯ ಮ॒ಜ್ಮನಾ॑ ದ್ವಿಮಾತಾ ತೂ॒ರ್ಷು ತ॒ರಣಿ॑ರ್ವಿಭೂಷತಿ .

ಯಾಭಿಸ್ತ್ರಿಮಂತು॒ರಭ॑ವದ್ವಿಚಕ್ಷಣಸ್ತಾಭಿ॑ರೂ॒ ಷುಊ॒ತಿಭಿ॑ರಶ್ವಿನಾ ಗ॑ತಂ .. 1.112.04

ಯಾಭೀ ರೇಭಂ ನಿವೃತಂ ಸ॒ಿತಮ॒ದ್ಭ್ಯ ಉದ್ವಂದನ॒ಮೈರ॑ಯತಂ ಸ್ವ॑ರ್ದೃ॒ಶೇ .
ಯಾಭಿಃ॒ ಕಣ್ವಂ ಪ್ರ ಸಿಷಾಸಂತಮಾವ॑ತಂ ತಾಭಿ॑ರೂ ಷು ಊ॒ತಿಭಿರಶ್ವಿ॒ನಾ ಗ॑ತಂ ..

1.112.05

ಯಾಭಿರಂತಕಂ॒ ಜಸಮಾನಮಾರ॑ಣೇ ಭುಜ್ಯುಂ ಯಾಭಿರವ್ಯ॒ಥಿಭಿರ್ಜಿಜಿನ್ವಥುಃ॑ .
ಯಾಭಿಃ॑ ಕ॒ರ್ಕಂಧುಂ ವ॒ಯ್ಯಂ ಚ॒ ಜಿನ್ವ॑ಥ॒ಸ್ತಾಭಿರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.06

ಯಾಭಿಃ॑ ಶುಚಂ॒ತಿಂ ಧ॑ನ॒ಸಾಂ ಸು॑ಷಂಸದಂ ತ॒ಪ್ತಂ ಘ॒ರ್ಮಮೋ॒ಮ್ಯಾವಂತ॒ಮತ್ರ॑ಯೇ
.

ಯಾಭಿಃ॒ ಪೃಶ್ನಿಗುಂ ಪುರುಕುತ್ಸ॒ಮಾವತಂ ತಾಭಿರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.07

ಯಾಭಿಃ॒ ಶಚೀಭಿರ್ವೃಷಣಾ ಪರಾ॒ವೃಜಂ ಪ್ರಾಂಧಂ ಶ್ರೋ॒ಣಂ ಚಕ್ಷಸ॒ ಏತವೇ ಕೃಥಃ .
ಯಾಭಿರ್ವರ್ತಿ॑ಕಾಂ ಗ್ರಸಿ॒ತಾಮಮುಂ॑ಚತಂ ತಾಭಿ॑ರೂ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.08

ಯಾಭಿಃ॒ ಸಿಂಧುಂ ಮಧು॑ಮಂತಮಸ॑ಶ್ಚತಂ ವಸಿಷ್ಠಂ ಯಾಭಿರಜರಾ॒ವಜಿನ್ವತಂ .

ಯಾಭಿಃ॒ ಕುತ್ಸಂ॑ ಶ್ರುತರ್ಯಂ ನರ್ಯಮಾವ॑ತಂ ತಾಭಿ॑ರೂಷು ಊ॒ತಿಭಿ॑ರಶ್ವಿನಾ ಗ॑ತಂ
.. 1.112.09

ಯಾಭಿರ್ವಿಶ್ಪಲಾಂ ಧನಸಾಮಥ॒ರ್ವ್ಯಂ॑ ಸ॒ಹಸ್ರ॑ಮೀಳ್ಹ ಆ॒ಜಾವಜಿನ್ವತಂ .

ಯಾಭಿರ್ವಶಮ॒ಶ್ವ್ಯಂ ಪ್ರೇಣಿಮಾವತಂ ತಾಭಿ॑ರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.10

ಯಾಭಿಃ॑ ಸುದಾನೂ ಔಶಿ॒ಜಾಯ ವ॒ಣಿಜೇ॑ ದೀ॒ರ್ಘಶ್ರವಸೇ॒ ಮಧು ಕೋಶೋ॒
ಅಕ್ಷ॑ರತ್ .

ಕ॒ಕ್ಷೀವಂ॑ತಂ ಸ್ತೋತಾರಂ ಯಾಭಿರಾವ॑ತಂ॒ ತಾಭಿರೂ॒ ಷು ಊ॒ತಿಭಿ॑ರಶ್ವಿ॒ನಾ ಗ॑ತಂ ..

1.112.11

ಯಾಭೀ ರ॒ಸಾಂ ಕ್ಷೋದಸೋ॒ದ್ನಃ ಪ॑ಿಪ॒ಿನ್ವಥುರನ॒ಶ್ವಂ ಯಾಭೀ ರಥಮಾವ॑ತಂ ಜ॒ಿಷೇ
.

ಯಾಭಿಸ್ತ್ರಿಶೋಕ ಉ॒ಸ್ರಿಯಾ ಉ॒ದಾಜತ॒ ತಾಭಿ॑ರೂ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.12

ಯಾಭಿಃ॒ ಸೂರ್ಯಂ ಪರಿಯಾಥಃ ಪ॑ರಾವತಿ ಮಂಧಾತಾರಂ॒ ಕ್ಷೈತ್ರ॑ಪತ್ಯೇ॒ಷ್ವಾವತಂ .

ಯಾಭಿರ್ವಿಪ್ರಂ ಪ್ರ ಭ॒ರದ್ವಾಜ॒ಮಾವ॑ತಂ ತಾಭಿ॑ರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.13

ಯಾಭಿರ್ಮ॒ಹಾಮತಿಥಿಗ್ವಂ ಕ॑ಶೋ॒ಜುವಂ ದಿವೋದಾಸಂ ಶಂಬರಹತ್ಯ॒ ಆವ॑ತಂ .

ಯಾಭಿಃ॑ ಪೂ॒ರ್ಭಿದ್ಯೇ ತ್ರ॒ಸದ॑ಸ್ಯುಮಾವತಂ॒ ತಾಭಿ॑ರೂ॒ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.14

ಯಾಭಿರ್ವ॒ಮ್ರಂ ವಿ॑ಪಿಪಾ॒ನಮುಪಸ್ತು॒ತಂ ಕ॒ಲಿಂ ಯಾಭಿರ್ವಿ॒ತ್ತಜಾ॑ನಿಂ ದುವಸ್ಯಥಃ॑ .
ಯಾಭಿರ್ವ್ಯ॑ಶ್ವಮುತಪೃಥಿಮಾವ॑ತಂ ತಾಭಿ॑ರೂ॒ ಷುಊ॒ತಿಭಿರಶ್ವಿ॒ನಾ ಗ॑ತಂ .. 1.112.15
ಯಾಭಿರ್ನರಾ ಶ॒ಯವೇಯಾಭಿರತ್ರ॑ಯೇಯಾಭಿಃ॑ ಪುರಾಮನ॑ವೇ ಗಾತುಮೀ॒ಷಥುಃ
.

ಯಾಭಿಃ॒ ಶಾರೀರಾಜ॑ತಂ ಸ್ಯೂಮರಶ್ಮಯೇ॒ ತಾಭಿ॑ರೂ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.16

ಯಾಭಿಃ॒ ಪಠರ್ವಾ ಜಠರಸ್ಯ ಮ॒ಜ್ಮನಾ॒ಗ್ನಿರ್ನಾದೀದೇಚ್ಚಿ॒ತ ಇ॒ದ್ಧೋ ಅಜ್ಮ॒ನ್ನಾ .
ಯಾಭಿಃ॒ ಶರ್ಯಾತ॒ಮವಥೋ ಮಹಾಧನೇ ತಾಭಿ॑ರೂ॒ ಷು ಊ॒ತಿಭಿ॑ರಶ್ವಿ॒ನಾ ಗ॑ತಂ ..

1.112.17

ಯಾಭಿರಂಗಿರೋ॒ ಮನ॑ಸಾ ನಿರಣ್ಯಥೋಽಗ್ರಂ ಗಚ್ಛ॑ಥೋ ವಿವರೇ ಗೋಅರ್ಣಸಃ .
ಯಾಭಿರ್ಮನುಂ॒ ಶೂರ॑ಮ॒ಿಷಾ ಸ॒ಮಾವತಂ॒ ತಾಭಿ॑ರೂ॒ ಷುಊ॒ತಿಭಿ॑ರಶ್ವಿನಾ ಗ॑ತಂ ..

1.112.18

ಯಾಭಿಃ॒ ಪತ್ನೀರ್ವಿಮದಾಯ॑ ನ್ಯೂಹಥು॒ರಾ ಘ॑ ವಾ॒ ಯಾಭಿರರು॒ಣೀರಶಿಕ್ಷತಂ .

ಯಾಭಿಃ॑ ಸು॒ದಾಸಊ॒ಹಥುಃ ಸುದೇವ್ಯಂ1॒॑ ತಾಭಿ॑ರೂ॒ ಷು ಊ॒ತಿಭಿ॑ರಶ್ವಿ॒ನಾ ಗ॑ತಂ ..

1.112.19

ಯಾಭಿಃ॒ ಶಂತಾತೀ॒ ಭವ॑ಥೋ ದದಾ॒ಶುಷೇ॑ ಭುಜ್ಯುಂ ಯಾಭಿರವಥೋ॒
ಯಾಭಿರಧ್ರಿಗುಂ .

ಓ॒ಮ್ಯಾವತೀಂ ಸು॒ಭರಾಮೃತ॒ಸ್ತುಭಂ ತಾಭಿ॑ರೂಷುಊ॒ತಿಭಿ॑ರಶ್ವಿ॒ನಾ ಗ॑ತಂ .. 1.112.20
ಯಾಭಿಃ॑ ಕೃ॒ಶಾನುಮಸ॑ನೇ ದುವಸ್ಯಥೋ॑ ಜ॒ವೇಯಾಭಿರ್ಯೂನೋ॒ ಅರ್ವಂತ॒ಮಾವ॑ತಂ
.

ಮಧು ಪ್ರಿ॒ಯಂ ಭ॑ರಥೋ ಯತ್ಸರಡ್ಭ್ಯ॒ಸ್ತಾಭಿರೂ ಷು ಊ॒ತಿಭಿ॑ರಶ್ವಿನಾ ಗ॑ತಂ ..

1.112.21

ಯಾಭಿರ್ನರಂ ಗೋಷು॒ಯುಧಂ ನೃ॒ಷಾಹ್ಯೇ ಕ್ಷೇತ್ರಸ್ಯ ಸಾ॒ತಾ ತನ॑ಯಸ್ಯ ಜಿನ್ವಥಃ .
ಯಾಭೀ ರಥಾಁ ಅವ॑ಥೋ ಯಾಭಿರರ್ವತ॒ಸ್ತಾಭಿ॑ರೂ ಷುಊ॒ತಿಭಿ॑ರಶ್ವಿನಾ ಗ॑ತಂ ..

1.112.22

ಯಾಭಿಃ॒ ಕುತ್ಸಮಾರ್ಜುನೇಯಂ ಶ॑ತಕ್ರತೂ ಪ್ರ ತುರ್ವೀತಿಂ ಪ್ರ ಚ॑ ದ॒ಭೀತಿ॒ಮಾವತಂ
.

ಯಾಭಿರ್ಧ್ವ॒ಸಂತಿಂ ಪುರುಷಂತಿ॒ಮಾವ॑ತಂ ತಾಭಿರೂ॒ ಷು ಊ॒ತಿಭಿ॑ರಶ್ವಿ॒ನಾ ಗ॑ತಂ ..

1.112.23

ಅಪ್ನ॑ಸ್ವತೀಮಶ್ವಿನಾ ವಾಚ॑ಮ॒ಸ್ಮೇ ಕೃತಂ ನೋ ದಸ್ರಾ ವೃಷಣಾ ಮನೀ॒ಷಾಂ .

ಅ॒ದ್ಯೂ॒ತ್ಯೇಽವಸೇ ನಿ ಹ್ವ॑ಯೇ ವಾಂ ವೃಧೇ ಚ॑ ನೋ ಭವತಂ ವಾಜ॑ಸಾತೌ .. 1.112.24
ದ್ಯುಭಿರ॒ಕ್ತುಭಿಃ॒ ಪರಿ ಪಾತಮಸ್ಮಾನರಿಷ್ಟೇಭಿರಶ್ವಿನಾ ಸೌಭ॑ಗೇಭಿಃ .
ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.112.25

ಇ॒ದಂ ಶ್ರೇಷ್ಠಂ ಜ್ಯೋತಿಷಾಂ ಜ್ಯೋತಿರಾಗಾಚ್ಚಿತ್ರಃ ಪ್ರ॑ಕೇ॒ತೋ ಅ॑ಜನಿಷ್ಟ॒ ವಿಭ್ವಾ॑ .
ಯಥಾ॒ ಪ್ರಸೂ॑ತಾ ಸವಿ॒ತುಃ ಸ॒ವಾಯಁ ಏ॒ವಾ ರಾತ್ರ್ಯುಷಸೇ ಯೋನಿಮಾರೈಕ್ ..

1.113.01

ರುಶದ್ವತ್ಸಾ॒ ರುಶ॑ತೀ ಶ್ವೇತ್ಯಾಗಾದಾರೈ॑ಗು ಕೃಷ್ಣಾ ಸದ॑ನಾನ್ಯಸ್ಯಾಃ .
ಸ॒ಮಾನಬಂಧೂ ಅ॒ಮೃತೇ॑ ಅನೂಚೀ ದ್ಯಾವಾ ವರ್ಣಂ ಚರತ ಆಮಿನಾನೇ ..

1.113.02

ಸ॒ಮಾನೋ ಅಧ್ವಾ ಸ್ವಸ್ರೋರನಂ॒ತಸ್ತಮನ್ಯಾನ್ಯಾ॑ ಚರತೋ ದೇವಶಿ॑ಷ್ಟೇ .
ನಮೇ॑ಥೇತೇ॒ ನ ತ॑ಸ್ಥತುಃ ಸು॒ಮೇಕೇ॒ ನಕ್ತೋಷಾಸಾ ಸಮನಸಾ॒ ವಿರೂ॑ಪೇ .. 1.113.03
ಭಾಸ್ವ॑ತೀ ನೇತ್ರೀ ಸೂ॒ನೃತಾನಾ॒ಮಚೇ॑ತಿ ಚಿ॒ತ್ರಾ ವಿ ದುರೋ ನ ಆವಃ .
ಪ್ರಾರ್ಪ್ಯಾ ಜಗದ್ವ್ಯು॑ ನೋ ರಾ॒ಯೋ ಅ॑ಖ್ಯದುಷಾ ಅ॑ಜೀಗ॒ರ್ಭುವ॑ನಾನಿ ವಿಶ್ವಾ ..
1.113.04

ಜಿ॒ಹ್ಮಶ್ಯೇ3॒॑ ಚರಿ॑ತವೇ ಮ॒ಘೋನ್ಯಾ॑ಭೋಗಯ॑ ಇ॒ಷ್ಟಯೇ ರಾಯ ಉ॑ ತ್ವಂ .

ದ॒ಭ್ರಂ ಪಶ್ಯದ್ಭ್ಯ ಉರ್ವಿಯಾ ವಿ॒ಚಕ್ಷ ಉ॒ಷಾ ಅ॑ಜೀಗರ್ಭುವ॑ನಾನಿ ವಿಶ್ವಾ॑ .. 1.113.05

ಕ್॒ಷತ್ರಾಯ॑ ತ್ವಂ ಶ್ರವಸೇ ತ್ವಂ ಮಹೀ॒ಯಾ ಇ॒ಷ್ಟಯೇ ತ್ವಮರ್ಥಮಿವ ತ್ವಮಿ॒ತ್ಯೈ .

ವಿಸ॑ದೃಶಾ ಜೀವಿ॒ತಾಭಿ॑ಪ್ರ॒ಚಕ್ಷ ಉ॒ಷಾ ಅ॑ಜೀಗ॒ರ್ಭುವ॑ನಾನಿ ವಿಶ್ವಾ॑ .. 1.113.06
ಏ॒ಷಾ ದಿ॒ವೋ ದು॑ಹ॒ಿತಾ ಪ್ರತ್ಯದರ್ಶಿ ವ್ಯು॒ಚ್ಛಂತೀ॑ ಯುವತಿಃ ಶುಕ್ರವಾಸಾಃ .
ವಿಶ್ವಸ್ಯೇಶಾನಾ ಪಾರ್ಥಿವಸ್ಯ॒ ವಸ್ವ ಉಷೋ ಅ॒ದ್ಯೇಹ ಸು॑ಭಗೇ ವ್ಯು॑ಚ್ಛ .. 1.113.07
ಪ॒ರಾ॒ಯ॒ತೀನಾಮನ್ವೇತಿ॒ ಪಾಥ ಆಯತೀನಾಂ ಪ್ರ॑ಥ॒ಮಾ ಶಶ್ವತೀನಾಂ .

ವ್ಯು॒ಚ್ಛಂತೀ ಜೀ॒ವಮುದೀರಯಂ॑ತ್ಯುಷಾಮೃ॒ತಂ ಕಂ ಚ॒ನ ಬೋಧಯಂ॑ತೀ .. 1.113.08
ಉಷೋಯದಗ್ನಿಂ ಸ॒ಮಿಧೇ ಚ॒ಕರ್ಥ॒ ವಿ ಯದಾವ॒ಶ್ಚಕ್ಷಸಾ॒ ಸೂರ್ಯ॑ಸ್ಯ .
ಯನ್ಮಾನು॑ಷಾನ್ಯಕ್ಷ್ಯಮಾ॑ಣಾಁ ಅಜೀಗ॒ಸ್ತದ್ದೇ॒ವೇಷು ಚಕೃಷೇ ಭ॒ದ್ರಮಪ್ನಃ॑ .. 1.113.09
ಕಿಯಾತ್ಯಾ ಯತ್ಸಮಯಾ॒ ಭವಾ॑ತಿ॒ ಯಾ ವ್ಯೂಷುರ್ಯಾಶ್ಚ ನೂ॒ನಂ ವ್ಯು॒ಚ್ಛಾನ್ .

ಅನು ಪೂರ್ವಾಃ ಕೃಪತೇ ವಾವಶಾನಾ ಪ್ರ॒ದೀಧ್ಯಾನಾ॒ ಜೋಷ॑ಮ॒ನ್ಯಾಭಿರೇತಿ ..

1.113.10

ಈ॒ಯುಷ್ಟೇ ಯೇ ಪೂರ್ವ॑ತರಾಮಪ॑ಶ್ಯನ್ವ್ಯು॒ಚ್ಛಂತೀಮು॒ಷಸಂ ಮರ್ತ್ಯಾ॑ಸಃ .
ಅ॒ಸ್ಮಾಭಿ॑ರೂ ನು ಪ್ರ॑ತಿ॒ಚಕ್ಷ್ಯಾಭೂದೋ ತೇ ಯಂ॑ತ॒ಿ ಯೇ ಅ॑ಪ॒ರೀಷು ಪಶ್ಯಾ॑ನ್ ..

1.113.11

ಯಾ॒ವ॒ಯದ್ದ್ವೇಷಾ ಋತಪಾ ಋ॑ತೇಜಾಃ ಸು॑ಮ್ನಾವರೀ॑ ಸೂ॒ನೃತಾ ಈ॒ರಯಂ॑ತೀ .
ಸು॒ಮಂಗ॒ಲೀರ್ಬಿಭ್ರ॑ತೀ ದೇವವೀ॑ತಿಮಿಹಾದ್ಯೋಷಃ ಶ್ರೇಷ್ಠತಮಾ ವ್ಯುಚ್ಛ .. 1.113.12
ಶಶ್ವತ್ಪು॒ರೋಷಾ ವ್ಯು॑ವಾಸ ದೇವ್ಯಥೋ ಅ॒ದ್ಯೇದಂ ವ್ಯಾವೋ ಮ॒ಘೋನೀ .
ಅಥೋ॒ ವ್ಯು॑ಚ್ಛಾ॒ದುತ್ತ॑ರಾಁ ಅನು ದ್ಯೂನಜರಾ॒ಮೃತಾ॑ ಚರತಿ ಸ್ವ॒ಧಾಭಿಃ॑ .. 1.113.13
ವ್ಯ1॒॑ಞ್ಜಿಭಿರ್ದಿ॒ವ ಆತಾ॑ಸ್ವದ್ಯೌದಪ॑ ಕೃಷ್ಣಾಂ ನ॒ಿರ್ಣಿಜಂ ದೇ॒ವ್ಯಾವಃ .
ಪ್ರ॒ಬೋಧಯಂ॑ತ್ಯರುಣೇಭಿರಶ್ವೈ॒ರೋಷಾ ಯಾ॑ತಿ ಸು॒ಯುಜಾ ರಥೇನ .. 1.113.14

ಆ॒ವಹಂ॑ತೀ ಪೋಷ್ಯಾ ವಾರ್ಯಾಣಿ ಚಿ॒ತ್ರಂ ಕೇ॒ತುಂ ಕೃಣುತೇ॒ ಚೇಕಿ॑ತಾನಾ .
ಈ॒ಯುಷೀ॑ಣಾಮುಪಮಾ ಶಶ್ವತೀನಾಂ ವಿಭಾತೀ॒ನಾಂ ಪ್ರಥ॒ಮೋಷಾ ವ್ಯ॑ಶ್ವೈತ್ ..

1.113.15

ಉದೀರ್ಧ್ವಂ ಜೀ॒ವೋ ಅಸುರ್ನ ಆಗಾದಪ॒ ಪ್ರಾಗಾತ್ತಮ ಆ ಜ್ಯೋತಿರೇತಿ .

ಆರೈ॒ಕ್ಪಂಥಾಂಯಾತವೇ॒ ಸೂರ್ಯಾಯಾಗನ್ಮ॒ ಯತ್ರ॑ ಪ್ರತಿ॒ರಂತ ಆಯುಃ .. 1.113.16
ಸ್ಯೂಮ॑ನಾ ವಾಚ ಉದಿಯರ್ತಿ ವಹ್ನಿಃ ಸ್ತವಾ॑ನೋ ರೇಭ ಉ॒ಷಸೋ ವಿಭಾ॒ತೀಃ .
ಅ॒ದ್ಯಾ ತದುಚ್ಛ ಗೃಣತೇ ಮ॑ಘೋನ್ಯ॒ಸ್ಮೇ ಆಯು॒ರ್ನಿ ದ॑ಿದೀಹಿ ಪ್ರ॒ಜಾವ॑ತ್ .. 1.113.17

ಯಾ ಗೋಮತೀರು॒ಷಸಃ ಸರ್ವ॑ವೀರಾ ವ್ಯು॒ಚ್ಛಂತಿ ದಾ॒ಶುಷೇ॒ ಮರ್ತ್ಯಾ॑ಯ .

ವಾಯೋರಿವ ಸೂ॒ನೃತಾ॑ನಾಮುದರ್ಕೇ ತಾ ಅ॑ಶ್ವ॒ದಾ ಅ॑ಶ್ನವತ್ಸೋಮಸುತ್ವಾ॑ ..
1.113.18

ಮಾತಾ ದೇವಾನಾ॒ಮದಿತೇ॒ರನೀಕಂ ಯ॒ಜ್ಞಸ್ಯ॑ ಕೇ॒ತುರ್ಬೃಹ॒ತೀ ವಿ ಭಾ॑ಹಿ .

ಪ್ರ॒ಶ॒ಸ್ತಿ॒ಕೃದ್ಬ್ರಹ್ಮ॑ಣೇ ನೋ ವ್ಯು1॒॑ಚ್ಛಾ ನೋ ಜನೇ॑ ಜನಯ ವಿಶ್ವವಾರೇ .. 1.113.19
ಯಚ್ಚಿತ್ರಮಪ್ನ॑ ಉ॒ಷಸೋ॒ ವಹಂ॑ತೀಜಾನಾಯ ಶಶಮಾನಾಯ ಭ॒ದ್ರಂ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.113.20

ಇ॒ಮಾ ರು॒ದ್ರಾಯ ತ॒ವಸೇ॑ ಕಪ॒ರ್ದಿನೇ॑ ಕ್॒ಷಯದ್ವೀರಾಯ॒ ಪ್ರ ಭ॑ರಾಮಹೇ ಮ॒ತೀಃ .
ಯಥಾ॒ ಶಮಸ॑ದ್ದ್ವಿಪದೇ॒ ಚತುಷ್ಪದೇ॒ ವಿಶ್ವಂ॑ ಪುಷ್ಟಂ ಗ್ರಾಮೇ ಅ॒ಸ್ಮಿನ್ನನಾತು॒ರಂ ..

1.114.01

ಮೃಳಾ ನೋ ರುದ್ರೋತ ನೋ ಮಯ॑ಸ್ಕೃಧಿ ಕ್॒ಷಯದ್ವೀರಾಯ॒ ನಮಸಾ ವಿಧೇಮ
ತೇ .
ಯಚ್ಛಂ ಚ॒ಯೋಶ್ಚ ಮನುರಾಯೇಜೇ ಪ॒ಿತಾ ತದಶ್ಯಾಮ ತವ॑ ರುದ್ರ ಪ್ರಣೀ॑ತಿಷು ..
1.114.02

ಅ॒ಶ್ಯಾಮ ತೇ ಸುಮತಿಂ ದೇ॑ವಯಜ್ಯಯಾ॑ ಕ್॒ಷಯದ್ವೀರಸ್ಯ॒ ತವ॑ ರುದ್ರ ಮೀಢ್ವಃ .
ಸು॒ಮ್ನಾ॒ಯನ್ನಿದ್ವಿಶೋ ಅ॒ಸ್ಮಾಕಮಾ ಚ॒ರಾರಿಷ್ಟವೀರಾ ಜುಹವಾಮ ತೇ ಹ॒ವಿಃ ..

1.114.03

ತ್ವೇಷಂ ವ॒ಯಂ ರು॒ದ್ರಂ ಯ॑ಜ್ಞ॒ಸಾಧಂ ವಂ॒ಕುಂ ಕ॒ವಿಮವ॑ಸೇ ನಿ ಹ್ವ॑ಯಾಮಹೇ .
ಆ॒ರೇ ಅ॒ಸ್ಮದ್ದೈವ್ಯಂ ಹೇಳೋ॑ ಅಸ್ಯತು ಸುಮತಿಮಿದ್ವ॒ಯಮಸ್ಯಾ ವೃಣೀಮಹೇ ..

1.114.04

ದಿ॒ವೋ ವ॑ರಾಹಮ॑ರುಷಂ ಕ॑ಪ॒ರ್ದಿನಂ ತ್ವೇಷಂ ರೂ॒ಪಂ ನಮಸಾ॒ ನಿ ಹ್ವ॑ಯಾಮಹೇ
.

ಹಸ್ತೇ ಬಿಭ್ರ॑ದ್ಭೇಷಜಾ ವಾರ್ಯಾಣಿ॒ ಶರ್ಮ ವರ್ಮ ಚ್ಛರ್ದಿರ॒ಸ್ಮಭ್ಯಂ ಯಂಸತ್ ..

1.114.05

ಇ॒ದಂ ಪ॒ಿತ್ರೇ ಮ॒ರುತಾ॑ಮುಚ್ಯತೇ ವಚಃ ಸ್ವಾದೋಃ ಸ್ವಾದೀ॑ಯೋ ರುದ್ರಾಯ॒
ವರ್ಧ॑ನಂ .

ರಾಸ್ವಾ॑ ಚ ನೋ ಅಮೃತ ಮರ್ತ॒ಭೋಜನಂ ತ್ಮನೇ॑ ತೋಕಾಯ॒ ತನಯಾಯಮೃಳ
.. 1.114.06

ಮಾ ನೋ॑ ಮ॒ಹಾಂತ॑ಮು॒ತ ಮಾ ನೋ ಅರ್ಭಕಂ ಮಾ ನ॒ ಉಕ್ಷಂತಮು॒ತ ಮಾ ನ॑
ಉಕ್ಷಿ॒ತಂ .

ಮಾ ನೋ॑ ವಧೀಃ ಪ॒ಿತರಂ ಮೋತ ಮಾತರಂ ಮಾ ನಃ॑ ಪ್ರಿ॒ಯಾಸ್ತನ್ವೋ ರುದ್ರ
ರೀರಿಷಃ .. 1.114.07
ಮಾ ನ॑ಸ್ತೋಕೇ ತನಯೇಮಾ ನ॑ ಆ॒ಯೌಮಾ ನೋ ಗೋಷು॒ ಮಾ ನೋ॒ ಅಶ್ವೇ॑ಷು
ರೀರಿಷಃ .

ವೀರಾನ್ಮಾ ನೋ ರುದ್ರ ಭಾಮಿತೋ ವ॑ಧೀರ್ಹವಿಷ್ಮಂತಃ॒ ಸದ॒ಮಿತ್ತ್ವಾ॑ ಹವಾಮಹೇ
.. 1.114.08

ಉಪ ತೇ॒ ಸ್ತೋಮಾನ್ಪಶುಪಾ ಇ॒ವಾಕ॑ರಂ॒ ರಾಸ್ವಾ॑ ಪಿತರ್ಮರುತಾಂ ಸು॒ಮ್ನಮ॒ಸ್ಮೇ .
ಭ॒ದ್ರಾ ಹಿ ತೇ ಸುಮತಿರ್ಮೃಳ॒ಯತ್ತಮಾಥಾ ವ॒ಯಮವ ಇತ್ತೇ ವೃಣೀಮಹೇ ..

1.114.09

ಆ॒ರೇ ತೇ॑ ಗೋ॒ಘ್ನಮು॒ತ ಪೂ॑ರುಷಘ್ನಂ ಕ್ಷಯ॑ದ್ವೀರ ಸು॒ಮ್ನಮಸ್ಮೇ ತೇ ಅಸ್ತು .
ಮೃಳಾ ಚ॑ ನೋ॒ ಅಧಿ॑ ಚ ಬ್ರೂಹಿ ದೇವಾಧಾ॑ ಚ ನಃ॒ ಶರ್ಮ॑ ಯಚ್ಛ ದ್ವಿಬರ್ಹಾಃ ..
1.114.10

ಅವೋ॑ಚಾಮ ನಮೋ॑ ಅಸ್ಮಾ ಅವ॒ಸ್ಯವಃ॑ ಶೃಣೋತು ನೋ॒ ಹವಂ ರುದ್ರೋ
ಮ॒ರುತ್ವಾ॑ನ್ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.114.11

ಚಿ॒ತ್ರಂ ದೇವಾನಾ॒ಮುದ॑ಗಾದನೀಕಂ॒ ಚಕ್ಷು॑ರ್ಮಿತ್ರಸ್ಯ॒ ವರುಣಸ್ಯಾಗ್ನೇಃ .
ಆಪ್ರಾ॒ ದ್ಯಾವಾಪೃಥಿ॒ವೀ ಅಂತರಿ॑ಕ್ಷಂ॒ ಸೂರ್ಯ॑ ಆ॒ತ್ಮಾ ಜಗತಸ್ತ॒ಸ್ಥುಷಶ್ಚ .. 1.115.01
ಸೂರ್ಯೋ ದೇವೀಮು॒ಷಸಂ ರೋಚಮಾನಾಂ॒ ಮರ್ಯೋ ನಯೋಷಾಮ॒ಭ್ಯೇತಿ
ಪ॒ಶ್ಚಾತ್ .

ಯತ್ರಾ ನರೋ ದೇವ॒ಯಂತೋ ಯುಗಾನಿ॑ ವಿತನ್ವತೇ ಪ್ರತಿ॑ ಭ॒ದ್ರಾಯ॑ ಭ॒ದ್ರಂ ..

1.115.02

ಭ॒ದ್ರಾ ಅಶ್ವಾ ಹ॒ರಿತಃ॒ ಸೂರ್ಯ॑ಸ್ಯ ಚ॒ಿತ್ರಾ ಏತಗ್ವಾ ಅನುಮಾದ್ಯಾಸಃ .
ನ॒ಮ॒ಸ್ಯಂತೋ ದಿ॒ವ ಆ ಪೃಷ್ಠಮ॑ಸ್ಥುಃ ಪರಿ॒ ದ್ಯಾವಾಪೃಥಿವೀಯಂತಿ ಸ॒ದ್ಯಃ .. 1.115.03
ತತ್ಸೂರ್ಯಸ್ಯ ದೇವ॒ತ್ವಂ ತನ್ಮ॑ಹಿ॒ತ್ವಂ ಮ॒ಧ್ಯಾ ಕರ್ತೋರ್ವಿತತಂ ಸಂ ಜ॑ಭಾರ .

ಯ॒ದೇದಯು॑ಕ್ತ ಹ॒ರಿತಃ ಸ॒ಧಸ್ಥಾದಾದ್ರಾತ್ರೀ॒ ವಾಸಸ್ತನುತೇ ಸಿ॒ಮಸ್ಮೈ .. 1.115.04

ತನ್ಮಿ॒ತ್ರಸ್ಯ ವರುಣಸ್ಯಾಭಿ॒ಚಕ್ಷೇ ಸೂರ್ಯೋ ರೂ॒ಪಂ ಕೃಣುತೇ॒ ದ್ಯೋರುಪಸ್ಥೇ॑ .
ಅ॒ನಂ॒ತಮನ್ಯದ್ರುಶದಸ್ಯ ಪಾಜಃ ಕೃಷ್ಣಮ॒ನ್ಯದ್ಧ॒ರಿತಃ ಸಂ ಭ॑ರಂತಿ .. 1.115.05

ಅ॒ದ್ಯಾ ದೇವಾ॒ ಉದಿತಾ॒ ಸೂರ್ಯಸ್ಯ ನಿರಂಹ॑ಸಃ ಪಿಪೃತಾ ನಿರವ॒ದ್ಯಾತ್ .

ತನ್ನೋ ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತ ದ್ಯೌಃ
.. 1.115.06

ನಾಸ॑ತ್ಯಾಭ್ಯಾಂ ಬ॒ರ್ಹಿರಿ॑ವ॒ ಪ್ರ ವೃಂಜೇ॒ ಸ್ತೋಮಾಁ ಇಯರ್ಮ್ಯಭ್ರಿಯೇವ॒ ವಾತಃ .
ಯಾವರ್ಭ॑ಗಾಯ ವಿಮದಾಯ॑ ಜಾಯಾಂ ಸೇನಾ॒ಜುವಾ॑ ನ್ಯೂ॒ಹತೂ ರಥೇನ ..

1.116.01

ವೀಳು॒ಪತ್ಮಭಿರಾಶುಹೇಮ॑ಭಿರ್ವಾ ದೇವಾನಾಂ ವಾ ಜೂ॒ತಿಭಿಃ ಶಾಶ॑ದಾನಾ .
ತದ್ರಾಸಭೋ ನಾಸತ್ಯಾ ಸ॒ಹಸ್ರ॑ಮಾಜಾ ಯ॒ಮಸ್ಯ॑ ಪ್ರ॒ಧನೇ॑ ಜಿಗಾಯ .. 1.116.02

ತುಗ್ರೋ ಹ ಭು॒ಜ್ಯುಮಶ್ವಿನೋದಮೇಘೇ ರ॒ಯಿಂ ನ ಕಶ್ಚಿ॑ನ್ಮಮೃವಾಁ ಅವಾ॑ಹಾಃ .
ತಮೂಹಥುರ್ನೌ॒ಭಿರಾ॑ತ್ಮನ್ವತೀ॑ಭಿರಂತರಿಕ್ಷಪ್ರುದ್ಭಿರಪೋ॑ದಕಾಭಿಃ .. 1.116.03
ತಿ॒ಸ್ರಃ ಕ್ಷಪ॒ಸ್ತ್ರಿರಹಾತಿ॒ವ್ರಜದ್ಭಿ॒ರ್ನಾಸತ್ಯಾ ಭುಜ್ಯುಮೂಹಥುಃ ಪತಂ॒ಗೈಃ .
ಸ॒ಮುದ್ರಸ್ಯ॒ ಧನ್ವನ್ನಾರ್ದ್ರಸ್ಯ॑ ಪಾರೇ ತ್ರಿಭೀ ರಥೈಃ॑ ಶ॒ತಪದ್ಭಿಃ॒ ಷಳಶ್ವೈಃ .. 1.116.04
ಅ॒ನಾ॒ರಂ॒ಭ॒ಣೇ ತದವೀರಯೇಥಾಮನಾಸ್ಥಾನೇ ಅ॑ಗ್ರಭಣೇ ಸ॑ಮುದ್ರೇ .
ಯದಶ್ವಿನಾ ಊ॒ಹಥು॑ರ್ಭುಜ್ಯುಮಸ್ತಂ॑ ಶ॒ತಾರಿತ್ರಾಂ ನಾವ॑ಮಾತಸ್ಥಿವಾಂಸಂ ..

1.116.05

ಯಮ॑ಶ್ವಿನಾ ದ॒ದಥುಃ ಶ್ವೇತಮಶ್ವಮ॒ಘಾಶ್ವಾಯ॒ ಶಶ್ವದಿತ್ಸ್ವ॒ಸ್ತಿ .
ತದ್ವಾಂ ದಾತ್ರಂ ಮಹಿ ಕೀ॒ರ್ತೇನ್ಯಂ ಭೂತ್ಪೈ॒ದ್ವೋ ವಾಜೀ ಸದ॒ಮಿದ್ಧವ್ಯೋ ಅ॒ರ್ಯಃ
.. 1.116.06

ಯುವಂ ನ॑ರಾ ಸ್ತುವತೇ ಪ॑ಜ್ರಿ॒ಯಾಯ ಕ॒ಕ್ಷೀವ॑ತೇ ಅರದತಂ ಪುರಂಧಿಂ .

ಕಾರೋತ॒ರಾಚ್ಛ॒ಫಾದಶ್ವ॑ಸ್ಯ ವೃಷ್ಣಃ ಶ॒ತಂ ಕುಂ॒ಭಾಁ ಅ॑ಸಿಂಚತಂ॒ ಸುರಾ॑ಯಾಃ .. 1.116.07
ಹಿ॒ಮೇನಾಗ್ನಿಂ ಘ್ರಂಸಮವಾರಯೇಥಾಂ ಪಿತುಮತೀ॒ಮೂರ್ಜಮಸ್ಮಾ ಅಧತ್ತಂ .

ಋ॒ಬೀಸೇ॒ ಅತ್ರಿಮಶ್ವಿನಾವ॑ನೀತಮುನ್ನಿ॑ನ್ಯಥುಃ ಸರ್ವ॑ಗಣಂ ಸ್ವ॒ಸ್ತಿ .. 1.116.08
ಪರಾ॑ವ॒ತಂ ನಾ॑ಸತ್ಯಾನುದೇಥಾಮುಚ್ಚಾಬು॑ಧ್ನಂ ಚಕ್ರಥುರ್ಜಿಹ್ಮಬಾರಂ .

ಕ್ಷರನ್ನಾಪೋ॒ ನ ಪಾಯನಾಯ ರಾ॒ಯೇ ಸ॒ಹಸ್ರಾ॑ಯ॒ ತೃಷ್ಯತೇ ಗೋತಮಸ್ಯ ..

1.116.09

ಜುಜು॒ರುಷೋ ನಾಸತ್ಯೋ॒ತ ವ॒ವ್ರಿಂ ಪ್ರಾಮುಂಚತಂ ದ್ರಾ॒ಪಿಮಿ॑ವ॒ ಚ್ಯವಾನಾತ್ .

ಪ್ರಾತಿರತಂ ಜಹಿತಸ್ಯಾಯುರ್ದಸ್ರಾದಿತ್ಪತಿ॑ಮಕೃಣುತಂ ಕ॒ನೀನಾಂ॑ .. 1.116.10
ತದ್ವಾಂ ನರಾ ಶಂಸ್ಯಂ ರಾಧ್ಯಂ ಚಾಭಿಷ್ಟಿ॒ಮನ್ನಾಸತ್ಯಾ॒ ವರೂಥಂ .

ಯದ್ವಿದ್ವಾಂಸಾ॑ ನಿ॒ಧಿಮಿ॒ವಾಪಗೂಳ್ಹ॒ಮುದ್ದರ್ಶ॒ತಾದೂ॒ಪಥುರ್ವಂದನಾಯ ..

1.116.11

ತದ್ವಾಂ ನರಾ ಸ॒ನಯೇ ದಂಸ ಉ॒ಗ್ರಮಾವಿಷ್ಕೃಣೋಮಿ ತನ್ಯತುರ್ನ ವೃಷ್ಟಿಂ .

ದ॒ಧ್ಯಙ್ಹ॒ ಯನ್ಮಧ್ವಾಥರ್ವ॒ಣೋ ವಾಮಶ್ವಸ್ಯ ಶೀ॒ರ್ಷ್ಣಾ ಪ್ರ ಯದೀ॑ಮುವಾಚ॑ ..
1.116.12

ಅಜೋಹವೀನ್ನಾಸತ್ಯಾ ಕ॒ರಾ ವಾಂ ಮ॒ಹೇ ಯಾಮನ್ಪುರುಭುಜಾ॒ ಪುರಂಧಿಃ .
ಶ್ರು॒ತಂ ತಚ್ಛಾಸು॑ರಿವ ವಧ್ರಿಮತ್ಯಾ ಹಿರಣ್ಯಹಸ್ತಮಶ್ವಿನಾವದತ್ತಂ .. 1.116.13

ಆ॒ಸ್ನೋ ವೃಕಸ್ಯ ವರ್ತಿ॑ಕಾಮಭೀಕೇ॑ ಯು॒ವಂ ನ॑ರಾ ನಾಸತ್ಯಾಮುಮುಕ್ತಂ .

ಉ॒ತೋ ಕ॒ವಿಂಪು॑ರುಭುಜಾಯು॒ವಂಹ॒ ಕೃಪಮಾಣಮಕೃಣುತಂವಿ॒ಚಕ್ಷೇ .. 1.116.14
ಚ॒ರಿತ್ರಂ ಹಿ ವೇರಿ॒ವಾಚ್ಛೇದಿ ಪ॒ರ್ಣಮಾಜಾ ಖೇ॒ಲಸ್ಯ॒ ಪರಿತಕ್ಮ್ಯಾಯಾಂ .

ಸ॒ದ್ಯೋ ಜಂಘಾಮಾಯಸೀಂ ವಿ॒ಶ್ಪಲಾಯೈ ಧನೇ॑ ಹಿ॒ತೇ ಸರ್ತವೇ॒ ಪ್ರತ್ಯಧತ್ತಂ ..

1.116.15

ಶ॒ತಂ ಮೇಷಾನ್ವೃ॒ಕ್ಯೇ ಚಕ್ಷದಾನಮೃ॒ಜ್ರಾಶ್ವಂ ತಂ ಪ॒ಿತಾಂಧಂ ಚ॑ಕಾರ .

ತಸ್ಮಾ ಅ॒ಕ್ಷೀ ನಾ॑ಸತ್ಯಾ ವ॒ಿಚಕ್ಷ॒ ಆಧ॑ತ್ತಂ ದಸ್ರಾ ಭಿಷಜಾವನ॒ರ್ವನ್ .. 1.116.16

ಆ ವಾಂ ರಥಂ॑ ದುಹಿತಾ ಸೂರ್ಯಸ್ಯ ಕಾರ್ಷ್ಮೇವಾತಿಷ್ಠದರ್ವ॑ತಾ॒ ಜಯಂತೀ .
ವಿಶ್ವೇ ದೇ॒ವಾ ಅನ್ವಮನ್ಯಂತ ಹೃದ್ಭಿಃ ಸಮು॑ ಶ್ರಿಯಾ ನಾ॑ಸತ್ಯಾ ಸಚೇಥೇ .. 1.116.17
ಯದಯಾತಂ ದಿವೋ॑ದಾಸಾಯ ವ॒ರ್ತಿರ್ಭರದ್ವಾ॑ಜಾಯಾಶ್ವಿನಾ ಹಯಂತಾ .
ರೇವದು॑ವಾಹಸಚ॒ನೋ ರಥೋವಾಂವೃಷಭಶ್ಚ ಶಿಂಶುಮಾರ॑ಶ್ಚಯುಕ್ತಾ .. 1.116.18
ರ॒ಯಿಂ ಸು॑ಕ್॒ಷತ್ರಂ ಸ್ವ॑ಪ॒ತ್ಯಮಾಯುಃ॑ ಸು॒ವೀರ್ಯಂ ನಾಸತ್ಯಾ ವಹಂ॑ತಾ .
ಆ ಜ॒ಹ್ನಾವೀಂ ಸಮನ॒ಸೋಪ ವಾಜೈ॒ಸ್ತ್ರಿರಹ್ನೋ ಭಾ॒ಗಂ ದಧ॑ತೀಮಯಾತಂ ..

1.116.19

ಪರಿವಿಷ್ಟಂ ಜಾಹುಷಂ ವಿ॒ಶ್ವತಃ॑ ಸೀಂ ಸುಗೇಭಿರ್ನಕ್ತ॑ಮೂಹಥೂ ರಜೋಭಿಃ .
ವಿ॒ಭಿಂದುನಾ॑ ನಾಸತ್ಯಾ ರಥೇನ॒ ವಿ ಪರ್ವ॑ತಾಁ ಅಜರ॒ಯೂ ಅ॑ಯಾತಂ .. 1.116.20

ಏಕ॑ಸ್ಯಾ ವಸ್ತೋರಾವತಂ ರಣಾಯ॒ ವಶಮಶ್ವಿನಾ ಸ॒ನಯೇ ಸ॒ಹಸ್ರಾ॑ .
ನಿರಹತಂ ದು॒ಚ್ಛುನಾ ಇಂದ್ರ॑ವಂತಾ ಪೃಥುಶ್ರವ॑ಸೋ ವೃಷಣಾವರಾ॑ತೀಃ .. 1.116.21
ಶ॒ರಸ್ಯ ಚಿದಾರ್ಚತ್ಕಸ್ಯಾ॑ವ॒ತಾದಾ ನೀಚಾದುಚ್ಚಾ ಚ॑ಕ್ರಥುಃ॒ ಪಾತ॑ವೇ ವಾಃ .
ಶ॒ಯವೇ ಚಿನ್ನಾಸತ್ಯಾ ಶಚೀ॑ಭ॒ಿರ್ಜಸು॑ರಯೇ ಸ್ತರ್ಯಂ ಪಿಪ್ಯಥುರ್ಗಾಂ .. 1.116.22

ಅ॒ವ॒ಸ್ಯತೇ ಸ್ತು॑ವ॒ತೇ ಕೃಷ್ಣಿ॒ಯಾಯಋಜೂಯತೇ ನಾ॑ಸತ್ಯಾ॒ ಶಚೀಭಿಃ .
ಪ॒ಶುಂ ನ ನ॒ಷ್ಟಮಿವ॒ ದರ್ಶ॑ನಾಯ ವಿಷ್ಣಾಪ್ವಂ॑ ದದಥು॒ರ್ವಿಶ್ವಕಾಯ .. 1.116.23

ದಶ॒ ರಾತ್ರೀರಶಿವೇನಾ॒ ನವ॒ ದ್ಯೂನವ॑ನದ್ಧಂ ಶ್ನಥಿತಮ॒ಪ್ಸ್ವ1 ॒॑ನ್ತಃ .
ವಿಪ್ರು॑ತಂ ರೇಭಮುದನಿ॒ ಪ್ರವೃಕ್ತಮುನ್ನಿ॑ನ್ಯಥುಃ ಸೋಮ॑ಮಿವ ಸ್ರುವೇಣ॑ .. 1.116.24
ಪ್ರ ವಾಂ ದಂಸಾಂ॑ಸ್ಯಶ್ವಿನಾವವೋಚಮಸ್ಯ ಪತಿಃ ಸ್ಯಾಂ ಸು॒ಗವಃ॑ ಸು॒ವೀರಃ .
ಉ॒ತ ಪಶ್ಯನ್ನಶ್ನುವಂದೀ॒ರ್ಘಮಾಯುರಸ್ತಮಿ॒ವೇಜ್ಜರಿ॒ಮಾಣಂ॑ ಜಗಮ್ಯಾಂ ..

1.116.25

ಮಧ್ವಃ॒ ಸೋಮಸ್ಯಾಶ್ವಿನಾ ಮದಾಯ ಪ್ರ॒ತ್ನೋ ಹೋತಾ ವಿ॑ವಾಸತೇ ವಾಂ .

ಬ॒ರ್ಹಿಷ್ಮತೀ ರಾ॒ತಿರ್ವಿಶ್ರಿತಾ॒ ಗೀರಿ॒ಷಾ ಯಾ॑ತಂ ನಾಸತ್ಯೋಪ ವಾಜೈಃ॑ .. 1.117.01
ಯೋ ವಾಮಶ್ವಿನಾ॒ ಮನಸೋ॒ ಜವೀ॑ಯಾ॒ನ್ರಥಃ ಸ್ವಶ್ವೋ ವಿಶ॑ ಆ॒ಜಿಗಾ॑ತಿ .

ಯೇನ॒ ಗಚ್ಛ॑ಥಃ ಸು॒ಕೃತೋ ದುರೋಣಂ ತೇನ ನರಾ ವ॒ರ್ತಿರಸ್ಮಭ್ಯಂ ಯಾತಂ ..

1.117.02

ಋಷಿಂ ನರಾವಂಹ॑ಸಃ॒ ಪಾಂಚಜನ್ಯಮೃಬೀಸಾದತ್ರಿಂ ಮುಂಚಥೋ ಗ॒ಣೇನ .

ಮಿ॒ನಂತಾ ದಸ್ಯೋರಶಿವಸ್ಯ ಮಾಯಾ ಅ॑ನುಪೂ॒ರ್ವಂ ವೃ॑ಷಣಾ ಚೋದಯಂತಾ ..
1.117.03

ಅಶ್ವಂ ನ ಗೂಳ್ಹಮಶ್ವಿನಾ ದುರೇವೈ॒ರೃಷಿಂ॑ ನರಾ ವೃಷಣಾ ರೇಭಮ॒ಪ್ಸು .
ಸಂ ತಂ ರಿ॑ಣೀಥೋ ವಿಪ್ರುತಂ॒ ದಂಸೋ॑ಭ॒ಿರ್ನ ವಾಂ ಜೂರ್ಯಂತಿ ಪೂರ್ವ್ಯಾ ಕೃತಾನಿ॑
.. 1.117.04

ಸು॒ಷು॒ಪ್ವಾಂಸಂ ನ ನಿರೃತೇರುಪಸ್ಥೇ ಸೂರ್ಯಂ ನ ದ॑ಸ್ರಾ॒ ತಮ॑ಸಿ ಕ್ಷಿ॒ಯಂತಂ .

ಶು॒ಭೇ ರು॒ಕ್ಮಂ ನ ದ॑ರ್ಶ॒ತಂ ನಿಖಾತ॒ಮುದೂ॑ಪಥುರಶ್ವಿನಾ ವಂದ॑ನಾಯ .. 1.117.05

ತದ್ವಾಂ ನರಾ ಶಂಸ್ಯಂ ಪಜ್ರಿಯೇಣ ಕ॒ಕ್ಷೀವ॑ತಾ ನಾಸತ್ಯಾ॒ ಪರಿಜ್ಮನ್ .

ಶ॒ಫಾದಶ್ವಸ್ಯ ವಾಜಿನೋ॒ ಜನಾಯ ಶ॒ತಂ ಕುಂಭಾಁ ಅ॑ಸಿಂಚತಂ॒ ಮಧೂನಾಂ ..

1.117.06

ಯುವಂ ನ॑ರಾ ಸ್ತುವತೇ ಕೃ॑ಷ್ಣಿಯಾಯ॑ ವಿಷ್ಣಾ॒ಪ್ವಂ॑ ದದಥುರ್ವಿಶ್ವ॑ಕಾಯ .

ಘೋಷಾ॑ಯೈ ಚಿತ್ಪಿತೃಷದೇ ದುರೋಣೇ ಪತಿಂ ಜೂರ್ಯಂತ್ಯಾ ಅಶ್ವಿನಾವದತ್ತಂ ..

1.117.07

ಯುವಂ ಶ್ಯಾವಾಯ॒ ರುಶ॑ತೀಮದತ್ತಂ ಮ॒ಹಃ ಕ್ಷೋ॒ಣಸ್ಯಾಶ್ವಿನಾ ಕಣ್ವಾ॑ಯ .

ಪ್ರ॒ವಾಚ್ಯಂ ತದ್ವೃ॑ಷಣಾ ಕೃ॒ತಂ ವಾಂ॒ ಯನ್ನಾ॑ರ್ಷದಾಯ॒ ಶ್ರವೋ॑ ಅ॒ಧ್ಯಧತ್ತಂ ..

1.117.08

ಪುರೂ ವರ್ಪಾಂಸ್ಯಶ್ವಿನಾ॒ ದಧಾನಾ॒ ನಿ ಪೇ॒ದವಊಹಥುರಾ॒ಶುಮಶ್ವಂ॑ .
ಸ॒ಹ॒ಸ್ರಸಾಂ ವಾಜಿನಮಪ್ರ॑ತೀತಮಹಿಹನಂ ಶ್ರವಸ್ಯಂ1॒॑ ತರು॑ತ್ರಂ .. 1.117.09

ಏ॒ತಾನಿ॑ ವಾಂ ಶ್ರವಸ್ಯಾ॑ ಸುದಾನೂ ಬ್ರಹ್ಮಾಂಗೂ॒ಷಂ ಸದನಂ॒ ರೋದಸ್ಯೋಃ .
ಯದ್ವಾಂ ಪ॒ಜ್ರಾಸೋ ಅಶ್ವಿನಾ॒ ಹವಂ॑ತೇ ಯಾ॒ತಮಿ॒ಷಾ ಚ॑ ವಿ॒ದುಷೇ ಚ॒ ವಾಜಂ॑ ..
1.117.10

ಸೂ॒ನೋರ್ಮಾನೇನಾಶ್ವಿನಾ ಗೃಣಾ॒ನಾ ವಾಜಂ॒ ವಿಪ್ರಾಯ ಭುರಣಾ॒ ರದಂ॑ತಾ .
ಅ॒ಗಸ್ತ್ಯೇ ಬ್ರಹ್ಮ॑ಣಾ ವಾವೃಧಾನಾ ಸಂ ವಿ॒ಶ್ಪಲಾಂ ನಾಸತ್ಯಾರಿಣೀತಂ .. 1.117.11

ಕುಹಯಾಂತಾ॑ ಸುಷ್ಟುತಿಂ ಕಾವ್ಯಸ್ಯ ದಿವೋ ನಪಾತಾ ವೃಷಣಾ ಶಯು॒ತ್ರಾ .
ಹಿರಣ್ಯಸ್ಯೇವ ಕ॒ಲಶಂ ನಿಖಾ॑ತ॒ಮುದೂಪಥುರ್ದಶಮೇ ಅ॑ಶ್ವಿ॒ನಾಹನ್ .. 1.117.12

ಯುವಂ ಚ್ಯವಾನಮಶ್ವಿನಾ॒ ಜರಂ॑ತಂ ಪುನರ್ಯುವಾ॑ನಂ ಚಕ್ರಥುಃ ಶಚೀಭಿಃ .
ಯುವೋ ರಥಂ॑ ದುಹಿ॒ತಾ ಸೂರ್ಯಸ್ಯ ಸ॒ಹ ಶ್ರಿ॒ಯಾ ನಾಸತ್ಯಾವೃಣೀತ .. 1.117.13

ಯುವಂ ತುಗ್ರಾಯ ಪೂರ್ವ್ಯೇಭಿರೇವೈಃ॑ ಪುನರ್ಮನ್ಯಾವ॑ಭವತಂಯುವಾನಾ .
ಯುವಂ ಭುಜ್ಯುಮರ್ಣ॑ಸೋ ನಿಃ ಸ॑ಮುದ್ರಾದ್ವಿಭಿರೂಹಥುರೃಜ್ರೇಭಿರಶ್ವೈಃ॑ ..
1.117.14

ಅಜೋಹವೀದಶ್ವಿನಾ ತೌ॒ಗ್ರ್ಯೋ ವಾಂ ಪ್ರೋಳ್ಹಃ॑ ಸಮು॒ದ್ರಮವ್ಯ॒ಥಿರ್ಜ॑ಗ॒ನ್ವಾನ್ .

ನಿಷ್ಟಮೂಹಥುಃ ಸು॒ಯುಜಾ ರಥೇನ॒ ಮನೋ॑ಜವಸಾ ವೃಷಣಾ ಸ್ವ॒ಸ್ತಿ .. 1.117.15
ಅಜೋಹವೀದಶ್ವಿನಾ॒ ವರ್ತಿ॑ಕಾ ವಾಮಾಸ್ನೋ ಯತ್ಸೀಮಮುಂಚತಂ ವೃಕ॑ಸ್ಯ .

ವಿ ಜ॒ಯುಷಾ॑ ಯಯಥುಃ ಸಾನ್ವದ್ರೇರ್ಜಾ॒ತಂ ವಿ॒ಷ್ವಾಚೋ॑ ಅಹತಂ ವಿ॒ಷೇಣ ..

1.117.16

ಶ॒ತಂ ಮೇಷಾನ್ವೃ॒ಕ್ಯೇ ಮಾಮಹಾನಂ ತಮಃ ಪ್ರಣೀತ॒ಮಶಿವೇನ ಪ॒ಿತ್ರಾ .
ಆಕ್ಷೀ ಋ॒ಜ್ರಾಶ್ವೇ ಅಶ್ವಿನಾವಧತ್ತಂ ಜ್ಯೋತಿರಂ॒ಧಾಯ॑ ಚಕ್ರಥುರ್ವಿಚಕ್ಷೇ॑ .. 1.117.17
ಶು॒ನಮಂಧಾಯ॒ ಭರ॑ಮಹ್ವಯತ್ಸಾ ವೃಕೀರಶ್ವಿನಾ ವೃಷಣಾ॒ ನರೇತಿ॑ .
ಜಾರಃ ಕ॒ನೀನ ಇವ ಚಕ್ಷದಾ॒ನ ಋ॒ಜ್ರಾಶ್ವಃ॑ ಶ॒ತಮೇಕಂ॑ ಚ ಮೇ॒ಷಾನ್ .. 1.117.18

ಮ॒ಹೀ ವಾಮೂ॒ತಿರಶ್ವಿನಾ ಮಯೋಭೂರು॒ತ ಸ್ರಾ॒ಮಂ ಧಿ॑ಷ್ಣ್ಯಾ॒ ಸಂ ರ॑ಿಣೀಥಃ .
ಅಥಾಯುವಾಮಿದಹ್ವಯ॒ತ್ಪುರಂಧಿ॒ರಾಗ॑ಚ್ಛತಂ ಸೀಂ ವೃಷಣಾ॒ವವೋ॑ಭಿಃ .. 1.117.19
ಅಧೇ॑ನುಂ ದಸ್ರಾ ಸ್ತ॒ರ್ಯಂ1 ॒॑ ವಿಷ॑ಕ್ತಾ॒ಮಪಿನ್ವತಂ ಶ॒ಯವೇ ಅಶ್ವಿನಾ॒ ಗಾಂ .

ಯುವಂ ಶಚೀ॑ಭಿರ್ವಿಮದಾಯ॑ ಜಾ॒ಯಾಂ ನ್ಯೂಹಥುಃ ಪುರುಮಿ॒ತ್ರಸ್ಯ ಯೋಷಾಂ॑
.. 1.117.20

ಯವಂ ವೃಕೇಣಾಶ್ವಿನಾ॒ ವಪಂ॒ತೇಷಂ ದು॒ಹಂತಾ॒ ಮನುಷಾಯ ದಸ್ರಾ .
ಅ॒ಭಿ ದಸ್ಯುಂ ಬಕು॑ರೇಣಾ ಧಮಂತೋ॒ರು ಜ್ಯೋತಿಶ್ಚಕ್ರಥು॒ರಾರ್ಯಾಯ .. 1.117.21

ಆ॒ಥ॒ರ್ವ॒ಣಾಯಾಶ್ವಿನಾ ದಧೀಚೇಽಶ್ವ್ಯಂ ಶಿರಃ ಪ್ರತ್ಯೈ॑ರಯತಂ .

ಸವಾಂಮಧು ಪ್ರ ವೋಚದೃತಾ॒ಯಂತ್ವಾಷ್ಟ್ರಂಯದ್ದಸ್ರಾವಪಿಕಕ್ಷ್ಯಂ ವಾಂ .. 1.117.22
ಸದಾ॑ ಕವೀ ಸುಮತಿಮಾ ಚ॑ಕೇ ವಾಂ॒ ವಿಶ್ವಾ ಧಿಯೋ ಅಶ್ವಿನಾ॒ ಪ್ರಾವತಂ ಮೇ .
ಅ॒ಸ್ಮೇ ರ॒ಯಿಂ ನಾಸತ್ಯಾ ಬೃ॒ಹಂತಮಪತ್ಯಸಾಚಂ॒ ಶ್ರುತ್ಯಂ ರರಾಥಾಂ .. 1.117.23

ಹಿರಣ್ಯಹಸ್ತಮಶ್ವಿನಾ॒ ರರಾಣಾ ಪುತ್ರಂ ನ॑ರಾ ವಧ್ರಿಮತ್ಯಾ ಅ॑ದತ್ತಂ .

ತ್ರಿಧಾ॑ ಹ॒ ಶ್ಯಾವಮಶ್ವಿನಾ॒ ವಿಕಸ್ತಮುಜ್ಜೀವಸ ಐರಯತಂ ಸುದಾನೂ .. 1.117.24

ಏ॒ತಾನಿ॑ ವಾಮಶ್ವಿನಾ ವೀರ್ಯಾಣಿ॒ ಪ್ರ ಪೂ॒ರ್ವ್ಯಾಣ್ಯಾಯವೋ॑ಽವೋಚನ್ .

ಬ್ರಹ್ಮ॑ ಕೃಣ್ವಂತೋ ವೃಷಣಾ ಯುವಭ್ಯಾಂ॑ ಸು॒ವೀರಾ॑ಸೋ ವ॒ಿದಥ॒ಮಾ ವ॑ದೇಮ ..

1.117.25

ಆ ವಾಂ ರಥೋ ಅಶ್ವಿನಾ ಶ್ಯೇನಪ॑ತ್ವಾ ಸುಮೃಳೀಕಃ ಸ್ವವಾಁ ಯಾತ್ವರ್ವಾಙ್ .

ಯೋಮರ್ತ್ಯಸ್ಯ ಮನಸೋ ಜವೀ॑ಯಾಂತ್ರಿವಂಧುರೋ ವೃಷಣಾ॒ ವಾತರಂಹಾಃ ..
1.118.01

ತ್ರಿವಂ॒ಧು॒ರೇಣ ತ್ರಿವೃತಾ ರಥೇನ ತ್ರಿಚ॒ಕ್ರೇಣ ಸು॒ವೃತಾ ಯಾ॑ತಮರ್ವಾಕ್ .

ಪಿನ್ವತಂ॒ ಗಾ ಜಿನ್ವತ॒ಮರ್ವತೋ ನೋ ವ॒ರ್ಧಯತಮಶ್ವಿನಾ ವೀ॒ರಮಸ್ಮೇ .. 1.118.02
ಪ್ರ॒ವದ್ಯಾಮನಾ ಸು॒ವೃತಾ ರಥೇನ॒ ದಸ್ರಾ॑ವ॒ಿಮಂ ಶೃಣುತಂ॒ ಶ್ಲೋಕಮದ್ರೇಃ .
ಕಿಮಂಗ ವಾಂ॒ ಪ್ರತ್ಯವರ್ತಿಂ ಗಮಿಷ್ಠಾ॒ಹುರ್ವಿಪ್ರಾಸೋ ಅಶ್ವಿನಾ ಪುರಾಜಾಃ ..

1.118.03

ಆ ವಾಂ ಶ್ಯೇನಾಸೋ॑ ಅಶ್ವಿನಾ ವಹಂತು॒ ರಥೇ ಯು॒ಕ್ತಾಸ ಆ॒ಶವಃ॑ ಪತಂ॒ಗಾಃ .
ಯೇಅ॒ಪ್ತುರೋ ದಿ॒ವ್ಯಾಸೋ॒ ನ ಗೃಧ್ರಾ॑ ಅ॒ಭಿ ಪ್ರಯೋ ನಾಸತ್ಯಾ ವಹಂ॑ತಿ .. 1.118.04

ಆ ವಾಂ ರಥಂ॑ ಯುವ॒ತಿಸ್ತಿಷ್ಠದತ್ರ ಜು॒ಷ್ಟ್ವೀ ನ॑ರಾ ದುಹಿತಾ ಸೂರ್ಯಸ್ಯ .
ಪರಿ ವಾಮಶ್ವಾ ವಪು॑ಷಃ ಪತಂಗಾ ವಯೋ ವಹಂತ್ವರು॒ಷಾ ಅ॒ಭೀಕೇ॑ .. 1.118.05
ಉದ್ವಂದನಮೈರತಂ ದಂ॒ಸನಾಭ॒ಿರುದ್ರೇಭಂ ದ॑ಸ್ರಾ ವೃಷಣಾ॒ ಶಚೀ॑ಭಿಃ .
ನಿಷ್ಟೌಗ್ರ್ಯಂ ಪಾರಯಥಃ ಸಮುದ್ರಾತ್ಪುನ॒ಶ್ಚ್ಯವಾ॑ನಂ ಚಕ್ರಥುರ್ಯುವಾ॑ನಂ .. 1.118.06

ಯುವಮತ್ರ॒ಯೇಽವನೀತಾಯ ತ॒ಪ್ತಮೂರ್ಜಮೋ॒ಮಾನಮಶ್ವಿನಾವಧತ್ತಂ .

ಯುವಂ ಕಣ್ವಾ॒ಯಾಪಿರಿಪ್ತಾಯ॒ ಚಕ್ಷುಃ॒ ಪ್ರತ್ಯಧತ್ತಂ ಸುಷ್ಟುತಿಂ ಜುಜುಷಾ॒ಣಾ ..

1.118.07

ಯುವಂ ಧೇನುಂ ಶ॒ಯವೇ ನಾಧಿತಾಯಾಪಿ॑ನ್ವತಮಶ್ವಿನಾ ಪೂ॒ರ್ವ್ಯಾಯ .

ಅಮುಂಚತಂ ವರ್ತಿ॑ಕಾಮಂಹಸೋ ನಿಃ ಪ್ರತಿ॒ ಜಂಘಾಂ ವಿ॒ಶ್ಪಲಾಯಾ ಅಧತ್ತಂ ..

1.118.08

ಯುವಂ ಶ್ವೇತಂ ಪೇ॒ದವ॒ ಇಂದ್ರಜೂತಮಹಿ॒ಹನ॑ಮಶ್ವಿನಾದತ್ತಮಶ್ವಂ .

ಜೋ॒ಹೂತ್ರಮ॒ರ್ಯೋ ಅ॒ಭಿಭೂತಿಮುಗ್ರಂ ಸ॑ಹಸ್ರಸಾಂ ವೃಷಣಂ ವೀ॒ಡ್ವಂಗಂ ..

1.118.09

ತಾ ವಾಂ ನರಾ ಸ್ವವಸೇ ಸುಜಾತಾ ಹವಾಮಹೇ ಅಶ್ವಿನಾ ನಾಧ॑ಮಾನಾಃ .
ಆ ನ॒ಉಪ॒ ವಸುಮತಾ ರಥೇ॑ನ॒ ಗಿರೋ ಜುಷಾಣಾ ಸು॑ವ॒ಿತಾಯಯಾತಂ .. 1.118.10
ಆ ಶ್ಯೇ॒ನಸ್ಯ ಜವಸಾ ನೂತನೇನಾಸ್ಮೇ ಯಾತಂ ನಾಸತ್ಯಾ ಸ॒ಜೋಷಾಃ .
ಹವೇ॒ ಹಿ ವಾಮಶ್ವಿನಾ ರಾತಹವ್ಯಃ ಶಶ್ವತ್ತಮಾಯಾ ಉ॒ಷಸೋ ವ್ಯು॑ಷ್ಟೌ .. 1.118.11
ಆ ವಾಂ ರಥಂ॑ ಪುರುಮಾಯಂ ಮ॑ನೋಜುವಂ॑ ಜೀ॒ರಾಶ್ವಂ ಯ॒ಜ್ಞಿಯಂ ಜೀ॒ವಸೇ॑
ಹುವೇ .
ಸ॒ಹಸ್ರಕೇತುಂ ವ॒ನಿನಂ॑ ಶ॒ತದ್ವಸುಂ ಶ್ರುಷ್ಟೀವಾನಂ॑ ವರಿವೋಧಾಮಭಿ ಪ್ರಯಃ॑ ..
1.119.01

ಊ॒ರ್ಧ್ವಾ ಧೀತಿಃ ಪ್ರತ್ಯಸ್ಯ ಪ್ರಯಾ॑ಮ॒ನ್ಯಧಾ॑ಯ॒ಿ ಶಸ್ಮನ್ಸಮಯಂತ॒ ಆ ದಿಶಃ .
ಸ್ವದಾ॑ಮಿಘ॒ರ್ಮಂಪ್ರತಿಯಂತ್ಯೂ॒ತಯಆವಾಮೂರ್ಜಾನೀ॒ ರಥ॑ಮಶ್ವಿನಾರುಹತ್
.. 1.119.02

ಸಂ ಯನ್ಮಿಥಃ ಪ॑ಸ್ಪೃಧಾನಾಸೋ॒ ಅಗ್ಮತ ಶು॒ಭೇ ಮ॒ಖಾ ಅಮಿ॑ತಾ ಜಾಯವೋ॒
ರಣೇ॑ .
ಯುವೋರಹ ಪ್ರವಣೇ ಚೇಕಿತೇ ರಥೋ ಯದಶ್ವಿನಾ॒ ವಹ॑ಥಃ ಸೂ॒ರಿಮಾ ವರಂ ..

1.119.03

ಯುವಂ ಭುಜ್ಯುಂ ಭುರಮಾ॑ಣಂ॒ ವಿಭಿರ್ಗ॒ತಂ ಸ್ವಯುಕ್ತಿಭಿರ್ನಿವಹಂ॑ತಾ ಪ॒ಿತೃಭ್ಯ॒ ಆ
.

ಯಾ॒ಸಿ॒ಷ್ಟಂ ವ॒ರ್ತಿರ್ವೃ॑ಷಣಾ ವಿಜೇನ್ಯಂ1॒॑ ದಿವೋದಾಸಾಯ॒ ಮಹಿ ಚೇತಿ ವಾಮವಃ॑
.. 1.119.04

ಯುವೋರಶ್ವಿನಾ ವಪುಷೇ ಯುವಾಯುಜಂ ರಥಂ॒ ವಾಣೀ ಯೇಮತುರಸ್ಯ
ಶರ್ಧ್ಯಂ .

ಆ ವಾಂ॑ ಪತಿತ್ವಂ ಸ॒ಖ್ಯಾಯ॑ ಜ॒ಗ್ಮುಷೀ॒ ಯೋಷಾವೃಣೀತ ಜೇನ್ಯಾ॑ ಯುವಾಂ ಪತೀ॑
.. 1.119.05

ಯುವಂ ರೇಭಂ ಪರಿಷೂತೇರುರುಷ್ಯಥೋ ಹ॒ಿಮೇನ॑ ಘ॒ರ್ಮಂ ಪರಿತಪ್ತಮತ್ರ॑ಯೇ
.

ಯುವಂ ಶ॒ಯೋರವ॒ಸಂ ಪ॑ಿಪ್ಯಥು॒ರ್ಗವಿಪ್ರ ದೀರ್ಘೇಣ॒ ವಂದ॑ನಸ್ತಾರ್ಯಾಯುಷಾ
.. 1.119.06

ಯುವಂ ವಂದ॑ನಂ ನಿರೃ॑ತಂ ಜರಣ್ಯಯಾ॒ ರಥಂ॒ ನ ದ॑ಸ್ರಾ ಕರ॒ಣಾ ಸಮಿನ್ವಥಃ .
ಕ್ಷೇತ್ರಾದಾ ವಿಪ್ರಂ॑ ಜನಥೋ ವಿಪನ್ಯಯಾ ಪ್ರ ವಾಮತ್ರ॑ ವಿಧ॒ತೇ ದಂಸನಾ॑ ಭುವತ್
.. 1.119.07

ಅಗ॑ಚ್ಛತಂ॒ ಕೃಪ॑ಮಾಣಂ ಪರಾ॒ವತಿ॑ ಪಿ॒ತುಃ ಸ್ವಸ್ಯ ತ್ಯಜ॑ಸಾ ನಿಬಾ॑ಧಿತಂ .

ಸ್ವ॑ರ್ವತೀರಿತಊ॒ತೀರ್ಯು॒ವೋರಹಚಿ॒ತ್ರಾ ಅ॒ಭೀಕೇ॑ ಅಭವನ್ನಭಿಷ್ಟ॑ಯಃ .. 1.119.08
ಉ॒ತ ಸ್ಯಾ ವಾಂ ಮಧುಮ॒ನ್ಮಕ್ಷಿಕಾರಪನ್ಮದೇ ಸೋಮ॑ಸ್ಯೌಶಿಜೋ ಹು॑ವನ್ಯತಿ .

ಯುವಂ ದ॑ಧೀಚೋ ಮನ॒ ಆ ವ॑ಿವಾಸ॒ಥೋಽಥಾ ಶಿರಃ ಪ್ರತಿ ವಾಮಶ್ವ್ಯಂ ವದತ್ ..

1.119.09

ಯುವಂ ಪೇ॒ದವೇ॑ ಪುರುವಾರ॑ಮಶ್ವಿನಾ ಸ್ಪೃ॒ಧಾಂ ಶ್ವೇತಂ ತ॑ರುತಾರಂ॑ ದುವಸ್ಯಥಃ .
ಶರ್ಯೈರ॒ಭಿದ್ಯುಂ ಪೃತ॑ನಾಸು ದು॒ಷ್ಟರಂ ಚ॒ರ್ಕೃತ್ಯ॒ಮಿಂದ್ರಮಿವ ಚರ್ಷಣೀ॒ಸಹಂ ..

1.119.10

ಕಾ ರಾಧ॒ದ್ಧೋತ್ರಾಶ್ವಿನಾ ವಾಂ ಕೋ ವಾಂ॒ ಜೋಷ ಉ॒ಭಯೋಃ॑ .
ಕ॒ಥಾ ವಿ॑ಧಾತ್ಯಪ್ರ॑ಚೇತಾಃ .. 1.120.01
ವಿ॒ದ್ವಾಂಸಾವಿದ್ದುರಃ॑ ಪೃಚ್ಛೇದವಿ॑ದ್ವಾನಿತ್ಥಾಪ॑ರೋ ಅಚೇತಾಃ .
ನೂ ಚ॒ಿನ್ನು ಮರ್ತೇ ಅಕ್ರೌ .. 1.120.02
ತಾ ವ॒ಿದ್ವಾಂಸಾ॑ ಹವಾಮಹೇ ವಾಂ॒ ತಾ ನೋ ವಿ॒ದ್ವಾಂಸಾ ಮನ್ಮ ವೋಚೇತಮದ್ಯ .
ಪ್ರಾರ್ಚದ್ದಯ॑ಮಾನೋ ಯುವಾಕುಃ॑ .. 1.120.03
ವಿ ಪೃಚ್ಛಾಮಿ ಪಾಕ್ಯಾ॒3॒॑ ನ ದೇವಾನ್ವಷಟ್ಕೃತಸ್ಯಾದ್ಭು॒ತಸ್ಯ ದಸ್ರಾ .
ಪಾತಂ ಚ॒ ಸಹ್ಯಸೋ ಯುವಂ ಚ॒ ರಭ್ಯಸೋ ನಃ .. 1.120.04
ಪ್ರ ಯಾ ಘೋಷೇ ಭೃಗ॑ವಾಣೇ ನ ಶೋಭೇ ಯಯಾ ವಾ॒ಚಾ ಯಜ॑ತಿ ಪಜ್ರಿಯೋ
ವಾಂ .

ಪ್ರೈಷ॒ಯುರ್ನ ವಿ॒ದ್ವಾನ್ .. 1.120.05

ಶ್ರು॒ತಂ ಗಾಯ॒ತ್ರಂ ತಕವಾನಸ್ಯಾಹಂ ಚಿ॒ದ್ಧಿ ರಿ॒ರೇಭಾ॑ಶ್ವಿನಾ ವಾಂ .

ಆಕ್ಷೀ ಶುಭಸ್ಪತೀ॒ ದನ್ .. 1.120.06

ಯುವಂ ಹ್ಯಾಸ್ತಂ ಮ॒ಹೋ ರನ್ಯುವಂ ವಾ ಯನ್ನಿ॒ರತ॑ತಂಸತಂ .

ತಾ ನೋ ವಸೂ ಸುಗೋ॒ಪಾ ಸ್ಯಾ॑ತಂ ಪಾತಂ ನೋ ವೃಕಾದಘಾಯೋಃ .. 1.120.07
ಮಾ ಕಸ್ಮೈ ಧಾತಮಭ್ಯಮಿ॒ತ್ರಿಣೇ ನೋ ಮಾಕುತ್ರಾ ನೋ ಗೃ॒ಹೇಭ್ಯೋ ಧೇನವೋ॑
ಗುಃ .
ಸ್ತನಾ॒ಭುಜೋ ಅಶಿ॑ಶ್ವೀಃ .. 1.120.08
ದು॒ಹೀಯನ್ಮಿ॒ತ್ರಧಿತಯೇಯುವಾಕು॑ ರಾ॒ಯೇ ಚ॑ ನೋ ಮಿಮೀ॒ತಂ ವಾಜ॑ವತ್ಯೈ .

ಇ॒ಷೇ ಚ॑ ನೋ ಮಿಮೀತಂ ಧೇನುಮತ್ಯೈ .. 1.120.09

ಅ॒ಶ್ವಿನೋ॑ರಸನಂ॒ ರಥ॑ಮನಶ್ವಂ ವಾಜಿನೀವತೋಃ .
ತೇನಾಹಂ ಭೂರಿ॑ ಚಾಕನ .. 1.120.10

ಅ॒ಯಂ ಸ॑ಮಹಮಾ ತನೂಹ್ಯಾತೇ ಜನಾಁ ಅನು॑ .
ಸೋಮ॒ಪೇಯಂ ಸು॒ಖೋ ರಥಃ .. 1.120.11
ಅಧ ಸ್ವಪ್ನಸ್ಯ ನಿರ್ವಿ॒ದೇಽಭುಂಜತಶ್ಚ ರೇ॒ವತಃ .
ಉ॒ಭಾ ತಾ ಬಸ್ರಿ॑ ನಶ್ಯತಃ .. 1.120.12
ಕದಿತ್ಥಾ ನೄಁಃ ಪಾತ್ರಂ ದೇವಯತಾಂ ಶ್ರವದ್ಗಿರೋ ಅಂಗಿರಸಾಂ ತುರ॒ಣ್ಯನ್ .

ಪ್ರ ಯದಾನಡ್ವಿಶ ಆ ಹ॒ರ್ಮ್ಯಸ್ಯೋರು ಕ್ರಂಸತೇ ಅಧ್ವರೇ ಯಜ॑ತ್ರಃ .. 1.121.01
ಸ್ತಂಭೀದ್ಧ॒ ದ್ಯಾಂ ಸ ಧ॒ರುಣಂ ಪ್ರುಷಾಯದೃಭುರ್ವಾಜಾಯ॒ ದ್ರವಿಣಂ॒ ನರೋ ಗೋಃ
.

ಅನು ಸ್ವ॒ಜಾಂ ಮ॑ಹಿ॒ಷಶ್ಚಕ್ಷತ ವ್ರಾಂಮೇನಾಮಶ್ವಸ್ಯ॒ ಪರಿಮಾತರಂ ಗೋಃ .. 1.121.02
ನಕ್ಷ॒ದ್ಧವಮರು॒ಣೀಃ ಪೂ॒ರ್ವ್ಯಂ ರಾಟ್ ತುರೋ ವಿ॒ಶಾಮಂಗಿರಸಾ॒ಮನು ದ್ಯೂನ್ .

ತಕ್ಷ॒ದ್ವಜ್ರಂ ನಿಯುತಂ ತ॒ಸ್ತಂಭದ್ದ್ಯಾಂ ಚತುಷ್ಪದೇ॒ ನರ್ಯಾಯ ದ್ವಿಪಾದೇ॑ .. 1.121.03
ಅ॒ಸ್ಯ ಮದೇ॑ ಸ್ವ॒ರ್ಯಂ ದಾ ಋ॒ತಾಯಾಪೀವೃತಮು॒ಸ್ರಿಯಾಣಾಮನೀ॑ಕಂ .

ಯದ್ಧ॑ ಪ್ರ॒ಸರ್ಗೇ ತ್ರಿಕ॒ಕುಮ್ನಿವರ್ತ॒ದಪ॒ ದ್ರುಹೋ॒ ಮಾನುಷಸ್ಯ ದುರೋ ವಃ ..

1.121.04

ತುಭ್ಯಂ ಪಯೋಯತ್ಪಿ॒ತರಾವನೀ॑ತಾಂ॒ ರಾಧಃ ಸು॒ರೇತ॑ಸ್ತುರಣೇ॑ ಭುರಣ್ಯೂ .
ಶುಚಿ ಯತ್ತೇ ರೇಕ್ಣ ಆಯಜಂತ ಸಬ॒ರ್ದುಘಾಯಾಃ॒ ಪಯ॑ ಉ॒ಸ್ರಿಯಾಯಾಃ ..

1.121.05

ಅಧ ಪ್ರ ಜ॑ಜ್ಞೇ ತ॒ರಣಿರ್ಮಮತ್ತು॒ ಪ್ರ ರೋಚ್ಯಸ್ಯಾ ಉ॒ಷಸೋ ನ ಸೂರಃ .
ಇಂದುರ್ಯೇಭಿ॒ರಾಷ್ಟ॒ ಸ್ವೇದುಹವ್ಯೈಃ ಸ್ರುವೇಣ ಸಿಂ॒ಚಂಜರಣಾಭಿಧಾಮ .. 1.121.06

ಸ್ವಿ॒ಧ್ಮಾ ಯದ್ವನಧಿತಿರಪಸ್ಯಾತ್ಸೂರೋ॑ ಅಧ್ವರೇ ಪರಿ ರೋಧನಾ॒ ಗೋಃ .
ಯದ್ಧ॑ ಪ್ರಭಾಸಿ॒ ಕೃತ್ವ್ಯಾ॒ಁ ಅನು ದ್ಯೂನನರ್ವಿಶೇ ಪ॒ಶ್ವಿಷೇ॑ ತುರಾಯ॑ .. 1.121.07

ಅ॒ಷ್ಟಾ ಮ॒ಹೋ ದಿ॒ವ ಆದೋ॒ ಹರೀ ಇ॒ಹ ದ್ಯುಮ್ನಾ॒ಸಾಹ॑ಮ॒ಭಿಯೋ॑ಧಾನಉತ್ಸಂ॑
.

ಹರಿಂ॒ ಯತ್ತೇ ಮಂ॒ದಿನಂ ದು॒ಕ್ಷನ್ವೃ॒ಧೇ ಗೋರ॑ಭಸಮದ್ರಿ॑ಭಿರ್ವಾತಾಪ್ಯಂ .. 1.121.08

ತ್ವಮಾಯ॒ಸಂ ಪ್ರತಿ॑ ವರ್ತಯೋ ಗೋರ್ದಿವೋ ಅಶ್ಮಾನ॒ಮುಪ॑ನೀತಮೃಭ್ವಾ .
ಕುತ್ಸಾ॑ಯ॒ ಯತ್ರ॑ ಪುರುಹೂತ ವ॒ನ್ವಂಛುಷ್ಣಮನಂ॒ತೈಃ ಪ॑ರಿ॒ಯಾಸಿ ವ॒ಧೈಃ .. 1.121.09
ಪುರಾ ಯತ್ಸೂರ॒ಸ್ತಮ॑ಸೋ ಅಪೀ॑ತೇಸ್ತಮ॑ದ್ರಿವಃ ಫಲಿಗಂ ಹೇ॒ತಿಮಸ್ಯ .
ಶುಷ್ಣ॑ಸ್ಯ ಚ॒ಿತ್ಪರಿ॑ಹಿತಂ ಯದೋಜೋ ದಿ॒ವಸ್ಪರಿ ಸುಗ್ರ॑ಥಿತಂ ತದಾದಃ॑ .. 1.121.10
ಅನು ತ್ವಾ ಮ॒ಹೀ ಪಾಜ॑ಸೀ ಅಚ॒ಕ್ರೇ ದ್ಯಾವಾಕ್ಷಾಮಾ ಮದತಾಮಿಂದ್ರ॒ ಕರ್ಮನ್ .

ತ್ವಂ ವೃ॒ತ್ರಮಾಶಯಾ॑ನಂ ಸ॒ಿರಾಸು ಮ॒ಹೋ ವಜ್ರೇಣ ಸಿಷ್ವಪೋ ವ॒ರಾಹುಂ ..

1.121.11

ತ್ವಮಿಂದ್ರ ನರ್ಯೋ॒ ಯಾಁ ಅವೋ॒ ನೄಂತಿಷ್ಠಾ ವಾತಸ್ಯ ಸು॒ಯುಜೋ ವಹಿಷ್ಠಾನ್ .

ಯಂ ತೇ ಕಾವ್ಯ ಉ॒ಶನಾ ಮಂದಿನಂ ದಾದ್ವೃ॑ತ್ರಹಣಂ॒ ಪಾರ್ಯಂ ತತಕ್ಷ ವಜ್ರಂ ..

1.121.12

ತ್ವಂ ಸೂರೋ॑ ಹ॒ರಿತೋ ರಾಮಯೋ ನೄನ್ಭರಚ್ಚಕ್ರಮೇತ॑ಶೋ॒ ನಾಯಮಿಂ॑ದ್ರ .
ಪ್ರಾಸ್ಯ॑ ಪಾರಂ ನ॑ವ॒ತಿಂ ನಾವ್ಯಾ॑ನಾಮಪಿ॑ ಕ॒ರ್ತಮ॑ವರ್ತ॒ಯೋಽಯಜ್ಯೂನ್ ..

1.121.13

ತ್ವಂ ನೋ ಅ॒ಸ್ಯಾ ಇಂದ್ರ ದು॒ರ್ಹಣಾ॑ಯಾಃ ಪಾಹಿ ವ॑ಜ್ರಿವೋ ದುರಿ॒ತಾದ॒ಭೀಕೇ .
ಪ್ರ ನೋ ವಾಜಾನ್ರಥ್ಯೋ3॒॑ ಅಶ್ವ॑ಬುಧ್ಯಾನಿ॒ಷೇ ಯಂ॑ಧಿ॒ ಶ್ರವ॑ಸೇ ಸೂ॒ನೃತಾಯೈ ..
1.121.14

ಮಾ ಸಾ ತೇ॑ ಅ॒ಸ್ಮತ್ಸುಮ॒ತಿರ್ವಿ ದ॑ಸ॒ದ್ವಾಜಪ್ರಮಹಃ ಸಮಿಷೋ ವರಂತ .

ಆ ನೋ ಭಜ ಮಘವನ್ಗೋಷ್ವರ್ಯೋ ಮಂಹಿಷ್ಠಾಸ್ತೇ ಸಧ॒ಮಾದಃ॑ ಸ್ಯಾಮ ..

1.121.15

ಪ್ರ ವಃ ಪಾಂತಂ ರಘುಮನ್ಯ॒ವೋಽನ್ಧೋ ಯ॒ಜ್ಞಂ ರುದ್ರಾಯ॑ ಮೀ॒ಳ್ಹುಷೇ ಭರಧ್ವಂ .

ದಿ॒ವೋ ಅ॑ಸ್ತೋಷ್ಯಸುರಸ್ಯ ವೀ॒ರೈರಿಷು॒ಧ್ಯೇವ॑ ಮ॒ರುತೋ ರೋದಸ್ಯೋಃ .. 1.122.01
ಪತ್ನೀವ ಪೂ॒ರ್ವಹೂ॑ತಿಂ ವಾವೃ॒ಧಧ್ಯಾ॑ ಉ॒ಷಾಸಾನಕ್ತಾ ಪುರುಧಾ ವಿದಾನೇ .
ಸ್ತರೀರ್ನಾತ್ಕಂ ವ್ಯು॑ತಂ ವಸಾನಾ ಸೂರ್ಯಸ್ಯ ಶ್ರಿ॒ಯಾ ಸುದೃಶೀ॒ ಹಿರ॑ಣ್ಯೈಃ .. 1.122.02
ಮ॒ಮತ್ತು ನಃ॒ ಪರಿಜ್ಮಾ ವಸರ್ಹಾ ಮ॒ಮತ್ತು ವಾತೋ॑ ಅ॒ಪಾಂ ವೃಷಣ್ವಾನ್ .

ಶಿ॒ಶೀ॒ತಮಿಂದ್ರಾಪರ್ವತಾ ಯು॒ವಂ ನ॒ಸ್ತನ್ನೋ ವಿಶ್ವೇ ವರಿವಸ್ಯಂತು ದೇವಾಃ ..

1.122.03

ಉ॒ತ ತ್ಯಾ ಮೇ॑ ಯ॒ಶಸಾ ಶ್ವೇತನಾಯೈ ವ್ಯಂತಾ ಪಾಂತೌಶಿ॒ಜೋ ಹು॒ವಧ್ಯೈ .

ಪ್ರ ವೋ ನಪಾತಮಪಾಂ ಕೃ॑ಣುಧ್ವಂ॒ ಪ್ರ ಮಾತರಾ॑ ರಾಸ್ಪಿನಸ್ಯಾ॒ಯೋಃ .. 1.122.04
ಆ ವೋ ರುವಣ್ಯುಮೌ॑ಶ॒ಿಜೋ ಹು॒ವಧ್ಯೈ ಘೋಷೇವ॒ ಶಂಸ॒ಮರ್ಜುನಸ್ಯ ನಂಶೇ .

ಪ್ರ ವಃ ಪೂಷ್ಣೇ ದಾ॒ವನ॒ ಆಁ ಅಚ್ಛಾ ವೋಚೇಯ ವ॒ಸುತಾ॑ತಿಮಗ್ನೇಃ .. 1.122.05
ಶ್ರು॒ತಂ ಮೇ॑ ಮಿತ್ರಾವರುಣಾ ಹವೇ॒ಮೋತ ಶ್ರು॑ತಂ॒ ಸದ॑ನೇ ವಿ॒ಶ್ವತಃ॑ ಸೀಂ .

ಶ್ರೋತು ನಃ ಶ್ರೋತುರಾತಿಃ ಸು॒ಶ್ರೋತುಃ ಸು॒ಕ್ಷೇತ್ರಾ ಸಿಂಧು॑ರ॒ದ್ಭಿಃ .. 1.122.06
ಸ್ತುಷೇ ಸಾ ವಾಂ ವರುಣ ಮಿತ್ರ ರಾತಿರ್ಗವಾಂ॑ ಶ॒ತಾ ಪೃಕ್ಷಯಾಮೇಷು ಪ॒ಜ್ರೇ .
ಶ್ರು॒ತರ॑ಥೇ ಪ್ರಿ॒ಯರಥೇ ದಧಾ॑ನಾಃ ಸ॒ದ್ಯಃ ಪುಷ್ಟಿಂ ನಿ॑ರುಂಧಾ॒ನಾಸೋ ಅಗ್ಮನ್ ..

1.122.07

ಅ॒ಸ್ಯ ಸ್ತು॑ಷೇ ಮಹಿಮಘಸ್ಯ ರಾಧಃ ಸಚಾ ಸನೇಮ ನಹು॑ಷಃ ಸುವೀರಾಃ॑ .
ಜನೋ॒ ಯಃ ಪ॒ಜ್ರೇಭ್ಯೋ ವಾಜಿನೀ॑ವಾನಶ್ವಾವತೋ ರ॒ಥಿನೋ॒ ಮಹ್ಯಂ ಸೂ॒ರಿಃ ..
1.122.08

ಜನೋ॒ಯೋಮಿ॑ತ್ರಾವರುಣಾವಭಿಧ್ರುಗ॒ಪೋ ನ ವಾಂ ಸು॒ನೋತ್ಯ॑ಕ್ಷ್ಣಯಾಧ್ರುಕ್ .

ಸ್ವ॒ಯಂ ಸ ಯಕ್ಷ್ಮಂ ಹೃದ॑ಯೇ ನಿ ಧ॑ತ್ತ॒ ಆಪ॒ ಯದೀಂ॒ ಹೋತ್ರಾಭಿರೃ॒ತಾವಾ ..

1.122.09

ಸ ವ್ರಾಧತೋ॒ ನಹು॑ಷೋ॒ ದಂಸುಜೂತಃ॒ ಶರ್ಧಸ್ತರೋ ನ॒ರಾಂ ಗೂರ್ತಶ್ರವಾಃ .
ವಿಸೃ॑ಷ್ಟರಾತಿರ್ಯಾತಿ ಬಾಳ್ಹಸೃತ್ವಾ॒ ವಿಶ್ವಾಸು ಪೃತ್ಸು ಸದ॒ಮಿಚ್ಛೂರಃ .. 1.122.10
ಅಧಗ್ಮಂತಾ॒ ನಹು॑ಷೋ ಹವಂ॑ ಸೂ॒ರೇಃ ಶ್ರೋತಾ ರಾಜಾನೋ ಅ॒ಮೃತ॑ಸ್ಯಮಂದ್ರಾಃ
.

ನ॒ಭೋಜುವೋ॒ ಯನ್ನಿ॑ರ॒ವಸ್ಯ ರಾಧಃ ಪ್ರಶಸ್ತಯೇ ಮಹಿನಾ ರಥವತೇ .. 1.122.11
ಏ॒ತಂ ಶರ್ಧಂ ಧಾಮಯಸ್ಯ॑ ಸೂ॒ರೇರಿತ್ಯವೋಚಂದಶತಯಸ್ಯ॒ ನಂಶೇ .
ದ್ಯುಮ್ನಾನಿ॒ ಯೇಷು॑ ವ॒ಸುತಾತೀ ರಾರನ್ವಿಶ್ವೇ ಸನ್ವಂತು ಪ್ರಭೃ॒ಥೇಷು ವಾಜಂ॑ ..
1.122.12

ಮಂದಾಮಹೇ॒ ದಶತಯಸ್ಯ ಧಾಸೇರ್ದ್ವಿರ್ಯತ್ಪಂಚ॒ ಬಿಭ್ರ॑ತೋ ಯಂತ್ಯನ್ನಾ॑ .
ಕಿಮಿಷ್ಟಾಶ್ವ॑ ಇ॒ಷ್ಟರಶ್ಮಿರೇತ ಈ॑ಶಾನಾಸ॒ಸ್ತರುಷ ಋಂಜತೇ ನೄನ್ .. 1.122.13

ಹಿರಣ್ಯಕರ್ಣಂ ಮಣಿಗ್ರೀವಮರ್ಣಸ್ತನ್ನೋ ವಿಶ್ವೇ ವರಿವಸ್ಯಂತು ದೇವಾಃ .
ಅ॒ರ್ಯೋ ಗಿರಃ ಸ॒ದ್ಯ ಆ ಜ॒ಗ್ಮುಷೀರೋಸ್ರಾಶ್ಚಾಕಂತೂಭಯೇ॑ಷ್ವಸ್ಮೇ .. 1.122.14
ಚ॒ತ್ವಾರೋ॑ ಮಾ ಮಶರ್ಶಾರಸ್ಯ ಶಿಶ್ವಸ್ತ್ರಯೋ॒ ರಾಜ್ಞ॒ ಆಯ॑ವಸಸ್ಯ ಜಿ॒ಷ್ಣೋಃ .
ರಥೋ ವಾಂ ಮಿತ್ರಾವರುಣಾ ದೀರ್ಘಾಪ್ಸಾಃ ಸ್ಯೂಮ॑ಗಭಸ್ತಿಃ ಸೂರೋ॒ ನಾದ್ಯೌತ್
.. 1.122.15

ಪೃಥೂ ರಥೋ ದಕ್ಷಿಣಾಯಾ ಅಯೋ॒ಜ್ಯೈನಂ ದೇವಾಸೋ ಅ॒ಮೃತಾ॑ಸೋ ಅಸ್ಥುಃ .
ಕೃಷ್ಣಾದುದ॑ಸ್ಥಾದರ್ಯಾ3॒॑ ವಿಹಾಯಾ॒ಶ್ಚಿಕಿ॑ತ್ಸಂತೀ ಮಾನುಷಾಯ॒ ಕ್ಷಯಾಯ ..

1.123.01

ಪೂರ್ವಾ ವಿಶ್ವಸ್ಮಾ॒ದ್ಭುವನಾದಬೋಧಿ ಜಯಂತೀ ವಾಜಂ ಬೃಹ॒ತೀ ಸನು॑ತ್ರೀ .

ಉ॒ಚ್ಚಾ ವ್ಯಖ್ಯದ್ಯುವ॒ತಿಃ ಪುನ॒ರ್ಭೂರೋಷಾ ಅ॑ಗನ್ಪ್ರಥಮಾ ಪೂ॒ರ್ವಹೂತೌ ..

1.123.02

ಯದದ್ಯ ಭಾ॒ಗಂ ವಿ॒ಭಜಾಸಿ॒ ನೃಭ್ಯ ಉಷೋ॑ ದೇವಿ ಮರ್ತ್ಯತ್ರಾ ಸು॑ಜಾತೇ .
ದೇವೋ ನೋ ಅತ್ರ॑ ಸವಿ॒ತಾ ದಮೂನಾ॒ ಅನಾಗಸೋ ವೋಚತಿ॒ ಸೂರ್ಯಾ॑ಯ ..

1.123.03

ಗೃಹಂಗೃ॑ಹಮಹನಾಯಾ॒ತ್ಯಚ್ಛಾ॑ ದಿ॒ವೇದಿ॑ವೇ॒ ಅಧಿ ನಾಮಾ॒ ದಧಾನಾ .
ಸಿಷಾಸಂತೀ ದ್ಯೋತನಾ ಶಶ್ವದಾಗಾ॒ದಗ್ರ॑ಮಗ್ರಮಿದ್ಭಜತೇ ವಸೂ॑ನಾಂ .. 1.123.04

ಭಗ॑ಸ್ಯ ಸ್ವಸಾ ವರುಣಸ್ಯ ಜಾಮಿರುಷಃ ಸೂನೃತೇ ಪ್ರಥ॒ಮಾ ಜ॑ರಸ್ವ .
ಪ॒ಶ್ಚಾ ಸ ದ॑ಘ್ಯಾ ಯೋ ಅ॒ಘಸ್ಯ॑ ಧಾ॒ತಾ ಜಯೇ॑ಮ॒ ತಂ ದಕ್ಷಿ॑ಣಯಾ ರಥೇನ ..

1.123.05

ಉದೀರತಾಂ ಸೂ॒ನೃತಾ ಉತ್ಪುರಂ॑ಧೀರುದ॒ಗ್ನಯಃ ಶುಶುಚಾನಾಸೋ॑ ಅಸ್ಥುಃ .
ಸ್ಪಾರ್ಹಾ ವಸೂನಿ॒ ತಮಸಾಪಗೂಳ್ಹಾವಿಷ್ಕೃಣ್ವಂತ್ಯುಷಸೋ॑ ವಿಭಾ॒ತೀಃ .. 1.123.06
ಅಪಾನ್ಯದೇತ್ಯಭ್ಯ1॒॑ನ್ಯದೇ॑ತಿ॒ ವಿಷುರೂಪೇ॒ ಅಹನೀ ಸಂ ಚ॑ರೇತೇ .
ಪ॒ರಿ॒ಕ್ಷಿತೋಸ್ತಮೋ ಅ॒ನ್ಯಾ ಗುಹಾಕ॒ರದ್ಯೌದು॒ಷಾಃ ಶೋಶು॑ಚತಾ ರಥೇನ .. 1.123.07

ಸ॒ದೃಶೀ॑ರ॒ದ್ಯ ಸ॒ದೃಶೀ॒ರಿದು॒ ಶ್ವೋ ದೀರ್ಘಂ ಸ॑ಚಂತೇ॒ ವರುಣಸ್ಯ ಧಾಮ .

ಅ॒ನ॒ವ॒ದ್ಯಾಸ್ತ್ರಿಂಶತಂ॒ಯೋಜನಾ॒ನ್ಯೇಕೈಕಾ ಕ್ರತುಂ ಪರಿಯಂತಿ ಸ॒ದ್ಯಃ .. 1.123.08
ಜಾನ॒ತ್ಯಹ್ನಃ॑ ಪ್ರಥ॒ಮಸ್ಯ ನಾಮ ಶುಕ್ರಾ ಕೃಷ್ಣಾದ॑ಜನಿಷ್ಟ ಶ್ವಿತೀ॒ಚೀ .
ಋ॒ತಸ್ಯ॒ಯೋಷಾ ನ ಮಿ॑ನಾತಿ ಧಾಮಾಹ॑ರಹರ್ನಿಷ್ಕೃ॒ತಮಾಚರಂ॑ತೀ .. 1.123.09
ಕ॒ನ್ಯೇವ ತ॒ನ್ವಾ॒3॒॑ ಶಾಶದಾನಾಁ ಏಷಿ॑ ದೇವಿ ದೇ॒ವಮಿಯಕ್ಷಮಾಣಂ .

ಸಂಸ್ಮಯ॑ಮಾನಾ ಯುವ॒ತಿಃ ಪು॒ರಸ್ತಾದಾ॒ವಿರ್ವಕ್ಷಾಂ॑ಸಿ ಕೃಣುಷೇ ವಿಭಾತೀ ..

1.123.10

ಸು॒ಸಂಕಾಶಾ ಮಾತೃಮೃಷ್ಟೇವ॒ಯೋಷಾವಿಸ್ತನ್ವಂ ಕೃಣುಷೇ ದೃಶೇ ಕಂ .

ಭ॒ದ್ರಾ ತ್ವಮುಷೋ ವಿತರಂ ವ್ಯು॑ಚ್ಛ ನ ತತ್ತೇ॑ ಅ॒ನ್ಯಾ ಉ॒ಷಸೋ ನಶಂತ .. 1.123.11

ಅಶ್ವಾವತೀ॒ರ್ಗೋಮತೀರ್ವಿ॒ಶ್ವವಾರಾ॒ ಯತಮಾನಾ ರ॒ಶ್ಮಿಭಿಃ ಸೂರ್ಯಸ್ಯ .
ಪರಾ॑ ಚ॒ ಯಂತಿ ಪುನರಾ ಚ॑ ಯಂತಿ ಭ॒ದ್ರಾ ನಾಮ ವಹ॑ಮಾನಾ ಉ॒ಷಾಸಃ ..

1.123.12

ಋ॒ತಸ್ಯ॑ ರ॒ಶ್ಮಿಮ॑ನುಯಚ್ಛಮಾನಾ ಭ॒ದ್ರಂಭದ್ರಂ ಕ್ರತು॑ಮ॒ಸ್ಮಾಸು ಧೇಹಿ .

ಉಷೋ ನೋ ಅ॒ದ್ಯ ಸು॒ಹವಾ ವ್ಯುಚ್ಛಾ॒ಸ್ಮಾಸು ರಾಯೋ॑ ಮ॒ಘವತ್ಸು ಚ ಸ್ಯುಃ ..
1.123.13

ಉ॒ಷಾ ಉ॒ಚ್ಛಂತೀ॑ ಸಮಿಧಾನೇ ಅ॒ಗ್ನಾ ಉ॒ದ್ಯನ್ಸೂರ್ಯ ಉರ್ವಿಯಾ
ಜ್ಯೋತಿರಶ್ರೇತ್ .

ದೇವೋ ನೋ ಅತ್ರ॑ ಸವಿತಾ ನ್ವರ್ಥಂ ಪ್ರಾಸಾವೀದ್ದ್ವಿಪತ್ಪ್ರ ಚತು॑ಷ್ಪದಿ॒ತ್ಯೈ .. 1.124.01

ಅಮಿನತೀ ದೈವ್ಯಾ॑ನಿ ವ್ರ॒ತಾನಿ ಪ್ರಮಿನ॒ತೀ ಮ॑ನುಷ್ಯಾ॑ ಯುಗಾನಿ॑ .
ಈ॒ಯುಷೀ॑ಣಾಮುಪಮಾ ಶಶ್ವ॑ತೀನಾಮಾಯತೀನಾಂ ಪ್ರ॑ಥ॒ಮೋಷಾ ವ್ಯ॑ದ್ಯೌತ್ ..

1.124.02

ಏ॒ಷಾ ದಿ॒ವೋ ದು॑ಹ॒ಿತಾ ಪ್ರತ್ಯದರ್ಶಿ॒ ಜ್ಯೋತಿರ್ವಸಾನಾ ಸಮನಾ ಪು॒ರಸ್ತಾತ್ .

ಋ॒ತಸ್ಯ॒ ಪಂಥಾ॒ಮನ್ವೇತಿ ಸಾಧು ಪ್ರ॑ಜಾನತೀವ॒ ನ ದಿಶೋ॑ ಮಿನಾತಿ .. 1.124.03

ಉಪೋ ಅದರ್ಶಿ ಶುಂ॒ಧ್ಯುವೋ ನ ವಕ್ಷೋ ನೋಧಾ ಇ॑ವಾ॒ವಿರಕೃತ ಪ್ರಿ॒ಯಾಣಿ .

ಅ॒ದ್ಮ॒ಸನ್ನ ಸ॑ಸ॒ತೋ ಬೋಧಯಂ॑ತೀ ಶಶ್ವತ್ತಮಾಗಾ॒ತ್ಪುನರೇಯುಷೀ॑ಣಾಂ ..

1.124.04

ಪೂರ್ವೇ॒ ಅರ್ಧೇ ರಜಸೋ ಅ॒ಪ್ತ್ಯಸ್ಯ ಗವಾಂ॒ ಜನಿ॑ತ್ರ್ಯಕೃತ ಪ್ರ ಕೇ॒ತುಂ .

ವ್ಯು॑ ಪ್ರಥತೇ ವಿತರಂ ವರೀ॑ಯ॒ ಓಭಾ ಪೃಣಂತೀ॑ ಪ॒ಿತ್ರೋರುಪಸ್ಥಾ॑ .. 1.124.05
ಏ॒ವೇದೇಷಾ ಪುರು॒ತಮಾ ದೃ॒ಶೇ ಕಂ ನಾಜಾ॑ಮಿಂ ನ ಪರಿ ವೃಣಕ್ತಿ ಜಾಮಿಂ .

ಅ॒ರೇಪಸಾ ತ॒ನ್ವಾ॒3॒॑ ಶಾಶದಾನಾ ನಾರ್ಭಾದೀಷ॑ತೇ ನ ಮ॒ಹೋ ವಿ॑ಭಾ॒ತೀ .. 1.124.06
ಅ॒ಭ್ರಾತೇವ॑ ಪುಂ॒ಸ ಏ॑ತಿ ಪ್ರತೀಚೀ ಗ॑ರ್ತಾ॒ರುಗಿವ ಸ॒ನಯೇ॒ ಧನಾನಾಂ .

ಜಾಯೇವ ಪತ್ಯ ಉಶತೀ ಸುವಾಸಾ॑ ಉ॒ಷಾ ಹ॒ಸ್ರೇವ ನಿ ರಿ॑ಣೀತೇ ಅಪ್ಸಃ .. 1.124.07
ಸ್ವಸಾ ಸ್ವಸ್ರೇ ಜ್ಯಾಯ॑ಸ್ಯೈಯೋನಿಮಾರೈ॒ಗಪೈತ್ಯಸ್ಯಾಃ ಪ್ರತಿಚಕ್ಷ್ಯೇವ .

ವ್ಯು॒ಚ್ಛಂತೀ ರ॒ಶ್ಮಿಭಿಃ ಸೂರ್ಯಸ್ಯಾಂಜ್ಯಂ॑ಕ್ತೇ ಸಮನಗಾ ಇ॑ವ॒ ವ್ರಾಃ .. 1.124.08
ಆ॒ಸಾಂ ಪೂರ್ವಾಸಾಮಹ॑ಸು ಸ್ವಸೄ॑ಣಾ॒ಮಪರಾ॒ ಪೂರ್ವಾಮ॒ಭ್ಯೇತಿ ಪ॒ಶ್ಚಾತ್ .

ತಾಃ ಪ್ರ॑ತ್ನ॒ವನ್ನವ್ಯಸೀರ್ನೂನಮ॒ಸ್ಮೇ ರೇವದು॑ಚ್ಛಂತು ಸು॒ದಿನಾ॑ ಉ॒ಷಾಸಃ .. 1.124.09
ಪ್ರ ಬೋಧಯೋಷಃ ಪೃಣ॒ತೋ ಮ॑ಘೋನ್ಯಬುಧ್ಯಮಾನಾಃ ಪ॒ಣಯಃ॑ ಸಸಂತು .
ರೇವದು॑ಚ್ಛ ಮ॒ಘವದ್ಭ್ಯೋ ಮಘೋನಿ ರೇವತ್ಸ್ತೋತ್ರೇ ಸೂ॑ನೃತೇ ಜಾರಯಂತೀ ..
1.124.10

ಅವೇಯಮ॑ಶ್ವೈದ್ಯುವತಿಃ ಪು॒ರಸ್ತಾದ್ಯುಂಕ್ತೇ ಗವಾ॑ಮರುಣಾನಾಮನೀ॑ಕಂ .

ವಿ ನೂ॒ನಮುಚ್ಛಾ॒ದಸ॑ತ॒ಿ ಪ್ರ ಕೇ॒ತುರ್ಗೃಹಂಗೃ॑ಹ॒ಮುಪ ತಿಷ್ಠಾತೇ ಅ॒ಗ್ನಿಃ .. 1.124.11
ಉತ್ತೇ ವಯ॑ಶ್ಚಿದ್ವಸ॒ತೇರಪಪ್ತ॒ನ್ನರಶ್ಚ ಯೇ ಪ॑ಿತುಭಾಜೋ॒ ವ್ಯು॑ಷ್ಟೌ .
ಅ॒ಮಾ ಸ॒ತೇ ವ॑ಹಸಿ॒ ಭೂರಿ॑ ವಾಮಮುಷೋ ದೇವಿ ದಾ॒ಶುಷೇ॒ ಮರ್ತ್ಯಾ॑ಯ ..

1.124.12

ಅಸ್ತೋಢ್ವಂ ಸ್ತೋಮ್ಯಾ॒ ಬ್ರಹ್ಮ॑ಣಾ॒ ಮೇಽವೀ॑ವೃಧಧ್ವಮುಶ॒ತೀರು॑ಷಾಸಃ .
ಯುಷ್ಮಾಕಂ ದೇವೀ॒ರವಸಾ ಸನೇಮ ಸಹ॒ಸ್ರಿಣಂ ಚ ಶ॒ತಿನಂ ಚ॒ ವಾಜಂ॑ .. 1.124.13
ಪ್ರಾತಾ ರತ್ನಂ॑ ಪ್ರಾತರಿತ್ವಾ॑ ದಧಾತಿ॒ ತಂ ಚ॑ಿಕಿ॒ತ್ವಾನ್ಪ್ರತಿ॒ಗೃಹ್ಯಾ ನಿ ಧ॑ತ್ತೇ .
ತೇನ॑ ಪ್ರಜಾಂ ವ॒ರ್ಧಯ॑ಮಾನ ಆಯೂ ರಾ॒ಯಸ್ಪೋಷೇಣ ಸಚತೇ ಸು॒ವೀರಃ॑ ..
1.125.01

ಸು॒ಗುರಸತ್ಸುಹಿರಣ್ಯಃ ಸ್ವಶ್ವೋ ಬೃ॒ಹದ॑ಸ್ಮೈ ವಯ॒ ಇಂದ್ರೋ ದಧಾತಿ .

ಯಸ್ತ್ವಾ॒ಯಂತಂ ವಸುನಾ ಪ್ರಾತರಿತ್ವೋ ಮು॒ಕ್ಷೀಜಯೇವ ಪದಿ॑ಮುತ್ಸಿ॒ನಾತಿ ..

1.125.02

ಆಯಮ॒ದ್ಯ ಸು॒ಕೃತಂ ಪ್ರಾ॒ತರಿಚ್ಛನ್ನಿ॒ಷ್ಟೇಃ ಪುತ್ರಂ ವಸುಮತಾ ರಥೇನ .

ಅಂ॒ಶೋಃ ಸು॒ತಂ ಪಾಯಯ ಮತ್ಸರಸ್ಯ॑ ಕ್ಷ॒ಯದ್ವೀರಂ ವರ್ಧಯ ಸೂ॒ನೃತಾಭಿಃ ..
1.125.03

ಉಪಕ್ಷರಂತಿ ಸಿಂಧ॑ವೋಮಯೋಭುವ॑ ಈಜಾ॒ನಂ ಚ॑ಯ॒ಕ್ಷ್ಯಮಾ॑ಣಂ ಚ ಧೇನವಃ॑
.

ಪೃಣಂತಂ॑ ಚ॒ ಪಪು॑ರಿಂ ಚ ಶ್ರವ॒ಸ್ಯವೋ ಘೃತಸ್ಯ ಧಾರಾ ಉಪ॑ ಯಂತಿ ವಿ॒ಶ್ವತಃ॑ ..
1.125.04

ನಾಕಸ್ಯ ಪೃಷ್ಠೇ ಅಧಿ ತಿಷ್ಠತಿ ಶ್ರಿತೋ ಯಃ ಪೃಣಾತಿ ಸ ಹ॑ ದೇವೇಷು॑ ಗಚ್ಛತಿ .

ತಸ್ಮಾ ಆಪೋ ಘೃತಮ॑ರ್ಷಂತಿ॒ ಸಿಂಧ॑ವ॒ಸ್ತಸ್ಮಾ ಇ॒ಯಂ ದಕ್ಷಿ॑ಣಾ ಪಿನ್ವತೇ ಸದಾ ..

1.125.05

ದಕ್ಷಿಣಾವತಾ॒ಮಿದಿ॒ಮಾನಿ॑ ಚಿ॒ತ್ರಾ ದಕ್ಷಿಣಾವತಾಂ ದಿ॒ವಿ ಸೂರ್ಯಾ॑ಸಃ .
ದಕ್ಷಿಣಾವಂತೋ ಅ॒ಮೃತಂ ಭಜಂತೇ॒ ದಕ್ಷಿ॑ಣಾವಂತಃ ಪ್ರ ತಿ॑ರಂತ ಆಯುಃ .. 1.125.06
ಮಾ ಪೃಣಂತೋ ದುರಿ॑ತ॒ಮೇನ ಆರ॒ನ್ಮಾ ಜಾರಿಷುಃ ಸೂರಯಃ॑ ಸುವ್ರ॒ತಾಸಃ .
ಅ॒ನ್ಯಸ್ತೇಷಾಂ ಪರಿಧಿರಸ್ತು॒ ಕಶ್ಚಿದಪೃಣಂತಮಭಿ ಸಂಯಂ॑ತು ಶೋಕಾಃ .. 1.125.07
ಅಮಂದಾ॒ನ್ಸ್ತೋಮಾನ್ಪ್ರ ಭ॑ರೇ ಮನೀಷಾ ಸಿಂಧಾವಧಿ॑ ಕ್ಷಿಯತೋ ಭಾವ್ಯಸ್ಯ .
ಯೋ ಮೇ॑ ಸ॒ಹಸ್ರಮಮಿ॑ಮೀತ ಸ॒ವಾನತೂರ್ತೋ॒ ರಾಜಾ॒ ಶ್ರವ ಇ॒ಚ್ಛಮಾ॑ನಃ ..

1.126.01

ಶ॒ತಂ ರಾಜ್ಞೋ ನಾಧಮಾನಸ್ಯ ನಿ॒ಷ್ಕಾಂಛತಮಶ್ವಾನ್ಪ್ರಯತಾನ್ಸದ್ಯ ಆದಂ॑ .
ಶ॒ತಂ ಕ॒ಕ್ಷೀವಾಁ ಅಸುರಸ್ಯ॒ ಗೋನಾಂ ದಿ॒ವಿ ಶ್ರವೋಽಜರ॒ಮಾ ತ॑ತಾನ .. 1.126.02

ಉಪಮಾ ಶ್ಯಾವಾಃ ಸ್ವ॒ನಯೇ॑ನ ದ॒ತ್ತಾ ವ॒ಧೂಮಂ॑ತೋ ದಶ ರಥಾ॑ಸೋ ಅಸ್ಥುಃ .
ಷ॒ಷ್ಟಿಃ ಸ॒ಹಸ್ರಮನು ಗವ್ಯಮಾಗಾ॒ತ್ಸನತ್ಕ॒ಕ್ಷೀವಾಁ ಅಭಿಪಿತ್ವೇ ಅಹ್ನಾಂ॑ .. 1.126.03
ಚ॒ತ್ವಾ॒ರಿಂಶದ್ದಶ॑ರಥಸ್ಯ॒ ಶೋಣಾಃ ಸ॒ಹಸ್ರಸ್ಯಾಗ್ರೇ ಶ್ರೇಣಿಂ ನಯಂತಿ .

ಮ॒ದ॒ಚ್ಯುತಃ॑ ಕೃಶ॒ನಾವತೋ ಅತ್ಯಾ॑ನ್ಕಕ್ಷೀವಂ॑ತ॒ ಉದಮೃಕ್ಷಂತ ಪ॒ಜ್ರಾಃ .. 1.126.04
ಪೂರ್ವಾಮನು ಪ್ರಯತಿ॒ಮಾ ದ॑ದೇ ವ॒ಸ್ತ್ರೀನ್ಯುಕ್ತಾಁ  ಅ॒ಷ್ಟಾವರಿಧಾಯಸೋ॒ ಗಾಃ .
ಸು॒ಬಂಧವೋ ಯೇ ವಿ॒ಶ್ಯಾ ಇವ॒ ವ್ರಾ ಅನಸ್ವಂತಃ ಶ್ರವ॒ ಐಷಂ॑ತ ಪ॒ಜ್ರಾಃ .. 1.126.05
ಆಗ॑ಧಿತಾ ಪರಿಗಧಿತಾ॒ ಯಾ ಕ॑ಶೀ॒ಕೇವ ಜಂಗಹೇ .
ದದಾ॑ತ॒ಿ ಮಹ್ಯಂ ಯಾದು॑ರೀ ಯಾಶೂ॑ನಾಂ ಭೋ॒ಜ್ಯಾ ಶ॒ತಾ .. 1.126.06
ಉಪೋಪ ಮೇ॒ ಪರಾ॑ ಮೃಶ ಮಾ ಮೇ॑ ದ॒ಭ್ರಾಣಿ ಮನ್ಯಥಾಃ .
ಸರ್ವಾಹಮ॑ಸ್ಮಿ ರೋಮಶಾ ಗಂ॒ಧಾರೀಣಾಮಿವಾವಿ॒ಕಾ .. 1.126.07

ಅ॒ಗ್ನಿಂ ಹೋತಾರಂ ಮನ್ಯೇ ದಾಸ್ವಂತಂ॒ ವಸುಂ ಸೂ॒ನುಂ ಸಹ॑ಸೋ ಜಾತವೇ॑ದಸಂ
ವಿಪ್ರಂ ನ ಜಾ॒ತವೇದಸಂ .

ಯಊ॒ರ್ಧ್ವಯಾ॑ ಸ್ವಧ್ವ॒ರೋ ದೇವೋ ದೇವಾಚ್ಯಾ॑ ಕೃಪಾ .
ಘೃತಸ್ಯ॒ ವಿಭ್ರಾ॑ಷ್ಟಿಮನು ವಷ್ಟಿ ಶೋ॒ಚಿಷಾ॒ಜುಹ್ವಾನಸ್ಯ ಸ॒ರ್ಪಿಷಃ .. 1.127.01
ಯಜಿ॑ಷ್ಠಂ ತ್ವಾ॒ಯಜ॑ಮಾನಾಹುವೇಮಜ್ಯೇಷ್ಠಮಂಗಿರಸಾಂವಿಪ್ರ॒ಮನ್ಮಭ॒ಿರ್ವಿಪ್ರೇಭಿಃ
ಶುಕ್ರ ಮನ್ಮಭಿಃ .
ಪರಿಜ್ಮಾನಮಿವ ದ್ಯಾಂ ಹೋತಾರಂ ಚರ್ಷಣೀನಾಂ .

ಶೋ॒ಚಿಷ್ಕೇಶಂ॒ ವೃಷಣಂಯಮಿಮಾ ವಿಶಃ ಪ್ರಾವಂತು ಜೂ॒ತಯೇ॒ ವಿಶಃ .. 1.127.02
ಸ ಹಿ ಪುರೂ ಚಿ॒ದೋಜ॑ಸಾ ವಿ॒ರುಕ್ಮ॑ತಾ ದೀದ್ಯಾನೋ॒ ಭವ॑ತಿ ದ್ರುಹಂತ॒ರಃ ಪ॑ರ॒ಶುರ್ನ
ದ್ರುಹಂತ॒ರಃ .
ವೀಳು ಚ॒ಿದ್ಯಸ್ಯ॒ ಸಮೃ॑ತೌ ಶ್ರುವದ್ವನೇ॑ವ॒ ಯತ್ಸ್ಥಿ॒ರಂ .

ನಿಃಷಹ॑ಮಾಣೋ ಯಮತೇ ನಾಯತೇ ಧನ್ವಾ॒ಸಹಾ॒ ನಾಯ॑ತೇ .. 1.127.03
ದೃ॒ಳ್ಹಾ ಚಿ॑ದಸ್ಮಾ ಅನುದುರ್ಯಥಾವಿ॒ದೇ ತೇಜಿಷ್ಠಾಭಿರರಣಿ॑ಭಿರ್ದಾಷ್ಟ್ಯವ॑ಸೇಽಗ್ನಯೇ॑
ದಾ॒ಷ್ಟ್ಯವ॑ಸೇ .
ಪ್ರ ಯಃ ಪು॒ರೂಣಿ ಗಾಹತೇ ತಕ್ಷ॒ದ್ವನೇವ ಶೋ॒ಚಿಷಾ॑ .
ಸ್ಥಿರಾ ಚಿ॒ದನ್ನಾ ನಿ ರ॑ಿಣಾ॒ತ್ಯೋಜ॑ಸಾ ನಿ ಸ್ಥಿರಾಣಿ॑ ಚಿ॒ದೋಜ॑ಸಾ .. 1.127.04
ತಮ॑ಸ್ಯ ಪೃಕ್ಷಮುಪ॑ರಾಸು ಧೀಮಹಿನಕ್ತಂ॒ಯಃ ಸು॒ದರ್ಶತರೋದಿವಾತರಾ॒ದಪ್ರಾಯುಷೇ॒
ದಿವಾತರಾತ್ .

ಆದಸ್ಯಾಯುರ್ಗ್ರಭಣವದ್ವೀಳು ಶರ್ಮ ನ ಸೂ॒ನವೇ .
ಭ॒ಕ್ತಮಭ॑ಕ್ತಮವೋ॒ ವ್ಯಂತೋ ಅ॒ಜರಾ॑ ಅ॒ಗ್ನಯೋ॒ ವ್ಯಂತೋ ಅ॒ಜರಾಃ .. 1.127.05
ಸಹಿಶರ್ಧೋನಮಾರುತಂ ತುವಿಷ್ವಣಿ॒ರಪ್ನಸ್ವತೀಷೂರ್ವರಾಸ್ವಿ॒ಷ್ಟನಿರಾರ್ತ॑ನಾಸ್ವಿಷ್ಟನಿಃ॑
.

ಆದದ್ಧ॒ವ್ಯಾನ್ಯಾದ॒ದಿರ್ಯಜ್ಞಸ್ಯ॑ ಕೇ॒ತುರರ್ಹಣಾ॑ .
ಅಧ ಸ್ಮಾಸ್ಯ ಹರ್ಷತೋ॒ ಹೃಷೀ॑ವತೋ ವಿಶ್ವೇ ಜುಷಂತ॒ ಪಂಥಾಂ॒ ನರಃ॑ ಶು॒ಭೇ ನ
ಪಂಥಾಂ .. 1.127.06

ದ್ವಿತಾ ಯದೀಂ॑ ಕೀ॒ಸ್ತಾಸೋ॑ ಅ॒ಭಿದ್ಯ॑ವೋ ನಮ॒ಸ್ಯಂತ ಉಪವೋಚಂತ॒ ಭೃಗವೋ
ಮ॒ಥ್ನಂತೋ॑ ದಾ॒ಶಾ ಭೃಗವಃ .
ಅ॒ಗ್ನಿರೀ॑ಶೇ॒ ವಸೂನಾಂ॒ ಶುಚಿರ್ಯೋ ಧ॒ರ್ಣಿರೇ॑ಷಾಂ .

ಪ್ರಿ॒ಯಾಁ ಅ॑ಪ॒ಿಧೀಁರ್ವ ನಿಷೀಷ್ಟ ಮೇಧಿ॑ರ॒ ಆ ವ॑ನಿಷೀಷ್ಟ ಮೇಧಿರಃ .. 1.127.07
ವಿಶ್ವಾಸಾಂ ತ್ವಾ ವಿ॒ಶಾಂ ಪತಿಂಹವಾಮಹೇ ಸರ್ವಾ॑ಸಾಂ ಸಮಾನಂ ದಂಪತಿಂಭುಜೇ
ಸ॒ತ್ಯಗಿ॑ರ್ವಾಹಸಂ ಭುಜೇ .

ಅತಿಥಿಂ ಮಾನುಷಾಣಾಂ ಪ॒ಿತುರ್ನ ಯಸ್ಯಾಸ॒ಯಾ .
ಅ॒ಮೀ ಚ॒ ವಿಶ್ವೇ ಅ॒ಮೃತಾಸ॒ ಆ ವಯೋ ಹ॒ವ್ಯಾ ದೇವೇಷ್ವಾ ವಯಃ .. 1.127.08
ತ್ವಮ॑ಗ್ನೇ ಸಹ॑ಸಾ ಸಹಂತಮಃ ಶು॒ಷ್ಮಿಂತಮೋ ಜಾಯಸೇ ದೇವತಾ॑ತಯೇ ರ॒ಯಿರ್ನ
ದೇವತಾ॑ತಯೇ .
ಶು॒ಷ್ಮಿಂತಮೋ॒ ಹಿ ತೇ ಮದೋ॑ ದ್ಯುಮ್ನಿಂತ॑ಮ ಉ॒ತ ಕ್ರತುಃ॑ .
ಅಧ ಸ್ಮಾ ತೇ॒ ಪರಿ॑ ಚರಂತ್ಯಜರ ಶ್ರುಷ್ಟೀವಾನೋ॒ ನಾಜರ .. 1.127.09

ಪ್ರ ವೋ ಮ॒ಹೇ ಸಹ॑ಸಾ॒ ಸಹ॑ಸ್ವತ ಉಷರ್ಬುಧೇ॑ ಪಶುಷೇ ನಾಗ್ನಯೇ ಸ್ತೋಮೋ
ಬಭೂತ್ವಗ್ನಯೇ .
ಪ್ರತಿ॒ ಯದೀಂ॑ ಹ॒ವಿಷ್ಮಾನ್ವಿಶ್ವಾಸು॒ ಕ್ಷಾಸು ಜೋಗು॑ವೇ .
ಅಗ್ರೇ ರೇಭೋ ನ ಜ॑ರತ ಋಷೂ॒ಣಾಂ ಜೂರ್ಣಿರ್ಹೋತ ಋಷೂಣಾಂ .. 1.127.10

ಸ ನೋ ನೇದಿಷ್ಠಂ ದದೃ॑ಶಾನ ಆ ಭ॒ರಾಗ್ನೇ ದೇ॒ವೇಭಿಃ॒ ಸಚ॑ನಾಃ ಸುಚೇತುನಾ॑
ಮ॒ಹೋ ರಾ॒ಯಃ ಸು॑ಚೇತುನಾ .
ಮಹಿ ಶವಿಷ್ಠ ನಸ್ಕೃಧಿ ಸಂಚಕ್ಷೇ॑ ಭುಜೇ ಅ॒ಸ್ಯೈ .

ಮಹಿ ಸ್ತೋತೃಭ್ಯೋ ಮಘವನ್ಸುವೀರ್ಯಂ ಮಥೀ॑ರುಗ್ರೋ ನ ಶವಸಾ .. 1.127.11
ಅ॒ಯಂ ಜಾ॑ಯತ ಮನುಷೋ ಧರೀಮಣಿ॒ ಹೋತಾ ಯಜಿ॑ಷ್ಠ ಉ॒ಶಿಜಾ॒ಮನು॑
ವ್ರ॒ತಮಗ್ನಿಃ ಸ್ವಮನು॑ ವ್ರ॒ತಂ .

ವಿ॒ಶ್ವಶ್ರುಷ್ಟಿಃ ಸಖೀಯತೇ ರ॒ಯಿರಿವ ಶ್ರವಸ್ಯ॒ತೇ .
ಅದಬ್ಧೋ ಹೋತಾ ನಿ ಷ॑ದದಿ॒ಳಸ್ಪದೇ ಪರಿ॑ವೀತ ಇ॒ಳಸ್ಪದೇ .. 1.128.01
ತಂ ಯ॑ಜ್ಞ॒ಸಾಧಮಪಿ॑ ವಾತಯಾಮಸ್ಯೃ॒ತಸ್ಯ ಪ॒ಥಾ ನಮಸಾ ಹ॒ವಿಷ್ಮ॑ತಾ
ದೇವತಾ॑ತಾ ಹ॒ವಿಷ್ಮ॑ತಾ .
ಸ ನ॑ ಊ॒ರ್ಜಾಮು॒ಪಾಭೃತ್ಯಯಾ ಕೃಪಾ ನ ಜೂರ್ಯತಿ .

ಯಂಮಾತ॒ರಿಶ್ವಾ ಮನವೇ ಪರಾ॒ವತೋ ದೇವಂ ಭಾಃ ಪ॑ರಾ॒ವತಃ .. 1.128.02
ಏವೇನ ಸ॒ದ್ಯಃ ಪರ್ಯೇತಿ॒ ಪಾರ್ಥಿವಂ ಮುಹುರ್ಗೀ ರೇತೋ ವೃಷ॒ಭಃ
ಕನಿಕ್ರದ॒ದ್ದಧದ್ರೇತಃ ಕನಿ॑ಕ್ರದತ್ .

ಶ॒ತಂ ಚಕ್ಷಾ॑ಣೋ ಅ॒ಕ್ಷಭಿರ್ದೇ॒ವೋ ವನೇಷು ತು॒ರ್ವಣಿಃ .
ಸದೋ ದಧಾ॑ನ॒ ಉಪ॑ರೇಷು ಸಾನುಷ್ವ॒ಗ್ನಿಃ ಪರೇ॑ಷು ಸಾನು॑ಷು .. 1.128.03
ಸ ಸುಕ್ರತುಃ॑ ಪುರೋಹಿ॑ತೋ ದಮೇ॑ದಮೇಽಗ್ನಿರ್ಯ॒ಜ್ಞಸ್ಯಾಧ್ವ॒ರಸ್ಯ॑ ಚೇತತಿ ಕ್ರತ್ವಾ॑
ಯ॒ಜ್ಞಸ್ಯ॑ ಚೇತತಿ .

ಕ್ರತ್ವಾ॑ ವೇ॒ಧಾ ಇ॑ಷೂಯತೇ ವಿಶ್ವಾ ಜಾತಾನಿ॑ ಪಸ್ಪಶೇ .
ಯತೋ॑ ಘೃತಶ್ರೀರತಿಥಿ॒ರಜಾ॑ಯತ॒ ವಹ್ನಿರ್ವೇ॒ಧಾ ಅಜಾಯತ .. 1.128.04

ಕ್ರತ್ವಾ॒ ಯದಸ್ಯ ತವಿಷೀಷು ಪೃಂಚತೇಽಗ್ನೇರವೇಣಮ॒ರುತಾಂ ನ ಭೋಜ್ಯೇಷಿ॒ರಾಯ॒
ನ ಭೋಜ್ಯಾ॑ .

ಸ ಹಿ ಷ್ಮಾ ದಾನ॒ಮಿನ್ವ॑ತ॒ಿ ವಸೂ॑ನಾಂ ಚ ಮ॒ಜ್ಮನಾ॑ .
ಸ ನ॑ಸ್ತ್ರಾಸತೇ ದುರಿ॒ತಾದಭ॒ಿಹ್ರುತಃ ಶಂಸಾ॑ದ॒ಘಾದಭ॒ಿಹ್ರುತಃ .. 1.128.05
ವಿಶ್ವೋ ವಿಹಾಯಾಅರತಿರ್ವಸುರ್ದಧೇ॒ ಹಸ್ತೇ ದಕ್ಷಿ॑ಣೇ ತ॒ರಣಿರ್ನ ಶಿ॑ಶ್ರಥಚ್ಛ್ರವ॒ಸ್ಯಯಾ
ನ ಶ॑ಿಶ್ರಥತ್ .

ವಿಶ್ವಸ್ಮಾ॒ ಇದಿಷುಧ್ಯ॒ತೇ ದೇವ॒ತ್ರಾ ಹ॒ವ್ಯಮೋಹಿಷೇ .
ವಿಶ್ವಸ್ಮಾ॒ ಇತ್ಸುಕೃತೇ॒ ವಾರ॑ಮೃಣ್ವತ್ಯಗ್ನಿರ್ದ್ವಾರಾ ವ್ಯೃಣ್ವತಿ .. 1.128.06

ಸ ಮಾನುಷೇ ವೃಜನೇ॒ ಶಂತ॑ಮೋ ಹಿ॒ತೋ3 ॒॑ಽಗ್ನಿರ್ಯಜ್ಞೇಷು॒ ಜೇನ್ಯೋ ನ ವಿ॒ಶ್ಪತಿಃ॑
ಪ್ರಿ॒ಯೋ ಯ॒ಜ್ಞೇಷು॑ ವಿ॒ಶ್ಪತಿಃ .
ಸ ಹ॒ವ್ಯಾ ಮಾನುಷಾಣಾಮಿ॒ಳಾ ಕೃ॒ತಾನಿ ಪತ್ಯತೇ .
ಸ ನ॑ಸ್ತ್ರಾಸತೇ ವರುಣಸ್ಯ ಧೂ॒ರ್ತೇರ್ಮ॒ಹೋ ದೇವಸ್ಯ॑ ಧೂ॒ರ್ತೇಃ .. 1.128.07
ಅ॒ಗ್ನಿಂ ಹೋತಾರಮೀಳತೇ ವಸುಧಿತಿಂ ಪ್ರಿಯಂ ಚೇತಿಷ್ಠಮರ॒ತಿಂ ನ್ಯೇರಿರೇ
ಹವ್ಯ॒ವಾಹಂ ನ್ಯೇರಿರೇ .
ವಿ॒ಶ್ವಾಯುಂ ವಿ॒ಶ್ವವೇ॑ದಸಂ ಹೋತಾರಂ ಯಜ॒ತಂ ಕ॒ವಿಂ .

ದೇವಾಸೋ॑ ರ॒ಣ್ವಮವಸೇ ವಸೂ॒ಯವೋ ಗೀ॒ರ್ಭೀ ರ॒ಣ್ವಂ ವ॑ಸೂ॒ಯವಃ॑ .. 1.128.08
ಯಂ ತ್ವಂ ರಥ॑ಮಿಂದ್ರ ಮೇ॒ಧಸಾತಯೇಽಪಾ॒ಕಾ ಸಂತಮಿಷಿರ ಪ್ರ॒ಣಯ॑ಸಿ॒
ಪ್ರಾನವದ್ಯ॒ ನಯಸಿ .

ಸ॒ದ್ಯಶ್ಚಿತ್ತಮಭಿಷ್ಟ॑ಯೇ ಕರೋ॒ ವಶಶ್ಚ ವಾ॒ಜಿನಂ .

ಸಾಸ್ಮಾಕಮನವದ್ಯ ತೂತುಜಾನ ವೇಧಸಾ॑ಮಿ॒ಮಾಂ ವಾಚಂ ನ ವೇ॒ಧಸಾಂ ..

1.129.01

ಸ ಶ್ರು॑ಧಿ॒ ಯಃ ಸ್ಮಾ॒ ಪೃತನಾಸು॒ ಕಾಸು ಚಿದ್ದಕ್ಷಾಯ್ಯ॑ ಇಂದ್ರ॒ ಭರ॑ಹೂತಯೇ॒ ನೃಭಿ॒ರಸಿ॒
ಪ್ರತೂ॑ರ್ತಯೇ ನೃಭಿಃ .
ಯಃ ಶೂರೈಃ ಸ್ವ1॒ಃ॑ ಸನಿ॑ತಾ॒ಯೋ ವಿಪ್ರೈರ್ವಾಜಂ ತರು॑ತಾ .
ತಮೀಶಾನಾಸ॑ ಇರಧಂತ ವಾ॒ಜಿನಂ ಪೃಕ್ಷಮತ್ಯಂ ನ ವಾಜಿನಂ॑ .. 1.129.02
ದ॒ಸ್ಮೋ ಹಿ ಷ್ಮಾ ವೃಷ॑ಣಂ ಪಿನ್ವ॑ಸ॒ಿ ತ್ವಚಂ ಕಂ ಚಿ॑ದ್ಯಾವೀರರರುಂ॑ ಶೂರ ಮರ್ತ್ಯಂ॑
ಪರಿವೃಣಕ್ಷಿ॒ ಮರ್ತ್ಯಂ .

ಇಂದ್ರೋತ ತುಭ್ಯಂ ತದ್ದಿವೇ ತದ್ರುದ್ರಾಯ॒ ಸ್ವಯ॑ಶಸೇ .
ಮಿ॒ತ್ರಾಯ ವೋಚಂ ವರುಣಾಯ ಸ॒ಪ್ರಥಃ॑ ಸುಮೃಳೀಕಾಯ ಸ॒ಪ್ರಥಃ .. 1.129.03
ಅ॒ಸ್ಮಾಕಂ ವ॒ ಇಂದ್ರ॑ಮುಶ್ಮಸೀ॒ಷ್ಟಯೇ ಸಖಾ॑ಯಂ ವಿ॒ಶ್ವಾಯುಂ ಪ್ರಾ॒ಸಹಂಯುಜಂ
ವಾಜೇಷು ಪ್ರಾಸಹಂಯುಜಂ .

ಅ॒ಸ್ಮಾಕಂ ಬ್ರಹ್ಮೋತಯೇಽವಾ ಪೃತ್ಸುಷು॒ ಕಾಸು ಚಿತ್ .

ನ॒ಹಿ ತ್ವಾ॒ ಶತ್ರುಃ॒ ಸ್ತರತೇ ಸ್ತೃಣೋಷಿ॒ಯಂ ವಿಶ್ವಂ ಶತ್ರುಂ ಸ್ತೃ॒ಣೋಷಿ॒ಯಂ .. 1.129.04

ನಿಷೂ ನ॒ಮಾತಿ॑ಮತಿಂ ಕಯ॑ಸ್ಯ ಚಿ॒ತ್ತೇಜಿಷ್ಠಾಭಿರರಣಿ॑ಭ॒ಿರ್ನೋತಿಭಿರು॒ಗ್ರಾಭಿರುಗ್ರೋತಿಭಿಃ
.

ನೇಷಿ ಣೋ ಯಥಾ॑ ಪು॒ರಾನೇನಾಃ ಶೂರ॒ ಮನ್ಯಸೇ .
ವಿಶ್ವಾನಿ ಪೂ॒ರೋರಪ ಪರ್ಷಿ ವಹ್ನಿರಾ॒ಸಾ ವಹ್ನಿರ್ನೋ ಅಚ್ಛ॑ .. 1.129.05
ಪ್ರ ತದ್ವೋಚೇಯಂ॒ ಭವ್ಯಾಯೇಂದ॑ವೇ॒ ಹವ್ಯೋ ನ ಯ ಇ॒ಷವಾನ್ಮನ್ಮ॒ ರೇಜ॑ತಿ
ರಕ್ಷೋ॒ಹಾ ಮನ್ಮ ರೇಜತಿ .

ಸ್ವ॒ಯಂ ಸೋ ಅ॒ಸ್ಮದಾ ನ॒ಿದೋ ವ॒ಧೈರ॑ಜೇತ ದುರ್ಮತಿಂ .

ಅವ॑ ಸ್ರವೇದಘಶಂಸೋಽವತ॒ರಮವ ಕ್ಷು॒ದ್ರಮಿವ ಸ್ರವೇತ್ .. 1.129.06

ವ॒ನೇಮ ತದ್ಧೋತ್ರಯಾ ಚಿ॒ತಂತ್ಯಾ ವ॒ನೇಮ॑ ರ॒ಯಿಂ ರ॑ಯಿವಃ ಸು॒ವೀರ್ಯಂ ರ॒ಣ್ವಂ
ಸಂತಂ ಸು॒ವೀರ್ಯಂ .

ದು॒ರ್ಮನ್ಮಾನಂ ಸು॒ಮಂತುಭ॒ಿರೇಮಿ॒ಷಾ ಪೃಚೀಮಹಿ .

ಆ ಸ॒ತ್ಯಾಭಿರಿಂದ್ರಂ ದ್ಯುಮ್ನಹೂತಿಭಿ॒ರ್ಯಜತ್ರಂ ದ್ಯುಮ್ನಹೂತಿಭಿಃ .. 1.129.07
ಪ್ರಪ್ರಾ ವೋ ಅ॒ಸ್ಮೇ ಸ್ವಯ॑ಶೋಭಿರೂತೀ ಪ॑ರಿವರ್ಗ ಇಂದ್ರೋ ದುರ್ಮತೀ॒ನಾಂ
ದರೀಮಂದುರ್ಮತೀನಾಂ .

ಸ್ವ॒ಯಂ ಸಾ ರ॑ಿಷ॒ಯಧ್ಯೈ॒ ಯಾ ನ॑ ಉಪೇ॒ಷೇ ಅ॒ತ್ರೈಃ .
ಹ॒ತೇಮಸ॒ನ್ನ ವ॑ಕ್ಷತಿ ಕ್॒ಷಿಪ್ತಾ ಜೂರ್ಣಿರ್ನ ವ॑ಕ್ಷತಿ .. 1.129.08

ತ್ವಂ ನ॑ ಇಂದ್ರ ರಾಯಾ ಪರೀ॑ಣಸಾ ಯಾ॒ಹಿ ಪ॒ಥಾಁ ಅ॑ನೇ॒ಹಸಾ ಪು॒ರೋ
ಯಾ॑ಹ್ಯರ॒ಕ್ಷಸಾ .
ಸಚ॑ಸ್ವ ನಃ ಪರಾ॒ಕ ಆ ಸಚ॑ಸ್ವಾಸ್ತಮೀಕ ಆ .

ಪಾಹಿ ನೋ ದೂ॒ರಾದಾರಾದಭಿಷ್ಟಿಭಿಃ॒ ಸದಾ ಪಾಹ್ಯಭಿಷ್ಟಿ॑ಭಿಃ .. 1.129.09
ತ್ವಂ ನ॑ ಇಂದ್ರ ರಾ॒ಯಾ ತರೂಷಸೋ॒ಗ್ರಂ ಚ॑ಿತ್ತ್ವಾ ಮಹಿಮಾ ಸ॑ಕ್ಷ॒ದವಸೇ ಮ॒ಹೇ
ಮಿ॒ತ್ರಂ ನಾವಸೇ .
ಓಜಿಷ್ಠ ತ್ರಾತರವಿ॑ತಾ॒ ರಥಂ॒ ಕಂ ಚ॑ಿದಮರ್ತ್ಯ .

ಅ॒ನ್ಯಮ॒ಸ್ಮದ್ರಿ॑ರಿಷೇಃ॒ ಕಂ ಚಿ॑ದದ್ರಿವೋ ರಿರಿ॑ಕ್ಷಂತಂ ಚಿದದ್ರಿವಃ .. 1.129.10
ಪಾಹಿ ನ॑ ಇಂದ್ರ ಸುಷ್ಟುತ ಸ್ರಿಧೋಽವಯಾತಾ ಸದ॒ಮಿದ್ದುರ್ಮತೀನಾಂ ದೇವಃ
ಸಂದುರ್ಮತೀ॒ನಾಂ .

ಹಂತಾ ಪಾಪಸ್ಯ ರ॒ಕ್ಷಸಸ್ತ್ರಾ॒ತಾ ವಿಪ್ರಸ್ಯ॒ ಮಾವ॑ತಃ .
ಅಧಾ ಹಿ ತ್ವಾ॑ ಜನಿ॒ತಾ ಜೀಜನದ್ವಸೋ ರಕ್ಷೋಹಣಂ॑ ತ್ವಾ॒ ಜೀಜ॑ನದ್ವಸೋ .. 1.129.11
ಏಂದ್ರ॑ ಯಾ॒ಹ್ಯುಪ ನಃ ಪರಾ॒ವತೋ ನಾಯಮಚ್ಛಾ ವಿ॒ದಥಾನೀವ॒ ಸತ್ಪತಿ॒ರಸ್ತಂ॒
ರಾಜೇವ॒ ಸತ್ಪತಿಃ .
ಹವಾಮಹೇ ತ್ವಾ ವ॒ಯಂ ಪ್ರಯಸ್ವಂತಃ ಸು॒ತೇ ಸಚಾ .
ಪುತ್ರಾಸೋ॒ ನ ಪ॒ಿತರಂ ವಾಜ॑ಸಾತಯೇ ಮಂಹಿಷ್ಠಂ॒ ವಾಜ॑ಸಾತಯೇ .. 1.130.01

ಪಿಬಾ ಸೋಮ॑ಮಿಂದ್ರ ಸುವಾನಮದ್ರಿ॑ಭಿಃ॒ ಕೋಶೇ॑ನ ಸಿ॒ಕ್ತಮವ॒ತಂ ನ
ವಂಸ॑ಗಸ್ತಾತೃಷಾಣೋ ನ ವಂಸ॑ಗಃ .
ಮದಾಯ ಹರ್ಯತಾಯ॑ ತೇ ತುವಿಷ್ಟಮಾಯ ಧಾಯ॑ಸೇ .
ಆ ತ್ವಾ॑ ಯಚ್ಛಂತು ಹ॒ರಿತೋ ನ ಸೂರ್ಯಮಹಾ ವಿಶ್ವೇವ॒ ಸೂರ್ಯಂ .. 1.130.02

ಅವಿಂದದ್ದಿ॒ವೋ ನಿಹಿತಂ॒ ಗುಹಾ ನ॒ಿಧಿಂ ವೇರ್ನ ಗರ್ಭಂ ಪರಿ॑ವೀತಮಶ್ಮ॑ನ್ಯನಂತೇ
ಅಂ॒ತರಶ್ಮನಿ .

ವ್ರ॒ಜಂ ವ॒ಜ್ರೀ ಗವಾಮಿವ॒ ಸಿಷಾ॑ಸ॒ನ್ನಂಗಿರಸ್ತಮಃ .
ಅಪಾವೃಣೋ॒ದಿಷ॒ ಇಂದ್ರಃ॒ ಪರೀ॑ವೃತಾ ದ್ವಾರ ಇಷಃ॒ ಪರೀವೃತಾಃ .. 1.130.03
ದಾ॒ದೃಹಾ॒ಣೋ ವಜ್ರ॒ಮಿಂದ್ರೋ ಗಭ॑ಸ್ತ್ಯೋಃ ಕ್ಷದ್ಮೇವ ತಿ॒ಗ್ಮಮಸನಾಯ ಸಂ
ಶ್ಯ॑ದಹಿಹತ್ಯಾಯ॒ ಸಂ ಶ್ಯ॑ತ್ .

ಸಂವಿ॒ವ್ಯಾನ ಓಜಸಾ॒ ಶವೋಭಿರಿಂದ್ರ ಮ॒ಜ್ಮನಾ॑ .
ತಷ್ಟೇವ ವೃಕ್ಷಂ ವ॒ನಿನೋ ನಿ ವೃ॑ಶ್ಚಸಿ ಪರಶ್ವೇವ ನಿ ವೃಶ್ಚಸಿ .. 1.130.04

ತ್ವಂ ವೃಥಾ॑ ನ॒ದ್ಯ ಇಂದ್ರ॒ ಸರ್ತ॒ವೇಽಚ್ಛಾ ಸಮುದ್ರಮ॑ಸೃಜೋ ರಥಾಁ ಇವ
ವಾಜಯತೋ ರಥಾ॑ಁ ಇವ .

ಇ॒ತಊ॒ತೀರಯುಂಜತ ಸಮಾನಮರ್ಥ॒ಮಕ್ಷಿ॑ತಂ .

ಧೇನೂರಿ॑ವ॒ ಮನ॑ವೇ ವ॒ಿಶ್ವದೋ॑ಹಸೋ ಜನಾಯ ವಿ॒ಶ್ವದೋ॑ಹಸಃ .. 1.130.05
ಇ॒ಮಾಂ ತೇ॒ ವಾಚಂ ವಸೂಯಂತ॑ ಆ॒ಯವೋ ರಥಂ॒ ನ ಧೀರಃ॒ ಸ್ವಪಾ ಅತಕ್ಷಿಷುಃ
ಸು॒ಮ್ನಾಯ ತ್ವಾಮತಕ್ಷಿಷುಃ .
ಶುಂ॒ಭಂತೋ ಜೇನ್ಯಂ ಯಥಾ॒ ವಾಜೇಷು ವಿಪ್ರ ವಾ॒ಜಿನಂ .

ಅತ್ಯ॑ಮಿವ ಶವಸೇ ಸಾ॒ತಯೇ ಧನಾ॒ ವಿಶ್ವಾ ಧನಾ॑ನಿ ಸಾ॒ತಯೇ॑ .. 1.130.06
ಭ॒ಿನತ್ಪುರೋ॑ ನವ॒ತಿಮಿಂದ್ರ ಪೂ॒ರವೇ॒ ದಿವೋದಾಸಾಯ॒ ಮಹಿ ದಾಶುಷೇ॑ ನೃತೋ॒
ವಜ್ರೇಣ ದಾಶುಷೇ॑ ನೃತೋ .
ಅ॒ತಿ॒ಥಿ॒ಗ್ವಾಯ॒ ಶಂಬ॑ರಂ ಗ॒ಿರೇರು॒ಗ್ರೋ ಅವಾಭರತ್ .

ಮ॒ಹೋ ಧನಾ॑ನಿ॒ ದಯಮಾನ ಓಜಸಾ ವಿಶ್ವಾ ಧನಾನ್ಯೋಜಸಾ .. 1.130.07
ಇಂದ್ರಃ ಸ॒ಮತ್ಸು ಯಜ॑ಮಾನಮಾರ್ಯಂ ಪ್ರಾವದ್ವಿಶ್ವೇಷು ಶ॒ತಮೂತಿರಾಜಿಷು॒
ಸ್ವ॑ರ್ಮೀಳ್ಹೇಷ್ವಾ॒ಜಿಷು .
ಮನವೇ॒ ಶಾಸದವ್ರ॒ತಾಂತ್ವಚಂ ಕೃಷ್ಣಾಮರಂಧಯತ್ .

ದಕ್ಷನ್ನ ವಿಶ್ವಂ॑ ತತೃಷಾ॒ಣಮೋಷತಿ॒ ನ್ಯರ್ಶಸಾನಮೋ॑ಷತಿ .. 1.130.08

ಸೂರ॑ಶ್ಚಕ್ರಂ ಪ್ರ ವೃ॑ಹಜ್ಜಾತ ಓಜಸಾ ಪ್ರಪಿತ್ವೇ ವಾಚ॑ಮರುಣೋಮು॑ಷಾಯತೀಶಾನ
ಆ ಮುಷಾಯತಿ .

ಉ॒ಶನಾ ಯತ್ಪರಾವತೋಽಜಗನ್ನೂ॒ತಯೇ ಕವೇ .
ಸು॒ಮ್ನಾನಿ ವಿಶ್ವಾ ಮನುಷೇವ ತುರ್ವಣಿರಹಾ ವಿಶ್ವೇವ ತುರ್ವಣಿಃ॑ .. 1.130.09

ಸ ನೋ ನವ್ಯೇ॑ಭಿರ್ವೃಷಕರ್ಮನ್ನುಕ್ಥೈಃ ಪುರಾಂ॑ ದರ್ತಃ ಪಾಯುಭಿಃ ಪಾಹಿ ಶ॒ಗ್ಮೈಃ .
ದಿ॒ವೋದಾ॒ಸೇಭಿರಿಂದ್ರ ಸ್ತವಾ॑ನೋ ವಾವೃಧೀ॒ಥಾ ಅಹೋ॑ಭಿರಿವ ದ್ಯೌಃ .. 1.130.10
ಇಂದ್ರಾಯ॒ಹಿದ್ಯೌರಸುರೋಅನಮ್ನತೇಂದ್ರಾ॑ಯಮ॒ಹೀಪೃಥಿ॒ವೀ ವರೀಮಭಿರ್ದ್ಯು॒ಮ್ನಸಾ॑ತಾ॒
ವರೀ॑ಮಭಿಃ .
ಇಂದ್ರಂ ವಿಶ್ವೇ ಸ॒ಜೋಷಸೋ ದೇ॒ವಾಸೋ ದಧಿರೇ ಪುರಃ .
ಇಂದ್ರಾಯ॒ ವಿಶ್ವಾ ಸವನಾನಿ॒ ಮಾನುಷಾ ರಾತಾನಿ॑ ಸಂತು ಮಾನುಷಾ .. 1.131.01
ವಿಶ್ವೇಷು॒ ಹಿ ತ್ವಾ ಸವ॑ನೇಷು ತುಂಜತೇ ಸಮಾನಮೇಕಂ ವೃಷ॑ಮಣ್ಯವಃ ಪೃಥಕ್ಸ್ವಃ॑
ಸನಿ॒ಷ್ಯವಃ ಪೃಥಕ್ .

ತಂ ತ್ವಾ॒ ನಾವಂ ನ ಪ॒ರ್ಷಣಿಂ॑ ಶೂಷಸ್ಯ ಧು॒ರಿ ಧೀ॑ಮಹಿ .

ಇಂದ್ರಂ ನಯ॒ಜ್ಞೈಶ್ಚಿತಯಂತ ಆ॒ಯವಃ॒ ಸ್ತೋಮೇಭ॒ಿರಿಂದ್ರಮಾಯವಃ॑ .. 1.131.02
ವಿ ತ್ವಾ॑ ತತಸ್ರೇ ಮಿಥು॒ನಾ ಅ॑ವ॒ಸ್ಯವೋ ವ್ರ॒ಜಸ್ಯ ಸಾತಾ ಗವ್ಯ॑ಸ್ಯ ನಿಃ॒ಸೃಜಃ॒ ಸಕ್ಷಂತ
ಇಂದ್ರ ನಿಃ॒ಸೃಜಃ॑ .
ಯದ್ಗವ್ಯಂತಾ ದ್ವಾ ಜನಾ ಸ್ವ1 ॒॑ರ್ಯಂತಾ ಸ॒ಮೂಹ॑ಸಿ .

ಆ॒ವಿಷ್ಕರಿಕ್ರ॒ದ್ವೃಷ॑ಣಂ ಸಚಾ॒ಭುವಂ ವಜ್ರ॑ಮಿಂದ್ರ ಸಚಾಭುವಂ॑ .. 1.131.03
ವಿ॒ದುಷ್ಟೇ ಅ॒ಸ್ಯ ವೀರ್ಯಸ್ಯ ಪೂ॒ರವಃ ಪುರೋ॒ ಯದಿಂ॑ದ್ರ ಶಾರದೀರವಾತಿರಃ
ಸಾಸಹಾನೋ ಅ॒ವಾತಿರಃ .
ಶಾಸ॒ಸ್ತಮಿಂದ್ರ॒ ಮರ್ತ್ಯಮಯ॑ಜ್ಯುಂ ಶವಸಸ್ಪತೇ .
ಮ॒ಹೀಮ॑ಮುಷ್ಣಾಃ ಪೃಥಿವೀಮಿಮಾ ಅ॒ಪೋ ಮಂ॑ದಸಾನ ಇ॒ಮಾ ಅ॒ಪಃ .. 1.131.04
ಆದಿತ್ತೇ ಅ॒ಸ್ಯ ವೀರ್ಯ॑ಸ್ಯ ಚರ್ಕಿರ॒ನ್ಮದೇಷು ವೃಷನ್ನುಶಿಜೋ ಯದಾವಿ॑ಥ
ಸಖೀಯತೋಯದಾವಿ॑ಥ .

ಚ॒ಕರ್ಥ ಕಾರಮೇ॑ಭ್ಯಃ ಪೃತನಾಸು॒ ಪ್ರವಂ॑ತವೇ .
ತೇ ಅ॒ನ್ಯಾಮನ್ಯಾಂ ನ॒ದ್ಯಂ ಸನಿಷ್ಣತ ಶ್ರವಸ್ಯಂತಃ ಸನಿಷ್ಣತ .. 1.131.05

ಉ॒ತೋ ನೋ॑ ಅ॒ಸ್ಯಾ ಉ॒ಷಸೋ ಜು॒ಷೇತ ಹ್ಯ1 ॒॑ರ್ಕಸ್ಯ ಬೋಧಿ ಹ॒ವಿಷೋ॒
ಹವೀಮಭಿಃ ಸ್ವ॑ರ್ಷಾತಾ॒ ಹವೀ॑ಮಭಿಃ .
ಯದಿಂದ್ರ॒ ಹಂತವೇ॒ ಮೃಧೋ ವೃಷಾ॑ ವಜ್ರಿಂಚಿಕೇ॑ತಸಿ .

ಆಮೇ॑ ಅ॒ಸ್ಯ ವೇ॒ಧಸೋ ನವೀಯಸೋ॒ ಮನ್ಮ ಶ್ರುಧಿ॒ ನವೀಯಸಃ .. 1.131.06
ತ್ವಂ ತಮಿಂದ್ರ ವಾವೃಧಾನೋ ಅ॑ಸ್ಮ॒ಯುರಮಿತ್ರಯಂತಂ॑ ತುವಿಜಾತ ಮರ್ತ್ಯಂ॒
ವಜ್ರೇಣ ಶೂರ ಮರ್ತ್ಯಂ .

ಜ॒ಹಿಯೋ ನೋ॑ ಅಘಾಯತಿ ಶೃಣು॒ಷ್ವ ಸು॒ಶ್ರವ॑ಸ್ತಮಃ .
ರಿ॒ಷ್ಟಂ ನ ಯಾಮನ್ನಪ ಭೂತು ದುರ್ಮ॒ತಿರ್ವಿಶ್ವಾಪ ಭೂತು ದುರ್ಮತಿಃ .. 1.131.07
ತ್ವಯಾ ವ॒ಯಂಮ॑ಘವನ್ಪೂರ್ವ್ಯೇ ಧನ ಇಂದ್ರತ್ವೋತಾಃ ಸಾಸಹ್ಯಾಮಪೃತನ್ಯತೋ
ವ॑ನುಯಾಮ ವನುಷ್ಯತಃ .

ನೇದಿಷ್ಠೇ ಅ॒ಸ್ಮಿನ್ನಹನ್ಯಧಿ॑ ವೋಚಾ॒ ನು ಸು॑ನ್ವತೇ .
ಅ॒ಸ್ಮಿನ್ಯ॒ಜ್ಞೇ ವಿ ಚ॑ಯೇಮಾ॒ ಭರೇ ಕೃತಂ ವಾಜ॒ಯಂತೋ॒ ಭರೇ॑ ಕೃ॒ತಂ .. 1.132.01

ಸ್ವ॒ರ್ಜೇಷೇ ಭರ॑ ಆ॒ಪ್ರಸ್ಯ ವಕ್ಮನ್ಯುಷ॒ರ್ಬುಧಃ ಸ್ವಸ್ಮಿ॒ನ್ನಂಜಸಿ ಕ್ರಾ॒ಣಸ್ಯ ಸ್ವಸ್ಮಿ॒ನ್ನಂಜಸಿ .

ಅಹನ್ನಿಂದ್ರೋ ಯಥಾ॑ ವಿ॒ದೇ ಶೀ॒ರ್ಷ್ಣಾಶೀರ್ಷ್ಣೋಪವಾಚ್ಯಃ .
ಅ॒ಸ್ಮ॒ತ್ರಾ ತೇ ಸ॒ಧ್ರ್ಯಕ್ಸಂತು ರಾತಯೋ॑ ಭ॒ದ್ರಾ ಭ॒ದ್ರಸ್ಯ ರಾತಯಃ .. 1.132.02
ತತ್ತು ಪ್ರಯಃ॑ ಪ್ರ॒ತ್ನಥಾ॑ ತೇ ಶುಶುಕ್ವ॒ನಂ ಯಸ್ಮಿನ್ಯ॒ಜ್ಞೇ ವಾರ॒ಮಕೃ॑ಣ್ವತ ಕ್ಷಯ॑ಮೃತಸ್ಯ॒
ವಾರ॑ಸಿ॒ ಕ್ಷಯಂ .

ವಿ ತದ್ವೋಚೇರಧ ದ್ವಿತಾಂತಃ ಪ॑ಶ್ಯಂತಿ ರ॒ಶ್ಮಿಭಿಃ .
ಸ ಘಾ ವಿದೇ ಅನ್ವಿಂದ್ರೋ ಗ॒ವೇಷ॑ಣೋ ಬಂಧುಕ್ಷಿದ್ಭ್ಯೋ ಗ॒ವೇಷ॑ಣಃ .. 1.132.03
ನೂ ಇ॒ತ್ಥಾ ತೇ॑ ಪೂರ್ವಥಾ॑ ಚ ಪ್ರವಾಚ್ಯಂ ಯದಂಗಿರೋಭ್ಯೋಽವೃಣೋರಪ॑
ವ್ರ॒ಜಮಿಂದ್ರ॒ ಶಿಕ್ಷ॒ನ್ನಪ ವ್ರಜಂ .

ಐಭ್ಯಃ ಸಮಾನ್ಯಾ ದಿ॒ಶಾಸ್ಮಭ್ಯಂ ಜೇಷಿಯೋತ್ಸಿ॑ ಚ .

ಸು॒ನ್ವದ್ಭ್ಯೋ ರಂಧಯಾ॒ ಕಂ ಚಿ॑ದವ್ರ॒ತಂ ಹೃ॑ಣಾಯಂತಂ॑ ಚಿದವ್ರ॒ತಂ .. 1.132.04

ಸಂ ಯಜ್ಜನಾನ್ಕ್ರತುಭಿಃ॒ ಶೂರ ಈ॒ಕ್ಷಯ॒ದ್ಧನೇ॑ ಹಿ॒ತೇ ತ॑ರುಷಂತ ಶ್ರವ॒ಸ್ಯವಃ ಪ್ರ
ಯ॑ಕ್ಷಂತ ಶ್ರವಸ್ಯವಃ॑ .
ತಸ್ಮಾ ಆಯುಃ ಪ್ರ॒ಜಾವ॒ದಿದ್ಬಾಧೇ ಅರ್ಚಂತ್ಯೋಜಸಾ .
ಇಂದ್ರ॑ ಓ॒ಕ್ಯಂ॑ ದಿಧಿಷಂತ ಧೀ॒ತಯೋ ದೇ॒ವಾಁ ಅಚ್ಛಾ ನ ಧೀ॒ತಯಃ .. 1.132.05
ಯುವಂ ತಮಿಂದ್ರಾಪರ್ವತಾ ಪುರೋಯುಧಾ॒ ಯೋ ನಃ॑ ಪೃತನ್ಯಾದಪ॒
ತಂತಮಿದ್ಧ॑ತಂ ವಜ್ರೇಣ॒ ತಂತ॒ಮಿದ್ಧತಂ .

ದೂ॒ರೇ ಚ॒ತ್ತಾಯ ಚ್ಛಂತ್ಸದ್ಗಹನಂಯದಿನಕ್ಷತ್ .

ಅ॒ಸ್ಮಾಕಂ ಶತ್ರೂನ್ಪರಿ ಶೂರ ವಿ॒ಶ್ವತೋ ದ॒ರ್ಮಾ ದ॑ರ್ಷೀಷ್ಟ ವಿ॒ಶ್ವತಃ .. 1.132.06
ಉ॒ಭೇ ಪು॑ನಾಮಿ ರೋದಸೀ ಋ॒ತೇನ॒ ದ್ರುಹೋ॑ ದಹಾಮಿ ಸಂ ಮ॒ಹೀರ॑ನಿಂ॒ದ್ರಾಃ .
ಅ॒ಭ॒ಿವ್ಲಗ್ಯ॒ ಯತ್ರ॑ ಹ॒ತಾ ಅ॒ಮಿತ್ರಾ॑ ವೈಲಸ್ಥಾನಂ ಪರಿ ತೃ॒ಳ್ಹಾ ಅಶೇರನ್ .. 1.133.01

ಅ॒ಭ॒ಿವ್ಲಗ್ಯಾ॑ ಚಿದದ್ರಿವಃ ಶೀ॒ರ್ಷಾ ಯಾ॑ತುಮತೀ॑ನಾಂ .

ಛಿಂಧಿ ವ॑ಟೂರಿಣಾ ಪ॒ದಾ ಮ॒ಹಾವ॑ಟೂರಿಣಾ ಪ॒ದಾ .. 1.133.02
ಅವಾ॑ಸಾಂ ಮಘವಂಜಹಿ ಶರ್ಧೋ ಯಾತುಮತೀನಾಂ .

ವೈ॒ಲ॒ಸ್ಥಾನ॒ಕೇ ಅ॑ರ್ಮ॒ಕೇ ಮ॒ಹಾವೈಲಸ್ಥೇ ಅರ್ಮ॒ಕೇ .. 1.133.03
ಯಾಸಾಂ॑ ತಿ॒ಸ್ರಃ ಪಂ॑ಚಾಶತೋಽಭಿವ್ಲಂ॒ಗೈರಪಾವ॑ಪಃ .
ತತ್ಸು ತೇ ಮನಾಯತಿ ತ॒ಕತ್ಸು ತೇ ಮನಾಯತಿ .. 1.133.04

ಪ॒ಿಶಂಗಭೃಷ್ಟಿಮಂಭೃ॒ಣಂ ಪಿ॒ಶಾಚಿಮಿಂದ್ರ ಸಂ ಮೃಣ .

ಸರ್ವಂ ರಕ್ಷೋ॒ ನಿ ಬ॑ರ್ಹಯ .. 1.133.05

ಅ॒ವರ್ಮಹಇಂದ್ರ ದಾದೃ॒ಹಿ ಶ್ರು॒ಧೀ ನಃ॑ ಶುಶೋಚ॒ ಹಿ ದ್ಯೌಃ ಕ್ಷಾ ನ ಭೀಷಾಁ ಅ॑ದ್ರಿವೋ
ಘೃಣಾನ್ನ ಭೀ॒ಷಾಁ ಅ॑ದ್ರಿವಃ .
ಶು॒ಷ್ಮಿಂತಮೋ॒ ಹಿ ಶುಷ್ಮಿಭಿ॑ರ್ವ॒ಧೈರು॒ಗ್ರೇಭಿರೀಯಸೇ .
ಅಪೂರುಷಘ್ನೋ ಅಪ್ರತೀತ ಶೂರ ಸತ್ವಭಿಸ್ತ್ರಿಸಪ್ತೈಃ ಶೂರ॒ ಸತ್ವಭಿಃ .. 1.133.06
ವ॒ನೋತಿ ಹಿ ಸು॒ನ್ವನ್ಕ್ಷಯಂ॒ ಪರೀ॑ಣಸಃ ಸುನ್ವಾನೋ ಹಿ ಷ್ಮಾ ಯಜ॒ತ್ಯವ॒ ದ್ವಿಷೋ॑
ದೇವಾನಾ॒ಮವ ದ್ವಿಷಃ॑ .
ಸು॒ನ್ವಾ॒ನ ಇತ್ಸಿ॑ಷಾಸತಿ ಸ॒ಹಸ್ರಾ॑ ವಾ॒ಜ್ಯವೃತಃ .
ಸು॒ನ್ವಾ॒ನಾಯೇಂದ್ರೋ ದದಾತ್ಯಾ॒ಭುವಂ ರ॒ಯಿಂ ದ॑ದಾತ್ಯಾ॒ಭುವಂ॑ .. 1.133.07
ಆ ತ್ವಾ ಜುವೋ॑ ರಾರಹಾ॒ಣಾ ಅ॒ಭಿ ಪ್ರಯೋ॒ ವಾಯೋ॒ ವಹಂ॑ತ್ವಿ॒ಹ
ಪೂ॒ರ್ವಪೀತಯೇ॒ ಸೋಮಸ್ಯ ಪೂ॒ರ್ವಪೀತಯೇ .
ಊ॒ರ್ಧ್ವಾ ತೇ॒ ಅನು॑ ಸೂನೃತಾ॒ ಮನಸ್ತಿಷ್ಠತು ಜಾನ॒ತೀ .
ನಿ॒ಯುತ್ವತಾ॒ ರಥೇನಾ ಯಾ॑ಹಿ ದಾವನೇ ವಾಯೋ॑ ಮ॒ಖಸ್ಯ॑ ದಾ॒ವನೇ॑ .. 1.134.01
ಮಂದಂ॑ತು ತ್ವಾ ಮಂ॒ದಿನೋ ವಾಯವಿಂದ॑ವೋಽಸ್ಮತ್ಕ್ರಾಣಾಸಃ ಸುಕೃತಾ
ಅ॒ಭಿದ್ಯ॑ವೋ ಗೋಭಿಃ ಕ್ರಾ॒ಣಾ ಅ॒ಭಿದ್ಯ॑ವಃ .
ಯದ್ಧ॑ ಕ್ರಾಣಾ ಇ॒ರಧ್ಯೈ ದಕ್ಷಂ॒ ಸಚಂ॑ತಊ॒ತಯಃ .
ಸ॒ಧ್ರೀಚೀನಾ ನ॒ಿಯುತೋ॑ ದಾ॒ವನೇ ಧಿಯ॒ ಉಪ॑ ಬ್ರುವತ ಈಂ॒ ಧಿಯಃ .. 1.134.02
ವಾಯುರ್ಯುಂಕ್ತೇ ರೋಹಿತಾ ವಾಯುರರು॒ಣಾ ವಾಯೂ ರಥೇ ಅಜಿ॒ರಾ ಧು॒ರಿ
ವೋಳ್ಹವೇ॒ ವಹಿಷ್ಠಾ ಧು॒ರಿ ವೋಳ್ಹವೇ .
ಪ್ರ ಬೋಧಯಾ॒ ಪುರಂಧಿಂ ಜಾರ ಆ ಸ॑ಸ॒ತೀಮಿ॑ವ .

ಪ್ರ ಚ॑ಕ್ಷಯ॒ ರೋದಸೀ ವಾಸಯೋಷಸಃ॒ ಶ್ರವಸೇ ವಾಸಯೋ॒ಷಸಃ .. 1.134.03
ತುಭ್ಯ॑ಮುಷಾಸಃ ಶುಚಯಃ ಪರಾ॒ವತಿ॑ ಭ॒ದ್ರಾ ವಸ್ತ್ರಾ ತನ್ವತೇ॒ ದಂಸು ರ॒ಶ್ಮಿಷು ಚ॒ಿತ್ರಾ
ನವ್ಯೇಷು ರ॒ಶ್ಮಿಷು .
ತುಭ್ಯಂ ಧೇ॒ನುಃ ಸ॑ಬ॒ರ್ದುಘಾ ವಿಶ್ವಾ ವಸೂನಿ ದೋಹತೇ .
ಅಜ॑ನಯೋಮ॒ರುತೋ ವ॒ಕ್ಷಣಾ॑ಭ್ಯೋ ದಿ॒ವ ಆ ವ॒ಕ್ಷಣಾ॑ಭ್ಯಃ .. 1.134.04
ತುಭ್ಯಂ ಶು॒ಕ್ರಾಸಃ ಶುಚ॑ಯಸ್ತುರಣ್ಯವೋಮದೇ॑ಷೂ॒ಗ್ರಾ ಇ॑ಷಣಂತಭು॒ರ್ವಣ್ಯಪಾಮಿ॑ಷಂತ
ಭುರ್ವಣಿ .

ತ್ವಾಂ ತ್ಸಾರೀ ದಸ॑ಮಾನೋ ಭಗ॑ಮೀಟ್ಟೇ ತಕ್ವವೀಯೇ .
ತ್ವಂ ವಿಶ್ವ॑ಸ್ಮಾದ್ಭುವನಾತ್ಪಾಸಿ॒ ಧರ್ಮ॑ಣಾಸುರ್ಯಾತ್ಪಾಸಿ ಧರ್ಮಣಾ .. 1.134.05
ತ್ವಂ ನೋ ವಾಯವೇಷಾಮಪೂ॑ರ್ವ್ಯಃ ಸೋಮಾ॑ನಾಂ ಪ್ರಥ॒ಮಃ ಪೀ॒ತಿಮರ್ಹಸಿ
ಸು॒ತಾನಾಂ ಪೀ॒ತಿಮರ್ಹಸಿ .

ಉ॒ತೋ ವಿ॒ಹುತ್ಮ॑ತೀನಾಂ ವಿ॒ಶಾಂ ವ॑ವ॒ರ್ಜುಷೀಣಾಂ .

ವಿಶ್ವಾ ಇತ್ತೇ ಧೇನವೋ॑ ದುಹ್ರ ಆ॒ಶಿರಂ ಘೃತಂ ದು॑ಹ್ರತ ಆ॒ಶಿರಂ .. 1.134.06

ಸ್ತೀರ್ಣಂ ಬ॒ರ್ಹಿರುಪ ನೋ ಯಾಹಿ ವೀತಯೇ॑ ಸ॒ಹಸ್ರೇಣ ನಿ॒ಯುತಾ ನಿಯುತ್ವತೇ
ಶ॒ತಿನೀಭಿರ್ನಿಯುತ್ವತೇ .
ತುಭ್ಯಂ ಹಿ ಪೂ॒ರ್ವಪೀತಯೇ ದೇ॒ವಾ ದೇವಾಯ॑ ಯೇಮಿ॒ರೇ .
ಪ್ರ ತೇ ಸು॒ತಾಸೋ ಮಧುಮಂತೋ ಅಸ್ಥಿರನ್ಮದಾಯ॒ ಕ್ರತ್ವೇ ಅಸ್ಥಿರನ್ .. 1.135.01

ತುಭ್ಯಾಯಂ ಸೋಮಃ ಪರಿಪೂತೋ॒ ಅದ್ರಿಭಿಃ ಸ್ಪಾ॒ರ್ಹಾ ವಸಾ॑ನಃ ಪರಿ॒
ಕೋಶಮರ್ಷತಿ ಶು॒ಕ್ರಾ ವಸಾನೋ ಅರ್ಷತಿ .

ತವಾಯಂ ಭಾಗ ಆ॒ಯುಷು ಸೋಮೋ ದೇವೇಷು॑ ಹೂಯತೇ .
ವಹ॑ ವಾಯೋ ನಿ॒ಯುತೋ॑ ಯಾಹ್ಯಸ್ಮ॒ಯುರ್ಜು॑ಷಾಣೋ ಯಾ॑ಹ್ಯಸ್ಮ॒ಯುಃ ..

1.135.02

ಆ ನೋ ನಿ॒ಯುದ್ಭಿಃ ಶ॒ತಿನೀಭಿರಧ್ವ॒ರಂ ಸ॑ಹ॒ಸ್ರಿಣೀ॑ಭ॒ಿರುಪ ಯಾಹಿ ವೀತಯೇ॒
ವಾಯೋ॑ ಹ॒ವ್ಯಾನಿ॑ ವೀ॒ತಯೇ .
ತವಾಯಂ ಭಾಗ ಋ॒ತ್ವಿಯಃ॒ ಸರಶ್ಮಿಃ ಸೂರ್ಯೇ॒ ಸಚಾ .
ಅ॒ಧ್ವ॒ರ್ಯುಭಿರ್ಭರಮಾಣಾ ಅಯಂಸತ ವಾಯೋ॑ ಶುಕ್ರಾ ಅ॑ಯಂಸತ .. 1.135.03

ಆ ವಾಂ ರಥೋ ನಿ॒ಯುತ್ವಾನ್ವಕ್ಷ॒ದವಸೇಽಭಿ ಪ್ರಯಾಂಸ॒ಿ ಸುಧಿ॑ತಾನಿ ವೀತಯೇ॒
ವಾಯೋ॑ ಹ॒ವ್ಯಾನಿ॑ ವೀ॒ತಯೇ .
ಪಿಬತಂ ಮಧ್ವೋ ಅಂಧ॑ಸಃ ಪೂರ್ವ॒ಪೇಯಂ ಹಿ ವಾಂ॑ ಹಿ॒ತಂ .

ವಾಯವಾ ಚಂ॒ದ್ರೇಣ ರಾಧಸಾ ಗ॑ತ॒ಮಿಂದ್ರಶ್ಚ ರಾಧ॒ಸಾ ಗ॑ತಂ .. 1.135.04

ಆ ವಾಂ ಧಿಯೋ ವವೃತ್ಯುರಧ್ವ॒ರಾಁ ಉಪೇ॒ಮಮಿಂದುಂ ಮರ್ಮೃಜಂತ
ವಾಜಿನ॑ಮಾಶುಮತ್ಯಂ ನ ವಾಜಿನಂ॑ .
ತೇಷಾಂ ಪಿಬತಮಸ್ಮಯೂ ಆ ನೋ॑ ಗಂತಮಿ॒ಹೋತ್ಯಾ .
ಇಂದ್ರ॑ವಾಯೂ ಸು॒ತಾನಾ॒ಮದ್ರಿಭಿರ್ಯು॒ವಂ ಮದಾಯ ವಾಜದಾ ಯುವಂ ..

1.135.05

ಇ॒ಮೇ ವಾಂ॒ ಸೋಮಾ ಅ॒ಪ್ಸ್ವಾ ಸು॒ತಾ ಇ॒ಹಾಧ್ವರ್ಯುಭಿ॒ರ್ಭರಮಾಣಾ ಅಯಂಸತ॒
ವಾಯೋ॑ ಶು॒ಕ್ರಾ ಅ॑ಯಂಸತ .

ಏ॒ತೇ ವಾ॑ಮ॒ಭ್ಯ॑ಸೃಕ್ಷತ ತ॒ಿರಃ ಪ॒ವಿತ್ರಮಾಶವಃ॑ .
ಯುವಾಯವೋಽತಿ॒ ರೋಮಾಣ್ಯ॒ವ್ಯಯಾ॒ ಸೋಮಾಸೋ ಅತ್ಯ॒ವ್ಯಯಾ॑ .. 1.135.06
ಅತಿ ವಾಯೋ ಸಸ॒ತೋ ಯಾ॑ಹಿ॒ ಶಶ್ವತೋ॒ ಯತ್ರ॒ ಗ್ರಾವಾ॒ ವದ॑ತಿ॒ ತತ್ರ॑ ಗಚ್ಛತಂ
ಗೃಹಮಿಂದ್ರಶ್ಚ ಗಚ್ಛತಂ .

ವಿ ಸೂ॒ನೃತಾ ದದೃಶೇ॒ ರೀಯ॑ತೇ ಘೃ॒ತಮಾ ಪೂ॒ರ್ಣಯಾ ನಿ॒ಯುತಾ ಯಾಥೋ
ಅಧ್ವರಮಿಂದ್ರಶ್ಚ ಯಾಥೋ ಅಧ್ವ॒ರಂ .. 1.135.07

ಅತ್ರಾಹ ತದ್ವಹೇಥೇ॒ ಮಧ್ವ ಆಹುತಿಂ ಯಮ॑ಶ್ವ॒ತ್ಥಮುಪ॒ತಿಷ್ಠಂತ ಜಾಯವೋ॒ಽಸ್ಮೇ
ತೇ ಸಂತು ಜಾಯವಃ॑ .
ಸಾ॒ಕಂ ಗಾವಃ॒ ಸುವತೇ॒ ಪಚ್ಯತೇ॒ ಯವೋ ನ ತೇ॑ ವಾಯಉಪ॑ ದಸ್ಯಂತಿ ಧೇನವೋ॒
ನಾಪ ದಸ್ಯಂತಿ ಧೇನವಃ .. 1.135.08
ಇ॒ಮೇಯೇ ತೇ ಸು ವಾಯೋಬಾ॒ಹ್ವೋ॑ಜಸೋಽನ್ತರ್ನ॒ದೀ ತೇ॑ ಪ॒ತಯಂ॑ತ್ಯುಕ್ಷಣೋ॒
ಮಹಿ ವ್ರಾಧಂ॑ತ ಉ॒ಕ್ಷಣಃ .
ಧನ್ವಂಚಿ॒ದ್ಯೇ ಅ॑ನಾ॒ಶವೋ॑ ಜೀರಾಶ್ಚಿ॒ದಗಿರೌಕಸಃ .
ಸೂರ್ಯಸ್ಯೇವ ರ॒ಶ್ಮಯೋ॑ ದುರ್ನಿಯಂತ॑ವೋ ಹಸ್ತ॑ಯೋರ್ದುರ್ನಿಯಂತ॑ವಃ ..

1.135.09

ಪ್ರ ಸು ಜ್ಯೇಷ್ಠಂ ನಿಚಿರಾಭ್ಯಾಂ ಬೃ॒ಹನ್ನಮೋ ಹ॒ವ್ಯಂ ಮ॒ತಿಂ ಭ॑ರತಾಮೃಳ॒ಯದ್ಭ್ಯಾಂ
ಸ್ವಾದಿ॑ಷ್ಠಂ ಮೃಳಯದ್ಭ್ಯಾಂ .

ತಾ ಸ॒ಮ್ರಾಜಾ॑ ಘೃತಾಸು॑ತೀ ಯ॒ಜ್ಞೇಯಜ್ಞ॒ ಉಪಸ್ತುತಾ .
ಅಥೈ॑ನೋಃ ಕ್ಷ॒ತ್ರಂ ನ ಕುತ॑ಶ್ಚನಾಧೃಷೇ॑ ದೇವ॒ತ್ವಂ ನೂ ಚಿ॑ದಾಧೃಷೇ॑ .. 1.136.01
ಅದರ್ಶಿಗಾತುರುರವೇ॒ ವರೀಯಸೀ॒ ಪಂಥಾ ಋ॒ತಸ್ಯ॒ ಸಮಯಂಸ್ತ ರ॒ಶ್ಮಿಭಿಶ್ಚಕ್ಷುರ್ಭಗ॑ಸ್ಯ
ರ॒ಶ್ಮಿಭಿಃ .
ದ್ಯುಕ್ಷಂ ಮ॒ಿತ್ರಸ್ಯ॒ ಸಾದನಮರ್ಯ॒ಮ್ಣೋ ವರುಣಸ್ಯ ಚ .

ಅಥಾ ದಧಾತೇ ಬೃಹದು॒ಕ್ಥ್ಯಂ1 ॒॑ ವಯ॑ ಉಪ॒ಸ್ತುತ್ಯಂ॑ ಬೃಹದ್ವಯಃ .. 1.136.02
ಜ್ಯೋತಿಷ್ಮತೀ॒ಮದಿ॑ತಿಂ ಧಾರಯತ್ಕ್ಷಿ॑ತಿಂ ಸ್ವ॑ರ್ವತೀ॒ಮಾ ಸ॑ಚೇತೇ ದಿ॒ವೇದಿ॑ವೇ
ಜಾಗೃವಾಂಸಾ ದಿ॒ವೇದಿ॑ವೇ .
ಜ್ಯೋತಿಷ್ಮತ್ಕ್ಷ॒ತ್ರಮಾ॑ಶಾತೇ ಆದಿತ್ಯಾ ದಾನು॑ನ॒ಸ್ಪತೀ .
ಮಿ॒ತ್ರಸ್ತಯೋರ್ವರು॑ಣೋ ಯಾತಯಜ್ಜನೋಽರ್ಯ॒ಮಾ ಯಾ॑ತ॒ಯಜ್ಜ॑ನಃ ..

1.136.03

ಅ॒ಯಂಮಿ॒ತ್ರಾಯ॒ ವರುಣಾಯ॒ ಶಂತ॑ಮಃ ಸೋಮೋ ಭೂತ್ವವಪಾನೇ॒ಷ್ವಾಭ॑ಗೋ
ದೇವೋ ದೇ॒ವೇಷ್ವಾಭಗಃ .
ತಂ ದೇವಾಸೋ॑ ಜುಷೇರತ ವಿಶ್ವೇ ಅ॒ದ್ಯ ಸ॒ಜೋಷಸಃ .
ತಥಾ॑ ರಾಜಾನಾ ಕರಥೋ॒ ಯದೀಮಹ॒ ಋತಾವಾನಾ ಯದೀಮಹೇ .. 1.136.04
ಯೋ ಮ॒ಿತ್ರಾಯ॒ ವರುಣಾ॒ಯಾವಿಧ॒ಜ್ಜನೋ॑ಽನರ್ವಾಣಂ॒ ತಂ ಪರಿ ಪಾತೋ॒
ಅಂಹಸೋ ದಾ॒ಶ್ವಾಂಸಂ ಮರ್ತ॒ಮಂಹಸಃ .
ತಮ॑ರ್ಯಮಾಭಿ ರ॑ಕ್ಷತ್ಯೃಜೂಯಂತಮನು॑ ವ್ರ॒ತಂ .

ಉ॒ಕ್ಥೈರ್ಯ ಏ॑ನೋಃ ಪರಿಭೂಷತಿ ವ್ರ॒ತಂ ಸ್ತೋಮೈ॑ರಾಭೂಷತಿ ವ್ರ॒ತಂ .. 1.136.05

ನಮೋ॑ ದಿ॒ವೇ ಬೃಹ॒ತೇ ರೋದಸೀಭ್ಯಾಂ ಮ॒ಿತ್ರಾಯ॑ ವೋಚಂ ವರುಣಾಯ
ಮೀಳ್ಹುಷೇ॑ ಸುಮೃಳೀಕಾಯಮೀಳ್ಹುಷೇ॑ .
ಇಂದ್ರ॑ಮ॒ಗ್ನಿಮುಪ ಸ್ತುಹಿ ದ್ಯುಕ್ಷಮ॑ರ್ಯಮಣಂ ಭಗಂ॑ .
ಜ್ಯೋಗ್ಜೀವಂತಃ ಪ್ರ॒ಜಯಾ ಸಚೇಮಹಿ ಸೋಮ॑ಸ್ಯೋತೀ ಸ॑ಚೇಮಹಿ .. 1.136.06

ಊ॒ತೀ ದೇವಾನಾಂ ವ॒ಯಮಿಂದ್ರವಂತೋ ಮಂಸೀ॒ಮಹಿ ಸ್ವಯಶಸೋ ಮ॒ರುದ್ಭಿಃ
.

ಅ॒ಗ್ನಿರ್ಮಿತ್ರೋ ವರುಣಃ ಶರ್ಮಯಂಸಂ॒ತದಶ್ಯಾಮ ಮ॒ಘವಾ॑ನೋ ವ॒ಯಂ ಚ॑ ..
1.136.07

ಸು॒ಷು॒ಮಾ ಯಾ॑ತ॒ಮದ್ರಿ॑ಭ॒ಿರ್ಗೋಶ್ರೀ॑ತಾ ಮತ್ಸರಾ ಇ॒ಮೇ ಸೋಮಾ॑ಸೋ ಮತ್ಸರಾ
ಇ॒ಮೇ .
ಆ ರಾಜಾನಾ ದಿವಿಸ್ಪೃಶಾಸ್ಮತ್ರಾ ಗಂ॑ತ॒ಮುಪ॑ ನಃ .
ಇ॒ಮೇ ವಾಂ ಮಿತ್ರಾವರುಣಾ ಗವಾ॑ಶಿರಃ ಸೋಮಾಃ ಶು॒ಕ್ರಾ ಗವಾ॑ಶಿರಃ .. 1.137.01
ಇ॒ಮ ಆಯಾ॑ತ॒ಮಿಂದ॑ವಃ ಸೋಮಾಸೋ॒ ದಧ್ಯಾ॑ಶಿರಃ ಸು॒ತಾಸೋ ದಧ್ಯಾ॑ಶಿರಃ .
ಉ॒ತ ವಾಮು॒ಷಸೋ ಬುಧಿ ಸಾ॒ಕಂ ಸೂರ್ಯಸ್ಯ ರ॒ಶ್ಮಿಭಿಃ .
ಸು॒ತೋ ಮಿ॒ತ್ರಾಯ ವರುಣಾಯ ಪೀ॒ತಯೇ॒ ಚಾರು॑ರೃತಾಯ॑ ಪೀ॒ತಯೇ ..

1.137.02

ತಾಂ ವಾಂ ಧೇನುಂ ನ ವಾಸ॒ರೀಮಂ॒ಶುಂ ದು॑ಹಂತ್ಯದ್ರಿ॑ಭಿಃ॒ ಸೋಮಂ॑
ದುಹಂತ್ಯದ್ರಿ॑ಭಿಃ .
ಅ॒ಸ್ಮ॒ತ್ರಾ ಗಂ॑ತ॒ಮುಪ॑ ನೋ॒ಽರ್ವಾಂಚಾ ಸೋಮ॑ಪೀತಯೇ .
ಅ॒ಯಂವಾಂಮಿತ್ರಾವರುಣಾ॒ ನೃಭಿಃ ಸು॒ತಃ ಸೋಮ॒ ಆ ಪೀ॒ತಯೇ॑ ಸುತಃ .. 1.137.03
ಪ್ರಪ್ರ॑ ಪೂ॒ಷ್ಣಸ್ತುವಿಜಾತಸ್ಯ॑ ಶಸ್ಯತೇ ಮಹಿತ್ವಮಸ್ಯ ತ॒ವಸೋ॒ ನ ತಂದತೇ
ಸ್ತೋತ್ರಮ॑ಸ್ಯ ನ ತಂದತೇ .
ಅರ್ಚಾ॑ಮಿ ಸುಮ್ನಯನ್ನಹಮಂತ್ಯೂತಿಂ ಮಯೋಭುವಂ॑ .
ವಿಶ್ವಸ್ಯ॒ ಯೋ ಮನ ಆಯುಯು॒ವೇ ಮ॒ಖೋ ದೇ॒ವ ಆ॑ಯುಯು॒ವೇ ಮ॒ಖಃ ..
1.138.01

ಪ್ರ ಹಿ ತ್ವಾ॑ ಪೂಷನ್ನಜಿರಂ ನ ಯಾಮ॑ನ॒ಿ ಸ್ತೋಮೇಭಿಃ ಕೃಣ್ವ ಋ॒ಣವೋ ಯಥಾ॒
ಮೃಧ ಉಷ್ಟ್ರೋ ನ ಪೀಪರೋ॒ ಮೃಧಃ॑ .
ಹು॒ವೇ ಯತ್ತ್ವಾ॑ ಮಯೋಭುವಂ॑ ದೇವಂ ಸ॒ಖ್ಯಾಯಮರ್ತ್ಯಃ .
ಅ॒ಸ್ಮಾಕ॑ಮಾಂಗೂ॒ಷಾಂದ್ಯುಮ್ನಿನಸ್ಕೃಧಿ ವಾಜೇಷು ದ್ಯುಮ್ನಿನ॑ಸ್ಕೃಧಿ .. 1.138.02

ಯಸ್ಯ ತೇ ಪೂಷನ್ಸ॒ಖ್ಯೇ ವಿ॑ಪ॒ನ್ಯವಃ ಕ್ರತ್ವಾ ಚಿ॒ತ್ಸಂತೋಽವಸಾ ಬುಭುಜ್ರಿ॒ರ ಇತಿ॒ ಕ್ರತ್ವಾ॑
ಬುಭುಜ್ರಿ॒ರೇ .
ತಾಮನು ತ್ವಾ॒ ನವೀಯಸೀಂ ನಿ॒ಯುತಂ ರಾ॒ಯ ಈ॑ಮಹೇ .

ಅಹೇ॑ಳಮಾನ ಉರುಶಂಸ॒ ಸರೀ ಭವ॒ ವಾಜೇವಾಜೇ ಸರೀ ಭವ .. 1.138.03

ಅ॒ಸ್ಯಾ ಊ॒ ಷು ಣ॒ ಉಪ॑ ಸಾ॒ತಯೇ ಭುವೋಽಹೇಳಮಾನೋ ರರಿವಾಁ ಅ॑ಜಾಶ್ವ
ಶ್ರವಸ್ಯ॒ತಾಮಜಾಶ್ವ .
ಓ ಷು ತ್ವಾ॑ ವವೃತೀಮಹಿ ಸ್ತೋಮೇಭಿರ್ದಸ್ಮ ಸಾ॒ಧುಭಿಃ॑ .
ನ॒ಹಿ ತ್ವಾ॑ ಪೂಷನ್ನತಿಮನ್ಯ॑ ಆಘೃಣೇ ನ ತೇ॑ ಸ॒ಖ್ಯಮಪಹ್ನು॒ವೇ .. 1.138.04
ಅಸ್ತು॒ ಶ್ರೌಷಟ್ಪುರೋ ಅ॒ಗ್ನಿಂ ಧಿ॒ಯಾ ದ॑ಧ॒ ಆ ನು ತಚ್ಛರ್ಧೋ॑ ದಿ॒ವ್ಯಂ ವೃಣೀಮಹ
ಇಂದ್ರವಾ॒ಯೂ ವೃಣೀಮಹೇ .
ಯದ್ಧ॑ ಕ್ರಾಣಾ ವಿ॒ವಸ್ವತಿ॒ ನಾಭಾ ಸಂದಾಯಿ॒ ನವ್ಯ॑ಸೀ .
ಅಧ ಪ್ರ ಸೂ ನ॒ ಉಪ॑ ಯಂತು ಧೀತಯೋ॑ ದೇವಾಁ ಅಚ್ಛಾ ನ ಧೀತಯಃ .. 1.139.01
ಯದ್ಧ॒ ತ್ಯನ್ಮಿ॑ತ್ರಾವರುಣಾವೃತಾದಧ್ಯಾದ॒ದಾಥೇ ಅನೃತಂ ಸ್ವೇನ ಮ॒ನ್ಯುನಾ॒ ದಕ್ಷಸ್ಯ॒
ಸ್ವೇನ ಮ॒ನ್ಯುನಾ॑ .
ಯುವೋರಿತ್ಥಾಧಿ ಸದ್ಮ॒ಸ್ವಪಶ್ಯಾಮ ಹಿರಣ್ಯಯಂ .

ಧೀಭಿಶ್ಚನ ಮನ॑ಸಾ ಸ್ವೇಭಿರ॒ಕ್ಷಭಿಃ ಸೋಮಸ್ಯ॒ ಸ್ವೇಭಿರ॒ಕ್ಷಭಿಃ .. 1.139.02
ಯುವಾಂಸ್ತೋಮೇಭಿರ್ದೇವಯಂತೋಅಶ್ವಿನಾಶ್ರಾವಯಂತಇವ॒ ಶ್ಲೋಕಮಾಯವೋ॑
ಯುವಾಂ ಹ॒ವ್ಯಾಭ್ಯಾ॒3॒॑ಯವಃ॑ .
ಯುವೋರ್ವಿಶ್ವಾ ಅಧಿ॒ ಶ್ರಿಯಃ ಪೃಕ್ಷ॑ಶ್ಚ ವಿಶ್ವವೇದಸಾ .
ಪ್ರು॒ಷಾಯಂತೇ ವಾಂ ಪ॒ವಯೋ ಹಿರಣ್ಯಯೇ॒ ರಥೇ ದಸ್ರಾ ಹಿರಣ್ಯಯೇ .. 1.139.03
ಅಚೇತಿ ದಸ್ರಾ॒ ವ್ಯು1 ॒॑ ನಾಕಮೃಣ್ವಥೋ ಯುಂಜತೇ ವಾಂ ರಥಯುಜೋ॒
ದಿವಿ॑ಷ್ಟಿಷ್ವಧ್ವ॒ಸ್ಮಾನೋ ದಿವಿ॑ಷ್ಟಿಷು .
ಅಧಿ ವಾಂ ಸ್ಥಾಮ॑ ವಂ॒ಧುರೇ ರಥೇ ದಸ್ರಾ ಹಿರಣ್ಯಯೇ .
ಪ॒ಥೇವ॒ ಯಂತಾವನು॒ಶಾಸ॑ತಾ॒ ರಜೋಽಞ್ಜ॑ಸಾ ಶಾಸತಾ॒ ರಜಃ .. 1.139.04
ಶಚೀ॑ಭಿರ್ನಃ ಶಚೀವಸೂ ದಿವಾ ನಕ್ತಂ ದಶಸ್ಯತಂ .

ಮಾ ವಾಂ ರಾತಿರುಪ ದಸ॒ತ್ಕದಾ ಚ॒ನಾಸ್ಮದ್ರಾತಿಃ ಕದಾ ಚ॒ನ .. 1.139.05

ವೃಷನ್ನಿಂದ್ರ ವೃಷಪಾಣಾಸ॒ ಇಂದವ ಇ॒ಮೇ ಸು॒ತಾ ಅದ್ರಿ॑ಷುತಾಸ ಉ॒ದ್ಭಿದ॒ಸ್ತುಭ್ಯಂ
ಸು॒ತಾಸ॑ ಉ॒ದ್ಭಿದಃ॑ .
ತೇ ತ್ವಾ॑ ಮಂದಂತು ದಾವನೇ ಮ॒ಹೇ ಚಿ॒ತ್ರಾಯ॒ ರಾಧ॑ಸೇ .
ಗೀ॒ರ್ಭಿರ್ಗಿ॑ರ್ವಾಹಃ ಸ್ತವಮಾನ ಆ ಗ॑ಹಿ ಸುಮೃಳೀಕೋ ನ॒ ಆ ಗ॑ಹಿ .. 1.139.06

ಓಷೂಣೋ ಅಗ್ನೇ ಶೃಣುಹಿ ತ್ವಮೀಳ॒ಿತೋ ದೇ॒ವೇಭ್ಯೋ ಬ್ರವಸಿ ಯ॒ಜ್ಞಿಯೇಭ್ಯೋ
ರಾಜ॑ಭ್ಯೋ ಯ॒ಜ್ಞಿಯೇಭ್ಯಃ .
ಯದ್ಧ॒ ತ್ಯಾಮಂಗಿರೋಭ್ಯೋ ಧೇನುಂ ದೇವಾ॒ ಅದ॑ತ್ತನ .

ವಿತಾಂದು॑ಹ್ರೇ ಅರ್ಯಮಾ ಕ॒ರ್ತರೀ ಸಚಾಁ ಏ॒ಷ ತಾಂವೇ॑ದಮೇಸಚಾ .. 1.139.07

ಮೋ ಷು ವೋ ಅ॒ಸ್ಮದ॒ಭಿ ತಾನಿ ಪೌಂಸ್ಯಾ ಸನಾ॑ ಭೂವಂದ್ಯುಮ್ನಾನಿ॒ ಮೋತ
ಜಾರಿಷುರಸ್ಮತ್ಪು॒ರೋತ ಜಾರಿಷುಃ .
ಯದ್ವಶ್ಚಿತ್ರಂ ಯುಗೇಯುಗೇ॒ ನವ್ಯಂ ಘೋಷಾದಮ॑ರ್ತ್ಯಂ .

ಅ॒ಸ್ಮಾಸು ತನ್ಮ॑ರುತೋ ಯಚ್ಚ ದು॒ಷ್ಟರಂ ದಿಧೃ॒ತಾ ಯಚ್ಚ॑ ದು॒ಷ್ಟರಂ .. 1.139.08

ದ॒ಧ್ಯಙ್ಹ॑ ಮೇ ಜ॒ನುಷಂ ಪೂರ್ವೋ ಅಂಗಿರಾಃ ಪ್ರಿಯಮೇಧಃ॒ ಕಣ್ವೋ
ಅತ್ರಿರ್ಮನು॑ರ್ವಿದುಸ್ತೇ ಮೇ॒ ಪೂರ್ವೇ॒ ಮನು॑ರ್ವಿದುಃ .
ತೇಷಾಂ ದೇವೇಷ್ವಾಯ॑ತಿರ॒ಸ್ಮಾಕಂ ತೇಷು॒ ನಾಭಯಃ .
ತೇಷಾಂ ಪ॒ದೇನ ಮಹ್ಯಾ ನ॑ಮೇ ಗಿ॒ರೇಂದ್ರಾಗ್ನೀ ಆ ನ॑ಮೇ ಗ॒ಿರಾ .. 1.139.09
ಹೋತಾ ಯಕ್ಷದ್ವನಿನೋ ವಂತ॒ ವಾರ್ಯಂ ಬೃಹಸ್ಪತಿರ್ಯಜತಿ ವೇ॒ನ ಉ॒ಕ್ಷಭಿಃ॑
ಪುರುವಾರೇಭಿರು॒ಕ್ಷಭಿಃ .
ಜ॒ಗೃಭ್ಮಾ ದೂ॒ರಾದಿಶಂ॒ ಶ್ಲೋಕಮದ್ರೇರಧ॒ ತ್ಮನಾ॑ .
ಅಧಾರಯದರ॒ರಿಂದಾನಿ ಸು॒ಕ್ರತುಃ ಪುರೂ ಸದ್ಮಾನಿ ಸು॒ಕ್ರತುಃ॑ .. 1.139.10
ಯೇ ದೇ॑ವಾಸೋ ದಿ॒ವ್ಯೇಕಾದಶ ಸ್ಥ ಪೃ॑ಥಿ॒ವ್ಯಾಮಧ್ಯೇಕಾದಶ ಸ್ಥ .
ಅ॒ಪ್ಸು॒ಕ್ಷಿತೋ ಮಹಿನೈಕಾದಶ॒ ಸ್ಥ ತೇ ದೇವಾಸೋ ಯ॒ಜ್ಞಮಿಮಂ ಜುಷಧ್ವಂ ..

1.139.11

ವೇ॒ದಿ॒ಷದೇ ಪ್ರಿಯಧಾ॑ಮಾಯ ಸು॒ದ್ಯುತೇ॑ ಧಾ॒ಸಿಮಿವ॒ ಪ್ರ ಭ॑ರಾಯೋನಿಮ॒ಗ್ನಯೇ
.

ವಸ್ತ್ರೇಣೇವವಾಸಯಾಮನ್ಮನಾ ಶುಚಿಂಜ್ಯೋತೀರ॑ಥಂ ಶು॒ಕ್ರವರ್ಣಂ ತಮೋಹನಂ॑
.. 1.140.01

ಅ॒ಭಿ ದ್ವಿಜನ್ಮಾ॑ ತ್ರಿವೃದನ್ನಮೃಜ್ಯತೇ ಸಂವತ್ಸ॒ರೇ ವಾವೃಧೇ ಜ॒ಗ್ಧಮೀ ಪುನಃ .
ಅ॒ನ್ಯಸ್ಯಾಸಾ ಜಿ॒ಹ್ವಯಾ॒ ಜೇನ್ಯೋ ವೃಷಾ॒ ನ್ಯ1 ॒॑ನ್ಯೇನ ವ॒ನಿನೋ ಮೃಷ್ಟ ವಾರ॒ಣಃ ..
1.140.02

ಕೃಷ್ಣಪ್ರುತೌ॑ ವೇವಿಜೇ ಅ॑ಸ್ಯ ಸ॒ಕ್ಷಿತಾ ಉ॒ಭಾ ತ॑ರೇತೇ ಅ॒ಭಿ ಮಾತರಾ ಶಿಶುಂ .

ಪ್ರಾಚಾಜಿ॑ಹ್ವಂ ಧ್ವ॒ಸಯಂತಂ ತೃಷು॒ಚ್ಯುತಮಾ ಸಾಚ್ಯಂ ಕುಪ॑ಯಂ ವರ್ಧ॑ನಂ ಪ॒ಿತುಃ
.. 1.140.03

ಮುಮು॒ಕ್ಷ್ವೋ॒3॒॑ ಮನವೇ ಮಾನವಸ್ಯ॒ತೇ ರ॑ಘುದ್ರುವಃ॑ ಕೃ॒ಷ್ಣಸೀತಾಸಊ॒ ಜುವಃ॑ .
ಅ॒ಸ॒ಮ॒ನಾ ಅ॑ಜ॒ಿರಾಸೋ॑ ರಘು॒ಷ್ಯದೋ॒ ವಾತಜೂತಾ ಉಪಯುಜ್ಯಂತ ಆ॒ಶವಃ॑ ..
1.140.04

ಆದಸ್ಯ ತೇ ಧ್ವ॒ಸಯಂತೋ॒ ವೃಥೇರತೇ ಕೃ॒ಷ್ಣಮಭ್ವಂ ಮಹಿ ವರ್ಪಃ ಕರಿ॑ಕ್ರತಃ .
ಯತ್ಸೀಂ ಮ॒ಹೀಮ॒ವನಿಂ ಪ್ರಾಭಿ ಮರ್ಮೃಶದಭಿಶ್ವಸನ್ಸ್ತನಯ॒ನ್ನೇತಿ ನಾನ॑ದತ್ ..

1.140.05

ಭೂಷನ್ನಯೋಽಧಿ ಬ॒ಭ್ರೂಷು॒ ನಮ್ನ॑ತೇ ವೃಷೇ॑ವ॒ ಪತ್ನೀರ॒ಭ್ಯೇತಿ॒ ರೋರುವತ್ .

120 sanskritdocuments.org



ಋಗ್ವೇದಃ ಮಂಡಲಂ 1

ಓ॒ಜಾಯಮಾನಸ್ತನ್ವ॑ಶ್ಚ ಶುಂಭತೇ ಭೀ॒ಮೋ ನ ಶೃಂಗಾ॑ ದವಿಧಾವ ದು॒ರ್ಗೃಭಿಃ ..

1.140.06

ಸ ಸಂಸ್ತಿರೋ ವಿ॒ಷ್ಟಿರಃ ಸಂ ಗೃಭಾಯತಿ ಜಾನನ್ನೇವ ಜಾನ॒ತೀರ್ನಿತ್ಯ॒ ಆ ಶ॑ಯೇ .
ಪುನರ್ವರ್ಧಂತೇ ಅಪಿ ಯಂತಿ ದೇವ್ಯ॑ಮ॒ನ್ಯದ್ವರ್ಪಃ ಪ॒ಿತ್ರೋಃ ಕೃ॑ಣ್ವತೇ॒ ಸಚಾ ..

1.140.07

ತಮ॒ಗ್ರುವಃ ಕೇ॒ಶಿನೀಃ ಸಂ ಹಿ ರೇಭ॒ಿರ ಊ॒ರ್ಧ್ವಾಸ್ತಸ್ಥುರ್ಮ॒ಮ್ರುಷೀಃ ಪ್ರಾಯವೇ॒
ಪುನಃ .
ತಾಸಾಂ ಜ॒ರಾಂ ಪ್ರ॑ಮುಂ॒ಚನ್ನೇತಿ॒ ನಾನ॑ದ॒ದಸುಂ ಪರಂ ಜ॒ನಯಂ॑ಜೀ॒ವಮಸ್ತೃತಂ ..

1.140.08

ಅ॒ಧೀ॒ವಾಸಂ ಪರಿ ಮಾತೂ ರ॒ಿಹನ್ನಹ॑ ತುವಿಗ್ರೇಭಿಃ ಸತ್ವಭಿರ್ಯಾತಿ ವಿ ಜ್ರಯಃ॑ .
ವಯೋ ದಧ॑ತ್ಪದ್ವತೇ॒ ರೇರಿ॑ಹ॒ತ್ಸದಾನು ಶ್ಯೇನೀ॑ ಸಚತೇ ವರ್ತ॒ನೀರಹ॑ .. 1.140.09
ಅ॒ಸ್ಮಾಕ॑ಮಗ್ನೇ ಮ॒ಘವತ್ಸು ದೀದಿಹ್ಯಧ ಶ್ವಸೀ॑ವಾನ್ವೃಷ॒ಭೋ ದಮೂನಾಃ .
ಅ॒ವಾಸ್ಯಾ ಶಿಶುಮತೀರದೀದೇರ್ವರ್ಮೇ॑ವ ಯುತ್ಸು ಪ॑ರಿ॒ಜರ್ಭು॑ರಾಣಃ .. 1.140.10
ಇ॒ದಮಗ್ನೇ ಸುಧಿ॑ತಂ॒ ದುರ್ಧಿತಾ॒ದಧಿ॑ ಪ್ರಿಯಾದು॑ ಚಿ॒ನ್ಮನ್ಮನಃ॒ ಪ್ರೇಯೋ ಅಸ್ತು ತೇ .
ಯತ್ತೇ ಶುಕ್ರಂ ತ॒ನ್ವೋ3॒॑ ರೋಚ॑ತೇ ಶುಚಿ ತೇನಾಸ್ಮಭ್ಯಂ ವನಸೇ॒ ರತ್ನಮಾ ತ್ವಂ ..

1.140.11

ರಥಾಯ॒ ನಾವ॑ಮುತ ನೋ ಗೃಹಾಯ॒ ನಿತ್ಯಾ॑ರಿತ್ರಾಂ ಪ॒ದ್ವತೀಂ ರಾಸ್ಯಗ್ನೇ .
ಅ॒ಸ್ಮಾಕಂ ವೀರಾಁ ಉ॒ತ ನೋ ಮ॒ಘೋನೋ ಜನಾ॑ಁಶ್ಚ ಯಾ ಪಾರಯಾ॒ಚ್ಛರ್ಮ॒
ಯಾ ಚ॑ .. 1.140.12

ಅ॒ಭೀ ನೋ ಅಗ್ನ ಉ॒ಕ್ಥಮಿಜ್ಜು॑ಗುರ್ಯಾ ದ್ಯಾವಾಕ್ಷಾಮಾ ಸಿಂಧ॑ವಶ್ಚ॒ ಸ್ವಗೂ॑ರ್ತಾಃ .
ಗವ್ಯಂ ಯವ್ಯಂ ಯಂತೋ ದೀರ್ಘಾಹೇಷಂ ವರಮರುಣ್ಯೋ ವರಂತ .. 1.140.13

ಬಳಿತ್ಥಾ ತದ್ವಪು॑ಷೇ ಧಾಯಿ ದರ್ಶತಂ ದೇ॒ವಸ್ಯ ಭರ್ಗಃ ಸಹ॑ಸೋ ಯತೋ॒ ಜನಿ॑ .
ಯದೀ॒ಮುಪ ಹ್ವರ॑ತೇ ಸಾಧ॑ತೇ ಮ॒ತಿರೃತಸ್ಯ॒ ಧೇನಾ ಅನಯಂತ ಸ॒ಸ್ರುತಃ ..

1.141.01

ಪೃಕ್ಷೋ ವಪುಃ ಪಿತುಮಾನ್ನಿತ್ಯ ಆ ಶ॑ಯೇ ದ್ವಿತೀಯ॒ಮಾ ಸ॒ಪ್ತಶಿ॑ವಾಸು ಮಾತೃಷು॑ .
ತೃ॒ತೀಯಮಸ್ಯ ವೃಷಭಸ್ಯ॑ ದೋಹಸೇ ದಶ॑ಪ್ರಮತಿಂ ಜನಯಂತ ಯೋಷ॑ಣಃ ..

1.141.02

ನಿರ್ಯದೀಂ॑ ಬು॒ಧ್ನಾನ್ಮಹಿ॒ಷಸ್ಯ ವರ್ಪಸ ಈಶಾನಾಸಃ ಶವಸಾ॒ ಕ್ರಂತ ಸೂರಯಃ॑ .
ಯದೀ॒ಮನು ಪ್ರ॒ದಿವೋ ಮಧ್ವ॑ ಆಧವೇ ಗುಹಾ॒ ಸಂತಂ॑ ಮಾತ॒ರಿಶ್ವಾ ಮಥಾಯತಿ ..

1.141.03

ಪ್ರ ಯತ್ಪಿ॒ತುಃ ಪ॑ರ॒ಮಾನ್ನೀಯತೇ ಪರ್ಯಾ ಪೃಕ್ಷುಧೋ॑ ವೀರುಧೋ ದಂಸು
ರೋಹತಿ .

ಉ॒ಭಾ ಯದಸ್ಯ ಜ॒ನುಷಂ ಯದಿನ್ವತ॒ ಆದಿದ್ಯವಿಷ್ಠೋ ಅಭವದ್ಘೃಣಾ ಶುಚಿಃ ..

1.141.04

ಆದಿನ್ಮಾತೄರಾವಿ॑ಶ॒ದ್ಯಾಸ್ವಾ ಶುಚಿರಹಿಂ॑ಸ್ಯಮಾನ ಉರ್ವಿಯಾ ವಿ ವಾವೃಧೇ .
ಅನು ಯತ್ಪೂರ್ವಾ ಅರುಹತ್ಸನಾಜುವೋ॒ ನಿ ನವ್ಯಸೀ॒ಷ್ವವರಾಸು ಧಾವತೇ ..

1.141.05

ಆದಿದ್ಧೋತಾರಂ ವೃಣತೇ ದಿವಿ॑ಷ್ಟಿಷು ಭಗಮಿವ ಪಪೃಚಾ॒ನಾಸ॑ ಋಂಜತೇ .
ದೇವಾನ್ಯತ್ಕ್ರತ್ವಾ॑ ಮ॒ಜ್ಮನಾ॑ ಪುರುಷ್ಟುತೋ ಮರ್ತಂ ಶಂಸಂ॑ ವಿ॒ಶ್ವಧಾ ವೇತಿ॒
ಧಾಯ॑ಸೇ .. 1.141.06
ವಿಯದಸ್ಥಾದ್ಯಜ॒ತೋ ವಾತಚೋದಿತೋ ಹ್ವಾ॒ರೋ ನ ವಕ್ವಾ ಜ॒ರಣಾ ಅನಾಕೃತಃ .
ತಸ್ಯ ಪತ್ಮಂದ॒ಕ್ಷುಷಃ ಕೃಷ್ಣಜಂ॑ಹಸಃ॒ ಶುಚಿ॑ಜನ್ಮನೋ ರಜ ಆ ವ್ಯ॑ಧ್ವನಃ .. 1.141.07
ರಥೋ ನಯಾ॒ತಃ ಶಿಕ್ವಭಿಃ ಕೃತೋ ದ್ಯಾಮಂಗೇ॑ಭಿರರುಷೇಭಿ॑ರೀಯತೇ .
ಆದಸ್ಯ ತೇ ಕೃ॒ಷ್ಣಾಸೋ ದಕ್ಷಿ ಸೂರಯಃ॒ ಶೂರಸ್ಯೇವ ತ್ವೇಷಥಾದೀಷತೇ॒ ವಯಃ ..
1.141.08

ತ್ವಯಾ ಹ್ಯಗ್ನೇ ವರುಣೋ ಧೃ॒ತವ್ರತೋ ಮಿ॒ತ್ರಃ ಶಾಶ॒ದ್ರೇ ಅ॑ರ್ಯಮಾ ಸು॒ದಾನ॑ವಃ .
ಯತ್ಸೀಮನು ಕ್ರತು॑ನಾ ವ॒ಿಶ್ವಥಾ॑ ವಿ॒ಭುರರಾನ್ನ ನೇಮಿಃ ಪ॑ರಿ॒ಭೂರಜಾಯಥಾಃ ..

1.141.09

ತ್ವಮ॑ಗ್ನೇ ಶಶಮಾನಾಯ ಸುನ್ವತೇ ರತ್ನಂ॑ ಯವಿಷ್ಠ ದೇವತಾತಿಮಿನ್ವಸಿ .

ತಂ ತ್ವಾ॒ ನು ನವ್ಯಂ॑ ಸಹಸೋ ಯುವನ್ವ॒ಯಂ ಭಗಂ॒ ನ ಕಾರೇ ಮ॑ಹಿರತ್ನ ಧೀಮಹಿ
.. 1.141.10

ಅ॒ಸ್ಮೇ ರ॒ಯಿಂ ನ ಸ್ವರ್ಥಂ ದಮೂ॑ನಸಂ ಭಗಂ॒ ದಕ್ಷಂ॒ ನ ಪ॑ಪೃಚಾಸಿ ಧರ್ಣಸಿಂ .

ರ॒ಶ್ಮೀಁರಿವ॒ಯೋಯಮ॑ತಿ॒ ಜನ್ಮನೀ ಉ॒ಭೇ ದೇವಾನಾಂ ಶಂಸಮೃತ ಆ ಚ॑ ಸು॒ಕ್ರತುಃ॑
.. 1.141.11

ಉ॒ತ ನಃ॑ ಸುದ್ಯೋತ್ಮಾ ಜೀ॒ರಾಶ್ವೋ॒ ಹೋತಾ ಮಂ॒ದ್ರಃ ಶೃಣವಚ್ಚಂದ್ರರಥಃ .
ಸ ನೋ ನೇಷನ್ನೇಷ॑ತಮೈರಮೂರೋಽಗ್ನಿರ್ವಾಮಂ ಸು॑ವ॒ಿತಂ ವಸ್ಯೋ ಅಚ್ಛ ..
1.141.12

ಅಸ್ತಾವ್ಯ॒ಗ್ನಿಃ ಶಿಮೀ॑ವದ್ಭಿರ॒ರ್ಕೈಃ ಸಾಮ್ರಾಜ್ಯಾಯ ಪ್ರತ॒ರಂ ದಧಾ॑ನಃ .
ಅ॒ಮೀ ಚ॒ ಯೇ ಮ॒ಘವಾ॑ನೋ ವ॒ಯಂ ಚ॒ ಮಿಹಂ॒ ನ ಸೂರೋ॒ ಅತಿ ನಿಷ್ಟತನ್ಯುಃ
.. 1.141.13

ಸಮಿ॑ದ್ಧೋ ಅಗ್ನ ಆ ವ॑ಹ ದೇ॒ವಾಁ ಅ॒ದ್ಯ ಯ॒ತಸ್ರು॑ಚೇ .
ತಂತುಂ॑ ತನುಷ್ವ ಪೂ॒ರ್ವ್ಯಂ ಸು॒ತಸೋಮಾಯ ದಾ॒ಶುಷೇ .. 1.142.01
ಘೃತವಂ॑ತ॒ಮುಪ॑ ಮಾಸಿ॒ ಮಧುಮಂತಂ ತನೂನಪಾತ್ .

ಯ॒ಜ್ಞಂ ವಿಪ್ರಸ್ಯ॒ ಮಾವ॑ತಃ ಶಶಮಾನಸ್ಯ ದಾಶುಷಃ॑ .. 1.142.02

ಶುಚಿಃ ಪಾವಕೋ ಅದ್ಭು॑ತೋ ಮಧ್ವಾ ಯ॒ಜ್ಞಂ ಮಿ॑ಮಿಕ್ಷತಿ .

ನರಾಶಂಸ॒ಸ್ತ್ರಿರಾ ದಿ॒ವೋ ದೇ॒ವೋ ದೇವೇಷು॑ ಯ॒ಜ್ಞಿಯಃ॑ .. 1.142.03
ಈ॒ಳಿ॒ತೋ ಅ॑ಗ್ನ॒ ಆ ವ॒ಹೇಂದ್ರಂ ಚಿ॒ತ್ರಮಿಹ ಪ್ರಿಯಂ .

ಇ॒ಯಂ ಹಿ ತ್ವಾ॑ ಮ॒ತಿರ್ಮಮಾಚ್ಛಾ ಸುಜಿಹ್ವ ವ॒ಚ್ಯತೇ॑ .. 1.142.04
ಸ್ತೃ॒ಣಾನಾಸೋ॑ ಯ॒ತಸ್ರುಚೋ ಬ॒ರ್ಹಿರ್ಯಜ್ಞೇ ಸ್ವ॑ಧ್ವ॒ರೇ .
ವೃಂಜೇ ದೇ॒ವವ್ಯಚಸ್ತಮ॒ಮಿಂದ್ರಾಯ॒ ಶರ್ಮ॑ ಸ॒ಪ್ರಥಃ॑ .. 1.142.05
ವಿ ಶ್ರ॑ಯಂತಾಮೃತಾವೃಧಃ ಪ್ರಯೈ ದೇ॒ವೇಭ್ಯೋ ಮ॒ಹೀಃ .
ಪಾವ॒ಕಾಸಃ ಪುರುಸ್ಪೃಹೋ ದ್ವಾರೋ॑ ದೇ॒ವೀರಸ॒ಶ್ಚತಃ॑ .. 1.142.06
ಆ ಭಂದಮಾನೇ॒ ಉಪಾಕೇ ನಕ್ತೋಷಾಸಾ ಸು॒ಪೇಶಸಾ .
ಯ॒ಹ್ವೀ ಋ॒ತಸ್ಯ ಮಾತರಾ॒ ಸೀದತಾಂ ಬ॒ರ್ಹಿರಾ ಸು॒ಮತ್ .. 1.142.07

ಮಂ॒ದ್ರಜಿಹ್ವಾ ಜುಗುರ್ವಣೀ ಹೋತಾರಾ ದೈವ್ಯಾ॑ ಕ॒ವೀ .
ಯ॒ಜ್ಞಂ ನೋ ಯಕ್ಷತಾಮಿಮಂ ಸ॒ಿಧ್ರಮ॒ದ್ಯ ದಿ॑ವಿ॒ಸ್ಪೃಶಂ॑ .. 1.142.08
ಶುಚಿರ್ದೇ॒ವೇಷ್ವರ್ಪಿತಾ॒ ಹೋತ್ರಾ॑ ಮ॒ರುತ್ಸು ಭಾರ॑ತೀ .
ಇಳಾ ಸರಸ್ವತೀ ಮ॒ಹೀ ಬ॒ರ್ಹಿಃ ಸೀದಂತು ಯ॒ಜ್ಞಿಯಾಃ .. 1.142.09
ತನ್ನ॑ಸ್ತುರೀಪ॒ಮದ್ಭುತಂ ಪುರು ವಾರಂ ಪುರು ತ್ಮನಾ॑ .
ತ್ವಷ್ಟಾ ಪೋಷಾ॑ಯ॒ ವಿ ಷ್ಯ॑ತು ರಾಯೇ ನಾಭಾ॑ ನೋ ಅಸ್ಮಯುಃ .. 1.142.10
ಅ॒ವ॒ಸೃ॒ಜನ್ನುಪ ತ್ಮನಾ॑ ದೇ॒ವಾನ್ಯಕ್ಷಿ ವನಸ್ಪತೇ .
ಅ॒ಗ್ನಿರ್ಹ॒ವ್ಯಾ ಸು॑ಷೂದತಿ ದೇ॒ವೋ ದೇವೇಷು॒ ಮೇಧಿರಃ .. 1.142.11
ಪೂ॒ಷ॒ಣ್ವತೇ ಮ॒ರುತ್ವ॑ತೇ ವಿ॒ಶ್ವದೇ॑ವಾಯ ವಾಯವೇ॑ .
ಸ್ವಾಹಾ ಗಾಯತ್ರವೇ॑ಪಸೇ ಹ॒ವ್ಯಮಿಂದ್ರಾ॑ಯ ಕರ್ತನ .. 1.142.12

ಸ್ವಾಹಾಕೃತಾನ್ಯಾ ಗ॒ಹ್ಯುಪ॑ ಹ॒ವ್ಯಾನಿ ವೀತಯೇ॑ .
ಇಂದ್ರಾ ಗ॑ಹಿ ಶ್ರು॒ಧೀ ಹವಂ॒ ತ್ವಾಂ ಹ॑ವಂತೇ ಅಧ್ವರೇ .. 1.142.13
ಪ್ರ ತವ್ಯಸೀಂ ನವ್ಯ॑ಸೀಂ ಧೀತಿಮ॒ಗ್ನಯೇ ವಾಚೋ ಮ॒ತಿಂ ಸಹ॑ಸಃ ಸೂ॒ನವೇ ಭರೇ
.

ಅ॒ಪಾಂ ನಪಾದ್ಯೋ ವಸು॑ಭಿಃ ಸ॒ಹ ಪ್ರಿಯೋ ಹೋತಾ ಪೃಥಿವ್ಯಾಂ ನ್ಯಸೀದದೃ॒ತ್ವಿಯಃ॑
.. 1.143.01

ಸ ಜಾಯಮಾನಃ ಪರಮೇ ವ್ಯೋಮನ್ಯಾವಿರ॒ಗ್ನಿರಭವನ್ಮಾತರಿಶ್ವನೇ .
ಅ॒ಸ್ಯ ಕ್ರತ್ವಾ ಸಮಿಧಾನಸ್ಯ॑ ಮ॒ಜ್ಮನಾ॒ ಪ್ರ ದ್ಯಾವಾ ಶೋ॒ಚಿಃ ಪೃ॑ಥಿ॒ವೀ ಅ॑ರೋಚಯತ್
.. 1.143.02

ಅ॒ಸ್ಯ ತ್ವೇಷಾ ಅ॒ಜರಾ॑ ಅ॒ಸ್ಯ ಭಾ॒ನವಃ ಸುಸಂದೃಶಃ ಸು॒ಪ್ರತೀಕಸ್ಯ ಸು॒ದ್ಯುತಃ .
ಭಾತ್ವಕ್ಷಸೋ॒ ಅತ್ಯ॒ಕ್ತುರ್ನ ಸಿಂಧ॑ವೋಽಗ್ನೇ ರೇಜಂತೇ ಅಸಸಂತೋ ಅ॒ಜರಾಃ॑ ..
1.143.03

ಯಮೇರಿ॒ರೇ ಭೃಗವೋ ವಿ॒ಶ್ವವೇ॑ದಸಂ ನಾಭಾ॑ ಪೃಥಿವ್ಯಾ ಭುವ॑ನಸ್ಯ ಮ॒ಜ್ಮನಾ॑ .
ಅ॒ಗ್ನಿಂ ತಂ ಗೀ॒ರ್ಭಿರ್ಹಿನುಹಿಸ್ವ ಆದಮೇಯಏಕೋವಸ್ವೋ ವರುಣೋ ನ ರಾಜ॑ತಿ
.. 1.143.04

ನಯೋ ವರಾ॑ಯಮ॒ರುತಾಮಿವ ಸ್ವ॒ನಃ ಸೇನೇ॑ವ ಸೃಷ್ಟಾ ದಿ॒ವ್ಯಾ ಯಥಾ॒ಶನಿಃ .
ಅ॒ಗ್ನಿರ್ಜಂಭೈಸ್ತಿಗಿ॒ತೈರ॑ತ್ತಿ ಭರ್ವ॑ತಿ ಯೋಧೋ ನ ಶತ್ರೂನ್ಸ ವನಾ ನ್ಯೃಂಜತೇ ..

1.143.05

ಕುವಿನ್ನೋ ಅ॒ಗ್ನಿರುಚಥ॑ಸ್ಯ ವೀರಸ॒ದ್ವಸು॑ಷ್ಕುವಿದ್ವಸು॑ಭಿಃ॒ ಕಾಮ॑ಮಾವರತ್ .

ಚೋದಃ ಕುವಿತ್ತು॑ತುಜ್ಯಾತ್ಸಾತಯೇ॒ ಧಿಯಃ ಶುಚಿಪ್ರತೀಕಂ॒ ತಮ॒ಯಾ ಧಿ॒ಯಾ ಗೃ॑ಣೇ
.. 1.143.06

ಘೃತಪ್ರ॑ತೀಕಂ ವ ಋ॒ತಸ್ಯ ಧೂ॒ರ್ಷದಮ॒ಗ್ನಿಂ ಮಿ॒ತ್ರಂ ನ ಸ॑ಮಿಧಾ॒ನ ಋಂ॑ಜತೇ .
ಇಂಧಾ॑ನೋ ಅ॒ಕ್ರೋ ವಿ॒ದಥೇಷು॒ ದೀದ್ಯ॑ಚ್ಛುಕ್ರವ॑ರ್ಣಾಮುದು ನೋ ಯಂಸತೇ॒
ಧಿಯಂ .. 1.143.07

ಅಪ್ರಯುಚ್ಛ॒ನ್ನಪ್ರಯುಚ್ಛದ್ಭಿರಗ್ನೇ ಶಿ॒ವೇಭಿರ್ನಃ ಪಾಯುಭಿಃ ಪಾಹಿ ಶ॒ಗ್ಮೈಃ .
ಅದಬ್ಧೇಭಿರದೃಪಿತೇಭಿರಿ॒ಷ್ಟೇಽನಿಮಿಷದ್ಭಿಃ ಪರಿ ಪಾಹಿ ನೋ ಜಾಃ .. 1.143.08
ಏತಿ ಪ್ರ ಹೋತಾ ವ್ರ॒ತಮಸ್ಯ ಮಾಯಯೋರ್ಧ್ವಾಂ ದಧಾ॑ನಃ ಶುಚಿ॑ಪೇಶಸಂ ಧಿಯಂ॑
.

ಅ॒ಭಿ ಸ್ರುಚಃ ಕ್ರಮತೇ ದಕ್ಷಿಣಾ॒ವೃತೋ॒ ಯಾ ಅ॑ಸ್ಯ ಧಾಮ ಪ್ರಥ॒ಮಂ ಹ॒ ನಿಂಸತೇ ..
1.144.01

ಅ॒ಭೀಮೃ॒ತಸ್ಯ ದೋಹನಾ॑ ಅನೂಷತಯೋನೌ ದೇವಸ್ಯ॒ ಸದನೇ॒ ಪರೀವೃತಾಃ .
ಅ॒ಪಾಮು॒ಪಸ್ಥೇ॒ ವಿಭೃ॑ತೋ ಯದಾವಸ॒ದಧ॑ ಸ್ವ॒ಧಾ ಅ॑ಧಯದ್ಯಾಭಿರೀಯತೇ ..

1.144.02

ಯುಯೂಷತಃ॒ ಸವ॑ಯಸಾ ತದಿದ್ವಪುಃ ಸಮಾನಮರ್ಥಂ ವಿ॒ತರಿ॑ತ್ರತಾ ಮಿ॒ಥಃ .
ಆದೀಂ॒ ಭಗೋ ನ ಹವ್ಯಃ ಸಮಸ್ಮದಾ ವೋಳ್ಹು॒ರ್ನ ರ॒ಶ್ಮೀನ್ಸಮಯಂಸ್ತ ಸಾರಥಿಃ ..
1.144.03

ಯಮೀಂ॒ ದ್ವಾ ಸವ॑ಯಸಾ ಸಪ॒ರ್ಯತಃ ಸಮಾನೇ ಯೋನಾ ಮಿಥು॒ನಾ
ಸಮೋ॑ಕಸಾ .
ದಿವಾ ನ ನಕ್ತಂ ಪಲಿತೋ ಯುವಾಜನಿ ಪು॒ರೂ ಚರನ್ನ॒ಜರೋ ಮಾನುಷಾ ಯುಗಾ
.. 1.144.04

ತಮೀಂ ಹಿನ್ವಂತಿ ಧೀತಯೋ॒ ದಶ॒ ವ್ರಿಶೋ ದೇ॒ವಂ ಮರ್ತಾ॑ಸ ಊ॒ತಯೇ॑
ಹವಾಮಹೇ .
ಧನೋರಧಿ॑ ಪ್ರ॒ವತ ಆ ಸ ಋ॑ಣ್ವತ್ಯಭಿ॒ವ್ರಜದ್ಭಿರ್ವ॒ಯುನಾ॒ ನವಾ॑ಧಿತ .. 1.144.05

ತ್ವಂ ಹ್ಯಗ್ನೇ ದಿ॒ವ್ಯಸ್ಯ ರಾಜ॑ಸಿ॒ ತ್ವಂ ಪಾರ್ಥಿವಸ್ಯ ಪಶುಪಾ ಇ॑ವ॒ ತ್ಮನಾ .

ಏನೀ ತ ಏ॒ತೇ ಬೃಹ॒ತೀ ಅ॑ಭಿ॒ಶ್ರಿಯಾ ಹಿರ॒ಣ್ಯಯೀ ವಕ್ವರೀ ಬ॒ರ್ಹಿರಾಶಾತೇ .. 1.144.06
ಅಗ್ನೇ ಜು॒ಷಸ್ವ॒ ಪ್ರತಿ ಹರ್ಯ ತದ್ವಚೋ ಮಂದ್ರ ಸ್ವಧಾವ॒ ಋತಜಾತ ಸುಕ್ರ॑ತೋ .
ಯೋ ವಿ॒ಶ್ವತಃ ಪ್ರ॒ತ್ಯಙ್ಙಸಿ ದರ್ಶತೋ ರ॒ಣ್ವಃ ಸಂದೃ॑ಷ್ಟೌ ಪಿತುಮಾಁ ಇ॑ವ॒ ಕ್ಷಯಃ॑ ..
1.144.07

ತಂ ಪೃಚ್ಛತಾ ಸ ಜ॑ಗಾಮಾ॒ ಸ ವೇ॑ದ॒ ಸ ಚ॑ಿಕಿ॒ತ್ವಾಁ  ಈ॑ಯತೇ ಸಾ ನ್ವೀಯತೇ .
ತಸ್ಮಿ॑ನ್ಸಂತಿ ಪ್ರ॒ಶಿಷಸ್ತಸ್ಮಿ॑ನ್ನಿ॒ಷ್ಟಯಃ ಸ ವಾಜ॑ಸ್ಯ ಶವಸಃ ಶುಷ್ಮಿಣ॒ಸ್ಪತಿಃ .. 1.145.01
ತಮಿತ್ಪೃ॑ಚ್ಛಂತಿ ನ ಸ॒ಿಮೋ ವಿ ಪೃಚ್ಛತಿ ಸ್ವೇನೇವ॒ ಧೀರೋ ಮನಸಾ॒ ಯದಗ್ರ॑ಭೀತ್ .

ನಮೃಷ್ಯತೇ ಪ್ರಥ॒ಮಂ ನಾಪರಂ॒ ವಚೋ॒ಽಸ್ಯ ಕ್ರತ್ವಾ॑ ಸಚತೇ ಅಪ್ರದೃಪಿತಃ .. 1.145.02
ತಮಿದ್ಗಚ್ಛಂತಿ ಜುಹ್ವ1 ॒॑ಸ್ತಮರ್ವತೀ॒ರ್ವಿಶ್ವಾನ್ಯೇಕಃ ಶೃಣವದ್ವಚಾಂ॑ಸಿ ಮೇ .
ಪುರು॒ಪ್ರೈ॒ಷಸ್ತತುರಿರ್ಯಜ್ಞ॒ಸಾಧನೋಽಚ್ಛಿದ್ರೋತಿಃ ಶಿಶುರಾದ॑ತ್ತ ಸಂ ರಭಃ॑ .. 1.145.03
ಉ॒ಪ॒ಸ್ಥಾಯಂ॑ ಚರತಿಯತ್ಸಮಾರ॑ತ ಸ॒ದ್ಯೋ ಜಾತಸ್ತ॑ತ್ಸಾರ ಯುಜ್ಯೇಭಿಃ .
ಅ॒ಭಿ ಶ್ವಾಂತಂ ಮೃಶತೇ ನಾಂದ್ಯೇ ಮುದೇ ಯದೀಂ ಗಚ್ಛಂತ್ಯುಶ॒ತೀರಪಿಷ್ಠಿ॒ತಂ ..

1.145.04

ಸ ಈಂ ಮೃಗೋ ಅಪ್ಯೋ ವನ॒ರ್ಗುರುಪ ತ್ವಚ್ಯುಪ॒ಮಸ್ಯಾಂ ನಿ ಧಾ॑ಯಿ .

ವ್ಯ॑ಬ್ರವೀದ್ವಯುನಾ ಮರ್ತ್ಯೇಭ್ಯೋಽಗ್ನಿರ್ವಿ॒ದ್ವಾಁ  ಋ॑ತ॒ಚಿದ್ಧಿ ಸ॒ತ್ಯಃ .. 1.145.05
ತ್ರಿಮೂ॒ರ್ಧಾನಂ ಸ॒ಪ್ತರ॑ಶ್ಮಿಂ ಗೃಣೀಷೇಽನೂನಮ॒ಗ್ನಿಂ ಪ॒ಿತ್ರೋರುಪಸ್ಥೇ .
ನಿ॒ಷ॒ತ್ತಮಸ್ಯ ಚರತೋ ಧ್ರುವಸ್ಯ॒ ವಿಶ್ವಾ ದಿ॒ವೋ ರೋಚ॒ನಾಪಪ್ರಿವಾಂಸಂ॑ .. 1.146.01
ಉ॒ಕ್ಷಾ ಮ॒ಹಾಁ ಅ॒ಭಿ ವ॑ವಕ್ಷ ಏನೇ ಅ॒ಜರಸ್ತಸ್ಥಾವಿ॒ತಊತಿರೃ॒ಷ್ವಃ .
ಉ॒ರ್ವ್ಯಾಃ ಪ॒ದೋ ನಿ ದ॑ಧಾತಿ ಸಾನೌ ರಿ॒ಹಂತ್ಯೂಧೋ ಅರುಷಾಸೋ॑ ಅಸ್ಯ ..

1.146.02

ಸ॒ಮಾನಂ ವ॒ತ್ಸಮ॒ಭಿ ಸಂಚರಂತೀ ವಿಷ್ವ॑ಗ್ಧೇನೂ ವಿ ಚ॑ರತಃ ಸು॒ಮೇಕೇ॑ .
ಅ॒ನ॒ಪ॒ವೃಜ್ಯಾಁ  ಅಧ್ವನೋ॒ ಮಿಮಾ॑ನೇ॒ ವಿಶ್ವಾನ್ಕೇತಾಁ ಅಧಿ ಮ॒ಹೋ ದಧಾ॑ನೇ ..

1.146.03

ಧೀರಾ॑ಸಃ ಪ॒ದಂ ಕ॒ವಯೋ ನಯಂತಿ ನಾನಾ ಹೃ॒ದಾ ರಕ್ಷಮಾಣಾ ಅಜು॒ರ್ಯಂ .

ಸಿಷಾಸಂತಃ ಪರ್ಯ॑ಪಶ್ಯಂತ ಸಿಂಧು॑ಮಾವಿರೇಭ್ಯೋ ಅಭವತ್ಸೂರ್ಯೋ ನೄನ್ ..

1.146.04

ದಿ॒ದೃ॒ಕ್ಷೇಣ್ಯಃ ಪರಿ ಕಾಷ್ಠಾಸು॒ ಜೇನ್ಯ॑ ಈ॒ಳೇನ್ಯೋ ಮ॒ಹೋ ಅರ್ಭಾ॑ಯ ಜೀ॒ವಸೇ॑ .
ಪುರು॒ತ್ರಾ ಯದಭವ॒ತ್ಸೂರಹೈಭ್ಯೋ ಗರ್ಭೇಭ್ಯೋ ಮ॒ಘವಾ॑ ವಿ॒ಶ್ವದ॑ರ್ಶತಃ ..

1.146.05

ಕ॒ಥಾ ತೇ ಅಗ್ನೇ ಶುಚಯಂತ ಆ॒ಯೋರ್ದ॑ದಾ॒ಶುರ್ವಾಜೇಭಿರಾಶುಷಾ॒ಣಾಃ .

ಉ॒ಭೇ ಯತ್ತೋಕೇ ತನಯೇ ದಧಾ॑ನಾ ಋ॒ತಸ್ಯ॒ ಸಾಮನ್ರ॒ಣಯಂತ ದೇ॒ವಾಃ ..

1.147.01

ಬೋಧಾ ಮೇ ಅ॒ಸ್ಯ ವಚಸೋ ಯವಿಷ್ಠ ಮಂಹಿಷ್ಠಸ್ಯ॒ ಪ್ರಭೃತಸ್ಯ ಸ್ವಧಾವಃ .
ಪೀಯ॑ತಿ ತ್ವೋ ಅನು॑ ತ್ವೋ ಗೃಣಾತಿ ವಂ॒ದಾರುಸ್ತೇ ತ॒ನ್ವಂ ವಂದೇ ಅಗ್ನೇ .. 1.147.02
ಯೇಪಾಯವೋಮಾಮತೇಯಂತೇ॑ ಅಗ್ನೇ ಪಶ್ಯಂತೋಅಂ॒ಧಂ ದು॑ರಿ॒ತಾದರಕ್ಷನ್
.

ರ॒ರಕ್ಷ ತಾನ್ಸುಕೃತೋ॑ ವಿ॒ಶ್ವವೇ॑ದಾ॒ ದಿಪ್ಸಂತ॒ ಇದ್ರಿ॒ಪವೋ ನಾಹ॑ ದೇಭುಃ .. 1.147.03
ಯೋ ನೋ॑ ಅಗ್ನೇ ಅರರಿವಾಁ ಅಘಾಯುರರಾತೀ॒ವಾ ಮ॒ರ್ಚಯತಿ ದ್ವಯೇನ॑ .
ಮಂತ್ರೋ ಗು॒ರುಃ ಪುನರಸ್ತು ಸೋ ಅ॑ಸ್ಮಾ ಅನು ಮೃಕ್ಷೀಷ್ಟ ತ॒ನ್ವಂ ದುರು॒ಕ್ತೈಃ ..

1.147.04

ಉ॒ತ ವಾ ಯಃ ಸ॑ಹಸ್ಯ ಪ್ರವಿದ್ವಾನ್ಮರ್ತೋ ಮರ್ತಂ ಮ॒ರ್ಚಯತಿ ದ್ವಯೇನ॑ .
ಅತಃ ಪಾಹಿ ಸ್ತವಮಾನ ಸ್ತುವಂತ॒ಮಗ್ನೇ ಮಾಕಿರ್ನೋ ದುರಿ॒ತಾಯ ಧಾಯೀಃ ..

1.147.05

ಮಥೀ॒ದ್ಯದೀಂ॑ ವಿ॒ಷ್ಟೋ ಮಾತ॒ರಿಶ್ವಾ ಹೋತಾರಂ ವಿ॒ಶ್ವಾಪ್ಸುಂ ವಿ॒ಶ್ವದೇ॑ವ್ಯಂ .

ನಿಯಂ ದ॒ಧುರ್ಮನುಷ್ಯಾ॑ಸು ವಿ॒ಕ್ಷು ಸ್ವ1॒॑ರ್ಣ ಚ॒ಿತ್ರಂ ವಪು॑ಷೇ ವಿ॒ಭಾವಂ .. 1.148.01

ದ॒ದಾ॒ನಮಿನ್ನ ದ॑ದಭಂತ ಮನ್ಮಾ॒ಗ್ನಿರ್ವರೂಥಂ॒ ಮಮ॒ ತಸ್ಯ ಚಾಕನ್ .

ಜುಷಂತ॒ ವಿಶ್ವಾನ್ಯಸ್ಯ॒ ಕರ್ಮೋಪಸ್ತುತಿಂ ಭರ॑ಮಾಣಸ್ಯ ಕಾರೋಃ .. 1.148.02
ನಿತ್ಯೇ ಚಿ॒ನ್ನು ಯಂ ಸದ॑ನೇ ಜಗೃ॒ಭ್ರೇ ಪ್ರಶಸ್ತಿಭಿರ್ದಧಿರೇ ಯ॒ಜ್ಞಿಯಾ॑ಸಃ .
ಪ್ರ ಸೂ ನ॑ಯಂತ ಗೃಭಯಂ॑ತ ಇ॒ಷ್ಟಾವಶ್ವಾಸೋ ನ ರ॒ಥ್ಯೋ ರಾರಹಾ॒ಣಾಃ .. 1.148.03
ಪುರೂಣಿ ದ॒ಸ್ಮೋ ನಿ ರಿ॑ಣಾತಿ ಜಂಭೈರಾದ್ರೋಚತೇ ವನ॒ ಆ ವಿ॒ಭಾವಾ .
ಆದಸ್ಯ ವಾತೋ॒ ಅನು ವಾತಿ ಶೋಚಿರಸ್ತು॒ರ್ನ ಶರ್ಯಾ॑ಮಸನಾಮನು ದ್ಯೂನ್ ..

1.148.04

ನಯಂ ರಿ॒ಪವೋ॒ ನ ರಿ॑ಷ॒ಣ್ಯವೋ ಗರ್ಭೇ ಸಂತಂ ರೇಷಣಾ ರೇಷಯಂತಿ .

ಅಂ॒ಧಾ ಅ॑ಪ॒ಶ್ಯಾ ನ ದ॑ಭನ್ನಭಿಖ್ಯಾ ನಿತ್ಯಾ॑ಸ ಈಂ ಪ್ರೇತಾರೋ॑ ಅರಕ್ಷನ್ .. 1.148.05

ಮ॒ಹಃ ಸ ರಾಯ ಏಷತೇ॒ ಪತಿ॒ರ್ದನ್ನಿನ ಇ॒ನಸ್ಯ ವಸುನಃ ಪ॒ದ ಆ .

ಉಪ ಧ್ರಜಂತ॒ಮದ್ರ॑ಯೋ ವಿ॒ಧನ್ನಿತ್ .. 1.149.01

ಸಯೋ ವೃಷಾ॑ ನ॒ರಾಂ ನ ರೋದಸ್ಯೋಃ॒ ಶ್ರವೋ॑ಭ॒ಿರಸ್ತಿ॑ ಜೀ॒ವಪೀತಸರ್ಗಃ .
ಪ್ರ ಯಃ ಸ॑ಸ್ರಾ॒ಣಃ ಶಿ॑ಶ್ರೀ॒ತಯೋನೌ .. 1.149.02
ಆಯಃ ಪುರಂ ನಾರ್ಮಿಣೀ॒ಮದೀ॑ದೇದತ್ಯಃ ಕ॒ವಿರ್ನಭ॒ನ್ಯೋ3॒॑ ನಾರ್ವಾ .

ಸೂರೋ॒ ನ ರು॑ರು॒ಕ್ವಾಂಛತಾತ್ಮಾ॑ .. 1.149.03
ಅ॒ಭಿ ದ್ವಿಜನ್ಮಾ॒ ತ್ರೀ ರೋಚ॒ನಾನಿ ವಿಶ್ವಾ॒ ರಜಾಂಸಿ ಶುಶುಚಾನೋ ಅ॑ಸ್ಥಾತ್ .

ಹೋತಾ ಯಜಿ॑ಷ್ಠೋ ಅ॒ಪಾಂ ಸ॒ಧಸ್ಥೇ .. 1.149.04

ಅ॒ಯಂ ಸ ಹೋತಾಯೋ ದ್ವಿಜನ್ಮಾ॒ ವಿಶ್ವಾ ದ॒ಧೇ ವಾರ್ಯಾಣಿ ಶ್ರವ॒ಸ್ಯಾ .
ಮರ್ತೋಯೋ ಅ॑ಸ್ಮೈ ಸು॒ತುಕೋ॑ ದ॒ದಾಶ .. 1.149.05

ಪುರು ತ್ವಾ॑ ದಾ॒ಶ್ವಾನ್ವೋಚೇಽರಿರ॑ಗ್ನೇ ತವ॑ ಸ್ವಿ॒ದಾ .
ತೋದಸ್ಯೇವ ಶರಣ ಆಮ॒ಹಸ್ಯ .. 1.150.01
ವ್ಯ॑ನಿ॒ನಸ್ಯ ಧ॒ನಿನಃ॑ ಪ್ರಹೋಷೇ ಚಿ॒ದರರುಷಃ .
ಕ॒ದಾ ಚ॒ನ ಪ್ರ॒ಜಿಗತೋ॒ ಅದೇವಯೋಃ .. 1.150.02
ಸ ಚಂ॒ದ್ರೋ ವಿ॑ಪ್ರ ಮರ್ತ್ಯೋ ಮ॒ಹೋ ವ್ರಾಧಂ॑ತಮೋ ದಿ॒ವಿ .

ಪ್ರಪ್ರೇತ್ತೇ ಅಗ್ನೇ ವ॒ನುಷಃ॑ ಸ್ಯಾಮ .. 1.150.03

ಮಿ॒ತ್ರಂ ನಯಂ ಶಿಮ್ಯಾ॒ ಗೋಷು॑ ಗ॒ವ್ಯವಃ ಸ್ವಾಧ್ಯೋ ವಿ॒ದಥೇ॑ ಅ॒ಪ್ಸು ಜೀಜನನ್ .

ಅರೇಜೇತಾಂ॒ ರೋದಸೀ ಪಾಜ॑ಸಾ ಗ॒ಿರಾ ಪ್ರತಿ॑ ಪ್ರಿ॒ಯಂ ಯ॑ಜ॒ತಂ ಜ॒ನುಷಾಮವಃ॑ ..
1.151.01

ಯದ್ಧ॒ ತ್ಯದ್ವಾಂ ಪುರುಮೀಳ್ಹಸ್ಯ ಸೋ॒ಮಿನಃ ಪ್ರ ಮಿ॒ತ್ರಾಸೋ ನ ದ॑ಧಿ॒ರೇ ಸ್ವಾಭುವಃ॑
.

ಅಧ ಕ್ರತುಂ ವಿದತಂ ಗಾತುಮರ್ಚತ ಉ॒ತ ಶ್ರು॑ತಂ ವೃಷಣಾ ಪ॒ಸ್ತ್ಯಾವತಃ .. 1.151.02
ಆ ವಾಂ ಭೂಷನ್ಕ್ಷಿ॒ತಯೋ॒ ಜನ್ಮ ರೋದಸ್ಯೋಃ ಪ್ರ॒ವಾಚ್ಯಂ ವೃಷಣಾ॒ ದಕ್ಷಸೇ
ಮ॒ಹೇ .
ಯದೀ॑ಮೃತಾಯ ಭರ॑ಥೋ॒ ಯದರ್ವತೇ॒ ಪ್ರ ಹೋತ್ರ॑ಯಾ॒ ಶಿಮ್ಯಾ ವೀಥೋ
ಅಧ್ವರಂ .. 1.151.03

ಪ್ರ ಸಾ ಕ್ಷಿ॒ತಿರಸುರ॒ಯಾಮಹಿಪ್ರಿಯಋತಾವಾನಾವೃ॒ತಮಾಘೋ॑ಷಥೋ ಬೃಹತ್
.

ಯುವಂ ದಿ॒ವೋ ಬೃ॑ಹ॒ತೋ ದಕ್ಷ॑ಮಾಭುವಂ॒ ಗಾಂ ನ ಧು॒ರ್ಯುಪ॑ ಯುಂಜಾಥೇ
ಅ॒ಪಃ .. 1.151.04
ಮ॒ಹೀ ಅತ್ರ॑ ಮಹಿನಾ ವಾರ॑ಮೃಣ್ವಥೋಽರೇ॒ಣವಸ್ತುಜ॒ ಆ ಸದ್ಮಂಧೇನವಃ .
ಸ್ವರಂ॑ತಿ॒ ತಾ ಉ॑ಪ॒ರತಾ॑ತಿ॒ ಸೂರ್ಯಮಾ ನ॒ಿಮ್ರುಚ॑ ಉ॒ಷಸಸ್ತಕ್ವವೀರಿವ .. 1.151.05

ಆ ವಾಮೃತಾಯ ಕೇ॒ಶಿನೀ॑ರನೂಷತ ಮಿತ್ರ ಯತ್ರ॒ ವರುಣ ಗಾತುಮರ್ಚ॑ಥಃ .
ಅವ॒ ತ್ಮನಾ॑ ಸೃಜತಂ॒ ಪಿನ್ವತಂ ಧಿಯೋ॑ ಯುವಂ ವಿಪ್ರ॑ಸ್ಯ ಮನ್ಮನಾಮಿರಜ್ಯಥಃ ..
1.151.06

ಯೋ ವಾಂ॑ ಯ॒ಜ್ಞೈಃ ಶ॑ಶಮಾ॒ನೋ ಹ॒ ದಾಶತಿ ಕ॒ವಿರ್ಹೋತಾ ಯಜ॑ತಿ
ಮನ್ಮಸಾಧ॑ನಃ .
ಉಪಾಹ ತಂ ಗಚ್ಛ॑ಥೋ ವೀಥೋ ಅ॑ಧ್ವ॒ರಮಚ್ಛಾ ಗಿರಃ ಸುಮತಿಂ ಗಂ॑ತಮಸ್ಮಯೂ
.. 1.151.07

r01.pdf 127



ಋಗ್ವೇದಃ ಮಂಡಲಂ 1

ಯುವಾಂ ಯ॒ಜ್ಞೈಃ ಪ್ರಥ॒ಮಾ ಗೋಭಿರಂಜತ ಋತಾ॑ವಾನಾ ಮನಸೋ ನ
ಪ್ರಯುಕ್ತಿಷು .
ಭರಂತಿ ವಾಂ ಮನ್ಮನಾ ಸಂಯತಾ ಗಿರೋಽದೃ॑ಪ್ಯತಾ ಮನ॑ಸಾ ರೇವದಾ॑ಶಾಥೇ ..

1.151.08

ರೇವದ್ವಯೋ ದಧಾಥೇ ರೇವದಾಶಾಥೇ ನರಾ ಮಾಯಾಭಿರಿ॒ತಊ॑ತಿ॒ ಮಾಹಿ॑ನಂ .

ನ ವಾಂ ದ್ಯಾವೋಽಹ॑ಭ॒ಿರ್ನೋತ ಸಿಂಧ॑ವೋ ನ ದೇವ॒ತ್ವಂ ಪ॒ಣಯೋ॒
ನಾನ॑ಶುರ್ಮಘಂ .. 1.151.09

ಯುವಂ ವಸ್ತ್ರಾಣಿ ಪೀವಸಾ ವ॑ಸಾಥೇಯು॒ವೋರಚ್ಛಿದ್ರಾ॒ ಮಂತ॑ವೋ ಹ॒ ಸರ್ಗಾಃ .
ಅವಾ॑ತಿರತಮನೃತಾನಿ॒ ವಿಶ್ವ ಋ॒ತೇನ॑ ಮಿತ್ರಾವರುಣಾ ಸಚೇಥೇ .. 1.152.01
ಏ॒ತಚ್ಚನ ತ್ವೋ ವಿ ಚಿ॑ಕೇತದೇಷಾಂ ಸ॒ತ್ಯೋ ಮಂತ್ರಃ॑ ಕವಿಶಸ್ತ ಋಘಾವಾನ್ .

ತ್ರಿರಶ್ರಿಂ ಹಂತಿ॒ ಚತು॑ರಶ್ರಿರುಗ್ರೋ ದೇ॑ವ॒ನಿದೋ ಹ ಪ್ರ॑ಥ॒ಮಾ ಅ॑ಜೂರ್ಯನ್ ..

1.152.02

ಅ॒ಪಾದೇ॑ತಿ ಪ್ರಥ॒ಮಾ ಪ॒ದ್ವತೀ॑ನಾಂ ಕಸ್ತದ್ವಾಂ॑ ಮಿತ್ರಾವರುಣಾ ಚಿ॑ಕೇತ .

ಗರ್ಭೋ ಭಾ॒ರಂ ಭ॑ರ॒ತ್ಯಾ ಚಿ॑ದಸ್ಯ ಋ॒ತಂ ಪಿಪ॒ರ್ತ್ಯನೃತಂ ನಿ ತಾರೀತ್ .. 1.152.03

ಪ್ರ॒ಯಂತಮಿತ್ಪರಿ॑ ಜಾ॒ರಂ ಕ॒ನೀನಾಂ ಪಶ್ಯಾಮಸಿ ನೋಪ॑ನ॒ಿಪದ್ಯ॑ಮಾನಂ .

ಅನವಪೃಗ್ಣಾ ವಿತತಾ॒ ವಸಾನಂ ಪ್ರಿಯಂ ಮ॒ಿತ್ರಸ್ಯ॒ ವರುಣಸ್ಯ॒ ಧಾಮ॑ .. 1.152.04
ಅ॒ನ॒ಶ್ವೋ ಜಾತೋ ಅ॑ನಭೀ॒ಶುರರ್ವಾ ಕನಿಕ್ರದತ್ಪತಯದೂರ್ಧ್ವಸಾ॑ನುಃ .
ಅ॒ಚಿತ್ತಂ॒ ಬ್ರಹ್ಮ॑ ಜುಜುಷುರ್ಯುವಾನಃ॒ ಪ್ರ ಮಿ॒ತ್ರೇ ಧಾಮ ವರುಣೇ ಗೃ॒ಣಂತಃ ..

1.152.05

ಆ ಧೇನವೋ॑ ಮಾಮತೇಯಮವಂ॑ತೀರ್ಬ್ರಹ್ಮಪ್ರಿಯಂ ಪೀಪಯನ್ಸಸ್ಮಿನ್ನೂಧ॑ನ್ .

ಪ॒ಿತ್ವೋ ಭ॑ಿಕ್ಷೇತ ವ॒ಯುನಾನಿ ವಿ॒ದ್ವಾನಾಸಾವಿವಾ॑ಸ॒ನ್ನದಿತಿಮುರುಷ್ಯೇತ್ .. 1.152.06

ಆ ವಾಂ ಮಿತ್ರಾವರುಣಾ ಹ॒ವ್ಯಜು॑ಷ್ಟಿಂ ನಮಸಾ ದೇವಾ॒ವವಸಾ ವವೃತ್ಯಾಂ .

ಅ॒ಸ್ಮಾಕಂ ಬ್ರಹ್ಮ॒ ಪೃತನಾಸು ಸಹ್ಯಾ ಅ॒ಸ್ಮಾಕಂ॑ ವೃಷ್ಟಿರ್ದಿವ್ಯಾ ಸು॑ಪಾರಾ .. 1.152.07
ಯಜಾಮಹೇ ವಾಂ ಮ॒ಹಃ ಸ॒ಜೋಷಾ ಹ॒ವ್ಯೇಭಿರ್ಮಿತ್ರಾವರುಣಾ ನಮೋ॑ಭಿಃ .
ಘೃತೈರ್ಘೃ॑ತಸ್ನೂ॒ ಅಧ ಯದ್ವಾಮ॒ಸ್ಮೇ ಅ॑ಧ್ವ॒ರ್ಯವೋ॒ ನ ಧೀತಿಭಿ॒ರ್ಭರಂತಿ ..

1.153.01

ಪ್ರಸ್ತುತಿರ್ವಾಂ ಧಾಮ ನ ಪ್ರಯುಕ್ತಿರಯಾಮಿಮಿತ್ರಾವರುಣಾ ಸುವೃಕ್ತಿಃ .
ಅ॒ನಕ್ತಿ ಯದ್ವಾಂ ವಿ॒ದಥೇ॑ಷು॒ ಹೋತಾ ಸುಮ್ನಂ ವಾಂ ಸೂ॒ರಿರ್ವೃಷಣಾವಿಯಕ್ಷನ್ ..

1.153.02

ಪೀ॒ಪಾಯ ಧೇನುರದಿ॑ತಿರೃತಾಯ ಜನಾಯಮಿತ್ರಾವರುಣಾ ಹವಿ॒ರ್ದೇ .

ಹಿ॒ನೋತಿ ಯದ್ವಾಂ ವಿ॒ದಥೇ ಸಪರ್ಯನ್ಸ ರಾ॒ತಹವ್ಯೋ ಮಾನುಷೋ॒ ನ ಹೋತಾ
.. 1.153.03

ಉ॒ತ ವಾಂ ವಿ॒ಕ್ಷು ಮದ್ಯಾ॒ಸ್ವಂಧೋ ಗಾವ ಆಪ॑ಶ್ಚ ಪೀಪಯಂತ ದೇವೀಃ .
ಉ॒ತೋ ನೋ ಅ॒ಸ್ಯ ಪೂರ್ವ್ಯಃ ಪತಿರ್ದನ್ವೀ॒ತಂ ಪಾತಂ ಪಯಸ ಉ॒ಸ್ರಿಯಾಯಾಃ ..
1.153.04

ವಿಷ್ಣೋರ್ನು ಕಂ ವೀರ್ಯಾಣ॒ಿ ಪ್ರ ವೋ॑ಚಂ॒ಯಃ ಪಾರ್ಥಿವಾನಿ ವಿಮ॒ಮೇ ರಜಾಂಸಿ
.

ಯೋಅಸ್ಕ॑ಭಾಯದುತ್ತ॑ರಂ ಸ॒ಧಸ್ಥಂ॑ ವಿಚಕ್ರಮಾಣಸ್ತ್ರೇಧೋರುಗಾಯಃ .. 1.154.01
ಪ್ರ ತದ್ವಿಷ್ಣುಃ ಸ್ತವತೇ ವೀರ್ಯೇ॑ಣ ಮೃಗೋ ನ ಭೀಮಃ ಕುಚ॒ರೋ ಗಿ॑ರ॒ಿಷ್ಠಾಃ .
ಯಸ್ಯೋರುಷು॑ ತ್ರಿಷು ವ॒ಿಕ್ರಮ॑ಣೇಷ್ವಧಿಕ್ಷಿಯಂತಿ॒ ಭುವ॑ನಾನಿ ವಿಶ್ವಾ .. 1.154.02
ಪ್ರ ವಿಷ್ಣವೇ ಶೂ॒ಷಮೇ॑ತು ಮನ್ಮ॑ ಗಿರಿ॒ಕ್ಷಿತ ಉರುಗಾಯಾಯ ವೃಷ್ಣೇ .
ಯ ಇ॒ದಂ ದೀ॒ರ್ಘಂ ಪ್ರಯತಂ ಸ॒ಧಸ್ಥಮೇಕೋ॑ ವಿಮಮೇ ತ್ರಿಭಿರಿತ್ಪದೇಭಿಃ॑ ..
1.154.03

ಯಸ್ಯ ತ್ರೀ ಪೂ॒ರ್ಣಾ ಮಧು॑ನಾ ಪ॒ದಾನ್ಯಕ್ಷೀ॑ಯಮಾಣಾ ಸ್ವ॒ಧಯಾ ಮದಂ॑ತಿ .

ಯ ಉ॑ ತ್ರಿಧಾತು॑ ಪೃಥಿವೀಮುತ ದ್ಯಾಮೇಕೋ ದಾ॒ಧಾರ ಭುವ॑ನಾನಿ ವಿಶ್ವಾ॑ ..
1.154.04

ತದಸ್ಯ ಪ್ರಿ॒ಯಮಭಿ ಪಾಥೋ॑ ಅಶ್ಯಾಂ ನರೋ ಯತ್ರ ದೇವ॒ಯವೋ॒ ಮದಂ॑ತಿ .

ಉ॒ರು॒ಕ್ರ॒ಮಸ್ಯ ಸ ಹಿ ಬಂಧುರಿ॒ತ್ಥಾ ವಿಷ್ಣೋಃ ಪ॒ದೇ ಪ॑ರ॒ಮೇಮಧ್ವಉತ್ಸಃ॑ .. 1.154.05
ತಾ ವಾಂ ವಾಸ್ತೂನ್ಯುಶ್ಮಸಿ ಗಮಧ್ಯೈ॒ ಯತ್ರ॒ ಗಾವೋ ಭೂರಿ॑ಶೃಂಗಾ ಅ॒ಯಾಸಃ .
ಅತ್ರಾಹ ತದುರುಗಾ॒ಯಸ್ಯ॒ ವೃಷ್ಣಃ॑ ಪರ॒ಮಂ ಪ॒ದಮವ ಭಾತಿ॒ ಭೂರಿ .. 1.154.06

ಪ್ರ ವಃ ಪಾಂತಮಂಧ॑ಸೋ ಧಿಯಾಯತೇ ಮ॒ಹೇ ಶೂರಾ॑ಯ॒ ವಿಷ್ಣವೇ ಚಾರ್ಚತ .

ಯಾ ಸಾನು॑ನ॒ಿ ಪರ್ವತಾನಾ॒ಮದಾಭ್ಯಾ ಮ॒ಹಸ್ತ॒ಸ್ಥತುರರ್ವ॑ತೇವ ಸಾಧುನಾ॑ ..
1.155.01

ತ್ವೇಷಮಿ॒ತ್ಥಾ ಸ॒ಮರಣಂ ಶಿಮೀ॑ವತೋರಿಂದ್ರಾ॑ವಿಷ್ಣೂ ಸುತಪಾ ವಾ॑ಮುರುಷ್ಯತಿ .

ಯಾ ಮರ್ತ್ಯಾ॑ಯ ಪ್ರತಿಧೀಯಮಾನ॒ಮಿತ್ಕೃ॒ಶಾನೋರಸ್ತುರಸ॒ನಾಮುರು॒ಷ್ಯಥಃ॑ ..
1.155.02

ತಾ ಈಂ ವರ್ಧಂತಿ ಮಹ್ಯ॑ಸ್ಯ ಪೌಂಸ್ಯಂ ನಿ ಮಾತರಾ ನಯತಿ ರೇತಸೇ ಭು॒ಜೇ .
ದಧಾ॑ತಿ ಪುತ್ರೋಽವರಂ ಪರಂ ಪ॒ಿತುರ್ನಾಮ ತೃತೀಯ॒ಮಧಿ ರೋಚ॒ನೇ ದಿ॒ವಃ ..

1.155.03

ತತ್ತ॒ದಿದ॑ಸ್ಯ ಪೌಂಸ್ಯಂ ಗೃಣೀಮಸೀ॒ನಸ್ಯ ತ್ರಾತುರ॑ವೃಕಸ್ಯ॑ ಮೀಳ್ಹುಷಃ .
ಯಃ ಪಾರ್ಥಿವಾನಿ ತ್ರಿಭಿರಿದ್ವಿಗಾಮಭಿರು॒ರು ಕ್ರಮಿ॑ಷ್ಟೋರುಗಾಯಾಯ ಜೀ॒ವಸೇ॑ ..
1.155.04

ದ್ವೇ ಇದಸ್ಯ ಕ್ರಮಣೇ ಸ್ವ॒ರ್ದೃಶೋಽಭಿ॒ಖ್ಯಾಯಮರ್ತ್ಯೋ ಭುರಣ್ಯತಿ .

ತೃ॒ತೀಯಮಸ್ಯ॒ ನಕಿರಾ ದ॑ಧರ್ಷತಿ॒ ವಯ॑ಶ್ಚನ ಪ॒ತಯಂ॑ತಃ ಪತ॒ತ್ರಿಣಃ .. 1.155.05

ಚ॒ತುರ್ಭಿಃ ಸಾ॒ಕಂ ನ॑ವ॒ತಿಂ ಚ॒ ನಾಮಭಿಶ್ಚಕ್ರಂ ನ ವೃತ್ತಂ ವ್ಯತೀಁರವೀವಿಪತ್ .

ಬೃ॒ಹಚ್ಛರೀರೋ ವ॒ಿಮಿಮಾ॑ನ॒ ಋಕ್ವ॑ಭ॒ಿರ್ಯುವಾಕುಮಾರಃ ಪ್ರತ್ಯೇತ್ಯಾಹವಂ ..

1.155.06

ಭವಾ ಮಿ॒ತ್ರೋ ನ ಶೇವ್ಯೋ ಘೃತಾಸು॑ತಿ॒ರ್ವಿಭೂತದ್ಯುಮ್ನ ಏವಯಾ ಉ॑ ಸ॒ಪ್ರಥಾಃ॑
.

ಅಧಾ ತೇ ವಿಷ್ಣೋ ವ॒ಿದುಷಾ॑ ಚ॒ಿದರ್ಧ್ಯಃ ಸ್ತೋಮೋ ಯ॒ಜ್ಞಶ್ಚ ರಾಧ್ಯೋ ಹ॒ವಿಷ್ಮ॑ತಾ
.. 1.156.01

ಯಃ ಪೂ॒ರ್ವ್ಯಾಯ ವೇ॒ಧಸೇ ನವೀ॑ಯಸೇ ಸು॒ಮಜ್ಜಾನಯೇ ವಿಷ್ಣವೇ॒ ದದಾ॑ಶತಿ .

ಯೋಜಾತಮ॑ಸ್ಯ ಮಹತೋ ಮಹಿ ಬ್ರವತ್ಸೇದು ಶ್ರವೋಭ॒ಿರ್ಯುಜ್ಯಂ ಚಿದ॒ಭ್ಯಸತ್
.. 1.156.02

ತಮು॑ ಸ್ತೋತಾರಃ ಪೂರ್ವ್ಯಂ ಯಥಾ॑ ವಿ॒ದ ಋ॒ತಸ್ಯ ಗರ್ಭಂ॑ ಜ॒ನುಷಾ॑ ಪಿಪರ್ತನ .

ಆಸ್ಯ ಜಾ॒ನಂತೋ ನಾಮ ಚಿದ್ವಿವಕ್ತನ ಮ॒ಹಸ್ತೇ ವಿಷ್ಣೋ ಸುಮತಿಂ ಭ॑ಜಾಮಹೇ ..
1.156.03

ತಮ॑ಸ್ಯ ರಾಜಾ॒ ವರುಣ॒ಸ್ತಮ॒ಶ್ವಿನಾ॒ ಕ್ರತುಂ ಸಚಂತ ಮಾರು॑ತಸ್ಯ ವೇ॒ಧಸಃ .
ದಾ॒ಧಾರ ದಕ್ಷಮುತ್ತಮಮ॑ಹ॒ರ್ವಿದಂ ವ್ರ॒ಜಂ ಚ॒ ವಿಷ್ಣುಃ ಸಖಿವಾಁ ಅಪೋರ್ಣುತೇ ..
1.156.04

ಆಯೋ ವಿ॒ವಾಯ॑ ಸ॒ಚಥಾ॑ಯ॒ ದೈವ್ಯ॒ ಇಂದ್ರಾಯ॒ ವಿಷ್ಣುಃ ಸು॒ಕೃತೇ॑ ಸುಕೃತ್ತ॑ರಃ .
ವೇ॒ಧಾ ಅ॑ಜಿನ್ವತ್ತ್ರಿಷಧ॒ಸ್ಥ ಆರ್ಯ॑ಮೃತಸ್ಯ ಭಾ॒ಗೇ ಯಜ॑ಮಾನಮಾಭಜತ್ ..

1.156.05

ಅಬೋ॑ಧ್ಯಗ್ನಿರ್ಜ್ಮ ಉದೇತಿ॒ ಸೂರ್ಯೋ ವ್ಯು1॒॑ಷಾಶ್ಚಂ॒ದ್ರಾ ಮ॒ಹ್ಯಾ॑ವೋ ಅ॒ರ್ಚಿಷಾ .
ಆಯುಕ್ಷಾತಾಮ॒ಶ್ವಿನಾ ಯಾತ॑ವೇ ರಥಂ॒ ಪ್ರಾಸಾವೀದ್ದೇವಃ ಸ॑ವಿ॒ತಾ ಜಗತ್ಪೃಥ॑ಕ್ ..

1.157.01

ಯದ್ಯುಂಜಾಥೇ ವೃಷಣಮಶ್ವಿನಾ ರಥಂ॑ ಘೃತೇನ॑ ನೋ॒ ಮಧು॑ನಾ ಕ್ಷ॒ತ್ರಮು॑ಕ್ಷತಂ .

ಅ॒ಸ್ಮಾಕಂ ಬ್ರಹ್ಮ॒ ಪೃತನಾಸು ಜಿನ್ವತಂ ವ॒ಯಂ ಧನಾ ಶೂರಸಾತಾ ಭಜೇಮಹಿ ..

1.157.02

ಅ॒ರ್ವಾಙ್ತ್ರಿಚ॒ಕ್ರೋ ಮ॑ಧು॒ವಾಹ॑ನೋ ರಥೋ ಜೀ॒ರಾಶ್ವೋ ಅ॒ಶ್ವಿನೋರ್ಯಾತು॒
ಸುಷ್ಟುತಃ .
ತ್ರಿವಂ॒ಧು॒ರೋ ಮ॒ಘವಾ॑ ವಿ॒ಶ್ವಸೌಭಗಃ॒ ಶಂ ನ॒ ಆ ವ॑ಕ್ಷದ್ದ್ವಿ॒ಪದೇ॒ ಚತು॑ಷ್ಪದೇ ..

1.157.03

ಆ ನ॒ಊರ್ಜಂ ವಹತಮಶ್ವಿನಾಯು॒ವಂ ಮಧು॑ಮತ್ಯಾ ನಃ॒ ಕಶಯಾಮಿಮಿಕ್ಷತಂ .

ಪ್ರಾಯು॒ಸ್ತಾರಿ॑ಷ್ಟಂ ನೀ ರಪಾಂಸಿಮೃಕ್ಷತಂ ಸೇಧತಂ॒ ದ್ವೇಷೋ ಭವತಂ ಸಚಾಭುವಾ॑
.. 1.157.04

ಯುವಂ ಹ॒ ಗರ್ಭಂ ಜಗತೀಷು ಧತ್ಥೋ ಯು॒ವಂ ವಿಶ್ವೇಷು ಭುವ॑ನೇಷ್ವಂತಃ .
ಯುವಮಗ್ನಿಂ ಚ॑ ವೃಷಣಾವಪಶ್ಚ॒ ವನ॒ಸ್ಪತೀ॑ಁರಶ್ವಿನಾವೈರ॑ಯೇಥಾಂ .. 1.157.05

ಯುವಂ ಹ॑ ಸ್ಥೋ ಭ॒ಿಷಜಾ ಭೇಷಜೇಭಿರಥೋ ಹ ಸ್ಥೋ ರ॒ಥ್ಯಾ॒3 ॒॑ ರಾಥ್ಯೇಭಿಃ .
ಅಥೋ॑ ಹ ಕ್ಷ॒ತ್ರಮಧಿ॑ ಧತ್ಥ ಉಗ್ರಾ॒ಯೋ ವಾಂ ಹ॒ವಿಷ್ಮಾನ್ಮನ॑ಸಾ ದ॒ದಾಶ॑ .. 1.157.06
ವಸೂ ರು॒ದ್ರಾ ಪುರು॒ಮಂತೂ ವೃಧಂತಾ॑ ದಶ॒ಸ್ಯತಂ ನೋ ವೃಷಣಾವಭಿಷ್ಟೌ .
ದಸ್ರಾ॑ ಹ॒ ಯದ್ರೇಕ್ಣ ಔಚ॒ಥ್ಯೋ ವಾಂ ಪ್ರ ಯತ್ಸಸ್ರಾಥೇ ಅಕವಾಭಿರೂತೀ .. 1.158.01
ಕೋ ವಾಂ ದಾಶತ್ಸುಮತಯೇ॑ ಚಿದ॒ಸ್ಯೈ ವಸೂ॒ ಯದ್ಧೇಥೇ ನಮ॑ಸಾ ಪ॒ದೇ ಗೋಃ .
ಜಿ॒ಗೃತಮಸ್ಮೇ ರೇವತೀಃ ಪುರಂಧೀಃ ಕಾಮ॒ಪ್ರೇಣೇ॑ವ॒ ಮನಸಾ॒ ಚರಂತಾ .. 1.158.02
ಯುಕ್ತೋ ಹ॒ ಯದ್ವಾಂ ತೌಗ್ರ್ಯಾಯ ಪೇ॒ರುರ್ವಿ ಮಧ್ಯೇ ಅರ್ಣ॑ಸೋ ಧಾಯಿ॑ ಪ॒ಜ್ರಃ
.

ಉಪವಾ॒ಮವಃ ಶರ॒ಣಂ ಗ॑ಮೇಯಂ ಶೂರೋ ನಾಜ್ಮ॑ ಪ॒ತಯದ್ಭಿರೇವೈಃ॑ .. 1.158.03
ಉಪಸ್ತುತಿರೌಚ॒ಥ್ಯಮುರುಷ್ಯೇನ್ಮಾ ಮಾಮಿ॒ಮೇ ಪ॑ತ॒ತ್ರಿಣೀ॒ ವಿ ದು॑ಗ್ಧಾಂ .

ಮಾ ಮಾಮೇಧೋ ದಶ॑ತಯಶ್ಚಿತೋ ಧಾ॒ಕ್ಪ್ರ ಯದ್ವಾಂ ಬ॒ದ್ಧಸ್ತ್ಮನಿ॒ ಖಾದ॑ತಿ॒ ಕ್ಷಾಂ ..

1.158.04

ನ ಮಾ ಗರನ್ನದ್ಯೋ ಮಾತೃತಮಾ ದಾಸಾ ಯದೀಂ॒ ಸುಸ॑ಮುಬ್ಧಮವಾಧುಃ॑ .
ಶಿರೋ॒ ಯದಸ್ಯ ತ್ರೈತ॒ನೋ ವ॒ಿತಕ್ಷ॑ತ್ಸ್ವಯಂ ದಾ॒ಸ ಉರೋ ಅಂಸಾವಪಿ॑ ಗ್ಧ ..
1.158.05

ದೀರ್ಘತ॑ಮಾ ಮಾಮತೇಯೋ ಜು॑ಜುರ್ವಾಂದಶ॒ಮೇಯುಗೇ .
ಅ॒ಪಾಮರ್ಥಂ ಯ॒ತೀನಾಂ ಬ್ರಹ್ಮಾ ಭ॑ವತಿ॒ ಸಾರ॑ಥಿಃ .. 1.158.06
ಪ್ರ ದ್ಯಾವಾ ಯ॒ಜ್ಞೈಃ ಪೃಥಿ॒ವೀ ಋ॑ತಾ॒ವೃಧಾ॑ ಮ॒ಹೀ ಸ್ತುಷೇ ವಿ॒ದಥೇಷು॒ ಪ್ರಚೇ॑ತಸಾ .
ದೇವೇಭಿರ್ಯೇ ದೇವಪು॑ತ್ರೇ ಸು॒ದಂಸಸೇ॒ತ್ಥಾ ಧಿ॒ಯಾ ವಾರ್ಯಾಣಿ ಪ್ರಭೂಷತಃ ..
1.159.01

ಉ॒ತ ಮ॑ನ್ಯೇ ಪಿ॒ತುರದ್ರುಹೋ॒ ಮನೋ॑ ಮಾತುರ್ಮಹಿ॒ ಸ್ವತವ॒ಸ್ತದ್ಧವೀಮಭಿಃ .
ಸು॒ರೇತಸಾ ಪ॒ಿತರಾ॒ ಭೂಮ ಚಕ್ರತುರುರು ಪ್ರ॒ಜಾಯಾ ಅ॒ಮೃತಂ॒ ವರೀಮಭಿಃ ..

1.159.02

ತೇ ಸೂ॒ನವಃ ಸ್ವಪ॑ಸಃ ಸು॒ದಂಸಸೋ ಮ॒ಹೀ ಜ॑ಜ್ಞುರ್ಮಾತರಾ॑ ಪೂರ್ವಚಿ॑ತ್ತಯೇ .
ಸ್ಥಾತುಶ್ಚ ಸ॒ತ್ಯಂ ಜಗತಶ್ಚ ಧರ್ಮ॑ಣಿ ಪುತ್ರಸ್ಯ॑ ಪಾಥಃ ಪ॒ದಮದ್ವಯಾವಿನಃ .. 1.159.03
ತೇ ಮಾಯಿನೋ ಮಮಿರೇ ಸು॒ಪ್ರಚೇ॑ತಸೋ ಜಾಮೀ ಸಯೋನೀ ಮಿಥು॒ನಾ
ಸಮೋ॑ಕಸಾ .
ನವ್ಯಂನವ್ಯಂ॒ ತಂತುಮಾ ತ॑ನ್ವತೇ ದಿ॒ವಿ ಸ॑ಮುದ್ರೇ ಅಂತಃ ಕ॒ವಯಃ ಸುದೀ॒ತಯಃ ..
1.159.04

ತದ್ರಾಧೋ ಅ॒ದ್ಯ ಸ॑ವಿ॒ತುರ್ವರೇ॑ಣ್ಯಂ ವ॒ಯಂ ದೇವಸ್ಯ॑ ಪ್ರಸ॒ವೇ ಮ॑ನಾಮಹೇ .

ಅ॒ಸ್ಮಭ್ಯಂ ದ್ಯಾವಾಪೃಥಿವೀ ಸುಚೇತುನಾ ರ॒ಯಿಂ ಧ॑ತ್ತಂ॒ ವಸುಮಂತಂ ಶತ॒ಗ್ವಿನಂ॑ ..
1.159.05

ತೇ ಹಿ ದ್ಯಾವಾಪೃಥಿವೀ ವಿ॒ಶ್ವಶಂಭುವ ಋ॒ತಾವರೀ॒ ರಜ॑ಸೋ ಧಾರಯತ್ಕವೀ .
ಸು॒ಜನ್ಮನೀ ಧಿ॒ಷಣೇ ಅಂತರೀಯತೇ ದೇವೋ ದೇ॒ವೀ ಧರ್ಮಣಾ॒ ಸೂರ್ಯಃ ಶುಚಿಃ
.. 1.160.01

ಉ॒ರು॒ವ್ಯಚಸಾ ಮ॒ಹಿನೀ॑ ಅಸಶ್ಚತಾ॑ ಪಿ॒ತಾ ಮಾತಾ ಚ॒ ಭುವ॑ನಾನಿ ರಕ್ಷತಃ .
ಸು॒ಧೃಷ್ಟ॑ಮೇ ವಪು॒ಷ್ಯೇ3॒॑ ನ ರೋದಸೀ ಪಿ॒ತಾ ಯತ್ಸೀಮ॒ಭಿ ರೂ॒ಪೈರವಾಸಯತ್ ..

1.160.02

ಸ ವಹ್ನಿಃ ಪು॒ತ್ರಃ ಪ॒ಿತ್ರೋಃ ಪ॒ವಿತ್ರವಾನ್ಪು॒ನಾತಿ॒ ಧೀರೋ॒ ಭುವನಾನಿ ಮಾಯಯಾ॑ .
ಧೇನುಂ ಚ॒ ಪೃಶ್ನಿಂ॑ ವೃಷಭಂ ಸು॒ರೇತಸಂ ವಿ॒ಶ್ವಾಹಾ ಶು॒ಕ್ರಂ ಪಯೋ ಅಸ್ಯ ದುಕ್ಷತ ..

1.160.03

ಅ॒ಯಂದೇ॒ವಾನಾ॑ಮ॒ಪಸಾಮ॒ಪಸ್ತ॑ಮೋ॒ಯೋಜ॒ಜಾನ ರೋದಸೀ ವಿ॒ಶ್ವಶಂಭುವಾ
.

ವಿಯೋ ಮ॒ಮೇ ರಜಸೀ ಸುಕ್ರತೂ॒ಯಯಾಜರೇ॑ಭಿಃ ಸ್ಕಂಭನೇಭಿಃ ಸಮಾನೃಚೇ ..
1.160.04

ತೇ ನೋ ಗೃಣಾ॒ನೇ ಮ॑ಹಿನೀ॒ಮಹಿಶ್ರವಃ ಕ್॒ಷತ್ರಂ ದ್ಯಾ॑ವಾಪೃಥಿವೀ ಧಾಸಥೋಬೃಹತ್
.

ಯೇನಾಭಿ ಕೃಷ್ಟೀಸ್ತತನಾ॑ಮ ವಿ॒ಶ್ವಹಾ ಪ॒ನಾಯ್ಯಮೋಜೋ॑ ಅ॒ಸ್ಮೇ ಸಮಿ॑ನ್ವತಂ ..

1.160.05

ಕಿಮು॒ ಶ್ರೇಷ್ಠಃ ಕಿಂ ಯವಿಷ್ಠೋ ನ॒ ಆಜ॑ಗ॒ನ್ಕಿಮೀ॑ಯತೇ ದೂ॒ತ್ಯಂ1॒॑ ಕದ್ಯದೂ॑ಚ॒ಿಮ .

ನನಿಂ॑ದಿಮಚಮಸಂಯೋ ಮ॑ಹಾಕುಲೋಽಗ್ನೇ ಭ್ರಾತ॒ರ್ದ್ರುಣ ಇದ್ಭೂತಿಮೂದಿಮ
.. 1.161.01

ಏಕಂ॑ ಚಮಸಂ ಚ॒ತುರಃ॑ ಕೃಣೋತನ ತದ್ವೋ ದೇವಾ ಅ॑ಬ್ರುವಂತದ್ವ ಆಗ॑ಮಂ .

ಸೌಧನ್ವನಾ॒ ಯದ್ಯೇವಾ ಕ॑ರಿ॒ಷ್ಯಥ ಸಾಕಂ ದೇವೈರ್ಯಜ್ಞಿಯಾ॑ಸೋ ಭವಿಷ್ಯಥ ..

1.161.02

ಅ॒ಗ್ನಿಂ ದೂ॒ತಂ ಪ್ರತಿ ಯದಬ್ರ॑ವೀತನಾಶ್ವಃ ಕರ್ತ್ವೋ ರಥ॑ ಉ॒ತೇಹ ಕರ್ತ್ವಃ .
ಧೇನುಃ ಕರ್ತ್ವಾ॑ ಯುವ॒ಶಾ ಕರ್ತ್ವಾ ದ್ವಾ ತಾನಿ ಭ್ರಾತ॒ರನು ವಃ ಕೃತ್ವ್ಯೇಮಸಿ .. 1.161.03

ಚ॒ಕೃವಾಂಸ ಋಭವಸ್ತದ॑ಪೃಚ್ಛತ ಕ್ವೇದಭೂ॒ದ್ಯಃ ಸ್ಯ ದೂ॒ತೋ ನ॒ ಆಜ॑ಗನ್ .

ಯ॒ದಾವಾಖ್ಯ॑ಚ್ಚಮ॒ಸಾಂಚತುರಃ॑ ಕೃತಾನಾದಿತ್ತ್ವಷ್ಟಾ॒ ಗ್ನಾಸ್ವಂತರ್ನ್ಯಾನಜೇ .. 1.161.04
ಹನಾ॑ಮೈನಾಁ ಇತಿ॒ ತ್ವಷ್ಟಾ ಯದಬ್ರವೀಚ್ಚಮ॒ಸಂ ಯೇ ದೇವ॒ಪಾನ॒ಮನಿಂದಿಷುಃ .
ಅ॒ನ್ಯಾ ನಾಮಾ॑ನಿ ಕೃಣ್ವತೇ ಸು॒ತೇ ಸಚಾಁ ಅ॒ನ್ಯೈರೇನಾನ್ಕನ್ಯಾ॒3 ॒॑ ನಾಮಭಿಃ ಸ್ಪರತ್ ..

1.161.05

ಇಂದ್ರೋ ಹರೀ ಯುಯು॒ಜೇ ಅ॒ಶ್ವಿನಾ ರಥಂ ಬೃಹ॒ಸ್ಪತಿರ್ವಿ॒ಶ್ವರೂಪಾಮುಪಾ॑ಜತ .

ಋ॒ಭುರ್ವಿಭ್ವಾ ವಾಜೋ ದೇವಾಁ ಅ॑ಗಚ್ಛತ ಸ್ವಪ॑ಸೋ ಯ॒ಜ್ಞಿಯಂ ಭಾ॒ಗಮೈತನ ..

1.161.06

ನಿಶ್ಚರ್ಮಣೋ ಗಾಮ॑ರಿಣೀತ ಧೀತಿಭಿ॒ರ್ಯಾ ಜರಂ॑ತಾ ಯುವ॒ಶಾ ತಾಕೃಣೋತನ .

ಸೌಧನ್ವನಾ॒ ಅಶ್ವಾದಶ್ವ॑ಮತಕ್ಷತಯುಕ್ತ್ವಾ ರಥ॒ಮುಪ॑ ದೇವಾಁ ಅ॑ಯಾತನ .. 1.161.07

ಇ॒ದಮುದ॒ಕಂ ಪ॑ಿಬ॒ತೇತ್ಯ॑ಬ್ರವೀತನೇದಂ ವಾ ಘಾ ಪಿಬತಾ ಮುಂಜನೇಜ॑ನಂ .

ಸೌಧನ್ವನಾ॒ ಯದಿ ತನ್ನೇವ ಹರ್ಯಥ ತೃತೀಯೇ॑ ಘಾ ಸವನೇ ಮಾದಯಾಧ್ವೈ ..

1.161.08

ಆಪೋ ಭೂಯಿಷ್ಠಾ॒ ಇತ್ಯೇಕೋ ಅಬ್ರವೀದಗ್ನಿರ್ಭೂಯಿ॑ಷ್ಠ ಇತ್ಯನ್ಯೋ ಅ॑ಬ್ರವೀತ್ .

ವ॒ಧ॒ರ್ಯಂತೀಂ ಬ॒ಹುಭ್ಯಃ ಪ್ರೈಕೋ॑ ಅಬ್ರವೀದೃತಾ ವದಂತಶ್ಚಮ॒ಸಾಁ ಅ॑ಪಿಂಶತ ..

1.161.09

ಶ್ರೋಣಾಮೇಕ ಉದಕಂ ಗಾಮವಾಜತಿ ಮಾಂ॒ಸಮೇಕಃ ಪಿಂಶತಿ ಸೂನಯಾಭೃ॑ತಂ
.

ಆ ನ॒ಿಮ್ರುಚಃ॒ ಶಕೃ॒ದೇಕೋ ಅಪಾಭರ॒ತ್ಕಿಂ ಸ್ವಿ॑ತ್ಪು॒ತ್ರೇಭ್ಯಃ ಪ॒ಿತರಾ ಉಪಾವತುಃ ..

1.161.10

ಉ॒ದ್ವತ್ಸ್ವಸ್ಮಾ ಅಕೃಣೋತನಾ॒ ತೃಣಂ ನ॒ಿವತ್ಸ್ವ॒ಪಃ ಸ್ವ॑ಪ॒ಸ್ಯಯಾ ನರಃ .
ಅಗೋಹ್ಯಸ್ಯ॒ ಯದಸ॑ಸ್ತನಾ ಗೃ॒ಹೇ ತದದ್ಯೇದಮೃಭವೋ॒ ನಾನು ಗಚ್ಛಥ .. 1.161.11

ಸ॒ಮ್ಮೀಲ್ಯ ಯದ್ಭುವನಾ ಪ॒ರ್ಯಸ॑ರ್ಪತ ಕ್ವ॑ ಸ್ವಿತ್ತಾತ್ಯಾ ಪ॒ಿತರಾ॑ ವ ಆಸತುಃ .
ಅಶ॑ಪತ ಯಃ ಕ॒ರಸ್ನಂ॑ ವ ಆದದೇ ಯಃ ಪ್ರಾಬ್ರ॑ವೀತ್ಪ್ರೋ ತಸ್ಮಾ ಅಬ್ರವೀತನ ..

1.161.12

ಸು॒ಷು॒ಪ್ವಾಂಸ ಋಭವಸ್ತದಪೃಚ್ಛ॒ತಾಗೋಹ್ಯ॒ ಕ ಇ॒ದಂ ನೋ ಅಬೂಬುಧತ್ .

ಶ್ವಾನಂ ಬ॒ಸ್ತೋ ಬೋಧಯಿ॒ತಾರಮಬ್ರವೀತ್ಸಂವತ್ಸರ ಇ॒ದಮದ್ಯಾ ವ್ಯಖ್ಯತ ..

1.161.13

ದಿ॒ವಾ ಯಾಂತಿ ಮ॒ರುತೋ ಭೂಮ್ಯಾಗ್ನಿರಯಂ ವಾತೋ ಅಂ॒ತರಿಕ್ಷೇಣಯಾತಿ .

ಅ॒ದ್ಭಿರ್ಯಾ॑ತಿ॒ ವರುಣಃ ಸಮು॒ದ್ರೈರ್ಯುಷ್ಮಾಁ  ಇ॒ಚ್ಛಂತಃ ಶವಸೋ ನಪಾತಃ .. 1.161.14
ಮಾ ನೋ ಮಿ॒ತ್ರೋ ವರುಣೋ ಅರ್ಯ॒ಮಾಯುರಿಂದ್ರ॑ ಋಭು॒ಕ್ಷಾ ಮ॒ರುತಃ॒ ಪರಿ॑
ಖ್ಯನ್ .

ಯದ್ವಾಜಿನೋ॑ ದೇ॒ವಜಾತಸ್ಯ॒ ಸಪ್ತೇಃ ಪ್ರವ॒ಕ್ಷ್ಯಾಮೋ ವಿ॒ದಥೇ ವೀರ್ಯಾಣಿ ..

1.162.01

ಯನ್ನಿ॒ರ್ಣಿಜಾ ರೇಕ್ಣ॑ಸಾ॒ ಪ್ರಾವೃ॑ತಸ್ಯ ರಾ॒ತಿಂ ಗೃ॑ಭೀತಾಂ ಮುಖ॒ತೋ ನಯಂತಿ .

ಸುಪ್ರಾಙ॒ಜೋ ಮೇಮ್ಯದ್ವಿಶ್ವರೂಪ ಇಂದ್ರಾಪೂಷ್ಣೋಃ ಪ್ರಿಯಮಪ್ಯೇತಿ॒ ಪಾಥಃ॑ ..
1.162.02

ಏ॒ಷ ಚ್ಛಾಗಃ ಪುರೋ ಅಶ್ವೇನ ವಾಜಿನಾ ಪೂ॒ಷ್ಣೋ ಭಾ॒ಗೋ ನೀ॑ಯತೇ ವಿ॒ಶ್ವದೇ॑ವ್ಯಃ
.

ಅ॒ಭ॒ಿಪ್ರಿಯಂ ಯತ್ಪುರೋಳಾಶಮರ್ವತಾ॒ ತ್ವಷ್ಟೇದೇನಂ ಸೌಶ್ರವಸಾಯ॑ ಜಿನ್ವತಿ ..

1.162.03

ಯದ್ಧ॑ವಿ॒ಷ್ಯಮೃತುಶೋ ದೇವ॒ಯಾನಂ ತ್ರಿರ್ಮಾನುಷಾಃ ಪರ್ಯಶ್ವಂ॒ ನಯಂ॑ತಿ .

ಅತ್ರಾ ಪೂ॒ಷ್ಣಃ ಪ್ರ॑ಥ॒ಮೋ ಭಾ॒ಗ ಏ॑ತಿ ಯ॒ಜ್ಞಂ ದೇವೇಭ್ಯಃ॑ ಪ್ರತಿವೇದಯ॑ನ್ನ॒ಜಃ ..
1.162.04

ಹೋತಾಧ್ವ॒ರ್ಯುರಾವಯಾ ಅಗ್ನಿಮಿಂಧೋ ಗ್ರಾ॑ವಗ್ರಾಭ ಉ॒ತ ಶಂಸ್ತಾ॒ ಸುವಿಪ್ರಃ .
ತೇನ॑ ಯ॒ಜ್ಞೇನ॒ ಸ್ವ॑ರಂಕೃತೇನ॒ ಸ್ವಿಷ್ಟೇನ ವ॒ಕ್ಷಣಾ॒ ಆ ಪೃಣಧ್ವಂ .. 1.162.05

ಯೂಪ॒ವ್ರ॒ಸ್ಕಾ ಉ॒ತಯೇಯೂಪವಾ॒ಹಾಶ್ಚಷಾಲಂ॒ ಯೇ ಅ॑ಶ್ವಯೂ॒ಪಾಯ ತಕ್ಷ॑ತಿ
.

ಯೇ ಚಾರ್ವ॑ತೇ ಪಚನಂ ಸಂಭರಂತ್ಯು॒ತೋ ತೇಷಾಮ॒ಭಿಗೂರ್ತಿರ್ನ ಇನ್ವತು ..

1.162.06

ಉಪ ಪ್ರಾಗಾ॑ತ್ಸು॒ಮನ್ಮೇಽಧಾಯಿಮನ್ಮ ದೇವಾನಾ॒ಮಾಶಾ ಉಪ ವೀತಪೃ॑ಷ್ಠಃ .
ಅನ್ವೇನಂ॒ ವಿಪ್ರಾ ಋಷಯೋಮದಂತಿ ದೇವಾನಾಂ ಪು॒ಷ್ಟೇ ಚ॑ಕೃಮಾ ಸು॒ಬಂಧುಂ ..

1.162.07

ಯದ್ವಾಜಿನೋ॒ ದಾಮ ಸಂದಾನ॒ಮರ್ವತೋ ಯಾ ಶೀ॑ರ್ಷಣ್ಯಾ॑ ರಶನಾ ರಜ್ಜು॑ರಸ್ಯ
.

ಯದ್ವಾ ಘಾಸ್ಯ ಪ್ರಭೃ॑ತಮಾಸ್ಯೇ3॒॑ ತೃಣಂ ಸರ್ವಾ॒ ತಾ ತೇ॒ ಅಪಿ ದೇ॒ವೇಷ್ವ॑ಸ್ತು ..
1.162.08

ಯದಶ್ವ॑ಸ್ಯ ಕ್ರ॒ವಿಷೋ ಮಕ್ಷಿ॒ಕಾಶ ಯದ್ವಾ ಸ್ವರೌ ಸ್ವಧಿ॑ತೌ ರಿ॒ಪ್ತಮಸ್ತಿ॑ .
ಯದ್ಧಸ್ತಯೋಃ ಶಮಿತುರ್ಯನ್ನ॒ಖೇಷು ಸರ್ವಾ ತಾ ತೇ॒ ಅಪಿ॑ ದೇವೇಷ್ವ॑ಸ್ತು .. 1.162.09
ಯದೂವ॑ಧ್ಯಮುದರ॑ಸ್ಯಾಪವಾತಿಯ ಆ॒ಮಸ್ಯ॑ ಕ್ರ॒ವಿಷೋ ಗಂಧೋ ಅಸ್ತಿ॑ .
ಸು॒ಕೃತಾ ತಚ್ಛಮಿ॒ತಾರಃ ಕೃಣ್ವಂತೂತ ಮೇಧಂ ಶೃತ॒ಪಾಕಂ॑ ಪಚಂತು .. 1.162.10
ಯತ್ತೇ ಗಾತ್ರಾದ॒ಗ್ನಿನಾ ಪ॒ಚ್ಯಮಾನಾದ॒ಭಿ ಶೂಲಂ ನಿಹ॑ತಸ್ಯಾವಧಾವತಿ .

ಮಾ ತದ್ಭೂಮ್ಯಾಮಾ ಶ್ರಿ॑ಷ॒ನ್ಮಾ ತೃಣೇ॑ಷು ದೇವೇಭ್ಯ॒ಸ್ತದುಶದ್ಭ್ಯೋ ರಾ॒ತಮಸ್ತು ..
1.162.11

ಯೇ ವಾ॒ಜಿನಂ ಪರಿಪಶ್ಯಂತಿ ಪ॒ಕ್ವಂ ಯ ಈ॑ಮಾಹುಃ ಸು॑ರ॒ಭಿರ್ನಿರ್ಹರೇತಿ॑ .
ಯೇ ಚಾರ್ವ॑ತೋ ಮಾಂಸಭಿಕ್ಷಾಮುಪಾಸತ ಉ॒ತೋ ತೇಷಾ॑ಮ॒ಭಿಗೂ॑ರ್ತಿರ್ನ
ಇನ್ವತು .. 1.162.12

ಯನ್ನೀಕ್ಷಣಂಮಾಁಸ್ಪಚನ್ಯಾ ಉ॒ಖಾಯಾಯಾ ಪಾತ್ರಾಣಿಯೂಷ್ಣ ಆ॒ಸೇಚನಾನಿ .

ಊ॒ಷ್ಮಣ್ಯಾ॑ಪ॒ಿಧಾನಾ ಚರೂಣಾಮಂಕಾಃ ಸೂ॒ನಾಃ ಪರಿ ಭೂಷಂತ್ಯಶ್ವಂ .. 1.162.13

ನಿ॒ಕ್ರಮಣಂ ನಿ॒ಷದ॑ನಂ ವಿ॒ವರ್ತ॑ನಂ ಯಚ್ಚ ಪಡ್ಬೀಶ॒ಮರ್ವತಃ .
ಯಚ್ಚ ಪ॒ಪೌಯಚ್ಚ॑ ಘಾಸಿಂ ಜ॒ಘಾಸ ಸರ್ವಾ ತಾ ತೇ ಅಪಿ॑ ದೇವೇಷ್ವ॑ಸ್ತು .. 1.162.14
ಮಾ ತ್ವಾ॒ಗ್ನಿರ್ಧ್ವ॑ನಯೀದ್ಧೂಮಗಂಧಿ॒ರ್ಮೋಖಾ ಭ್ರಾಜಂ॑ತ್ಯ॒ಭಿ ವ॑ಿಕ್ತ ಜಘ್ರಿಃ .
ಇ॒ಷ್ಟಂ ವೀತಮ॒ಭಿಗೂರ್ತಂ ವಷ॑ಟ್ಕೃತಂ॒ ತಂ ದೇವಾಸಃ॒ ಪ್ರತಿ॑ ಗೃಭ್ಣಂ॒ತ್ಯಶ್ವಂ .. 1.162.15

ಯದಶ್ವಾಯ॒ ವಾಸ ಉಪಸ್ತೃ॒ಣಂತ್ಯಧೀವಾಸಂಯಾ ಹಿರಣ್ಯಾನ್ಯಸ್ಮೈ .

ಸಂದಾನ॒ಮರ್ವಂತಂ ಪಡ್ಬೀಶಂ ಪ್ರಿ॒ಯಾ ದೇವೇಷ್ವಾ ಯಾ॑ಮಯಂತಿ .. 1.162.16

ಯತ್ತೇ ಸಾದೇ ಮಹ॑ಸಾ ಶೂಕೃ॑ತಸ್ಯ ಪಾರ್ಷ್ಣ್ಯಾ ವಾ ಕಶಯಾ ವಾ ತುತೋದ .

ಸ್ರುಚೇವ॒ ತಾ ಹ॒ವಿಷೋ ಅಧ್ವರೇಷು ಸರ್ವಾ ತಾ ತೇ॒ ಬ್ರಹ್ಮ॑ಣಾ ಸೂದಯಾಮಿ ..

1.162.17

ಚತು॑ಸ್ತ್ರಿಂಶದ್ವಾ॒ಜಿನೋ ದೇ॒ವಬಂಧೋರ್ವಂಕ್ರೀರಶ್ವಸ್ಯ ಸ್ವಧಿ॑ತಿಃ॒ ಸಮೇ॑ತಿ .

ಅಚ್ಛಿ॑ದ್ರಾ ಗಾತ್ರಾ॑ ವ॒ಯುನಾ ಕೃಣೋತ ಪರುಷ್ಪರುರನುಘುಷ್ಯಾ ವಿ ಶ॑ಸ್ತ .. 1.162.18
ಏಕ॒ಸ್ತ್ವಷ್ಟು॒ರಶ್ವಸ್ಯಾ ವಿಶಸ್ತಾ ದ್ವಾ ಯಂ॒ತಾರಾ ಭವತ॒ಸ್ತಥ ಋ॒ತುಃ .
ಯಾ ತೇ ಗಾತ್ರಾಣಾಮೃತುಥಾ ಕೃಣೋಮಿ॒ ತಾತಾ॒ ಪಿಂಡಾನಾಂ॒ ಪ್ರ ಜುಹೋಮ್ಯಗ್ನೌ
.. 1.162.19

ಮಾ ತ್ವಾ॑ ತಪತ್ಪ್ರಿಯ ಆ॒ತ್ಮಾಪಿಯಂತಂ॒ ಮಾ ಸ್ವಧಿ॑ತಿಸ್ತನ್ವ1॒॑ ಆ ತಿ॑ಷ್ಠಿಪತ್ತೇ .
ಮಾ ತೇ ಗೃಧ್ನುರ॑ವಿಶಸ್ತಾತಿ॒ಹಾಯ॑ ಛ॒ಿದ್ರಾ ಗಾತ್ರಾಣ್ಯ॒ಸಿನಾ ಮಿಥೂ॑ ಕಃ .. 1.162.20
ನ ವಾ ಉ॑ ಏ॒ತನ್ಮ್ರಿ॑ಯಸೇ॒ ನ ರಿ॑ಷ್ಯಸಿ ದೇವಾಁ ಇದೇಷಿ ಪ॒ಥಿಭಿಃ॑ ಸು॒ಗೇಭಿಃ॑ .
ಹರೀ ತೇ ಯುಂಜಾ॒ ಪೃಷತೀ ಅಭೂತಾಮುಪಾ॑ಸ್ಥಾದ್ವಾಜೀ ಧು॒ರಿ ರಾಸಭಸ್ಯ ..

1.162.21

ಸು॒ಗವ್ಯಂ ನೋ ವಾಜೀ ಸ್ವಶ್ವ್ಯಂ ಪುಂ॒ಸಃ ಪು॒ತ್ರಾಁ  ಉ॒ತ ವ॑ಿಶ್ವಾಪುಷಂ॑ ರ॒ಯಿಂ .

ಅ॒ನಾ॒ಗಾಸ್ತ್ವಂ ನೋ॒ ಅದಿತಿಃ ಕೃಣೋತು ಕ್ಷ॒ತ್ರಂ ನೋ॒ ಅಶ್ವೋ॑ ವನತಾಂ ಹ॒ವಿಷ್ಮಾನ್
.. 1.162.22

ಯದಕ್ರಂದಃ ಪ್ರಥ॒ಮಂ ಜಾಯಮಾನ ಉ॒ದ್ಯನ್ಸ॑ಮುದ್ರಾದು॒ತ ವಾ ಪುರೀ॑ಷಾತ್ .

ಶ್ಯೇನಸ್ಯ ಪ॒ಕ್ಷಾ ಹ॑ರಿ॒ಣಸ್ಯ ಬಾ॒ಹೂ ಉ॑ಪ॒ಸ್ತುತ್ಯಂ ಮಹಿ ಜಾತಂ ತೇ ಅರ್ವನ್ ..

1.163.01

ಯ॒ಮೇನ॑ ದ॒ತ್ತಂ ತ್ರಿತ ಏ॑ನಮಾಯುನಗಿಂದ್ರ ಏಣಂ ಪ್ರಥಮೋ ಅಧ್ಯ॑ತಿಷ್ಠತ್ .

ಗಂ॒ಧ॒ರ್ವೋ ಅ॑ಸ್ಯ ರಶನಾಮ॑ಗೃಭ್ಣಾತ್ಸೂರಾದಶ್ವಂ॑ ವಸವೋ॒ ನಿರತಷ್ಟ .. 1.163.02
ಅಸಿ ಯ॒ಮೋ ಅಸ್ಯಾದಿ॒ತ್ಯೋ ಅ॑ರ್ವ॒ನ್ನಸಿ ತ್ರಿತೋ ಗುಹ್ಯೇನ ವ್ರ॒ತೇನ॑ .
ಅಸಿ ಸೋಮೇನ ಸ॒ಮಯಾ ವಿಪೃಕ್ತ ಆ॒ಹುಸ್ತೇ ತ್ರೀಣಿ ದಿ॒ವಿ ಬಂಧನಾನಿ .. 1.163.03

ತ್ರೀಣಿ ತ ಆಹುರ್ದಿವಿ ಬಂಧನಾನಿ ತ್ರೀಣ್ಯಪ್ಸು ತ್ರೀಣ್ಯಂತಃ ಸ॑ಮುದ್ರೇ .
ಉ॒ತೇವ ಮೇ॒ ವರುಣಶ್ಛಂತ್ಸ್ಯರ್ವ॒ನ್ಯತ್ರಾ ತ ಆ॒ಹುಃ ಪ॑ರ॒ಮಂ ಜ॒ನಿತ್ರಂ .. 1.163.04

ಇ॒ಮಾ ತೇ ವಾಜಿನ್ನವಮಾರ್ಜ॑ನಾನೀ॒ಮಾ ಶ॒ಫಾನಾಂ॑ ಸನಿತುರ್ನಿ॒ಧಾನಾ॑ .
ಅತ್ರಾ ತೇ ಭ॒ದ್ರಾ ರ॑ಶ॒ನಾ ಅ॑ಪಶ್ಯಮೃತಸ್ಯ ಯಾ ಅ॑ಭ॒ಿರಕ್ಷಂ॑ತಿ ಗೋ॒ಪಾಃ .. 1.163.05
ಆ॒ತ್ಮಾನಂ॑ ತೇ ಮನಸಾ॒ರಾದಜಾನಾಮವೋ ದಿ॒ವಾ ಪ॒ತಯಂತಂ ಪತಂಗಂ .

ಶಿರೋ॑ ಅಪಶ್ಯಂ ಪ॒ಥಿಭಿಃ॑ ಸು॒ಗೇಭಿರರೇ॒ಣುಭಿರ್ಜೇಹಮಾನಂ ಪತ॒ತ್ರಿ .. 1.163.06
ಅತ್ರಾ ತೇ ರೂಪಮು॑ತ್ತ॒ಮಮ॑ಪಶ್ಯಂ ಜಿಗೀಷಮಾಣಮಿಷ ಆ ಪ॒ದೇ ಗೋಃ .
ಯ॒ದಾ ತೇ॒ ಮರ್ತೋ ಅನು॒ ಭೋಗಮಾನಳಾದಿದ್ಗ್ರಸಿ॑ಷ್ಠ ಓಷ॑ಧೀರಜೀಗಃ .. 1.163.07
ಅನು ತ್ವಾ॒ ರಥೋ ಅನು॒ ಮರ್ಯೋ ಅರ್ವನ್ನನು॒ ಗಾವೋಽನು ಭಗಃ ಕ॒ನೀನಾಂ .

ಅನು ವ್ರಾತಾಸ॒ಸ್ತವ ಸ॒ಖ್ಯಮೀಯುರನು॑ ದೇವಾಮ॑ಮಿರೇವೀರ್ಯಂ ತೇ .. 1.163.08
ಹಿರಣ್ಯಶೃಂ॒ಗೋಽಯೋ ಅಸ್ಯ॒ ಪಾದಾ॒ ಮನೋ॑ಜವಾ ಅವ॑ರ॒ ಇಂದ್ರ ಆಸೀತ್ .

ದೇವಾ ಇದಸ್ಯ ಹವಿ॒ರದ್ಯಮಾಯನ್ಯೋ ಅರ್ವಂತಂ ಪ್ರಥ॒ಮೋ ಅ॒ಧ್ಯತಿಷ್ಠತ್ ..

1.163.09

ಈ॒ರ್ಮಾಂತಾಸಃ॒ ಸಿಲಿಕಮಧ್ಯಮಾಸಃ ಸಂ ಶೂರ॑ಣಾಸೋ ದಿ॒ವ್ಯಾಸೋ॒ ಅತ್ಯಾಃ॑ .
ಹಂಸಾ ಇ॑ವ ಶ್ರೇಣಿಶೋ ಯ॑ತಂತೇ॒ ಯದಾಕ್ಷಿಷುರ್ದಿವ್ಯಮಜ್ಮ॒ಮಶ್ವಾಃ .. 1.163.10
ತವ॒ ಶರೀ॑ರಂ ಪತಯಿ॒ಷ್ಣ್ವ॑ರ್ವಂತವ॑ ಚ॒ಿತ್ತಂ ವಾತ ಇವ॒ ಧ್ರಜೀಮಾನ್ .

ತವ॒ ಶೃಂಗಾ॑ಣಿ॒ ವಿಷ್ಠಿ॑ತಾ ಪುರುತ್ರಾರ॑ಣ್ಯೇಷು ಜರ್ಭು॑ರಾಣಾ ಚರಂತಿ .. 1.163.11

ಉಪ ಪ್ರಾಗಾ॒ಚ್ಛಸನಂ ವಾಜ್ಯರ್ವಾ ದೇವ॒ದ್ರೀಚಾ ಮನ॑ಸಾ ದೀಧ್ಯಾನಃ .
ಅ॒ಜಃ ಪು॒ರೋ ನೀಯತೇ॒ ನಾಭಿರ॒ಸ್ಯಾನು॑ ಪ॒ಶ್ಚಾತ್ಕವಯೋ ಯಂತಿ ರೇಭಾಃ ..

1.163.12

ಉಪ ಪ್ರಾಗಾ॑ತ್ಪರಮಂಯತ್ಸಧಸ್ಥಮರ್ವಾ॒ಁ ಅಚ್ಛಾ ಪ॒ಿತರಂ ಮಾತರಂ ಚ .

ಅ॒ದ್ಯಾ ದೇವಾಂಜುಷ್ಟತಮೋ ಹಿ ಗ॒ಮ್ಯಾ ಅಥಾ ಶಾಸ್ತೇ ದಾಶುಷೇ॒ ವಾರ್ಯಾಣಿ ..

1.163.13

ಅ॒ಸ್ಯ ವಾಮಸ್ಯ॑ ಪಲಿತಸ್ಯ ಹೋತುಸ್ತಸ್ಯ॒ ಭ್ರಾತಾ॑ ಮಧ್ಯಮೋ ಅ॒ಸ್ತ್ಯಶ್ನಃ॑ .
ತೃ॒ತೀಯೋ॒ ಭ್ರಾತಾ॑ ಘೃತಪೃ॑ಷ್ಠೋ ಅ॒ಸ್ಯಾತ್ರಾಪಶ್ಯಂ ವಿ॒ಶ್ಪತಿಂ ಸ॒ಪ್ತಪು॑ತ್ರಂ .. 1.164.01

ಸ॒ಪ್ತ ಯುಂಜಂತಿ॒ ರಥ॒ಮೇಕಚಕ್ರ॒ಮೇಕೋ॒ ಅಶ್ವೋ ವಹತಿ ಸ॒ಪ್ತನಾ॑ಮಾ .
ತ್ರಿನಾಭಿ॑ ಚ॒ಕ್ರಮ॒ಜರಮನರ್ವಂಯತ್ರೇಮಾ ವಿಶ್ವಾ ಭುವ॒ನಾಧಿ ತ॒ಸ್ಥುಃ .. 1.164.02
ಇ॒ಮಂ ರಥ॒ಮಧಿಯೇ ಸ॒ಪ್ತ ತ॒ಸ್ಥುಃ ಸ॒ಪ್ತಚ॑ಕ್ರಂ ಸ॒ಪ್ತ ವ॑ಹಂತ್ಯಶ್ವಾಃ .
ಸ॒ಪ್ತ ಸ್ವಸಾರೋ ಅ॒ಭಿ ಸಂ ನ॑ವಂತೇ ಯತ್ರ॒ ಗವಾಂ॒ ನಿಹಿ॑ತಾ ಸ॒ಪ್ತ ನಾಮ .. 1.164.03

ಕೋ ದ॑ದರ್ಶ ಪ್ರಥ॒ಮಂ ಜಾಯ॑ಮಾನಮಸ್ಥನ್ವಂತಂ॒ ಯದನ॒ಸ್ಥಾ ಬಿಭರ್ತಿ .

ಭೂಮ್ಯಾ ಅಸುರಸೃಗಾತ್ಮಾ ಕ್ವ॑ ಸ್ವಿ॒ತ್ಕೋ ವಿ॒ದ್ವಾಂಸಮುಪ॑ ಗಾ॒ತ್ಪ್ರಷ್ಟುಮೇತತ್ ..

1.164.04

ಪಾಕಃ ಪೃಚ್ಛಾಮಿ॒ ಮನಸಾವಿಜಾನಂದೇ॒ವಾನಾ॑ಮೇ॒ನಾ ನಿಹಿ॑ತಾ ಪ॒ದಾನಿ .

ವ॒ತ್ಸೇ ಬ॒ಷ್ಕಯೇಽಧಿ॑ ಸ॒ಪ್ತ ತಂತೂನ್ವಿ ತ॑ತ್ನಿರೇ ಕ॒ವಯ॒ ಓತವಾ ಉ॑ .. 1.164.05

ಅಚಿಕಿತ್ವಾಂಚಿಕಿ॒ತುಷಶ್ಚಿದತ್ರ ಕ॒ವೀನ್ಪೃ॑ಚ್ಛಾಮಿ ವಿ॒ದ್ಮನೇ ನ ವ॒ಿದ್ವಾನ್ .

ವಿಯಸ್ತಸ್ತಂಭ॒ ಷಳಿಮಾ ರಜಾಂಸ್ಯ॒ಜಸ್ಯ ರೂ॒ಪೇ ಕಿಮಪಿ ಸ್ವಿ॒ದೇಕಂ .. 1.164.06

ಇ॒ಹ ಬ್ರವೀತು ಯ ಈ॑ಮಂಗ ವೇದಾಸ್ಯ ವಾಮಸ್ಯ॒ ನಿಹಿತಂ ಪ॒ದಂ ವೇಃ .
ಶೀ॒ರ್ಷ್ಣಃ ಕ್ಷೀರಂ ದು॑ಹ್ರತೇ ಗಾವೋ ಅಸ್ಯ ವ॒ವ್ರಿಂ ವಸಾನಾ ಉದಕಂ ಪ॒ದಾಪುಃ॑ ..
1.164.07

ಮಾತಾ ಪ॒ಿತರ॑ಮೃತ ಆ ಬ॑ಭಾಜ ಧೀತ್ಯಗ್ರೇ ಮನಸಾ॒ ಸಂ ಹಿ ಜ॒ಗ್ಮೇ .
ಸಾ ಬೀ॑ಭ॒ತ್ಸುರ್ಗರ್ಭ॑ರಸಾ ನಿವಿದ್ಧಾ ನಮಸ್ವಂತ॒ ಇದುಪವಾ॒ಕಮೀ॑ಯುಃ .. 1.164.08
ಯುಕ್ತಾ ಮಾತಾಸೀ॑ದ್ಧುರಿ ದಕ್ಷಿಣಾಯಾ ಅತಿಷ್ಠದ್ಗರ್ಭೋ॑ ವೃಜ॒ನೀಷ್ವಂತಃ .
ಅಮೀಮೇದ್ವ॒ತ್ಸೋ ಅನು ಗಾಮಪಶ್ಯದ್ವಿಶ್ವರೂ॒ಪ್ಯಂ ತ್ರಿಷುಯೋಜನೇಷು .. 1.164.09
ತಿ॒ಸ್ರೋ ಮಾತೄಸ್ತ್ರೀನ್ಪಿತೄನ್ಬಿಭ್ರದೇಕ॑ ಊ॒ರ್ಧ್ವಸ್ತ॑ಸ್ಥೌ ನೇಮವ ಗ್ಲಾಪಯಂತಿ .

ಮಂ॒ತ್ರಯಂತೇ ದಿ॒ವೋ ಅ॒ಮುಷ್ಯ॑ ಪೃಷ್ಠೇ ವಿ॑ಶ್ವವಿದಂ ವಾಚಮವಿ॑ಶ್ವಮಿನ್ವಾಂ ..

1.164.10

ದ್ವಾದ॑ಶಾರಂ ನ॒ಹಿ ತಜ್ಜರಾಯ॒ ವರ್ವರ್ತಿ ಚ॒ಕ್ರಂ ಪರಿ ದ್ಯಾಮೃತಸ್ಯ .
ಆ ಪುತ್ರಾ ಅ॑ಗ್ನೇ ಮಿಥುನಾಸೋ॒ ಅತ್ರ॑ ಸ॒ಪ್ತ ಶ॒ತಾನಿ ವಿಂಶ॒ತಿಶ್ಚ ತಸ್ಥುಃ .. 1.164.11
ಪಂಚಪಾದಂ ಪಿ॒ತರಂ ದ್ವಾದ॑ಶಾಕೃತಿಂ ದಿ॒ವ ಆ॑ಹುಃ॒ ಪರೇ ಅರ್ಧೇ॑ ಪುರೀಷಿಣಂ .

ಅಥೇ॒ಮೇ ಅ॒ನ್ಯ ಉಪರೇ ವಿಚಕ್ಷಣಂ ಸ॒ಪ್ತಚ॑ಕ್ರೇ ಷಳ॑ರ ಆಹುರರ್ಪಿತಂ .. 1.164.12

ಪಂಚಾ॑ರೇ ಚ॒ಕ್ರೇ ಪ॑ರಿ॒ವರ್ತ॑ಮಾನೇ ತಸ್ಮಿ॒ನ್ನಾ ತ॑ಸ್ಥುರ್ಭುವ॑ನಾನಿ॒ ವಿಶ್ವಾ .
ತಸ್ಯ ನಾಕ್ಷಸ್ತಪ್ಯತೇ॒ ಭೂರಿ॑ಭಾರಃ ಸ॒ನಾದೇವ ನ ಶೀ॑ರ್ಯತೇ ಸನಾ॑ಭಿಃ .. 1.164.13
ಸನೇಮಿ ಚ॒ಕ್ರಮಜರಂ ವಿ ವಾವೃತ ಉತ್ತಾನಾಯಾಂ॒ ದಶ॑ ಯು॒ಕ್ತಾ ವ॑ಹಂತಿ .

ಸೂರ್ಯಸ್ಯ ಚಕ್ಷೂ ರಜಸೈ॒ತ್ಯಾವೃ॑ತಂ ತಸ್ಮಿನ್ನಾರ್ಪಿ॑ತಾ॒ ಭುವ॑ನಾನಿ॒ ವಿಶ್ವಾ .. 1.164.14
ಸಾ॒ಕಂಜಾನಾಂ ಸ॒ಪ್ತಥಮಾಹುರೇಕಜಂ ಷಳಿದ್ಯ॒ಮಾ ಋಷ॑ಯೋ ದೇವ॒ಜಾ ಇತಿ॑ .
ತೇಷಾಮಿ॒ಷ್ಟಾನಿ॒ ವಿಹಿ॑ತಾನಿ ಧಾಮಶಃ ಸ್ಥಾತ್ರೇ ರೇಜಂತೇ॒ ವಿಕೃತಾನಿ ರೂಪಶಃ ..

1.164.15

ಸ್ತ್ರಿಯಃ ಸ॒ತೀಸ್ತಾಁ  ಉ॑ ಮೇ ಪುಂ॒ಸ ಆ॑ಹುಃ ಪಶ್ಯದಕ್ಷ॒ಣ್ವಾನ್ನ ವಿ ಚೇತದಂ॒ಧಃ .
ಕ॒ವಿರ್ಯಃ ಪುತ್ರಃ ಸ ಈ॒ಮಾ ಚಿ॑ಕೇತಯಸ್ತಾ ವ॑ಿಜಾ॒ನಾತ್ಸ ಪ॒ಿತುಷ್ಪಿ॒ತಾಸತ್ .. 1.164.16

ಅ॒ವಃ ಪರೇ॑ಣ ಪ॒ರ ಏ॒ನಾವ॑ರೇಣ ಪ॒ದಾ ವ॒ತ್ಸಂ ಬಿಭ್ರ॑ತೀ ಗೌರುದ॑ಸ್ಥಾತ್ .

ಸಾ ಕ॒ದ್ರೀಚೀ ಕಂ ಸ್ವಿದರ್ಧಂ ಪರಾ॑ಗಾತ್ಕ್ವ॑ ಸ್ವಿತ್ಸೂತೇ ನ॒ಹಿಯೂಥೇಅಂತಃ .. 1.164.17
ಅ॒ವಃ ಪರೇ॑ಣ ಪ॒ಿತರಂಯೋ ಅ॑ಸ್ಯಾನು॒ವೇದ ಪ॒ರ ಏ॒ನಾವ॑ರೇಣ .

ಕ॒ವೀ॒ಯಮಾನಃ॒ ಕ ಇ॒ಹ ಪ್ರ ವೋಚದ್ದೇವಂ ಮನಃ॒ ಕುತೋ॒ ಅಧಿ ಪ್ರಜಾತಂ ..

1.164.18

ಯೇ ಅ॒ರ್ವಾಂಚಸ್ತಾಁ  ಉ॒ ಪರಾ॑ಚ ಆಹುರ್ಯೇ ಪರಾಂಚ॒ಸ್ತಾಁ  ಉ॑ ಅ॒ರ್ವಾಚ ಆಹುಃ
.

ಇಂದ್ರ॑ಶ್ಚ ಯಾ ಚ॒ಕ್ರಥುಃ॑ ಸೋಮ॒ ತಾನಿ॑ ಧು॒ರಾ ನ ಯುಕ್ತಾ ರಜಸೋ ವಹಂತಿ ..

1.164.19

ದ್ವಾ ಸು॑ಪ॒ರ್ಣಾ ಸ॒ಯುಜಾ ಸಖಾ॑ಯಾ ಸಮಾನಂ ವೃ॒ಕ್ಷಂ ಪರಿ ಷಸ್ವಜಾತೇ .
ತಯೋ॑ರ॒ನ್ಯಃ ಪಿಪ್ಪಲಂ ಸ್ವಾದ್ವತ್ತ್ಯನ॑ಶ್ನನ್ನನ್ಯೋ ಅ॒ಭಿ ಚಾ॑ಕಶೀತಿ .. 1.164.20

ಯತ್ರಾ ಸುಪ॒ರ್ಣಾ ಅ॒ಮೃತಸ್ಯ ಭಾ॒ಗಮನಿ॑ಮೇಷಂ ವ॒ಿದಥಾ॑ಭ॒ಿಸ್ವರಂ॑ತಿ .

ಇ॒ನೋ ವಿಶ್ವಸ್ಯ ಭುವನಸ್ಯ ಗೋ॒ಪಾಃ ಸಮಾ ಧೀರಃ ಪಾಕಮತ್ರಾ ವಿ॑ವೇಶ .. 1.164.21

ಯಸ್ಮಿ॑ನ್ವೃ॒ಕ್ಷೇ ಮ॒ಧ್ವದಃ॑ ಸುಪರ್ಣಾ ನಿ॑ವಿ॒ಶಂತೇ ಸುವ॑ತೇ ಚಾಧಿ ವಿಶ್ವೇ .
ತಸ್ಯೇದಾಹುಃ ಪಿಪ್ಪ॑ಲಂ ಸ್ವಾ॒ದ್ವಗ್ರೇ॒ ತನ್ನೋನ್ನಶ॒ದ್ಯಃ ಪ॒ಿತರಂ ನ ವೇದ॑ .. 1.164.22
ಯದ್ಗಾಯ॒ತ್ರೇ ಅಧಿ ಗಾಯತ್ರಮಾಹಿತಂ॒ ತ್ರೈಷ್ಟು॑ಭಾದ್ವಾ॒ ತ್ರೈಷ್ಟು॑ಭಂ ನಿ॒ರತ॑ಕ್ಷತ .

ಯದ್ವಾ ಜಗ॒ಜ್ಜಗತ್ಯಾಹಿ॑ತಂ ಪ॒ದಂಯಇತ್ತದ್ವಿ॒ದುಸ್ತೇ ಅ॑ಮೃತ॒ತ್ವಮಾನಶುಃ .. 1.164.23
ಗಾಯ॒ತ್ರೇಣ ಪ್ರತಿ॑ ಮಿಮೀತೇ ಅ॒ರ್ಕಮರ್ಕೇಣ ಸಾಮ ತ್ರೈಷ್ಟು॑ಭೇನ ವಾಕಂ .

ವಾಕೇನ॑ ವಾಕಂ ದ್ವಿಪದಾ ಚತು॑ಷ್ಪದಾಕ್ಷರೇ॑ಣ ಮಿಮತೇ ಸ॒ಪ್ತ ವಾಣೀಃ॑ .. 1.164.24
ಜಗತಾ॒ ಸಿಂಧುಂ ದಿ॒ವ್ಯ॑ಸ್ತಭಾಯದ್ರಥಂತರೇ ಸೂರ್ಯಂ ಪರ್ಯ॑ಪಶ್ಯತ್ .

ಗಾಯ॒ತ್ರಸ್ಯ॑ ಸ॒ಮಿಧ॑ಸ್ತಿಸ್ರ ಆ॑ಹು॒ಸ್ತತೋ॑ ಮ॒ಹ್ನಾ ಪ್ರ ರ॑ಿರಿಚೇ ಮಹಿತ್ವಾ .. 1.164.25
ಉಪ ಹ್ವಯೇ ಸು॒ದುಘಾಂ ಧೇನುಮೇ॒ತಾಂ ಸು॒ಹಸ್ತೋ ಗೋ॒ಧುಗುತ
ದೋಹದೇನಾಂ .

ಶ್ರೇಷ್ಠಂ ಸ॒ವಂ ಸ॑ವಿ॒ತಾ ಸಾವಿಷನ್ನೋಽಭೀದ್ಧೋ ಘ॒ರ್ಮಸ್ತದು ಷು ಪ್ರ ವೋ॑ಚಂ ..

1.164.26

ಹಿಂ॒ಕೃಣ್ವ॒ತೀ ವ॑ಸು॒ಪತ್ನೀ ವಸೂನಾಂ ವ॒ತ್ಸಮಿ॒ಚ್ಛಂತೀ ಮನ॑ಸಾಭ್ಯಾಗಾತ್ .

ದು॒ಹಾಮಶ್ವಿಭ್ಯಾಂ॒ ಪಯೋ ಅ॒ಘ್ನ್ಯೇಯಂ ಸಾ ವ॑ರ್ಧತಾಂ ಮಹತೇ ಸೌಭಗಾಯ ..

1.164.27

ಗೌರ॑ಮೀಮೇದನು ವ॒ತ್ಸಂ ಮಿ॒ಷಂತಂ ಮೂರ್ಧಾನಂ॒ ಹಿಙ್ಙಕೃಣೋ॒ನ್ಮಾತವಾ ಉ॑ .

ಸೃಕ್ವಾ॑ಣಂ ಘ॒ರ್ಮಮಭಿ ವಾವಶಾನಾ ಮಿಮಾ॑ತಿ ಮಾಯುಂ ಪಯತೇ॒ ಪಯೋಭಿಃ
.. 1.164.28

ಅ॒ಯಂ ಸ ಶಿಂ॑ಕ್ತೇ ಯೇನ॒ ಗೌರ॒ಭೀವೃ॑ತಾ ಮಿಮಾತಿ ಮಾಯುಂ ಧ್ವ॒ಸನಾವಧಿ॑ ಶ್ರಿ॒ತಾ
.

ಸಾ ಚಿ॒ತ್ತಿಭಿ॒ರ್ನಿ ಹಿ ಚ॒ಕಾರ॒ ಮರ್ತ್ಯಂ॑ ವ॒ಿದ್ಯುದ್ಭವಂ॑ತೀ ಪ್ರತಿ॑ ವ॒ವ್ರಿಮೌಹತ .. 1.164.29

ಅ॒ನಚ್ಛ॑ಯೇ ತುರಗಾ॑ತು ಜೀ॒ವಮೇಜ॑ದ್ಧ್ರು ॒ವಂ ಮಧ್ಯ॒ ಆ ಪ॒ಸ್ತ್ಯಾನಾಂ .

ಜೀ॒ವೋ ಮೃತಸ್ಯ ಚರತಿ ಸ್ವ॒ಧಾಭಿ॒ರಮರ್ತ್ಯೋ ಮರ್ತ್ಯೇನಾ॒ ಸಯೋನಿಃ .. 1.164.30

ಅಪ॑ಶ್ಯಂ ಗೋಪಾಮನಿ॑ಪದ್ಯಮಾನಮಾ ಚ॒ ಪರಾ॑ ಚ ಪ॒ಥಿಭಿಶ್ಚರಂ॑ತಂ .

ಸ ಸ॒ಧ್ರೀಚೀಃ ಸ ವಿಷೂ॑ಚೀರ್ವಸಾನ॒ ಆ ವ॑ರೀವರ್ತಿ ಭುವ॑ನೇಷ್ವಂತಃ .. 1.164.31
ಯಈಂ॑ ಚ॒ಕಾರ॒ ನ ಸೋ ಅ॒ಸ್ಯ ವೇ॑ದ॒ ಯ ಈಂ ದ॒ದರ್ಶ॒ ಹಿರುಗಿನ್ನು ತಸ್ಮಾತ್ .

ಸ ಮಾತುರ್ಯೋನಾ॒ ಪರಿವೀತೋ ಅಂತರ್ಬಹುಪ್ರ॒ಜಾ ನಿರೃತಿ॒ಮಾ ವಿ॑ವೇಶ ..

1.164.32

ದ್ಯೌರ್ಮೇ ಪ॒ಿತಾ ಜ॑ನಿ॒ತಾ ನಾಭಿರತ್ರ॒ ಬಂಧುರ್ಮೇ ಮಾತಾ ಪೃಥಿ॒ವೀ ಮ॒ಹೀಯಂ .

ಉ॒ತ್ತಾನಯೋ॑ಶ್ಚಮ್ವೋ3 ॒॑ರ್ಯೋನಿರಂ॒ತರತ್ರಾ ಪ॒ಿತಾ ದು॑ಹಿ॒ತುರ್ಗರ್ಭಮಾಧಾತ್ ..

1.164.33

ಪೃಚ್ಛಾಮಿ॑ ತ್ವಾ ಪರಮಂತಂ॑ ಪೃಥಿವ್ಯಾಃ ಪೃಚ್ಛಾಮಿ॒ ಯತ್ರ ಭುವ॑ನಸ್ಯ ನಾಭಿಃ .
ಪೃಚ್ಛಾಮಿ॑ ತ್ವಾ॒ ವೃಷ್ಣೋ ಅಶ್ವ॑ಸ್ಯ ರೇತಃ ಪೃಚ್ಛಾಮಿ ವಾಚಃ ಪ॑ರ॒ಮಂ ವ್ಯೋಮ ..

1.164.34

ಇ॒ಯಂ ವೇದಿಃ॒ ಪರೋ ಅಂತಃ ಪೃಥಿವ್ಯಾ ಅ॒ಯಂ ಯ॒ಜ್ಞೋ ಭುವ॑ನಸ್ಯ ನಾಭಿಃ .
ಅ॒ಯಂ ಸೋಮೋ ವೃಷ್ಣೋ ಅಶ್ವ॑ಸ್ಯ ರೇತೋ॑ ಬ್ರಹ್ಮಾಯಂ ವಾಚಃ ಪ॑ರ॒ಮಂ
ವ್ಯೋಮ .. 1.164.35

ಸ॒ಪ್ತಾರ್ಧ॑ಗ॒ರ್ಭಾ ಭುವ॑ನಸ್ಯ ರೇತೋ ವಿಷ್ಣೋಸ್ತಿಷ್ಠಂತಿ ಪ್ರ॒ದಿಶಾ ವಿಧರ್ಮಣಿ .

ತೇ ಧೀ॒ತಿಭಿ॒ರ್ಮನಸಾ॒ ತೇ ವಿ॑ಪ॒ಶ್ಚಿತಃ॑ ಪರಿಭುವಃ ಪರಿ ಭವಂತಿ ವ॒ಿಶ್ವತಃ॑ .. 1.164.36
ನ ವಿ ಜಾ॑ನಾಮಿಯದಿವೇ॒ದಮಸ್ಮಿ॑ ನ॒ಿಣ್ಯಃ ಸಂನದ್ಧೋ ಮನಸಾ ಚರಾಮಿ .

ಯ॒ದಾಮಾಗ॑ನ್ಪ್ರಥಮಜಾ ಋ॒ತಸ್ಯಾದಿದ್ವಾಚೋ ಅ॑ಶ್ನುವೇ ಭಾ॒ಗಮಸ್ಯಾಃ .. 1.164.37
ಅಪಾಙ್ಪ್ರಾಙೇತಿ ಸ್ವ॒ಧಯಾ॑ ಗೃಭೀತೋಽಮ॑ರ್ತ್ಯೋ ಮರ್ತ್ಯೇ॑ನಾ ಸಯೋ॑ನಿಃ .
ತಾ ಶಶ್ವಂತಾ ವಿಷೂಚೀನಾ॑ ವ॒ಿಯಂತಾ॒ ನ್ಯ1 ॒॑ನ್ಯಂ ಚ॒ಿಕ್ಯುರ್ನ ನಿ ಚ॑ಿಕ್ಯುರ॒ನ್ಯಂ .. 1.164.38

ಋ॒ಚೋ ಅ॒ಕ್ಷರೇ ಪರಮೇ ವ್ಯೋಮ॒ನ್ಯಸ್ಮಿಂದೇವಾ ಅಧಿ ವಿಶ್ವೇ ನಿಷೇದುಃ .
ಯಸ್ತನ್ನ ವೇದ॒ ಕಿಮೃ॒ಚಾ ಕ॑ರಿಷ್ಯತಿ॒ ಯ ಇತ್ತದ್ವಿದುಸ್ತ ಇ॒ಮೇ ಸಮಾ॑ಸತೇ .. 1.164.39
ಸೂ॒ಯ॒ವ॒ಸಾದ್ಭಗವತೀ॒ ಹಿ ಭೂಯಾ ಅಥೋ॑ ವ॒ಯಂ ಭಗ॑ವಂತಃ ಸ್ಯಾಮ .

ಅ॒ದ್ಧಿ ತೃಣಮಘ್ನ್ಯೇ ವಿಶ್ವದಾನೀಂ॒ ಪಿಬ ಶುದ್ಧಮು॑ದ॒ಕಮಾ॒ಚರಂತೀ .. 1.164.40
ಗೌರೀರ್ಮಿಮಾಯ ಸಲಿ॒ಲಾನಿ ತಕ್ಷ॒ತ್ಯೇಕ॑ಪದೀ ದ್ವಿಪದೀ॒ ಸಾ ಚತು॑ಷ್ಪದೀ .
ಅ॒ಷ್ಟಾಪ॑ದೀ ನವಪದೀ ಬಭೂವುಷೀ॑ ಸ॒ಹಸ್ರಾ॑ಕ್ಷರಾ ಪರಮೇ ವ್ಯೋಮನ್ .. 1.164.41

ತಸ್ಯಾಃ॑ ಸಮು॒ದ್ರಾ ಅಧಿ ವಿ ಕ್ಷ॑ರಂತಿ ತೇನ॑ ಜೀವಂತಿ ಪ್ರ॒ದಿಶಶ್ಚತಸ್ರಃ .
ತತಃ ಕ್ಷರತ್ಯಕ್ಷರಂ॒ ತದ್ವಿಶ್ವಮುಪ॑ ಜೀವತಿ .. 1.164.42

ಶ॒ಕ॒ಮಯಂ ಧೂ॒ಮಮಾರಾದಪಶ್ಯಂ ವಿಷೂವತಾ॑ ಪ॒ರ ಏ॒ನಾವರೇಣ .

ಉ॒ಕ್ಷಾಣಂ॒ ಪೃಶ್ನಿಮಪಚಂತ ವೀರಾಸ್ತಾನಿ ಧರ್ಮಾಣಿ ಪ್ರಥ॒ಮಾನ್ಯಾಸನ್ .. 1.164.43

ತ್ರಯಃ॑ ಕೇ॒ಶಿನ॑ ಋತುಥಾ ವಿ ಚ॑ಕ್ಷತೇ ಸಂವತ್ಸರೇ ವ॑ಪತ॒ ಏಕ ಏಷಾಂ .

ವಿಶ್ವಮೇಕೋ॑ ಅ॒ಭಿ ಚ॑ಷ್ಟೇ ಶಚೀ॑ಭ॒ಿರ್ಧ್ರಾಜಿರೇಕ॑ಸ್ಯ ದದೃಶೇ ನ ರೂ॒ಪಂ .. 1.164.44

r01.pdf 139



ಋಗ್ವೇದಃ ಮಂಡಲಂ 1

ಚ॒ತ್ವಾರಿ ವಾಕ್ಪರಿಮಿತಾ ಪ॒ದಾನಿ ತಾನಿ ವಿದುರ್ಬ್ರಾಹ್ಮ॒ಣಾ ಯೇ ಮ॑ನೀಷಿಣಃ॑ .
ಗುಹಾ ತ್ರೀಣಿ ನಿಹಿ॑ತಾ ನೇಂಗಯಂತಿ ತುರೀಯಂ॑ ವಾಚೋ ಮ॑ನು॒ಷ್ಯಾ॑ ವದಂತಿ ..

1.164.45

ಇಂದ್ರಂ ಮಿ॒ತ್ರಂ ವರುಣಮ॒ಗ್ನಿಮಾಹು॒ರಥೋ ದಿ॒ವ್ಯಃ ಸ ಸು॑ಪ॒ರ್ಣೋ ಗ॒ರುತ್ಮಾ॑ನ್ .

ಏಕಂ॒ ಸದ್ವಿಪ್ರಾ ಬಹು॒ಧಾ ವ॑ದಂತ್ಯಗ್ನಿಂ ಯ॒ಮಂ ಮಾತ॒ರಿಶ್ವಾನಮಾಹುಃ .. 1.164.46
ಕೃಷ್ಣಂ ನಿ॒ಯಾನಂ ಹರ॑ಯಃ ಸುಪ॒ರ್ಣಾ ಅ॒ಪೋ ವಸಾನಾ॒ ದಿವಮುತ್ಪತಂತಿ .

ತ ಆವ॑ವೃತ್ರನ್ಸದ॑ನಾದೃತಸ್ಯಾದಿದ್ಘೃತೇನ॑ ಪೃಥಿ॒ವೀ ವ್ಯುದ್ಯತೇ .. 1.164.47
ದ್ವಾದ॑ಶ ಪ್ರ॒ಧಯಶ್ಚಕ್ರಮೇಕಂ ತ್ರೀಣಿ ನಭ್ಯಾ॑ನ॒ಿ ಕ ಉ॒ ತಚ್ಚಿಕೇತ .

ತಸ್ಮಿ॑ನ್ಸಾಕಂ ತ್ರಿಶ॒ತಾ ನ ಶಂ॒ಕವೋ॑ಽರ್ಪಿ॒ತಾಃ ಷ॒ಷ್ಟಿರ್ನ ಚ॑ಲಾಚಲಾಸಃ॑ .. 1.164.48
ಯಸ್ತೇ ಸ್ತನಃ ಶಶಯೋಯೋ ಮ॑ಯೋ॒ಭೂರ್ಯೇನ ವಿಶ್ವಾ॒ ಪುಷ್ಯಸಿ॒ ವಾರ್ಯಾಣಿ
.

ಯೋ ರ॑ತ್ನ॒ಧಾ ವ॑ಸು॒ವಿದ್ಯಃ ಸು॒ದತ್ರಃ ಸರ॑ಸ್ವತಿ॒ ತಮಿ॒ಹ ಧಾತ॑ವೇ ಕಃ .. 1.164.49
ಯ॒ಜ್ಞೇನ॑ ಯ॒ಜ್ಞಮಯಜಂತ ದೇ॒ವಾಸ್ತಾನಿ ಧರ್ಮಾಣಿ ಪ್ರಥಮಾನ್ಯಾಸನ್ .

ತೇ ಹ॒ ನಾಕಂ ಮಹಿಮಾನಃ॑ ಸಚಂತ ಯತ್ರ॒ ಪೂರ್ವೇ॑ ಸಾಧ್ಯಾಃ ಸಂತಿ ದೇವಾಃ ..
1.164.50

ಸ॒ಮಾನಮೇ॒ತದುದ॒ಕಮುಚ್ಚೈತ್ಯವ॒ ಚಾಹ॑ಭಿಃ .
ಭೂಮಿಂ ಪ॒ರ್ಜನ್ಯಾ॒ ಜಿನ್ವಂತಿ॒ ದಿವಂ॑ ಜಿನ್ವಂತ್ಯ॒ಗ್ನಯಃ .. 1.164.51
ದಿ॒ವ್ಯಂ ಸು॑ಪ॒ರ್ಣಂ ವಾಯ॒ಸಂ ಬೃಹಂತಮ॒ಪಾಂ ಗರ್ಭಂ॑ ದರ್ಶ॒ತಮೋಷಧೀನಾಂ .

ಅ॒ಭೀ॒ಪ॒ತೋ ವೃಷ್ಟಿಭಿಸ್ತ॒ರ್ಪಯಂತಂ ಸರಸ್ವಂತಮವಸೇ ಜೋಹವೀಮಿ .. 1.164.52

ಕಯಾ ಶು॒ಭಾ ಸವ॑ಯಸಃ॒ ಸನೀಳಾಃ ಸಮಾನ್ಯಾ ಮ॒ರುತಃ॒ ಸಂ ಮಿ॑ಮಿಕ್ಷುಃ .
ಕಯಾ ಮ॒ತೀ ಕುತ॒ ಏತಾ॑ಸ ಏ॒ತೇಽರ್ಚಂತಿ॒ ಶುಷ್ಮಂ ವೃಷ॑ಣೋ ವಸೂಯಾ .. 1.165.01
ಕಸ್ಯ॒ ಬ್ರಹ್ಮಾ॑ಣಿ ಜುಜುಷುರ್ಯುವಾ॑ನಃ ಕೋ ಅ॑ಧ್ವ॒ರೇ ಮ॒ರುತ॒ ಆ ವ॑ವರ್ತ .

ಶ್ಯೇನಾಁ ಇ॑ವ॒ ಧ್ರಜತೋ ಅಂತರಿ॑ಕ್ಷೇ॒ ಕೇನ॑ ಮ॒ಹಾ ಮನ॑ಸಾ ರೀರಮಾಮ .. 1.165.02

ಕುತ॒ಸ್ತ್ವಮಿಂ॑ದ್ರ॒ ಮಾಹಿ॑ನಃ॒ ಸನ್ನೇಕೋ ಯಾಸಿ ಸತ್ಪತೇ ಕಿಂ ತ॑ ಇ॒ತ್ಥಾ .
ಸಂ ಪೃ॑ಚ್ಛಸೇ ಸಮರಾ॒ಣಃ ಶು॑ಭಾ॒ನೈರ್ವೋಚೇಸ್ತನ್ನೋ ಹರಿವೋ ಯತ್ತೇ ಅ॒ಸ್ಮೇ ..

1.165.03

ಬ್ರಹ್ಮಾ॑ಣಿ ಮೇ ಮ॒ತಯಃ ಶಂ ಸು॒ತಾಸಃ ಶುಷ್ಮ ಇಯರ್ತಿ ಪ್ರಭೃ॑ತೋ ಮೇ॒ ಅದ್ರಿಃ .
ಆ ಶಾಸತೇ ಪ್ರತಿ॑ ಹರ್ಯಂತ್ಯುಕ್ಥೇಮಾ ಹರೀ ವಹತಸ್ತಾ ನೋ॒ ಅಚ್ಛ॑ .. 1.165.04
ಅತೋ॑ ವ॒ಯಮಂತ॒ಮೇಭಿ॑ರ್ಯುಜಾ॒ನಾಃ ಸ್ವಕ್ಷತ್ರೇಭಿಸ್ತನ್ವ1 ॒ಃ ಶುಂಭ॑ಮಾನಾಃ .
ಮಹೋ॑ಭ॒ಿರೇತಾ॒ಁ ಉಪ ಯುಜ್ಮಹೇ॒ ನ್ವಿಂದ್ರ ಸ್ವ॒ಧಾಮನು ಹಿ ನೋ ಬ॒ಭೂಥ ..

1.165.05

ಕ್ವ1॒॑ ಸ್ಯಾ ವೋ॑ ಮರುತಃ ಸ್ವ॒ಧಾಸೀ॒ದ್ಯನ್ಮಾಮೇಕಂ ಸ॒ಮಧತ್ತಾಹಿಹತ್ಯೇ .
ಅ॒ಹಂ ಹ್ಯು1 ॒॑ಗ್ರಸ್ತವಿ॒ಷಸ್ತುವಿಷ್ಮಾ॒ನ್ವಿಶ್ವಸ್ಯ ಶತ್ರೋರನ॑ಮಂ ವಧ॒ಸ್ನೈಃ .. 1.165.06
ಭೂರಿ॑ ಚಕರ್ಥಯುಜ್ಯೇಭಿರ॒ಸ್ಮೇ ಸ॑ಮಾನೇಭಿರ್ವೃಷಭ॒ ಪೌಂಸ್ಯೇಭಿಃ .
ಭೂರೀಣಿ॒ ಹಿ ಕೃಣವಾ॑ಮಾ ಶವಿಷ್ಠೇಂದ್ರ ಕ್ರತ್ವಾ॑ ಮರುತೋ॒ ಯದ್ವಶಾಮ .. 1.165.07

ವಧೀಂ ವೃತ್ರಂ ಮ॑ರುತ ಇಂದ್ರಿಯೇಣ ಸ್ವೇನ ಭಾಮೇನ ತವಿಷೋ ಬ॑ಭೂವಾನ್ .

ಅ॒ಹಮೇ॒ತಾ ಮನವೇ ವಿ॒ಶ್ವಶ್ಚಂದ್ರಾಃ ಸು॒ಗಾ ಅ॒ಪಶ್ಚ॑ಕರ ವಜ್ರಬಾಹುಃ .. 1.165.08
ಅನುತ್ತ॒ಮಾ ತೇ ಮಘವ॒ನ್ನಕಿರ್ನು ನ ತ್ವಾವಾಁ ಅಸ್ತಿ ದೇವತಾ ವಿದಾ॑ನಃ .
ನಜಾಯ॑ಮಾನೋ ನಶ॑ತೇ ನ ಜಾತೋಯಾನಿ॑ ಕರಿಷ್ಯಾ ಕೃ॑ಣುಹಿ ಪ್ರ॑ವೃದ್ಧ .. 1.165.09
ಏಕ॑ಸ್ಯ ಚಿನ್ಮೇ ವಿ॒ಭ್ವ1॒॑ಸ್ತ್ವೋಜೋ ಯಾ ನು ದ॑ಧೃ॒ಷ್ವಾನ್ಕೃ॒ಣವೈ ಮನೀ॒ಷಾ .
ಅ॒ಹಂ ಹ್ಯು1 ॒॑ಗ್ರೋ ಮ॑ರುತೋ ವಿದಾನೋ॒ ಯಾನಿ ಚ್ಯವ॒ಮಿಂದ್ರ ಇದೀಶ ಏಷಾಂ ..

1.165.10

ಅಮಂದನ್ಮಾ ಮರುತಃ ಸ್ತೋಮೋ ಅತ್ರ॒ ಯನ್ಮೇ ನರಃ॒ ಶ್ರುತ್ಯಂ ಬ್ರಹ್ಮ॑ ಚ॒ಕ್ರ .
ಇಂದ್ರಾಯ॒ ವೃಷ್ಣೇ ಸುಮಖಾಯ ಮಹ್ಯಂ ಸಖ್ಯೇ ಸಖಾಯಸ್ತ॒ನ್ವೇ ತ॒ನೂಭಿಃ॑ ..
1.165.11

ಏ॒ವೇದೇತೇ ಪ್ರತಿ ಮಾ ರೋಚ॑ಮಾನಾ ಅನೇ॑ದ್ಯಃ ಶ್ರವ ಏಷೋ ದಧಾ॑ನಾಃ .
ಸಂಚಕ್ಷ್ಯಾ ಮರುತಶ್ಚಂ॒ದ್ರವರ್ಣಾ॒ ಅಚ್ಛಾಂತ ಮೇ ಛ॒ದಯಾ॑ಥಾ ಚ ನೂ॒ನಂ ..

1.165.12

ಕೋ ನ್ವತ್ರ ಮರುತೋ ಮಾಮಹೇ ವಃ ಪ್ರ ಯಾತನ॒ ಸಖೀ॒ಁರಚ್ಛಾ ಸಖಾಯಃ .
ಮನ್ಮಾ॑ನಿ ಚಿತ್ರಾ ಅಪಿವಾ॒ತಯಂ॑ತ ಏ॒ಷಾಂ ಭೂತ॒ ನವೇದಾ ಮ ಋ॒ತಾನಾಂ॑ ..
1.165.13

ಆಯದ್ದು॑ವ॒ಸ್ಯಾದ್ದುವಸೇ॒ ನ ಕಾರುರಸ್ಮಾಂಚಕ್ರೇ ಮಾನ್ಯಸ್ಯ ಮೇ॒ಧಾ .
ಓ ಷು ವ॑ರ್ತ್ತ ಮರುತೋ॒ ವಿಪ್ರ॒ಮಚ್ಛೇಮಾ ಬ್ರಹ್ಮಾಣಿ ಜರಿತಾ ವೋ ಅರ್ಚತ್ ..

1.165.14

ಏ॒ಷ ವಃ ಸ್ತೋಮೋ ಮರುತ ಇ॒ಯಂ ಗೀರ್ಮಾಂದಾ॒ರ್ಯಸ್ಯ ಮಾನ್ಯಸ್ಯ ಕಾರೋಃ .
ಏಷಾಯಾ॑ಸೀಷ್ಟ ತ॒ನ್ವೇ ವ॒ಯಾಂ ವಿ॒ದ್ಯಾಮೇಷಂ ವೃ॒ಜನಂ ಜೀ॒ರದಾನುಂ .. 1.165.15

ತನ್ನು ವೋಚಾಮ ರಭ॒ಸಾಯ॒ ಜನ್ಮನೇ ಪೂರ್ವಂ ಮಹಿ॒ತ್ವಂ ವೃಷ॒ಭಸ್ಯ ಕೇ॒ತವೇ .
ಐ॒ಧೇವ॒ ಯಾಮನ್ಮರುತಸ್ತುವಿಷ್ವಣೋ ಯು॒ಧೇವ॑ ಶಕ್ರಾಸ್ತವಿಷಾಣಿ ಕರ್ತನ ..

1.166.01

ನಿತ್ಯಂ ನ ಸೂ॒ನುಂ ಮಧು ಬಿಭ್ರತ॒ ಉಪ॒ ಕ್ರೀಳಂತಿ ಕ್ರೀಳಾ ವಿ॒ದಥೇಷು॒ ಘೃಷ್ವಯಃ .
ನಕ್ಷಂ॑ತಿ ರು॒ದ್ರಾ ಅವ॑ಸಾ ನಮ॒ಸ್ವಿನಂ॒ ನ ಮ॑ರ್ಧಂತಿ ಸ್ವತವಸೋ ಹವಿ॒ಷ್ಕೃತಂ ..

1.166.02

ಯಸ್ಮಾ॒ ಊಮಾ॑ಸೋ ಅ॒ಮೃತಾ ಅರಾ॑ಸತ ರಾ॒ಯಸ್ಪೋಷಂ ಚ ಹ॒ವಿಷಾ॑
ದದಾ॒ಶುಷೇ .
ಉ॒ಕ್ಷಂತ್ಯಸ್ಮೈಮ॒ರುತೋ ಹ॒ಿತಾ ಇ॑ವ ಪುರೂ ರಜಾಂಸ॒ಿ ಪಯ॑ಸಾ ಮಯೋಭುವಃ ..
1.166.03

ಆಯೇ ರಜಾಂಸಿ॒ ತವಿಷೀಭಿರವ್ಯ॑ತ॒ ಪ್ರ ವ॒ ಏವಾಸಃ॒ ಸ್ವಯ॑ತಾಸೋ ಅಧ್ರಜನ್ .

ಭಯಂ॑ತೇ ವಿಶ್ವಾ॒ ಭುವ॑ನಾನಿ ಹ॒ರ್ಮ್ಯಾ ಚ॒ಿತ್ರೋ ವೋ॒ಯಾಮಃ ಪ್ರಯತಾಸ್ವೃ॒ಷ್ಟಿಷು
.. 1.166.04

ಯತ್ತ್ವೇಷಯಾ॑ಮಾ ನ॒ದಯಂ॑ತ॒ ಪರ್ವತಾಂದಿ॒ವೋ ವಾ ಪೃಷ್ಠಂ ನರ್ಯಾ
ಅಚುಚ್ಯವುಃ .
ವಿಶ್ವೋ ವೋ ಅಜ್ಮ॑ನ್ಭಯತೇ ವನ॒ಸ್ಪತೀ॑ ರಥೀಯಂತೀ॑ವ॒ ಪ್ರ ಜ॑ಿಹೀತ ಓಷಧಿಃ ..

1.166.05

ಯೂಯಂ ನ॑ ಉಗ್ರಾ ಮರುತಃ ಸುಚೇತುನಾರಿ॑ಷ್ಟಗ್ರಾಮಾಃ ಸುಮ॒ತಿಂ ಪಿ॑ಪರ್ತನ .

ಯತ್ರಾ ವೋ ದಿ॒ದ್ಯುದ್ರದತಿ॒ ಕ್ರಿವಿ॑ರ್ದತೀ ರ॒ಿಣಾತಿ ಪ॒ಶ್ವಃ ಸುಧಿ॑ತೇವ ಬ॒ರ್ಹಣಾ॑ ..
1.166.06

ಪ್ರ ಸ್ಕಂಭದೇ॑ಷ್ಣಾ ಅನವ॒ಭ್ರರಾ॑ಧಸೋಽಲಾತೃಣಾಸೋ॑ ವಿ॒ದಥೇಷು॒ ಸುಷ್ಟುತಾಃ .
ಅರ್ಚಂತ್ಯ॒ರ್ಕಂ ಮ॑ದಿ॒ರಸ್ಯ॑ ಪೀ॒ತಯೇ॑ ವಿ॒ದುರ್ವೀ॒ರಸ್ಯ ಪ್ರಥ॒ಮಾನಿ॒ ಪೌಂಸ್ಯಾ ..

1.166.07

ಶ॒ತಭುಜಿಭಿಸ್ತಮ॒ಭಿಹ್ರು॑ತೇರಘಾತ್ಪೂರ್ಭೀ ರ॑ಕ್ಷತಾ ಮರುತೋ॒ ಯಮಾವತ .

ಜನಂ॒ ಯಮು॑ಗ್ರಾಸ್ತವಸೋ ವಿರಪ್ಶಿನಃ ಪಾಥನಾ ಶಂಸಾತ್ತನ॑ಯಸ್ಯ ಪು॒ಷ್ಟಿಷು ..

1.166.08

ವಿಶ್ವಾನಿ ಭ॒ದ್ರಾ ಮ॑ರುತೋ ರಥೇಷು ವೋ ಮಿಥಸ್ಪೃಧ್ಯೇವ ತವಿಷಾಣ್ಯಾಹಿತಾ .
ಅಂಸೇ॒ಷ್ವಾ ವಃ ಪ್ರಪಥೇಷು ಖಾ॒ದಯೋಽಕ್ಷೋ ವಶ್ಚಕ್ರಾ ಸ॒ಮಯಾ॒ ವಿ ವಾವೃತೇ ..
1.166.09

ಭೂರೀಣಿ ಭ॒ದ್ರಾ ನರ್ಯೇ॑ಷು ಬಾ॒ಹುಷು ವಕ್ಷಸ್ಸು ರು॒ಕ್ಮಾ ರ॑ಭ॒ಸಾಸೋ ಅಂಜಯಃ॑ .
ಅಂಸೇ॒ಷ್ವೇತಾಃ ಪ॒ವಿಷು॑ ಕ್ಷುರಾ ಅಧಿ ವಯೋ ನ ಪ॒ಕ್ಷಾನ್ವ್ಯನು॒ ಶ್ರಿಯೋ ಧಿರೇ ..

1.166.10

ಮ॒ಹಾಂತೋ॑ ಮ॒ಹ್ನಾ ವಿ॒ಭ್ವೋ3॒॑ ವಿಭೂತಯೋ ದೂರೇದೃಶೋ॒ ಯೇ ದಿ॒ವ್ಯಾ ಇ॑ವ॒
ಸ್ತೃಭಿಃ॑ .
ಮಂ॒ದ್ರಾಃ ಸು॑ಜಿ॒ಹ್ವಾಃ ಸ್ವರಿತಾರ ಆ॒ಸಭಿಃ॒ ಸಮ್ಮಿಶ್ಲಾ ಇಂದ್ರೇ ಮ॒ರುತಃ॑ ಪರಿಷ್ಟುಭಃ ..
1.166.11

ತದ್ವಃ॑ ಸುಜಾತಾ ಮರುತೋ ಮಹಿತ್ವನಂ ದೀರ್ಘಂ ವೋ ದಾತ್ರಮದಿ॑ತೇರಿವ ವ್ರ॒ತಂ
.

ಇಂದ್ರ॑ಶ್ಚನ ತ್ಯಜ॑ಸಾ॒ ವಿ ಹ್ರು॑ಣಾತಿ ತಜ್ಜನಾಯ॒ಯಸ್ಮೈ॑ ಸು॒ಕೃತೇ ಅರಾ॑ಧ್ವಂ .. 1.166.12

ತದ್ವೋ ಜಾಮಿ॒ತ್ವಂ ಮ॑ರುತಃ॒ ಪರೇಯುಗೇ ಪುರೂಯಚ್ಛಂಸಮಮೃತಾಸ ಆವ॑ತ .

ಅ॒ಯಾ ಧಿ॒ಯಾ ಮನ॑ವೇ ಶ್ರು॒ಷ್ಟಿಮಾವ್ಯಾ॑ ಸಾಕಂ ನರೋ ದಂಸನೈ॒ರಾ ಚಿ॑ಕಿತ್ರಿರೇ ..

1.166.13

ಯೇನ॑ ದೀ॒ರ್ಘಂ ಮ॑ರುತಃ ಶೂ॒ಶವಾಮಯುಷ್ಮಾಕೇನ॒ ಪರೀಣಸಾ ತುರಾಸಃ .
ಆಯತ್ತತನನ್ವೃಜನೇ॒ ಜನಾಸ ಏ॒ಭಿರ್ಯಜ್ಞೇಭಿಸ್ತದ॒ಭೀಷ್ಟಿಮಶ್ಯಾಂ .. 1.166.14

ಏ॒ಷ ವಃ ಸ್ತೋಮೋ ಮರುತ ಇ॒ಯಂ ಗೀರ್ಮಾಂದಾ॒ರ್ಯಸ್ಯ ಮಾನ್ಯಸ್ಯ ಕಾರೋಃ .
ಏಷಾಯಾ॑ಸೀಷ್ಟ ತ॒ನ್ವೇ ವ॒ಯಾಂ ವಿ॒ದ್ಯಾಮೇಷಂ ವೃ॒ಜನಂ ಜೀ॒ರದಾನುಂ .. 1.166.15

ಸ॒ಹಸ್ರಂ ತ ಇಂದ್ರೋತಯೋ॑ ನಃ ಸ॒ಹಸ್ರಮಿಷೋ ಹರಿವೋ ಗೂರ್ತತ॑ಮಾಃ .
ಸ॒ಹಸ್ರಂ ರಾಯೋ॑ ಮಾದಯಧ್ಯೈ॑ ಸಹ॒ಸ್ರಿಣ ಉಪ॑ ನೋ ಯಂತು॒ ವಾಜಾಃ ..

1.167.01

ಆ ನೋಽವೋಭಿರ್ಮರುತೋ॑ ಯಾಂತ್ವಚ್ಛಾ ಜ್ಯೇಷ್ಠೇಭಿರ್ವಾ ಬೃ॒ಹದ್ದಿವೈಃ
ಸುಮಾಯಾಃ .
ಅಧಯದೇಷಾಂ ನಿ॒ಯುತಃ ಪರಮಾಃ ಸ॑ಮುದ್ರಸ್ಯ॑ ಚಿದ್ಧನಯಂ॑ತ ಪಾರೇ .. 1.167.02
ಮಿ॒ಮ್ಯಕ್ಷ ಯೇಷು ಸುಧಿ॑ತಾ ಘೃ॒ತಾಚೀ॒ ಹಿರಣ್ಯನಿರ್ಣಿ॒ಗುಪ॑ರಾ ನ ಋ॒ಷ್ಟಿಃ .
ಗುಹಾ ಚರಂತೀ॒ ಮನು॑ಷೋ ನ ಯೋಷಾ ಸ॒ಭಾವತೀ ವಿದ॒ಥ್ಯೇವ॒ ಸಂ ವಾಕ್ ..

1.167.03

ಪರಾ॑ ಶುಭ್ರಾ ಅ॒ಯಾಸೋ॑ ಯ॒ವ್ಯಾ ಸಾಧಾರ॒ಣ್ಯೇವ ಮ॒ರುತೋ॑ ಮಿಮಿಕ್ಷುಃ .
ನ ರೋದ॒ಸೀ ಅಪ॑ ನುದಂತ ಘೋರಾ ಜುಷಂತ ವೃಧಂ॑ ಸ॒ಖ್ಯಾಯ ದೇವಾಃ ..

1.167.04

ಜೋಷ॒ದ್ಯದೀಮಸು॒ರ್ಯಾ ಸ॒ಚಧ್ಯೈ॒ ವಿಷಿ॑ತಸ್ತುಕಾ ರೋದಸೀ ನೃ॒ಮಣಾಃ .
ಆ ಸೂ॒ರ್ಯೇವ ವಿಧ॒ತೋ ರಥಂ॑ ಗಾತ್ತ್ವೇಷಪ್ರತೀಕಾ॒ ನಭ॑ಸೋ ನೇತ್ಯಾ .. 1.167.05
ಆಸ್ಥಾಪಯಂತಯುವ॒ತಿಂ ಯುವಾನಃ ಶುಭೇ ನಿಮಿ॑ಶ್ಲಾಂ ವಿ॒ದಥೇಷು ಪ॒ಜ್ರಾಂ .

ಅ॒ರ್ಕೋ ಯದ್ವೋ ಮರುತೋ ಹ॒ವಿಷ್ಮಾನ್ಗಾಯದ್ಗಾಥಂ ಸುತಸೋ॑ಮೋ
ದುವ॒ಸ್ಯನ್ .. 1.167.06

ಪ್ರ ತಂ ವಿ॑ವಕ್ಮಿ ವಕ್ಮ್ಯೋ ಯ ಏ॑ಷಾಂ ಮ॒ರುತಾಂ॑ ಮಹಿಮಾ ಸ॒ತ್ಯೋ ಅಸ್ತಿ .
ಸಚಾ ಯದೀಂ॒ ವೃಷಮಣಾ ಅಹಂ॒ಯುಃ ಸ್ಥಿರಾ ಚಿ॒ಜ್ಜನೀರ್ವಹ॑ತೇ ಸುಭಾ॒ಗಾಃ ..

1.167.07

ಪಾಂತಿ ಮಿ॒ತ್ರಾವರುಣಾವವದ್ಯಾಚ್ಚಯ॑ತ ಈಮರ್ಯಮೋ ಅಪ್ರಶಸ್ತಾನ್ .

ಉ॒ತ ಚ್ಯವಂತೇ॒ ಅಚ್ಯುತಾ ಧ್ರು॒ವಾಣಿ ವಾವೃ॒ಧ ಈಂ॑ ಮರುತೋ॒ ದಾತಿವಾರಃ ..

1.167.08

ನ॒ಹೀ ನು ವೋ ಮರುತೋ ಅಂತ್ಯ॒ಸ್ಮೇ ಆ॒ರಾತ್ತಾ॑ಚ್ಚಿಚ್ಛವ॑ಸೋ ಅಂತ॑ಮಾಪುಃ .
ತೇ ಧೃ॒ಷ್ಣುನಾ॒ ಶವಸಾ ಶೂಶುವಾಂಸೋಽರ್ಣೋ ನ ದ್ವೇಷೋ ಧೃಷ॒ತಾ ಪರಿ ಷ್ಠುಃ ..
1.167.09

ವ॒ಯಮದ್ಯೇಂದ್ರಸ್ಯ ಪ್ರೇಷ್ಠಾ॑ ವ॒ಯಂ ಶ್ವೋ ವೋ॑ಚೇಮಹಿ ಸಮರ್ಯೇ .

ವ॒ಯಂ ಪುರಾ ಮಹಿ ಚ ನೋ॒ ಅನು॒ ದ್ಯೂಂತನ್ನ ಋಭು॒ಕ್ಷಾ ನ॒ರಾಮನು॑ ಷ್ಯಾತ್ ..

1.167.10

ಏ॒ಷ ವಃ ಸ್ತೋಮೋ ಮರುತ ಇ॒ಯಂ ಗೀರ್ಮಾಂದಾ॒ರ್ಯಸ್ಯ ಮಾನ್ಯಸ್ಯ ಕಾರೋಃ .
ಏಷಾಯಾ॑ಸೀಷ್ಟ ತ॒ನ್ವೇ ವ॒ಯಾಂ ವಿ॒ದ್ಯಾಮೇಷಂ ವೃ॒ಜನಂ ಜೀ॒ರದಾನುಂ .. 1.167.11

ಯ॒ಜ್ಞಾಯ॑ಜ್ಞಾ ವಃ ಸಮನಾ ತುತುರ್ವಣಿರ್ಧಿಯಂ॑ಧಿಯಂ ವೋ ದೇವ॒ಯಾ ಉ॑
ದಧಿಧ್ವೇ .
ಆವೋಽರ್ವಾಚಃ॑ ಸುವಿತಾಯರೋದಸ್ಯೋರ್ಮಹೇ ವ॑ವೃತ್ಯಾಮವಸೇ ಸುವೃಕ್ತಿಭಿಃ॑
.. 1.168.01

ವ॒ವ್ರಾಸೋ ನಯೇ ಸ್ವ॒ಜಾಃ ಸ್ವತವಸ॒ ಇಷಂ ಸ್ವ॑ರಭಿ॒ಜಾಯಂ॑ತ॒ ಧೂತಯಃ .
ಸ॒ಹ॒ಸ್ರಿಯಾಸೋ ಅ॒ಪಾಂ ನೋರ್ಮಯ ಆ॒ಸಾ ಗಾವೋ॒ ವಂದ್ಯಾಸೋ ನೋಕ್ಷಣಃ
.. 1.168.02

ಸೋಮಾಸೋ ನ ಯೇ ಸು॒ತಾಸ್ತೃಪ್ತಾಂಶ॑ವೋ ಹೃ॒ತ್ಸು ಪೀ॒ತಾಸೋ ದು॒ವಸೋ॒
ನಾಸ॑ತೇ .
ಐಷಾ॒ಮಂಸೇ॑ಷು ರಂ॒ಭಿಣೀ॑ವ ರಾರಭೇ॒ ಹಸ್ತೇಷು ಖಾ॒ದಿಶ್ಚ ಕೃತಿಶ್ಚ॒ ಸಂ ದ॑ಧೇ ..

1.168.03

ಅವ॒ ಸ್ವಯುಕ್ತಾ ದಿ॒ವ ಆ ವೃಥಾ॑ ಯಯು॒ರಮರ್ತ್ಯಾಃ ಕಶಯಾ ಚೋದತ ತ್ಮನಾ .
ಅ॒ರೇಣವಸ್ತುವಿಜಾ॒ತಾ ಅ॑ಚುಚ್ಯವುರ್ದೃಳ್ಹಾನಿ ಚಿನ್ಮರುತೋ ಭ್ರಾಜದೃಷ್ಟಯಃ ..

1.168.04

ಕೋ ವೋಽನ್ತರ್ಮರುತ ಋಷ್ಟಿವಿದ್ಯುತೋ ರೇಜತಿ॒ ತ್ಮನಾ॒ ಹನ್ವೇವ ಜ॒ಿಹ್ವಯಾ॑ .
ಧ॒ನ್ವಚ್ಯುತ ಇ॒ಷಾಂ ನಯಾಮ॑ನಿ ಪುರುಪ್ರೈಷಾ ಅಹನ್ಯೋ3॒॑ ನೈತಶಃ .. 1.168.05
ಕ್ವ॑ ಸ್ವಿದ॒ಸ್ಯ ರಜಸೋ ಮ॒ಹಸ್ಪರಂ ಕ್ವಾವರಂ ಮರುತೋ॒ ಯಸ್ಮಿ॑ನ್ನಾಯ॒ಯ .

ಯಚ್ಚ್ಯಾವಯ॑ಥ ವಿಥು॒ರೇವ ಸಂಹಿತಂ॒ ವ್ಯದ್ರಿಣಾ ಪತಥ ತ್ವೇಷಮ॑ರ್ಣವಂ ..

1.168.06

ಸಾ॒ತಿರ್ನ ವೋಽಮವತೀ॒ ಸ್ವ॑ರ್ವತೀ ತ್ವೇಷಾ ವಿಪಾಕಾ ಮರುತಃ ಪಿಪಿಷ್ವತೀ .
ಭ॒ದ್ರಾ ವೋ॑ ರಾತಿಃ ಪೃಣ॒ತೋ ನ ದಕ್ಷಿಣಾ ಪೃಥುಜ್ರಯೀ ಅಸುರ್ಯೇ॑ವ॒ ಜಂಜ॑ತೀ ..
1.168.07

ಪ್ರತಿ॑ ಷ್ಟೋಭಂತಿ ಸಿಂಧವಃ ಪ॒ವಿಭ್ಯೋ ಯದಭ್ರಿಯಾಂ॒ ವಾಚಮುದೀ॒ರಯಂತಿ .

ಅವ॑ ಸ್ಮಯಂತ ವಿ॒ದ್ಯುತಃ ಪೃಥಿ॒ವ್ಯಾಂ ಯದೀ ಘೃತಂ ಮ॒ರುತಃ॑ ಪ್ರುಷ್ಣು॒ವಂತಿ॑ ..
1.168.08

ಅಸೂತ॒ ಪೃಶ್ನಿ॑ರ್ಮಹತೇ ರಣಾಯ ತ್ವೇಷಮಯಾಸಾಂ॑ ಮ॒ರುತಾಮನೀ॑ಕಂ .

ತೇ ಸ॑ಪ್ಸರಾಸೋಽಜನಯಂ॒ತಾಭ್ವ॒ಮಾದಿತ್ಸ್ವ॒ಧಾಮಿಷಿ॒ರಾಂ ಪರ್ಯ॑ಪಶ್ಯನ್ ..

1.168.09

ಏ॒ಷ ವಃ ಸ್ತೋಮೋ ಮರುತ ಇ॒ಯಂ ಗೀರ್ಮಾಂದಾ॒ರ್ಯಸ್ಯ ಮಾನ್ಯಸ್ಯ ಕಾರೋಃ .
ಏಷಾಯಾ॑ಸೀಷ್ಟ ತ॒ನ್ವೇ ವ॒ಯಾಂ ವಿ॒ದ್ಯಾಮೇಷಂ ವೃ॒ಜನಂ ಜೀ॒ರದಾನುಂ .. 1.168.10

ಮ॒ಹಶ್ಚಿತ್ತ್ವಮಿಂದ್ರ ಯ॒ತ ಏ॒ತಾನ್ಮಹಶ್ಚಿದಸಿ॒ ತ್ಯಜ॑ಸೋ ವರೂತಾ .
ಸ ನೋ ವೇಧೋ ಮ॒ರುತಾಂ॑ ಚಿಕಿತ್ವಾನ್ಸುಮ್ನಾ ವ॑ನುಷ್ವ॒ ತವ॒ ಹಿ ಪ್ರೇಷ್ಠಾ .. 1.169.01
ಅಯು॑ಜ್ರಂತ ಇಂದ್ರ ವಿ॒ಶ್ವಕೃ॑ಷ್ಟೀರ್ವಿದಾನಾಸೋ॑ ನಿ॒ಷ್ಷಿಧೋ ಮರ್ತ್ಯತ್ರಾ .
ಮ॒ರುತಾಂ॑ ಪೃತ್ಸು॒ತಿರ್ಹಾಸಮಾನಾ॒ ಸ್ವ॑ರ್ಮೀಳ್ಹಸ್ಯ ಪ್ರಧನಸ್ಯ ಸಾ॒ತೌ .. 1.169.02
ಅಮ್ಯಕ್ಸಾ ತ॑ ಇಂದ್ರ ಋ॒ಷ್ಟಿರ॒ಸ್ಮೇ ಸನೇ॒ಮ್ಯಭ್ವಂ ಮ॒ರುತೋ ಜುನಂತಿ .

ಅ॒ಗ್ನಿಶ್ಚಿ॒ದ್ಧಿ ಷ್ಮಾತ॒ಸೇ ಶು॑ಶುಕ್ವಾನಾಪೋ ನ ದ್ವೀಪಂ ದಧ॑ತಿ॒ ಪ್ರಯಾಂ॑ಸಿ .. 1.169.03

ತ್ವಂ ತೂ ನ॑ ಇಂದ್ರ ತಂ ರ॒ಯಿಂ ದಾ॒ ಓಜಿಷ್ಠಯಾ ದಕ್ಷಿಣಯೇವ ರಾ॒ತಿಂ .

ಸ್ತುತ॑ಶ್ಚ ಯಾಸ್ತೇ ಚ॒ಕನಂತ ವಾಯೋಃ ಸ್ತನಂ॒ ನ ಮಧ್ವಃ॑ ಪೀಪಯಂತ ವಾಜೈಃ ..
1.169.04

ತ್ವೇ ರಾಯ॑ ಇಂದ್ರ ತೋಶತ॑ಮಾಃ ಪ್ರಣೇ॒ತಾರಃ ಕಸ್ಯ॑ ಚಿದೃತಾಯೋಃ .
ತೇ ಷು ಣೋ ಮ॒ರುತೋ ಮೃಳಯಂತು॒ ಯೇ ಸ್ಮಾ॑ ಪುರಾ ಗಾತೂಯಂತೀ॑ವ
ದೇವಾಃ .. 1.169.05
ಪ್ರತಿ॒ ಪ್ರ ಯಾ॑ಹೀಂದ್ರ ಮೀಳ್ಹುಷೋ॒ ನೄನ್ಮ॒ಹಃ ಪಾರ್ಥಿವೇ॒ ಸದ॑ನೇ ಯತಸ್ವ .
ಅಧ ಯದೇ॑ಷಾಂ ಪೃಥುಬುಧ್ನಾಸ ಏತಾ॑ಸ್ತೀರ್ಥೇ ನಾರ್ಯಃ ಪೌಂಸ್ಯಾನಿ ತ॒ಸ್ಥುಃ ..
1.169.06

ಪ್ರತಿ॑ ಘೋರಾಣಾ॒ಮೇತಾ॑ನಾಮಯಾಸಾಂ ಮ॒ರುತಾಂ॑ ಶೃಣ್ವ ಆಯ॒ತಾಮುಪ॒ಬ್ದಿಃ .
ಯೇ ಮರ್ತ್ಯಂ ಪೃತನಾಯಂತಮೂಮೈ॑ರೃಣಾ॒ವಾನಂ ನ ಪ॒ತಯಂತ॒ ಸರ್ಗೈಃ॑ ..
1.169.07

ತ್ವಂ ಮಾನೇ॑ಭ್ಯ ಇಂದ್ರ ವಿ॒ಶ್ವಜನ್ಯಾ॒ ರದಾ ಮ॒ರುದ್ಭಿಃ ಶು॒ರುಧೋ ಗೋಅ॑ಗ್ರಾಃ .
ಸ್ತವಾ॑ನೇಭಿಃ ಸ್ತವಸೇ ದೇವ ದೇವೈರ್ವಿ॒ದ್ಯಾಮೇ॒ಷಂ ವೃ॒ಜನಂ ಜೀ॒ರದಾನುಂ ..

1.169.08

ನ ನೂ॒ನಮಸ್ತಿ ನೋ ಶ್ವಃ ಕಸ್ತದ್ವೇದ॒ ಯದದ್ಭು॑ತಂ .

ಅ॒ನ್ಯಸ್ಯ॑ ಚ॒ಿತ್ತಮಭಿ ಸಂಚ॒ರೇಣ್ಯ॑ಮುತಾಧೀತಂ॒ ವಿ ನ॑ಶ್ಯತಿ .. 1.170.01

ಕಿಂ ನ॑ ಇಂದ್ರ ಜಿಘಾಂಸಸಿ ಭ್ರಾತರೋ ಮ॒ರುತಸ್ತವ .

ತೇಭಿಃ ಕಲ್ಪಸ್ವ ಸಾಧುಯಾ ಮಾ ನಃ ಸ॒ಮರಣೇ ವಧೀಃ .. 1.170.02

ಕಿಂ ನೋ॑ ಭ್ರಾತರಗಸ್ತ್ಯ ಸಖಾ॒ ಸನ್ನತಿ ಮನ್ಯಸೇ .
ವಿ॒ದ್ಮಾ ಹಿ ತೇ॒ ಯಥಾ॒ ಮನೋ॒ಽಸ್ಮಭ್ಯ॒ಮಿನ್ನ ದಿ॑ತ್ಸಸಿ .. 1.170.03

ಅರಂ ಕೃಣ್ವಂತು ವೇದಿಂ ಸಮಗ್ನಿಮಿಂಧತಾಂ ಪುರಃ .
ತತ್ರಾಮೃತ॑ಸ್ಯ ಚೇತ॑ನಂ ಯ॒ಜ್ಞಂ ತೇ॑ ತನವಾವಹೈ .. 1.170.04
ತ್ವಮೀಶಿಷೇ ವಸುಪತೇ ವಸೂ॑ನಾಂ ತ್ವಂ ಮಿ॒ತ್ರಾಣಾಂ॑ ಮಿತ್ರಪತೇ॒ ಧೇಷ್ಠಃ॑ .
ಇಂದ್ರ॒ ತ್ವಂ ಮ॒ರುದ್ಭಿಃ ಸಂ ವ॑ದ॒ಸ್ವಾಧ॒ ಪ್ರಾಶಾನ ಋತುಥಾ ಹ॒ವೀಂಷಿ .. 1.170.05

ಪ್ರತಿ॑ ವ ಏ॒ನಾ ನಮ॑ಸಾಹಮೇ॑ಮಿ ಸೂಕ್ತೇನ ಭಿಕ್ಷೇ ಸುಮತಿಂ ತುರಾಣಾಂ॑ .
ರ॒ರಾಣತಾ ಮರುತೋ ವೇ॒ದ್ಯಾಭಿರ್ನಿ ಹೇಳೋ॑ ಧ॒ತ್ತ ವಿ ಮುಚಧ್ವ॒ಮಶ್ವಾನ್ ..

1.171.01

ಏ॒ಷ ವಃ ಸ್ತೋಮೋಮರುತೋ ನಮ॑ಸ್ವಾನ್ಹೃ॒ದಾ ತ॒ಷ್ಟೋಮನಸಾ ಧಾಯಿದೇವಾಃ
.

ಉಪೇ॒ಮಾಯಾ॑ತ॒ ಮನ॑ಸಾ ಜುಷಾಣಾಯೂಯಂ ಹಿ ಷ್ಠಾ ನಮ॑ಸ॒ ಇದ್ವೃಧಾಸಃ ..
1.171.02

ಸ್ತುತಾಸೋ ನೋ ಮ॒ರುತೋ ಮೃಳಯಂತೂತ ಸ್ತು॒ತೋ ಮ॒ಘವಾ॒ ಶಂಭ॑ವಿಷ್ಠಃ .
ಊ॒ರ್ಧ್ವಾ ನಃ॑ ಸಂತು ಕೋ॒ಮ್ಯಾ ವನಾನ್ಯಹಾ॑ನಿ॒ ವಿಶ್ವಾ ಮರುತೋ ಜಿಗೀ॒ಷಾ ..

1.171.03

ಅ॒ಸ್ಮಾದ॒ಹಂ ತ॑ವ॒ಿಷಾದೀಷ॑ಮಾಣ॒ ಇಂದ್ರಾದ್ಭಿಯಾ ಮ॑ರುತೋ॒ ರೇಜ॑ಮಾನಃ .
ಯುಷ್ಮಭ್ಯಂ ಹ॒ವ್ಯಾ ನಿಶಿ॑ತಾನ್ಯಾಸಂತಾನ್ಯಾ॒ರೇ ಚ॑ಕೃಮಾ ಮೃಳತಾ॑ ನಃ .. 1.171.04
ಯೇನ॒ ಮಾನಾ॑ಸಶ್ಚಿ॒ತಯಂ॑ತ ಉ॒ಸ್ರಾ ವ್ಯು॑ಷ್ಟಿಷು ಶವಸಾ॒ ಶಶ್ವ॑ತೀನಾಂ .

ಸ ನೋ ಮ॒ರುದ್ಭಿ॑ರ್ವೃಷಭ ಶ್ರವೋ ಧಾ ಉ॒ಗ್ರ ಉ॒ಗ್ರೇಭಿಃ ಸ್ಥವಿರಃ ಸಹೋದಾಃ ..
1.171.05

ತ್ವಂ ಪಾಹೀಂದ್ರ॒ ಸಹೀಯಸೋ ನೄನ್ಭವಾ ಮ॒ರುದ್ಭಿರವಯಾತಹೇಳಾಃ .
ಸು॒ಪ್ರ॒ಕೇ॒ತೇಭಿಃ ಸಾಸ॒ಹಿರ್ದಧಾನೋ ವಿ॒ದ್ಯಾಮೇಷಂ ವೃಜನಂ॑ ಜೀ॒ರದಾ॑ನುಂ ..

1.171.06

ಚಿ॒ತ್ರೋ ವೋಽಸ್ತು॒ ಯಾಮಶ್ಚಿತ್ರ ಊ॒ತೀ ಸು॑ದಾನವಃ .
ಮರುತೋ॒ ಅಹಿಭಾನವಃ .. 1.172.01
ಆ॒ರೇ ಸಾ ವಃ॑ ಸುದಾನವೋ॒ ಮರುತ ಋಂಜತೀ ಶರುಃ .
ಆ॒ರೇ ಅಶ್ಮಾ ಯಮಸ್ಯಥ .. 1.172.02

ತೃ॒ಣ॒ಸ್ಕಂದಸ್ಯ ನು ವಿಶಃ ಪರಿ॑ ವೃಂಕ್ತ ಸುದಾನವಃ .
ಊ॒ರ್ಧ್ವಾನ್ನಃ ಕರ್ತ ಜೀ॒ವಸೇ॑ .. 1.172.03
ಗಾಯತ್ಸಾಮ॑ ನಭನ್ಯಂ1॒॑ ಯಥಾ॒ ವೇರರ್ಚಾಮ॒ ತದ್ವಾವೃಧಾ॒ನಂ ಸ್ವ॑ರ್ವತ್ .

146 sanskritdocuments.org



ಋಗ್ವೇದಃ ಮಂಡಲಂ 1

ಗಾವೋ ಧೇ॒ನವೋ ಬ॒ರ್ಹಿಷ್ಯದಬ್ಧಾ ಆ ಯತ್ಸದ್ಮಾನಂ ದಿ॒ವ್ಯಂ ವಿವಾಸಾನ್ ..

1.173.01

ಅರ್ಚದ್ವೃಷಾ॒ ವೃಷ॑ಭಿಃ ಸ್ವೇದು॑ಹವ್ಯೈರ್ಮೃಗೋ ನಾಶ್ನೋ ಅತಿ ಯಜ್ಜುಗುರ್ಯಾತ್
.

ಪ್ರ ಮಂ॑ದ॒ಯುರ್ಮ॒ನಾಂ ಗೂ॑ರ್ತ ಹೋತಾ ಭರ॑ತೇ ಮರ್ಯೋಮಿಥುನಾಯಜತ್ರಃ
.. 1.173.02

ನಕ್ಷ॒ದ್ಧೋತಾ ಪರಿ॒ ಸದ್ಮ॑ ಮ॒ಿತಾ ಯನ್ಭರ॒ದ್ಗರ್ಭಮಾ ಶ॒ರದಃ॑ ಪೃಥಿವ್ಯಾಃ .
ಕ್ರಂದದಶ್ವೋ ನಯಮಾನೋ ರುವದ್ಗೌರಂತರ್ದೂತೋ ನ ರೋದಸೀ ಚರ॒ದ್ವಾಕ್ ..

1.173.03

ತಾ ಕ॒ರ್ಮಾಷತರಾಸ್ಮೈ॒ ಪ್ರ ಚ್ಯೌತ್ನಾನಿ ದೇವ॒ಯಂತೋ ಭರಂತೇ .
ಜುಜೋಷ॒ದಿಂದ್ರೋ ದ॒ಸ್ಮವ॑ರ್ಚಾ ನಾಸತ್ಯೇವ ಸುಗ್ಮ್ಯೋ ರಥೇಷ್ಠಾಃ .. 1.173.04
ತಮು॑ ಷ್ಟು॒ಹೀಂದ್ರಂಯೋ ಹ॒ ಸತ್ವಾ॒ ಯಃ ಶೂರೋ॑ ಮ॒ಘವಾ॒ಯೋ ರ॑ಥೇಷ್ಠಾಃ .
ಪ್ರ॒ತೀಚಶ್ಚಿ॒ದ್ಯೋಧೀಯಾ॒ನ್ವೃಷಣ್ವಾನ್ವವವ್ರುಷ॑ಶ್ಚಿತ್ತಮಸೋ ವಿಹಂತಾ .. 1.173.05
ಪ್ರ ಯದಿತ್ಥಾ ಮ॑ಹಿ॒ನಾ ನೃಭ್ಯೋ ಅಸ್ತ್ಯರಂ॒ ರೋದಸೀ ಕ॒ಕ್ಷ್ಯೇ3 ॒॑ ನಾಸ್ಮೈ .

ಸಂ ವಿ॑ವ್ಯ॒ ಇಂದ್ರೋ ವೃ॒ಜನಂ ನ ಭೂಮಾ ಭರ್ತಿ ಸ್ವ॒ಧಾವಾ॑ಁ ಓಪಶಮಿವ॒ ದ್ಯಾಂ ..

1.173.06

ಸ॒ಮತ್ಸು ತ್ವಾ ಶೂರ ಸ॒ತಾಮುರಾ॒ಣಂ ಪ್ರ॑ಪ॒ಥಿಂತ॑ಮಂ ಪರಿತಂಸಯಧ್ಯೈ॑ .
ಸ॒ಜೋಷ॑ಸ॒ ಇಂದ್ರಂ ಮದೇ॑ ಕ್ಷೋ॒ಣೀಃ ಸೂ॒ರಿಂ ಚ॒ಿದ್ಯೇ ಅ॑ನು॒ಮದಂ॑ತ॒ಿ ವಾಜೈಃ॑ ..
1.173.07

ಏ॒ವಾ ಹಿ ತೇ ಶಂ ಸವ॑ನಾ ಸಮು॒ದ್ರ ಆಪೋ ಯತ್ತ ಆ॒ಸು ಮದಂ॑ತಿ ದೇವೀಃ .
ವಿಶ್ವಾ ತೇ॒ ಅನು ಜೋಷ್ಯಾ ಭೂದ್ಗೌಃ ಸೂ॒ರೀಁಶ್ಚಿ॒ದ್ಯದಿ ಧಿ॒ಷಾ ವೇಷಿ॒ ಜನಾನ್ .. 1.173.08

ಅಸಾ॑ಮ॒ ಯಥಾ॑ ಸುಷ॒ಖಾಯ ಏನ ಸ್ವಭಿಷ್ಟಯೋ॑ ನ॒ರಾಂ ನ ಶಂಸೈಃ॑ .
ಅಸದ್ಯಥಾ॑ ನ॒ ಇಂದ್ರೋ ವಂದನೇಷ್ಠಾಸ್ತುರೋ ನ ಕರ್ಮ ನಯಮಾನ ಉ॒ಕ್ಥಾ ..
1.173.09

ವಿಷ್ಪರ್ಧಸೋ ನ॒ರಾಂ ನ ಶಂಸೈರ॒ಸ್ಮಾಕಾಸ॒ದಿಂದ್ರೋ ವಜ್ರ॑ಹಸ್ತಃ .
ಮಿ॒ತ್ರಾಯುವೋ ನ ಪೂರ್ಪತಿಂ ಸುಶಿಷ್ಟೌ ಮಧ್ಯಾಯುವ॒ ಉಪ॑ ಶಿಕ್ಷಂತಿ ಯ॒ಜ್ಞೈಃ ..
1.173.10

ಯ॒ಜ್ಞೋ ಹಿ ಷ್ಮೇಂದ್ರಂ ಕಶ್ಚಿ॑ದೃಂ॒ಧಂಜು॑ಹುರಾಣಶ್ಚಿನ್ಮನ॑ಸಾ ಪರಿಯನ್ .

ತೀರ್ಥೇ ನಾಚ್ಛಾ ತಾತೃಷಾಣಮೋಕೋ ದೀ॒ರ್ಘೋ ನ ಸ॒ಿಧ್ರಮಾ ಕೃಣೋತ್ಯಧ್ವಾ ..
1.173.11

ಮೋ ಷೂ ಣ॑ ಇಂದ್ರಾತ್ರ ಪೃತ್ಸು ದೇವೈರಸ್ತಿ॒ ಹಿ ಷ್ಮಾ ತೇ ಶುಷ್ಮಿನ್ನವ॒ಯಾಃ .

ಮ॒ಹಶ್ಚಿದ್ಯಸ್ಯ॑ ಮೀಳ್ಹುಷೋ॑ ಯ॒ವ್ಯಾ ಹ॒ವಿಷ್ಮ॑ತೋ ಮ॒ರುತೋ ವಂದತೇ॒ ಗೀಃ ..

1.173.12

ಏ॒ಷ ಸ್ತೋಮ॑ ಇಂದ್ರ ತುಭ್ಯಮ॒ಸ್ಮೇ ಏ॒ತೇನ॑ ಗಾತುಂ ಹ॑ರಿವೋ ವಿದೋ ನಃ .
ಆ ನೋ ವವೃತ್ಯಾಃ ಸುವಿತಾಯ ದೇವ ವಿ॒ದ್ಯಾಮೇ॒ಷಂ ವೃಜನಂ॑ ಜೀ॒ರದಾನುಂ ..

1.173.13

ತ್ವಂ ರಾಜೇಂ॑ದ್ರ ಯೇ ಚ॑ ದೇವಾ ರಕ್ಷಾ॒ ನೄನ್ಪಾಹ್ಯಸುರ॒ ತ್ವಮಸ್ಮಾನ್ .

ತ್ವಂ ಸತ್ಪ॑ತಿರ್ಮಘವಾ॑ ನ॒ಸ್ತರುತ್ರಸ್ತ್ವಂ ಸ॒ತ್ಯೋ ವಸ॑ವಾನಃ ಸಹೋ॒ದಾಃ .. 1.174.01
ದನೋ ವಿಶ॑ ಇಂದ್ರ ಮೃಧ್ರವಾಚಃ ಸ॒ಪ್ತ ಯತ್ಪುರಃ॒ ಶರ್ಮ॒ ಶಾರದೀರ್ದರ್ತ್ .

ಋ॒ಣೋರ॒ಪೋ ಅ॑ನವದ್ಯಾರ್ಣಾ॒ ಯೂನೇ॑ ವೃತ್ರಂ ಪು॑ರುಕುತ್ಸಾ॑ಯ ರಂಧೀಃ ..

1.174.02

ಅಜಾ ವೃತ॑ ಇಂದ್ರ ಶೂರಪತ್ನೀರ್ದ್ಯಾಂ ಚ॒ ಯೇಭಿಃ॑ ಪುರುಹೂತ ನೂ॒ನಂ .

ರಕ್ಷೋ॑ ಅ॒ಗ್ನಿಮ॒ಶುಷಂ ತೂರ್ವ॑ಯಾಣಂ ಸಿಂ॒ಹೋ ನ ದಮೇ॒ ಅಪಾಂ॑ಸ॒ಿ ವಸ್ತೋಃ ..
1.174.03

ಶೇಷ॒ನ್ನು ತ ಇಂ॑ದ್ರ ಸಸ್ಮಿನ್ಯೋನೌ॒ ಪ್ರಶಸ್ತಯೇ ಪವೀ॑ರವಸ್ಯ ಮ॒ಹ್ನಾ .
ಸೃ॒ಜದರ್ಣಾಂಸ್ಯವ॒ ಯದ್ಯು॒ಧಾ ಗಾಸ್ತಿಷ್ಠ॒ದ್ಧರೀ ಧೃಷ॒ತಾ ಮೃಷ್ಟ ವಾಜಾ॑ನ್ .. 1.174.04

ವಹ॒ ಕುತ್ಸಮಿಂದ್ರ॒ ಯಸ್ಮಿಂಚಾಕನ್ಸ್ಯೂಮ॒ನ್ಯೂ ಋ॒ಜ್ರಾ ವಾತಸ್ಯಾಶ್ವಾ .
ಪ್ರ ಸೂರಶ್ಚಕ್ರಂ ವೃಹತಾದ॒ಭೀಕೇಽಭಿ ಸ್ಪೃಧೋ॑ ಯಾಸಿಷ॒ದ್ವಜ್ರ॑ಬಾಹುಃ .. 1.174.05
ಜ॒ಘ॒ನ್ವಾಁ  ಇಂದ್ರ ಮಿ॒ತ್ರೇರೂಂಚೋದಪ್ರ॑ವೃದ್ಧೋ ಹರಿವೋ ಅದಾ॑ಶೂನ್ .

ಪ್ರ ಯೇ ಪಶ್ಯನ್ನರ್ಯಮಣಂ ಸಚಾಯೋಸ್ತ್ವಯಾ॑ ಶೂರ್ತಾ ವಹಮಾನಾ॒ ಅಪ॑ತ್ಯಂ
.. 1.174.06

ರಪತ್ಕ॒ವಿರಿಂ॑ದ್ರಾರ್ಕಸಾತೌ ಕ್ಷಾಂ ದಾ॒ಸಾಯೋಪ॒ಬರ್ಹಣೀಂ ಕಃ .
ಕರತ್ತಿ॒ಸ್ರೋ ಮ॒ಘವಾ॒ ದಾನುಚಿತ್ರಾ॒ ನಿ ದು॑ರ್ಯೋ॒ಣೇ ಕುಯ॑ವಾಚಂಮೃಧಿ ಶ್ರೇ॑ತ್ ..

1.174.07

ಸನಾ॒ ತಾ ತ॑ ಇಂದ್ರ ನವ್ಯಾ॒ ಆಗುಃ॒ ಸಹೋ ನಭೋಽವಿರಣಾಯ ಪೂ॒ರ್ವೀಃ .
ಭ॒ಿನತ್ಪುರೋ॒ ನ ಭಿದೋ ಅದೇ॑ವೀರ್ನನಮೋ॒ ವಧರದೇವಸ್ಯ ಪೀ॒ಯೋಃ .. 1.174.08
ತ್ವಂ ಧುನಿ॑ರಿಂದ್ರ ಧುನಿಮತೀರೃಣೋರ॒ಪಃ ಸೀರಾ ನ ಸ್ರವಂತೀಃ .
ಪ್ರ ಯತ್ಸಮು॒ದ್ರಮತಿ ಶೂರ॒ ಪರ್ಷಿ ಪಾರಯಾ ತುರ್ವಶಂಯದುಂ ಸ್ವ॒ಸ್ತಿ .. 1.174.09
ತ್ವಮ॒ಸ್ಮಾಕಮಿಂದ್ರ ವಿ॒ಶ್ವಧ॑ ಸ್ಯಾ ಅವೃ॒ಕತಮೋ ನ॒ರಾಂ ನೃ॑ಪಾತಾ .
ಸ ನೋ ವಿಶ್ವಾಸಾಂ ಸ್ಪೃ॒ಧಾಂ ಸ॑ಹೋದಾ ವಿ॒ದ್ಯಾಮೇ॒ಷಂ ವೃ॒ಜನಂ ಜೀ॒ರದಾನುಂ ..

1.174.10

ಮತ್ಸ್ಯಪಾಯಿ ತೇ॒ ಮಹಃ ಪಾತ್ರ॑ಸ್ಯೇವ ಹರಿವೋ ಮತ್ಸರೋ ಮದಃ .

ವೃಷಾ॑ ತೇ ವೃಷ್ಣ ಇಂದುರ್ವಾ॒ಜೀ ಸ॑ಹಸ್ರಸಾತ॑ಮಃ .. 1.175.01
ಆ ನ॑ಸ್ತೇ ಗಂತು ಮತ್ಸರೋ ವೃಷಾ॒ ಮದೋ॒ ವರೇ॑ಣ್ಯಃ .
ಸ॒ಹಾವಾ॑ಁ ಇಂದ್ರ ಸಾನಸಿಃ ಪೃತನಾ॒ಷಾಳಮರ್ತ್ಯಃ .. 1.175.02
ತ್ವಂ ಹಿ ಶೂರಃ ಸನಿ॑ತಾ ಚೋ॒ದಯೋ ಮನುಷೋ ರಥಂ॑ .
ಸ॒ಹಾವಾಂದಸ್ಯುಮವ್ರತಮೋಷಃ॒ ಪಾತ್ರಂ ನ ಶೋ॒ಚಿಷಾ .. 1.175.03
ಮುಷಾ॒ಯ ಸೂರ್ಯಂ ಕವೇ ಚ॒ಕ್ರಮೀಶಾನ॒ ಓಜಸಾ .
ವಹ॒ ಶುಷ್ಣಾ॑ಯ ವ॒ಧಂ ಕುತ್ಸಂ॒ ವಾತ॒ಸ್ಯಾಶ್ವೈಃ॑ .. 1.175.04
ಶು॒ಷ್ಮಿಂತಮೋ॒ ಹಿ ತೇ ಮದೋ॑ ದ್ಯುಮ್ನಿಂತ॑ಮ ಉ॒ತ ಕ್ರತುಃ॑ .
ವೃತ್ರ॒ಘ್ನಾ ವ॑ರಿವೋವಿದಾ॑ ಮಂಸೀಷ್ಠಾ ಅ॑ಶ್ವ॒ಸಾತಮಃ .. 1.175.05
ಯಥಾ॒ ಪೂರ್ವೇ॑ಭ್ಯೋ ಜರಿತೃಭ್ಯ ಇಂದ್ರ ಮಯ॑ ಇ॒ವಾಪೋ ನ ತೃಷ್ಯತೇ ಬ॒ಭೂಥ .

ತಾಮನು ತ್ವಾ ನಿ॒ವಿದಂ ಜೋಹವೀಮಿ ವಿ॒ದ್ಯಾಮೇಷಂ ವೃಜನಂ॑ ಜೀ॒ರದಾನುಂ ..

1.175.06

ಮತ್ಸಿ॑ ನೋ ವಸ್ಯಇಷ್ಟಯ॒ ಇಂದ್ರಮಿಂದೋ॒ ವೃಷಾ ವಿ॑ಶ .

ಋ॒ಘಾಯಮಾಣ ಇನ್ವಸಿ॒ ಶತ್ರುಮಂತಿ ನ ವಿಂದಸಿ .. 1.176.01

ತಸ್ಮಿ॒ನ್ನಾ ವೇ॑ಶಯಾ ಗಿರೋ॒ ಯ ಏಕ॑ಶ್ಚರ್ಷಣೀ॒ನಾಂ .

ಅನು ಸ್ವ॒ಧಾ ಯಮು॒ಪ್ಯತೇ ಯವಂ ನ ಚರ್ಕೃಷ॒ದ್ವೃಷಾ॑ .. 1.176.02
ಯಸ್ಯ ವಿಶ್ವಾನಿ॒ ಹಸ್ತಯೋಃ ಪಂಚ ಕ್ಷಿತೀ॒ನಾಂ ವಸು॑ .
ಸ್ಪಾಶಯ॑ಸ್ವ॒ ಯೋ ಅ॑ಸ್ಮ॒ಧ್ರುಗ್ದಿವ್ಯೇವಾಶನಿರ್ಜಹಿ .. 1.176.03

ಅಸುನ್ವಂತಂ ಸಮಂ ಜಹಿ ದೂ॒ಣಾಶಂಯೋ ನ ತೇ ಮಯಃ .
ಅ॒ಸ್ಮಭ್ಯಮಸ್ಯ॒ ವೇದ॑ನಂ ದ॒ದ್ಧಿ ಸೂ॒ರಿಶ್ಚಿದೋಹತೇ .. 1.176.04
ಆವೋ ಯಸ್ಯ॑ ದ್ವಿಬರ್ಹಸೋ॒ಽರ್ಕೇಷು ಸಾನುಷಗಸ॑ತ್ .

ಆ॒ಜಾವಿಂದ್ರ॑ಸ್ಯೇಂದೋ ಪ್ರಾವೋ॒ ವಾಜೇಷು ವಾ॒ಜಿನಂ .. 1.176.05

ಯಥಾ॒ ಪೂರ್ವೇ॑ಭ್ಯೋ ಜರಿತೃಭ್ಯ ಇಂದ್ರ ಮಯ॑ ಇ॒ವಾಪೋ ನ ತೃಷ್ಯತೇ ಬ॒ಭೂಥ .

ತಾಮನು ತ್ವಾ ನಿ॒ವಿದಂ ಜೋಹವೀಮಿ ವಿ॒ದ್ಯಾಮೇಷಂ ವೃಜನಂ॑ ಜೀ॒ರದಾನುಂ ..

1.176.06

ಆ ಚ॑ರ್ಷಣಿಪ್ರಾ ವೃ॑ಷ॒ಭೋ ಜನಾನಾಂ॒ ರಾಜಾ ಕೃಷ್ಟೀನಾಂ ಪುರುಹೂ॒ತ ಇಂದ್ರಃ .
ಸ್ತುತಃ ಶ್ರ॑ವ॒ಸ್ಯನ್ನವಸೋಪ॑ ಮ॒ದ್ರಿಗ್ಯುಕ್ತ್ವಾ ಹರೀ ವೃಷಣಾ ಯಾ॑ಹ್ಯರ್ವಾಙ್ ..

1.177.01

ಯೇ ತೇ॒ ವೃಷಣೋ ವೃಷಭಾಸ॑ ಇಂದ್ರ ಬ್ರಹ್ಮ॒ಯುಜೋ ವೃಷರಥಾಸೋ ಅತ್ಯಾಃ .
ತಾಁ ಆ ತಿ॑ಷ್ಠ ತೇಭಿ॒ರಾ ಯಾ॑ಹ್ಯ॒ರ್ವಾಙ್ಹವಾಮಹೇ ತ್ವಾ ಸು॒ತ ಇಂ॑ದ್ರ ಸೋಮೇ ..

1.177.02

ಆ ತಿ॑ಷ್ಠ ರಥಂ॒ ವೃಷ॑ಣಂ ವೃಷಾ॑ ತೇ ಸು॒ತಃ ಸೋಮಃ ಪರಿಷಿಕ್ತಾ ಮಧೂನಿ .

ಯುಕ್ತ್ವಾ ವೃಷ॑ಭ್ಯಾಂ ವೃಷಭ ಕ್ಷಿತೀ॒ನಾಂ ಹರಿಭ್ಯಾಂ ಯಾಹಿ ಪ್ರ॒ವತೋಪ॑ ಮ॒ದ್ರಿಕ್ ..

1.177.03

ಅ॒ಯಂ ಯ॒ಜ್ಞೋ ದೇ॑ವ॒ಯಾ ಅ॒ಯಂ ಮಿ॒ಯೇಧ॑ ಇ॒ಮಾ ಬ್ರಹ್ಮಾಣ್ಯ॒ಯಮಿಂದ್ರ॒
ಸೋಮಃ .
ಸ್ತೀರ್ಣಂ ಬ॒ರ್ಹಿರಾ ತು ಶ॑ಕ್ರ॒ ಪ್ರ ಯಾ॑ಹಿ॒ ಪಿಬಾ ನಿ॒ಷದ್ಯ ವಿ ಮುಚಾ ಹರೀ ಇ॒ಹ ..

1.177.04

ಓ ಸುಷ್ಟುತ ಇಂದ್ರ ಯಾಹ್ಯರ್ವಾಙುಪ ಬ್ರಹ್ಮಾಣಿ ಮಾನ್ಯಸ್ಯ ಕಾರೋಃ .
ವಿ॒ದ್ಯಾಮ ವಸ್ತೋರವಸಾ ಗೃಣಂತೋ ವಿ॒ದ್ಯಾಮೇ॒ಷಂ ವೃಜನಂ॑ ಜೀ॒ರದಾನುಂ ..

1.177.05

ಯದ್ಧ॒ ಸ್ಯಾ ತ॑ ಇಂದ್ರ ಶ್ರು॒ಷ್ಟಿರಸ್ತಿ ಯಯಾ ಬ॒ಭೂಥ ಜರಿತೃಭ್ಯಊ॒ತೀ .
ಮಾ ನಃ॒ ಕಾಮಂ ಮ॒ಹಯಂ॑ತ॒ಮಾ ಧ॒ಗ್ವಿಶ್ವಾ ತೇ ಅಶ್ಯಾಂ॒ ಪರ್ಯಾಪ ಆ॒ಯೋಃ ..
1.178.01

ನ ಘಾ ರಾಜೇಂದ್ರ॒ ಆ ದ॑ಭನ್ನೋ ಯಾ ನು ಸ್ವಸಾರಾ ಕೃಣವಂ॑ತ॒ಯೋನೌ॑ .
ಆಪ॑ಶ್ಚಿದಸ್ಮೈ ಸು॒ತುಕಾ॑ ಅವೇಷ॒ನ್ಗಮನ್ನ॒ ಇಂದ್ರಃ ಸ॒ಖ್ಯಾ ವಯ॑ಶ್ಚ .. 1.178.02
ಜೇತಾ॒ ನೃಭಿ॒ರಿಂದ್ರಃ ಪೃತ್ಸು ಶೂರಃ ಶ್ರೋತಾ ಹವಂ॒ ನಾಧ॑ಮಾನಸ್ಯ ಕಾರೋಃ .
ಪ್ರಭರ್ತಾ॒ ರಥಂ॑ ದಾಶುಷ॑ ಉಪಾಕ ಉದ್ಯಂತಾ॒ ಗಿರೋ॒ ಯದಿ ಚ॒ ತ್ಮನಾ॒ ಭೂತ್ ..

1.178.03

ಏ॒ವಾ ನೃಭಿ॒ರಿಂದ್ರಃ ಸುಶ್ರವಸ್ಯಾ ಪ್ರ॑ಖಾದಃ ಪೃಕ್ಷೋ ಅ॒ಭಿ ಮಿ॒ತ್ರಿಣೋ ಭೂತ್ .

ಸ॒ಮ॒ರ್ಯ ಇ॒ಷಃ ಸ್ತವತೇ॒ ವಿವಾಚಿ ಸತ್ರಾಕರೋ ಯಜ॑ಮಾನಸ್ಯ ಶಂಸಃ .. 1.178.04
ತ್ವಯಾ ವ॒ಯಂ ಮ॑ಘವನ್ನಿಂದ್ರ ಶತ್ರೂನ॒ಭಿ ಷ್ಯಾ॑ಮ ಮಹತೋ ಮನ್ಯಮಾನಾನ್ .

ತ್ವಂ ತ್ರಾತಾ ತ್ವಮು ನೋ ವೃಧೇ ಭೂರ್ವಿದ್ಯಾಮೇಷಂ ವೃಜನಂ॑ ಜೀ॒ರದಾನುಂ ..

1.178.05

ಪೂ॒ರ್ವೀರಹಂ ಶ॒ರದಃ॑ ಶಶ್ರಮಾಣಾ ದೋ॒ಷಾ ವಸ್ತೋರುಷಸೋ॑ ಜ॒ರಯಂತೀಃ .
ಮಿ॒ನಾತಿ ಶ್ರಿಯಂ॑ ಜರಿಮಾ ತ॒ನೂನಾ॒ಮಪ್ಯೂ ನು ಪತ್ನೀರ್ವೃಷ॑ಣೋ ಜಗಮ್ಯುಃ ..
1.179.01

ಯೇ ಚಿ॒ದ್ಧಿ ಪೂರ್ವ॑ ಋತಸಾಪ ಆಸನ್ಸಾಕಂ ದೇವೇಭಿರವದನ್ನೃ॒ತಾನಿ॑ .
ತೇ ಚಿ॒ದವಾಸುರ್ನಹ್ಯಂತಮಾಪುಃ ಸಮೂ॒ ನು ಪತ್ನೀರ್ವೃಷ॑ಭಿರ್ಜಗಮ್ಯುಃ .. 1.179.02
ನ ಮೃಷಾ॑ ಶ್ರಾಂತಂ ಯದವಂತಿ ದೇವಾ ವಿಶ್ವಾ॒ ಇತ್ಸ್ಪೃಧೋ॑ ಅ॒ಭ್ಯ॑ಶ್ನವಾವ .

ಜಯಾವೇದತ್ರ॑ ಶ॒ತನೀಥಮಾಜಿಂಯತ್ಸಮ್ಯಂಚಾ ಮಿಥುನಾವ॒ಭ್ಯಜಾವ .. 1.179.03

ನ॒ದಸ್ಯ ಮಾ ರುಧತಃ ಕಾಮ॒ ಆಗ॑ನ್ನಿ॒ತ ಆಜಾತೋ ಅ॒ಮುತಃ॒ ಕುತ॑ಶ್ಚಿತ್ .

ಲೋಪಾ॑ಮುದ್ರಾ ವೃಷ॑ಣಂನೀ ರಿ॑ಣಾತಿಧೀರಮಧೀ॑ರಾ ಧಯತಿಶ್ವಸಂತಂ॑ .. 1.179.04

ಇ॒ಮಂ ನು ಸೋಮ॒ಮಂತಿತೋ ಹೃ॒ತ್ಸು ಪೀತಮುಪ ಬ್ರುವೇ .
ಯತ್ಸೀಮಾಗಶ್ಚಕೃ॒ಮಾ ತತ್ಸು ಮೃಳತು ಪುಲು॒ಕಾಮೋ ಹಿ ಮರ್ತ್ಯಃ .. 1.179.05
ಅ॒ಗಸ್ತ್ಯಃ ಖನ॑ಮಾನಃ ಖ॒ನಿತ್ರೈಃ॑ ಪ್ರ॒ಜಾಮಪತ್ಯಂ ಬಲಮಿ॒ಚ್ಛಮಾನಃ .
ಉ॒ಭೌ ವರ್ಣಾವೃಷಿರು॒ಗ್ರಃ ಪು॑ಪೋಷ ಸ॒ತ್ಯಾ ದೇವೇಷ್ವಾ॒ಶಿಷೋ॑ ಜಗಾಮ .. 1.179.06

ಯುವೋ ರಜಾಂಸಿ ಸು॒ಯಮಾಸೋ ಅಶ್ವಾ ರಥೋ ಯದ್ವಾಂ ಪರ್ಯರ್ಣಾಂಸಿ॒
ದೀಯ॑ತ್ .

ಹಿ॒ರ॒ಣ್ಯಯಾ॑ ವಾಂ ಪ॒ವಯಃ॑ ಪ್ರುಷಾಯ॒ನ್ಮಧ್ವಃ॒ ಪಿಬಂತಾ ಉ॒ಷಸಃ ಸಚೇಥೇ ..

1.180.01

ಯುವಮತ್ಯ॒ಸ್ಯಾವ ನಕ್ಷಥೋ॒ ಯದ್ವಿಪ॑ತ್ಮನೋ ನರ್ಯಸ್ಯ॒ ಪ್ರಯ॑ಜ್ಯೋಃ .
ಸ್ವಸಾ ಯದ್ವಾಂ ವಿಶ್ವಗೂರ್ತೀ॒ ಭರಾತಿ॒ ವಾಜಾಯೇಟ್ಟೇ॑ ಮಧುಪಾವಿಷೇ ಚ॑ ..
1.180.02

ಯುವಂ ಪಯ॑ ಉ॒ಸ್ರಿಯಾಯಾಮಧತ್ತಂ ಪ॒ಕ್ವಮಾ॒ಮಾಯಾಮವ ಪೂರ್ವ್ಯಂ॒
ಗೋಃ .
ಅಂ॒ತರ್ಯದ್ವನಿನೋ ವಾಮೃತಪ್ಸೂ ಹ್ವಾ॒ರೋ ನ ಶುಚಿರ್ಯಜ॑ತೇ ಹ॒ವಿಷ್ಮಾನ್ ..

1.180.03

ಯುವಂ ಹ॑ಘ॒ರ್ಮಂಮಧುಮಂತ॒ಮತ್ರ॑ಯೇಽಪೋ ನ ಕ್ಷೋದೋಽವೃಣೀತಮೇ॒ಷೇ
.

ತದ್ವಾಂ ನರಾವಶ್ವಿನಾ ಪಶ್ವಇಷ್ಟೀ ರಥ್ಯೇ॑ವ ಚ॒ಕ್ರಾ ಪ್ರತಿ ಯಂತಿ॒ ಮಧ್ವಃ॑ .. 1.180.04
ಆ ವಾಂ ದಾ॒ನಾಯ ವವೃತೀಯ ದಸ್ರಾ ಗೋರೋಹೇಣ ತೌಗ್ರ್ಯೋ ನ ಜಿವ್ರಿಃ .
ಅ॒ಪಃ ಕ್ಷೋ॒ಣೀ ಸ॑ಚತೇಮಾಹಿ॑ನಾವಾಂಜೂರ್ಣೋವಾಮಕ್ಷು॒ರಂಹ॑ಸೋಯಜತ್ರಾ
.. 1.180.05

ನಿಯದ್ಯುವೇಥೇ ನಿ॒ಯುತಃ ಸುದಾನೂ ಉಪ ಸ್ವ॒ಧಾಭಿಃ॑ ಸೃಜಥಃ॒ ಪುರಂಧಿಂ .

ಪ್ರೇಷದ್ವೇಷ॒ದ್ವಾತೋ ನ ಸೂ॒ರಿರಾ ಮ॒ಹೇ ದ॑ದೇ ಸುವ್ರತೋ ನ ವಾಜಂ॑ .. 1.180.06
ವ॒ಯಂ ಚಿ॒ದ್ಧಿ ವಾಂ ಜರಿತಾರಃ ಸ॒ತ್ಯಾ ವಿ॑ಪ॒ನ್ಯಾಮ॑ಹೇ ವಿ ಪ॒ಣಿರ್ಹಿತಾವಾನ್ .

ಅಧಾ ಚ॒ಿದ್ಧಿ ಷ್ಮಾಶ್ವಿನಾವನಿಂದ್ಯಾ ಪಾಥೋ ಹಿ ಷ್ಮಾ ವೃಷಣಾ॒ವಂತಿದೇವಂ .. 1.180.07

ಯುವಾಂ ಚಿ॒ದ್ಧಿ ಷ್ಮಾ॑ಶ್ವಿನಾವನು ದ್ಯೂನ್ವಿರು॑ದ್ರಸ್ಯ ಪ್ರ॒ಸ್ರವ॑ಣಸ್ಯ ಸಾ॒ತೌ .
ಅ॒ಗಸ್ತ್ಯೋ ನ॒ರಾಂ ನೃಷು॒ ಪ್ರಶಸ್ತಃ ಕಾರಾಧುನೀವ ಚಿತಯತ್ಸ॒ಹಸ್ರೈಃ .. 1.180.08
ಪ್ರಯದ್ವಹೇಥೇ ಮಹಿನಾ ರಥಸ್ಯ ಪ್ರ ಸ್ಯಂದ್ರಾ ಯಾಥೋ ಮನು॑ಷೋ ನ ಹೋತಾ
.

ಧ॒ತ್ತಂ ಸೂರಿಭ್ಯ॑ ಉ॒ತ ವಾ॒ ಸ್ವಶ್ವ್ಯಂ ನಾಸತ್ಯಾ ರಯಿಷಾಚಃ ಸ್ಯಾಮ .. 1.180.09

ತಂ ವಾಂ ರಥಂ॑ ವ॒ಯಮ॒ದ್ಯಾ ಹು॑ವೇಮ ಸ್ತೋಮೈ॑ರಶ್ವಿನಾ ಸುವಿ॒ತಾಯ ನವ್ಯಂ .

ಅರಿಷ್ಟನೇಮಿಂ॒ ಪರಿ ದ್ಯಾಮಿ॑ಯಾ॒ನಂ ವಿ॒ದ್ಯಾಮೇ॒ಷಂ ವೃ॒ಜನಂ ಜೀ॒ರದಾ॑ನುಂ ..

1.180.10

ಕದು ಪ್ರೇಷ್ಟಾವಿ॒ಷಾಂ ರ॑ಯೀ॒ಣಾಮ॑ಧ್ವ॒ರ್ಯಂತಾ ಯದುನ್ನಿನೀ॒ಥೋ ಅ॒ಪಾಂ .

ಅ॒ಯಂ ವಾಂ ಯ॒ಜ್ಞೋ ಅ॑ಕೃತ ಪ್ರಶ॑ಸ್ತಿಂ ವಸುಧಿತೀ ಅವಿತಾರಾ ಜನಾನಾಂ ..

1.181.01

ಆ ವಾಮಶ್ವಾಸಃ ಶುಚಯಃ ಪಯ॒ಸ್ಪಾ ವಾತರಂಹಸೋ ದಿ॒ವ್ಯಾಸೋ ಅತ್ಯಾಃ .
ಮ॒ನೋ॒ಜುವೋ ವೃಷಣೋ ವೀತಪೃ॑ಷ್ಠಾ ಏಹ ಸ್ವ॒ರಾಜೋ ಅ॒ಶ್ವಿನಾ ವಹಂತು ..

1.181.02

ಆ ವಾಂ ರಥೋಽವನಿ॒ರ್ನ ಪ್ರ॒ವತ್ವಾನ್ಸೃ॒ಪ್ರವಂಧುರಃ ಸುವಿ॒ತಾಯ ಗಮ್ಯಾಃ .
ವೃಷ್ಣಃ ಸ್ಥಾತಾರಾ॒ ಮನಸೋ ಜವೀಯಾನಹಂಪೂರ್ವೋ ಯ॑ಜ॒ತೋ ಧಿ॑ಷ್ಣ್ಯಾ॒ ಯಃ
.. 1.181.03

ಇ॒ಹೇಹ ಜಾತಾ ಸಮವಾವಶೀತಾಮರೇಪಸಾ ತ॒ನ್ವಾ॒3॒॑ ನಾಮಭಿಃ॒ ಸ್ವೈಃ .
ಜಿ॒ಷ್ಣುರ್ವಾಮ॒ನ್ಯಃ ಸುಮಖಸ್ಯ ಸೂ॒ರಿರ್ದಿ॒ವೋ ಅ॒ನ್ಯಃ ಸು॒ಭಗಃ ಪುತ್ರ ಊ॑ಹೇ ..

1.181.04

ಪ್ರ ವಾಂ ನಿಚೇ॒ರುಃ ಕ॑ಕು॒ಹೋ ವಶಾಁ ಅನು ಪ॒ಿಶಂಗ॑ರೂಪಃ ಸದ॑ನಾನಿ ಗಮ್ಯಾಃ .
ಹರೀ ಅ॒ನ್ಯಸ್ಯ ಪೀ॒ಪಯಂತ॒ ವಾಜೈ॑ರ್ಮಥ್ರಾ ರಜಾಂಸ್ಯಶ್ವಿನಾ ವಿಘೋಷೈಃ॑ .. 1.181.05
ಪ್ರ ವಾಂ ಶ॒ರದ್ವಾ॑ನ್ವೃಷ॒ಭೋ ನ ನ॒ಿಷ್ಷಾಟ್ ಪೂ॒ರ್ವೀರಿಷಶ್ಚರತಿ ಮಧ್ವ ಇ॒ಷ್ಣನ್ .

ಏವೈ॑ರ॒ನ್ಯಸ್ಯ॑ ಪೀ॒ಪಯಂತ॒ ವಾಜೈರ್ವೇಷಂ॑ತೀರೂರ್ಧ್ವಾ ನ॒ದ್ಯೋ ನ॒ ಆಗುಃ .. 1.181.06
ಅಸರ್ಜಿ ವಾಂ ಸ್ಥವಿರಾ ವೇಧಸಾ॒ ಗೀರ್ಬಾ॒ಳ್ಹೇ ಅ॑ಶ್ವಿನಾ ತ್ರೇಧಾ ಕ್ಷರಂ॑ತೀ .
ಉಪಸ್ತುತಾವವತಂ॒ ನಾಧ॑ಮಾನಂ ಯಾಮನ್ನಯಾ॑ಮಂಛೃಣುತಂ ಹವಂ॑ ಮೇ ..

1.181.07

ಉ॒ತ ಸ್ಯಾ ವಾಂ ರುಶತೋ ವಪ್ಸ॑ಸೋ ಗೀಸ್ತ್ರಿಬ॒ರ್ಹಿಷಿ ಸದ॑ಸಿ ಪಿನ್ವತೇ॒ ನೄನ್ .

ವೃಷಾ॑ ವಾಂಮೇಘೋವೃಷಣಾಪೀಪಾಯಗೋರ್ನ ಸೇಕೇಮನುಷೋ ದಶಸ್ಯನ್
.. 1.181.08

ಯುವಾಂ ಪೂ॒ಷೇವಾ॑ಶ್ವಿನಾ ಪುರಂಧಿರ॒ಗ್ನಿಮುಷಾಂ ನ ಜ॑ರತೇ ಹ॒ವಿಷ್ಮಾನ್ .

ಹು॒ವೇ ಯದ್ವಾಂ ವರಿವ॒ಸ್ಯಾ ಗೃ॑ಣಾನೋ ವಿ॒ದ್ಯಾಮೇ॒ಷಂ ವೃಜನಂ॑ ಜೀ॒ರದಾನುಂ ..

1.181.09

ಅಭೂದಿ॒ದಂ ವ॒ಯುನಮೋ ಷು ಭೂಷತಾ॒ ರಥೋ ವೃಷಣ್ವಾ॒ನ್ಮದತಾ ಮನೀಷಿಣಃ
.

ಧಿ॒ಯಂಜಿ॒ನ್ವಾ ಧಿಷ್ಣ್ಯಾ॑ ವಿ॒ಶ್ಪಲಾವಸೂ ದಿ॒ವೋ ನಪಾತಾ ಸು॒ಕೃತೇ॒ ಶುಚಿ॑ವ್ರತಾ ..

1.182.01

ಇಂದ್ರ॑ತಮಾ ಹಿ ಧಿಷ್ಣ್ಯಾ॑ ಮ॒ರುತ್ತಮಾ ದ॒ಸ್ರಾ ದಂಸಿ॑ಷ್ಠಾ ರ॒ಥ್ಯಾ॑ ರ॒ಥೀತ॑ಮಾ .

ಪೂ॒ರ್ಣಂ ರಥಂ॑ ವಹೇಥೇ ಮಧ್ವ॒ ಆಚಿತಂ॒ ತೇನ॑ ದಾ॒ಶ್ವಾಂಸಮುಪ॑ ಯಾಥೋ
ಅಶ್ವಿನಾ .. 1.182.02
ಕಿಮತ್ರ ದಸ್ರಾ ಕೃಣುಥಃ ಕಿಮಾಸಾಥೇ॒ ಜನೋ॒ ಯಃ ಕಶ್ಚಿದಹ॑ವಿರ್ಮಹೀ॒ಯತೇ .
ಅತಿ ಕ್ರಮಿಷ್ಟಂ ಜು॒ರತಂ ಪ॒ಣೇರಸುಂ॒ ಜ್ಯೋತಿರ್ವಿಪ್ರಾಯ ಕೃಣುತಂ ವಚಸ್ಯವೇ ..

1.182.03

ಜಂ॒ಭಯತಮ॒ಭಿತೋ ರಾಯ॑ತಃ॒ ಶುನೋ॑ ಹ॒ತಂ ಮೃಧೋ ವಿ॒ದಥು॒ಸ್ತಾನ್ಯಶ್ವಿನಾ .
ವಾಚಂವಾಚಂ ಜರಿತೂ ರ॒ತ್ನಿನೀಂ॑ ಕೃತಮು॒ಭಾ ಶಂಸಂ॑ ನಾಸತ್ಯಾವತಂ॒ ಮಮ॑ ..
1.182.04

ಯುವಮೇ॒ತಂ ಚ॑ಕ್ರಥುಃ॒ ಸಿಂಧು॑ಷು ಪ್ಲ॒ವಮಾ॑ತ್ಮ॒ನ್ವಂತಂ ಪ॒ಕ್ಷಿಣಂ ತೌ॒ಗ್ರ್ಯಾಯ ಕಂ .

ಯೇನ॑ ದೇವ॒ತ್ರಾ ಮನಸಾ ನಿರೂಹಥುಃ॑ ಸುಪಪ್ತನೀ ಪೇತಥುಃ॒ ಕ್ಷೋದ॑ಸೋ ಮ॒ಹಃ
.. 1.182.05

ಅವ॑ವಿದ್ಧಂ ತೌ॒ಗ್ರ್ಯಮಪ್ಸ್ವ1 ॒॑ನ್ತರನಾರಂಭಣೇ ತಮ॑ಸಿ॒ ಪ್ರವಿ॑ದ್ಧಂ .

ಚತ॑ಸ್ರೋ ನಾವೋ ಜಠ॑ಲಸ್ಯ ಜುಷ್ಟಾಉದಶ್ವಿಭ್ಯಾ॑ಮಿಷಿತಾಃ ಪಾರಯಂತಿ .. 1.182.06

ಕಃ ಸ್ವಿ॑ದ್ವೃ॒ಕ್ಷೋ ನಿಷ್ಠಿ॑ತೋ ಮಧ್ಯೇ ಅರ್ಣ॑ಸೋ ಯಂ ತೌ॒ಗ್ರ್ಯೋ ನಾ॑ಧಿ॒ತಃ
ಪ॒ರ್ಯಷ॑ಸ್ವಜತ್ .

ಪ॒ರ್ಣಾ ಮೃಗಸ್ಯ॑ ಪ॒ತರೋರಿವಾ॒ರಭ॒ ಉದಶ್ವಿನಾಊಹಥುಃ ಶ್ರೋಮತಾಯ ಕಂ ..

1.182.07

ತದ್ವಾಂ ನರಾ ನಾಸತ್ಯಾವನು॑ ಷ್ಯಾ॒ದ್ಯದ್ವಾಂ ಮಾನಾ॑ಸ ಉ॒ಚಥ॒ಮವೋಚನ್ .

ಅ॒ಸ್ಮಾದ॒ದ್ಯ ಸದ॑ಸಃ ಸೋಮ್ಯಾದಾ ವಿ॒ದ್ಯಾಮೇ॒ಷಂ ವೃಜನಂ॑ ಜೀ॒ರದಾನುಂ ..

1.182.08

ತಂ ಯುಂಜಾಥಾಂ ಮನಸೋ॒ ಯೋ ಜವೀಯಾಂತ್ರಿವಂಧುರೋ ವೃಷಣಾ॒
ಯಸ್ತ್ರಿಚ॒ಕ್ರಃ .
ಯೇನೋಪಯಾಥಃ ಸು॒ಕೃತೋ ದುರೋಣಂ ತ್ರಿ॒ಧಾತುನಾ ಪತಥೋ॒ ವಿರ್ನ ಪ॒ರ್ಣೈಃ
.. 1.183.01

ಸು॒ವೃದ್ರಥೋ ವರ್ತತೇ ಯನ್ನಭಿ ಕ್ಷಾಂ ಯತ್ತಿಷ್ಠ॑ಥಃ ಕ್ರತು॑ಮಂ॒ತಾನು ಪೃಕ್ಷೇ .
ವಪು॑ರ್ವಪುಷ್ಯಾ ಸ॑ಚತಾಮಿ॒ಯಂ ಗೀರ್ದಿವೋ ದು॑ಹಿ॒ತ್ರೋಷಸಾ ಸಚೇಥೇ ..

1.183.02

ಆ ತಿ॑ಷ್ಠತಂ ಸು॒ವೃತಂ॒ಯೋ ರಥೋ ವಾ॒ಮನು ವ್ರ॒ತಾನಿ ವರ್ತ॑ತೇ ಹ॒ವಿಷ್ಮಾನ್ .

ಯೇನ॑ ನರಾ ನಾಸತ್ಯೇಷಯಧ್ಯೈ॑ ವ॒ರ್ತಿರ್ಯಾಥಸ್ತನ॑ಯಾಯ ತ್ಮನೇ ಚ .. 1.183.03

ಮಾ ವಾಂ ವೃಕೋ ಮಾ ವೃಕೀರಾ ದ॑ಧರ್ಷೀನ್ಮಾ ಪರಿ॑ ವರ್ಕ್ತಮು॒ತ ಮಾತಿ॑ ಧಕ್ತಂ .

ಅ॒ಯಂ ವಾಂ॑ ಭಾ॒ಗೋ ನಿಹಿತ ಇ॒ಯಂ ಗೀರ್ದಸ್ರಾ॑ವಿ॒ಮೇ ವಾಂ ನಿ॒ಧಯೋ॒
ಮಧೂನಾಂ .. 1.183.04

ಯುವಾಂ ಗೋತಮಃ ಪುರುಮೀಳ್ಹೋ ಅತ್ರಿ॒ರ್ದಸ್ರಾ ಹವ॒ತೇಽವಸೇ ಹ॒ವಿಷ್ಮಾ॑ನ್ .

ದಿಶಂ॒ ನ ದಿ॒ಷ್ಟಾಮೃಜೂಯೇವ॒ ಯಂತಾ ಮೇ॒ ಹವಂ ನಾಸತ್ಯೋಪ ಯಾತಂ ..

1.183.05

ಅತಾರಿಷ್ಮ ತಮ॑ಸಸ್ಪಾರಮಸ್ಯ ಪ್ರತಿ॑ ವಾಂ॒ ಸ್ತೋಮೋ ಅಶ್ವಿನಾವಧಾಯಿ .

ಏಹ ಯಾ॑ತಂ ಪ॒ಥಿಭಿರ್ದೇವಯಾನೈರ್ವಿದ್ಯಾಮೇ॒ಷಂ ವೃ॒ಜನಂ ಜೀರದಾ॑ನುಂ ..

1.183.06

ತಾ ವಾಮ॒ದ್ಯ ತಾವ॑ಪ॒ರಂ ಹು॑ವೇಮೋಚ್ಛಂತ್ಯಾ॑ಮುಷಸಿ॒ ವಹ್ನಿರುಕ್ಥೈಃ .
ನಾಸ॑ತ್ಯಾ ಕುಹ॑ ಚ॒ಿತ್ಸಂತಾ॑ವ॒ರ್ಯೋ ದಿ॒ವೋ ನಪಾತಾ ಸುದಾಸ್ತರಾಯ .. 1.184.01

ಅ॒ಸ್ಮೇ ಊ॒ ಷು ವೃಷಣಾ ಮಾದಯೇಥಾ॒ಮುತ್ಪಣೀಁರ್ಹ ತಮೂ॒ರ್ಮ್ಯಾ ಮದಂ॑ತಾ .
ಶ್ರು॒ತಂ ಮೇ॒ ಅಚ್ಛೋಕ್ತಿಭಿರ್ಮತೀನಾಮೇಷ್ಟಾ॑ ನರಾ॒ ನಿಚೇ॑ತಾರಾ ಚ॒ ಕರ್ಣೈಃ ..

1.184.02

ಶ್ರಿ॒ಯೇ ಪೂ॑ಷನ್ನಿಷು॒ಕೃತೇವ ದೇವಾ ನಾಸತ್ಯಾ ವಹ॒ತುಂ ಸೂ॒ರ್ಯಾಯಾಃ .
ವ॒ಚ್ಯಂತೇ ವಾಂ ಕಕುಹಾ ಅ॒ಪ್ಸು ಜಾತಾ ಯುಗಾ ಜೂರ್ಣೇವ॒ ವರುಣಸ್ಯ॒ ಭೂರೇಃ ..
1.184.03

ಅ॒ಸ್ಮೇ ಸಾ ವಾಂ ಮಾಧ್ವೀ ರಾತಿರ॑ಸ್ತು ಸ್ತೋಮಂ ಹಿನೋತಂ ಮಾನ್ಯಸ್ಯ ಕಾರೋಃ .
ಅನು ಯದ್ವಾಂ ಶ್ರವಸ್ಯಾ॑ ಸುದಾನೂ ಸು॒ವೀರ್ಯಾಯ ಚರ್ಷಣಯೋ॒ ಮದಂತಿ ..

1.184.04

ಏ॒ಷ ವಾಂ ಸ್ತೋಮೋ ಅಶ್ವಿನಾವಕಾರಿ ಮಾನೇಭಿರ್ಮಘವಾನಾ ಸುವೃಕ್ತಿ .
ಯಾ॒ತಂ ವ॒ರ್ತಿಸ್ತನಯಾಯ ತ್ಮನೇ ಚಾಗಸ್ತ್ಯೇ ನಾಸತ್ಯಾ ಮದಂ॑ತಾ .. 1.184.05
ಅತಾರಿಷ್ಮ ತಮ॑ಸಸ್ಪಾರಮಸ್ಯ ಪ್ರತಿ॑ ವಾಂ॒ ಸ್ತೋಮೋ ಅಶ್ವಿನಾವಧಾಯಿ .

ಏಹ ಯಾ॑ತಂ ಪ॒ಥಿಭಿರ್ದೇವಯಾನೈರ್ವಿದ್ಯಾಮೇ॒ಷಂ ವೃ॒ಜನಂ ಜೀರದಾ॑ನುಂ ..

1.184.06

ಕ॒ತ॒ರಾ ಪೂರ್ವಾ ಕತರಾಪ॑ರಾಯೋಃ ಕ॒ಥಾ ಜಾತೇ ಕ॑ವಯಃ॒ ಕೋ ವಿ ವೇ॑ದ .

ವಿಶ್ವಂ॒ ತ್ಮನಾ॑ ಬಿಭೃತೋ॒ಯದ್ಧ॒ ನಾಮವಿ ವ॑ರ್ತೇತೇ ಅಹನೀ ಚ॒ಕ್ರಿಯೇವ .. 1.185.01

ಭೂರಿಂ ದ್ವೇ ಅಚರಂತೀ ಚರಂ॑ತಂ ಪ॒ದ್ವಂತಂ ಗರ್ಭ॑ಮ॒ಪದೀ॑ ದಧಾತೇ .
ನಿತ್ಯಂ ನ ಸೂ॒ನುಂ ಪ॒ಿತ್ರೋರುಪಸ್ಥೇ ದ್ಯಾವಾ॒ ರಕ್ಷತಂ ಪೃಥಿವೀ ನೋ॒ ಅಭ್ವಾತ್ ..

1.185.02

ಅ॒ನೇ॒ಹೋ ದಾತ್ರಮದಿ॑ತೇರನರ್ವಂ ಹು॒ವೇ ಸ್ವರ್ವದವ॒ಧಂ ನಮಸ್ವತ್ .

ತದ್ರೋದಸೀ ಜನಯತಂ ಜರಿತ್ರೇ ದ್ಯಾವಾ ರಕ್ಷತಂ ಪೃಥಿವೀ ನೋ ಅಭ್ವಾತ್ ..

1.185.03

ಅತಪ್ಯಮಾನೇ॒ ಅವ॒ಸಾವಂ॑ತೀ ಅನು ಷ್ಯಾಮ ರೋದಸೀ ದೇವಪು॑ತ್ರೇ .

ಉ॒ಭೇ ದೇವಾನಾ॑ಮುಭಯೇ॑ಭ॒ಿರಹ್ನಾಂ ದ್ಯಾವಾ ರಕ್ಷತಂ ಪೃಥಿವೀ ನೋ ಅಭ್ವಾತ್ ..

1.185.04

ಸಂಗಚ್ಛ॑ಮಾನೇ ಯುವ॒ತೀ ಸಮಂತೇ॒ ಸ್ವಸಾರಾ ಜಾ॒ಮೀ ಪಿ॒ತ್ರೋರುಪಸ್ಥೇ .
ಅ॒ಭ॒ಿಜಿಘ್ರಂತೀ ಭುವನಸ್ಯ ನಾಭಿಂ ದ್ಯಾವಾ ರಕ್ಷತಂ ಪೃಥಿವೀ ನೋ ಅಭ್ವಾ॑ತ್ ..

1.185.05

ಉ॒ರ್ವೀ ಸದ್ಮ॑ನೀ ಬೃಹತೀ ಋ॒ತೇನ ಹು॒ವೇ ದೇವಾನಾ॒ಮವಸಾ ಜನಿತ್ರೀ .
ದ॒ಧಾತೇ ಯೇ ಅ॒ಮೃತಂ ಸುಪ್ರತೀಕೇ॒ ದ್ಯಾವಾ ರಕ್ಷತಂ ಪೃಥಿವೀ ನೋ ಅಭ್ವಾ॑ತ್ ..

1.185.06

ಉ॒ರ್ವೀ ಪೃಥ್ವೀ ಬ॑ಹು॒ಲೇ ದೂ॒ರೇಅಂ॑ತೇ॒ ಉಪ॑ ಬ್ರುವೇ ನಮಸಾ ಯ॒ಜ್ಞೇ ಅ॒ಸ್ಮಿನ್ .

ದ॒ಧಾತೇ ಯೇ ಸು॒ಭಗೇ ಸು॒ಪ್ರತೂ॑ರ್ತೀ ದ್ಯಾವಾ ರಕ್ಷತಂ ಪೃಥಿವೀ ನೋ ಅಭ್ವಾತ್ ..

1.185.07

ದೇವಾನ್ವಾ॒ ಯಚ್ಚಕೃ॒ಮಾ ಕಚ್ಚಿದಾಗಃ॒ ಸಖಾ॑ಯಂ ವಾ ಸದ॒ಮಿಜ್ಜಾಸ್ಪ॑ತಿಂ ವಾ .
ಇ॒ಯಂ ಧೀರ್ಭೂ॑ಯಾ ಅವ॒ಯಾನಮೇಷಾಂ ದ್ಯಾವಾ ರಕ್ಷ॑ತಂ ಪೃಥಿವೀ ನೋ॒
ಅಭ್ವಾತ್ .. 1.185.08

ಉ॒ಭಾ ಶಂಸಾ ನರ್ಯಾ ಮಾಮವಿಷ್ಟಾಮುಭೇ ಮಾಮೂತೀ ಅವ॑ಸಾ ಸಚೇತಾಂ .

ಭೂರಿ॑ ಚಿದರ್ಯಃ ಸು॒ದಾಸ್ತರಾಯೇಷಾ ಮದಂ॑ತ ಇಷಯೇಮ ದೇವಾಃ .. 1.185.09
ಋ॒ತಂ ದಿ॒ವೇ ತದವೋಚಂ ಪೃಥಿವ್ಯಾ ಅ॑ಭಿಶ್ರಾವಾಯ॑ ಪ್ರಥಮಂ ಸು॑ಮೇಧಾಃ .
ಪಾತಾಮವ॒ದ್ಯಾದ್ದುರಿ॒ತಾದ॒ಭೀಕೇ ಪ॒ಿತಾ ಮಾತಾ ಚ॑ ರಕ್ಷತಾಮವೋ॑ಭಿಃ .. 1.185.10
ಇ॒ದಂ ದ್ಯಾ॑ವಾಪೃಥಿವೀ ಸ॒ತ್ಯಮ॑ಸ್ತು ಪಿತರ್ಮಾತ॒ರ್ಯದಿಹೋಪ॑ಬ್ರುವೇ ವಾಂ .

ಭೂತಂ ದೇವಾನಾ॑ಮವಮೇ ಅವೋಭಿರ್ವಿದ್ಯಾಮೇ॒ಷಂ ವೃ॒ಜನಂ ಜೀರದಾ॑ನುಂ ..

1.185.11

ಆ ನ॒ ಇಳಾಭಿರ್ವಿದಥೇ ಸುಶಸ್ತಿ ವಿ॒ಶ್ವಾನರಃ ಸವಿತಾ ದೇವ ಏ॑ತು .
ಅಪಿ॒ ಯಥಾ॑ ಯುವಾನೋ॒ ಮತ್ಸಥಾ ನೋ ವಿಶ್ವಂ॒ ಜಗದಭಿಪಿತ್ವೇ ಮ॑ನೀ॒ಷಾ ..

1.186.01

ಆನೋವಿಶ್ವ ಆಸ್ಕ್ರಾ ಗಮಂತು ದೇ॒ವಾಮಿ॒ತ್ರೋ ಅ॑ರ್ಯ॒ಮಾ ವರುಣಃ ಸ॒ಜೋಷಾಃ॑
.

ಭುವ॒ನ್ಯಥಾ॑ ನೋ॒ ವಿಶ್ವೇ ವೃಧಾಸಃ ಕರನ್ಸು॒ಷಾಹಾ ವಿಥು॒ರಂ ನ ಶವಃ॑ .. 1.186.02
ಪ್ರೇಷ್ಠಂ ವೋ ಅತಿಥಿಂ ಗೃಣೀಷೇ॒ಽಗ್ನಿಂ ಶ॒ಸ್ತಿಭಿಸ್ತು॒ರ್ವಣಿಃ ಸ॒ಜೋಷಾಃ .
ಅಸದ್ಯಥಾ॑ ನೋ ವರುಣಃ ಸುಕೀ॒ರ್ತಿರಿಷಶ್ಚ ಪರ್ಷದರಿಗೂ॒ರ್ತಃ ಸೂ॒ರಿಃ .. 1.186.03
ಉಪ ವ॒ ಏಷೇ ನಮಸಾ ಜಿಗೀಷೋಷಾಸಾ॒ನಕ್ತಾ ಸು॒ದುಘೇವ ಧೇ॒ನುಃ .
ಸ॒ಮಾನೇ ಅಹನ್ವಿ॒ಮಿಮಾ॑ನೋ ಅ॒ರ್ಕಂ ವಿಷು॑ರೂಪೇ ಪಯ॑ಸ॒ಿ ಸಸ್ಮಿನ್ನೂಧ॑ನ್ ..

1.186.04

ಉ॒ತ ನೋಽಹಿರ್ಬುಧ್ನ್ಯೋ3 ॒॑ ಮಯಸ್ಕಃ॒ ಶಿಶುಂ॒ ನ ಪ॒ಿಪ್ಯುಷೀ॑ವ ವೇತಿ ಸಿಂಧುಃ॑ .
ಯೇನ॒ ನಪಾತಮ॒ಪಾಂ ಜುನಾಮ ಮನೋಜುವೋ॒ ವೃಷಣೋ ಯಂ ವಹಂ॑ತಿ ..

1.186.05

ಉ॒ತ ನ॑ ಈಂ ತ್ವಷ್ಟಾ ಗಂ॒ತ್ವಚ್ಛಾ ಸ್ಮತ್ಸೂರಿಭಿ॑ರಭಿಪಿತ್ವೇ ಸ॒ಜೋಷಾಃ॑ .
ಆ ವೃತ್ರ॒ಹೇಂದ್ರ॑ಶ್ಚರ್ಷಣಿಪ್ರಾಸ್ತು॒ವಿಷ್ಟಮೋ ನ॒ರಾಂ ನ॑ ಇ॒ಹ ಗ॑ಮ್ಯಾಃ .. 1.186.06
ಉ॒ತ ನ॑ ಈಂ ಮ॒ತಯೋಽಶ್ವಯೋಗಾಃ॒ ಶಿಶುಂ॒ ನ ಗಾವ॒ಸ್ತರುಣಂ ರಿಹಂತಿ .

ತಮೀಂ ಗಿರೋ॒ ಜನಯೋ॒ ನ ಪತ್ನೀಃ ಸುರಭಿಷ್ಟ॑ಮಂ ನ॒ರಾಂ ನ॑ಸಂತ .. 1.186.07

ಉ॒ತ ನ॑ ಈಂ ಮ॒ರುತೋ ವೃದ್ಧಸೇ॑ನಾಃ ಸ್ಮದ್ರೋದಸೀ॒ ಸಮ॑ನಸಃ ಸದಂತು .
ಪೃಷದಶ್ವಾಸೋಽವನಯೋ॒ ನ ರಥಾ ರ॒ಿಶಾದಸೋ ಮಿತ್ರಯುಜೋ ನ ದೇ॒ವಾಃ ..
1.186.08

ಪ್ರ ನು ಯದೇ॑ಷಾಂ ಮಹಿನಾ ಚಿ॑ಕ॒ಿತ್ರೇ ಪ್ರ ಯುಂ॑ಜತೇ ಪ್ರ॒ಯುಜ॒ಸ್ತೇ ಸು॑ವೃಕ್ತಿ .
ಅಧ ಯದೇಷಾಂ ಸುದಿನೇ॒ ನ ಶರುರ್ವಿಶ್ವಮೇರಿ॑ಣಂ ಪ್ರುಷಾಯಂತ॒ ಸೇನಾಃ॑ ..
1.186.09

ಪ್ರೋ ಅ॒ಶ್ವಿನಾವವ॑ಸೇ ಕೃಣುಧ್ವಂ॒ ಪ್ರ ಪೂಷಣಂ॒ ಸ್ವತವಸೋ ಹಿ ಸಂತಿ॑ .
ಅ॒ದ್ವೇಷೋ ವಿಷ್ಣುರ್ವಾತ॑ ಋಭುಕ್ಷಾ ಅಚ್ಛಾ ಸು॒ಮ್ನಾಯ ವವೃತೀಯ ದೇವಾನ್ ..

1.186.10

ಇ॒ಯಂ ಸಾ ವೋ ಅ॒ಸ್ಮೇ ದೀಧಿ॑ತಿರ್ಯಜತ್ರಾ ಅಪಿಪ್ರಾಣೀ ಚ॒ ಸದ॑ನೀ ಚ ಭೂಯಾಃ
.

ನಿಯಾ ದೇ॒ವೇಷು॒ ಯತತೇ ವಸೂ॒ಯುರ್ವಿದ್ಯಾಮೇ॒ಷಂ ವೃಜನಂ॑ ಜೀ॒ರದಾ॑ನುಂ ..

1.186.11

ಪ॒ಿತುಂ ನು ಸ್ತೋಷಂ ಮ॒ಹೋ ಧ॒ರ್ಮಾಣಂ ತವಿಷೀಂ .

ಯಸ್ಯ ತ್ರಿತೋ ವ್ಯೋಜಸಾ ವೃತ್ರಂ ವಿಪ॑ರ್ವಮರ್ದಯತ್ .. 1.187.01

ಸ್ವಾದೋ॑ ಪಿತೋ ಮಧೋ॑ ಪಿತೋ ವ॒ಯಂ ತ್ವಾ॑ ವವೃಮಹೇ .
ಅ॒ಸ್ಮಾಕ॑ಮವಿತಾ ಭ॑ವ .. 1.187.02

ಉಪ ನಃ ಪಿತವಾ ಚ॑ರ ಶಿ॒ವಃ ಶಿ॒ವಾಭಿರೂ॒ತಿಭಿಃ .
ಮ॒ಯೋ॒ಭುರ॑ದ್ವಿಷೇಣ್ಯಃ ಸಖಾ॑ ಸು॒ಶೇವೋ ಅದ್ವಯಾಃ .. 1.187.03
ತವ॒ ತ್ಯೇ ಪ॑ಿತೋ ರಸಾ ರಜಾಂಸ್ಯನು ವಿಷ್ಠಿ॑ತಾಃ .
ದಿ॒ವಿ ವಾತಾ ಇವ ಶ್ರಿ॒ತಾಃ .. 1.187.04
ತವ॒ ತ್ಯೇ ಪ॑ಿತೋ ದದ॑ತ॒ಸ್ತವ ಸ್ವಾದಿಷ್ಠ॒ ತೇ ಪ॑ಿತೋ .
ಪ್ರ ಸ್ವಾದ್ಮಾನೋ॒ ರಸಾನಾಂ ತುವಿಗ್ರೀವಾ ಇವೇರತೇ .. 1.187.05
ತ್ವೇ ಪ॑ಿತೋ ಮ॒ಹಾನಾಂ ದೇವಾನಾಂ ಮನೋ॑ ಹ॒ಿತಂ .

ಅಕಾರಿ॒ ಚಾರು॑ ಕೇ॒ತುನಾ ತವಾಹಿಮವಸಾವಧೀತ್ .. 1.187.06

ಯದದೋ ಪಿ॑ತೋ ಅಜ॑ಗನ್ವಿವಸ್ವ ಪರ್ವತಾನಾಂ .

ಅತ್ರಾ ಚಿನ್ನೋ ಮಧೋ ಪ॒ಿತೋಽರಂ॑ ಭ॒ಕ್ಷಾಯ ಗಮ್ಯಾಃ .. 1.187.07
ಯದಪಾಮೋಷಧೀನಾಂ ಪರಿಂಶಮಾ॑ರಿ॒ಶಾಮಹೇ .
ವಾತಾಪೇ॒ ಪೀವ ಇದ್ಭವ .. 1.187.08

ಯತ್ತೇ ಸೋಮ ಗವಾ॑ಶಿರೋ॒ ಯವಾ॑ಶಿರೋ ಭಜಾ॑ಮಹೇ .
ವಾತಾಪೇ॒ ಪೀವ ಇದ್ಭವ .. 1.187.09

ಕ॒ರಂ॒ಭ ಓ॑ಷಧೇ ಭವ॒ ಪೀವೋ॑ ವೃಕ್ಕ ಉ॑ದಾರ॒ಥಿಃ .
ವಾತಾಪೇ॒ ಪೀವ ಇದ್ಭವ .. 1.187.10

ತಂ ತ್ವಾ॑ ವ॒ಯಂ ಪಿ॑ತೋ ವಚೋ॑ಭ॒ಿರ್ಗಾವೋ ನ ಹ॒ವ್ಯಾ ಸು॑ಷೂದಿಮ .

ದೇವೇಭ್ಯ॑ಸ್ತ್ವಾ ಸಧ॒ಮಾದಮ॒ಸ್ಮಭ್ಯಂ ತ್ವಾ ಸಧ॒ಮಾದಂ .. 1.187.11

ಸಮಿ॑ದ್ಧೋ ಅ॒ದ್ಯ ರಾಜಸಿ ದೇ॒ವೋ ದೇವೈಃ ಸ॑ಹಸ್ರಜಿತ್ .

ದೂ॒ತೋ ಹ॒ವ್ಯಾ ಕ॒ವಿರ್ವಹ .. 1.188.01

ತನೂನಪಾದೃ॒ತಂ ಯ॒ತೇ ಮಧ್ವಾ ಯ॒ಜ್ಞಃ ಸಮಜ್ಯತೇ .
ದಧ॑ತ್ಸಹ॒ಸ್ರಿಣೀರಿಷಃ॑ .. 1.188.02
ಆ॒ಜುಹ್ವಾನೋ ನ॒ ಈಡ್ಯೋ ದೇವಾಁ ಆ ವ॑ಕ್ಷಿ ಯ॒ಜ್ಞಿಯಾ॑ನ್ .

ಅಗ್ನೇ ಸಹಸ್ರ॒ಸಾ ಅ॑ಸಿ .. 1.188.03

ಪ್ರಾಚೀನಂ॑ ಬ॒ರ್ಹಿರೋಜ॑ಸಾ ಸ॒ಹಸ್ರವೀರಮಸ್ತೃಣನ್ .

ಯತ್ರಾದಿತ್ಯಾ ವಿ॒ರಾಜ॑ಥ .. 1.188.04

ವಿ॒ರಾಟ್ ಸ॒ಮ್ರಾಡ್ವಿಭ್ವೀಃ ಪ್ರ॒ಭ್ವೀರ್ಬಹ್ವೀಶ್ಚ॒ ಭೂಯ॑ಸೀಶ್ಚ ಯಾಃ .
ದುರೋ ಘೃತಾನ್ಯಕ್ಷರನ್ .. 1.188.05

ಸು॒ರು॒ಕ್ಮೇ ಹಿ ಸು॒ಪೇಶಸಾಧಿ॑ ಶ್ರಿಯಾ ವಿ॒ರಾಜ॑ತಃ .
ಉ॒ಷಾಸಾವೇಹ ಸೀದತಾಂ .. 1.188.06

ಪ್ರ॒ಥ॒ಮಾ ಹಿ ಸು॒ವಾಚ॑ಸಾ ಹೋತಾರಾ॒ ದೈವ್ಯಾ॑ ಕ॒ವೀ .
ಯ॒ಜ್ಞಂ ನೋ ಯಕ್ಷತಾಮಿಮಂ .. 1.188.07

ಭಾರ॒ತೀಳೇ ಸರಸ್ವತಿ॒ ಯಾ ವಃ ಸರ್ವಾ ಉಪಬ್ರುವೇ .
ತಾ ನ॑ಶ್ಚೋದಯತ ಶ್ರಿ॒ಯೇ .. 1.188.08
ತ್ವಷ್ಟಾ ರೂ॒ಪಾಣಿ ಹಿ ಪ್ರ॒ಭುಃ ಪ॒ಶೂನ್ವಿಶ್ವಾನ್ಸಮಾನ॒ಜೇ .
ತೇಷಾಂ ನಃ ಸ್ಫಾತಿಮಾಯ॑ಜ .. 1.188.09

ಉಪ ತ್ಮನ್ಯಾ॑ ವನಸ್ಪತೇ ಪಾಥೋ॑ ದೇ॒ವೇಭ್ಯಃ ಸೃಜ .

ಅ॒ಗ್ನಿರ್ಹ॒ವ್ಯಾನಿ ಸಿಷ್ವದತ್ .. 1.188.10

ಪುರೋಗಾ ಅ॒ಗ್ನಿರ್ದೇವಾನಾಂ ಗಾಯ॒ತ್ರೇಣ॒ ಸಮ॑ಜ್ಯತೇ .
ಸ್ವಾಹಾಕೃತೀಷು ರೋಚತೇ .. 1.188.11

ಅಗ್ನೇ ನಯ॑ ಸುಪಥಾ ರಾ॒ಯೇ ಅ॒ಸ್ಮಾನ್ವಿಶ್ವಾನಿ ದೇವ ವ॒ಯುನಾ॑ನಿ ವ॒ಿದ್ವಾನ್ .

ಯುಯೋ॒ಧ್ಯ1॒॑ಸ್ಮಜ್ಜು॑ಹುರಾಣಮೇನೋ॒ ಭೂಯಿ॑ಷ್ಠಾಂ ತೇ॒ ನಮಉಕ್ತಿಂ ವಿಧೇಮ ..

1.189.01

ಅಗ್ನೇ ತ್ವಂ ಪಾರಯಾ ನವ್ಯೋ ಅ॒ಸ್ಮಾನ್ಸ್ವ॒ಸ್ತಿಭಿರತಿ॑ ದು॒ರ್ಗಾಣಿ॒ ವಿಶ್ವಾ॑ .
ಪೂಶ್ಚ॑ ಪೃಥ್ವೀ ಬ॑ಹು॒ಲಾ ನ॑ ಉ॒ರ್ವೀ ಭವಾ॑ ತೋ॒ಕಾಯ ತನಯಾಯ ಶಂಯೋಃ ..
1.189.02

ಅಗ್ನೇ ತ್ವಮ॒ಸ್ಮದ್ಯು॑ಯೋಧ್ಯಮೀ॑ವಾ ಅನಗ್ನಿತ್ರಾ ಅ॒ಭ್ಯಮಂತ ಕೃ॒ಷ್ಟೀಃ .
ಪುನರ॒ಸ್ಮಭ್ಯಂ ಸುವಿ॒ತಾಯ ದೇವ ಕ್ಷಾಂ ವಿಶ್ವೇಭಿರ॒ಮೃತೇಭಿರ್ಯಜತ್ರ .. 1.189.03
ಪಾಹಿ ನೋ ಅಗ್ನೇ ಪಾಯುಭಿ॒ರಜಸ್ರೈರು॒ತ ಪ್ರಿಯೇ ಸದನ॒ ಆ ಶು॑ಶುಕ್ವಾನ್ .

ಮಾ ತೇ ಭ॒ಯಂ ಜ॑ರಿ॒ತಾರಂ ಯವಿಷ್ಠ ನೂ॒ನಂ ವಿ॑ದ॒ನ್ಮಾಪ॒ರಂ ಸ॑ಹಸ್ವಃ .. 1.189.04
ಮಾ ನೋ ಅ॒ಗ್ನೇಽವ ಸೃಜೋ ಅ॒ಘಾಯಾವಿ॒ಷ್ಯವೇ ರಿ॒ಪವೇ ದು॒ಚ್ಛುನಾಯೈ .
ಮಾ ದ॒ತ್ವತೇ ದಶ॑ತೇಮಾದತೇ ನೋಮಾ ರೀಷತೇ ಸಹಸಾವನ್ಪರಾ॑ ದಾಃ .. 1.189.05
ವಿ ಘ॒ ತ್ವಾವಾಁ ಋತಜಾತಯಂಸದ್ಗೃಣಾನೋ ಅ॑ಗ್ನೇ ತ॒ನ್ವೇ3॒॑ ವರೂಥಂ .

ವಿಶ್ವಾದ್ರಿರಿಕ್ಷೋರುತ ವಾ॑ ನಿನಿ॒ತ್ಸೋರಭ॒ಿಹ್ರುತಾಮಸಿ ಹಿ ದೇವ ವಿ॒ಷ್ಪಟ್ .. 1.189.06

ತ್ವಂ ತಾಁ ಅ॑ಗ್ನ ಉ॒ಭಯಾನ್ವಿ ವಿ॒ದ್ವಾನ್ವೇಷಿ ಪ್ರಪಿತ್ವೇ ಮನುಷೋ ಯಜತ್ರ .
ಅ॒ಭ॒ಿಪಿ॒ತ್ವೇ ಮನವೇ॒ ಶಾಸ್ಯೋ ಭೂರ್ಮರ್ಮೃಜೇನ್ಯ॑ ಉ॒ಶಿಗ್ಭಿ॒ರ್ನಾಕ್ರಃ .. 1.189.07
ಅವೋ॑ಚಾಮ ನಿ॒ವಚನಾನ್ಯಸ್ಮಿನ್ಮಾನ॑ಸ್ಯ ಸೂನುಃ ಸ॑ಹಸಾನೇ ಅ॒ಗ್ನೌ .
ವ॒ಯಂ ಸ॒ಹಸ್ರ॒ಮೃಷಿಭಿಃ ಸನೇಮವಿ॒ದ್ಯಾಮೇಷಂ ವೃಜನಂ॑ ಜೀ॒ರದಾನುಂ .. 1.189.08

ಅ॒ನ॒ರ್ವಾಣಂ॑ ವೃಷಭಂ ಮಂ॒ದ್ರಜಿ॑ಹ್ವಂ ಬೃಹಸ್ಪತಿಂ॑ ವರ್ಧಯಾ ನವ್ಯ॑ಮ॒ರ್ಕೈಃ .
ಗಾಥಾ॒ನ್ಯಃ ಸು॒ರುಚೋ॒ಯಸ್ಯ॑ ದೇವಾ ಆ॑ಶೃ॒ಣ್ವಂತಿ ನವ॑ಮಾನಸ್ಯಮರ್ತಾಃ .. 1.190.01
ತಮೃತ್ವಿಯಾ॒ ಉಪ ವಾಚಃ॑ ಸಚಂತೇ ಸರ್ಗೋ॒ ನಯೋ ದೇ॑ವಯ॒ತಾಮಸರ್ಜಿ .

ಬೃಹ॒ಸ್ಪತಿಃ ಸ ಹ್ಯಂಜೋ ವರಾಂಸಿ॒ ವಿಭ್ವಾಭವ॒ತ್ಸಮೃ॒ತೇ ಮಾತ॒ರಿಶ್ವಾ .. 1.190.02
ಉಪಸ್ತುತಿಂ॒ ನಮಸ॒ ಉದ್ಯತಿಂ ಚ॒ ಶ್ಲೋಕಂ ಯಂಸತ್ಸವಿತೇವ ಪ್ರ ಬಾ॒ಹೂ .

ಅ॒ಸ್ಯ ಕ್ರತ್ವಾ॑ಹ॒ನ್ಯೋ3॒॑ ಯೋ ಅಸ್ತಿ॑ ಮೃಗೋ ನ ಭೀ॒ಮೋ ಅ॑ರ॒ಕ್ಷಸ॒ಸ್ತುವಿಷ್ಮಾನ್ ..

1.190.03

ಅ॒ಸ್ಯ ಶ್ಲೋಕೋ ದಿ॒ವೀಯತೇ ಪೃಥಿವ್ಯಾಮತ್ಯೋ ನ ಯಂಸದ್ಯಕ್ಷ॒ಭೃದ್ವಿಚೇತಾಃ .
ಮೃಗಾಣಾಂ॒ ನ ಹೇ॒ತಯೋಯಂತಿ ಚೇಮಾ ಬೃಹ॒ಸ್ಪತೇರಹಿಮಾಯಾಁ ಅ॒ಭಿ ದ್ಯೂನ್
.. 1.190.04

ಯೇ ತ್ವಾ॑ ದೇವೋಸ್ರಿ॒ಕಂ ಮನ್ಯ॑ಮಾನಾಃ ಪಾಪಾ ಭ॒ದ್ರಮು॑ಪ॒ಜೀವಂ॑ತಿ ಪ॒ಜ್ರಾಃ .
ನ ದೂ॒ಢ್ಯೇ3 ॒॑ ಅನು॑ ದದಾಸಿ ವಾಮಂ ಬೃಹ॑ಸ್ಪತೇ ಚಯ॑ಸ॒ ಇತ್ಪಿಯಾ॑ರುಂ .. 1.190.05

ಸು॒ಪ್ರೈತುಃ ಸೂ॒ಯವ॑ಸೋ ನ ಪಂಥಾ ದುರ್ನಿಯಂತುಃ॒ ಪರಿಪ್ರೀತೋ ನ ಮಿ॒ತ್ರಃ .

ಅ॒ನ॒ರ್ವಾಣೋ॑ ಅ॒ಭಿಯೇ ಚಕ್ಷತೇ ನೋಽಪೀವೃತಾ ಅಪೋರ್ಣುವಂತೋ ಅಸ್ಥುಃ ..
1.190.06

ಸಂಯಂ ಸ್ತುಭೋಽವನಯೋ ನಯಂತಿ ಸಮುದ್ರಂ ನ ಸ್ರ॒ವತೋ ರೋಧಚಕ್ರಾಃ .
ಸ ವಿ॒ದ್ವಾಁ  ಉ॒ಭಯಂ॑ ಚಷ್ಟೇ ಅಂ॒ತರ್ಬೃಹ॒ಸ್ಪತಿಸ್ತರ ಆಪ॑ಶ್ಚ ಗೃಧ್ರಃ॑ .. 1.190.07
ಏ॒ವಾ ಮ॒ಹಸ್ತುವಿಜಾತಸ್ತುವಿಷ್ಮಾ॒ನ್ಬೃಹ॒ಸ್ಪತಿರ್ವೃಷಭೋ ಧಾಯಿ ದೇ॒ವಃ .
ಸ ನಃ॑ ಸ್ತು॒ತೋ ವೀರವ॑ದ್ಧಾತು ಗೋಮದ್ವಿದ್ಯಾಮೇ॒ಷಂ ವೃ॒ಜನಂ ಜೀರದಾ॑ನುಂ ..

1.190.08

ಕಂಕತೋ॒ ನ ಕಂಕತೋಽಥೋ॑ ಸತೀನಕಂ॑ಕತಃ .
ದ್ವಾವಿತಿ ಪ್ಲುಷೀ ಇತಿ॒ ನ್ಯ1॒॑ದೃಷ್ಟಾ॑ ಅಲಿಪ್ಸತ .. 1.191.01

ಅ॒ದೃಷ್ಟಾ॑ನ್ಹಂತ್ಯಾಯತ್ಯಥೋ॑ ಹಂತಿ ಪರಾಯತೀ .
ಅಥೋ॑ ಅವಘ್ನ॒ತೀ ಹಂತ್ಯಥೋ ಪಿನಷ್ಟಿ ಪಿಂಷ॒ತೀ .. 1.191.02
ಶ॒ರಾಸಃ ಕುಶರಾಸೋ ದ॒ರ್ಭಾಸಃ ಸೈ॒ರ್ಯಾ ಉ॒ತ .

ಮೌಂಜಾ ಅ॒ದೃಷ್ಟಾ॑ ವೈರಿ॒ಣಾಃ ಸರ್ವೇ ಸಾ॒ಕಂ ನ್ಯ॑ಲಿಪ್ಸತ .. 1.191.03

ನಿ ಗಾವೋ ಗೋ॒ಷ್ಠೇ ಅ॑ಸದನ್ನಿ ಮೃಗಾಸೋ ಅವಿಕ್ಷತ .

ನಿ ಕೇತವೋ॒ ಜನಾನಾಂ॒ ನ್ಯ1॒॑ದೃಷ್ಟಾ॑ ಅಲಿಪ್ಸತ .. 1.191.04

ಏ॒ತ ಉ॒ ತ್ಯೇ ಪ್ರತ್ಯದೃಶ್ರನ್ಪ್ರದೋ॒ಷಂ ತಸ್ಕರಾ ಇವ .

ಅದೃಷ್ಟಾ ವಿಶ್ವದೃಷ್ಟಾಃ॒ ಪ್ರತಿಬುದ್ಧಾ ಅಭೂತನ .. 1.191.05

ದ್ಯೌರ್ವಃ ಪ॒ಿತಾ ಪೃಥಿ॒ವೀ ಮಾತಾ ಸೋಮೋ ಭ್ರಾತಾದಿ॑ತಿಃ ಸ್ವಸಾ .
ಅದೃಷ್ಟಾ ವಿಶ್ವದೃಷ್ಟಾ॒ಸ್ತಿಷ್ಠತೇ॒ಲಯತಾ॒ ಸು ಕಂ॑ .. 1.191.06
ಯೇ ಅಂಸ್ಯಾ॒ ಯೇ ಅಂಗ್ಯಾಃ॑ ಸೂಚೀಕಾ॒ ಯೇ ಪ್ರ॑ಕಂಕತಾಃ .
ಅದೃಷ್ಟಾಃ॒ ಕಿಂ ಚ॒ನೇಹ ವಃ ಸರ್ವೇ ಸಾಕಂ ನಿ ಜ॑ಸ್ಯತ .. 1.191.07

ಉತ್ಪು॒ರಸ್ತಾ॒ತ್ಸೂರ್ಯ ಏತಿ ವಿ॒ಶ್ವದೃಷ್ಟೋ ಅದೃಷ್ಟ॒ಹಾ .
ಅ॒ದೃಷ್ಟಾ॒ನ್ಸರ್ವಾಂಜಂ॒ಭಯನ್ಸರ್ವಾ॑ಶ್ಚ ಯಾತುಧಾನ್ಯಃ .. 1.191.08
ಉದಪಪ್ತದಸೌ ಸೂರ್ಯಃ ಪುರು ವಿಶ್ವಾ॑ನ॒ಿ ಜೂರ್ವನ್ .

ಆ॒ದಿ॒ತ್ಯಃ ಪರ್ವತೇಭ್ಯೋ ವಿ॒ಶ್ವದೃಷ್ಟೋ ಅದೃಷ್ಟಹಾ .. 1.191.09
ಸೂರ್ಯೇ॑ ವಿ॒ಷಮಾ ಸ॑ಜಾಮಿ॒ ದೃತಿಂ ಸುರಾವತೋ ಗೃಹೇ .
ಸೋ ಚ॒ಿನ್ನು ನ ಮ॑ರಾತಿ॒ ನೋ ವ॒ಯಂ ಮ॑ರಾಮಾರೇ ಅ॑ಸ್ಯ ಯೋಜನಂ ಹರಿ॒ಷ್ಠಾ
ಮಧು ತ್ವಾ ಮಧುಲಾ ಚ॑ಕಾರ .. 1.191.10

ಇ॒ಯ॒ತ್ತಿ॒ಕಾ ಶ॑ಕುಂತಿ॒ಕಾ ಸ॒ಕಾ ಜ॑ಘಾಸ ತೇ ವಿ॒ಷಂ .

ಸೋ ಚ॒ಿನ್ನು ನ ಮ॑ರಾತಿ॒ ನೋ ವ॒ಯಂ ಮ॑ರಾಮಾರೇ ಅ॑ಸ್ಯ ಯೋಜನಂ ಹರಿ॒ಷ್ಠಾ
ಮಧು ತ್ವಾ ಮಧುಲಾ ಚ॑ಕಾರ .. 1.191.11

ತ್ರಿಃ ಸ॒ಪ್ತ ವಿ॑ಷ್ಪುಲಿಂಗ॒ಕಾ ವಿ॒ಷಸ್ಯ ಪುಷ್ಯಮಕ್ಷನ್ .

ತಾಶ್ಚಿ॒ನ್ನು ನ ಮ॑ರಂತಿ ನೋ ವ॒ಯಂ ಮ॑ರಾಮಾರೇ ಅ॑ಸ್ಯ ಯೋಜನಂ ಹರಿ॒ಷ್ಠಾ
ಮಧು ತ್ವಾ ಮಧುಲಾ ಚ॑ಕಾರ .. 1.191.12

ನ॒ವಾನಾಂ ನ॑ವತೀ॒ನಾಂ ವಿ॒ಷಸ್ಯ ರೋಪುಷೀಣಾಂ .

ಸರ್ವಾಸಾಮಗ್ರಭಂ ನಾಮಾ॒ರೇ ಅ॑ಸ್ಯ ಯೋಜನಂ ಹರಿಷ್ಠಾ ಮಧು ತ್ವಾ ಮಧು॒ಲಾ
ಚ॑ಕಾರ .. 1.191.13

ತ್ರಿಃ ಸ॒ಪ್ತ ಮ॑ಯೂರ್ಯಃ ಸ॒ಪ್ತ ಸ್ವಸಾ॑ರೋ ಅ॒ಗ್ರುವಃ .
ತಾಸ್ತೇ ವಿ॒ಷಂ ವಿ ಜ॑ಭ್ರಿರ ಉದಕಂ ಕುಂ॒ಭಿನೀರಿವ .. 1.191.14

ಇ॒ಯ॒ತ್ತ॒ಕಃ ಕುಷುಂಭ॒ಕಸ್ತ॒ಕಂ ಭ॑ಿನ॒ದ್ಮ್ಯಶ್ಮ॑ನಾ .
ತತೋ॑ ವಿ॒ಷಂ ಪ್ರ ವಾವೃತೇ॒ ಪರಾಚೀರನು॑ ಸಂವತಃ .. 1.191.15
ಕುಷುಂ॒ಭ॒ಕಸ್ತದ॑ಬ್ರವೀದ್ಗಿರೇಃ ಪ್ರ॑ವರ್ತಮಾನ॒ಕಃ .
ವೃಶ್ಚಿಕಸ್ಯಾರಸಂ ವಿ॒ಷಮರ॒ಸಂ ವೃಶ್ಚಿಕ ತೇ ವಿ॒ಷಂ .. 1.191.16

Last updated July 2, 2013

Special mention :

Initial processing and help by Avinash and Shashi Sathaye,

Avinash Chopde, Shree Devi Kumar, Sunder Hattangadi, John Gardner.

Reprocessed from Original in final form by Detlef Eichler with additional corrections.

See Detlef’s site http://www.detlef108.de/Rigvedatm for other details and formats.

Description/comments :

1. The text is shown with accents (Anudattas,dependent Svaritas, and independent Svaritas

including Kampas).

2. Words are connected (ag̀nimIĹe).

3. Ch is doubled as in gachChati according to the rules of Rigveda-Pratishakhya.

4. At the end of a word m is replaced by Anusvara M if the initial letter of the following

word is a labial stop consonant (p, ph, b, bh, m).

5. Visarga H before sh, Sh or s followed by a voiceless consonant is restored as shown in

the printed Rigveda-Samhitas.

Source :

The Aufrecht/van Nooten/Holland (Samhita) version of the Rigveda

(http://www.people.fasarvard.edu/ witzel/onlineRVtm).

1. In this text accented vowels have Udatta (acute) or ’independent Svarita’ (grave) markers.

Kampas are not shown.

2. Words are separated (agním ILe).

3. Ch is not doubled as in gaChati.

4. At the end of a word we find m before a following labial stop consonant (p, ph, b, bh, m).

5. Visarga H before sh, Sh or s followed by a voiceless consonant is dropped according to

a rule of Rigveda-Pratishakhya.

Transliterated by :

1. Source: Aufrecht/van Nooten/Holland (Samhita)

2. Final transliteration: Detlef Eichler

Special Instructions :

Hiatus between a and u(i) is shown in the ITRANS text as au(i).

If you search for ’i’ (’u’) you will find 5 (8) Hiatus occurences.

Hiatus ae, A, aU, Aa, ea, and oa are shown as a/e, a/A, a/U, A/a, e/a and o/a

(without ᳚/᳚ the Itranslator is not converting to Devanagari correctly).The Itranslator ignores
the ᳚/᳚ character.

Rigveda Mandala 1

pdf was typeset on January 21, 2023

Please send corrections to sanskrit@cheerful.com

